
2012–2013 Prop. 1 S 13
Barne-, likestillings- og inkluderingsdepartementet
1  Hovudmål og politiske prioriteringar

Barne-, likestillings- og inkluderingsdepartemen-
tet (BLD) har eit overordna sektoransvar for fami-
lie og samliv, kjønnslikestilling, ikkje-diskrimine-
ring, barn og unges oppvekst og levekår, forbru-
karinteresser og integrering av innvandrarar.

Noreg er ein del av den globale migrasjonen 
og den globale arbeidsmarknaden. Migrasjon gjer 
Noreg til eit meir mangfaldig samfunn. 

Alle som bur i Noreg, skal ha dei same rettane, 
pliktene og moglegheitene til å bidra og delta i fel-
lesskapet. Regjeringa vil hindre at det utviklar seg 
eit samfunn der innvandrarar og barna deira har 
dårlegare levekår enn andre. Regjeringa vil 
arbeide for like moglegheiter og deltaking for alle.

Målet for regjeringas politikk på barne- og 
ungdomsområdet er å sikre alle barn og unge 
likeverdige tilbod og å leggje til rette for at alle 
barn og unge har like gode moglegheiter til å utvi-
kle seg, utan omsyn til foreldra sin bakgrunn og 
livssituasjon og kvar i landet dei bur.

Der familien ikkje strekk til, har samfunnet ei 
plikt til å sikre barn og unge gode omsorgstilbod 
og oppvekstvilkår. Det er eit viktig mål for regje-
ringa at barnevernet over heile landet skal kunne 
gi rett hjelp til utsette barn og unge tidleg. Barn 
og unges rettar, slik dei kjem til utrykk i FNs kon-
vensjon om barnerettane, skal liggje til grunn for 
utforminga av politikken på området. 

Regjeringa skal arbeide for full likestilling mel-
lom kvinner og menn, eit likestilt foreldreskap og 
gode vilkår for barnefamiliane. Regjeringa har 
som mål å hindre diskriminering på grunnlag av 
mellom anna kjønn, seksuell orientering, etnisitet 
og funksjonsevne. Vald og overgrep i nære relasjo-
nar er eit alvorleg samfunnsproblem, og BLD 
arbeider både for å førebyggje valden og for å 
sikre gode tilbod til personar som er utsette for 
vald.

I forbrukarpolitikken vil regjeringa sikre for-
brukarane ei sterk stilling og gjere det enklare for 
forbrukarane å ta etiske og miljøvennlege val, og 
slik medverke til eit meir etisk og miljøforsvarleg 
forbruk.

Politikken til regjeringa skal bidra til tillit inn-
byggjarar imellom og til institusjonar i samfunnet. 
Slik tillit er viktig for å støtte opp under ordningar 

i velferdsamfunnet og styrkje fellesskap og sam-
hald. Alle innbyggjarar i Noreg skal ha like mog-
legheiter til å engasjere seg, og frivillige organisa-
sjonar er viktige aktørar i eit demokratisk og 
inkluderande samfunn.

Forslaget til statsbudsjett for 2013 for BLD 
omfattar programområde 11 Barn, likestilling og 
inkludering og programområde 28 Foreldrepen-
gar.

BLD har desse hovudmåla for politikkområda 
sine:
1. God og open forvalting
2. Like moglegheiter, rettar og plikter for innvan-

drarar og barna deira til å delta og bidra i 
arbeids- og samfunnsliv

3. Likestilling mellom kvinner og menn i familie-, 
arbeids- og samfunnsliv

4. Eit ikkje-diskriminerande samfunn for alle uav-
hengig av mellom anna kjønn, seksuell oriente-
ring, funksjonsevne og etnisitet

5. Gode oppvekst- og levekår for barn og ungdom
6. Eit barnevern som gir barn og unge omsorg og 

vern slik at dei meistrar liva sine og utviklar 
evnene sine

7. Ei sterk stilling for forbrukarane
8. Eit etisk og miljøforsvarleg forbruk

1.1 God og open forvalting

Departementet vil sikre ei effektiv og open forval-
ting med god kvalitet gjennom styring, organise-
ring og drift av sektoren. 

Gode og effektive etatar er viktige for å nå 
måla for sektoren. Departementet vidarefører ei 
måletta styring og oppfølging av tilknytte verk-
semder og underliggjande etatar for å medverke 
til dette. 

BLD har ikkje sektoransvar for samfunnskri-
tisk infrastruktur og har heller ikkje, slik Nasjonal 
sikkerhetsmyndighet vurderer det, ansvar for 
objekt det er samfunnskritisk å sikre. Det er like-
vel slik at BLD har sektoransvar for område det er 
viktig å sjå til at er budd på kriser. Dette gjeld sær-
skilt barnevernsområdet, inkluderingsområdet og 
utbetalingar i NAVsystemet. BLD har og pådrivar-

ansvar for område som er viktige for andre sekto-
rar sitt arbeid med samfunnstryggleik og bered-
skap, til dømes universell utforming og informa-
sjon til innvandrarbefolkninga. Arbeidet i BLD 
med samfunnstryggleik og beredskap må sjåast i 
samanheng med styringsskilnadene mellom 
områda, og med utfordringane som finst innanfor 
kvart område. Til dømes har BLD ansvar for store 
utbetalingar til ulike brukargrupper hos NAV, 
medan Arbeidsdepartementet har etatsstyrings-
ansvaret for NAV. Hovudmålet til BLD for bered-
skapsarbeidet er å førebyggje uønskte hendingar 
og minske konsekvensane dersom slike hendin-
gar skulle oppstå.

BLD har sidan 2011 arbeidd med tilpassing og 
forbetring av beredskapsplanverk for departe-
mentet. Det er oppretta ei beredskapsgruppe på 
leiarnivå, som skal sjå til at arbeidet med tryggleik 
og beredskap får meir vekt i departementet og i 
dialogen og styringa av tilknytta verksemder. 
Gruppa har ansvar for at operative beredskap i 
departementet er godt førebudd. I arbeidet vidare 
vil det bli lagt vekt på varslingsrutinar og sam-
handling med underliggjande etatar og tilknytta 
verksemder. 

Som tiltak for å bu oss på kritiske hendingar i 
framtida vil BLD i 2013:
– sjå til at planverket for sentrale risikoområde er 

koordinert med planverket i sektoren, slik at 
det sikrar ei god krisehandtering og styrkjer 
evna til å handtere kriser i organisasjonen og 
sektoren

– trekke leiarar frå alle einingar i departementet 
inn i beredskapsarbeidet

– halde øving både i departementet og saman 
med underliggjande etatar og tilnytta verksem-
der i 2013, for å teste eigen beredskap

– gjennomgå erfaringer etter øvingar med sikte 
på læring og forbetring i planverket i eiga og til-
knytta verksemder

BLD vil i arbeidet med beredskap i 2013 leggje 
vekt på å følgje opp tilrådingar i NOU 2012: 14 
Rapport fra 22. juli-kommisjonen, og på å ha god 
oversikt over risiko og sårbarheit i sektoren.

BLD med underliggjande etatar og fylkes-
menn utbetalte tilskot for om lag 8 mrd. kroner i 
2011. BLD har på bakgrunn av tilskotsgjennom-
gangen for 2011 sett i verk tiltak for å sikre at til-
skotsforvaltinga frå 2012 er i samsvar med økono-
miregelverket. Det blei i Prop. 111 S (2011-2012) 
Tilleggsbevilgninger og omprioriteringer i statsbud-
sjettet 2012 gitt ei orientering til Stortinget om 
mottakarar som vil motta tilskot i 2012 utover dei 
som framgår av Prop. 1 S (2011-2012). Det blei òg 

oppretta tre nye tilskotsordningar i 2012, som er 
tilskot til stemmerettsjubileet, universell utfor-
ming og forbrukarretta tiltak. Desse blei kunn-
gjort på nettsidene til departementet. Tilskotsord-
ningane vil bli vidareførte i 2013. 

BLD har for statsbudsjettet 2013 arbeidd med 
ytterlegare endringar i tilskotsforvaltinga. 
Utgangspunktet for endringane har vore å sikre 
at ein gjennom ei open og effektiv forvalting når 
politiske mål og samstundes legg til rette for like-
behandling av mogelege tilskotsmottakarar. BLD 
vil leggje meir av tilskotsforvaltinga til tilskots-
ordningar framfor enkeltståande tilskot. Dette 
arbeidet har resultert i ei oppretting av fire nye 
tilskotsordningar med utgangspunkt i eksiste-
rande tilskotsforvalting. Departementet føreslår 
òg ein justering av mål og kriterium for tildeling 
for ordninga tilskot til valdsførebyggjande tiltak 
(programkategori 11.10). I tillegg blir resultattil-
skotet til kommunane i norskopplæringa for inn-
vandrarar foreslått avvikla. Midlane blir blant 
anna foreslått nytta til å etablere ei ny tilskots-
ordning med utviklingsmidlar til kommunane. 
BLDs nye ordningar for 2013 er følgjande:
– Tilskot til organisasjonar og tiltak for lesbiske, 

homofile, bifile og transpersonar (lhbt) (pro-
gramkategori 11.10)

– Tilskot til tiltak for personar med nedsett funk-
sjonsevne (programkategori 11.10)

– Tilskot til organisasjonar i barne- og ungdoms-
vernet (programkategori 11.20)

– Tilskot til utviklings- og samhandlingsprosjekt 
innafor barne- og ungdomsvernet (programka-
tegori 11.20)

– Tilskot til utviklingsmidlar til kommunane sitt 
integreringsarbeid (programkategori 11.05)

Tilskotsordningane er nærmare omtalt under dei 
respektive programkategoriane i del II i denne 
proposisjonen. BLD har også foreslått flyttingar av 
midlar i statsbudsjettet for 2013 for å sikre korrekt 
postbruk.

Det vil framleis vere behov for å øyremerke 
ein del av tilskotsmidlane. BLD har derfor namn-
gitt mottakarar av tilskot utanfor tilskotsordnin-
gane under dei aktuelle postomtalane i del II i 
denne proposisjonen. 

BLDs underliggjande etatar forvaltar største-
delen av tilskotsmidlane på BLDs område. BLD 
har pålagt desse etatane å gjennomgå tilskotsfor-
valtinga si. 

Endringane i tilskotsforvaltinga for 2013 vil, 
etter departementets syn, resultere i ei betre for-
valting med vekt på openheit og effektivitet. Det 
kan vere behov for ytterlegare endringar i tilskots-

forvaltinga. Departementet arbeider derfor med å 
vidareutvikle tilskotsforvaltinga for 2014. 

1.2 Like moglegheiter, rettar og plikter 
for innvandrarar og barna deira til 
å delta og bidra i arbeids- og 
samfunnsliv

Migrasjon har alltid vore ein del av samfunnsut-
viklinga i Noreg. Landet har dei siste tiåra i større 
grad blitt eit innvandringsland. Global utvikling 
har medverka til at befolkninga i Noreg er mang-
faldig. Verdiar som likestilling og likeverd, 
ytringsfridom og trus- og livssynsfridom, solidari-
tet og toleranse skal liggje til grunn for politikken 
for eit mangfaldig samfunn. Regjeringa ønskjer at 
Noreg skal vere eit samfunn der alle er del av fel-
lesskapet, og der alle bidreg.

Regjeringas mål for integreringspolitikken er 
like rettar og plikter for innvandrarar og barna 
deira til å delta og bidra i samfunnet. Regjeringa 
vil hindre at det utviklar seg eit klassedelt sam-
funn der innvandrarar og barna deira har dårle-
gare levekår enn andre. Dette føreset eit ope og 
inkluderande samfunn. Fellesskapet skal ha rom 
for mangfald. 

Høg sysselsetjing og verdiskaping dannar 
grunnlaget for utvikling av velferdssamfunnet. 
Arbeid gir den enkelte økonomisk sjølvstende, 
motverkar fattigdom, jamnar ut sosiale skilnader 
og fremmer likestilling mellom kvinner og menn. 
Regjeringa ønskjer å sikre at innvandrarar og 
norskfødde med innvandrarforeldre får nytta res-
sursane sine.

Integreringspolitikken femner om alle sam-
funnsområde. BLD har det overordna ansvaret for 
samordning av politikken, medan den enkelte 
fagstyresmakta har ansvar for tenestetilbodet til 
alle, medrekna innvandrarar og barna deira. BLD 
har også eit eige sektoransvar for mellom anna 
busetjing av flyktningar og forvaltinga av intro-
duksjonslova og statsborgarlova. Regjeringas Mål 
for inkludering av innvandrarbefolkninga skal 
bidra til å måle effektar av politikken over tid på 
dei ulike samfunnsområda og vere ein del av eit 
grunnlag for å vurdere resultata av det arbeidet 
styresmaktene gjer. Sjå kap. 8 i del III for rappor-
teringa på måla.

Kvar åttande person i Noreg i dag er sjølv inn-
vandrar eller har to foreldre med innvandrarbak-
grunn – samanlikna med kvar 25. person for 20 år 
sidan. Av desse har om lag 550 000 personar sjølve 
innvandra, og om lag 110 000 er fødde i Noreg av 
to innvandrarforeldre.

Det bur innvandrarar og norskfødde med inn-
vandrarbakgrunn i alle kommunar i Noreg. Størst 
del er det i Oslo med 139 000 personar, tilsvarande 
23 prosent av innbyggjarane.

Innvandrarane kjem frå over 200 forskjellige 
land, og dei har kome til landet av forskjellige 
grunnar. Arbeid er den vanlegaste innvan-
dringsgrunnen, og 64 prosent av dei som inn-
vandra til Noreg i 2011, hadde eit anna euro-
peisk statsborgarskap. Det er elles store varia-
sjonar i kven det er som vandrar inn, årsakene 
til innvandringa, om dei kjem aleine eller saman 
med familie, og kor lenge dei har vore i landet. 
Desse variasjonane har mykje å seie for livsløpa 
deira i Noreg.

Langt dei fleste innvandrarane i Noreg er 
aktive deltakarar i arbeidsliv og i utdanning, er 
økonomisk sjølvstendige, snakkar norsk og deltek 
og bidreg på ulike arenaer i samfunnet. På viktige 
område er det likevel systematiske skilnader mel-
lom befolkninga generelt og innvandrarar som 
gruppe. Dette gjeld område som arbeid, utdan-
ning og helse. På fleire av desse områda er skilna-
dene langt mindre for norskfødde med innvan-
drarforeldre.

SSB gjennomfører årleg ei undersøking om 
haldningar til innvandrarar og innvandring. 
Undersøkinga i 2011 viser at mellom anna tre av 
fire meiner at innvandrarar gjer ein nyttig innsats i 
norsk arbeidsliv, og at dei gjer det kulturelle livet i 
Noreg rikare. Ni av ti meiner at innvandrarar bør 
ha dei same moglegheitene til arbeid som andre, 
og sju av ti seier seg einige i at arbeidsinnvandring 
frå land utanfor Norden bidreg positivt til norsk 
økonomi. Innbyggjarane deler seg omtrent på 
midten når det gjeld haldningar til å ta imot flykt-
ningar. 

Utgreiinga til Velferds- og migrasjonsutvalet 
(NOU 2011: 7) gav eit viktig kunnskapsgrunnlag 
på området. Utvalet drøfta elementa i den norske 
velferdsmodellen som påverkar og blir påverka av 
aukande migrasjon, og gir ei vurdering av bere-
krafta i velferdsstaten i lys av føresetnader for 
framtidig migrasjon. Inkluderingsutvalet (NOU 
2011: 14) bidrog same året med råd om korleis 
integreringspolitikken bør innrettast slik at ein får 
meir like resultat. 

Regjeringa ønskjer å presentere ein heilskap-
leg politikk på integreringsområdet og vil i 2012 
leggje fram ei melding for Stortinget om integre-
ringspolitikken. Meldinga vil mellom anna basere 
seg på kunnskapen frå dei to NOU-ane, og presen-
terer prinsipp og rammer for integreringspolititik-
ken. Integreringspolitikken skal innehalde ein 
målretta innsats for å motverke skilnader i syssel-

setjing og levekår og for å byggje eit fellesskap 
med rom for mangfald.
Dette er hovudsatsingar på integreringsområdet i 
statsbudsjettet for 2013: 
– Regjeringa sett av nye 30 mill. kroner til å inn-

føre tiltaket Jobbsjansen frå sommaren 2013. 
Målsettinga med tiltaket er å auke sysselset-
jinga blant innvandrarar som står langt frå 
arbeidsmarknaden og som ikkje fangast opp av 
andre ordningar. Forsøksordninga Ny sjanse
blir ein del av Jobbsjansen.

– For å sikre god kvalifisering av nykomne inn-
vandrarar vil regjeringa omprioritere 32 mill. 
kroner til tilskot som kommunane kan søkje på 
til tiltak for å betre kvaliteten og resultata intro-
duksjonsprogrammet og opplæringa i norsk og 
samfunnskunnskap.

– Regjeringa føreslår å omprioritere 5,5 mill. kro-
ner til fornying av IKT-systemane i IMDi, noko 
som er sentralt for god gjennomføring i dei 
store ordningane og dialogen med kommu-
nane.

1.3 Likestilling mellom kvinner og 
menn i familie-, arbeids- og 
samfunnsliv

Regjeringa fører ein politikk som byggjer på like-
verd og likestilling mellom kvinner og menn. 
Målet er å leggje til rette for at kvinner og menn 
skal ha like moglegheiter i arbeidslivet og kunne 
dele på omsorgsoppgåvene i heimen. For å nå 
målet er det nødvendig å sjå familie-, likestillings- 
og arbeidslivspolitikken i samanheng.

Ein målretta likestillingspolitikk er òg god 
økonomisk politikk. Høg yrkesdeltaking blant 
begge kjønn bidreg vesentleg til utvikling av vel-
ferdsstaten. Den gode økonomiske utviklinga i 
Noreg er mellom anna eit resultat av målretta sat-
sing på ordningar som gjer det mogleg for både 
menn og kvinner å kombinere yrkesliv og familie-
liv og oppretthalde tilknytinga til arbeidslivet i 
småbarnsfasen.

Noreg har ei rekkje ordningar retta mot fami-
lien som har til formål å styrkje fedrane si 
omsorgsrolle og kvinnene si deltaking i yrkesli-
vet. Ei fleksibel foreldrepengeordning som frem-
mer likestilling mellom foreldra, og gode barneha-
gar for alle er viktige verkemiddel. 

Regjeringa har dei siste åra gjort fleire endrin-
gar i foreldrepengeordninga som gjer rettane til 
fedrar betre og legg til rette for auka fedreuttak. 
Samstundes har ein òg auka den totale stønadspe-
rioden for foreldrepengar. Fedrekvoten er eit av 

dei viktigaste tiltaka for å styrkje fedre si omsorgs-
rolle og leggje til rette for eit meir likestilt forel-
dreskap. Regjeringa føreslår ei ytterlegare utvi-
ding av stønadsperioden med to veker frå 1. juli 
2013. Dei to nye vekene blir øyremerka for far slik 
at fedrekvoten blir 14 veker. Frå 1. juli 2013 blir 
også tredeling av foreldrepengeperioden sett i 
verk. Kvar av foreldra får ein like lang øyremerkt 
periode etter fødselen – mødrekvote og fedre-
kvote, som kvar blir på 14 veker. Ein noko lengre 
fellesdel må foreldra fordele seg imellom. Depar-
tementet vil i samråd med Arbeids- og velferdseta-
ten halde fram arbeidet for god informasjon til 
fedrar om rettane deira, søknadsfristar mv..

Den 1. august 2012 blei kontantstøtta for toå-
ringar avvikla, graderingsreglane for eittåringar 
blei endra, og aldersdifferensierte satsar blei inn-
førte. Det er eit mål for regjeringa å sikre høg del-
taking i arbeidslivet, også blant småbarnforeldre. 
Omlegginga av kontantstøtta skal medverke til at 
kvinner i mindre grad trekkjer seg ut av arbeidsli-
vet i småbarnsfasen, og til at fleire barn vil bruke 
barnehage. Dette kan i mange tilfelle vere positivt 
for barn og kvinner si integrering og barn si 
språkutvikling. 

Eit forslag om lovfesta rett til inntil ein time 
ammefri per dag med lønn frå arbeidsgivar har 
vore på offentleg høyring sommaren 2012. Formå-
let med forslaget er å leggje til rette for at kvinner 
kan gå tidlegare attende til arbeidet etter fødsel, 
og dermed stimulere til ei jamnare deling av forel-
drepermisjon og omsorgsoppgåver mellom far og 
mor. Det er viktig at kvinnenes rettar ikkje blir 
svekte i samband med graviditet, svangerskap og 
foreldrepermisjon. Regjeringa har derfor lagt 
fram eit forslag for Stortinget om lovfesting av ret-
tar under og etter foreldrepermisjon.

Lik lønn for arbeid av lik verdi er òg eit viktig 
mål for regjeringas likestillingspolitikk. Som eit 
ledd i dette arbeidet har regjeringa sendt på høy-
ring eit forslag om openheit omkring lønn.

Regjeringa vil òg styrkje rettstryggleiken til 
barn som er utsette for vald og overgrep i saker 
etter barnelova, og tek sikte på å sende lovforslag 
på høyring hausten 2012. 

Familievernkontora har som ei sentral målset-
jing å styrkje parforholda og førebyggje samlivs-
brot. Tidleg hjelp kan minske pågangen i helsete-
nestene, barnevernet, rettsstellet og NAV. Vidare 
er det eit viktig mål at foreldre med høgt konflikt-
nivå får hjelp til å samarbeide og at barna i desse 
familiane får god hjelp. God måloppnåing i 
meklingsordninga står òg sentralt. 

Regjeringa føreslår å auke løyvinga til familie-
vernet. Familievernet sitt tilbod til valdsutsette 

barn og familiane deira skal styrkas. Det vil mel-
lom anna innebere auka satsing på samtalegrup-
per og andre behandlingstilbod til utsette barn. 

Likestillingspolitikken må vere i framkant og i 
stadig utvikling for å prege samfunnet, og politik-
ken må vere basert på solid kunnskap. Det er eit 
satsingsområde for regjeringa å styrkje kunnska-
pen om norsk likestillingspolitikk og om dei utfor-
dringane vi står overfor på dette feltet. Likestil-
lingsutvalet, som hadde i mandat å greie ut norsk 
likestillingspolitikk med utgangspunkt i livsløp, 
etnisitet og klasse, leverte utgreiinga si til BLD i 
september 2012. Ei delutgreiing om likestillings-
apparatet låg føre seinhaustes 2011.

Regjeringa vil utarbeide ei stortingsmelding 
om likestilling mellom kjønna i eit livsløps-, etnisi-
tets- og klasseperspektiv. Meldinga vil etter pla-
nen bli lagt fram våren 2013. Meldinga vil mellom 
anna følgje opp dei to utgreiingane frå Likestil-
lingsutvalet.

For å tydeleggjere politikken på likestillings-
feltet la regjeringa hausten 2011 fram ein hand-
lingsplan for kjønnslikestilling, Likestilling 2014,
som skal gjelde for perioden 2011–2014. Planen 
inneheld mellom anna indikatorar for å kunne vur-
dere måloppnåinga og vil bli oppdatert etter hand-
saming av ny stortingsmelding om likestilling 
mellom kjønna. 

I 2013 vil regjeringa feire at det er hundre år 
sidan allmenn stemmerett (kvinnestemmeretten) 
blei innført i Noreg. Ein komité er oppnemnd og 
den arbeider med ulike arrangement og tiltak 
lokalt, nasjonalt og internasjonalt. Stemmerettsko-
miteen legg opp til fire større arrangement: 
Åpningsforestilling 8. mars, Stemmerettsveka 11.-
20. juni, Stemmerettskampanjen før valet 2013 og 
ein internasjonal konferanse 14.-15. november. Det 
er sett av midlar til lokale arrangement over heile 
landet. Målet er ei feiring for og med alle, med sær-
skilt vekt på demokratiske verdiar som stemme-
rett, likestilling, representasjon og deltaking. 

1.4 Eit ikkje-diskriminerande samfunn 
for alle uavhengig av m.a. kjønn, 
seksuell orientering, 
funksjonsevne og etnisitet

Regjeringa vil føre vidare arbeidet for eit samfunn 
med likestilling og fråvære av diskriminering for 
alle. Diskriminering er eit brot på menneskeret-
tane som rammer både den enkelte og heile sam-
funnet. Likestilling er òg ein føresetnad for økono-
misk utvikling av eit samfunn. Likestilling vil seie 
at alle skal ha like rettar, plikter og moglegheiter 

på alle område i livet, uavhengig av mellom anna 
kjønn, alder, etnisitet, religion, seksuell oriente-
ring og funksjonsevne. BLD har ei pådrivar- og 
rettleiingsrolle overfor dei andre departementa 
når det gjeld å fremme likestilling og hindre dis-
kriminering på ulike grunnlag, og koordinerer 
regjeringas arbeid på dette området. 

Departementet vil leggje fram forslag om end-
ringar i diskrimineringslovgivinga, mellom anna 
med ei ny lov om forbod mot diskriminering på 
grunn av seksuell orientering og kjønnsidentitet.

Regjeringa sin handlingsplan Betre livskvaliet 
blant lesbiske, homofile, bifile og transpersonar er ei 
tydeleggjering av staten sitt ansvar overfor lhbt-
gruppene på ei rekkje område. For BLD er hand-
lingsplanen eit godt verktøy for å koordinere og 
styrke politikken overfor lhbt-personar. 

Regjeringa sin Handlingsplan for å fremme 
likestilling og hindre etnisk diskriminering går ut i 
2012. Eit av hovudmåla med planen er å bidra til ei 
god implementering av aktivitets- og rapporte-
ringspliktene i diskrimineringslova og diskrimine-
rings- og tilgjengelova. Eit anna hovudmål er å 
auke kunnskapen om arten av, omfanget av og 
årsakene til diskriminering for å kunne setje i verk 
meir treffsikre tiltak. Planperioden vil bli forlengd 
ut 2013.

Det er eit mål å fremme deltaking og likestil-
ling for personar med nedsett funksjonsevne. 
Regjeringa har ein visjon om at Noreg skal vere 
universelt utforma innan 2025. Eit viktig verke-
middel på området er oppfølging av 
Handlingsplanen for universell utforming og auka 
tilgjenge (2009–2013), som skal støtte opp under 
implementeringa av diskriminerings- og tilgjen-
gelova, ny plan- og bygningslov og lovgiving om 
universell utforming mellom anna på områda 
utdanning, transport og IKT. Ei ekstern evalue-
ring av sentrale tiltaksområde i handlingsplanen 
vil liggje føre våren 2013. Evalueringa vil danne 
grunnlag for å vurdere behovet for nye tiltak 
etter 2013.

Menneske med utviklingshemming har rett til 
eit sjølvstendig liv og skal ha den same valfridom-
men som andre. BLD tek, i samarbeid med fleire 
departement, sikte på fremme ei stortingsmelding 
om levekåra for menneske med utviklingshem-
ming i 2013. 

Regjeringa vil arbeide vidare med å førebu 
iverksetjing av ny verjemålslov. Ein tek sikte på at 
lova kan tre i kraft 1. juli 2013. Regjeringa har føre-
slått å ratifisere FN-konvensjonen om rettane til 
menneske med nedsett funksjonsevne (CRPD), 
slik at Noreg blir bunde av konvensjonen så snart 
den nye verjemålslova er på plass. 

Løyvinga til Likestillings- og diskrimerings-
nemnda blei auka i revidert nasjonalbudsjett 2012 
for å styrkje nemnda sitt arbeid med å handheve 
reglar om diskriminering. Denne styrkinga blir 
ført vidare.

Departementet foreslår at ein vesentleg del av 
oppgåvene som blei lagt til LDO ved innlemminga 
av dokumentasjonssenteret blir flytta frå LDO til 
Bufdir frå 2013.

1.5 Gode oppvekst- og levekår for barn 
og ungdom

Måla for barne- og ungdomspolitikken skal ha 
utgangspunktet sitt i likeverd, respekt for mangfald 
og ulikskap, solidaritet og medansvar for fellesska-
pet og omsyn til menneskeverdet. Det er særs vik-
tig å leggje til rette for aktiv medverknad frå barn 
og unge tidleg, slik at vi sikrar eit kritisk, levande 
demokrati for framtida òg. Målretta innsats og 
gode fellesskapsløysingar er avgjerande for utvik-
ling av eit godt og inkluderande oppvekstmiljø.

BLD har eit ansvar for samordninga av den 
statlege politikken på barne- og ungdomsområdet. 
Samarbeidet mellom ulike departement om ein 
gjennomgåande politikk for barn og unge vil bli 
ført vidare. Dette skjer mellom anna gjennom 
samarbeid om handlingsplanar, felles strategiar, 
forsøks- og utviklingsarbeid og konferansar. 

Arbeidet med å følgje opp FNs konvensjon om 
barnerettane og tilrådingane frå FNs barnekomité 
vil halde fram i 2013. Departementet legg vekt på 
å gjere dette i dialog med andre departement og 
frivillige organisasjonar.

BLD ser det som viktig at barn og unge blir 
sikra høve til deltaking og innverknad, både i sam-
funnet og i eigne liv. Departementet vil i 2013 fort-
sette å arbeide med forslag frå eit offentleg utval 
som i 2011 leverte ei utgreiing om ungdom si 
makt og deltaking. Utgreiinga (NOU 2011: 20 
Ungdom, makt og medvirkning) har vore på brei, 
offentleg høyring. Forslaga frå utvalet vil bli vur-
dert av BLD i samråd med andre departement. 
Departementet vil òg stimulere til at enda fleire 
kommunar arbeider for brei medverknad frå barn 
og unge. Departementet vil bidra til utveksling av 
idear og røynsler, mellom anna ved at temaet blir 
diskutert på konferansar og samlingar. 

Dei frivillige barne- og ungdomsorganisasjo-
nane er viktige aktørar i barne- og ungdomspoli-
tikken, og BLD støttar det lokale, nasjonale og 
internasjonale arbeidet til organisasjonane. Støtta 
er eit viktig verkemiddel for å sikre barn og unges 
deltaking og engasjement. 

BLD vil bidra til at barn og unge i område med 
levekårsproblem kan få høve til deltaking på lik 
linje med andre. Tilskotsordninga Barne- og ung-
domstiltak i større bysamfunn blir ført vidare og vil 
i 2013 omfatte 23 bykommunar. Ordninga har 
barn og unge som målgruppe. Ordninga er delt i 
ei satsing retta mot utsette barne- og ungdoms-
grupper og ei satsing retta mot barn, ungdom og 
familiar råka av fattigdomsproblem. 

BLD vil føre vidare den særskilde innsatsen 
retta mot ungdom som står i fare for å falle utanfor 
opplæring og arbeidsliv gjennom Losprosjektet. 
Femten kommunar frå åtte fylke deltek i prosjek-
tet. Formålet med Losprosjektet er å betre tilkny-
tinga til skole og arbeid blant særleg risikoutsette 
unge i alderen 14–23 år. 

1.6 Eit barnevern som gir barn og 
ungdom omsorg og vern slik at dei 
meistrar liva sine og utviklar 
evnene sine

Barnevernet skal vere eit tryggleiksnett for barn 
og unge når foreldra av ulike grunnar ikkje greier 
å gi barna sine den omsorga dei treng. Frå for-
sking veit vi at barn i barnevernet har større 
risiko enn andre barn for å falle utanfor utdanning 
og arbeid, og at dei har større helseutfordringar 
enn andre. Departementet vil derfor utvikle bar-
nevernet til det beste for dei barna det gjeld. Å 
styrkje kvaliteten i barnevernet sine tiltak, enten 
det gjeld hjelp i heimen eller plassering utanfor 
heimen, står sentralt. Statleg og kommunalt bar-
nevern må tilby hjelp som er tilpassa barna sine 
behov. God rettstryggleik og medverknad er òg 
viktig. Systematisk satsing på forsking og for-
skingsformidling står òg sentralt.

Talet på barn som får hjelp frå barnevernet, 
har auka kvart år over lang tid. Sjølv om kommu-
nane har sett i verk førebyggjande tiltak og auka 
ressursbruken i barnevernet, har veksten i saks-
mengda vore større enn veksten i talet på stillin-
gar. I tillegg viser rapportar frå fylkesmennenes 
tilsyn at mange av kommunane ikkje oppfyller alle 
lovkrava. For å sikre at alle utsette barn og unge 
får riktig hjelp til riktig tid, er det viktig å rette ein 
innsats mot sviktområda. Departementet vil ha 
god kvalitet på tiltaka i barnevernet, slik at barn 
og familiar som treng det, får verksam hjelp. Det 
betyr mellom anna at hjelpa må tilpassast behova 
til det enkelte barnet, anten det gjeld hjelp i hei-
men (hjelpetiltak) eller hjelp for dei som må bu i 
fosterheim eller på institusjon. På fosterheimsom-
rådet blir det mellom anna satsa på å rekruttere 

fleire fosterheimar. Samtidig er det viktig at foster-
foreldre får god rettleiing og oppfølging.

Den statlege finansieringa av dei kommunale 
barnevernstenestene skjer gjennom dei frie inn-
tektene til kommunane. I 2010 auka regjeringa dei 
frie inntektene til kommunane og la til grunn at 
denne veksten mellom anna la grunnlag for at den 
kommunale barneverntenesta kunne styrkast 
med 400 årsverk. Veksten frå 2009 til 2010 blei 
berre på 110 årsverk. For å sikre at det vart satsa 
på utviklinga i barnevernet i kommunane, har det 
i 2011 og 2012 blitt øyremerka midlar til kommu-
nalt barnevern. I 2011 vart det oppretta 400 nye 
stillingar til det kommunale barnevernet. I 2012 
vart desse 400 stillingane vidareført. I tillegg vart 
det oppretta 70 nye stillingar. Auken sidan 2011 
utgjer 470 stillingar som direkte følgje av regjerin-
gas satsing. I tillegg oppretta kommunane 110 stil-
lingar med sine frie inntekter i 2010. Tall frå første 
halvår 2012 viser ein auke på totalt 733 stillingar 
sidan 2009, medrekna stillingar som kommunane 
har oppretta med sine frie inntekter. 

Rapporteringar for 2011 viser for første gang 
på mange år ei lita, men positiv utvikling i sentrale 
indikatorar. Delen fristoversitjingar i undersø-
kingssaker har gått noko ned. Delen barn og unge 
med tiltaksplan og omsorgsplan har auka, og delen 
barn i fosterheim med tilsynsførar har auka. 
Departementet legg til grunn at dette kan vere ein 
indikasjon på at satsinga har den ønskte effekten 
og er i ferd med å snu ei negativ utvikling. Regje-
ringa føreslår derfor å styrkje det kommunale bar-
nevernet med ytterlegare 205 mill. kroner i 2013. 
Kommunane skal kunne søke om midlar til stillin-
gar og kompetanse- og samhandlingstiltak. I til-
legg vil tilsynet styrkast. Dette vil gi eit betre 
grunnlag for tilsyn med prioriterte område som 
kommunale fosterheimar. Saman med satsinga på 
240 mill. kroner frå 2011 og 50 mill. kroner frå 2012 
vil om lag 500 mill. kroner vere øyremerkte det 
kommunale barnevernet i 2013. Dette er det stør-
ste barnevernløftet på 20 år. 

I 2004 tok staten over dei fylkeskommunale 
oppgåvene på barnevernsområdet. Denne 
reforma er evaluert. Regjeringa tek sikte på å leg-
gje fram ein lovproposisjon for Stortinget i løpet 
av 2013, der mellom anna endringar i ansvarstil-
høva mellom stat og kommune blir vurderte på 
bakgrunn av evalueringa. 

Regjeringa legg til grunn at den kraftige sat-
singa på det kommunale barnevernet vil bidra til 
ei ønska utvikling der ein større del av omsorga 
for barn, både gjennom førebyggjande arbeid og 
gjennom konkrete tiltak for det einskilde barn, 
skjer i barnet sitt nærmiljø og i regi av det kom-

munale tiltaksapparatet. Gjennom satsinga vil 
kommunane i langt større grad ha mogelegheit til 
å ta tak i og å løyse utfordringane lokalt allereie i 
2013. Regjeringa føreslår i sitt høyringsnotat om 
endringar i barnevernlova å justere kommunen 
sine eigendelar ved plassering i statlege tiltak, og 
eventuelle justeringar i satsane vil forsterke denne 
utviklinga i åra framover. 

Stortinget vedtok i revidert nasjonalbudsjett 
2012 ein auke i løyvinga til det statlege barnever-
net. Regjeringa foreslår å føre vidare utgiftsnivået 
og delar av det reduserte inntektskravet og fore-
slår derfor å auke løyvinga med netto 65 mill. kro-
ner samanlikna med saldert budsjett for 2012. 
Budsjettrammane føreset gjennomføring av 
omstillingstiltak samanlikna med revidert nasjo-
nalbudsjett 2012. Etaten må leggje auka vekt på å 
redusere utgifter gjennom effektiviseringstiltak. 
Dei administrative kostnadene skal reduserast. 
Regjeringa legg til grunn at det statlege barnever-
net i liten grad skal finansiere ikkje- lovpålagte 
oppgåver. Delen barn med behov for plass i foster-
heim har gjennom mange år auka meir enn for 
institusjon. Departementet føreset at denne utvik-
linga vil halde fram, sjølv om det er kommunane 
og fylkesnemnda som styrer inntak og val av tiltak 
i det statlege barnevernet. For å nytta ressursane 
best mogeleg er det er avgjerande å betre utnyt-
tinga av kapasiteten i eige tiltaksapparat. I dette 
arbeidet skal det statlige barnevernet framleis 
tilby tenester av høg kvalitet som er tilpassa barna 
sine behov. Høg kvalitet betyr i denne samanheng 
òg god rettstryggleik og medverknad for barn 
som må bli høyrt om sin eigen situasjon. Når barn 
blir høyrde om sin eigen situasjon, kan det vere 
med på å hindre utilsikta flyttingar i forsterheim 
og institusjon.

Fylkesnemndene for barnevern og sosiale 
saker har avgjerdsrett i dei såkalla tvangssakene 
etter barnevernlova, og avgjer mellom anna saker 
om omsorgsovertaking. Det har vore ein auke på 
18 prosent i saker til handsaming i første kvartal av 
2012 samanlikna med den same perioden i 2011. 
Det er avgjerande for rettstryggleiken og for eit vel-
fungerande barnevern at fylkesnemndene har til-
strekkeleg kapasitet og arbeider effektivt. Regje-
ringa føreslår ei kraftig styrking av fylkesnemn-
dene med 20 mill. kroner til å handsama fleire 
saker gjennom å auke kapasiteten og å betre sty-
ringa, for med dette å redusere handsamingstida i 
fylkesnemnda. Når det blir handsama fleire saker i 
fylkesnemndene fører dette med seg auka utgifter 
til fri rettshjelp, og regjeringa foreslår derfor å auke 
løyvinga til fri rettshjelp på Justis- og beredskaps-
departementet sitt budsjett med 20 mill. kroner.

Departementet vil styrkje innsatsen for å 
førebyggje og avdekkje vald og overgrep mot 
barn og unge, og for at dei som blir utsette for 
vald og overgrep, skal få god hjelp og behand-
ling. Samarbeidet om barn som treng hjelp, må 
bli betre.

Departementet går no gjennom høyrings-
svara til NOU 2012: 5 Bedre beskyttelse av barns 
utvikling. Eit utval har greidd ut vanskelege pro-
blemstillingar i barnevernet sitt arbeid som ter-
sklar for overtaking av omsorg, tilbakeføring til 
foreldre, samvære når barnet er plassert utanfor 
heimen, og kriterium for og evaluering av tiltak 
for betring av omsorgskompetanse hos foreldre. 
Rapporten blei send på ei brei høyring våren 2012.

Grunna aukande migrasjon har stadig fleire 
barn og familiar med utanlandsk statsborgarskap 
kontakt med barnevernet. Det er derfor behov for 
informasjon om barnevernet til mellom anna sty-
resmaktene i andre land. Slike saker kan vere 
særs utfordrande for dei lokale tenestene. Dette 
gjeld til dømes saker i skjeringspunktet mellom 
barnevern- og utlendingslovgivinga. Kommunane 
treng råd om korleis dei kan handsame slike 
saker. Departementet har derfor sett i verk eit 
arbeid for å lage ei rettleiing til kommunane. 

Bufetat har ansvaret for omsorgssentera for 
einslege mindreårige asylsøkjarar og flyktningar 
under 15 år. Etaten vil i 2013 redusere kapasiteten 
i dei statlege sentera som følgje av lågare progno-
sar for einslege mindreårige asylsøkjarar enn tid-
legare. Barnevernet har hatt ansvaret for einslege 
mindreårige asylsøkjarar og flyktningar under 15 
år sidan desember 2007, og det er viktig å få kunn-
skap om korleis reforma har verka. Departemen-
tet vil derfor evaluere omsorgsreforma i 2013. 

Departementet vil utvikle eit kunnskapsbasert 
barnevern. Målet er at barn og foreldre møter ei 
teneste med høg kvalitet, slik at dei får verksam 
hjelp i alle tiltaka frå barnevernet. Gjennom kon-
krete FoU-prosjekt vil departementet i 2013 
arbeide vidare med å nå dette målet. BLD vil i til-
legg etablere ei vidareutdanning i rettleiing for 
røynd barnevernspersonell. Vidareutdanninga vil 
bli tilbydd i 2013. BLD jobbar no, i samarbeid med 
universitets- og høgskular, om å utvikle tilbodet. 
Målet med vidareutdanninga er å sikre at nyut-
danna personell skal få god rettleiing når dei kjem 
til tenesta. 

Regjeringa arbeider for at barnevernet skal ha 
ei aktiv rolle i oppfølginga av unge lovbrytarar. 
Målet til regjeringa er at ungdom ikkje skal i feng-
sel, både fordi det er skadeleg for dei, og fordi 
mange av dei som har vore fengsla, gjer seg skul-
dige i ny kriminalitet. I sjeldne tilfelle vil det like-

vel kunne vere nødvendig å fengsle mindreårige, 
ut frå eit ønske om å verne samfunnet.

Hovudsatsingane er desse: 
– Å styrkje den øyremerkte løyvinga til kommu-

nalt barnevern med 205 mill. kroner, som skal 
nyttast til stillingar, kompetanseauke, sam-
handlingstiltak og auka rettstryggleik gjennom 
styrkt tilsyn

– Å styrkje løyvinga samanlikna med saldert 
budsjett 2012 til det statlege barnevernet med 
netto 65 mill. kroner som følgje av at fleire barn 
får hjelp

– Å auke kapasiteten i fylkesnemndene for bar-
nevern og sosiale saker med 20 mill. kroner for 
å redusere sakshandsamingstida

1.7 Ei sterk stilling for forbrukarane

Det er viktig at forbrukarane ikkje berre har god 
informasjon om varene og tenestene dei kjøper, 
men òg kjenner rettane og pliktene dei har i sam-
band med kjøpa. I tillegg er det viktig at det finst 
gode ordningar for å løyse konfliktar mellom kjøpa-
rar og seljarar. Lover og reglar må ta omsyn til for-
brukarinteressene på ein god og balansert måte.

Forbrukarrådet hadde i 2011 omfattande 
kontakt med forbrukarane gjennom telefonsam-
talar, e-postar og besøk på heimesida 
(forbrukerrådet.no). Mange nytta òg Finansporta-
len (finansportalen.no), som er oppretta for å gi 
forbrukarane betre informasjon om ulike finansi-
elle tenester.

I Noreg er det etablert gode ordningar for 
handsaming av konfliktar som kan oppstå mellom 
kjøparar og seljarar. Handsamingstida for sakene 
til Forbrukartvistutvalet gjekk ned i 2011, sjølv om 
talet på saker til handsaming auka. BLD vil i 2013 
arbeide vidare med forslag som kan styrkje og for-
betre det utanrettslege tilbodet for handsaming av 
forbrukartvistar.

Mange forbrukarar er godt kjende med kva 
rettar og plikter dei har i samband med kjøpa sine. 
Ei undersøking i 2011 viste at norske forbrukarar 
er blant dei mest opplyste i Europa, og i større 
grad klagar når dei meiner det er manglar ved 
varer eller tenester. Dei er noko mindre prismed-
vitne enn forbrukarar elles i Europa.

Det er likevel eit stort behov for informasjon 
og rettleiing til forbrukarane. Regjeringa vil i 2013 
arbeide vidare med å gjere informasjon og tenes-
ter tilgjengelege på Internett. Ein arbeider mellom 
anna med å greie ut ei løysing for informasjon om 
daglegvarer på nettet som ledd i oppfølginga av 
Matkjedeutvalet (NOU 2011: 4).

Det er lagt store ressursar i å greie ut og klar-
gjere stillinga til forbrukarane på til dømes mark-
nadene for finansielle tenester og på bustadområ-
det. Mange forbrukarar kjenner seg svært 
utrygge i marknaden for kjøp og sal av bustader. 
Det blir derfor arbeidd med å styrkje rettane til 
bustadkjøparar og å sikre desse betre informa-
sjon. Departementet arbeider òg for å gi forbruka-
rane større tryggleik ved kjøp av handverkarte-
nester.

Saksmengda etter gjeldsordningslova har 
auka dei seinaste åra. Nokre personar kan ha pro-
blem med å oppfylle krava i lova før dei kan søkje 
om og gjennomføre ei gjeldsordning. Betalings-
problem ser ut til å råke nye grupper, som unge 
vaksne. Det er òg utfordringar knytte til at mange 
ikkje har eller vil gi oversikt over kor stor gjeld dei 
har når dei søkjer om lån eller kreditt.

Satsane for livsopphald i gjeldsordningssaker 
har auka over tid, samtidig som det ved lønns-
trekk ikkje er utarbeidd satsar frå sentralt hald. 
Dette fører til store ulikskapar i kor mykje skyld-
narane får behalde til eige underhald.

For å førebyggje gjelds- og betalingsproblem 
vil departementet mellom anna arbeide vidare 
med betalingsproblema blant unge vaksne, inn-
haldet i forbrukarundervisinga og spørsmålet om 
det bør opprettast eit gjeldsregister. Det vil òg bli 
arbeidd med endringar i gjeldsordningslova og 
etablering av standardiserte satsar både for dei 
som har gjeldsordning og dei som har lønns-
trekk. 

1.8 Eit etisk og miljøforsvarleg forbruk

Regjeringa vil setje søkjelyset på dei miljømessige 
og etiske utfordringane som følgjer av eit høgt for-
bruk. Gjennom ein aktiv forbrukarpolitikk vil 
regjeringa arbeide for at det samla forbruket blir 
meir berekraftig. Skal ein lykkast med å få til eit 
meir etisk og miljøforsvarleg forbruk, må det vere 
enkelt for forbrukarane å ta etiske og miljøforsvar-
lege val i kvardagen. Forbrukarane har rett til å 
vite om produkt til dømes er tilverka av underbe-
talte arbeidarar eller har skadelege konsekvensar 
for miljøet og helsa.

Ei undersøking i 2011 synte at kjennskapen til 
miljømerket Svana var på 93 prosent, som er om 
lag det same som i 2010. I 2011 var det ein netto-
auke i talet på lisensar og registreringar knytte til 
miljømerket Svana. Auken inneber at det er blitt 
enklare for norske forbrukarar å finne produkt som 
er gode for miljøet og medverkar til etisk forbruk. 

Ei viktig utfordring framover er å skape grunn-
lag for eit forbruksmønster der forbrukarane i 
større grad medvite vel bort varer som har uhel-
dige konsekvensar for mellom anna miljøet og dei 
som tilverkar dei. Dette krev meir openheit i alle 
delar av produksjonskjedene. I tillegg må informa-
sjon om konsekvensane nå fram til og bli oppfatta 
av forbrukarane på ein korrekt måte. 

BLD vil i 2013 byggje opp under tiltak som kan 
gi forbrukarane tilgang på fleire varer som er til-
verka under høvelege miljø- og arbeidsforhold. 
Departementet vil òg medverke til at det i større 
grad skal bli teke omsyn til etikk og samfunnsan-
svar i offentlege innkjøp.

2  Oversikt over budsjettforslaget for BLD

2.1 Forslag til utgifter og inntekter 
fordelte på kapittel og 
postgrupper

 
Utgifter fordelte på kapittel

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

Administrasjon

800 Barne-, likestillings og inkluderings-
departementet 166 076 163 477 168 632 3,2

Sum kategori 11.00 166 076 163 477 168 632 3,2

Integrering og mangfald

820 Integrerings- og mangfalds-
direktoratet 188 161 186 554 179 187 -3,9

821 Busetjing av flyktningar og tiltak for 
innvandrarar 4 735 438 5 118 994 5 698 836 11,3

822 Opplæring i norsk og samfunns-
kunnskap for vaksne innvandrarar 1 616 991 1 727 031 1 689 701 -2,2

823 Kontaktutvalet mellom innvandrarar 
og myndigheitene 6 682 6 441 6 644 3,2

Sum kategori 11.05 6 547 272 7 039 020 7 574 368 7,6

Tiltak for familie, likestilling  
og ikkje-diskriminering

840 Krisetiltak 112 371 107 237 110 706 3,2

841 Samliv og konfliktløysing 30 800 33 179 28 676 -13,6

842 Familievern 345 126 349 026 369 745 5,9

843 Likestillings- og diskriminerings-
nemnda 2 290 3 409 4 519 32,6

844 Kontantstøtte 1 347 393 1 223 000 878 000 -28,2

845 Barnetrygd 14 883 109 15 030 000 14 985 000 -0,3

846 Forskings- og utgreiingsverksemd, 
tilskot mv. 66 683 72 338 81 787 13,1

847 Tiltak for personar med nedsett  
funksjonsevne 213 919 218 310 221 638 1,5

849 Likestillings- og diskriminerings-
ombodet 52 713 54 347 54 140 -0,4

Sum kategori 11.10 17 054 404 17 090 846 16 734 211 -2,1

Tiltak for barn og ungdom

850 Barneombodet 13 555 13 672 13 625 -0,3

852 Adopsjonsstønad 11 828 15 358 15 865 3,3

853 Fylkesnemndene for barnevern og 
sosiale saker 132 730 137 448 162 500 18,2

854 Tiltak i barne- og ungdomsvernet 1 065 854 988 773 1 776 247 79,6

855 Statleg forvalting av barnevernet 5 488 969 5 321 704 5 557 187 4,4

856 Barnevernets omsorgssenter for 
einslege mindreårige asylsøkjarar 322 564 243 214 197 703 -18,7

857 Barne- og ungdomstiltak 207 686 219 034 222 525 1,6

858 Barne-, ungdoms- og familie-
direktoratet 264 506 268 570 275 615 2,6

859 EUs ungdomsprogram 9 360 7 422 7 702 3,8

Sum kategori 11.20 7 517 052 7 215 195 8 228 969 14,1

Forbrukarpolitikk

860 Forbrukarrådet 108 760 114 131 117 897 3,3

862 Positiv miljømerking 5 822 6 002 6 200 3,3

865 Forbrukarpolitiske tiltak og inter-
nasjonalt samarbeid 12 741 13 848 14 385 3,9

866 Statens institutt for forbruksforsking 27 041 27 879 28 799 3,3

867 Sekretariatet for Forbrukartvist-
utvalet og Marknadsrådet 7 410 7 913 8 199 3,6

868 Forbrukarombodet 23 160 21 927 23 703 8,1

Sum kategori 11.30 184 934 191 700 199 183 3,9

Sum programområde 11 31 469 738 31 700 238 32 905 363 3,8

Sum utgifter 47 253 012 48 164 938 50 968 563 5,8

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

Utgifter fordelte på kapittel

Inntekter fordelte på kapittel

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

Stønad ved fødsel og adopsjon

2530 Foreldrepengar 15 783 274 16 464 700 18 063 200 9,7

Sum kategori 28.50 15 783 274 16 464 700 18 063 200 9,7

Sum programområde 28 15 783 274 16 464 700 18 063 200 9,7

Sum utgifter 47 253 012 48 164 938 50 968 563 5,8

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

Administrasjon

3800
Barne-, likestillings- og inkluderings-
departementet 6 781

Sum kategori 11.00 6 781

Integrering og mangfald

3820
Inkluderings- og mangfalds-
direktoratet 5 936

3821
Busetjing av flyktningar og tiltak for 
innvandrarar 93 089 95 224 106 496 11,8

3822
Opplæring i norsk og samfunnskunn-
skap for vaksne innvandrarar 100 654 116 614 96 567 -17,2

3823
Kontaktutvalet mellom innvandrarar 
og myndigheitene 408

Sum kategori 11.05 200 087 211 838 203 063 -4,1

Tiltak for familie, likestilling  
og ikkje-diskriminering

3842 Familievern 6 119 595 615 3,4

3846
Forskings- og utgreiingsverksemd, 
tilskot mv. 500 517 3,4

Sum kategori 11.10 6 119 1 095 1 132 3,4

Tiltak for barn og ungdom

3850 Barneombodet 305

3853
Fylkesnemndene for barnevern og 
sosiale saker 1 205

3854 Tiltak i barne- og ungdomsvernet 107

Utgifter fordelte på postgrupper

3855 Statleg forvalting av barnevernet 1 014 303 930 439 945 243 1,6

3856
Barnevernets omsorgssenter for 
einslege mindreårige asylsøkjarar 194 900 173 160 104 874 -39,4

3858
Barne-, ungdoms- og familie-
direktoratet 11 160 433 433 0,0

3859 EUs ungdomsprogram 3 933 2 300 2 300 0,0

Sum kategori 11.20 1 225 913 1 106 332 1 052 850 -4,8

Forbrukarpolitikk

3867
Sekretariatet for Forbrukartvist-
utvalet og Marknadsrådet 10

3868 Forbrukarombodet 1 968

Sum kategori 11.30 1 978

Sum programområde 11 1 440 878 1 319 265 1 257 045 -4,7

Sum inntekter 1 440 878 1 319 265 1 257 045 -4,7

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

(i 1 000 kr)

Post-gr. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

01-23 Drift 6 786 213 6 615 787 6 898 795 4,3

30-49 Nybygg og anlegg 33 571 67 955 10 500 -84,5

50-59 Overføringer til andre stats-
rekneskapar 215 914 224 607 235 423 4,8

60-69 Overføringar til kommunar 7 574 497 7 833 576 9 142 360 16,7

70-98 Overføringar til private 32 642 817 33 423 013 34 681 485 3,8

Sum under departementet 47 253 012 48 164 938 50 968 563 5,8

2.2 Postar med stikkordet kan 
overførast

Under Barne-, likestillings- og inkluderingsdepartementet blir stikkordet føreslått knytta til desse postane utanom 
postgruppe 30-49

2.3 Meirinntektsfullmakter

Barne-, likestillings- og inkluderingsdepartementet føreslår at departementet i 2013 kan:

(i 1 000 kr)

Kap. Post Nemning Overført til 
2012

Forslag 
2013

821 21 Spesielle driftsutgifter, kunnskapsutvikling 5 764 46 273

821 60 Integreringstilskot 36 945 5 090 852

822 21 Spesielle driftsutgifter, opplæring i norsk og  
samfunnskunnskap 1 560 28 092

846 79 Tilskot til internasjonalt familie- og likestillingsarbeid 6 267 7 966

847 71 Tiltak for auka tilgjenge og universell utforming 7 108 20 229

857 60 Barne- og ungdomstiltak i større bysamfunn 13 899 64 333

857 79 Tilskot til internasjonalt ungdomssamarbeid mv. 4 276 34 499

859 01 Driftsutgifter 13 7 702

865 21 Spesielle driftsutgifter 1 773 7 571

865 79 Rammeprogrammet til EU om forbrukarpolitikk 1 621 4 814

overskride løyvinga på mot tilsvarande meirinntekter under

kap. 820 post 01 kap. 3820 post 01

kap. 823 post 01 kap. 3823 post 01

kap. 842 post 01 kap. 3842 post 01

kap. 855 post 01 kap. 3855 postane 01, 02 og 60

kap. 856 post 01 kap. 3856 post 01

kap. 858 post 01 kap. 3858 post 01

kap. 859 post 01 kap. 3859 post 01

kap. 868 post 01 kap. 3868 post 01

3  Nærmare om budsjettforslaget

Programområde 11

Programkategori 11.00 Administrasjon

Hovudinnhald og prioriteringar

Under programkategori 11.00 Administrasjon ligg 
lønns- og driftsutgifter til departementet og utgif-

ter til stillingar som departementet finansierer i 
Europakommisjonen.

Mål

For 2013 blir desse måla prioriterte:

Resultatrapport og strategiar

Delmål 1.1: Effektiv organisering og drift av 
departementet

Resultatrapport 2011/2012

BLD har sett i verk tiltak for å forbetre tilskotsfor-
valtinga frå 2012. Det har blitt oppretta tre mindre 
ordningar til stemmerettsjubileet, universell utfor-
ming og forbrukarretta tiltak, som alle er kunn-
gjort på regjeringen.no. Vidare blei det i Prop.  
111 S (2011-2012) Tilleggsbevilgninger og ompriori-
teringer i statsbudsjettet 2012 gitt ei orientering til 
Stortinget om mottakarar som vil motta tilskot i 
2012 utover dei som framgår av Prop. 1 S (2011-
2012).

Departementet har òg utarbeidd nye og opp-
daterte skriftlege rutinar for journalføring og 
habilitet som skal sikre at departementet føljer dei 
lovpålagte krava. 

Sidan 2010 har det blitt arbeidd med prosjektet 
BLD 2013 som skal sikre at departementet når 
dei politiske måla gjennom god organisering og 
effektive arbeidsprosessar. Det inneber mellom 

anna vurdering av arbeids- og oppgåvedelinga 
mellom departement og etatar og den interne 
organiseringa i departementet.

Strategiar og tiltak for 2013

Som tiltak for å bu oss på kritiske hendingar i 
framtida vil BLD i 2013:
– sjå til at planverket for sentrale risikoområde er 

koordinert med planverket i sektoren, slik at 
det sikrar ei god krisehandtering og styrkjer 
evna til å handtere kriser i organisasjonen og 
sektoren.

– trekke leiarar frå alle einingar i departementet 
inn i beredskapsarbeidet.

– halde øving både i departementet og saman 
med underliggjande etatar og tilnytta verksem-
der i 2013, for å teste eigen beredskap

– gjennomgå erfaringer etter øvingar med sikte 
på læring og forbetring i planverket i eiga og til-
knytta verksemder.

BLD vil i arbeidet med beredskap i 2013 leggje 
vekt på å følgje opp tilrådingar i NOU 2012: 14 

Hovudmål Delmål

1. God og open forvalting 1.1: Effektiv organisering og drift av  
departementet

1.2: Effektiv organisering og drift av tilknytte  
verksemder

1.3: God og målretta informasjon

Rapport fra 22. juli-kommisjonen, og på å ha god 
oversikt over risiko og sårbarheit i sektoren.

BLD føreslår i statsbudsjettet 2013 å leggje 
meir av tilskotsforvaltinga til tilskotsordningar 
framfor enkeltståande tilskot. Arbeidet med 
omlegging av tilskotsforvaltinga frå 2013 har 
resultert i forslag om å opprette fire nye tilskots-
ordningar innafor dei eksisterande tilskotsløyvin-
gane i tillegg til tre mindre ordningar som blei 
oppretta i 2012. Departementet føreslår òg ein jus-
tering av mål og kriterium for tildeling for ord-
ninga tilskot for valdsførebyggjande tiltak o.a. I til-
legg kjem ei ny ordning som følgje av ei omleg-
gjing av resultattilskotet til kommunane i norsk-
opplæringa for innvandrarar. Dei føreslåtte ord-
ningane er nærmare omtala under dei aktuelle 
programkategoriane. 

Styrking av den byråkratiske kompetansen vil 
bli prioritert. Fleire tiltak er planlagt med formål 
om å styrkje system- og prosesskompetansen i 
departementet og dei tilsette si rolleforståing for 
departementet som sekretariat for den politiske 
leiinga.  

Departementet vil i 2013 arbeide ytterlegare 
med å forbetre tilskotsforvaltinga. Departementet 
vil òg arbeide vidare med å styrkje internkontrol-
len for å sikre at praksis er i tråd med gjeldande 
lover og regelverk. 

Delmål 1.2: Effektiv organisering og drift av 
tilknytte verksemder

Resultatrapport 2011/2012

Rapporteringa tek utgangspunkt i delmåla som 
blei presenterte i Prop 1 S (2010 – 2011). Verk-
semdene er omtala under eigne fagkapitlar i del II. 

Organisering og drift av Barne-, ungdoms- og 
familieetaten (Bufetat)

Etaten har i 2011 hatt ein brei dialog med kommu-
nar, brukarar og forskarar for å få etablert ein fel-
les plattform for kva som skal vere innhaldet og 
innretninga på det statlege tilbodet. Arbeidet vil 
bidra til at etaten vil produsere meir likeverdige 
tenester, i tråd med vurderingar frå forskarar, bru-
karundersøkingar og kommuneundersøkingar. 
Etaten vil med dette bli meir pårekneleg i sam-
handlinga med kommunar og andre samarbeids-
partnarar.

For å få meir kunnskap om tenestene, er det i 
2011 gjennomført ei omfattande brukarundersø-
king blant barn og unge som bur på institusjonar 
eller i fosterheim. Resultata viser mellom anna at 

to tredelar av barn og unge i institusjonar meiner 
dei har det bra og er trygge. I fosterheimar gjeld 
dette nærmare 90 prosent. Resultata frå denne 
undersøkinga vil vere viktige i etaten sitt arbeid 
med brukarstrategi og kvalitetsutviklings-
program. 

Sjølv om mange er nøgde med tilbodet dei får 
frå Bufetat, viser kommuneundersøkingar, bruka-
rundersøkingar og tilbakemeldingar frå styres-
makter at det er utfordringar i mange delar av til-
bodet, og at det er behov for kvalitetsforbetring. 
Evalueringa som er gjennomført av barnevernsre-
forma frå 2004 gir eit grunnlag for den vidare 
utviklinga. 

Fylkesnemndene for barnevern og sosiale saker

Fylkesnemndene blei oppretta som ei eiga, sjølv-
stendig verksemd underlagt Barne-, likestillings- 
og inkluderingsdepartementet 1. januar 2011. Sen-
traleininga består av ein direktør med ein stab på 
tre tilsette, med hovudansvarsområde innanfor 
personal, IKT og økonomi. Direktøren har bud-
sjett- og resultatansvar for fylkesnemndene. I 
løpet av 2011 har Sentraleininga teke over dei 
fleste av dei daglege administrative oppgåvene 
som departementet tidlegare utførte.

Fylkesnemndene har i 2011 vore gjennom ei 
organisasjonsendring. Etter ein brei prosess i 
organisasjonen blei det bestemt at regionleddet 
skulle fjernast, og at det i kvar nemnd skal vere 
ein dagleg leiar som rapporterer direkte til direk-
tøren. Endringa blei sett i verk i juni 2011.

Ei rekkje effektiviseringstiltak er sette i verk i 
byrjinga av 2012. 

Strategiar og tiltak for 2013

Integrerings- og mangfaldsdirektoratet (IMDi)

IMDi set i verk integreringspolitikken på ansvars-
området til departementet. Direktoratet er ein 
premissleverandør for politikkutvikling i departe-
mentet gjennom å leggje grunnlaget for eit kunn-
skapsbasert arbeid på integreringsfeltet. IMDi er 
òg eit kompetansesenter og ein pådrivar for at 
kommunar og andre aktørar skal bli dyktige i 
arbeidet med busetjing, integrering og inklude-
ring.

IMDi har dei viktigaste økonomiske verke-
midla på området gjennom forvalting av integre-
ringstilskotet, tilskot til opplæring i norsk og sam-
funnskunnskap og tilskot under kap. 821, post 71 
Tilskot til innvandrarorganisasjonar og anna frivil-
lig verksemd. 

Integreringspolitikken har mange aktørar. 
IMDi skal gjennom samhandling med andre eta-
tar bidra til ei betre samordning av (velferds) 
tenester som fremmar integrering. Sentrale sam-
arbeidspartnarar er kommunane og KS og stat-
lege etatar, mellom anna UDI, Vox, Husbanken, 
Bufdir og Arbeids- og velferdsdirektoratet. 

IMDi blei oppretta den 1. januar 2006 ved at UDI 
ble delt og det blei etablert eit eige direktorat for 
inkludering og mangfald. Departementet vil i 2013 
setje i verk ei ekstern evaluering av direktoratet. 

Barne-, ungdoms- og familieetaten

Ein effektiv ressursbruk i etaten, tydeleg forståing 
av roller og ansvar og trygge og kompetente med-
arbeidarar er viktige mål i Kvalitetsutviklingspro-
grammet.  

Regjeringa tek sikte på å leggje fram ein lov-
proposisjon for Stortinget i løpet av 2013 der 
ansvarstilhøva mellom stat og kommunar blir vur-
derte. Proposisjonen vil byggje på evalueringa av 
barnevernsreforma frå 2004 og på innspel frå ulikt 
hald, mellom anna Barnevernpanelets rapport frå 
2011.

Regjeringa legg til grunn at den kraftige sat-
singa på det kommunale barnevernet vil bidra til 
ein ønska utvikling der ein større del av omsorga 
for barn, både gjennom førebyggjande arbeid og 
gjennom konkrete tiltak for det einskilde barn, 
skjer i barnet sitt nærmiljø og i regi av det kom-
munale tiltaksapparatet. Gjennom satsinga vil 
kommunane i langt større grad ha mogelegheit til 
å ta tak i og å løyse utfordringane lokalt allereie i 
2013. Regjeringa føreslår i sitt høyringsnotat om 
endringar i barnevernlova å justere kommunen 
sine eigendelar ved plassering i statlege tiltak, og 
eventuelle justeringar i satsane vil forsterke denne 
utviklinga i åra framover. 

Etaten har dei seinare åra fått nye ansvarsom-
råde på likestillings- og ikkje-diskrimineringsfel-
tet. Ved hjelp av dei verkemidla etaten rår over, 
skal etaten bidra til å fremme likestilling og hin-
dre diskriminering. 

Fylkesnemndene for barnevern og sosiale saker

Fylkesnemndene har over fleire år redusert den 
gjennomsnittlege sakshandsamingstida samstun-
des med at det har vore ein kraftig auke i saks-
mengda. Restansane er likevel for store og i den 
siste tida har òg tida for fastsetjing av møtetid for 
innkomne saker blitt lengre i fylkesnemndene.

Restansane, tida for fastsetjing av møtetid for 
innkomne saker, sakshandssamingstida og varia-

sjonen i sakshandsamingstid mellom nemndene 
må bli mindre, og Sentraleininga for fylkesnemn-
dene skal leggje til rette for at systema for utveks-
ling av ressursar blir nytta og vidareutvikla. I til-
legg skal fylkesnemndene arbeide for å effektivi-
sere drifta utan at kvaliteten blei redusert. Løy-
vinga blei auka med 10 mill. kroner i RNB 2012 for 
å redusere restansane i dei mest utsette fylkes-
nemndene. 

Regjeringa føreslår ei styrking av fylkesnemn-
dene med 20 mill. kroner i 2013. Midlane skal nyt-
tast i til å handsama fleire saker gjennom å auke 
kapasiteten og å betre styringa, for med dette å 
redusere handsamingstida i fylkesnemndene. Når 
det blir handsama fleire saker i fylkesnemndene 
fører dette med seg auka utgifter til fri rettshjelp, 
og regjeringa føreslår derfor å auke løyvinga på 
kap. 470 Fri rettshjelp, post 70 Fri sakførsel på 
Justis- og beredskapsdepartementet sitt budsjett 
med 20 mill. kroner. 

Delmål 1.3: God og målretta informasjon

Resultatrapport 2011/2012

Rapporteringa tek utgangspunkt i dei delmåla 
som blei presenterte i Prop. 1 S (2010–2011). 

Departementet legg vekt på publikumsvenn-
leg, open og korrekt informasjon som skal vere 
forståeleg og i rett tid for dei ulike målgruppene.

Kommunikasjonsverksemda til BLD skjer i 
stor grad gjennom eigne initiativ, men òg for å 
handsame informasjonsbehov i media. Dette er 
ein viktig kanal til publikum. Barnevern, inklude-
ring og likestilling er alle fagområde som får 
mykje merksemd frå publikum og media, og dei 
krev jamt aukande aktivitet med informasjon og 
kommunikasjon. 

Klarspråksprosjektet i BLD, som går frå 2010 
til 2012, kartlegg og analyserer skriftleg språk-
bruk i BLD. Prosjektet utviklar metodar, etablerer 
strukturar og tilfører kompetanse for klarspråk i 
departementet. Målet er å skrive klart, brukartil-
passa og forståeleg. 

Strategiar og tiltak for 2013

BLD skal drive god og målretta informasjons- og 
kommunikasjonsverksemd innan dei ulike fagom-
råda til departementet. BLDs kommunikasjons-
verksemd skal vere tufta på eigne initiativ og vur-
dert kontinuerleg ut frå aktivitetane innanfor fag-
områda.

Media og departementets nettstad er sentrale 
kanalar for å nå ut til dei ulike målgruppene. 

Kunngjeringar til publikum vil i aukande grad bli 
gjort på departementets heimeside. Dei sosiale 
media er eigna kanalar som skal brukast meir, 
også for å nå ut med konkrete prosjekt og aktivite-

tar. Informasjonen på nettstaden skal vere fullsten-
dig og aktuell. Handsaming av informasjonsbehov 
i media skal utgjere ein vesentleg del av kommu-
nikasjonsaktivitetane.

Nærmare om budsjettforslaget:

Kap. 800 Barne-, likestillings og inkluderingsdepartementet

Post 01 Driftsutgifter

Løyvinga skal dekkje lønn til stillingar og andre 
driftsutgifter i departementet. 

BLD føreslår ei løyving på 156,5 mill. kroner i 
2013.

Post 21 Spesielle driftsutgifter

Løyvinga skal dekkje utgifter til tenestemenn som 
er lånte ut til Europakommisjonen på likestillings-, 
barne- og ungdomsfeltet og andre tidsavgrensa 
oppdrag. Løyvinga kan òg nyttast til støtte til 
andre tiltak innanfor ansvarsområda til departe-
mentet.

BLD føreslår ei løyving på 12,2 mill. kroner i 
2013.

Kap. 3800 Barne-, likestillings- og inkluderingsdepartementet

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 151 952 148 886 156 459

21 Spesielle driftsutgifter 14 124 14 591 12 173

Sum kap. 0800 166 076 163 477 168 632

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Tilfeldige inntekter 1 348

16 Refusjon av foreldrepengar 3 036

18 Refusjon av sykepengar 2 397

Sum kap. 3800 6 781

Programkategori 11.05 Integrering og mangfald

Hovudinnhald og prioriteringar

Målet for integreringspolitikken er like mogleg-
heiter, rettar og plikter for innvandrarar og barna 
deira til å delta og bidra i arbeids- og samfunnsliv. 
Innvandrarar er omfatta av dei rettane og pliktene 
som gjeld for alle. I tillegg kjem særskilde rettar 
og plikter for nykomne innvandrarar med flykt-
ningbakgrunn. Desse er godt grunngitte og 
avgrensa til den første tida i Noreg, og er nødven-
dige for å få til deltaking i arbeids- og samfunnsliv. 
Introduksjonsprogram og opplæring i norsk og 
samfunnskunnskap er sentrale tiltak retta mot 
nykomne innvandrarar.

Politikken på integreringsområdet blir sett i 
verk på tvers av politikkområde og sektorar. Den 
enkelte fagstyresmakta har ansvar for tenestetil-
bodet til alle, medrekna innvandrarar og barna 
deira. I tråd med dette skal dei enkelte fagstyres-
maktene følgje opp og vurdere situasjonen også 
for desse på sine ansvarsområde. Kommunane er 
ein spesielt viktig aktør.

BLD har det overordna ansvaret for å sam-
ordne politikken og tiltaka på området og for å 
sikre samanheng mellom integreringspolitikken 
og andre politikkområde, til dømes sysselsetjing, 
helse, skole og utdanning. Departementet har òg 
eit eige sektoransvar for mellom anna busetjing av 
flyktningar og forvalting av introduksjonslova og 
statsborgarlova. Hovudmåla og delmåla på BLD 
sitt område tek føre seg oppgåvene til departe-
mentet, både som samordnar og som sektordepar-
tement, sjå presentasjon av målstrukturen nedan-
for.

For betre å følgje utviklinga på tvers av sek-
torar, er det sett 17 mål – Mål for inkludering av 
innvandrarbefolkninga – med tilhøyrande indika-
torar på ansvarsområdet til åtte departement. 
Måla og indikatorane gir eit grunnlag for å vur-
dere resultata av det arbeidet styresmaktene gjer, 
sjå omtale i Del III.

Integrerings- og mangfaldsdirektoratet (IMDi) 
er fagorgan for BLD og skal setje i verk integre-
ringspolitikken på ansvarsområdet til departe-
mentet. IMDi skal gi faglege råd og vere eit kom-
petansesenter for kommunane og sektorstyres-
maktene.

Vox er nasjonalt fagorgan for kompetansepoli-
tikk og har det pedagogiske ansvaret for opplæ-
ring i norsk og samfunnskunnskap for vaksne inn-
vandrarar på oppdrag frå departementet. Vox har 
ansvar for læreplan, norskprøver, læremiddelut-
vikling og fagleg og pedagogisk utviklingsarbeid. 

Utlendingsdirektoratet (UDI) har ansvar for 
behandling av statsborgarsaker. Utlendings-
nemnda (UNE) er klageinstans på området.

Kontaktutvalet mellom innvandrarbefolkninga 
og myndigheitene (KIM) er eit rådgivande organ 
for styresmaktene og kan fremme synspunkt frå 
innvandrarar til det offentlege. 

Utlendingsfeltet og integreringsfeltet heng 
saman. Ei heilskapleg utlendingsforvalting med 
god flyt i heile tiltakskjeda og samarbeid mellom 
dei ulike forvaltingsledda er ein føresetnad for 
rask busetjing av flyktningar og legg premissar 
for det vidare integreringsarbeidet. Ansvaret for 
utlendingsfeltet er delt mellom fleire departement 
og etatar. Desse er BLD, Justis- og beredskapsde-
partementet, UDI, UNE og IMDi.

Migrasjon har alltid vore ein del av samfunns-
utviklinga i Noreg. Landet har i dei siste tiåra i 
større grad blitt eit innvandringsland. I dag er det 
busett om lag 655 000 personar i Noreg som anten 
har innvandra sjølve (ca. 547 000) eller er fødde i 
Noreg med innvandrarforeldre (ca. 108 000). Dei 
utgjer til saman 13,1 prosent av befolkninga.

Innvandringa til Noreg har eit større mangfald 
enn i mange andre europeiske land. Innvandra-
rane kjem frå 219 ulike land og sjølvstendige regi-
onar. Dei fleste av innvandrarane er frå Polen, Sve-
rige, Tyskland, Litauen og Irak. Det er stor varia-
sjon i kven det er som vandrar inn, årsakene til 
innvandringa og kor lenge dei har vore i landet.

Etter ein periode med open arbeidsinnvand-
ring fram til 1975 har innvandringa til Noreg frå 
land utanfor Norden i all hovudsak vore humani-
tær, det vil seie flyktninginnvandring og familie-
innvandring. Ei endring kom med EØS-utvidinga i 
2004, og i 2006 blei arbeid på nytt den viktigaste 
innvandringsårsaka med den store auken av 
arbeidsinnvandrarar frå dei nye EU-medlems-
landa i Sentral- og Aust-Europa. Dei seinaste åra 
har det òg vore ein auke i sameining av familie til 
arbeidsinnvandrarar frå nye EØS-land, først og 

fremst Polen. Blant familieinnvandrarane er det 
flest kvinner og barn.

I perioden frå 1990 til 2010 fekk i alt 471 000 
personar med statsborgarskap frå eit land utanfor 
Norden opphald. I heile perioden kom om lag 22 
prosent som flyktningar, 28 prosent som arbeids-
innvandrarar, 38 prosent som familieinnvandrarar 
og 11 prosent på grunnlag av utdanning. 

Det bur innvandrarar og barn av innvandrarar 
i alle kommunar i Noreg. Oslo har den største 
delen med 23 prosent av befolkninga. Utan inn-
vandringa ville 118 kommunar hatt nedgang i 
befolkninga i 2010.

Statistikkar, utgreiingar og forsking på områ-
det viser at mykje går bra med integreringa i 
Noreg; dei aller fleste innvandrarane og barna 
deira tek aktivt del i arbeids- og samfunnsliv, er 
økonomisk sjølvstendige og snakkar norsk. 
Butida, altså den tida personane har budd i Noreg, 
har mykje å seie i denne samanhengen. Andre vik-
tige faktorar er innvandringsårsak og utdannings-
nivå.

Samstundes er det godt dokumentert at det er 
systematiske skilnader mellom innvandrarar og 
befolkninga elles og mellom grupper med innvan-
drarar på sentrale område som sysselsetjing og 
levekår. Desse skilnadene kan berre delvis forkla-
rast med butid. Viktig er òg at skilnadene på fleire 
av desse områda er langt mindre for norskfødde 
med innvandrarforeldre enn for innvandrarar.  

Delen sysselsette med innvandrarbakgrunn er 
framleis lågare enn i befolkninga elles. Tal frå SSB 
viser at i 4. kvartal av 2011 var delen 62,8 prosent, 
mot 69,1 prosent i befolkninga som heilskap. Det 
er store skilnader mellom landgrupper. Medan 
sysselsetjingsnivået blant innvandrarar frå Nor-
den var på 75,9 prosent, var delen frå Afrika 44,2 
prosent. Delen sysselsette menn er høgare enn 
delen sysselsette kvinner uansett landbakgrunn. 
Innvandringsgrunn har også noko å seie for delta-
kinga på arbeidsmarknaden. Til dømes har flykt-
ningar ein lågare del sysselsette enn innvandrarar 
elles, medan arbeidsinnvandrarar har ein høgare 
del sysselsette.

Forsking på økonomi og levekår blant låginn-
tektsgrupper viser at innvandrarar av ulike 
grunnar oftare bur i hushald med lågare inntekt 
enn innbyggjarane elles. Ein studie har kartlagt 
låginntekt blant ulike innvandrargrupper i tids-
rommet 1993-2007, etter kjenneteikn som land-
bakgrunn, innvandringsårsak og butid. Studien 
dokumenterer at delar av innvandrarbefolkninga 
er meir utsette for låginntekt over lengre tid enn 
innbyggjarane elles. Låg yrkesdeltaking er den 
viktigaste årsaka til låginntekt og dårlege levekår 

over tid i innvandrarhushald. Anna forsking som 
samanliknar økonomi og levekår for ulike låginn-
tektsgrupper, viser at innvandrarane utgjer ein 
relativt stor del i gruppene med minst inntektsmo-
bilitet over tid.  

Rapportar om levekår og kjønnsforskjellar frå 
SSB frå 2010 viser at det i dei fleste innvandrar-
gruppene er levekårskilnader mellom menn og 
kvinner. Menn har oftare røynsle frå yrkeslivet i 
opphavslandet. Kvinner står i høgare grad enn 
menn utanfor arbeidslivet i Noreg, har færre nor-
ske venner og opplever meir einsemd. Tal frå SSB 
viser òg at innvandrarar oppfattar helsa si som 
dårlegare enn folk elles. Innvandrarkvinner opp-
fattar helsa si som dårlegare enn innvandrar-
menn.

Barnehage, skole og utdanning er eit anna 
område der ein finn systematiske skilnader mel-
lom innvandrarar og befolkninga elles. Inklude-
ringsutvalet peiker på at det i heile utdanningslø-
pet frå barnehage til vidaregåande skole er lågare 
deltaking og resultat blant barn og unge med inn-
vandrarbakgrunn. Barn med innvandrarbakgrunn 
har lågare deltaking i barnehage enn andre barn. 
Særleg gjeld dette barn under fire år. I grunnsko-
len er det ein dobbelt så høg del innvandrarelevar 
på lågaste nivå når det gjeld lesedugleik. I den 
vidaregåande opplæringa fell éin av tre elevar med 
innvandrarbakgrunn av. Samstundes er det rela-
tivt fleire av dei elevane med innvandrarbakgrunn 
som fullfører vidaregåande opplæring, som òg tek 
høgare utdanning. 

Valdeltakinga for innvandrarar er lågare enn 
deltakinga for innbyggjarane sett under eitt. Dette 
gjeld både ved stortingsval og lokalval. 

Offentlege tenester er viktige verktøy for å 
jamne ut sosiale og økonomiske skilnader. Tenes-
tene må vere tilpassa behova til befolkninga, og ei 
befolkning som endrar seg over tid, vil krevje end-
ring i tilbodet. To nye studiar på området peiker 
på ei rekkje organisatoriske utfordringar på ulike 
nivå som gjer arbeidet med å tilby likeverdige 
tenester vanskeleg. Den eine studien tyder på at 
det berre i liten grad blir henta inn informasjon 
om behov for tilpassingar frå brukarane og første-
linja og om effekten av materiell og verktøy. Funn 
frå begge studiane tyder på at det er behov for 
tydelegare føringar når det gjeld korleis ein skal 
tilpasse tenestene for mangfald.

Variasjonane og nyansane i utviklinga på inte-
greringsområdet er sentrale for utforminga av ver-
kemiddel på området. 

Regjeringa ser behov for å auke kunnskapen 
om korleis det går med integreringa i Noreg. To 
sentrale utval har levert utgreiingar på området i 

2011: Velferds- og migrasjonsutvalet og Inklude-
ringsutvalet.

Regjeringa vil i 2012 leggje fram ei melding om 
integreringspolitikken for Stortinget, mellom 
anna på bakgrunn av desse utgreiingane. Integre-
ringspolitikken skal innehalde ein målretta inn-
sats for å motverke skilnader i sysselsetjing og 
levekår og for å byggje eit fellesskap med rom for 
mangfald.

Dette er hovudsatsingar på integreringsområ-
det for statsbudsjettet 2013:
– Regjeringa har sett av nye 30 mill. kroner til å 

innføre tiltaket Jobbsjansen frå sommaren 2013. 
Målsetjinga med tiltaket er å auke syssel-
setjinga blant innvandrarar som står langt frå 
arbeidsmarknaden, og som ikkje fangast opp 

av andre ordningar. Forsøksordninga Ny sjanse
blir ein del av Jobbsjansen.

– For å sikre god kvalifisering av nykomne inn-
vandrarar vil regjeringa omprioritere 32 mill. 
kroner til tilskot som kommunane kan søkje på 
til tiltak for å betre kvaliteten og resultata intro-
duksjonsprogrammet og opplæringa i norsk og 
samfunnskunnskap.

– Regjeringa føreslår å omprioritere 5,5 mill. kro-
ner til fornying av IKT-systemane i IMDi, noko 
som er sentralt for god gjennomføring i dei 
store ordningane og dialogen med kommu-
nane.

– Regjeringa sett av midlar til ei Mangfaldsveke.
Formålet er å medverke til å synleggjere mang-
faldet i befolkninga gjennom ulike arrange-
ment og aktivitetar over heile landet. 

Mål

For 2013 blir desse måla prioriterte:

Hovudmål Delmål

2: Like moglegheiter, rettar og plikter for  
innvandrarar og barna deira til å delta og  
bidra i arbeids- og samfunnsliv 2.1: Rask busetjing til kommunane

2.2: God opplæring i norsk og samfunnskunn-
skap for vaksne innvandrarar

2.3: Rask overgang til arbeid eller utdanning 
etter gjennomført introduksjonsprogram

2.4: Kjennskap til og oppslutning om lover og 
grunnleggjande rettar og plikter

2.5: Høgare sysselsetjing blant innvandrarar

2.6: Høg deltaking i samfunnslivet blant innvan-
drarar og barna deira

2.7: God kunnskap om integrerings- og inklude-
ringspolitikken i befolkninga

2.8: Offentlege tenester som er tilpassa mangfal-
det i befolkninga

Resultatrapport og strategiar

Delmål 2.1: Rask busetjing til kommunane

Resultatrapport 2011/2012

Busetjinga av flyktningar ligg på om lag same nivå 
som i 2011, medan busetjinga av einslege mindre-
årige går mykje raskare enn i 2011.

Per 30. juni 2012 hadde kommunane busett 
2 502 personar. Dette er 243 fleire enn på same tid 
i 2011. 68 prosent av dei blei busette innan målet 
på seks månader etter vedtak om opphald. 
Måloppnåinga ligg dermed på om lag same nivå 
som i 2011. Talet på familiesameinte som kom til 

kommunane i første halvår 2012, var 1 004. Dette 
er ei dobling samanlikna med første halvår 2011. 

Den 30. juni 2012 venta 2 826 personar i mot-
tak på å bli busette. Dette var 815 fleire enn på 
same tid i 2011. Talet på ventande i mottak har sei-
nare blitt korrigert. Ved utgangen av juli venta 
nærmare 3 500 personar i mottak å bli busette.

Per 30. juni 2012 hadde kommunane busett 
251 einslege, mindreårige under 18 år frå mottak 
og omsorgssenter. Dette er om lag på same nivå 
som i 2011. Av desse blei 61 prosent busette innan 
målet på tre månader etter at dei fekk vedtak om 
opphald, samanlikna med 12 prosent på same tid i 
2011.

1 Personar som kommunane får integreringstilskot for. Søknad må vere innlevert i integreringstilskotsperioden til den ein søkjer 
om familiesameining med. 

2 Personar med skjult ID og personar som er familiinnvandra og busette frå mottak kjem berre med i totaltalet. 

Strategiar og tiltak for 2013

Rask busetjing av flyktningar er nødvendig for å få 
til god deltaking i arbeids- og samfunnsliv. Regje-
ringa er oppteken av å leggje til rette for rask 
busetjing i kommunane og har dei siste åra sett i 
verk ei rekkje tiltak for å auke busetjinga.

I 2013 er det behov for å busetje om lag 7 900 
flyktningar i norske kommunar. Talet inkluderer 
personar som blir busette frå mottak og omsorgs-
senter, og overføringsflyktningar som blir busette 
når dei kjem til landet. I tillegg reknar ein med at 
det vil kome om lag 2 510 familiesameinte til kom-
munane. Dette er høgare tal enn i dei siste åra. I 
2013 er det behov for å busetje 370 einslege min-

dreårige frå mottak og omsorgssenter og 20 eins-
lege mindreårige overføringsflyktningar. 

Det vil vere ei stor utfordring å få busett alle som 
har behov for det i 2013. Talet på busetjingsklare i 
mottak har vore sterkt aukande i 2012 og er no på 
det høgaste nivået sidan opprettinga av IMDi. Lang 
ventetid i mottak fører til at personane kjem seinare 
i gang med introduksjonsprogram, noko som forse-
inkar integreringa. Resultata på busetjingsområdet 
må følgjast tett opp i 2013. Departementet vurderar 
kontinuerleg tiltak for å auke busetjinga.

Målet er at flyktningar frå mottak skal vere 
busette i ein kommune innan seks månader etter 
vedtak om opphald. For einslege mindreårige er 
målet at dei skal vere busette innan tre månader.

Tabell 3.1 Gjennomsnittleg ventetid på busetjing frå mottak i månader

Per 31.12.2010 Per 31.12.2011 Per 30.06.2012

Frå vedtak til busetjing 5,7 6,5 7,0

Frå saksoppretting til busetjing 15,7 16,8 17,5

Tabell 3.2 Busette flyktningar i kommunane og familiesameinte med desse

Busetjingsår 2008 2009 2010 2011 Per 30.06.12

Flyktningar 3 597 4 622 4 698 4 158 1 781

Overføringsflyktningar 743 1 387 1 099 1 265 637

Familiesameinte1 1 260 1 425 1 094 1 517 1 004

Sum2 5 600 7 434 6 891 6 965 3 506

Einslege mindreårige  
av desse 207 606 669 629 251

Det er særleg viktig å sikre rask busetjing av 
barn, anten dei har kome aleine til Noreg eller 
saman med familie. Regjeringa har frå 1. juli 2012 
endra målet for busetjing av familiar med barn 
under 18 år frå mottak til tre månader etter vedtak 
om opphald, jf. tiltak i Meld St. 27 (2011–2012) 
Barn på flukt, som blei lagt fram 8. juni 2012. 

Integreringstilskotet skal gi rimeleg dekking 
av dei gjennomsnittlege meirutgiftene kommu-
nane har ved busetjing og integrering av flyktnin-
gar det året dei blir busette, og dei fire neste åra. 
Saman med tilskot til opplæring i norsk og sam-
funnskunnskap skal tilskotet sørgje for at kommu-
nane kan gi eit godt kvalifiseringstilbod til flykt-
ningar.

IMDi starta hausten 2011 eit toårig pilotpro-
sjekt med direkteplassering av einslege mindreå-
rige asylsøkarar i utvalde kommunar, slik at eins-
lege barn og unge kan bli busette like etter at dei 
kjem til landet, utan lange opphald i mottak eller 
på omsorgssenter. Pilotprosjektet blir følgjeevalu-
ert for å mellom anna få vurdert om dette kan 
vere ein god måte å sikre rask busetjing av eins-
lege mindreårige på i framtida. Det vil bli lagt fram 
ein evalueringsrapport i 2013.

Gjennom Husbanken får kommunane tilbod 
om økonomiske verkemiddel som kan nyttast til 
bustader for flyktningar. Kommunane kan få lån 
og tilskot til etablering av kommunale utleigebu-
stader. Alle som tek del i introduksjonsprogram-
met, kan søkje om bustøtte. For å sikre god til-
gang på bustader for flyktningar vil IMDi, Hus-
banken og KS også i 2013 leggje stor vekt på å 
informere kommunane om dei økonomiske verke-

midla Husbanken rår over. Kommunane treng 
ofte informasjon og råd for å etablere og utvikle 
passande bu- og omsorgstiltak for einslege min-
dreårige. IMDi, Bufdir og Husbanken skal hjelpe 
kommunane med dette.

I tillegg til å sikre rask busetjing av flyktningar 
er det viktig å gi kommunane støtte og hjelp til å 
utvikle kvaliteten på introduksjonsprogrammet og 
norskopplæringa. IMDi skal arbeide nært saman 
med NAV og kommunane om å betre kvaliteten i 
introduksjonsordninga. Regjeringa set av midlar i 
2013 som kommunane kan søkje på til tiltak for å 
styrkje kvaliteten og resultata i desse ordningane. 
Det skal sikre at dei som tek del i introduksjons-
programmet, kjem raskt over i arbeid eller vidare 
utdanning og kvalifisering, sjå nærmare omtale 
under kap. 821, post 62. Det blir òg føreslått å 
omdisponere midlar til fornying av IKT-systema i 
IMDi, noko som er sentralt for god gjennomføring 
i dei store ordningane og dialogen med kommu-
nane, sjå nærmare omtale under kap. 821, post 45. 

Delmål 2.2: God opplæring i norsk og 
samfunnskunnskap for vaksne innvandrarar

Resultatrapport 2011/2012

Opplæring i norsk og samfunnskunnskap for 
vaksne innvandrarar blir regulert av introduk-
sjonslova (lov av 4. juli 2003 nr. 80 om introduk-
sjonsordning og norskopplæring for nykomne inn-
vandrarar). Opphaldsgrunnlaget og alderen til 
innvandraren avgjer kva for rettar og plikter ho 
eller han har til norskopplæring.

1 Gjeld personar som har fått løyve etter 1. september 2005 som gir grunnlag for permanent opphaldsløyve etter utlendingslova.
2 For dei med rett og plikt eller berre rett til opplæring som har fått løyve mellom 1.  september 2005 og 1. januar 2012, er omfan-

get 300 timar (250 timar norsk og 50 timar samfunnskunnskap), ved behov opptil 2 700 norsktimar i tillegg.

Tabell 3.3 Rett og plikt til opplæring i norsk og samfunnskunnskap

Personkrins1 Rett Plikt Gratis Omfang2

1) Personar som har fått asyl, personar med  
opphald på humanitært grunnlag og familie- 
sameinte med desse gruppene og dei med  
kollektivt vern, 16–55 år

X X X 600 timar (550 timar norsk og 50 
timar samfunnskunnskap), ved 
behov opptil 2 400 norsktimar i tillegg 

2) Familiesameinte med norske og nordiske 
 borgarar busette i Noreg, 16–55 år

X X X 600 timar (550 timar norsk og 50 
timar samfunnskunnskap), ved 
behov opptil 2 400 norsktimar i tillegg 

3) Personar frå gruppe 1) eller 2) i alderen  
55–67 år

X X 600 timar (550 timar norsk og 50 
timar samfunnskunnskap), ved 
behov opptil 2 400 norsktimar i tillegg 

4) Arbeidsinnvandrarar utanfor  
EØS-/EFTA- regelverket, 16–55 år

X 300 timar (250 timar norsk og 50 
timar samfunnskunnskap)

Plikta til opplæring har fram til 1. januar 2012 vore 
300 timar. Frå 1. januar 2012 er timetalet auka for 
dei som blir omfatta av rett og plikt eller rett til 
opplæring.

I første halvdel av 2011 var det 42 600 deltaka-
rar i opplæring i norsk og samfunnskunnskap, av 
dei om lag 5 000 asylsøkjarar. I andre halvdel var 
det registrert om lag 40 200 deltakarar, av dei om 
lag 4 400 asylsøkjarar.

For at dei så snart som mogleg skal lære 
norsk, bør personar med rett og/eller plikt til opp-
læring i norsk og samfunnskunnskap starte raskt i 
opplæringa. Dei fleste startar raskt, og tendensen 
har vore stigande dei siste åra. Totalt var det 9 651 
personar som fekk rett og plikt til slik opplæring i 
2010, og av dei hadde 88 prosent starta på opplæ-
ringa innan dei tre første halvåra etter at dei fekk 

rett og plikt. Det er òg viktig at dei som begynner 
på opplæring, fullfører ho. Gjennomføringsgraden 
er god. Av dei 7 941 personane som kom i 2008, og 
som framleis er i gruppa for rett og plikt til opplæ-
ring, hadde 86 prosent oppfylt plikta si til 300 
timar opplæring innan tre år. Både når det gjeld 
oppstart og gjennomføring, har mennene 2–3 pro-
sentpoeng betre resultat enn kvinnene. Tala er 
baserte på registreringar i Nasjonalt introduk-
sjonsregister (NIR).

Deltakarar i norskopplæringa kan gå opp til 
avsluttande prøve i norsk. Det finst to nasjonale 
avsluttande prøver som måler dugleikar i norsk, 
Norskprøve 2 og 3. Norskprøve 3 prøver kunnska-
par på eit høgare nivå enn Norskprøve 2. Tabellen 
under viser dei samla prøveresultata dei siste fem 
åra.

Tabellen viser at stadig fleire har gått opp til 
norskprøvene dei siste åra. Til tross for det har 
delen som består skriftleg, auka, og delen som 
består munnleg, vore nokså stabil dei siste åra. 
Delen som stod til skriftleg i 2011, er 9,4 prosent-
poeng høgare enn i 2007. Av dei som tok ei prøve i 
2011, var 40 prosent menn og 60 prosent kvinner. 
Kvinner har betre resultat på dei skriftlege prø-
vene enn menn.

20–25 prosent av deltakarane har lita eller inga 
utdanning frå heimlandet. Desse går i mindre 
grad opp til avsluttande prøve enn andre deltaka-
rar. I 2010 hadde 6 prosent av kandidatane til 
skriftleg prøve og 10 prosent av kandidatane til 
munnleg prøve lita eller inga utdanning. 38 pro-
sent av dei med lita eller inga utdanning frå heim-
landet bestod skriftleg, og 83,5 prosent bestod 
munnleg prøve.

Vox har ansvaret for læreplan, norskprøver, 
læremiddelutvikling og fagleg og pedagogisk utvi-
klingsarbeid for opplæringa i norsk og samfunns-
kunnskap. For å heve kvaliteten på opplæringa i 

norsk og samfunnskunnskap gjennomførte Vox i 
samarbeid med fylkesmannen etterutdannings-
kurs for lærarar, fagdagar og leiarsamlingar i 
2011, med til saman rundt 2 750 deltakarar. Evalu-
eringar viser at deltakarane er svært nøgde med 
kursa. Universitetet i Bergen tilbyr vidareutdan-
ning (fjernundervising) i norsk som andrespråk 
retta mot lærarar som underviser vaksne innvan-
drarar i norsk.

Læreplanen i norsk og samfunnskunnskap blei 
revidert i 2012 og er teken i bruk frå hausten 
2012. Ein nettbasert opplæringsressurs i sam-
funnskunnskap er prøvd ut og vil bli tilgjengeleg 
på fleire språk i 2012.

Asylsøkjarar over 16 år som bur på mottak, 
kan få inntil 250 timar norskopplæring. Så å seie 
alle i målgruppa får tilbod om norskopplæring, 
viser ei undersøking som TNS-Gallup gjorde for 
IMDi i 2011. Mange nyttar tilbodet, men ikkje alle. 
Ved halvparten av opplæringsstadene er det ni av 
ti som deltek, og ved tre av fire er det meir enn 75 
prosent som deltek. Dei fleste gjennomfører 250 

Tabell 3.4 Prøveresultat Norskprøve 2 og 3

Norskprøve 2 og 3 Munnleg del Skriftleg del

Talet på 
møtte

Talet på 
beståtte

Beståtte i 
prosent

Mål i 
prosent

Talet på 
møtte

Talet på 
beståtte

Beståtte i 
prosent

Mål i 
prosent

2011 15 659 13 473 86,0 90 16 302 9 591 58,8 65

2010 14 459 12 636 87,4 90 14 510 8 397 57,9 65

2009 11 461 10 108 88,2 95 11 791 7 029 59,6 60

2008 9 039 8 032 88,8 9 179 4 780 52,0

2007 6 907 6 370 92,2 7 194 3 555 49,4

timar. Ved 61 prosent av opplæringsstadene gjen-
nomfører deltakarane vanlegvis 250 timar eller 
meir. Undersøkinga viser at opplæringsstadene 
meiner at det har vore vellykka å føre inn att nor-
skopplæring for asylsøkjarar. Norskopplæringa er 
viktig både for asylsøkjaren, mottaket og lokalmil-
jøet.

Strategiar og tiltak for 2013

Gode norskkunnskapar og grunnleggjande kjenn-
skap til det norske samfunnet er ein føresetnad for 
å kunne skaffe seg arbeid og utdanning. Opplæ-
ring i norsk og samfunnskunnskap er derfor eit 
sentralt integreringstiltak, og introduksjonslova 
gir innvandrarar rett og/eller plikt til slik opplæ-
ring.

For å leggje enda betre til rette for at innvan-
drarar skal lære norsk og få kunnskap om det nor-
ske samfunnet, vedtok Stortinget i 2011 at retten 
og plikta til opplæring skulle utvidast frå 300 til 
600 timar, at alle som er omfatta av rett og plikt til 
opplæring, skal avslutte opplæringa med ei prøve i 
norsk og samfunnskunnskap, at staten skal føre 
tilsyn med kommunane, og at kommunane skal ha 
plikt til internkontroll.

Plikta til kommunal internkontroll og statleg 
tilsyn med ordningane i introduksjonslova blei 
innført 1. september 2012. Når det gjeld fylkes-
mannstilsyn, blir det i 2012 utarbeidd ein rettleiar 
for tilsyn. Det blir òg gjennomført tilsyn i et utval 
av fylke. Målet er at det frå 2013 skal bli gjennom-
ført tilsyn i alle fylke. Forvaltinga av tilskotet til 
opplæring i norsk og samfunnskunnskap blir frå 
2013 overført frå fylkesmannen til IMDi, og dei fri-
gjorde ressursane hos fylkesmannen skal brukast 
til tilsyn.

Ny læreplan blei innført i skoleåret 2012–2013. 
Dei viktigaste endringane er innføring av mål for 
opplæring i samfunnskunnskap og ein eigen alfa-
betiseringsmodul. Den nye planen legg òg meir 
vekt på arbeidsretting av opplæringa og på digi-
tale dugleikar. 

Arbeidet med å utvikle digitale prøver vil halde 
fram i 2013, og prøvene vil bli innførte frå 1. sep-
tember 2013. Det er viktig for samfunnet og den 
enkelte at kunnskapane blir dokumenterte. Utvi-
dinga av timetalet vil medverke til at fleire lærer 
meir norsk, og statleg tilsyn og kommunal intern-
kontroll vil medverke til betre kvalitet og opplæ-
ring i samsvar med lova. 

Kommunane skal tilby opplæring i samfunns-
kunnskap på eit språk deltakaren forstår. Dette 
kravet har ikkje alle kommunane oppfylt. Innfø-
ring av obligatorisk prøve i samfunnskunnskap 

saman med læringsmål for denne opplæringa i 
læreplanen og tilbod om nettbasert opplærings-
ressurs på fleire språk er tiltak som har som mål 
at opplæringa i samfunnskunnskap skal bli gjen-
nomført i samsvar med lova.

Departementet vurderer kontinuerleg tiltak 
som kan bidra til å heve kvaliteten på opplæringa 
og til å spreie gode eksempel. Regjeringa føreslår 
frå 2013 å leggja ned resultattilskotet og å opprette 
ei ny tilskotsordning med utviklingsmidlar til 
kommunane for å styrkje kvaliteten og resultata i 
integreringsarbeidet med vekt på opplæring i 
norsk og samfunnskunnskap, sjå nærmare omtale 
under kap. 821, post 62. Det blir òg føreslått å 
omdisponere midlar til fornying av IKT-systema i 
IMDi, noko som er sentralt for god gjennomføring 
i dei store ordningane og dialogen med kommu-
nane, sjå nærmare omtale under kap. 821, post 45. 

Delmål 2.3: Rask overgang til arbeid eller 
utdanning etter gjennomført 
introduksjonsprogram

Resultatrapport 2011/2012

Introduksjonslova gir nykomne innvandrarar mel-
lom 18 og 55 år både rett og plikt til å delta i intro-
duksjonsprogram om dei har behov for grunnleg-
gjande kvalifisering. Personkrinsen for rett og 
plikt til introduksjonsprogram er personar som 
har fått asyl, har fått kollektivt vern i ein masse-
fluktsituasjon, er overføringsflyktningar eller har 
fått opphaldsløyve på humanitært grunnlag etter 
søknad om asyl. I tillegg kjem familiemedlemmer 
til personar i desse gruppene. Frå 1. juli 2011 er 
også personar som etter samlivsbrot har fått opp-
haldsløyve på sjølvstendig grunnlag på grunn av 
mishandling i samlivet, omfatta av rett og plikt til 
introduksjonsprogram.

På oppdrag frå departementet utarbeider SSB 
kvart år ein monitor for deltakarar i introduk-
sjonsprogrammet. Tala viser at i 2011 deltok 
totalt 12 800 nykomne i ordninga. Sju av ti var frå 
Eritrea, Somalia, Irak, Afghanistan eller Etiopia. 
Det er om lag like mange kvinner som menn som 
deltek; i 2011 var delen kvinnelege deltakarar 49 
prosent. Tal frå SSB viser òg at 55 prosent av dei 
som gjekk ut av introduksjonsordninga i 2009, 
var sysselsette eller under utdanning i november 
2010. Delen for menn var 66 prosent, medan 
delen for kvinner var 46 prosent. Av dei som 
gjekk ut av programmet i 2008, var 57 prosent i 
arbeid eller utdanning, og av dei som gjekk ut i 
2007, gjaldt dette 63 prosent. Resultata har hatt ei 
negativ utvikling frå 2009. 

Resultata varierer etter kjønn, landbakgrunn 
og kva kommune deltakarane bur i. Det finst ikkje 
éi enkeltforklaring på at resultata har hatt ei nega-
tiv utvikling dei seinaste åra. Forklaringar er mel-
lom anna utviklinga på arbeidsmarknaden, at del-
takarane kjem frå land med liten eller ingen skole-
gang, og at dei manglar den erfaringa eller kom-
petansen som er etterspurd i arbeidslivet. Ein ana-
lyse utført av Fafo, syner at kommunane sitt tilbod 
om kvalifisering varierer når det gjeld både inn-
hald og intensitet. Fafo har i samarbeid med Insti-
tutt for samfunnsforsking funne at kvinner er 
overrepresenterte i program med langsam pro-
gresjon, og at dei i gjennomsnitt ikkje har kome 
like langt i kvalifiseringa som mennene. Kvinner 
har hyppigare fråvære grunna sjukdom hos barn, 
eiga helse og særskild på grunn av graviditet og 
fødsel. Kvinner har likevel samla sett hatt ei posi-
tiv utvikling over tid. Fleire kvinner enn menn 
avbryt kvalifiseringa, og tal frå SSB viser no kva 
dei gjer, og i kva grad dei kjem tilbake til introduk-
sjonsprogrammet. Tala viser at over halvparten av 
kvinnene som verken var registrerte i jobb, utdan-
ning eller på tiltak i 2009, fekk eingongsstønad 
ved fødsel eller foreldrepengar i 2008. Dette tyder 
på at dei avbryt programmet fordi dei får barn. Tal 
frå SSB viser òg at av dei kvinnene som avslutta 
programmert i 2008, og som ikkje var i arbeid, 
utdanning eller på tiltak i 2009, deltok ca. 40 pro-
sent i programmet igjen i 2009. Dette tyder på at 
dei kjem tilbake til kvalifisering etter omsorg for 
barn det første leveåret.

Tal frå IMDi på dei som går direkte over til 
arbeid eller utdanning etter avslutta program, kan 
tyde på at den negative utviklinga som starta i 
2009, har stoppa opp. I 2011 er det ein resultatopp-
gang for delen av deltakarane som vert sysselsett 
eller startar utdanning direkte etter avslutta pro-
gram samanlikna med dei to siste åra. Analysar 
laga av både SSB og IMDi, syner at nedgangen i 
resultat i 2009 og 2010 kan ha samanheng med 
finanskrisa. Det er store variasjonar i resultatopp-
nåinga i kommunane, og nokre kommunar oppnår 
gode resultat òg i tider med lågkonjunktur.

Strategiar og tiltak for 2013

Introduksjonsordninga skal gi dei som deltek indi-
viduelle tilbod om kvalifisering som skal med-
verke til rask overgang til arbeid eller vidare 
utdanning. Introduksjonsprogrammet er eit av dei 
sentrale integreringstiltaka for nykomne innvan-
drarar, og kvaliteten skal vere så god som mogleg. 
Departementet arbeider med tiltak for å få høgare 
kvalitet i programmet, for å få betre arbeidsretting 

og for å styrkje særleg kvinners resultat. Regje-
ringa føreslår derfor frå 2013 å opprette ei ny til-
skotsordning med utviklingsmidlar til kommu-
nane for å styrkje kvalitet og resultat i integre-
ringsarbeidet, sjå omtale under delmål 2.2 og kap. 
821, post 62. Samstundes må kvalifiseringstilbodet 
sektorane imellom samordnast betre, slik at fleire 
kjem raskt over i arbeid.

Stortinget vedtok forslag frå regjeringa om 
statleg tilsyn og plikt til internkontroll i juni 2011, 
og endringane blei sette i verk i 2012. Dette skal 
medverke til auka kvalitet i introduksjonsord-
ninga og betre resultat, jf. omtale av tilsyn under 
delmål 2.2. Samstundes er det stort behov for 
kunnskapsutvikling og erfaringsformidling for å 
oppnå betre resultat i fleire kommunar, og dette 
vil stå sentralt i den oppfølginga IMDi har av kom-
munane.

Departementet har fått mange innspel til kor-
leis introduksjonsordninga kan styrkjast i fram-
tida. Forslag til tiltak frå både Inkluderingsutvalet, 
Velferds- og migrasjonsutvalet, Fafo og Rambøll er 
viktige innspel til politikkutviklinga.

Delmål 2.4: Kjennskap til og oppslutning om 
lover og grunnleggjande rettar og plikter

Resultatrapport 2011/2012

Arbeidet for at innvandrarar og barna deira skal 
ha kjennskap til og slutte opp om lover og grunn-
leggjande rettar og plikter, skjer på ulike sam-
funnsområde. Dei viktigaste verkemidla til BLD 
under delmålet er opplæring i norsk og samfunns-
kunnskap, statsborgarseremoni, statsborgarregel-
verket, tiltak for å auke valdeltakinga og hand-
lingsplanane mot tvangsekteskap og kjønnslem-
lesting.

Som skildra under delmål 2.2, har nykomne 
innvandrarar rett og/eller plikt til opplæring i 
norsk og samfunnskunnskap. Opplæringa i sam-
funnskunnskap skal skildre og forklare viktige 
trekk ved det norske samfunnet, informere om 
kva rettar og plikter innbyggjarane har, og for-
midle kjennskap til sentrale verdiar. Opplæringa 
skal gå føre seg på eit språk deltakaren forstår tid-
leg i opplæringsløpet. Det er vanskeleg for mange 
kommunar å gi opplæring i tråd med intensjo-
nane. Vox har derfor gjennom fleire år hatt i opp-
drag å gjennomføre tiltak som støttar kommunane 
i å gjennomføre opplæringa. I 2011 og 2012 har 
Vox arrangert fire kurs for ca. 200 tospråklege 
lærarar i samfunnskunnskap. Revidert læreplan, 
som blei teken i bruk frå hausten 2012, inneheld 
mål for opplæringa i samfunnskunnskap. Vox har i 

2012 utarbeidd og teke i bruk ein nettbasert opp-
læringsressurs i samfunnskunnskap. I september 
2012 arrangerte Vox ein nasjonal konferanse for 
250 tospråklege lærarar i samband med innføring 
av den nye læreplanen for 50 timar samfunns-
kunnskap og lansering av opplæringsressursen.

Noreg fekk 14 300 nye statsborgarar i 2011. 
Personar frå Somalia, Afghanistan og Irak var dei 
største gruppene. Fleire kvinner enn menn fekk 
norsk statsborgarskap, og ein tredel av dei nye 
statsborgarane var barn.

Årsrapporten for 2011 for UDI viser at 20 pro-
sent fekk avslag på søknaden om norsk stats-
borgarskap. Dei fleste av avslaga er grunna i at 
kravet til klarlagd identitet ikkje er oppfylt. Dette 
gjeld mange flyktningar og personar frå land utan 
ein sentral administrasjon. 

Departementet har gjort endringar i stats-
borgarforskrifta kap. 1 om kravet til dokumentert 
identitet. Det blei innført ei ny føresegn (§ 1-3) 
som tok til å gjelde 1. juli 2012. På visse vilkår kan 
ein etter denne føresegna gjere unntak frå bevis-
kravet i statsborgarforskrifta for personar som 
ikkje greidde å fylle identitetsvilkåret etter tidle-
gare praksis. Endringane gjeld under visse vilkår 
personar som er fødde her eller som har kome til 
Noreg i ung alder.

Nye statsborgarar blir inviterte til ein frivillig 
statsborgarseremoni. Deltakarane på seremonien 
får boka Velkomen som ny statsborgar. Under sere-
monien gir deltakarar over 18 år eit truskapsløfte. 
Ansvaret for å arrangere seremoniane er lagt til 
fylkesmannsembeta. Midlar til å arrangere sere-
moniane går inn dei årlege tildelingane til fylkes-
mannsembeta frå Fornyings-, administrasjons- og 
kyrkjedepartementet. IMDi har ansvar for å gi 
rettleiing til fylkesmennene.

Deltakinga i 2011 var på 24,7 prosent, noko 
som er ein auke på 2,9 prosentpoeng frå 2010. I 
2011 blei det til saman gjennomført 26 seremoniar 
med i overkant av 2 300 deltakarar i alt.

IMDi har, på oppdrag frå Kommunal- og regio-
naldepartementet og i samarbeid med KIM, frivil-
lige organisasjonar og politiske parti, gjennomført 
ei rekkje informasjons- og mobiliseringstiltak for å 
auke valdeltakinga ved kommune- og fylkestings-
valet i 2011. Tiltaka retta seg særskilt mot unge 
veljarar og grupper med innvandrarbakgrunn der 
valdeltakinga har vore låg eller minkande.

I lokalvalet i 2011 var det totalt sett ein moderat 
auke i deltakinga blant innvandrarar og norskfødde 
med innvandrarforeldre samanlikna med lokalvala 
i 2003 og 2007. Og for befolkninga som heilskap 
har valdeltakinga auka ved dei to siste lokalvala. I 
2011 var deltakinga i befolkninga totalt på 64,5 pro-

sent. 43 prosent av norske statsborgarar som er 
innvandrarar eller norskfødde med innvandrarfor-
eldre, og 32 prosent av dei utanlandske statsborga-
rane med stemmerett deltok i det siste lokalvalet. 
Blant dei med innvandrarbakgrunn hadde kvinner 
noko høgare valdeltaking enn menn, slik det òg var 
i 2007. Dei med lengst butid av innvandrarar og 
norskfødde med innvandrarforeldre har høgast del-
taking ved val. Den yngste aldersgruppa hadde 
lågare valdeltaking enn resten av befolkninga. Sam-
stundes var auken i deltakinga størst blant dei 
yngre med stemmerett. Blant utanlandske stats-
borgarar gjekk deltakinga ned med om lag fem pro-
sentpoeng frå førre lokalval, dette etter å ha auka 
noko i 2007 frå valet i 2003.

Ved stortingsvalet i 2009 låg valdeltakinga for 
innbyggjarane sett under eitt på 76 prosent, medan 
ho låg på 52 prosent for personar med innvandrar-
bakgrunn. Deltakinga blant innvandrarar har gått 
marginalt ned samanlikna med vala i 2001 og 2005 
(53 prosent). Både blant innvandrarar og innbyg-
gjarane elles aukar valdeltakinga med alder. Noko 
av forskjellen i valdeltakinga mellom innvandrarar 
og gjennomsnittet for befolkninga kan derfor for-
klarast med ulik alderssamansetjing. 

Sidan 2007 har Universitetet i Oslo, på opp-
drag frå departementet, halde kurset Å vere reli-
giøs leiar i det norske samfunnet. Den tredje kurs-
rekkja blir avslutta hausten 2012. Det har vore i 
overkant av tjue deltakarar på kvart kurs. Deltaka-
rane har kome frå forskjellige trussamfunn. Den 
primære målgruppa er leiarar med utanlandsk 
bakgrunn, og majoriteten har vore kristne, musli-
mar og buddhistar. Universitetet i Oslo gjennom-
førte hausten 2011 ei evaluering av kursa. Det blir 
tilrådd å styrkje dialog som metode, å auke ressur-
sane til faglege forum for tidlegare deltakarar og å 
leggje større vekt på leiarar i rolla som kulturom-
setjarar og som psykososiale støtter for nykomne 
innvandrarar.

Handlingsplaner mot tvangsekteskap og kjønns-
lemlestelse (2012) har som mål å hindre at over-
grep skjer. Arbeidet mot tvangsekteskap og 
kjønnslemlesting krev ein langsiktig satsing og 
utvikling av nye metodar. Det er viktig å sørgje for 
at det finst nødvendig hjelp og støtte for utsette 
personar. Samstundes er førebyggjande innsats på 
desse felta særdeles viktig. Innsatsen i 2012 er ei 
vidareføring av til saman 27 tiltak frå Handlings-
plan mot tvangsekteskap (2008–2011) og Hand-
lingsplan mot kjønnslemlestelse (2008–2011). Pla-
nane er eit samarbeid mellom sju departement, og 
BLD koordinerer arbeidet. Det er i stor grad 
underliggjande etatar som er ansvarlege for gjen-
nomføringa av tiltaka.

Rapportering på gjennomføringa av tiltaka i 
Handlingsplan mot tvangsekteskap (2008–2011)
og Handlingsplan mot kjønnslemlestelse (2008–
2011) er tilgjengeleg på nettstaden til departe-
mentet. Rapportering på tiltaka i Handlingsplan 
mot tvangsekteskap og kjønnslemlestelse (2012) vil 
bli lagt ut. 

Begge handlingsplanane for perioden 2008–
2011 er blitt følgjeevaluerte, og IMDi har utar-
beidd ein rapport som oppsummerer dei erfarin-
gane IMDi har gjort gjennom arbeidet med Hand-
lingsplan mot tvangsekteskap (2008–2011). Rap-
porten er tilgjengeleg på nettstaden til departe-
mentet.

IMDi har i 2012 hatt 30 minoritetsrådgivarar 
på ungdomsskolar og vidaregåande skolar som 
hjelper ungdom som blir utsette for press og 
tvang i samband med ekteskapsinngåing. IMDi 
har òg hatt fire integreringsrådgivarar for å bidra 
til å styrkje handsaminga av familiesaker og auke 
kompetansen på tvangsekteskap og kjønnslemles-
ting ved aktuelle utanriksstasjonar. Frå andre 
halvår 2012 er desse stillingane gjorde om til 
spesialutsendingar. I 2011 fekk minoritetsrådgiva-
rane 297 nye saker, talet for første halvår 2012 er 
160 nye saker. Integreringsrådgivarane fekk 121 
nye saker i 2011, talet for første halvår 2012 er 93 
nye saker. 

Kompetanseteamet mot tvangsekteskap og 
kjønnslemlesting (Kompetanseteamet) består frå 
og med 2012 av representantar frå UDI, Politidi-
rektoratet, Bufdir, Helsedirektoratet, Arbeids- og 
velferdsdirektoratet og IMDi. I 2011 fekk Kompe-
tanseteamet 294 nye saker, talet for første halvår 
2012 var 194.

I tillegg til Kompetanseteamet er det i 2012 
etablert seks regionale koordinatorstillingar for å 
styrkje det regionale arbeidet mot tvangsgifte og 
kjønnslemlesting. Desse er lagde til IMDis region-
kontor.

IMDi har i 2012 gitt støtte til fire kommunar, 
Stavanger, Kristiansand, Skien og Trondheim, til 
lokale tverrfaglege og tverretatlege prosjekt om 
arbeidet mot tvangsekteskap og æresrelatert vald. 

Strategiar og tiltak for 2013

Statsborgarskapet, symbolsk og faktisk, marke-
rer at statsborgarane sluttar seg til dei grunnleg-

gjande verdiane som det politiske fellesskapet 
byggjer på, som demokrati og sams politiske 
spilleregler. Derfor er det eit ønske at personar 
som bur permanent i landet, blir norske stats-
borgarar.

Statsborgarseremonien skal vere ei høgtidleg 
og verdig markering av overgangen til norsk stats-
borgarskap. Seremonien skal markere at nye 
statsborgarar sluttar seg til dei grunnleggjande 
verdiane som statsborgarskapet kviler på, med 
like rettar og plikter. Seremonien vil òg gi lokal-
samfunnet og storsamfunnet høve til å ønskje nye 
statsborgarar velkomne. Regjeringa vil at delta-
kinga i statsborgarseremonien skal auke. 

Det er eit mål at valdeltakinga blant personar 
med innvandrarbakgrunn som har stemmerett, 
skal vere den same som for gjennomsnittet i 
befolkninga, jf. Mål for inkludering av innvandrar-
befolkninga i Del III. IMDi skal planleggje tiltak for 
å stimulere til auka valdeltaking blant personar 
med innvandrarbakgrunn ved stortingsvalet i 
2013. Tiltaka til IMDi skal inngå i regjeringa si 
markering av stemmerettsjubileet 1913–2013. 

Det er viktig at leiarar med innvandrarbak-
grunn i trussamfunn har kunnskap om det norske 
samfunnet og innsikt i dei grunnleggjande verdi-
ane som det norske samfunnet byggjer på, og at 
dei har tenkt over kva det vil seie å vere leiar i eit 
trussamfunn i Noreg. Kurset Å vere religiøs leiar i 
det norske samfunnet vil derfor bli vidareført.

Regjeringa vil vidareføre og utvikle arbeidet 
mot tvangsekteskap og kjønnslemlesting gjennom 
ein ny handlingsplan for perioden 2013–2016. Den 
nye handlingsplanen vil byggje på erfaringar frå 
tidlegare handlingsplanar. Tiltaka skal supplere 
innsatsen elles mot vald i nære relasjonar.

Delmål 2.5: Høgare sysselsetjing blant 
innvandrarar

Resultatrapport 2011/2012

Talet på sysselsette innvandrarar auka med 30 000 
frå 4. kvartal 2010 til 4. kvartal 2011. Prosentdelen 
for sysselsette innvandrarar totalt auka frå 61,6 i  
4. kvartal 2011 til 62,8 prosent i 4. kvartal 2011. 
Sysselsetjinga var uendra i befolkninga totalt sett, 
og låg på 69,1 prosent i same tidsperioden.

Den registrerte arbeidsløysa blant innvandrarar 
gjekk ned frå 6,5 prosent i mai 2011 til 6,1 prosent 
i mai 2012. Også i resten av befolkninga gjekk 
arbeidsløysa ned – frå 1,9 til 1,8 prosent. 

Innvandrarar frå EU-landa i Aust-Europa har fram-
leis den sterkaste nedgangen i den registrerte 
arbeidsløysa.

 1 Tyrkia er inkludert.

Det høge nivået på arbeidsløysa blant innvandra-
rar frå Afrika er mellom anna eit utslag av den 
store delen av flyktningar i denne gruppa. Afrikan-
ske innvandrarar har i mange år hatt det høgaste 
arbeidsløysenivået, uavhengig av konjunkturane 
på arbeidsmarknaden.

Talet på innvandrarar som deltok på ordinære 
arbeidsmarknadstiltak, gjekk opp frå 7 397 i andre 
kvartal av 2011 til 8 353 i same kvartal av 2012. 

Det var òg ein auke i deltakinga når det gjeld 
befolkninga elles.

Introduksjonsordninga for nykomne innvan-
drarar og opplæringa i norsk og samfunnskunn-
skap er viktige ordningar som skal medverke til å 
auke deltakinga i yrkes- og samfunnslivet. Sjå 
omtale under delmål 2.3: Rask overgang til arbeid 
eller utdanning etter gjennomført introduksjonspro-
gram.

Tabell 3.5 Sysselsette innvandrarar totalt og fordelte på landbakgrunn

4. kvartal 2010 
(i prosent)

4. kvartal 2011 
(i prosent)

Totalt 61,6 62,8

Norden 74,6 75,9

EU-landa i Aust-Europa 70,9 73,6

EU-landa i Vest-Europa 70,8 70,4

Nord-Amerika og Oseania 64,1 65,8

Sør- og Mellom-Amerika 62,9 63,6

Aust-Europa utanom EU 61,5 62,2

Asia 53,4 53,9

Afrika 43,9 44,2

Tabell 3.6 Registrerte arbeidslause

Mai 2011 
(i prosent)

Mai 2012 
(i prosent)

Registrerte heilt arbeidslause i alt 2,5 2,3

Befolkninga eksklusive innvandrarar 1,9 1,8

Busette innvandrarar i alt 6,5 6,1

Norden 2,5 2,3

Vest-Europa elles 2,9 2,7

EU-land i Aust-Europa 7,3 6,1

Aust-Europa elles 6,6 6,3

Nord-Amerika og Oseania 2,6 2,1

Asia1 8,1 7,7

Afrika 12,2 12,4

Sør- og Mellom-Amerika 6,3 6,4

Ein studie ISF (2012:1) har gjort, viser at sann-
synet for å bli kalla inn til intervju i snitt blir redu-
sert med om lag 25 prosent dersom søkjaren har 
eit utanlandskklingande namn. Særleg påfallande 
er skilnaden i diskrimineringsratar mellom kvin-
ner og menn og mellom offentleg og privat sektor, 
der menn i privat sektor kjem dårlegast ut.

Undersøkingar SSB har gjort, viser at per-
sonar med innvandrarbakgrunn som har høgare 
utdanning, oftare er overkvalifiserte for stillinga si 
enn befolkninga generelt. Auka arbeidserfaring 
gir mindre overkvalifisering for alle. Med ti års 
arbeidserfaring er delen overkvalifiserte blant til-
sette med bakgrunn frå Afrika, Asia mv. redusert 
med 12 prosentpoeng, og i heile befolkninga er 
delen redusert med 15 prosentpoeng. Sjølv om 
auka arbeidserfaring har nesten like stor effekt 
blant innvandrarar frå Afrika, Asia mv. som for 
befolkninga i alt, er gapet framleis stort mellom 
dei to gruppene. Etter ti års arbeidserfaring er 
framleis 37 prosent av innvandrarane frå Afrika, 
Asia mv. overkvalifiserte for den jobben dei har, 
mot 11 prosent i heile befolkninga.

Det er eit mål at delen personar med innvandr-
arbakgrunn frå landgruppe 21 som er tilsette i sta-
ten, skal auke. Tall frå SSB viser ei forsiktig utvik-
ling i rett retning, frå 4,4 prosent i 2010 til 4,6 pro-
sent i 2011. Innan statsforvaltinga er det innført ei 
ordning med at minst éin søkjar med innvandrar-
bakgrunn skal kallast inn til intervju dersom han 
eller ho er kvalifisert for stillinga. Ei kartlegging 
som Fornyings-, administrasjons- og kyrkjedepar-
tementet gjorde i 2008, syner at 33 prosent av dei 
med innvandrarbakgrunn som blei kalla inn til 
intervju, blei tilsette. Nokre kommunar har teke i 
bruk tilsvarande intervjuordningar. Regjeringa 
ønskjer at fleire kommunar tek i bruk ordninga, 
og har gitt IMDi i oppdrag å støtte kommunesek-
toren i dette arbeidet. IMDi underteikna i 2011 ei 
avtale med Sarpsborg kommune og Bodø kom-
mune om innføring av intervjuordninga. I tillegg 
er IMDi i dialog med fleire andre kommunar som 
vurderer å innføre ordninga i heile eller delar av 
verksemda si. 

I 2008 starta eit toårig forsøk med moderat 
kvotering av personar med innvandrarbakgrunn i 
stillingar i 12 statlege verksemder. Sluttevalue-
ringa syner at verkemiddelet i liten grad er nytta 
og er dårleg implementert i nokre av verksem-
dene. Det kan sjå ut som om to år er for lite til å 
implementere og sjå effekten av tiltaket. Samstun-

des viser evalueringa at tiltaket har skapt auka 
merksemd og medvit kring rekruttering av per-
sonar med innvandrarbakgrunn. For å få nok erfa-
ring til å kunne konkludere med at kvotering er 
eit egna verkemiddel, er forsøket vidareført i to 
nye år, til 2013. BLD er blant verksemdene som 
deltek i forsøket. 

I 2011 starta IMDi eit nettverk for mangfald i 
dei statleg heileigde verksemdene, med vekt på 
HR-fagleg oppfølging og tilføring av kompetanse. 
IMDi held fram med å dokumentere dei statleg 
heileigde verksemdene sine aktivitetar for auka 
rekruttering av personar med innvandrarbak-
grunn og for tilrettelegging for mangfald og inklu-
dering på arbeidsplassen. Delen tilsette med inn-
vandrarbakgrunn i statleg heleigde verksemder 
auka frå 9 prosent i 2010 til 9,1 prosent i 2011. 
Delen tilsette innvandrarar frå Afrika, Asia med 
fleire i desse verksemdene endra seg ikkje frå 
2010 til 2011, og var framleis på 5,9 prosent i 2011. 

Mangfaldsprisen blir kvart år delt ut til ei verk-
semd som utmerkjer seg når det gjeld etnisk 
mangfald på arbeidsplassen. Med Mangfaldspri-
sen ønskjer regjeringa å vende søkjelyset mot 
gode eksempel på inkludering av personar med 
innvandrarbakgrunn i arbeidslivet og å spreie 
kunnskap om innsats som bidreg til auka mang-
fald på arbeidsplassen, for på den måten å inspi-
rere fleire til slik innsats. I 2011 gjekk Mangfalds-
prisen til IKEA.

Mangfoldsportalen.no blei lansert i mars 2009, i 
samarbeid med partane i arbeidslivet. Portalen 
rettar seg mot arbeidsgivarar, tillitsvalde og 
ansvarlege for opplæring og HR i verksemder i 
offentleg og privat sektor. Han gir informasjon og 
rettleiing om rekruttering av personar med inn-
vandrarbakgrunn og om mangfaldsarbeid. IMDi 
er ansvarleg for portalen. Besøket til portalen har 
halde seg stabilt sidan lanseringa. I 2011 var det i 
snitt 42 nye besøkande på sida kvar dag, og om 
lag 11 500 unike brukarar har nytta portalen. I 
2011 lanserte IMDi i samarbeid med Universitetet 
i Bergen eit interaktivt treningsprogram for leia-
rar. Sidan oppstarten 23. november 2011 har om 
lag 1 700 unike brukarar vore inne i dette pro-
grammet.

Det er store variasjonar i deltakinga i arbeids-
livet blant innvandrarane. Ei særleg utfordring er 
låg sysselsetjing i nokre grupper av kvinner med 
innvandrarbakgrunn. Mange kvinner som ikkje 
tek del i arbeidslivet, er heimeverande og blir øko-
nomisk underhaldne av ein mann som er i arbeid. 
Desse kvinnene er derfor verken i kontakt med 
NAV eller i gang med noka form for kvalifisering, 
og ein må jobbe særskilt for å finne og motivere 

1 Landgruppe 2: Asia, Afrika, Osceania unntatt Australia og 
New Zealand og Europa utanom EU/EØS, jf. SSB sin defi-
nisjon

dei til å ta del i kvalifisering til arbeid. Resultatrap-
porten frå IMDi for 2011 viser at 403 personar tok 
del i Ny sjanse i 2011, mot 529 i 2010. Fleirtalet av 
deltakarane er kvinner. Av dei 222 deltakarane 
som gjekk ut av Ny sjanse i 2011, gjekk 39 prosent 
over i arbeid eller utdanning. Dette er ein auke frå 
2010, og resultata har halde seg på eit stabilt og 
høgt nivå sidan starten i 2005.

Det er stor variasjon i resultata for dei ulike 
målgruppene i Ny sjanse. 52 prosent av deltaka-
rane i ungdomsprosjekta gjekk i 2011 over til 
arbeid eller utdanning. 37 prosent av deltakarane i 
prosjekta retta mot heimeverande kvinner gjekk 
over til arbeid eller utdanning, 5 prosent blei over-
førte til andre tiltak, og 8 prosent blei arbeids-
søkjarar gjennom NAV. 49 prosent av kvinnene 
avbraut eller gjekk ut av ordninga og er regis-
trerte utan aktivitet i 2011. 2011 var det siste året 
sosialstønadsmottakarar var ei målgruppe i Ny 
sjanse, og dette er med på å forklare at ein høg del, 
35 prosent, blei overført til andre tiltak eller inn-
tektsordningar. 27 prosent av sosialstønadsmotta-
karane hadde overgang til arbeid eller utdanning i 
2011.

Ei undersøking av arbeidsmarknads-, utdan-
nings- og inntektsdata der ein har sett på i kor stor 
grad deltakarar i perioden 2005–2009 kom over i 
varig arbeid, viser at Ny sjanse har gitt ein direkte 
og potensielt varig positiv effekt på arbeidsmar-
knadstilknytinga (SSB 2012:17). Ein samfunnsø-
konomisk analyse som nyleg er gjennomført, 
framstiller Ny sjanse som samfunnsøkonomisk 
lønnsamt (Proba 2012). Proba har berekna et at 
sjølv med dei føresetnader som gir lavest lønn-
somheit, gir tiltaket ein samfunnsøkonomisk 
gevinst dersom deltakarane fortsatt er i arbeid 
etter minimum seks år.

Erfaringar frå forsøksverksemd retta mot inn-
vandrarar som ønskjer å etablere eiga bedrift, 
tyder på at innvandrarar møter særlege utfordrin-
gar, til dømes manglande kjennskap til norske 
rutinar og prosessar og vanskar med å få lån. Det 
er få målretta tilbod om rettleiing for etablerarar 
som tek omsyn til dei særlege behova denne 
gruppa har. For 2011 blei det løyvd 3,25 mill. kro-
ner til ei styrking av entreprenørskap for innvan-
drarar. Midlane IMDi hadde til disposisjon i 2011, 
blei ikkje nytta, men 3 mill. kroner blei overførte 
til 2012. I 2012 har IMDi tildelt 2 mill. kroner til 
Buskerud fylkeskommune, som gjennom sitt 
eigarskap i Norsk senter for fleirkulturell verdi-
skapning, skal opprette eit regionalt etablerarsen-
ter. Senteret skal tilby opplæring, individuell rett-
leiing og oppfølging til innvandraretablerarar og 
vere eit kunnskapssenter med kompetanse- og 

rettleiingstenester for andre kommunar og 
aktørar i regionen. I tillegg har IMDi tildelt 1 mill. 
kroner til bydelen Grorud i Oslo kommune for at 
bydelen skal starte opp eit tilbod til innvandrareta-
blerarar i Groruddalen. Målsetjinga med tiltaka er 
å finne modellar for permanente ordningar. 

IMDi har òg gitt midlar til Nordlandsforsk-
ning, som har greidd ut modellar for finansierings-
ordningar for etablerarar med vekt på å fjerne 
særskilde hinder for innvandrarar. 

Integreringstiltak for arbeidsinnvandrarar blei 
behandla i Stortingsmelding nr. 18 (2007–2008) 
Arbeidsinnvandring. Det er viktig at arbeidsinn-
vandrarar som har busett seg i landet, får dei 
same høva til å ta del i yrkes- og samfunnslivet 
som resten av innbyggjarane. Tilrettelagd infor-
masjon er eit sentralt tiltak. Startpakka Ny i Norge
for arbeidsinnvandrarar om nøkkelspørsmål ved 
arbeid og opphald i landet er utarbeidd av IMDi 
og har vore distribuert sidan 15. september 2009. 
Tilbakemeldingane tyder på at Ny i Norge har treft 
informasjonsbehovet. Nettversjonen av Ny i Norge
hadde 160 000 besøk / 723 282 sidevisningar i 
2011. 51 prosent av besøka var gjorde frå utlandet, 
frå 180 ulike land. Det er i hovudsaka dei som 
nettopp har fått jobb i Noreg, eller som vurderer å 
arbeide her, som besøker nettsida.

Strategiar og tiltak for 2013

Høg sysselsetjing og auka verdiskaping dannar 
grunnlaget for utvikling av velferdssamfunnet. 
Innvandrarar er ein viktig del av arbeidskrafta i 
Noreg. Eit større mangfald i arbeidslivet kan med-
verke til å løyse oppgåvene i eit meir samansett og 
variert norsk samfunn. Regjeringa vil arbeide 
vidare mot diskriminering og for ein inkluderande 
rekrutteringspolitikk, mellom anna i samarbeid 
med partane i arbeidslivet, slik at kompetansen til 
innvandrarar kjem til nytte i det norske samfunnet 
på alle nivå i arbeidslivet.

Regjeringa vil hindre at det utviklar seg eit 
samfunn der systematiske skilnader i levekår føl-
gjer etniske skiljelinjer. Arbeid er det viktigaste 
verkemiddelet for å sikre den enkelte gode leve-
kår. Auka deltaking i arbeidslivet skal vere 
hovudstrategien for å sikre ei god samfunnsutvik-
ling. Eit godt kvalifiseringstilbod er nødvendig for 
å oppnå målet om auka deltaking i arbeidslivet for 
innvandrarar. Regjeringa vil også i 2013 vidareutvi-
kle kvalifiseringstilbodet for innvandrarar. 

Innvandrarar i Noreg har høg arbeidsdelta-
king samanlikna med innvandrarar i andre land. 
Samstundes er det ein tendens til at det etniske 
mangfaldet er størst på dei lågaste nivåa i arbeids-

livet. Innvandrarar er underrepresenterte i leiar-
stillingar, er oftare overkvalifiserte og opplever 
oftare diskriminering. For å auke rekrutteringa av 
personar med innvandrarbakgrunn og for at dei 
skal få arbeid i tråd med kvalifikasjonane sine, 
trengst ein medviten og aktiv politikk blant alle 
arbeidsgivarar.

Det er viktig at offentleg sektor har ein mang-
faldig arbeidsstyrke som speglar befolkninga, slik 
at han kan tilby best moglege og likeverdige 
tenester. Dette vil også medverke til styrkt tillit til 
det offentlege tenesteapparatet i befolkninga. 
Offentleg sektor skal gå føre med eit godt døme. 
Plikta i staten til å intervjue minst éin søkjar med 
innvandrarbakgrunn dersom han eller ho er kvali-
fisert for stillinga, vil bli ført vidare. IMDi vil også 
i 2013 arbeide for at fleire kommunar og fylkes-
kommunar skal innføre ei tilsvarande ordning.

Ei kartlegging frå 2009 har gitt betre oversikt 
over godkjenningsordningane for lovregulerte 
yrke og eit betre grunnlag for å vurdere om det er 
behov for tiltak for å unngå at desse ordningane 
skaper utilsikta hindringar for innpass på arbeids-
marknaden for innvandrarar. Regjeringa vil følgje 
opp kartlegginga.

Over fleire år har vi registrert ein tendens til at 
enkelte innvandrargrupper har dårlegare levekår 
og i større grad er avhengige av offentlege vel-
ferdsordningar enn resten av befolkninga. Dette 
gjeld særleg innvandrarar frå land i Asia og Afrika 
som har kome som flyktningar og familieinnvan-
drarar. Lågare sysselsetjing og høgare arbeids-
løyse samanlikna med befolkninga elles er ei vik-
tig årsak til skilnadene. Det er særleg viktig å få 
fleire i denne gruppa i arbeid og motverke utstøy-
ting frå arbeidslivet. Sysselsetjinga blant kvinner 
må aukast. Det må jobbast for at ungdom i gruppa 
får arbeid på lik linje med annan ungdom og i sam-
svar med kvalifikasjonane sine.

Det er lagt opp til ein brei innsats for å få per-
sonar som står utanfor arbeidsmarknaden, deri-
blant innvandrarar, over i arbeid. Denne innsatsen 
er omtalt i Prop. 1 S (2012–2013) for Arbeidsde-
partementet.

Låg kompetanse og svake grunnleggjande 
dugleikar samanlikna med krava i arbeidsmarkna-
den er ei utfordring og gjer at ein del innvandrarar 
òg i 2013 vil ha behov for tilpassa opplæring og 
særskild hjelp for å kome i varig arbeid.

Nærmare informasjon om strategiar og tiltak 
for introduksjonsprogrammet i 2013 er å finne 
under delmål 2.3.

Regjeringa sett av 57 mill. kroner til Jobbsjan-
sen, 30 mill. kroner er ei styrking i 2013. Målset-
tinga med tiltaket er å auke sysselsetjinga blant 

innvandrarar som står langt frå arbeidsmarkna-
den, og som ikkje fangast opp av andre ordningar. 
Innvandrarkvinner vil vere hovudmålgrupper. 
Den tidlegare forsøksordninga Ny sjanse vert ein 
del av Jobbsjansen. Sjå også omtale under kap. 821, 
post 62.

Auka gründerverksemd blant innvandrarar vil 
vere eit positivt bidrag til verdiskapinga og kan 
medverke til målet om auka sysselsetjing. Arbei-
det med å utvikle eit tilbod om rettleiing for eta-
blerarar som tek omsyn til dei særlege behova 
denne gruppa har, vil halde fram. 

Delmål 2.6: Høg deltaking i samfunnslivet 
blant innvandrarar og barna deira

Resultatrapport 2011/2012

Å leggje til rette for høg deltaking i samfunnslivet 
er del av hovudmålet for integreringspolitikken. 
Frivillige organisasjonar har ei viktig rolle i å 
skape eit inkluderande samfunn for alle, som 
demokratiske aktørar og som møteplasser. Over 
BLDs budsjett blir det gitt tilskot til frivillig verk-
semd på lokalt og nasjonalt nivå, òg til innvandrar-
organisasjonar. 

Deltaking i samfunnslivet skjer på mange are-
naer. Regjeringa har i dei seinare åra prioritert å 
styrkje deltakinga og språkstimuleringa i barne-
hage for barn med innvandrarbakgrunn gjennom 
eit forsøk med gratis korttidsopphald (kjernetid) i 
barnehage. Vidare har ein prioritert å gjennom-
føre områdesatsingar i område med store og 
samansette levekårsproblem, slik som Grorudda-
len og bydelen Søndre Nordstrand i Oslo.

Tilskot til innvandrarorganisasjonar og anna 
frivillig verksemd skal medverke til å styrkje frivil-
lige organisasjonar si rolle i integreringsarbeidet 
og til å auke innvandrarbefolkninga si deltaking i 
samfunnslivet, jf. rapportering på kap. 821, post 
71. Det blir gitt støtte til lokale innvandrarorgani-
sasjonar, til aktivitet i lokalsamfunn, til nasjonale 
ressursmiljø på integreringsfeltet, til arbeid mot 
tvangsekteskap og kjønnslemlesting og til organi-
sasjonar og grupper som gir målretta informasjon 
om det norske samfunnet til nye innvandrarar. 
Samla legg dette tilskotet eit grunnlag for aktiv 
samfunnsdeltaking for personar med innvandrar-
bakgrunn.

I Prop. 1S (2011–2012) føreslo regjeringa ei 
endring av det tidlegare tilskotet til landsdek-
kjande organisasjonar som arbeider på integre-
ringsfeltet. Dei organisasjonane som tidlegare 
fekk støtte som landsdekkjande, var særs ulike 
når det gjeld formål, arbeidsform og organisering, 

slik at det var vanskeleg å vurdere måloppnåing 
og støttebeløp. For å sikre ei fleksibel ordning 
som gir rom for fornying og breidde i organisa-
sjonslandskapet, og som sikrar innvandrarbefolk-
ninga ei stemme, blei ordninga endra frå 2012. Til-
skotsordninga til landsdekkjande organisasjonar 
blei lagt ned. I staden blei nokre organisasjonar 
sikra støtte gjennom direkte øyremerking i stats-
budsjettet. Tilskotet er no kalla støtte til nasjonale 
ressursmiljø på integreringsfeltet.

Målet med tilskotet til nasjonale ressursmiljø 
på integreringsfeltet er å medverke til auka delta-
king i, og tillit til, samfunnet blant innvandrarbe-
folkninga. Tilskotet skal medverke til å sikre at 
alle har dei same moglegheitene, rettane og plik-
tene når det gjeld å delta i samfunnet og å ta i bruk 
eigne ressursar. I tida framover skal arbeid mot 
diskriminering prioriterast. Tilskotsordninga skal 
mellom anna medverke til å byggje opp kunnskap 
basert på erfaring og kompetanse om kva som 
fremmar inkludering og auka deltaking frå inn-
vandrarar og barna deira i samfunnet. 

Målet med tilskotet til lokale organisasjonar 
er å medverke til å styrkje innvandrarbefolkninga 
si deltaking i organisasjonslivet lokalt og å auke 
tilgjenget til sosiale nettverk for denne delen av 
befolkninga. Deltaking i lokalsamfunnet bidreg til 
tillit og produksjon av sosial kapital. Manglande 
deltaking kan føre til motsett resultat. Når innvan-
drarar er knytte til frivillige organisasjonar, 
bidreg dette til utvikling av tillit på individnivå. 
Dette gjeld også for deltaking i innvandrarorgani-
sasjonar. Det ser ut til at deltaking i ein organisa-
sjon med «like» òg skaper betre vilkår for kontakt 
med «ulike». Foreiningar i nærmiljøet er viktige 
arenaer for brubygging mellom minoritet og 
majoritet. Deltaking på felles møteplassar i nær-
miljøet kan medverke til å styrkje fellesskaps-
kjensla og auke tillitsbanda mellom minoritets- og 
majoritetsbefolkninga. Analysar i ein rapport frå 
Fafo, Stemmer de ikke?, viser at innvandrarar som 
deltek i organisasjonar som samlar folk med ulik 
bakgrunn, har 10 prosentpoeng høgare valdel-
taking enn dei som ikkje deltek i slike organisa-
sjonar.

Det kan sjå ut som om mange frivillige organi-
sasjonar ikkje har klart å gjere seg attraktive for 
innvandrarar som potensielle medlemmer eller å 
nå ut med informasjon om tilboda sine i stor nok 
grad. Mange organisasjonar har ein tendens til å 
rekruttere personar som er like dei som er i orga-
nisasjonen frå før. Innvandrarar er ofte ikkje med i 
sosiale nettverk der slik rekruttering skjer, og veit 
ofte ikkje kvar dei skal vende seg for å delta i frivil-
lig arbeid. Skal dette endre seg, må dei sosiale 

nettverka utvidast på lokalt nivå, slik at frivillige 
organisasjonar også kan omfatte nye grupper.

Målet med tilskotet til informasjons- og rettlei-
ingstiltak retta mot innvandrarar er at innvandra-
rar skal få informasjon som er tilpassa behova 
deira. Særleg nykomne treng kunnskap om og 
innføring i det norske samfunnet. Mange treng òg 
rettleiing for å styrkje deltakinga i lokalsamfunnet. 
Meir enn 40 000 arbeidsinnvandrarar har fått 
informasjon og rettleiing gjennom ordninga sidan 
ho blei etablert i 2008.

IMDi har intensjonsavtaler med til saman seks 
frivillige organisasjonar med mål om å gjere det 
lettare for kommunar å ta imot og busetje 
nykomne innvandrarar. Ein ekstern evaluerings-
rapport frå 2011 viser at avtalene har medverka til 
å styrkje arbeidet på integreringsfeltet og overfor 
flyktningar og innvandrarar. Ein eigenevaluerings-
rapport frå IMDi i 2012 stadfestar dette. Vidare 
har omfanget av organisasjonane sitt integrerings-
arbeid auka i avtaleperioden, og organisasjonane 
jobbar meir systematisk enn tidlegare. Den 
eksterne evalueringa viser òg at organisasjonane 
har blitt meir merksame på det ansvaret dei har 
for å inkludere innvandrarar i eigen organisasjon.

Forskingsprogrammet Virtuelt senter for for-
sking på sivilsamfunn og frivillig sektor har med-
verka til ny og omfattande kunnskap om innvandr-
arbefolkninga si deltaking i organisasjonslivet i 
Noreg. Dette er viktig kunnskap for å kunne utar-
beide strategiar og tiltak for inkludering av under-
representerte grupper i frivillig virke, deriblant 
innvandrarar og barna deira. Programmet blei 
oppretta av Kulturdepartementet, og BLD bidreg 
med finansiering.

Kontaktutvalet mellom innvandrarbefolkninga 
og myndigheitene (KIM) er eit rådgivande og uav-
hengig organ formyndigheitene. KIM vedtek sjølv 
satsingsområda sine. I perioden 2010–2013 er 
desse 1) likeverdige offentlege tenester, 2) like-
stilling og deltaking og 3) rettar og arbeid med 
rettar. Sjå eiga omtale av KIM under kap. 823. 

I nokre område med store og samansette leve-
kårsutfordringar går stat og kommune saman om 
ein ekstra innsats. Groruddalen og Søndre Nord-
strand i Oslo, Fjell og Strømsø i Drammen, Saup-
stad i Trondheim og Årstad i Bergen er dei 
områda der staten og kommunane har slik felles 
innsats.

Staten og Oslo kommune har inngått ei avtale 
for perioden 2007–2016 om ei brei og heilskapleg 
satsing for å betre miljø- og levekåra i Grorudda-
len. BLD har det overordna ansvaret for statens 
innsats på Programområde 4 i satsinga, som 
omhandlar oppvekst, utdanning, levekår, kultur-

aktivitetar og inkludering. IMDi samordnar det 
statlege arbeidet i dette programområdet.

I 2012 blei det på Programområde 4 sett av 52 
mill. kroner frå staten til ekstraordinære tiltak på 
ansvarsområda til fleire departement. Ein har 
arbeidd kontinuerleg med å få ny kunnskap om 
forskjellane i levekår i Groruddalen og om tiltak 
som kan betre levekåra. Ei midtvegsevaluering 
blei gjennomført i 2011. Evalueringsrapporten 
oppsummerer at satsinga i all hovudsak er på veg 
mot måla. Grunnen til det er først og fremst at det 
er god samanheng mellom dei fleste tiltaka som 
er sette i gang, og det ein ønskjer å oppnå. Rap-
porten peiker samtidig på at det er nødvendig 
med ei sterkare satsing på tiltak for å auke syssel-
setjinga.

Den største innsatsen på Programområde 4 
har vore retta mot barnehage og skole. Det vikti-
gaste enkelttiltaket er forsøk med gratis kjernetid 
i barnehage. I tillegg er det gitt midlar til Språkløf-
tet og Utviklingsprosjektet i skolar med meir enn 25 
prosent minoritetsspråklege elevar. Desse to pro-
sjekta blei avslutta i 2011, men tiltak på skoleom-
rådet blir følgde opp i perioden 2012–2016 med eit 
nytt skoleutviklingsprogram for å løyse dei 
samansette utfordringane på enkelte skolar i Gro-
ruddalen og Oslo Sør. Gjennom dei to tiltaka Gra-
tis kjernetid og det no avslutta Språkløftet har ein 
oppnådd høg deltaking i barnehage. Det er jobba 
målretta med utvikling av arbeidsmetodar og 
strukturar for samarbeid mellom skolane og bar-
nehagane som deltek. Folkehelseprosjekt som 
skal medverke til å redusere helseforskjellane i 
befolkninga i Groruddalen, er gjennomført i alle 
dei fire bydelane. Prosjekta dreier seg mellom 
anna om fysisk aktivitet, kosthald og førebygging 
av livsstilsrelaterte sjukdommar som diabetes.

Staten og Oslo kommune har òg teikna ei 
intensjonsavtale om Handlingsprogram Oslo Sør 
for perioden 2008–2017. Dette er eit forpliktande 
samarbeid for å betre oppvekst- og levekåra i 
bydelen Søndre Nordstrand. I tillegg til dei ordi-
nære midlane som går til bydelen, har staten gitt i 
underkant av 16,4 mill. kroner i ekstraordinære 
midlar til dette handlingsprogrammet i 2012. Også 
i Handlingsprogram Oslo Sør har ein arbeidd med 
barn og oppveksttiltak, særleg når det gjeld språk 
og skole, og med styrking av foreldrerolla, i tillegg 
til auka deltaking i arbeidslivet. IMDi samordnar 
den statlege innsatsen i satsinga. Som i Grorud-
dal-satsinga på levekårsområdet er forsøk med 
gratis kjernetid i barnehage det største statlege 
tiltaket i Handlingsprogram Oslo Sør. 

Over Kommunal- og regionaldepartementets 
budsjett gir Husbanken midlar til områdeløft i 

Saupstad i Trondheim kommune og Årstad i Ber-
gen kommune, i tillegg til Groruddalen. 

Barn med innvandrarbakgrunn har lågare del-
taking i barnehage enn andre barn, særleg i dei 
lågaste alderskulla. Deltaking i barnehage med-
verkar til inkludering og styrkjer den språklege og 
sosiale kompetansen til barna. Regjeringa har 
sidan 2006 finansiert forsøk med gratis kjernetid i 
barnehage i nokre utvalde område med høg del 
barn med innvandrarbakgrunn for å auke barne-
hagedeltakinga i desse områda. Forsøket med 
gratis kjernetid i barnehage omfattar område i 
Oslo, Drammen og Bergen. Forsøket inneber at 
alle barna i aktuelle årskull i desse områda får til-
bod om gratis deltaking i barnehage 20 timar per 
veke. Målgruppa for ordninga er hovudsakleg 
fire- og femåringar.

Eit av formåla til forsøket med gratis kjernetid 
er, gjennom auka deltaking i barnehage, å førebu 
barna på skolestart, å betre norskkunnskapane 
for minoritetsspråklege barn og å medverke til 
sosialiseringa generelt. Ei målsetjing med forsø-
ket er å sikre ei målretta oppfølging av føresette 
med innvandrarbakgrunn, slik at dei kan med-
verke til at barna kan følgje ordinær undervising 
på skolen. Forsøket har òg som formål å auke for-
ståinga hos foreldra for at norsk språk er viktig, 
og for deltaking i sosiale aktivitetar. Vidare skal til-
taket medverke til å sikre at barnehagepersonalet 
har god kompetanse i fleirkulturell pedagogikk og 
språkstimulering.

I tillegg til i Groruddalen og bydelen Søndre 
Nordstrand i Oslo er det forsøk med gratis kjerne-
tid i barnehage i bydelen Gamle Oslo, i Fjell og 
delar av Strømsø i Drammen og i tre skolekrinsar 
i Årstad i Bergen.

Rapporteringa frå Oslo kommune syner at i 
område med forsøk for både fire- og femåringar 
held barnehagedeltakinga seg stabil på mellom 92 
og 93 prosent, etter ein mellombels nedgang i 
2010. Fleire søkjer heildagsplass. Skolar i Oslo 
melder om at barna som startar på skolen, meis-
trar norsk betre no enn tidlegare. Kommunen rap-
porterer om at forsøket i 2011 hadde eit særskilt 
fagleg søkjelys på språk og språkutvikling. Tettare 
samarbeid med foreldra har medverka til at forel-
dra har fått større forståing for kor viktig det er at 
barna lærer norsk, og at foreldra samarbeider 
med barnehagen og seinare med skolen.

Forsøket med gratis kjernetid har medverka 
til at barnehagedeltakinga har auka i områda som 
er med i forsøket. I forsøksområda i Drammen er 
barnehagedeltakinga svært høg, over 97 prosent 
samla for dei tre årskulla forsøket omfattar (forsø-
ket i Drammen er det einaste der også treåringar 

er inkludert). Statistikk finst under måla om auka 
barnehagedeltaking i Mål for inkludering i del III.

Det blei i 2011 sett i gang ei treårig ekstern 
evaluering av forsøket med gratis kjernetid, og 
resultata vil kome hausten 2014.

Strategiar og tiltak for 2013

Frivillige organisasjonar har ei sentral rolle i 
demokratiet. I Noreg tek innbyggjarane del i frivil-
lig verksemd i langt større grad enn i dei fleste 
andre land. Foreiningar i sivilsamfunnet er viktige 
arenaer for inkludering, produksjon av felles-
skapskjensle, tillit og tilhøyrsle. Dei bidreg til at 
menneske kan utfalde seg, til sjølvrealisering og 
trivsel, og dei reduserer isolasjon og passivitet. 
Dei byggjer òg nettverk og kompetanse som kan 
vere eit springbrett vidare ut i utdanning og 
arbeid. 

Lågare deltaking i frivillig verksemd gjer at 
innvandrarar i mindre grad enn andre får tilgang 
til ressursar i form av kunnskap, fellesskap og 
nettverk. For all slags deltaking i organisasjonar, 
unnateke religiøse, har innvandrarar lågare grad 
av organisering enn befolkninga i alt. Kvinner 
med innvandrarbakgrunn er sterkast underrepre-
senterte.

Mange organisasjonar har ein tendens til å 
rekruttere personar som er like dei som alt er i 
organisasjonen. Skal dette endre seg, må ein 
utvide dei sosiale nettverka på lokalt nivå til også å 
famne minoritetar.

Departementet vil medverke til auka lokal akti-
vitet og berekraftige lokale organisasjonar. 
Satsane for tilskot til drift av mellomstore og store 
lokale innvandrarorganisasjonar blir derfor styrkt. 
Vidare vil departementet prioritere informasjon 
og rettleiingstiltak retta mot arbeidsinnvandrarar 
og personar som ikkje er omfatta av introduk-
sjonsordninga. Intensjonsavtaler mellom IMDi og 
frivillige organisasjonar blir vidareført innanfor 
denne tilskotsordninga som ein eigen del. Ein vil 
òg halde fram med innsats mot tvangsekteskap og 
kjønnslemlesting, sjå nærmare omtale under del-
mål 2.4. Målet med tilskotet til nasjonale ressurs-
miljø på integreringsfeltet er å medverke til auka 
deltaking i og tillit til samfunnet blant innvandrar-
befolkninga. Tilskotet skal medverke til at alle har 
dei same moglegheitene, rettane og pliktene når 
det gjeld å delta i samfunnet og å ta i bruk eigne 
ressursar. Arbeid mot diskriminering skal fram-
leis prioriterast. 

Premissen for å gi støtte er at organisasjonane 
jobbar utoverretta, er inkluderande, driv brubyg-
ging og samarbeider med andre organisasjonar. 

Tilskota må medverke til å byggje relasjonar 
baserte på respekt, tillit og aksept mellom ulike 
aktørar på integreringsfeltet. Organisasjonane må 
kunne vise til planlagde mål og oppnådde resultat 
for å få støtte. 

Regjeringa vil innføre ei nasjonal veke for 
mangfald og fleirkultur. Formålet er å medverke 
til å synleggjøre mangfaldet i befolkninga gjen-
nom ulike arrangement og aktivitetar over heile 
landet. Mangfaldsveka vil bli gjennomført i tett 
samarbeid med Røde kors.

BLD sine midlar til forskingsprogrammet Vir-
tuelt senter for forsking på sivilsamfunn og frivillig 
sektor blir vidareførte ut juni 2013.

Formålet med KIM er å få råd og innspel til 
politikkutvikling i saker som særleg vedkjem inn-
vandrarar og barna deira. KIM skal medverke til 
nærmare dialog, kontakt og samarbeid mellom 
styresmaktene og innvandrarbefolkninga. Vidare 
har utvalet som mål å vere premissleverandør og 
ein viktig dialogpartnar for styresmakter, politika-
rar og andre sentrale aktørar i mangfaldsarbeidet. 

Kontaktutvalets periode går ut ved utgangen 
av 2013. KIM er òg omtalt under kap. 823, post 01.

Enkelte område i større byar har særskilde 
utfordringar med levekår av eit slikt omfang at det 
er behov for særlege satsingar. Personar med inn-
vandrarbakgrunn er ofte overrepresenterte i 
desse områda. Områdesatsing kan vere eit viktig 
verkemiddel for å betre levekåra i avgrensa geo-
grafiske område. Ei områdesatsing er eit samar-
beid mellom stat og kommune som skal med-
verke til å betre levekåra ved å sjå fleire verkemid-
del i samanheng og til å skape synergieffektar av 
statlege og kommunale middel. Ei slik heilskapleg 
satsing kan òg vere viktig for å snu ei negativ 
sosial eller økonomisk utvikling i eit område og 
for å stimulere til sosial inkludering i lokalsamfun-
net og deltaking i samfunnet elles. Regjeringa har 
gjort langsiktige samarbeidsavtaler med Oslo 
kommune om felles områdesatsingar for å betre 
levekåra i fire bydelar i Groruddalen og bydelen 
Søndre Nordstrand.

For å leggje til rette for at barn som ikkje har 
norsk eller samisk som morsmål, skal meistre 
norsk så godt som mogleg ved skolestart, ønskjer 
regjeringa framleis å stimulere til auka deltaking i 
barnehage i område som har ein stor del barn 
med innvandrarbakgrunn. I 2013 vil regjeringa 
derfor vidareføre forsøket med gratis kjernetid i 
barnehage tjue timar per veke for fire- og femårin-
gar i dei utvalde områda i Oslo, Drammen og Ber-
gen, og for treåringar i Drammen. Samtidig vil 
regjeringa stadfeste at forsøket med gratis kjerne-
tid skal vere eit verkemiddel i områdesatsing.

Regjeringa vil òg setje i gang ei utgreiing av 
korleis ein, innanfor dagens regelverk og budsjett-
rammer, best kan nå førskolebarn i alderen tre–
fem år som ikkje går i barnehage, for å sikre at dei 
med behov får stimulering i norsk språk. I 
utgreiingsarbeidet skal ein ikkje vurdere individu-
ell rett og plikt eller ei kommunal plikt til språksti-
mulering.

Kunnskapsdepartementet vidarefører skole-
satsinga i Groruddalen og Oslo Sør og har sett av 
10 mill. kroner årleg til nye skoletiltak i områda i 
perioden 2012–2016.

Delmål 2.7: God kunnskap om integrerings- og 
inkluderingspolitikken i befolkninga

Resultatrapport 2011/2012

Mange sektorar har medansvar for integrerings-
politikken. Mykje av kunnskapsarbeidet blir der-
for gjort av eller i samarbeid med andre etatar. 
BLD har i 2012 vidareført samarbeidet med SSB 
om utvikling og vedlikehald av statistikk og analy-
sar om migrasjon, integrering og levekår, jf. 
ssb.no/innvandring. Statistikken er ei plattform for 
vidare analyse og for politikkutforming, men er òg 
viktig for å oppnå ein faktabasert og konstruktiv 
debatt om integrering.

BLD støttar programmet for forsking på Vel-
ferd, arbeidsliv og migrasjon (VAM) i regi av 
Noregs forskingsråd, som mellom anna har som 
tema inkludering og ekskludering, familie og sam-
funn, internasjonal migrasjon og integrering av 
innvandrarar. BLD støttar òg forskingsprogram-
met Virtuelt senter for forsking på sivilsamfunn og 
frivillig sektor, jf. omtale av forsking i Del III. Pro-
grammet Kjønnslemlesting i norsk kontekst hos 
Nasjonalt kunnskapssenter om vold og traumatisk 
stress (NKVTS) utviklar og formidlar kunnskap 
om dette, jf. nkvts.no. 

IMDi har i oppdrag å vere kompetansesenter 
for integrering og har ei sentral rolle i å spreie 
informasjon om integrering og mangfald og med-
verke med kunnskapsutvikling. Som direktorat 
rettar IMDi eit særskild søkjelys mot kunnskap i 
bruk. IMDi søkjer å få fram ny kunnskap som gjer 
at måla blir nådde og kvaliteten i integreringstil-
taka aukar. IMDi sine viktigaste informasjonska-
nalar til kommunar, andre samarbeidspartnarar 
og samfunnet elles er nettportalen imdi.no og 
nyhendebrevet i-nytt. Andre viktige informasjons-
kanalar er nettstader som nyinorge.no, mang-
foldsportalen.no og mangfalds- og migrasjonsbibli-
oteket. Kunnskapsformidling skjer både på web, 
gjennom innleiingar på konferansar og i form av 

trykte publikasjonar. Ein av publikasjonane er 
iFAKTA om innvandrarar og integrering, som har 
vore produsert årleg sidan 2008. Dette er eit fakta-
hefte som rettar seg mot befolkninga generelt. I 
2011 blei heftet elektronisk tilrettelagt og publi-
sert på imdi.no. Heftet er òg å finne på regje-
ringa.no.

IMDi har også andre årlege publikasjonar: 
Topplederundersøkelsen, Kommunelederundersøkel-
sen og Mangfold i heleide statlige virksomheter.

IMDi har sidan 2005 gjennomført Integrerings-
barometeret, som kartlegg befolkninga sine hald-
ningar til innvandrarar, innvandring og integre-
ring. I tillegg omfattar kartlegginga erfaringar 
med mellom anna diskriminering og kontakt med 
innvandrarar. IMDi har i perioden fokusert stadig 
meir på det lokale integreringsarbeidet og har 
derfor prioritert å medverke til styrkt lokal kunn-
skap om integrering og mangfald. Dette har 
skjedd gjennom fleire større prosjekt. Prosjektet 
Derfor blir vi her (NIBR-rapport 2012:5) omhand-
lar kva som avgjer om innvandrarar blir buande i 
distriktskommunar. IMDi har sett i verk fleire 
lokale utviklingsprosjekt. Målet med desse pro-
sjekta er å få dokumentasjon og kunnskap om 
korleis kommunane best kan til leggje til rette 
tenestene sine for å oppnå gode integrerings-
resultat.

Strategiar og tiltak for 2013

Politikkutviklinga på integreringsområdet skal 
byggje på kunnskap. Evalueringar av verkemidla 
på området, utvikling av nasjonale grunnlagsdata 
og generell forsking og kunnskapsutvikling nasjo-
nalt og internasjonalt står sentralt.

Samarbeidet med SSB om statistikk som gjeld 
innvandring, integrering og inkludering av inn-
vandrarar og barna deira, blir ført vidare. BLD vil 
gi støtte til programmet for forsking på Velferd, 
arbeidsliv og migrasjon (VAM) og forskings-
programmet Virtuelt senter for forsking på sivil-
samfunn og frivillig sektor også i 2013, og NKVTS 
si rolle som kompetanseutviklar når det gjeld 
kjønnslemlesting, held fram.

IMDi fører vidare funksjonen sin i produksjon 
og formidling av kunnskap, metodar og verkemid-
del som kommunar og statlege etatar kan nytte i 
arbeidet med integrering av personar med innvan-
drarbakgrunn I tillegg skal IMDi gjennom fakta-
basert kunnskap bidra til ein opplyst debatt og vil 
også i 2013 bidra til å formidle resultata av integre-
ringspolitikken til heile befolkninga.

Gjennom støtte til nasjonale ressursmiljø blir 
det bygd opp kunnskap når det gjeld kva som 

fremmar, og kva som hindrar inkludering. Desse 
miljøa formidlar òg erfaringar og kompetanse til 
styresmaktene og til innbyggjarane elles. Kontakt-
utvalet mellom innvandrarbefolkninga og myndig-
heitene (KIM) bidreg til å få fram ulike erfaringar 
og til å få til ein brei offentleg debatt om integre-
ring.

Delmål 2.8: Offentlege tenester som er tilpassa 
mangfaldet i befolkninga

Resultatrapport 2011/2012

BLD har eit særskilt samordnings- og pådrivaran-
svar i politikken på integreringsfeltet. Målet er å 
medverke til at fagstyresmaktene tek hand om det 
sektoransvaret dei har i integreringspolitikken.

På direktoratsnivå har IMDi ei sentral rolle i å 
koordinere arbeidet for at personar med innvandr-
arbakgrunn skal få likeverdige offentlege tenes-
ter. IMDi har samarbeidsavtaler med fleire direk-
torat og etatar som har ansvaret for viktige vel-
ferdsoppgåver. Kommunane har ansvaret for ein 
vesentleg del av velferdstenestene, og IMDi har 
samarbeidsavtaler med fleire kommunar. 

Regjeringa har i 2012 ført vidare Mål for inklu-
dering av innvandrarbefolkninga. Målsetjinga med 
ordninga er at den regelmessige rapporteringa 
over tid skal kunne gi eit godt bilete av utviklinga 
når det gjeld inkludering av innvandrarbefolk-
ninga på dei ulike samfunnsområda, og synleg-
gjere og forankre det ansvaret fagstyresmaktene 
har overfor innvandrarbefolkninga. Det er 17 mål 
som omfattar ansvarsområda til åtte departement. 
Kvart mål har éin eller fleire indikatorar som skal 
vise kva retning utviklinga går i. I statsbudsjettet 
for 2013 rapporterer departementa på måloppnå-
ing for åttande året på rad. Den samla rapporte-
ringa på måla er å finne i Del III. 

Som eit ledd i arbeidet for personar med soma-
lisk bakgrunn i Noreg er det sett i verk eit pro-
sjekt, det såkalla Linkprosjektet, for å finne gode 
metodar som sikrar at brukarar med somalisk 
bakgrunn får betre tilpassa offentlege tenester, 
mellom anna den informasjonen dei har krav på. 
Forsøket blei starta opp i bydelen Gamle Oslo 
hausten 2010 og blir avslutta hausten 2012. For-
søket blir evaluert av IMDi i 2012.

Rapporten Likeverdige tjenester? Storbyens tje-
nestetilbud til en etnisk mangfoldig befolkning frå 
Fafo kom i 2011. Han kartlegg erfaringar med å 
tilpasse tenester innanfor områda barnehage, hei-
meteneste og kvalifiseringsprogram (KVP) i tre 
storbyar med høg innvandrarbefolkning. Rappor-
ten peiker på ei rekkje organisatoriske utfordrin-

gar på ulike nivå som gjer arbeidet med likever-
dige tenester vanskeleg. IMDi har vore med på å 
finansiere rapporten. IMDi har òg finansiert ein 
studie av policy og praksis for tilrettelegging av 
informasjon til innvandrarar i NAV og i skatte- og 
helsesektoren. Studien blei lagt fram av 
Ideas2evidence i 2011. Funna i studien tyder på at 
det berre i liten grad blir henta inn informasjon 
om behov for tilpassingar frå brukarane og første-
linja og om effekten av materiell og verktøy. Funn 
frå begge studiane tyder på at det er behov for 
tydelegare føringar når det gjeld korleis ein skal 
tilpasse tenestene for mangfald.

BLD har det overordna ansvaret for tolking i 
offentleg sektor. Per 30. juni 2012 var det regis-
trert 1 238 tolkar i 55 språk i Nasjonalt tolkeregis-
ter. Av desse har 58 prosent statsautorisasjon og/
eller tolkeutdanning. Departementet vil sikre at 
dei som er førte opp i registeret, har minimums-
kompetanse i tolking. Praktiserande tolkar som 
ønskjer å bli registrerte, og som ikkje har fullført 
utdanning eller ikkje har statsautorisasjon, må ta 
ei språkprøve og gjennomføre eit innføringskurs i 
kva for ansvar tolken har. Det er mogleg å kvalifi-
sere seg til registeret i 73 språk. IMDi oppmodar 
offentlege tolkebrukarar og tolkeformidlarar til å 
sende personar som blir brukte som tolkar, til 
språkprøve og utdanning. Hittil har 4 401 per-
sonar som tolkar på 69 språk, teke språkprøva. Av 
desse var det 66 prosent som ikkje greidde krava.

Universitetet i Oslo administrerer statsautori-
sasjonsordninga for tolkar. Autorisasjonsprøva er 
krevjande, og 89 prosent av kandidatane strauk i 
2011. Strykprosenten er noko lågare for kandida-
tar med grunnutdanning i tolking. Per 30. juni 
2012 har 202 tolkar i 23 språk fått løyve som stats-
autorisert tolk, 59 prosent av dei er kvinner.

Satsinga på utdanning for tolkar dei siste åra 
har medverka til at fleire tolkar har auka kompe-
tansen sin. I 2007 blei det etablert ei permanent 
tolkeutdanning ved Høgskolen i Oslo (HiO). Per 
31. desember 2011 har totalt 389 studentar i 49 
språk bestått grunnutdanninga tolking i of fentleg 
sektor (30 studiepoeng) ved høgskolen. Påbyg-
gingsmodular (tolking i retts- og nemndsmøte, tol-
king av monologar – hugs og notatteknikk og tol-
kens kommunikative kompetanse – fleirkulturell for-
ståing i tolking) som skal inngå i eit bachelorstu-
dium, blei tilbydde ved HiO i 2009, 2010 og 2011. 
Til saman har 237 tolkar teke to modular og 
bestått eksamen. IMDi samarbeider med høgsko-
len for å sikre at utdanningstilbodet er tilpassa det 
behovet samfunnet har for tolkar på ulike språk.

Det er ei utfordring at ulike sektorar ikkje bru-
ker kvalifiserte tolkar i tilstrekkeleg grad. IMDi 

har gjennom fleire år, i samarbeid med relevante 
styresmakter, gjennomført årlege undersøkingar 
om bruk av tolk i delar av offentleg sektor. IMDi 
har laga rapportar om bruk av tolk blant fastlegar, 
i barnevernet, i straffesakskjeda, i grunnskolen i 
Oslo og i NAV. IMDis kartleggingar viser eit stort 
underforbruk av tolk i offentleg sektor. Dei viser 
også at slektningar og barn relativt ofte blir nytta 
som tolk, og at fleire etatar manglar rutinar for å 
kontrollere kvalifikasjonane til tolken.

Undersøkinga om bruk av tolk i straffesak-
skjeda (IMDi-rapport 6-2009) viser at berre éin av 
tre i kriminalomsorga bruker tolk når det er 
behov for det, og sjølv om domstolane som oftast 
bruker tolk ved behov, har berre éin av tre i dom-
stolane faste rutinar for å kontrollere kvalifikasjo-
nane til tolken. I ei undersøking om bruk av tolk i 
grunnskolen i Oslo (IMDi-rapport 2-2011) svarer 
éin av tre at barn av og til eller ofte blir nytta som 
tolk for foreldra. Undersøkinga om bruk av tolk i 
NAV (IMDi-rapport 3-2011) viser at meir enn halv-
parten av dei tilsette i NAV sjeldan eller aldri bru-
ker tolk sjølv om det er behov for det i avtalte 
møte. Vaksne slektningar blir i stor grad brukte 
som tolk, og mange bruker også barn som tolk.

Undersøkingane om bruk av tolk dei siste fire 
åra har gitt viktig kunnskap om utfordringane inn-
anfor ulike offentlege verksemder og er grunnlag 
for vidareutvikling av tiltak i samarbeid med sek-
torane.

Strategiar og tiltak for 2013

Offentlege tenester må vere tilpassa behova til 
befolkninga. Dette inneber at dei enkelte fagsty-
resmaktene har ansvar for tenestetilboda til alle 
gruppene innanfor sitt område, også innvandrarar 
og barna deira. Oppgåver knytte til arbeidsliv, bar-
nehage, skole og utdanning, helse og bustad, ligg 
innanfor ansvarsområda til andre departement. 

BLD har eit særskilt samordnings- og pådriva-
ransvar i integrerings- og inkluderingspolitikken, 
mellom anna for å sikre likeverdige offentlege 
tenester. På direktoratsnivå er det IMDi som har 
denne oppgåva.

Ei effektiv samordning kan bidra til å gi like-
verdige tenester for alle i befolkninga. For å sikre 
dette er det behov for å styrkje verktøya for god 
samordning. Mål for inkludering av innvandrarbe-
folkninga er regjeringa sitt sentrale verktøy for å 
dokumentere integreringsutfordringar for alle 
sektordepartementa.

Arbeidet IMDi gjer for å sikre likeverdige 
offentlege tenester, byggjer mellom anna på opp-
følging av samarbeidsavtaler med etatar og kom-

munar, og på nettverksbygging og deling av erfa-
ringar mellom direktorat og andre aktørar. IMDi 
har eit særskilt ansvar for å utvikle og formidle 
kunnskap om og metodar for å tilpasse offentlege 
tenester for alle brukargruppene. Det inneber 
mellom anna å leggje til rette for bruk av tolk der-
som brukarar har behov for det. 

Arbeidet for at likeverd og rettsvern i offentleg 
tenesteyting ikkje blir svekt ved språkbarrierar, vil 
bli ført vidare. Tilgang på kvalifiserte tolkar med-
verkar til å styrkje rettstryggleiken til individet. 
Sjølv om norskopplæringa for nykomne innvan-
drarar er styrkt, vil behovet for tolking vare ved. 
Innsatsen blir retta mot desse områda: 
– kvalifiserte tolkar som er tilgjengelege over 

heile landet, og som dekkjer behovet
– god utdanningskapasitet som held høg kvalitet 

og dekkjer behovet
– god kunnskap om bruk av tolk i offentleg sek-

tor
– formålstenleg og kunnskapsbasert regulering 

av tolkefeltet

For å auke tilgangen på kvalifiserte tolkar og sti-
mulere tolkane til å dokumentere og auke kompe-
tansen sin blei det i 2005 oppretta eit nasjonalt tol-
keregister. Registeret skal også leggje til rette for 
at dei som bestiller tolk, bruker kvalifiserte tol-
kar. Det langsiktige målet er at flest mogleg av 
tolkane i registeret skal ha statsautorisasjon og 
tolkeutdanning. IMDi er nasjonal fagstyresmakt 
for tolking i offentleg sektor og eig og driv regis-
teret. Nasjonalt tolkeregister blei evaluert i 2011. 
På bakgrunn av tilrådingane i evalueringa er 
fleire funksjonar i registeret forbetra og IMDi 
vurderer fleire utviklingstiltak for å styrkje regis-
teret.

Utdanningstilbodet for tolkar skal vere godt og 
funksjonelt. Tolkeutdanning blei eit permanent til-
bod ved Høgskolen i Oslo frå hausten 2007, og 
oppbygging av eit bachelorstudium vil bidra til å 
profesjonalisere tolkeyrket enda meir. Arbeidet 
for auka kunnskap i offentleg sektor om saman-
hengen mellom rettsvernet og kvaliteten på tol-
kinga held fram. Sektorstyresmaktene og kommu-
nane har sjølvstendig ansvar for å utvikle gode 
rutinar for bestilling, betaling og bruk av kvalifi-
sert tolk.

IMDi har kartlagt bruk av tolk i ei rekkje sek-
torar som hos fastlegar, i straffesaker, i grunnsko-
len og i NAV. IMDi har funne både at det er ei 
utfordring å få tak i kvalifisert tolk, og at sekto-
rane manglar retningslinjer for bestilling og bruk 
av tolk. Ei arbeidsgruppe på direktoratsnivå føre-
slo òg i 2009 å innføre retningslinjer for bruk av 

tolk i offentleg sektor, både felles retningslinjer og 
i kvar enkelt sektor. Eit tiltak i handlingsplanen 
for å fremme likestilling og hindre etnisk diskrimi-
nering er òg at ein skal vurdere å innføre felles 
retningslinjer for bruk av kvalifisert tolk i offent-
leg sektor. Bufdir, Helse- og omsorgsdepartemen-
tet, Domstoladministrasjonen, UDI og Arbeids- og 
velferdsdirektoratet er i gang med å utarbeide 
eller har utarbeidd slike retningslinjer. Retnings-
linjene må gjerast kjende blant dei tilsette i kvar 
sektor og i kommunane. Høgskolen i Oslo og 
Akershus er i ferd med å utvikle eit kursopplegg 
for kommunikasjon via tolk. IMDi gir utviklings-
midlar til prosjektet. Målsetjinga er at høgskolen 
skal kunne gi eit permanent opplæringstilbod for 
tilsette i offentleg sektor.

For å sikre eit breiare og meir stabilt fagleg 
miljø, kunne bruke sensorar felles og kunne gi 
autorisasjon i alle språka det blir gitt utdanning i, 
skal statsautorisasjonsordninga for tolkar over-
førast frå Universitetet i Oslo til Høgskolen i Oslo 
og Akershus 1. januar 2013.

I samarbeid med relevante styresmakter gjen-
nomfører IMDi ei årleg undersøking om bruk av 
tolk i ulike delar av offentleg sektor. Desse under-
søkingane syner at barn blir nytta som tolk i ulike 
delar av offentleg sektor, til dømes hos fastlegar, i 
straffesaker og i grunnskolen. Departementet 
leier ei interdepartemental gruppe som skal vur-
dere moglege verkemiddel som kan nyttast for å 
unngå at barn blir nytta som tolk i offentleg sek-
tor. 

Nærmare om budsjettforslaget 

Utgifter under programkategori 11.05 fordelte på kapittel

Inntekter under programkategori 11.05 fordelte på kapittel

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

820 Integrerings- og mangfalds- 
direktoratet 188 161 186 554 179 187 -3,9

821 Busetjing av flyktningar og tiltak  
for innvandrarar 4 735 438 5 118 994 5 698 836 11,3

822 Opplæring i norsk og samfunns-
kunnskap for vaksne innvandrarar 1 616 991 1 727 031 1 689 701 -2,2

823 Kontaktutvalet mellom innvandrarar 
og myndigheitene 6 682 6 441 6 644 3,2

Sum kategori 11.05 6 547 272 7 039 020 7 574 368 7,6

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

3820 Inkluderings- og mangfalds-
direktoratet 5 936

3821 Busetjing av flyktningar og tiltak for 
innvandrarar 93 089 95 224 106 496 11,8

3822 Opplæring i norsk og samfunnskunn-
skap for vaksne innvandrarar 100 654 116 614 96 567 -17,2

3823 Kontaktutvalet mellom innvandrarar 
og myndigheitene 408

Sum kategori 11.05 200 087 211 838 203 063 -4,1

Utgifter under programkategori 11.05 fordelte på postgrupper

Kap. 820 Integrerings- og mangfaldsdirektoratet

Status for verksemda

Integrerings- og mangfaldsdirektoratet (IMDi) er 
BLD sitt utøvande organ for statens integrerings-
politikk og er ein premissleverandør for utvikling 
av politikken på feltet.
Dei viktigaste oppgåvene til IMDi er
– å bidra til at kommunane buset flyktningar som 

får opphald i Noreg i tråd med intensjonane i 
busetjingsordninga og dei måla som er sette 
for busetjinga

– å bidra til rask overgang frå introduksjons-
program til arbeid eller utdanning

– å bidra til å utvikle og setje i verk integrerings-
politikken

– å vere eit kompetansesenter for kommunane 
og andre samarbeidspartnarar som arbeider 
med integrering og inkludering

– å ta initiativ overfor sektorstyresmakter om kva 
høve og barrierar ulike grupper av innvandra-
rar står overfor, og å gi departementet råd og 
rettleiing

– å bidra til å førebyggje og motverke tvangsek-
teskap og kjønnslemlesting

– å ta initiativ overfor og å samarbeide med 
næringsliv og organisasjonar for å auke innvan-
drarar si deltaking i arbeids- og samfunnsliv

– å bidra til ein auke i talet på kvalifiserte tolkar 
og til sikring av tilgang på tolkar som dekkjer 
fleire språk

IMDi sitt arbeid skal byggje opp under fagstyres-
maktene si ivaretaking av sektoransvaret.

IMDi er organisert med kontor i Oslo, Gjøvik, 
Kristiansand, Bergen, Trondheim og Narvik.

Målgrupper

Kommunane er den viktigaste målgruppa og sam-
handlingspartnaren til IMDi. Andre målgrupper 
er mellom anna næringsliv og arbeidsgivarar, stat-
lege sektororgan på både direktoratsnivå og lokalt 
nivå, ulike organisasjonar, nykomne innvandrarar 
og meir etablerte innvandrargrupper, innbyggja-
rane generelt og personar i utlandet som skal 
busetje seg i Noreg.

Verkemidla

Dei viktigaste verkemidla til IMDi er lover og for-
skrifter, kunnskap og kunnskapsutvikling, doku-
mentasjon, spreiing av erfaring, informasjon og 
haldningsskapande arbeid. I tillegg disponerer 
direktoratet økonomiske verkemiddel som til-

(i 1 000 kr)

Post-gr. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

01-23 Drift 269 237 278 694 273 129 -2,0

30-49 Nybygg og anlegg 10 500

50-59 Overføringar til andre statsrekneskapar 6 000 6 186 6 390 3,3

60-69 Overføringar til kommunar 6 214 095 6 696 326 7 226 619 7,9

70-98 Overføringar til private 57 940 57 814 57 730 -0,1

Sum kategori 11.05 6 547 272 7 039 020 7 574 368 7,6

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 188 161 186 554 179 187

Sum kap. 0820 188 161 186 554 179 187

skotsordningar, prosjektmidlar og utviklings- og 
forskingsmidlar. Frå 2013 tek IMDi over forval-
tinga av tilskotet til opplæring i norsk og sam-
funnskunnskap for vaksne innvandrarar frå fylkes-
mannen.

I 2013 vil IMDi møte dei største utfordringane 
på desse områda:

Busetjing

IMDi skal, i samarbeid med KS og kommunane, 
bidra til rask busetjing av personar som har fått 
vedtak om opphald i Noreg etter søknad om asyl, 
jf. omtale under delmål 2.1. Talet per 30. juni 2012 
på personar med løyving om opphald som ventar 
på å bli busette, er det høgaste sidan IMDi blei 
oppretta, og busetjingsbehovet for 2013 er høgare 
enn i dei siste åra. IMDi vil vidareutvikle det syste-
matiske samarbeidet med kommunane om ei 
jamn og planfast busetjing. Einslege mindreårige 
og familiar med barn skal prioriterast.

Arbeid og kvalifisering

Det er viktig med innsats frå relevante sektorsty-
resmakter for å få god måloppnåing.
Dei største utfordringane i 2013 vil vere
– auka sysselsetjing blant innvandrarar, særleg 

blant kvinner med låg sysselsetjing
– rask overgang frå introduksjonsprogram til 

arbeid og/eller utdanning

Evaluering av IMDi

IMDi blei oppretta den 1. januar 2006 ved at UDI 
blei delt og det blei etablert eit eige direktorat for 
inkludering og mangfald. Departementet vil setje i 
verk ei ekstern evaluering av direktoratet i 2013.

Post 01 Driftsutgifter

Løyvinga på posten skal dekkje utgifter til drift av 
IMDi. Innanfor ramma ligg oppgåver knytte til 
arbeidet med uttak og busetjing av overføringsf-
lyktningar, mellom anna til kulturorienterings-
program og til informasjonsverksemd om flyktnin-
gar.

Departementet føreslår å flytte 5 mill. kroner 
til utvikling av nytt IKT-system i IMDi til kap. 821, 
post 45. Det blir òg føreslått å flytte 0,5 mill. kro-
ner frå kap. 821, post 21 til oppgåver knytte til 
IMDis oppgåver med fylkesmannstilsyn for ord-
ningane i introduksjonslova. Midlane blir føreslått 
flytta for å oppnå korrekt postbruk. Det blir føre-
slått å gjere tre av integreringsrådgivarstillingane 
om til spesialutsendingar. Departementet føreslår 
å flytte 8,63 mill. kroner til kap. 100, post 01 på 
budsjettet til Utanriksdepartementet. Departe-
mentet føreslår ei løyving på 179,2 mill. kroner i 
2013.

Kap. 3820 Inkluderings- og mangfaldsdirektoratet

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 2 097

15 Refusjon av arbeidstiltak 144

16 Refusjon av foreldrepengar 1 974

18 Refusjon av sykepengar 1 721

Sum kap. 3820 5 936

Kap. 821 Busetjing av flyktningar og tiltak for innvandrarar

Post 21 Spesielle driftsutgifter – 
kunnskapsutvikling, integrering og 
mangfald, kan overførast

Målet med løyvinga er å få god og relevant kunn-
skap om integrering og mangfald i samfunnet, 
bidra til formidling av slik kunnskap og utvikle 
gode metodar og god praksis til bruk for kommu-
nar og statleg forvalting. Både departementet og 
IMDi nyttar midlar under denne posten.

Rapport 2011/2012

I 2011 og 2012 har mykje av midlane vore nytta til 
utvikling og vedlikehald av statistikk og nye analy-
sar om migrasjon, integrasjon og levekår, jf. 
ssb.no/innvandring. Det er gitt midlar til vidare 
deltaking i forskingsprogrammet Virtuelt senter 
for forsking på sivilsamfunn og frivillig sektor og til 
Nasjonalt kompetansesenter om vald og trauma-
tisk stress (NKVTS) sitt kompetanseutviklings-
arbeid på området kjønnslemlesting. Det er lagt 
vekt på å skaffe fram systematisk kunnskap om 
einslege mindreårige flyktningar. Andre sentrale 
tema for prosjekt har vore måloppnåing innanfor 

introduksjonsprogrammet for nye flyktningar, 
norskopplæring og samfunnskunnskap for vaksne 
innvandrarar, alfabetisering for vaksne innvandra-
rar, innvandrarelevar i vidaregåande skole, 
bustadløysingar for flyktningar, førebygging av 
tvangsekteskap og ekstrem kontroll, valdeltaking, 
likskap og forskjellar mellom Oslo-ungdom med 
og utan innvandrarbakgrunn, innvandrarar i 
distriktskommunar. Evalueringa av tiltaket med 
Gratis kjernetid i barnehage i Oslo er vidareført. 
Delar av midlane er brukte i regionane til utvi-
klingsprosjekt der prosjekta skal ha overførings-
verdi for kommunar og andre etatar lokalt.

Budsjettforslag for 2013

Departementet føreslår å flytte: 
– 0,5 mill. kroner til kap. 820, post 01 til oppgåver 

knytte til IMDis oppgåver med fylkesmannstil-
syn for ordningane i introduksjonslova 

– 1 mill. kroner til kap. 821, post 73 til Kunn-
skapssenter for velferdsetatane

– 0,85 mill. kroner til kap. 821, post 62 til tiltak i 
ny handlingsplan mot tvangsekteskap og 
kjønnslemlesting

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, kunnskapsutvikling,  
kan overførast 41 702 49 020 46 273

45 Større utstyrsanskaffingar og vedlikehald,  
kan overførast 10 500

50 Noregs forskingsråd 6 000 6 186 6 390

60 Integreringstilskot, kan overførast 4 220 201 4 563 218 5 090 852

61 Særskilt tilskot ved busetjing av einslege  
mindreårige flyktningar, overslagsløyving 303 072 334 262 314 268

62 Kommunale innvandrartiltak 106 523 108 494 172 823

70 Busetjingsordninga og integreringstilskot,  
oppfølging 4 020 4 145 1 860

71 Tilskot til innvandrarorganisasjonar og anna  
frivillig verksemd 47 010 49 462 51 094

72 Statsautorisasjonsordninga for tolkar m.m. 2 369 2 442 2 523

73 Tilskot 4 541 1 765 2 253

Sum kap. 0821 4 735 438 5 118 994 5 698 836

– 5 mill. kroner til kap. 822, post 21 til utviklings-
arbeid innan opplæring i norsk og samfunns-
kunnskap

– 0,2 mill. kroner frå kap. 821, post 73 til tiltak i ny 
handlingsplan mot tvangsekteskap og kjønns-
lemlesting

– 2,422 mill. kroner frå kap. 821, post 70 og 0,363 
mill. kroner frå kap. 821, post 62 til Bereknings-
utvalets kartlegging av kommunane sine utgif-
ter til busetjing og integrering

Midlane blir føreslått flytta for å oppnå korrekt 
postbruk.

Departementet føreslår ei løyving på 46,3 mill. 
kroner i 2013. Løyvinga vil bli nytta til faste pro-
sjekt, evalueringar statistikkprosjekt og kartleg-
gjingar. Løyvinga blir òg nytta til prosjekt innafor 
samarbeidsavtale med SSB om utvikling og vedli-
kehald av statistikk og analysar om migrasjon, 
integrering og levekår, utviklingsarbeid, utvikling 
av dataverktøy og til formidling av kunnskap. Eva-
lueringar, statistikkprosjekt og prosjekt knytte til 
handlingsplanar og satsingar skal prioriterast. I 
kunnskapsarbeidet skal kjønn stå sentralt.

Post 45 Større utstyrsanskaffingar og 
vedlikehald, kan overførast

Løyvinga skal nyttast til utgifter mellom anna til å 
utvikle og implementere system, til å anskaffe 
utstyr og til bruk av interne ressurspersonar.

Departementet føreslår ei løyving på 10,5 mill. 
kroner til IMDis utvikling av nytt IKT-system. 
BLD føreslår å flytte midlane frå kap. 820, post 01 
(5 mill. kroner) og kap. 822, post 60 (5,5 mill. kro-
ner).

Post 50 Noregs forskingsråd

Midlane på posten skal nyttast til programmet Vel-
ferd, arbeidsliv og migrasjon (VAM) under Noregs 
forskingsråd.

Departementet føreslår ei løyving på 6,4 mill. 
kroner i 2013.

Post 60 Integreringstilskot, kan overførast

Formål

Formålet med integreringstilskotet er å medverke 
til rask busetjing. Målet er at einslege, mindreå-
rige flyktningar og barnefamiliar skal bli busette i 
ein kommune innan tre månader etter at dei har 
fått opphaldsløyve, og at andre vaksne skal bli 
busette innan seks månader. Tilskotet skal gi ei 
rimeleg dekking av dei gjennomsnittlege meirut-
giftene kommunane har ved busetjing og integre-
ring av flyktningane i busetjingsåret og dei fire 
neste åra. Tilskotet skal medverke til at kommu-
nane driv eit planfast og aktivt busetjings- og inte-
greringsarbeid, slik at flyktningane snarast mog-
leg får arbeid og kan forsørgje seg sjølve. Tilsko-
tet skal også medverke til rask busetjing av eldre 
og flyktningar med alvorlege, kjende funksjons-
hemmingar og/eller åtferdsvanskar.

Tildelingskriterium

Integreringstilskot

Kommunane får utbetalt integreringstilskot ved 
busetjing av flyktningar og personar med opphald 
på humanitært grunnlag og familiesameining med 
flyktningar i fem år. For familiesameining med 
personar som har opphald på humanitært grunn-
lag, får kommunane utbetalt integreringstilskot 
for dei tre første åra.

Integreringstilskotet kan, i enkelte tilfelle og 
når særlege grunnar taler for det, bli utbetalt for 
personar som blir busette frå mottak sjølv om dei 
ikkje har opphald på grunnlag av søknad om asyl, 
er overføringsflyktningar eller har kollektivt vern. 
Ein føresetnad er at dei blir busette etter avtale 
med kommunen. 

Alle kommunane får tilskot etter same sats-
struktur og nivå. Kommunane får eit høgare til-
skot for einslege vaksne enn for andre vaksne. 
Kommunane får òg eit høgare tilskot for einslege 
mindreårige enn for andre barn. Satsane er viste i 
tabellen under. Tilskotet blir utbetalt uavhengig 
av kva behov den enkelte flyktningen måtte ha for 
oppfølging, tiltak og tilrettelegging i kommunen.

1 I samband med revidert nasjonalbudsjett for 2009 blei satsane for integreringstilskotet i år 1, år 2 og år 3 auka til høvesvis 
143 500 kroner, 142 000 kroner og 126 000 kroner. Aukane hadde heilårseffekt.

Tilskot ved busetjing av personar over 60 år og 
personar med alvorlege, kjende funksjonshemmingar 
og/eller åtferdsvanskar

Ved busetjing av personar som har fylt 60 år, får 
kommunen eit ekstra eingongstilskot. Satsen for 
2013 er føreslått til 147 600 kroner.

Ved busetjing av flyktningar med alvorlege, 
kjende funksjonshemmingar og/eller åtferdsvans-
kar kan kommunane få ekstra tilskot på grunnlag 
av dokumenterte behov. Ordninga har to delar, og 
personar som kommunane søkjer tilskot for, kan 
utløyse anten tilskot 1 eller tilskot 2. Departemen-
tet føreslår å setje satsen for tilskot 1 til 165 100 
kroner (eingongstilskot) for 2013 og satsen for til-
skot 2 til inntil 825 700 kroner per år i inntil 5 år, 
det vil seie for same perioden som integreringstil-
skotet. Tilskota blir ikkje trekte frå ved fastsetjing 
av tilskot under toppfinansieringsordninga for res-
surskrevjande tenester, jf. kap. 575, post 60.

Skoletilskot

Ved busetjing av barn i grunnskolealder får kom-
munane eit tilskot til språkopplæring. Tilskotet 
skal dekkje den kommunale eigendelen til sær-
skild norskopplæring og morsmålsopplæring. Sat-
sen for 2013 er føreslått til 11 400 kroner. 

Tilskot ved busetjing av einslege, mindreårige 
flyktningar

Kommunane får eit særskilt tilskot ved busetjing 
av einslege mindreårige flyktningar, jf. kap. 821, 
post 61. Kommunane kan også få refusjon av kom-
munale utgifter til barnevernstiltak knytte til eins-
lege mindreårige flyktningar, jf. kap. 854, post 65. 

Barnehagetilskot

Ved busetjing av barn i barnehagealder (0–5 år) 
får kommunane eit eingongstilskot til særskild til-
rettelegging for barn av nykomne flyktningar, til 
dømes med tospråklege assistentar. Satsen for 
2013 blir føreslått til 22 900 kroner.

Overføringsflyktningar

Regjeringa føreslår ein kvote på om lag 1 200 over-
føringsflyktningar for 2013. Integreringstilskotet 
er dimensjonert for busetjing av 1 120 overfø-
ringsflyktningar. I tillegg blir det løyvd midlar til 
tiltak for gjenbusetjingav flyktningar på kap. 820, 
post 01 og kap. 490, post 73 Gjenbusetjing av flykt-
ningar – støttetiltak. Sjå eiga omtale under post-
ane. Midlane på kap. 490, post 73 kan nyttast 
under kap. 821, post 60.

Tabell 3.7 Satsar for integreringstilskotet

Busetjingsår Satsar 2009 Satsar 2010 Satsar 2011 Satsar 2012 Satsar 2013

År 1 (einslege vaksne) 200 000 210 000 215 000

År 1 (andre vaksne) 143 5002 147 500 150 000 156 500 165 000

År 1 (einslege mindreårige) 150 000 156 500 165 000

År 1 (barn) 123 500 127 500 130 000 135 000 145000

År 2 142 0001 146 400 150 000 156 500 166 800

År 3 126 0001 130 400 131 500 135 000 135 000

År 4 75 000 80 000 80 000 80 000 80 000

År 5 70 000 70 000 70 000 70 000 70 000

Sum (einslege vaksne) 556 500 574 300 631 500 651 500 666 800

Sum (andre vaksne) 581 500 598 000 616 800

Sum (einslege mindreårige) 581 500 598 000 616 800

Sum (barn) 536 500 554 300 561 500 576 500 596 800

Oppfølging og kontroll

Kommunane skal ikkje leggje fram særskild 
rekneskap for integreringstilskotet. Bereknings-
utvalet kartlegg kommunane sine utgifter til 
busetjing og integrering. Sosialkontor/sosialte-
nester, introduksjonsprogram/introduksjonsstø-
nad, barne- og ungdomsverntenester, innvandrar- 
og flyktningkontortenester, tolketenester, omsorg 
for personar med rusproblem, støttekontakt, 
bustad- og bustadadministrasjonstenester, syssel-
setjingstiltak, yrkeskvalifisering og arbeidstre-
ning, integreringstiltak i grunnskolen, kultur- og 
ungdomstiltak, barnehagar, utgifter til den kom-
munale helsetenesta og felleskostnader blir rekna 
som integreringstiltak.

Integreringstilskotet er mellom anna med på å 
finansiere introduksjonsprogramma til kommu-
nane. Deltaking i introduksjonsordninga og i opp-
læringa i norsk og samfunnskunnskap i kommu-
nen skal registrerast i Nasjonalt introduksjonsre-
gister (NIR), sjå rapportering under delmål 2.3:
Rask overgang til arbeid eller utdanning etter gjen-
nomført introduksjonsprogram. 

Rapport for 2011/2012

I 2011 blei det betalt ut integreringstilskot for 
4 220 mill. kroner. Det blei betalt ut eldretilskot 
for 10,8 mill. kroner, tilskot ved busetjing av flykt-
ningar med alvorlege, kjende funksjonshemmin-
gar og åtferdsvanskar på 197,1 mill. kroner, barne-
hagetilskot på 13,1 og skoletilskot på 62,6 mill. 
kroner.

Budsjettforslag for 2013

Departementet føreslår ei løyving på 5 090,9 mill. 
kroner i 2013.

Post 61 Særskilt tilskot ved busetjing av 
einslege mindreårige flyktningar, 
overslagsløyving

Særskilt tilskot blir utbetalt til kommunane når 
einslege, mindreårige flyktningar blir busette.

Tildelingskriterium

Alle kommunar er inkluderte i ordninga ved 
busetjing av einslege, mindreårige flyktningar. Til-
skotet blir differensiert frå den månaden vedko-
mande blir busett. Tilskotet blir utbetalt til og med 
det året den einslege mindreårige fyller tjue år. 

IMDi betaler ut tilskotet til kommunane basert på 
talet på barn som blir busette i dei respektive 
kommunane.

Rapport for 2011/2012

I 2011 blei det betalt ut tilskot for 303,1 mill. kro-
ner.

Budsjettforslag 2013

Departementet føreslår ei løyving på 314,3 mill. 
kroner i 2013. Satsen for 2013 blir føreslått til 
130 900 kroner.

Post 62 Kommunale innvandrartiltak

Formålet med løyvinga er å styrkje integreringsar-
beidet i kommunane. Midlane skal mellom anna 
brukast til desse tiltaka:
– Forsøk med gratis korttidsopphald (kjernetid) 

i barnehagar i område med ein høg prosentdel 
barn med innvandrarbakgrunn, jf. omtale 
under delmål 2.6.

– Jobbsjansen frå sommaren 2013, jf. omtale 
under delmål 2.5. Målsettinga med tiltaket er å 
auke sysselsetjinga blant innvandrarar som 
står langt frå arbeidsmarknaden, og som ikkje 
fangast opp av andre ordningar. Jobbsjansen ret-
tar seg spesielt mot kvinner som er heime, som 
ikkje tek del i noko opplæring eller kvalifise-
ring, og som ikkje får sosialhjelp. Forsøksord-
ninga Ny sjanse blir frå sommaren 2013 ein del 
av Jobbsjansen.

– Utviklingsmidlar til kommunane. Det blir føre-
slått å opprette ei ny tilskotsordning. Formålet 
med tilskotet er auka kvalitet og betre resulta-
toppnåing i kommunane sitt integreringsar-
beid med vekt på opplæring i norsk og sam-
funnskunnskap. Midlane skal nyttast til utvik-
ling og implementering av tiltak og prosjekt 
som styrkjer overgangen til arbeid og utdan-
ning. Kommunar med ein prosentdel innvan-
drarar i landgruppe 2 (Asia, Afrika, Oseania 
unnateke Australia og New Zealand og Europa 
utanom EU/EØS, jf. SSB sin definisjon) på 
meir enn fem prosent kan søkje om tilskot. 
Avgrensinga blir gjort ut frå tal per 1. januar 
2012. Ved val av prosjekt skal det leggjast vekt 
på interkommunalt samarbeid og på kor stor 
del som har bestått norskprøvene. Kommu-
nane skal rapportere på bruken av midla. Ord-
ninga vil bli evaluert.

– Nasjonalt bu- og støttetilbod for personar over 
18 år som er utsette for tvangsekteskap. 

– Lokale samarbeidsprosjekt i regionane om 
arbeid mot tvangsekteskap og æresrelatert 
vald.

Rapport for 2011/2012

Forsøk med gratis kjernetid i barnehage

Midlane til forsøket skal dekkje tjue timar gratis 
kjernetid i barnehage per veke til alle barna i mål-
gruppa for forsøket. Midlane skal òg brukast til 
arbeid med å rekruttere barn som ikkje har søkt 
barnehageplass, til arbeid med systematisk språk-
stimulering i barnehagane, til å heve kompetan-
sen til barnehagepersonalet og til tiltak retta mot 
foreldre, spesielt mødre.

Forsøket med gratis kjernetid i barnehage i 
område med ein høg prosentdel barn med inn-
vandrarbakgrunn starta i bydelen Stovner i Oslo 
i 2006 og er gradvis utvida. I 2011 blei forsøket i 
Drammen utvida til fireåringar, og forsøket i 
Gamle Oslo blei endra til å omfatte fireåringar i 
staden for treåringar. I tillegg blei det i 2011 
starta eit forsøk for fire- og femåringar i tre 
skolekrinsar i Årstad i Bergen, og frå 1. august 
2011 også eit forsøk for femåringar i Drammen i 
dei same områda der det allereie er forsøk for 
tre- og fireåringar. Satsinga i Bergen heng saman 
med ei områdesatsing same stad. Den tidlegare 
utprøvinga av forsøket i Drammen med eit gratis 
korttidstilbod berre for minoritetsspråklege 
barn og tilbod om norskopplæring og fysisk akti-
vitet for mødrer blei avslutta frå og med barne-
hageåret 2010/2011. Dei områda som er med i 
forsøket med gratis kjernetid i barnehage i 2012, 
er dei fire bydelane i Groruddalen og bydelane 
Gamle Oslo og Søndre Nordstrand i Oslo, Fjell 
og delar av Strømsø i Drammen og skolekrin-
sane Slettebakken, Fridalen og Ny Krohnborg i 
Årstad i Bergen. Målgruppa for forsøket i 2012 er 
i hovudsaka fire- og femåringar. Unntaka frå 
dette er at i Drammen er òg treåringane omfatta, 
og at i bydelen Gamle Oslo i Oslo gjeld forsøket 
berre femåringar.

Løyvinga til forsøket var 68,8 mill. kroner i 
2011 og 69,4 mill. kroner i 2012. Restmidlar på 
1,322 mill. kroner frå forsøket i 2010 i bydelen 
Gamle Oslo er brukte til vidare utvikling av for-
søket i Oslo. I 2011 og 2012 fekk Oslo kommune 
57,6 mill. kroner. Drammen kommune har fått til-
delt 6,6 mill. kroner for 2011og 7,2 mill. kroner 
for 2012. Bergen kommune har fått 4,6 mill. kro-
ner til forsøket i kvart av åra 2011 og 2012. 

Ny sjanse

Over statsbudsjettet i 2011 blei det tildelt 26,979 
mill. kroner til Ny sjanse. Av denne løyvinga blei 
750 000 kroner sette av til metodeutprøving og 1 
mill. kroner til incentivordninga. 26 prosjekt fekk 
midlar, fordelte på 13 kommunar og ti bydelar i 
Oslo. 

Resultatrapporten frå IMDi for 2011 viser at 
403 personar tok del i Ny sjanse i 2011, mot 529 i 
2010. Fleirtalet av deltakarane er kvinner. Av dei 
222 deltakarane som gjekk ut av Ny sjanse i 2011, 
gjekk 39 prosent over i arbeid eller utdanning. 
Dette er ein auke frå 2010, og resultata har frå 
starten i 2005 halde seg på eit stabilt og høgt nivå. 

Det er stor variasjon når det gjeld resultata for 
dei ulike målgruppene i Ny sjanse. 52 prosent av 
deltakarane i ungdomsprosjekta gjekk i 2011 over 
til arbeid eller utdanning. 37 prosent av deltaka-
rane i prosjekta retta mot heimeverande kvinner 
gjekk over til arbeid eller utdanning, 5 prosent 
blei overførte til andre tiltak, og 8 prosent blei 
arbeidssøkjarar gjennom NAV. 49 prosent av kvin-
nene avbraut eller gjekk over i ingen aktivitet i 
2011. 2011 var det siste året sosialstønadsmottaka-
rar var ei målgruppe i Ny sjanse, og dette er med 
på å forklare at ein høg del, 35 prosent, blei over-
ført til andre tiltak eller inntektsordningar. 27 pro-
sent av sosialstønadsmottakarane hadde overgang 
til arbeid eller utdanning i 2011.

Det nasjonale bu- og støttetilbodet for personar 
over 18 år som er utsette for tvangsekteskap

Bufdir har i samarbeid med involverte kommunar 
etablert eit nasjonalt bu- og støttetilbod til unge 
over 18 år som står i fare for eller har vore utsette 
for tvangsekteskap. Opphavleg var dette eit tiltak i 
Handlingsplan mot tvangsekteskap (2008–2011), 
som no er ført vidare i Handlingsplaner mot 
tvangsekteskap og kjønnslemlestelse (2012). Det er i 
2012 etablert 25 plassar. Rambøll Management 
har evaluert bu- og støttetilbodet. Departementet 
vurderer å følgje opp konklusjonane i rapporten. 
Refusjonsordninga for frivillige organisasjonar når 
hotell blir nytta som krisebustad, blei vidareført i 
2012 og blir fasa ut i 2012. 

Budsjettforslag for 2013

Det blir føreslått å flytte 0,363 mill. kroner til kap. 
821, post 21 til Berekningsutvalets kartleggjing av 
kommunanes utgifter ved busetjing og integre-
ring av flyktningar. 

Departementet føreslår å løyve 172,8 mill. kro-
ner på posten for 2013, fordelte slik:
– 72,1 mill. kroner til forsøk med gratis kjernetid 

i barnehagar. 
– 57 mill. kroner til Jobbsjansen og Ny sjanse. Ny 

sjanse vil opphøre sommaren 2013, og vil så 
inngå i Jobbsjansen. Ein del av løyvinga nyttast 
til metodedokumentasjon. 

– 32 mill. kroner til utviklingsmidler til kommu-
nene, sjå omtale av  tilkotsordninga ovanfor. Av 
desse blir 30 mill. kroner føreslått flytta frå kap. 
822, post 60.

– 10,5 mill. kroner til nasjonalt bu- og støttetilbod 
for personar over 18 år som er utsette for 
tvangsekteskap.

– 1,22 mill. kroner til vidareføring av lokale 
samarbeidsprosjekt i regionane. Midlane blir 
fordelte til Kristiansand, Skien og Trond-
heim. Prosjekta blei oppretta gjennom tiltak i 
Handlingsplan mot tvangsekteskap (2008–
2011). Departementet føreslår å flytte mid-
lane frå kap. 821, post 21 (0,85 mill. kroner) 
og frå kap. 821, post 73 (0,37 mill. kroner). 
Midlane blir føreslått flytta for å oppnå kor-
rekt postbruk.

Post 70 Busetjingsordninga og 
integreringstilskot, oppfølging

Midlane på posten skal nyttast til det samla arbei-
det KS gjer på flyktningfeltet. 

Rapport for 2011/2012

I 2012 har IMDi disponert ei løyving på 4,145 mill. 
kroner. Av desse er 2,345 mill. kroner nytta til 
kartlegginga Berekningsutvalet gjer av kommu-
nane sine utgifter knytte til busetjing av flyktnin-
gar, og 1,8 mill. kroner til det samla arbeidet KS 
gjer på flyktningfeltet.

Budsjettforslag for 2013

Departementet føreslår å flytte 2,422 mill. kroner 
til kap. 821, post 21. Midlane blir føreslått flytta for 
å oppnå korrekt postbruk. Departementet føreslår 
ei løyving på 1,86 mill. kroner for 2013. Midlane 
skal nyttast til det samla arbeidet KS gjer på flykt-
ningfeltet.

Post 71 Tilskot til innvandrarorganisasjonar 
og anna frivillig verksemd

Løyvinga på post 71 er delt i 1) tilskot til frivillig 
verksemd i lokalsamfunn som medverkar til delta-

king, dialog og samhandling, 2) tilskot til drift av 
nasjonale ressursmiljø på integreringsfeltet, 3) til-
skot til frivillige organisasjonar sitt haldningsska-
pande/førebyggjande arbeid mot tvangsekteskap 
og kjønnslemlesting og 4) informasjons- og rettlei-
ingstiltak retta mot innvandrarar. I tillegg blir det 
gitt midlar over denne posten til innsats for særleg 
utsette innvandrargrupper.

1. Frivillig verksemd i lokalsamfunn som 
medverkar til deltaking, dialog og samhandling

Ordninga er todelt og gjeld støtte til a) drift av 
lokale innvandrarorganisasjonar og b) frivillig 
verksemd. Delar av løyvinga er øyremerkte orga-
nisasjonar og aktivitetar i Groruddalen og bydelen 
Søndre Nordstrand i Oslo. Hovuddelen av mid-
lane blir fordelt av fylkeskommunane på bak-
grunn av rundskriv frå IMDi. Midlane blir for-
delte mellom fylkeskommunane ut frå talet på 
utanlandskfødde personar og barna deira som er 
fast busette i fylket, og som er fødde utanfor Nor-
den, Sveits, USA, Canada, Australia og New Zea-
land. Tal frå Statistisk sentralbyrå per 1. januar det 
føregåande året ligg til grunn for berekninga av 
tilskotet. Fylkeskommunane får 10 prosent av til-
skotsramma i administrasjonstilskot.

Mål

Formålet med driftstilskot til lokale innvandraror-
ganisasjonar er å medverke til og styrkje innvan-
drarbefolkningas deltaking i organisasjonslivet 
lokalt og til å auke tilgjenget til sosiale nettverk for 
denne delen av befolkninga.

Formålet med tilskotet til frivillig verksemd er 
å skape møteplassar og aktivitetar i lokalsamfunn 
på tvers av ulike grupper i befolkninga. Tiltaka 
skal vere knytte til integrering og inkludering av 
personar med innvandrarbakgrunn. 

Begge tilskota skal medverke til å skape auka 
tillit til, og tilhøyrsle i, det norske samfunnet. 

Rapport for 2011/2012

I 2011 var det 14,35 mill. kroner på denne tilskots-
posten. 14,25 mill. kroner blei sette av til fylkes-
kommunane. Av desse var 12,77 mill. kroner til-
skot, og 1,47 mill. kroner blei brukte til adminis-
trasjon. I tillegg er det sett av 100 000 kroner til 
IMDis klagebehandling. 

Det blei tildelt 2,6 mill. kroner (3,7 mill. kro-
ner)2 til drift av lokale innvandrarorganisasjonar, 

2 Tala i parentesar er for 2010.

fordelte på 225 (254) organisasjonar. Det blei til-
delt 10,2 mill. kroner (7,5 mill. kr) i prosjektstøtte 
til 790 (695) aktivitetar og tiltak. Av mottakarane 
er 390 (470) innvandrarorganisasjonar og 396 
(291) andre aktørar. 

Tilskotsordninga til lokale innvandrarorgani-
sasjonar og anna frivillig verksemd i lokalsamfunn 
blei auka til 16,6 mill. kroner for 2012.

Av desse midlane blei 2,25 mill. kroner sette av 
til organisasjonar og aktivitet i Groruddalen og på 
Søndre Nordstrand, ein auke på 1 mill. kroner frå 
året før.

2. Nasjonale ressursmiljø på integreringsfeltet

Målet med tilskotet til nasjonale ressursmiljø på 
integreringsfeltet er å medverke til auka deltaking 
i, og auka tillit til, samfunnet blant innvandrarbe-
folkninga. Tilskotet skal medverke til at alle har 
dei same moglegheitene, rettane og pliktene når 
det gjeld å delta i samfunnet og å ta i bruk eigne 

ressursar. Arbeidet mot diskriminering skal fram-
leis prioriterast. 

Departementet føreslår at det i 2013 blir gitt 
øyremerkte tilskot til nasjonale ressursmiljø slik 
det går fram av tabell 3.8. I 2013 blir tilskotet til 
OMOD styrka med 200 000 kroner. Arbeid for å 
auke kunnskapen om diskriminering av homofile 
med innvandrarbakgrunn skal prioriterast.

Departementet vurderer at desse organisasjo-
nane, stiftingane og sentera vil gi den nødvendige 
balansen mellom breidde, fornying og kontinuitet, 
jf. formålet med ordninga.

Dei nasjonale ressursmiljøa vil ha ei viktig 
rolle i å følgje innvandrings- og integreringsfeltet. 
Dei skal, mellom anna, vere ei kjelde til alternativ 
kunnskap, formidling av erfaringar og synspunkt 
frå innvandrarbefolkninga. Miljøa skal samle og 
formidle eksisterande kunnskap og kompetanse 
på integreringsfeltet, basert på forsking, erfaring, 
brei kontaktflate og solid forankring i ulike inn-
vandrarmiljø. Miljøa skal dekkje ulike behov i 
arbeidet med integrering. 

Tabell 3.8 Tilskot til nasjonale ressursmiljø

Organisasjon Tilskot 2012 Tilskot 2013

Antirasistisk senter (ARS) 2 175 000 2 175 000

Human Rights Service (HRS) 900 000 700 000

Innvandrernes Landsorganisasjon (INLO) 850 000 850 000

Kristent Interkulturelt Arbeid (KIA) 1 265 000 1 265 000

Minoten – minoritetspolitisk tenketank 750 000 750 000

MiRA – Ressurssenter for innvandrer- og flyktningkvinner 1 300 000 1 300 000

Multikulturelt Initiativ- og Ressursnettverk (MiR) 500 000 500 000

Norsk Organisasjon for Asylsøkere (NOAS) 1 970 000 1 970 000

Organisasjonen mot offentlig diskriminering (OMOD) 1 440 000 1 640 000

Selvhjelp for innvandrere og flyktninger (SEIF) 1 850 000 1 850 000

LIM – Likestilling, integrering, mangfold 500 000 500 000

Utrop 500 000 500 000

Totalt 14 mill. kr 14 mill. kr 

3. Frivillige organisasjonar sitt 
haldningsskapande/førebyggjande arbeid mot 
tvangsekteskap og kjønnslemlesting

Mål

Målet med ordninga er å stimulere frivillige orga-
nisasjonar til å førebyggje tvangsekteskap og 
kjønnslemlesting gjennom å arbeide for endring i 
haldningar og praksis i aktuelle miljø. Gjennom 
dette vil ein auke sjansane for at dei unge kan ta 
sjølvstendige val når det gjeld ektefelle, og hindre 
kjønnslemlesting på barn som har opphald i 
Noreg. 

Det blir gitt støtte til haldningsskapande og 
førebyggjande arbeid, inkludert informasjonstil-
tak, nettverksbygging og andre former for dialog 
og kontakt retta mot unge med innvandrarbak-
grunn og foreldra deira.

Rapport for 2011/2012

Frivillige organisasjonar kan søkje om støtte til 
haldningsskapande og førebyggjande arbeid mot 
tvangsekteskap og mot kjønnslemlesting. Dette er 
tiltak i handlingsplanane mot tvangsekteskap og 
kjønnslemlesting for 2012. Ordninga blir forvalta 
av IMDi. Tilskot til frivillige organisasjonars hald-
ningsskapande/førebyggjande arbeid mot kjønns-
lemlesting har tidlegare vore forvalta av Bufdir, 
men er frå 2012 innarbeidd i tilskotsordninga på 
kap. 821, post 71. Ein del frivillige organisasjonar 
jobbar med begge temaa, til dels retta mot dei 
same målgruppene. 

IMDis erfaringar med forvaltinga av tilskots-
ordninga mot tvangsekteskap er at organisasjo-
nane utgjer eit viktig supplement til offentlege til-
tak. Organisasjonane er viktige kanalar inn i eigne 
miljø. Erfaringane med forvaltinga av midlane til 
kortsiktige prosjekt innanfor kvart budsjettår er at 
dei ikkje i tilstrekkeleg grad sikrar langsiktig 
arbeid og kompetansebygging. Bruken av mid-
lane bør i større grad planleggjast for fleire år om 
gangen.

I 2011 blei det gitt støtte til 25 prosjekt. I 2012 
har 33 søknader fått prosjektstøtte med til saman 
8,9 mill. kroner. 15 søknader har fått avslag. Vida-
reføringar av gode prosjekt er prioriterte på begge 
felt.

Tre av prosjekta er i utlandet, nærmare 
bestemt i Pakistan, Nord-Irak og Tyrkia. 

4. Informasjons- og rettleiingstiltak retta mot 
innvandrarar

Mål

Innvandrarar skal få informasjon som er tilpassa 
behova deira. Særleg nykomne treng kunnskap 
om, og innføring i, det norske samfunnet. Mange 
treng òg rettleiing for å styrkje deltakinga i lokal-
samfunnet. Målgruppa for tilskotet er innvandra-
rar, deriblant arbeidsinnvandrarar og personar 
som ikkje er omfatta av introduksjonsordninga, 
som har behov for å utvikle nettverk og styrkje 
deltakinga si i lokalsamfunnet. Sidan 2008 har det 
blitt sett av midlar til ei ordning der frivillige orga-
nisasjonar kan gi målretta informasjon og rettlei-
ing til innvandrarar. Innanfor denne ordninga blir 
det òg tildelt midlar til frivillige organisasjonar sitt 
arbeid med busetjing og integrering av flyktnin-
gar og med inkludering av innvandrarar i lokal-
samfunnet. I 2010 blei ordninga med tilskot òg 
utvida til å omfatte vidareføring av samarbeidsav-
taler mellom IMDi og frivillige organisasjonar 
som medverkar til integrering av busette flyktnin-
gar i kommunane. Ordninga blir forvalta av IMDi.

Rapport for 2011/2012

For 2012 var det sett av 7,06 mill. kroner. 30 orga-
nisasjonar har fått støtte i 2012. Av desse er det 19 
vidareføringar frå 2011. Støtta har mellom anna 
gått til ulike frivilligsentralar, Hørselshemmedes 
landsforbund (HLF) og eit prosjekt retta mot 
arbeidsinnvandrarar i regi av Næringsforeningen i 
Tromsøregionen. I tillegg har dei seks frivillige 
organisasjonane som IMDi har samarbeidsavta-
ler med, motteke støtte i 2012. Desse er Raude-
krossen Noreg, Norsk Folkehjelp, Noregs Fotball-
forbund, Norske Kvinners Sanitetsforening, Redd 
Barna og Frivillighet Norge. 

Innsats for særleg utsette innvandrargrupper

Rapport for 2011/2012

For 2011 var det sett av 1,5 mill. kroner til innsats 
for særleg utsette innvandrargrupper. Av desse 
gjekk 1,4 mill. kroner til Kirkens Bymisjon/Pri-
mærmedisinsk verkstad og 100 000 til Pertinax i 
samarbeid med Somalisk/norsk Research and 
Development Center (for prosjektet Yrkesmessig 
rehabilitering av somaliere i khat-belastet miljø). 

For 2012 gikk 1,1 mill. kroner til Kirkens 
Bymisjon/Primærmedisinsk verkstad, 200 000 til 
Pertinax og 200 000 kroner til NORSOMbro 

(norsk-somalisk brobyggingsprosjekt)/Leaders-
hip Foundation.

Det blei i 2011 tildelt 300 000 kroner til dialog 
mellom innvandrarorganisasjonar og styresmak-
ter. Midlane ble utbetalt til Nansenskolen v/Nan-
sen Fredssenter.

Budsjettforslag for 2013

Departementet føreslår ei løyving på 51,1 mill. 
kroner på posten for 2013: 
– 14,0 mill. kroner til nasjonale ressursmiljø på 

integreringsfeltet. 
– 18,13 mill. kroner er sette av til lokale innvan-

drarorganisasjonar og anna frivillig verksemd i 
lokalsamfunn, av dette 2,25 mill. kroner til 
organisasjonar og aktivitet i Groruddalen og på 
Søndre Nordstrand. 

– 10 mill. kroner til frivillige organisasjonar sitt 
haldningsskapande/førebyggjande arbeid mot 
tvangsekteskap og kjønnslemlesting 

– 7,46 mill. kroner til informasjon og rettleiings-
tiltak retta mot innvandrar, av dette er 400 000 
kroner sette av til gjennomføringa av ei Mang-
faldsuke i tett samarbeid med Røde kors. 
1,5 mill. kroner til innsats for særleg utsette 
innvandrargrupper. Midlane skal gå til Kirkens 
Bymisjon/Primærmedisinsk verkstad, MiRA – 
Ressurssenter for innvandrer- og flyktning-
kvinner og NORSOMbro (norsk-somalisk bro-
byggingsprosjekt)/Leadership Foundation.

Post 72 Statsautorisasjonsordninga for 
tolkar m.m.

Løyvinga skal finansiere den faglege og adminis-
trative gjennomføringa av autorisasjonsprøva for 
tolkar. Gjennom autorisasjonsordninga kan tolkar 
få dokumentert at dei har den grunnkompetansen 
i tolking som er nødvendig for å utføre tolkearbeid 
på ein fullgod måte. Tilgang på godt kvalifiserte 
tolkar er avgjerande for å sikre at fagpersonar og 
offentleg tilsette skal kunne informere, rettleie og 
høyre partane trass i språkbarrierar, slik at inn-
vandrarar får eit likt tilbod som resten av innbyg-
gjarane. Tilgangen på kvalifiserte tolkar er i dag 
lågare enn behovet, og det må autoriserast tolkar 
på fleire språk.

Løyvinga skal også nyttast til å følgje opp den 
plikta Noreg har etter Nordisk språkkonvensjon. 
Oppfølgingsarbeidet er delegert til Finnmark fyl-

kesbibliotek, som rapporterer til IMDi. Bibliote-
ket har ei norsk–finsk tolke- og omsetjarteneste 
og ligg i Finnmark fylkeskommune. Tolketenes-
tene er primært regionale, medan omsetjingste-
nestene er landsdekkjande. Biblioteket driv i til-
legg informasjonsverksemd. IMDi bidreg med å 
gjere språkkonvensjonen kjend og følgjer opp det 
nordiske samarbeidet rundt konvensjonen, som 
ligg under Nordisk råd.

Budsjettforslag for 2013

Departementet føreslår ei løyving på 2,5 mill. kro-
ner.

Post 73 Tilskot

Løyvinga blir nytta til tilskot til deltaking i nasjo-
nale og internasjonale kunnskapsforum og til kur-
set Å vere religiøs leiar i det norske samfunnet ved 
Universitetet i Oslo.

Rapport for 2011/2012

Løyvinga er nytta til deltaking i Transatlantic 
Council on Migration, Konsortium for forsking 
om terrorisme og internasjonal kriminalitet, til 
Universitetet i Oslo sitt opplæringsprogram for 
religiøse leiarar med utanlandsk bakgrunn, kon-
sortiet Styrefaglig møteplass og til tiltak i Hand-
lingsplaner mot tvangsekteskap og kjønnslemlestelse 
(2012).

Budsjettforslag for 2013

Departementet føreslår å flytte 1 mill. kroner frå 
kap. 821, post 21 til Kunnskapssenter for velferds-
etatene. Det blir òg føreslått å flytte 0,2 mill. kro-
ner til kap. 821, post 21 og 0,37 mill. kroner til kap. 
821, post 62 til tiltak i ny handlingsplan mot 
tvangsekteskap og kjønnslemlesting. Midlane blir 
føreslått flytta for å oppnå korrekt postbruk. 

Departementet føreslår ei løyving på 2,3 mill. 
kroner. Midla skal nyttast til tilskot til Kunnskaps-
senter for velferdsetatane, administrativt under-
lagt Nasjonalt kunnskapssenter for helsetjenes-
ten, deltaking i Transatlantic Council on Migra-
tion, tilskot til kurset Å være religiøs leiar i det nor-
ske samfunnet ved Universitetet i Oslo og Konsor-
tium for forsking om terrorisme og internasjonal 
kriminalitet

Kap. 3821 Busetjing av flyktningar og tiltak for innvandrarar

Post 01 Integreringstilskot for 
overføringsflyktningar, ODA-godkjende 
utgifter

Nokre innanlandske utgifter knytte til busetjing av 
overføringsflyktningar i kommunane kan, i sam-
svar med statistikkdirektivet til OECD/DAC 
(Development Assistance Centre), godkjennast 
som offisiell utviklingshjelp. Departementet føre-
slår at 87,5 mill. kroner av utgiftene på kap. 821, 
post 60 blir rapporterte inn som utviklingshjelp. 
Tilsvarande beløp blir ført som inntekt på kap. 
3821, post 01.

Post 02 Særskilt tilskot ved busetjing av 
einslege mindreårige flyktningar,  
ODA-godkjende utgifter 

Nokre innanlandske utgifter knytte til mottak av 
asylsøkjarar og flyktningar kan, i samsvar med 
statistikkdirektivet til OECD/DAC (Development 
Assistance Centre), godkjennast som offisiell utvi-
klingshjelp. Departementet føreslår at 19,0 mill. 
kroner av utgiftene på kap. 821, post 61 blir rap-
porterte inn som utviklingshjelp. Tilsvarande 
beløp blir ført som inntekt på kap. 3821, post 02.

Kap. 822 Opplæring i norsk og samfunnskunnskap for vaksne innvandrarar

Post 21 Spesielle driftsutgifter – opplæring i 
norsk og samfunnskunnskap, kan overførast

Løyvinga skal nyttast til å utvikle kompetanse, 
metodar, lærebøker og andre læringsressursar for 
den obligatoriske opplæringa i norsk og sam-
funnskunnskap for vaksne innvandrarar. Løyvinga 
skal òg nyttast til å dekkje lønn og driftsutgifter i 
Vox, nasjonalt fagorgan for kompetansepolitikk, 
som varetek dette arbeidet. 

Rapport for 2011/2012

I 2011 fekk Vox tildelt 21,682 mill. kroner til fagleg 
og pedagogisk utviklingsarbeid. I 2011 og 2012 
blei det gjennomført leiarsamlingar, to dagars 
etterutdanningskurs for lærarar og pedagogiske 
fagdagar. Vox har òg ansvaret for ei godkjennings-
ordning for private tilbydarar av opplæring i norsk 
og samfunnskunnskap for vaksne innvandrarar. I 
2011 og 2012 er det gitt støtte til læremiddel som 
skal støtte utvikling av munnlege dugleikar og 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Integreringstilskot for overføringsflyktningar, 
ODA-godkjende utgifter 86 010 82 100 87 472

02 Særskilt tilskot ved busetjing av einslege mindre-
årige flyktningar, ODA-godkjende utgifter 7 079 13 124 19 024

Sum kap. 3821 93 089 95 224 106 496

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, opplæring i norsk og  
samfunnskunnskap, kan overførast 20 694 22 354 28 092

22 Norskprøver for vaksne innvandrarar 11 998 14 325 12 933

60 Tilskot til opplæring i norsk og samfunnskunnskap 
for vaksne innvandrarar 1 584 299 1 690 352 1 648 676

Sum kap. 0822 1 616 991 1 727 031 1 689 701

omsetjing av læreverk til nynorsk. I 2011 og 2012 
er det også gitt støtte til arbeidsretta læremiddel. 
Arbeidet med å utvikle digitale prøver i norsk og 
samfunnskunnskap starta i 2011.

Budsjettforslag for 2013

Departementet føreslår å flytte 5 mill. kroner frå 
kap. 821, post 21 til utviklingsarbeid innan opplæ-
ring i norsk og samfunnskunnskap. 

Departementet føreslår ei løyving på 28,1 mill. 
kroner for 2013. Løyvinga skal mellom anna nyt-
tast til å vidareføre arbeidet med å utvikle digitale 
prøver i norsk og samfunnskunnskap.

Post 22 Norskprøver for vaksne 
innvandrarar

Det er to avsluttande prøver i norsk, Norskprøve 2 
og 3. Formålet med denne løyvinga er å sikre 
gode prøver og ei effektiv gjennomføring av prø-
vene.

Rapport for 2011/2012

Kvar norskprøve består av ein munnleg og ein 
skriftleg del. I 2011 blei det gjennomført 31 961 
munnlege og skriftlege prøver. Det er Folkeuni-
versitetet / Norsk språktest som er ansvarlege for 
å gjennomføre prøvene på grunnlag av ei avtale 
med Vox. 

Budsjettforslag for 2013

Departementet føreslår ei løyving på 12,9 mill. 
kroner, som omfattar utgifter til å utvikle oppgå-
ver, til å gjennomføre prøvene, til sensur og tilba-
kemelding til opplæringsstadene om resultata.

Post 60 Tilskot til opplæring i norsk og 
samfunnskunnskap for vaksne innvandrarar 

Målet med tilskotsordninga er å sikre at kommu-
nane tilbyr opplæring til vaksne innvandrarar 

med rett og plikt eller rett til opplæring i norsk 
og samfunnskunnskap, slik at dei lærer tilstrek-
keleg norsk dei første fem åra dei er i landet til at 
dei kan fungere i yrkes- og samfunnslivet. Tilsko-
tet blir òg nytta til norskopplæring for asylsøkja-
rar. 

Opplæringa skal skje i samsvar med introduk-
sjonslova med forskrifter og retningslinjer for nor-
skopplæring for asylsøkjarar. Tilskotet skal stimu-
lere kommunane til å fremme effektivitet, gjen-
nomstrøyming og resultat i opplæringa, mellom 
anna gjennom interkommunalt samarbeid. Kom-
munane kan behalde eit eventuelt overskot av til-
skotet dersom dei effektiviserer opplæringa gjen-
nom formålstenleg organisering og god kvalitet 
innanfor ramma av lov, føresegner og retningslin-
jer.

Tildelingskriterium

Tilskot til opplæring i norsk og samfunnskunn-
skap etter introduksjonslova er todelt: persontil-
skot og grunntilskot. I tillegg kjem tilskot til nor-
skopplæring til asylsøkjarar i mottak.

Persontilskot

Kommunen vil få tilskot for kvar person i mål-
gruppa med rett og plikt eller rett til opplæring 
som har fått opphaldsløyve som dannar grunnlag 
for permanent opphaldsløyve. Tilskotet har to sat-
sar, éin for personar frå Afrika, Asia, Oseania 
(unnateke Australia og New Zealand), Aust-
Europa, Sør-Amerika og Mellom-Amerika og ein 
lågare sats for personar frå Vest-Europa, Nord-
Amerika, Australia og New Zealand. Grunngi-
vinga for å ha to satsar er at dei som har morsmål 
som ligg nærmare norsk og meistrar det latinske 
alfabetet, lærer norsk raskare enn andre. Frå og 
med 2010 blei det lagt om frå ei utbetaling over 
fem år til ei utbetaling over tre år. I ein overgangs-
periode medfører det at ein må ha forskjellige sat-
sar for dei som er omfatta av rett og plikt / rett til 
opplæring før og etter 1. januar 2010.

Grunntilskot

For å betre dei økonomiske rammevilkåra for dei 
små og mellomstore kommunane er det eit grunn-
tilskot for kommunar med 150 personar eller 
færre i personkrinsen for rett og plikt eller rett til 
opplæring i norsk og samfunnskunnskap etter 
introduksjonslova. Tilskotet blir utbetalt i to sat-
sar: høg sats til dei kommunane som har 4–150 
personar i personkrinsen, og låg sats til dei som 
har 1–3 personar i personkrinsen. I 2013 avviklast 
resultattilskotet, og høg sats for grunntilskotet 
styrkast. Høg sats vil vere om lag 540 000 kroner 
og låg sats om lag 175 000 kroner. Talet på per-
sonar i personkrinsen registrerte i NIR per 15. 
januar 2013, vil liggje til grunn for den endelege 
fastsetjinga av satsane og utbetalinga til kommu-
nane i 2013. Tilskotet gjer det også lettare for 
kommunar som ikkje har busett flyktningar tidle-
gare, å etablere opplæring i norsk og samfunns-
kunnskap.

Norskopplæring for asylsøkjarar i mottak

Norskopplæringa omfattar asylsøkjarar i ordinære 
mottak som er over 16 år, og som ikkje har fått 
endeleg vedtak. Ordninga gjeld ikkje personar 
over 18 år som er omfatta av Dublin-prosedyren. 
Asylsøkjarar som er lenge i transittmottak fordi 
dei har store helseproblem, kan få norskopplæ-
ring. Asylsøkjarar kan få inntil 250 timar opplæ-
ring. Opplæringa skal avsluttast når den enkelte 
har fått 250 timar, eller når ho eller han har fått 
avslag utan utsetjande verknad. Asylsøkjarar som 
får positivt vedtak, har rett til opplæring i norsk og 
samfunnskunnskap etter introduksjonslova. 

Kommunane får tilskot per person som er 
omfatta av norskopplæring for asylsøkjarar. Heile 

tilskotet for den enkelte blir utbetalt det året asyl-
søkjaren kjem til eit ordinært mottak. Satsen for 
2013 er 18 100 kroner.

Oppfølging og kontroll 

IMDi tek over ansvaret for tilskotsforvaltinga frå 
fylkesmannen i 2013. Kommunane skal ikkje leg-
gje fram særskild rekneskap verken for tilskot til 
opplæring etter introduksjonslova eller tilskot til 
norskopplæring for asylsøkjarar. Gjennom den 
årlege kartlegginga frå Berekningsutvalet vil ein 
få oversikt over om det er eit rimeleg samsvar 
mellom kommunane sine utgifter til opplæring i 
norsk og samfunnskunnskap og statstilskotet. 
Gjennomført norskopplæring for den enkelte som 
er omfatta av rett og plikt til opplæring, blir regis-
trert i NIR. Norskopplæring for asylsøkjarar blir 
også registrert i NIR. Dersom kommunane gjen-
nomfører opplæring etter introduksjonslova og 
norskopplæring for asylsøkjarar til ein lågare kost-
nad enn det tilskotet dei har motteke, beheld dei 
tilskotet uavkorta. Dersom tilskotet er utbetalt på 
feilaktig grunnlag, vil det bli gjort ei avrekning. 
Kommunane er ikkje forplikta gjennom lov til å gi 
asylsøkjarar norskopplæring, men når dei har 
motteke tilskot til norskopplæring for asylsøkja-
rar, må dei gi opplæring i samsvar med retnings-
linjene for dette tilskotet. Dersom norskopplæring 
for asylsøkjarar ikkje er gjennomført som for-
venta, vil det etter ei konkret vurdering kunne bli 
aktuelt å krevje tilskotet tilbakebetalt.

Budsjettforslag for 2013

Frå og med 1. september 2013 blir det innført obli-
gatoriske prøver i norsk. Departementet føreslår 

Tabell 3.9 Satsar for persontilskotet

2011 
Utbetaling 

over 5 år

2011 
Utbetaling 

over 3 år

2012 
Utbetaling 

over 5 år

2012 
Utbetaling 

over 3 år

2013 
Utbetaling 

over 5 år

2013 
Utbetaling 

over 3 år

Til-
skotsår

Låg 
sats

Høg 
sats

Låg 
sats

Høg 
sats

Låg 
sats

Låg 
sats

Låg 
sats

Høg 
sats

Låg 
sats

Høg 
sats

Låg 
sats

Høg 
sats

År 1 9 000 24 400 10 400 27 000 9 000 24 400 11 700 30 300 9 000 24 400 12 100 31 400

År 2 13 200 34 200 18 200 48 500 13 200 34 200 19 800 52 000 13 200 34 200 20 600 53 800

År 3 11 100 30 000 11 700 31 900 11 100 30 000 12 000 32 800 11 000 30 000 12 300 33 900

År 4 3 500 9 400 3 500 9 400 3 500 9 400

År 5 3 500 9 400 3 500 9 400 3 500 9 400

Sum 40 300 107 400 40 300 107 400 40 300 107 400 43 500 115 100 40 300 107 400 45 000 119 100

med bakgrunn i dette å avvikle resultattilskotet frå 
2013. Midlane skal nyttast til tre formål: auking av 
grunntilskotet (35,6 mill. kroner), utviklingsmid-
lar til kommunane (30 mill. kroner, sjå kap. 821, 
post 62) og utvikling av nytt IKT-system (5,5 mill. 
kroner, sjå kap. 821, post 45).

Departementet føreslår ei løyving på 1 648,7 
mill. kroner til opplæring i norsk og samfunns-
kunnskap i samsvar med introduksjonslova og til 
norskopplæring for asylsøkjarar. 

Kap. 3822 Opplæring i norsk og samfunnskunnskap for vaksne innvandrarar

Post 01 Norskopplæring i mottak,  
ODA-godkjende utgifter

Nokre innanlandske utgifter knytte til mottak av 
asylsøkjarar og flyktningar kan, i samsvar med 
statistikkdirektivet til OECD/DAC (Development 

Assistance Centre), godkjennast som offisiell utvi-
klingshjelp. Departementet føreslår at 96,6 mill. 
kroner av utgiftene på kap. 822, post 60 blir rap-
porterte inn som utviklingshjelp. Tilsvarande 
beløp blir ført som inntekt på kap. 3822, post 01. 

Kap. 823 Kontaktutvalet mellom innvandrarar og myndigheitene

Status for verksemda

Kontaktutvalet mellom innvandrarar og myndig-
heitane (KIM) er eit rådgivande og uavhengig 
organ for styresmaktene i saker som angår per-
sonar med innvandrarbakgrunn. Utvalet blir opp-
nemnt av Kongen i statsråd for periodar som sam-
svarer med stortingsvala.

KIM skal vere høyringsinstans i saker som 
særleg vedkjem innvandrarar og barna deira, og 
skal sjølv ta initiativ til å setje aktuelle saker på 
den politiske og offentlege dagsordenen. KIM 
skal, gjennom medlemmene sine, vere i kontakt 
med og utveksle synspunkt og erfaringar med 
innvandrarorganisasjonar og -miljø i regionane. 

For å fylle rolla si som rådgivande organ kan 
KIM ha dialog med offentlege styresmakter, fag- 
og forskingsmiljø, politiske parti, interesseorgani-
sasjonar og andre samarbeidspartnarar. Utvalet 
møtest minst fire gonger i året. 

KIM vedtek sjølv satsingsområda sine for kvar 
utvalsperiode. Satsingsområda indikerer kva 
saker KIM vil prioritere i utvalsperioden, men 
utvalet vil også setje søkjelyset på andre saker om 
nødvendig.

KIM består av éin leiar og 23 medlemmer med 
innvandrarbakgrunn. Alle fylka har eit medlem i 
utvalet, med unnatak av Oslo og Akershus, som 
har høvesvis fire og to medlemmer. Vararepresen-
tantar kjem i tillegg. Medlemmene i KIM skal 
representere breidda i innvandrarbefolkninga. 

Rapport for 2011/2012

Perioden for det eksisterande kontaktutvalet går 
frå 1. januar 2010 til 31. desember 2013. For denne 
perioden har KIM prioritert desse satsingsom-
råda: 1) likeverdige offentlege tenester, 2) likestil-
ling og deltaking og 3) rettar og arbeid knytt til 
rettar. 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Norskopplæring i mottak, ODA-godkjende utgifter 100 654 116 614 96 567

Sum kap. 3822 100 654 116 614 96 567

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 6 682 6 441 6 644

Sum kap. 0823 6 682 6 441 6 644

Endring i samansetjinga av utvalet frå 2010 og 
krav om ein strategisk plan for KIM sitt arbeid 
gjorde at det blei nødvendig å sjå på alle arbeids-
rutinane og tilpassinga til den nye strukturen i 
2011. Nye interne rutinar er etablerte. Utvalet har 
starta ein dialog med ulike organisasjonar og 
offentlege instansar om eit eventuelt formalisert 
samarbeid rundt satsingsområda.

Utvalet har vore ein sentral aktør for dialog 
med styresmaktene i etterkant av 22. juli.

KIM deltek i referansegrupper og utval og 
held fleire føredrag og innlegg, også internasjo-
nalt. Utvalet ser eit rom for å skape debatt og for å 
kome i kontakt med ulike miljø gjennom bruk av 
digitale medium. I 2011 innleidde KIM eit samar-

beid med internasjonale ekspertar på digital akti-
visme.

KIM fekk midlar frå Kommunal- og regional-
departementet til å arrangere regionale aktivitetar 
knytte til Kommunal- og fylkestingsvalet i 2011. 
KIM var òg medarrangør av Rapvalg 2011, som er 
ein nasjonal, internettbasert musikkonkurranse 
for å få fleire unge til å stemme ved val. Organisa-
sjonen mot offentlig diskriminering (OMOD) er 
prosjektansvarleg.

Post 01 Driftsutgifter

Departementet føreslår ei løyving på 6,6 mill. kro-
ner til drift av KIM i 2013.

Kap. 3823 Kontaktutvalet mellom innvandrarar og myndigheitene

På post 01 Diverse inntekter vil det bli rekneskapsført enkelte inntekter av mindre omfang.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 408

Sum kap. 3823 408

Programkategori 11.10 Tiltak for familie, likestilling og 
ikkje-diskriminering

Hovudinnhald og prioriteringar

Regjeringa har som mål at kvinner og menn skal 
kunne delta i arbeidslivet og dele på omsorgsopp-
gåvene i heimen. Slik kan samfunnet få nytte av all 
den kompetansen som finst blant innbyggjarane, 
og både kvinner og menn kan få brukt og utvikla 
evnene sine på ulike arenaer. 

For å nå målet om likestilling mellom kvinner 
og menn i familie-, arbeids- og samfunnsliv er det 
nødvendig å sjå familie-, likestillings- og arbeids-
livspolitikken i samanheng. Noreg har ein av dei 
høgaste fødselsratane i den industrialiserte delen 
av verda, kombinert med høg sysselsetjing blant 
kvinner. Delen kvinner som er i arbeidsstyrken, 
ligg høgt i OECD-området og vesentleg over snit-
tet for EU-landa. Dette er resultat av ein langsiktig 
politikk for at kvinner og menn skal kunne kombi-
nere arbeid og familie og halde ved like tilkny-
tinga til arbeidslivet i småbarnsfasen. Ein målretta 
likestillingspolitikk er òg god økonomisk politikk. 
Høg yrkesdeltaking blant begge kjønn bidreg 
vesentleg til økonomisk vekst og utvikling av vel-
ferdsstaten. 

Ein strategi for å styrkje kvinnene sin posisjon 
i arbeidslivet ytterlegare er å stimulere fedrane til 
å ta ein større del av omsorgsoppgåvene heime. 
Regjeringa har dei siste åra gjort fleire endringar i 
foreldrepengeordninga som gjer rettane til fedrar 
betre og legg til rette for auka fedreuttak. Sam-
stundes har ein òg auka den totale stønadsperio-
den for foreldrepengar. Fedrekvoten er eit av dei 
viktigaste tiltaka for å auke fedrars uttak av forel-
drepengar. Regjeringa vil i 2013 utvide fedrekvo-
ten med ytterlegare to veker slik at den blir 14 
veker. Samstundes blir den totale stønadsperio-
den aukt tilsvarande, frå 47 veker med 100 prosent 
lønnskompensasjon eller 57 veker med 80 prosent 
kompensasjon til 49 eller 59 veker. Den 1. juli 2013 
blir også tredeling av foreldrepengeperioden sett i 
verk. Kvar av foreldra får ein like lang øyremerkt 
periode etter fødselen – mødrekvote og fedre-
kvote på 14 veker. Ein noko lengre fellesdel må 
foreldra fordele seg imellom. I tillegg har mor, 
som tidlegare, tre veker før fødselen. Departe-

mentet vil i samråd med Arbeids- og velferdseta-
ten halde fram arbeidet for god informasjon til 
fedrar om kva rettar dei har, søknadsfristar mv.

Departementet samarbeider òg med dei stør-
ste organisasjonane i arbeidslivet for å skape 
merksemd om fedrane sine rettar og om behovet 
for å stimulere fedrar til å ta rettane i bruk. Dette 
arbeidet vil halde fram.

Den 1. august 2012 blei kontantstøtta for toå-
ringar avvikla, graderingsreglane for eittåringar 
blei endra, og aldersdifferensierte satsar blei inn-
førte. Omlegginga av kontantstøtta skal medverke 
til at kvinner i mindre grad trekkjer seg ut av 
arbeidslivet i småbarnsfasen, og at fleire barn vil 
bruke barnehage. Dette kan i mange tilfelle vere 
positivt for integreringa til barn og kvinner og for 
språkutviklinga til barn.

Eit forslag om lovfesta rett til inntil ein time 
ammefri per dag med lønn frå arbeidsgivar har 
vore på offentleg høyring sommaren 2012. Formå-
let med forslaget er å leggje til rette for at kvinner 
kan gå tidlegare attende til arbeidet etter fødsel, 
og dermed stimulere til ei jamnare deling av forel-
drepermisjon og omsorgsoppgåver mellom far og 
mor. 

Det er viktig at kvinners rettar ikkje blir svekte 
i samband med graviditet, svangerskap og forel-
drepermisjon. Regjeringa har derfor lagt fram eit 
forslag for Stortinget om lovfesting av rettar under 
og etter foreldrepermisjon.

Lik lønn for arbeid av lik verdi er òg eit viktig 
mål for regjeringa si likestillingspolitikk. Som eit 
ledd i dette arbeidet har regjeringa sendt på høy-
ring eit forslag om openheit omkring lønn.

Likestillingspolitikken må vere i framkant og i 
stadig utvikling for å prege utviklinga i samfunnet, 
og politikken må vere basert på solid kunnskap. 
Makt og ressursar er framleis skeivt fordelte mel-
lom kjønna. Det er eit satsingsområde for regje-
ringa å styrkje kunnskapen om dei utfordringane 
vi står overfor på dette feltet. 

Likestillingsutvalet, som hadde i mandat å 
greie ut norsk likestillingspolitikk med utgangs-
punkt i livsløp, etnisitet og klasse, leverte utgrei-
inga si til BLD i september 2012. Ei delutgreiing 

om likestillingsapparatet låg føre seinhaustes 
2011.

Regjeringa vil utarbeide ei stortingsmelding 
om likestilling mellom kjønna i eit livsløps-, etnisi-
tets- og klasseperspektiv. Meldinga skal etter pla-
nen leggjast fram våren 2013. Meldinga vil mellom 
anna følgje opp dei to utgreiingane frå Likestil-
lingsutvalet.

Regjeringa la hausten 2011 fram ein handlings-
plan for kjønnslikestilling, Likestilling 2014. Pla-
nen skal gjelde for perioden 2011–2014 og synleg-
gjere den heilskaplege likestillingspolitikken på 
tvers av sektorar. Planen inneheld mellom anna 
indikatorar for å kunne vurdere måloppnåinga og 
vil bli oppdatert etter handsaming av ny stortings-
melding om likestilling mellom kjønna.

Familievernkontora har ei viktig rolle når det 
gjeld å gi hjelp til barn og foreldre i familiar med 
høgt konfliktnivå. Det er eit viktig mål å hjelpe for-
eldra til å samarbeide om barna, både før og etter 
samlivsbrot, og at måloppnåinga under meklings-
ordninga er god. Vidare er det viktig å gi eit godt 
tilbod til barna. Samarbeidet mellom familievernet 
og instansar som barnevern og domstolar skal 
styrkjast. Det same gjeld for familievernet sitt til-
bod til valdsutsette barn. Det vil mellom anna 
innebere auka satsing på samtalegruppar og 
andre behandlingstilbod til utsette barn. Regje-
ringa føreslår på denne bakgrunn å auke løyvinga 
til familievernet.

Vald mot kvinner og barn er eit alvorleg og 
omfattande samfunnsproblem, og regjeringa 
arbeider både for å førebyggje valden og for å 
sikre tilbod til personar som er utsette for vald i 
nære relasjonar. Regjeringa tek sikte på å leggje 
fram ei Stortingsmelding om vald i nære relasjo-
nar. Meldinga vil bli etterfølgt av ein handlings-
plan som skal gå over 4 år.

Arbeidet med å styrkje hjelpe- og behandlings-
tilbodet til valdsutøvarar vil bli vidareført. Alterna-
tiv til vold (ATV) har oppretta ni ATV-kontor i 
samarbeid med kommunar og arbeider for å eta-
blere to nye kontor høvesvis i Bergen og på Nedre 
Romerike. Den avgrensa geografiske spreiinga av 
ATV-kontor gjer at familievernkontora, som finst 
over heile landet, vil vere det mest tilgjengelege 
hjelpe- og behandlingstilbodet til valdsutøvarar i 
dei aller fleste kommunar. ATV vil fortsatt vere ein 
sentral samarbeidspartnar for familievernkontora. 
Departementet vil bidra til å styrkje Barne-, ung-
doms- og familieetaten og familievernet sin kom-
petanse på å gi tilbod til valdsutøvarar. 

Regjeringa vil føre vidare arbeidet for eit sam-
funn med likestilling og fråvære av diskriminering 
for alle. Diskriminering er eit brot på menneske-

rettane som rammar både den enkelte og heile 
samfunnet. Likestilling inneber at alle skal ha like 
rettar, plikter og moglegheiter på alle område i 
livet, uavhengig av mellom anna kjønn, alder, etni-
sitet, religion, seksuell orientering og funksjons-
evne. BLD har ei pådrivar- og rettleiingsrolle over-
for andre departement for å fremme likestilling og 
hindre diskriminering på ulike grunnlag.

Departementet vil leggje fram forslag om end-
ringar i diskrimineringslovgivinga, mellom anna 
ein ny lov om forbod mot diskriminering på grunn 
av seksuell orientering og kjønnsidentitet.

Regjeringa sin handlingsplan Betre livskvalitet 
blant lesbiske, homofile, bifile og transpersonar er ei 
tydeleggjering av staten sitt ansvar overfor lhbt-
gruppene på ei rekkje område. For BLD er hand-
lingsplanen eit godt verktøy for å koordinere og 
styrkje politikken overfor lhbt-personar. 

Regjeringa si Handlingsplan for å fremme like-
stilling og hindre etnisk diskriminering går ut i 
2012. Eit av hovudmåla med planen er å bidra til ei 
god implementering av aktivitets- og rapporte-
ringspliktene i diskrimineringslova og diskrimine-
rings- og tilgjengelova. Eit anna hovudmål er å 
auke kunnskapen om arten av, omfanget av og 
årsakene til diskriminering for å kunne setje i verk 
meir treffsikre tiltak. Planperioden vil bli forlengd 
ut 2013.

Det er eit mål å fremme deltaking og likestil-
ling for personar med nedsett funksjonsevne. 
Regjeringa har ein visjon om at Noreg skal vere 
universelt utforma innan 2025. Eit viktig verke-
middel på området er oppfølging av Handlingspla-
nen for universell utforming og auka tilgjenge
(2009–2013), som skal støtte opp under implemen-
teringa av diskriminerings- og tilgjengelova, ny 
plan- og bygningslov og lovgiving om universell 
utforming mellom anna på områda utdanning, 
transport og IKT. Ei ekstern evaluering av sen-
trale tiltaksområde i handlingsplanen vil liggje 
føre våren 2013. Evalueringa vil danne grunnlag 
for å vurdere behovet for nye tiltak etter 2013.

Menneske med utviklingshemming har rett til 
eit sjølvstendig liv og skal ha den same valfridom-
men som andre. BLD tek, i samarbeid med fleire 
departement, sikte på å fremme ei stortingsmel-
ding om levekåra for menneske med utviklings-
hemming i 2013. 

Regjeringa vil arbeide vidare med å førebu 
iverksetjing av ny verjemålslov. Ein tek sikte på at 
lova kan tre i kraft 1. juli 2013. Regjeringa har føre-
slått å ratifisere FN-konvensjonen om rettane til 
menneske med nedsett funksjonsevne (CRPD), 
slik at Noreg blir bunde av konvensjonen så snart 
den nye verjemålslova er på plass.

Regjeringa vil feire hundreårsjubileet for at 
Stortinget 11. juni 1913 vedtok å innføre allmenn 
røysterett (kvinnestemmeretten). Dei sentrale fel-
lesverdiane demokratiet vårt byggjer på, som 
stemmerett, likestilling, deltaking og representa-
sjon, skal danne ramma rundt feiringa. Det er 
nemnt opp ein komité, som arbeider med ulike 
arrangement og tiltak lokalt, nasjonalt og interna-
sjonalt. Regjeringa foreslår å sette av 13 mill kro-
ner til feiringa av Stemmerettsjubileet i 2013.

God forskingsbasert kunnskap er eit viktig 
grunnlag for politikkutforminga, og departemen-
tet disponerer midlar til forsking, både program-
løyvingar til Noregs forskingsråd og prosjektløy-

vingar med sikte på å styrkje kunnskapsgrunnla-
get på dei ulike saksområda. Departementet driv 
òg informasjonsverksemd retta mot allmenta og 
gir tilskot til frivillige organisasjonar som arbeider 
for likestilling og mot diskriminering. Barne-, ung-
doms- og familieetaten og Arbeids- og velferdseta-
ten forvaltar ei rekkje verkemiddel på saksområ-
det.

Løyvinga til Likestillings- og diskriminerings-
nemnda blei auka i revidert nasjonalbudsjett 2012 
for å styrkje nemnda sitt arbeid med å handheve 
reglar om diskriminering. Denne styrkinga blir 
ført vidare.

Mål

For 2013 blir desse måla prioriterte:

Hovudmål Delmål

3: Likestilling mellom kvinner og menn i  
familie-, arbeids- og samfunnsliv

3.1: Likeverdig foreldreskap og godt samarbeid 
til beste for barna

3.2: Ei velfungerande og tilgjengeleg familie-
vernteneste

3.3: Eit godt grunnlag for å vidareutvikle like-
stillingspolitikken i eit livsløps-, klasse- og  
etnisitetsperspektiv 

3.4: Likelønn mellom menn og kvinner

3.5: Gode og tilgjengelege tilbod til personar 
utsette for vald i nære relasjonar

4: Eit ikkje-diskriminerande samfunn for alle  
uavhengig av m.a. kjønn, seksuell orientering,  
funksjonsevne og etnisitet

4.1: Gode verkemiddel mot diskriminering på 
grunnlag av kjønn, seksuell orientering, etnisitet 
og nedsett funksjonsevne

4.2: Full deltaking og likestilling for personar 
med nedsett funksjonsevne

Resultatrapport og strategiar

Delmål 3.1: Likeverdig foreldreskap og godt 
samarbeid til beste for barna

Resultatrapport 2011/2012

Ei arbeidsgruppe med representantar frå BLD, 
Dommerforeningen, Advokatforeningen, Psyko-
logforeningen og Domstoladministrasjonen la i 
mars 2011 fram ein rapport med forslag til tiltak 
for å redusere talet på barnelovsaker i domsto-
lane. Arbeidsgruppa føreslo å auke informasjons-
arbeidet og gjere meklingstilbodet meir kjent. I til-
legg føreslo gruppa å auke kompetansen til dei 
profesjonelle aktørane og å leggje til rette for meir 
samarbeid i saker etter barnelova. Departementet 
vil føre vidare arbeidet med å følgje opp rappor-
ten. Departementet har òg løyvd pengar til Dom-
stoladministrasjonen til å finansiere gjennomfø-
ringa av regionale seminar om sakshandsaminga i 
barnefordelingssaker der målgruppa var domma-
rar, advokatar, sakkunnige og tilsette i familiever-
net. Gjennom seminara kunne aktørane utvikle 
gode samarbeidsrutinar og felles kompetanse. I 
2012 skal det gjennomførast kompetanseheving 
for å styrkje kunnskapen knytt til vald og over-
grep. 

Arbeidet med gjennomføring av Haag-konven-
sjonen frå 1996 om foreldreansvar og tiltak for 
vern av barn held fram. 

Etter ei intern gjennomgåing av ordninga med 
tilsyn under samvære etter barnelova har BLD 
sendt ut eit høyringsnotat med forslag til endrin-
gar i lova. Formålet med forslaga er å styrkje bar-
neperspektivet, sikre meir effektiv iverksetjing av 
pålegg om tilsyn frå domstolen og sikre at barn og 
familiar i slike saker får betre oppfølging.

Eit regjeringsoppnemnt lovutval la 15. mars 
2009 fram NOU 2009: 5 Farskap og annen mor-
skap. Fastsetjing og endring av foreldreskap. 
Utgreiinga har vore på allmenn høyring, og depar-
tementet sitt arbeid med å følgje opp utgreiinga 
held fram.

Departementet har sidan januar 2010 samar-
beidd med ulike departement, direktorat og andre 
einingar for å klargjere rettstilstanden på feltet og 
avklare korleis offentlege myndigheiter skal hand-
same saker som gjeld barn fødde av surrogatmor i 
utlandet. I forlenginga av dette arbeidet har Skat-

tedirektoratet avdekka tilfelle der foreldreskap til 
barn fødde av surrogatmor i utlandet er registrert 
i folkeregisteret utan at det juridiske foreldreska-
pet etter barnelova eller adopsjonslova er i orden. 
Registreringen i folkeregisteret er ingen rett-
stiftande handling, og gir i seg sjølv ingen retts-
verknadar.

Norske rettsreglar regulerer ikkje surrogati 
direkte. Departementet er opptatt at så mange 
som mogleg av barna i Norge utan juridiske for-
eldre etter norsk rett, får etablert juridiske band 
til sine omsorgspersonar. Departementet har der-
for i førebels forskrift 23. mai 2012 nr. 446 om 
anerkjenning av farskap for barn fødde av surro-
gatmor i utlandet, gitt nærmare bestemmelser om 
anerkjenning av farskap fastsett i utlandet ved sur-
rogati slik at barna det gjeld sikrast ein juridisk 
far. Vidare har departementet hatt på høyring for-
slag til ei ny førebels lov om overføring av forel-
dreskap for å sikre barn i Norge fødde av surro-
gatmor i utlandet to juridiske foreldre, og departe-
mentet følgjer opp dette. 

Når personar som er busette i Noreg gjer avta-
ler med surrogatmødrer eller kommersielle sur-
rogatverksemder i andre land, vil det i tillegg til 
dei etiske problema også reise seg komplekse 
juridiske problemstillingar. Departementet vurde-
rer desse spørsmåla.

Seksjon for familiegenetikk ved Rettsmedi-
sinsk institutt, Universitetet i Oslo, blei overført til 
Nasjonalt folkehelseinstitutt 1. juli 2011, som ei 
avdeling ved Divisjon for rettsmedisin og rusmid-
delforsking. Seksjonen gjennomfører DNA-analy-
sar i farskapssaker på oppdrag frå det offentlege 
(NAV og domstolane). I 2011 blei det utført 964 
analysar, medan det i 2010 blei utført 829 analysar. 
Gjennomsnittleg sakshandsamingstid for opp-
draga var 7,5 verkedagar i 2011 og i tråd med for-
venta sakshandsamingstid.

Talet på foreldre som ordnar barnebidraget 
mellom seg utan å bruke tilbodet frå det offent-
lege, ligg stabilt på om lag 50 prosent. Det er 
grunn til å tru at god rettleiing, gebyrordninga 
og informasjon frå NAV er mykje av årsaka til 
dette.

Tabell 3.10 viser at det framleis i all hovudsak 
er menn som er bidragspliktige, og kvinner som 
er bidragsmottakarar. Delen mannlege bidrags-
mottakarar og kvinnelege bidragspliktige ser ut til 
å liggje stabilt på mellom sju og åtte prosent. 

1 Statistikken frå Arbeids- og velferdsdirektoratet omfattar ikkje gruppa bidragspliktige/bidragsmottakare som har gjort avtale 
utan offentleg innkrevjing. Tala på kvinner og menn er ufullstendig, sidan kjønn ikkje er oppgitt i alle tilfella. Dette kjem av utan-
landske personar utan norsk fødselsnummer.

Kjelde: Arbeids- og velferdsdirektoratet, tal per 31. desember.

Eit viktig mål med omlegginga av bidragsregelver-
ket i 2003 var at bidragsreglane skulle leggje betre 
til rette for samvære mellom barnet og den av forel-
dra barnet ikkje bur fast saman med. Sidan fleire 
foreldre gjer private avtaler om barnebidrag, blir 
statistikken frå NAV på dette området stadig min-
dre representativ for oppløyste familiar generelt. 
Departementet gjennomfører derfor ei intervju-
undersøking om samvære og bustad hausten 2012.

Regjeringa sende i juli 2009 forslag om å inn-
føre ei ordning med stans av offentlege ytingar og 
barnebidrag ved internasjonal barnebortføring på 
høyring. Høyringsrunden ga støtte til forslaget, 
men avdekka også høve for utgreiing og avklaring 
i forhold til menneskerettane og Noreg sine plik-
ter etter FNs konvensjon om økonomiske, sosiale 
og kulturelle rettar, FNs konvensjon om barnet 
sine rettar og Den europeiske menneskerettskon-
vensjon. Problemstillingane er komplekse, og det 
har vore behov for ytterlegere utgreiing av 
enkelte forslag. Oppfølginga skjer i samarbeid 
med Arbeidsdepartemente og andre aktuelle 
departement. 

Barne-, ungdoms- og familiedirektoratet (Buf-
dir) administrerer eit pilotprosjekt med formål om 

å styrkje tilbodet til barn som lever med høg kon-
flikt mellom foreldra etter samlivsbrot. Prosjektet 
har tre hovudelement: 1) å auke tilbodet om sam-
talegrupper for barn og unge i kommunane, 2) 
parallelle tilbod til foreldra om konfliktløysing ved 
familievernkontora og 3) utvikling av betre samar-
beidsrutinar mellom ulike kommunale tenester 
for barn og unge, for å fange opp barn og unge 
som treng særskild oppfølging på eit tidleg tids-
punkt. Ulike samarbeidsmodellar blir utprøvde.

Som direkte resultat av denne satsinga har om 
lag 880 barn og unge delteke i samtalegrupper. 
Samstundes har foreldra fått tilbod om kurs/rett-
leiing i betre foreldresamarbeid. Evalueringa frå 
samtalegruppene for barn viser at dei fleste er 
godt nøgde med tilbodet. Utprøvinga av parallelle 
tilbod til vaksne og barn med tilbakemelding til 
foreldra etter at barna har delteke i samtale-
gruppe, har medverka til at foreldra i større grad 
forstår barna sine behov. Den arbeidsforma ein 
har lagt opp til i prosjektet, har ført til tidlegare 
identifisering av høgkonfliktfamiliar etter samlivs-
brot. Familiar i konflikt etter samlivsbrot har blitt 
oppdaga tidlegare i kommunen og fått vidare hjelp 
ved familievernkontoret.

Tabell 3.10 Talet på bidragspliktige og bidragsmottakarar med offentleg fastsett bidrag fordelt på kjønn 
2002, 2004, 2006, 2008, 2010 og 20111

Totalt Menn prosent Kvinner prosent Kjønn ikkje oppgitt

Bidragspliktige

2002 128 587 86,6 9,2 4,2

2004 107 805 86,8 8,1 5,1

2006 101 685 86,3 8,2 5,5

2008 91 374 86,3 7,7 6,0

2010 83 835 86,2 7,6 6,2

2011 80 870 85,9 7,7 6,4

Bidragsmottakarar

2002 135 033 9,2 89,5 1,3

2004 114 799 8,1 90,4 1,5

2006 109 167 8,1 90,7 1,2

2008 98 738 7,7 91,2 1,1

2010 91 056 7,5 91,3 1,2

2011 87 921 7,5 91,3 1,2

Prosjektperioden er forlengd ut 2012. Konklu-
sjonar frå prosjektet vil danne grunnlaget for utfor-
ming av tiltak for denne målgruppa i framtida. 

Likestilt praksis i heimen og eit likeverdig for-
eldreskap bidreg til meir robuste samliv og redu-
serer risikoen for samlivsbrot. Papparingen er eit 
likestillingstiltak utvikla av Reform – ressurssen-
ter for menn på oppdrag frå BLD som oppfølging 
av St.meld. nr. 8 (2008–2009) Mannemeldinga. 
Bufdir overtok programmet våren 2011 og har 
arbeidd med å kvalitetssikre og tilpasse det. 
Direktoratet arbeider i 2012 med vidare planar for 
korleis tilbodet best kan gjennomførast.

Målsetjinga med tilskotsordninga til samlivstil-
tak er å styrkje samliv i parforhold, skape gode 
relasjonar og førebyggje samlivsoppløysing. Orga-
nisasjonar som arbeider for å styrkje og ta vare på 
parforhold kan søkje om midlar til samlivskurs. I 
2011 fordelte Bufdir 4,1 mill. kroner i tilskot til 
dette formålet.

Fleire søkjer om midlar til gjennomføring av 
samlivskurs for foreldre til barn med nedsett funk-
sjonsevne (Hva med oss?-kurs). I 2011 er det 
utvikla og delvis utprøvd nye kurskonsept tilpassa 
etniske minoritetsgrupper og samisk befolkning. 
Hva med oss? er under revidering med bakgrunn 
i brukarevalueringar og kursleiarevalueringar. 
Det blei arrangert 43 kurs i 2011.

Lågare etterspurnad frå helsestasjonane etter 
materiell til Godt samliv!, som er samlivskurs for 
førstegongsforeldre, tyder på lågare interesse for 
kurset enn tidlegare.

Kontantstøtte til eitt- og toåringar utan fulltids 
barnehageplass

Kontantstøtteordninga blei ført vidare utan end-
ringar i 2011. 

Kjelde: Arbeids- og velferdsdirektoratet, målt i månadlege gjennomsnitt

Nedgangen i talet på barn med kontantstøtte frå 
2010 til 2011 på 2 358 barn kjem av at 4 898 fleire 
barn hadde heiltidsplass i barnehage, medan det 
var 2 540 fleire barn i aldersgruppa. Av barn med 
kontantstøtte hadde 21,3 prosent redusert støtte. 
Det er 1,3 prosentpoeng færre enn i 2010. Dei 
fleste har lang deltid i barnehage med 20 eller 40 
prosent kontantstøtte. Det er flest toåringar med 
redusert støtte. Kontantstøtta blir utbetalt til den 
av foreldra som søkjer om støtte. I 85 prosent av 
tilfella er dette mødrene.

Frå barnehageåret 2012/2013 er kontantstøtta 
lagt om. Frå 1. august 2012 blir det ikkje lenger 
gitt kontantstøtte til toåringar. For barn i alderen 
13–18 månader er ordninga betra ved at satsen for 
full kontantstøtte er auka til 5 000 kroner per 
månad. For barn i alderen 19–23 månader er sat-
sen for full kontantstøtte ført vidare og utgjer 
3 303 kroner per månad. Satsstrukturen for delvis 
kontantstøtte er også forenkla. Kontantstøtte blir 
no gitt etter to satsar: full og halv kontantstøtte.

Våren 2012 blei det frå fleire hald, mellom 
anna i skriftleg form til statsråden, reist spørsmål 
om at endringane i kontantstøtteordninga også 
gjeld for tilfelle der stønadsmottakaren har fått 
innvilga kontantstøtte lenger enn til 1. august 
2012, når endringa tek til å gjelde. Departementet 
la derfor spørsmålet fram for Lovavdelinga i Jus-
tis- og beredskapsdepartementet. Høgsterett har 
tidlegare lagt til grunn at inngrep i trygdeytingar 
strir mot Grunnlova § 97 dersom dei utgjer ein 
«klart urimeleg eller urettferdig» tilbakeverknad. 
Lovavdelinga kom til at endringa i kontantstøtte-
lova ikkje kan karakteriserast som ein «klart uri-
meleg eller urettferdig» tilbakeverknad etter 
Grunnlova § 97. I vurderinga la Lovavdelinga sær-
leg vekt på at kontantstøtta er ei lovbestemt kort-
tidsyting som ikkje føreset gjenyting, omfanget på 
inngrepet og stønadsmottakarens høve til å førebu 
seg på endringa før ho trer i kraft. 

Alle kontantstøttemottakarar fekk i februar 
2012 brev med informasjon om omlegginga av 

Tabell 3.11 Barn i kontantstøttealder og barn med kontantstøtte 2008-2011

Gjennomsnitt
2008 2009 2010 2011

Endring 
2010/2011 (%) 

Barn i kontantstøttealder 114 470 116 315 119 209 121 749 +2 540 (+2,1)

Barn med kontantstøtte 47 815 42 351 38 999 36 641 –2 358 (–6,1)

Eittåringar med kontantstøtte 29 119 26 035 24 584 23 461 –1 123 (–4,6)

Toåringar med kontantstøtte 18 696 16 317 14 415 13 180 –1 235 (–8,6)

kontantstøtta. Lovavdelinga meinte at ein òg 
burde gjere formelle vedtak overfor den enkelte 
mottakaren. Dette blei gjort i juli. 

Barnetrygd – ei universell stønadsordning til 
forsørging av barn

Barnetrygda blei ført vidare utan endringar i sat-
sar eller regelverk i 2011.

Arbeids- og velferdsetaten si forvalting på BLDs 
ansvarsområde

Arbeids- og velferdsetaten har ansvar for å for-
valte ytingane barnetrygd, kontantstøtte, foreldre-
pengar og dessutan regelverket for barnebidrag. 
Etaten har hatt utfordringar både når det gjeld 
talet på saker til handsaming, og med å sikre rett 
utbetaling til den enkelte mottakaren.

Arbeids- og velferdsetaten har dei siste åra 
arbeidd målretta med å betre kapasiteten og kva-
liteten i ytingsforvaltinga. Arbeids- og velferdsdi-
rektoratet har sett i verk ei rekkje tiltak for å 
redusere sakshandsamingstidene og dessutan 
sett i gang eit systematisk og langsiktig arbeid for 
å betre kontrollen og kvaliteten i ytingsforval-
tinga.

Etaten handsamar ein aukande del av sakene 
sine innan normert tid, men på nokre saksområde 

når ein framleis ikkje dei måla ein har sett seg. 
Riksrevisjonen har i samband med revisjonen av 
Arbeids- og velferdsetatens rekneskap for 2010 
peikt på utfordringar i fastsetjing og berekning av 
barnebidrag og på at sakshandsamingstida på 
dette området har vore lang. I revisjonen av rekne-
skapet for 2011 er det avdekt manglar i forvaltinga 
på foreldrepengeområdet.

Barne-, likestillings- og inkluderingsdeparte-
mentet har lagt vekt på å sjå utfordringane knytte 
til Arbeids- og velferdsetaten si forvalting på 
departementet sitt ansvarsområde, i samanheng 
med dei samla utfordringane for etaten. Det er 
viktig å ha ei heilskapleg tilnærming til utfordrin-
gane. BLD har derfor hatt ein tett dialog med 
Arbeidsdepartementet og etaten sjølv. Denne dia-
logen vil bli vidareført.

Samtidig arbeider Arbeids- og velferdsetaten 
vidare med konkrete tiltak for å betre forvaltinga 

Tabell 3.12 Mottakarar av barnetrygd etter kjønn. Gjennomsnittstal for 2006, 2008, 2010 og 2011

I alt Ordinær stønad Utvida stønad
Ekstra 

 småbarnstillegg

2006

I alt 617 485 487 102 130 383 7 177

Prosentdel kvinner 94,0 97,0 82,5 98,0

Prosentdel menn 6,0 3,0 17,5 2,0

2008

I alt 629 224 503 379 125 845 6 194

Prosentdel kvinner 92,8 95,6 81,6 97,9

Prosentdel menn 7,2 4,4 18,4 2,1

2010

I alt 646 177 514 874 131 303 6 169

Prosentdel kvinner 91,5 94,3 80,6 97,5

Prosentdel menn 8,5 5,7 19,4 2,5

2011

I alt 650 533 519 031 131 502 5 774

Prosentdel kvinner 91,1 93,8 80,3 97,5

Prosentdel menn 8,9 6,2 19,7 2,5

av sakene og informasjonen som blir gitt til bruka-
rane på BLDs ansvarsområde.

Arbeidet med å oppgradere bidragsrettleiinga 
er i gang, og den nye rettleiinga skal etter planen 
setjast i verk i 2012.

Som eit ledd i arbeidet med å utvikle eit kvali-
tetssystem for ytingsforvaltinga er det utarbeidd 
sakshandsamingsstandardar for søknader om bar-
nebidrag og foreldrepengar. Standardane skal 
bidra til auka kvalitet i sakshandsaminga og lik 
forvaltingspraksis i heile landet. Arbeids- og vel-
ferdsdirektoratet har opplyst at det frå 2012 er 
krav om at standardane skal vere tekne i bruk i 
alle einingar som handsamar slike søknader.

Kontrollen av kvaliteten i sakshandsaminga er 
styrkt gjennom innføring av systematiske stikk-
prøvemålingar. Frå april 2012 blir det gjennomført 
tertialvise stikkprøvemålingar i saker om barnebi-
drag. 

For å førebyggje og avdekkje feilutbetalingar 
og trygdemisbruk er det gjennomført maskinelle 
etterkontrollar på utbetaling av foreldrepengar i 
2012. Dette inneber ei elektronisk samkøyring av 
register. Resultatet av samkøyringa skal analyse-
rast og gir grunnlag for kva saker som skal kon-
trollerast nærmare.

Også når det gjeld barnetrygd- og kontantstøt-
tesaker, er det gjennomført tiltak for å sikre kvali-
teten i sakshandsaminga. Det er mellom anna inn-
ført totrinns sakshandsaming på desse områda. 
Dette inneber at det alltid er to personar som 
handsamar desse sakene.

Ei nærmare utgreiing om status og strategiar 
for verksemda til Arbeids- og velferdsetaten er gitt 
i Prop. 1 S (2012–2013) frå Arbeidsdepartementet.

Strategiar og tiltak for 2013

Den 1. august 2012 blei kontantstøtte for toåringar 
avvikla, graderingsreglane for eittåringar blei 
endra, og det blei innført aldersdifferensierte sat-
sar. BLD har etablert eit samarbeid med Statistisk 
sentralbyrå (SSB) der arbeidskraftsundersøkin-
gane skal brukast til å sjå på endringane i arbeids-
tilknyting for arbeidstakarar med barn i kontant-
støttealder etter omlegginga av ordninga. 

NOU 2009: 5 Farskap og annen morskap har 
vore på allmenn høyring, og departementet sitt 
arbeid med å følgje opp utgreinga held fram. 
Departementet ser og nærmare på spørsmål om 
foreldreskap etter bruk av surrogati i utlandet. 
Barn må få foreldre så tidleg som mogleg i livet, 
uansett korleis barna har blitt til, og dette må skje 
på ein forsvarleg måte som tek omsyn til alle par-
tar. Det same gjeld for barn i internasjonale saker 

der foreldreskap skal fastsetjast i Noreg, men her 
må ein også ta omsyn til utanlandsk rett og inter-
nasjonal privatrett. Departementet følgjer arbeidet 
med surrogati i Haag-konferansen for internasjo-
nal privatrett, og vil ta omsyn til dei førebels rap-
portane som er lagde fram, og vidare til den ende-
lege rapporten som er venta våren 2013. Dei føre-
bels rapportane peiker på at alle partar i surrogati-
avtaler er sårbare og risikerer misbruk og utnyt-
ting. Vidare blir det understreka at problema som 
følgje av surrogati er internasjonale og aukande 
og må løysast internasjonalt, og at løysingar må 
gjelde både spørsmål om internasjonal privatrett 
og menneskerettar.

Samvære under tilsyn av ein offentleg opp-
nemnd tilsynsperson legg til rette for samvære i 
saker der det elles vil vere vanskeleg. Tilsynsord-
ninga er ei lovpålagd oppgåve heimla i barnelova, 
og det offentlege betaler for tilsyn opp til 16 timar 
årleg. Departementet har fremma høyringsnotat 
med forslag til endringar i barnelova om tilsyns-
ordninga. Tilsyn kan vere eit gode for barn i tilfelle 
der det ikkje kan vere vanleg samvære, men der 
det likevel er til barnet sitt beste med noko sam-
være. Departementet føreslår derfor ei utviding av 
ordninga, men også ei innstramming der dette er 
nødvendig. Departementet føreslår to hovudfor-
mer for nivåinndelt tilsyn: «beskytta tilsyn» (inntil 
16 timar tilsyn per år) og «støtta tilsyn» (inntil 32 
timar tilsyn per år). Kommunalt barnevern får 
ifølge forslaget ansvar for å oppnemne tilsynsper-
son ved «beskytta tilsyn». Familievernet (Barne-, 
ungdoms- og familieetaten, Bufetat) får ansvaret 
ved «støtta tilsyn». Gjennom forslaget tek departe-
mentet særleg sikte på å styrkje barneperspekti-
vet. Departementet vil sikre at domstolen legg nok 
vekt på barnets behov og ønskjer i saker om tilsyn 
under samvære, og vil vidare særleg auke barns 
rettstryggleik og verne barn mot foreldre som 
utset barna sine for omsorgssvikt. 

I etterkant av endringane i barnelova som 
Stortinget vedtok mars 2010, jf. Prop. 14 L (2009–
2010) og Ot.prp. nr. 104 (2008–2009), blei det sett 
ned ei arbeidsgruppe med representantar frå Jus-
tis- og beredskapsdepartementet og BLD for å 
greie ut i kva for situasjonar barn treng betre vern 
enn det dagens lovgiving gir, og korleis ein bør gi 
slikt vern. Departementet tek sikte på å leggje 
fram eit høyringsnotat med forslag til endringar i 
barnelova mfl.

Regjeringa har som mål å auke vernet av barn 
og styrkje rettane til foreldre i internasjonale 
saker om foreldreansvar og tiltak for vern av barn. 
Stadig fleire barn og foreldre har forankring i 
fleire land på grunn av global mobilitet. Regjerin-

gas arbeid med å leggje til rette for gjennomfø-
ringa av Haag-konvensjonen frå 1996 om foreldre-
ansvar og tiltak for vern av barn er noko for-
seinka, men vil halde fram.

Det er eit mål at fleire foreldre med høgt kon-
fliktnivå rundt samvær og kvar barnet skal bu fast, 
får hjelp frå familievernkontora til å løyse usemja 
gjennom eit godt og tilgjengeleg meklingstilbod, i 
staden for å reise sak for domstolane. Det vil nor-
malt dempe konfliktnivået mellom foreldra og 
vere til barnets beste at foreldra kjem fram til ei 
avtale på eit tidleg stadium. Meklinga etter ekte-
skapslova og barnelova og det heilskaplege tilbo-
det på familievernkontora (sjå omtale under del-
mål 3.2) er godt eigna til å hjelpe foreldre med å 
kome fram til gode avtaler og til å betre foreldre-
samarbeidet om barna etter samlivsbrot. På bak-
grunn av Riksrevisjonen si gjennomgåing av 
meklingsordninga vil ein arbeide vidare med å 
vidareutvikle forvaltinga av ordninga. For å sikre 
betre utnytting av det frivillige meklingstilbodet 
og andre tilbod i regi av familievernet skal ein 
arbeide vidare med informasjons- og haldringsen-
drande tiltak, utviklingsarbeid knytt til saker med 
høgt konfliktnivå, og auka kompetanse. Samarbei-
det mellom familievernet og instansar som barne-
vernet og domstolane skal styrkjast. Det blei 
hausten 2011 sett i gang eit utviklingsprosjekt i 
høgkonfliktsaker som skal vidareførast. Prosjek-
tet skal mellom anna identifisere korleis ein kan 
handsame saker med valdsproblematikk på ein 
god måte – frå sakene kjem inn til mekling, og ved 
eventuell seinare domstolshandsaming. Vidare 
må ein framleis arbeide for at det i større grad blir 
teke i bruk gode framgangsmåtar for høyring av 
barn under mekling.

Det er viktig å sikre ein god prosess og 
robuste avgjerder i dei tilfella der det er nødven-
dig at domstolane handsamar saka. Departemen-
tet vil særleg fokusere på tiltak som kan sikre ei 
best mogleg handsaming av saker med problema-
tikk knytt til vald og overgrep. Det skal derfor 
forskast på slike saker for å få fram meir kunn-
skap om domstolane si handsaming av desse 
sakene. Forskinga vil skje i regi av Nasjonalt 
kunnskapssenter om vold og traumatisk stress 
(NKVTS). Vidare vil departementet halde fram 
samarbeidet med Domstoladministrasjonen og gi 
økonomisk støtte til kompetanseheving for dom-
marar og andre profesjonelle aktørar i barnelovsa-
ker. Komande kompetanseheving skal særleg 
gjelde handsaminga av saker med valds- og over-
grepsproblematikk.

Det er eit internasjonalt mål å hindre barne-
bortføring og påskunde tilbakeføring av bortførte 

barn. Regjeringa ønskjer å ta i bruk nye verkemid-
del for å oppnå dette. Arbeidet med å følgje opp 
utgreiinga om å halde tilbake offentlege ytingar 
og barnebidrag ved internasjonal barnebortfø-
ring, og Lovavdelinga i Justisdepartementet si vur-
dering av utgreiinga sett i forhold til Noregs 
pliktar etter menneskerettane, er noko forseinka, 
sjå omtale under resultatrapporteringa. Departe-
mentet vil i 2013 halde fram med arbeidet.

På bakgrunn av svaret på spørsmål til skriftleg 
svar nr. 617 (2010–2011), jf. spørsmål nr. 718 
(2010–2011), vil departementet gjennomgå ord-
ninga med bidrag etter fylte 18 år.

Oppfølging Dokument 8:25 S (2011-2012) 
Representantforslag vedrørende barnebidrag

Stortingsrepresentantane Solveig Horne, Ib 
Thomsen, Øyvind Korsberg og Karin S. Woldseth 
fremma i dokument 8:25 S (2011-2012) forslag om 
at regjeringa umiddelbart – og i tråd med intensjo-
nane i Innst. S. nr. 185 (2006-2007) og Innst. O. nr. 
25 (2008-2009) – å fremme nødvendige lovendrin-
gar for å sikre at ein forelder ikkje skal belastast 
økonomisk i dei tilfeller kor ekspartnaren vel å 
vere heime med redusert eller ingen lønn etter å 
ha fått nytt barn med ny partnar.

Bakgrunnen for representantforslaget er ein 
situasjon der ein bidragsmottaker får nytt barn 
med ny partnar og tek ut 80 prosent foreldrepen-
ger slik at bidragspliktige må dekkje en større 
andel av fellesbarnets underhaldsutgifter, og bar-
nebidraget dermed aukar i dette tidsrommet. 
Spørsmålet er knytt til om bruk av regelen i 
bidragsregelverket som aksepterer inntekts-
reduksjoner inntil 20 prosent uten at inntekta 
skjønnsfastsettas, når den brukes ved uttak av for-
eldrepenger med 80 prosent dekning, er kjønns-
diskriminerande. 

Representantforslaget blei drøfta og handsama 
i Stortinget 11. juni 2012, og departementet lovet å 
komme tilbake til Stortinget med ein endeleg vur-
dering.

Etter departementets vurdering er det gode 
grunnar for å behalde regelen i bidragsregelver-
ket som aksepterer at både bidragspliktige og 
bidragsmottakere, uavhengig av årsak, kan ha ein 
inntektsreduksjon inntil 20 prosent uten at inn-
tekta skjønnsvurderast. Ein regelendring ville 
bety at det ved offentleg fastsetjing av barne-
bidrag ikkje lenger på generelt grunnlag kan 
aksepteres at foreldre med barn fra tidlegare for-
hold skal kunne disponere noe av sin tid uten at 
det offentlege overprøver dette valget. Dette er 
inngripende i forhold til den enkelte forelder sin 

handlefriheit. Departementet har etter dette kom-
met til at regelen som aksepterer en inntektsre-
duksjon inntil 20 prosent bør behaldes.  

Eit av måla med omlegginga av bidragsregel-
verket i 2003 var at bidragsreglane skulle leggje 
betre til rette for samvære mellom barnet og den 
av foreldra barnet ikkje bur fast saman med. 
Bidragsstatistikken frå NAV viser at samværet 
som ligg til grunn for den offentlege fastsetjinga 
av barnebidrag, ikkje har endra seg særleg dei 
siste åra. Det er ein svak tendens til at gruppa 
med mest samvære har auka noko. Sidan fleire 
foreldre gjer private avtaler om barnebidrag, blir 
bidragsstatistikken på dette området stadig min-
dre representativ for delte familiar generelt. Det 
er mellom anna klare systematiske skilnader på 
foreldre med offentleg fastsette barnebidrag og 
foreldre som avtaler privat. Departementet har 
derfor bede SSB om å gjennomføre ei intervjuun-
dersøking hausten 2012 som følgjer opp utvik-
linga når det gjeld samvære, bustad og barnebi-
drag, slik ho blei kartlagd i 2002 og 2004. Ei 
undersøking må sikre at ein får samanlikning over 
tid, samtidig som det blir gitt plass til nye pro-
blemstillingar.

Delmål 3.2: Ei velfungerande og tilgjengeleg 
familievernteneste

Resultatrapport 2011/2012

Dei siste åra har det vore ein betydeleg auke i 
etterspurnaden etter tenester frå familievernet. 
Aktivitetsveksten frå 2009 og 2010 har halde fram 
i 2011. Det er ein auke i talet på konsultasjonar 
både for meklingar og kliniske tenester. Årsrap-
porten frå Bufetat for 2011 syner at det blei gjen-
nomført knapt 120 000 konsultasjonar i familiever-
net, noko som utgjer 3,4 prosent fleire enn det til-
svarande talet frå Bufdir i 2010. Om lag 96 000 av 
konsultasjonane var knytte til behandling og 
24 000 til meklingar. Dette er ein auke frå 2010 på 
2,4 prosent i behandlingssamtaler og 7,2 prosent i 
meklingar.

Arbeidet med å utvikle ein tenestemodell for 
eit likeverdig familievern er vidareført. Arbeidet 
har ført til ei omorganisering i nokre regionar for 
å tilpasse tenesta til oppgåvene og befolknings-
grunnlaget. For å redusere dei administrative 
utgiftene har det dei siste åra skjedd ei omfattande 
samanslåing av kontor, frå 64 einingar i 2009 til 54 
i dag. Bufetat utarbeider òg ein tilrådd tenestemo-
dell med ei organisering av regionane som skal 
støtte opp under betre kvalitet og større likeverd i 
tilbodet.

Kjelde: SSB, familievernstatistikk

Familievernkontora har gjennom ulike informa-
sjons- og samarbeidstiltak medverka til auka 
kjennskap til familievernet og tilboda i tenesta. Eit 
av måla er å synleggjere familievernet som alter-
nativ til domstolsbehandling. Arbeidet med å styr-
kje samarbeidet mellom familievernet og domsto-
lane held fram. Det er etablert kontakt med ting-
rettane om samarbeid og nettverksbygging, hos-
piteringsordningar og informasjonsutveksling. 
For å nå målet om at familievernet skal vere eit 
alternativ til domstolsbehandling, har familiever-
net delteke på regionale konferansar i regi av 
Domstoladministrasjonen, nemnde under delmål 
3.1. Temaa har vore barnefordelingssaker og 
betre samarbeid.

Bufdir arbeider med sikte på lansering av nett-
portalen familie.no. Familievernkontora tek i 
aukande grad i bruk Klient- og resultatstyrt prak-

sis (KOR), eit verktøy for brukarmedverknad på 
individnivå i det daglege kliniske arbeidet. Alle 
familievernkontor skal ta i bruk KOR i 2013. Per 1. 
januar 2012 har 23 kontor teke i bruk metoden. 

Arbeidet i familievernet i 2011 har særleg vore 
retta mot saker der barn er involverte. Tenesta 
har styrkt den metodiske kompetansen i handte-
ringa av høgkonfliktsaker.

Tilboda til familiar med valdsproblem er inte-
grerte i familieverntenesta. Undersøkingar (Vold i 
nære relasjoner, Familievernets skriftsserie nr. 1) 
syner at kontora årleg møter mellom 4 000 og 
6 000 familiar der vald er eit problem. Familiever-
net har utvikla eit metodeopplegg, Tryggare barn-
dom, for familiar med valdsproblem som ønskjer å 
halde fram samlivet. Metoden legg stor vekt på 
tryggleik og er eit terapeutisk tilbod. Det tidle-
gare Brubyggjarprosjektet i familievernet har 

Tabell 3.13 Årsverk i familievernet

År 2006 2007 2008 2009 2010

Årsverk 387 433 424 432 422

utvikla ein terapeutisk metode i møte med ung-
dom som er utsette for tvangsekteskap, og for 
familiane deira.

Alle familievernkontora gir høg prioritet til 
arbeid med valdsoffer, valdsutøvarar og barn som 
er utsette for direkte eller indirekte vald. Mange 
familievernkontor gir tilbod om samtalegrupper 
for menn som ønskjer betre sinnemeistring. Fami-
lievernkontora samarbeider med Alternativ til 
vold (ATV), der ATV er etablert, for å gi eit heil-
skapleg tilbod til familiar der vald er eit alvorleg 
problem.

Prosjektet Kunnskap om vold – familievernets 
arbeid med vold i nære relasjoner i Finnmark i 
2009–2011 er sluttført. Prosjektet har ført til styr-
king av det faglege nettverket og kompetansehe-
ving ved alle kontora i Finnmark. Alle terapeutane 
har fått opplæring i terapeutisk arbeid med par 
der den eine er valdsutøvar.

Riksrevisjonen har peika på manglar knytta til 
meklingsordninga innan familievernet. Dette 
gjeld mellom anna avvik frå målet om at ventetida 
for mekling ikkje skal overstige tre veker frå søk-
nad til tilbod om første time. Resultat frå revisjo-
nen viser at det ikkje er nokon klar samanheng 
mellom lang ventetid og høgt befolkningsgrunn-
lag, men at det kan vere trekk ved leiinga og orga-
niseringa som spelar inn.

Statistikk frå Bufdir dei siste åra syner at talet 
på meklingssaker som blir avslutta i familievernet, 
har gått opp og ventetida på første meklingstime 
har gått ned. Kravet om ei ventetid på maksimalt 
tre veker for meklingar blir oppfylt i 84 prosent av 
sakene, mot 67 prosent i 2010. Utviklinga er posi-
tiv i alle regionar, bortsett frå Region nord. Effek-
tiviteten har auka ved at ventetida har gått ned 
samtidig som familievernet har gjennomført fleire 
meklingar. Talet på eksterne meklingar har gått 
ned. 

Statistikken frå Bufdir syner at mange avslut-
tar meklinga etter den første obligatoriske timen. 
Målet er at fleire i denne gruppa skal gjere seg 
nytte av det frivillige meklingstilbodet.

Regionane har meldt at det er sett i gang akti-
vitetar ved alle kontora for å unngå at barneforde-
lings- og samværesaker hamnar i rettsapparatet. 

Strategiar og tiltak for 2013

Familievernkontora i landet har som ei sentral 
målsetjing å styrkje parforholda, førebyggje sam-
livsbrot og yte hjelp til å betre foreldresamarbei-
det etter samlivsbrot. Kontora skal utføre lovpå-
lagd mekling etter barnelova og eksteskapslova. 
Ei prioritert oppgåve er å gi hjelp til barn og 

vaksne som lever i familiar med vedvarande høgt 
konfliktnivå og familiar med valdsproblematikk. 
Rask og tidleg hjelp til utsette familiar og barn vil 
kunne førebyggje og hindre problemutvikling. 
Dette er førebyggjande barnevern og førebyg-
gjande arbeid mot vald i nære relasjonar.

Målet er eit familievern som sikrar eit likever-
dig tenestetilbod til brukarane, har høg kvalitet på 
det faglege arbeidet og utnyttar ressursane effek-
tivt. Riksrevisjonen har i si gjennomgåing av 
meklingsordninga peikt på at det ikkje finst eit 
geografisk likeverdig tilbod innan familievernte-
nesta. På bakgrunn av revisjonen av meklingsord-
ninga skal ein arbeide vidare for å auke måloppnå-
inga og styrkje forvaltinga av ordninga.

Det er varierande dekningsgrad for familie-
verntenesta i ulike delar av landet. Drifta av fami-
lievernet blir vurdert kontinuerleg, og arbeidet for 
å sikre eit mest mogleg likeverdig tilbod i regio-
nane held fram. 

Det er eit mål at enda fleire foreldre med eit 
høgt konfliktnivå får hjelp til å kome fram til ei 
avtale hos familievernkontora, og at det frivillige 
meklingstilbodet blir betre utnytta, slik at foreldra 
kan få til ei avtale om barna på eit tidleg stadium, 
utan at konflikten blir eskalert. Samarbeidet med 
domstolane i meklingssaker vil bli ført vidare, og 
arbeidet med å sikre ein god fagleg meklingsprak-
sis held fram i 2013. 

Samstundes skal tilbodet om samarbeidssam-
taler i familievernet utviklast vidare, slik at avtaler 
om barna skal fungere best mogleg i tida etter 
samlivsbrotet, jf. omtale av samtalegrupper for 
barn.

Det skal byggjast vidare på røynsler frå pro-
sjektet Ser du meg?, som var retta mot barn og for-
eldre som har store samarbeidskonfliktar etter 
samlivsbrot, og som blir avslutta i desember 2012. 
Tilbodet omfattar samtalegrupper for barn, forel-
dresamarbeidskurs og betre samarbeid mellom 
ulike lokale instansar for å fange opp barn som 
treng særskild oppfølging.

For å sikre at brukarane får medverknad i 
utviklinga av kvaliteten på tenestene, innfører 
familievernet eit gjennomgåande felles system for 
tilbakemeldingar frå klientane som skal nyttast i 
alle terapi- og rettleiingssamtaler. Bufetat har ved-
teke å implementere modellen Klient- og resultat-
styrt praksis (KOR) som det kvalitativt beste og 
mest praktiske verktøyet. Bufdir skal vidareføre 
implementeringa av modellen med sikte på at 
heile familievernet skal bruke han ved utgangen 
av 2013.

Familievernkontoret skal vere den naturlege 
staden å søkje hjelp for samlivsproblem, mekling 

eller samarbeidsproblem om felles barn. For å 
sikre eit heilskapleg perspektiv i det arbeidet fami-
lievernet gjer, skal ein framleis stimulere til auka 
samarbeid med andre delar av tenesteapparatet, 
deriblant barnevernet. Ein føresetnad for ei til-
gjengeleg teneste er at folk flest kjenner til familie-
vernet. Oppfølging av kommunikasjonsstrategien 
for familievernet skal medverke til at allmenta får 
større kjennskap til familievernkontora og tilboda 
deira. Bufdir skal arbeide vidare med utviklinga av 
ein offentleg familieportal, familie.no, som skal gi 
brei, kvalitetssikra kunnskap til publikum gene-
relt om samliv og foreldrerettleiing, og særleg 
overfor familiar som har barn med nedsett funk-
sjonsevne.

Tilboda til familiar med valdsproblem er ein 
integrert del av familieverntenesta. Familiever-
net vil halde fram med å styrkje kompetansen på 
arbeid med vald i nære relasjonar, som òg omfat-
tar æresrelatert vald. Tilbodet til valdsutsette 
barn skal styrkjast, sjå omtale under kap. 842, 
post 21.

Delmål 3.3: Eit godt grunnlag for å 
vidareutvikle likestillingspolitikken i eit 
livsløps-, klasse- og etnisitetsperspektiv

Resultatrapport 2011/2012

Som eit ledd i oppfølginga av Handlingsplan for å 
fremme likestilling og hindre etnisk diskriminering
(2009–2012) har departementet oppretta eit forum 
for likestillingsdata. I forumet har departementet, 
Likestillings- og diskrimineringsombodet, Barne-, 
ungdoms- og familiedirektoratet, Statistisk sen-
tralbyrå, Reform – ressurssenter for menn og ein 
representant frå Likestillingsutvalets sekretariat 
delteke. Formålet med forumet er å få ei meir heil-
skapleg og systematisk tilnærming til innhenting 
av data som kan kaste lys over likestilling og dis-
kriminering på ulike grunnlag. Dei funna forumet 
gjer, vil bli oppsummerte i ein rapport. Rapporten 
skal synleggjere svake punkt og manglar i det 
eksisterande datagrunnlaget. Rapporten vil danne 
grunnlag for vidare datautvikling.

Integrert kjønns- og likestillingsperspektiv på alle 
politikkområde og forvaltingsnivå

Regjeringas politikk har ein tydeleg profil når det 
gjeld likestilling mellom kjønna, både nasjonalt og 
internasjonalt. BLD har ein pådrivarfunksjon for 
likestillingspolitikken og gir råd til dei andre 
departementa. I 2011 har departementa mellom 
anna samarbeidd om utarbeidinga av Likestilling 

2014 – regjeringas handlingsplan for likestilling 
mellom kjønna.

Likestilling 2014 – regjeringas handlingsplan 
for likestilling mellom kjønna blei lansert i novem-
ber 2011 og er den første handlingsplanen for like-
stilling på alle samfunnsfelt som blir lagt fram på 
tjue år. Planen gjeld for perioden 2011–2014 og 
konkretiserer regjeringas politiske målsetjingar 
for likestillingsfeltet. Handlingsplanen gir oversikt 
og eit heilskapsbilete av politikken. Planen inne-
held totalt 86 nye tiltak. BLD vil følgje opp dei 
enkelte tiltaka og sørgje for rapporteringar og eva-
lueringar undervegs. Til dette arbeidet inneheld 
handlingsplanen mellom anna eit sett indikatorar 
for å kunne vurdere måloppnåinga på kvart enkelt 
felt som er omtalt. 

Regionalt

Departementet har ført vidare innsatsen for det 
regionale likestillingsarbeidet. Offentlege og pri-
vate verksemder har plikt til å ta hand om likestil-
lings- og mangfaldsperspektivet både som tenes-
teytar og arbeidsgivar på lokalt og regionalt nivå. 
Det er gitt midlar til vidareføring av dei tre regio-
nale likestillingssentera: Likestillingssenteret i 
Hamar, KUN – senter for kunnskap og likestilling 
i Steigen og Senter for likestilling i Kristiansand. 
Dei regionale sentera for likestilling og mangfald 
har ei informasjons- og pådrivarrolle for aktivitets- 
og rapporteringsplikta etter likestillingslova, dis-
krimineringslova og diskriminerings- og tilgjenge-
lova. Sentera har ytt rettleiing, opplæring og erfa-
ringsutveksling til lokale og regionale verksem-
der.

Departementet har også i 2011 tildelt midlar til 
Agder-fylka si tiårssatsing på likestilling, Fritt 
valg. Prosjektet har gitt ny kunnskap om kjønn og 
utdanningsval. I 2011 blei det halde eit seminar for 
fylkesmannsembeta om deira rolle for å følgje opp 
og informere om aktivitets- og rapporteringsplik-
tene i likestillingslovgivinga.

Departementet har fungert som pådrivar over-
for fylkesmennene og deira rettleiing av kommu-
nane i aktivitets- og rapporteringspliktene. Det 
skjer ei positiv utvikling i fylkesmennenes infor-
masjons- og rettleiingsarbeid om likestilling og 
aktivitets- og rapporteringspliktene i likestillings- 
og diskrimineringslovgivinga. Det er likevel rom 
for forbetringar. 

Prøveprosjektet i Gáldu for fremming av like-
stilling og mangfald i det samiske samfunnet som 
blei initiert av BLD saman med Sametinget og 
Fornyings-, administrasjons- og kyrkjedeparte-
mentet, hadde noko lågare aktivitet enn planlagt. 

Prosjektet Likestilling og mangfold i det samiske 
samfunnet, som starta opp i 2011, er ikkje vidare-
ført i 2012 på grunn av bemanningssituasjonen 
ved Gáldu. Ein føreset likevel at prosjektet held 
fram frå 1. januar 2013 og blir avslutta innan 31. 
desember 2014.

Medvit om mannsroller

Stortingsmelding nr. 8 (2008–2009) Om menn, 
mannsroller og likestilling blei handsama av Stor-
tinget i 2009. Fleire tiltak er sette i verk, mellom 
anna tiltak knytte til vald og overgrep, samlivs- og 
foreldreområdet og eit meir familievennleg 
arbeidsliv. Mannsperspektivet er vidareført i 
regjeringas handlingsplan for likestilling.

Departementet avslutta i 2011 støtta til eit tre-
årig professorat i maskulinitets- og likestillingsfor-
sking som blei oppretta ved Universitetet i Oslo, 
Senter for kunnskap om kjønn, i 2008. Dette har 
bidrege til ei internasjonalisering av norsk likestil-
lingsforsking. Professoratet er vidareført av uni-
versitetet.

Løyvinga til Reform – ressurssenter for menn 
blei vidareført. Innsatsen var i 2011 knytt til syn-
leggjering av senteret, kunnskap om menns like-
stillingsutfordringar, eit meir familievennleg 
arbeidsliv, synleggjering av menn som fedrar, sat-
sing på menn med minoritetsbakgrunn og sosial 
inkludering, oppvekst og sosialisering for gutar og 
valdsførebyggjande arbeid.

Likestilling i familien

NOVA-rapporten Likestilling heime byggjer på 
analysar av data frå surveystudiane LOGG (Stu-
dien av livsløp, generasjon og kjønn) og NorLAG, 
den norske delen av denne studien. Likestilling i 
familielivet er studert etter ulike livsfasar, sosial 
klasse og lokal kontekst. Nokre av funna er: Til-
nærma lik deling av barneomsorg er utbreidd i 
Noreg i dag. Husarbeid er meir tradisjonelt delt. 
Dei yngre deler meir likt enn dei eldre. Jo høgare 
utdanning, inntekt og yrkesklasse kvinner har, jo 
vanlegare er det å dele likt. Det er klare forskjellar 
mellom landsdelane når det gjeld deling av husar-
beid. Praksisen for deling av husarbeid blir ikkje 
endra når barna flyttar ut, og arbeidsdelinga mel-
lom partane endrar seg lite i seinare periodar av 
livet. Eitt kapittel handlar om haldningar til like-
stilling. Nordmenn har dei siste 25 åra gradvis 
blitt meir positive til likestilling mellom kjønna, 
spesielt kvinner. Dei som har eit tradisjonelt syn 
på likestilling, er først og fremst menn. Dei yng-
ste, særleg unge menn, er mindre likestillings-

vennlege enn personar i tretti- og førtiåra. Opp-
slutninga om likestilling aukar med stigande 
utdanningsnivå. Det er små geografiske skilnader 
i haldningar til likestilling. I 1985 var det under 
halvparten som føretrekte den fullt likestilte fami-
lieforma. 24 år seinare er biletet eit heilt anna. 
Meir enn to tredelar føretrekkjer no denne fami-
lieforma. Analysane tyder ikkje på at såkalla nye 
og omsorgsfulle fedrar også er omsorgsfulle 
søner. Tvert om er det slik at han som overlèt 
hovudansvaret for husarbeidet til partnaren, i 
større grad stiller opp for eigne foreldre. Forska-
rane finn at begge kjønna er mest tilfredse med 
arbeidsdelinga heime når husarbeidet er likt delt. 
Samlivskvaliteten er høgast der omsorga for barn 
blir delt likt. I motsetnad til anna forsking finn 
NOVA-forskarane ingen tendens til at likedeling 
heime reduserer sjansen for skilsmisse – tvert 
om. Dersom mannen gjer meir husarbeid enn 
kvinna, er sjansen for skilsmisse innan dei neste 
fem åra omtrent dobbelt så høg som om kvinna 
gjer mest eller meir. Forskarane går ut frå at dette 
kan forklarast med verdiar og haldningar. Par der 
han gjer mest, kan ha eit meir moderne syn på 
ekteskapet, der misnøye lettare resulterer i at for-
holdet blir oppløyst. I så fall er arbeidsdeling inga 
«årsak» til seinare skilsmisse. Det står att å sjå om 
desse resultata blir stadfesta i seinare analysar. 
Rapporten blir brukt som ein del av underlaget i 
utgreiinga til Likestillingsutvalet.

Likestilling i arbeidslivet

Rapporten Den kjønnsdelte arbeidsmarknaden
(Sintef og NTNU) viser at det er stabilitet framfor 
endring som har prega utviklinga i den kjønns-
delte arbeidsmarknaden i Noreg dei siste tjue åra. 
Det har vore lita endring i den horisontale kjønns-
segregeringa: Delen kvinner som jobbar i offent-
leg sektor, har auka i perioden. Blant menn er det 
ein nedgang i den delen som jobbar i offentleg 
sektor. Det tyder på at offentleg sektor har blitt 
enda meir kvinnedominert. Det er ei svært stabil 
utvikling i næringstilknytinga til menn og kvinner. 
Det er teikn til noko mindre kjønnssegregering i 
yrke; det har blitt meir vanleg å arbeide i yrkes-
grupper med jamn fordeling av kvinner og menn 
(innanfor ei fordeling på 40/60 prosent), og det 
har blitt færre som arbeider i yrke som er anten 
sterkt mannsdominerte eller sterkt kvinnedomi-
nerte.

Når det gjeld vertikal kjønnssegregering (leia-
rar), er det teikn til utjamning. Delen av syssel-
sette kvinner som har leiarstillingar har auka. 
Framleis er det langt fleire menn enn kvinner som 

er leiarar uansett nivå. Det er ingen klare teikn til 
at yngre kvinner og menn oppfører seg annleis i 
arbeidsmarknaden enn eldre generasjonar, bort-
sett frå ein tendens til at dei yngste jobbar meir. 
Blant innvandrarar er det dei same kjønnssegre-
geringsmønstera som hos etnisk norske, medan 
ikkje-vestlege innvandrarar skil seg ut ved at 
svært få (både kvinner og menn) sit i leiarposisjo-
nar. Rapporten blir brukt som ein del av underla-
get i utgreiinga til Likestillingsutvalet.

Rapporten Diskriminering i arbeidslivet (ISF 
og FAFO) viser at diskriminering i tilsetjingspro-
sessar er eit hinder for tilgangen til arbeidslivet 
for personar med etnisk minoritetsbakgrunn. 
Sjansen for å bli kalla inn til eit jobbintervju er i 
gjennomsnitt om lag 25 prosent lågare dersom 
søkjaren har eit utanlandsk klingande namn, sam-
anlikna med identisk kvalifiserte søkjarar med 
majoritetsbakgrunn. Det er skilnader knytt til 
kjønn, geografi, sektor, bransje og stillingstype. 
Effekten av etnisk bakgrunn er langt større i pri-
vat enn i offentleg sektor. 

Intervju med arbeidsgivarane tyder på at dis-
kriminering må forklarast med ein kombinasjon 
av arbeidsgivarane sin varierande kjennskap til 
etniske minoritetar, tidlegare erfaringar, etniske 
stereotypiar og uvisse knytt til om jobbsøkjarar 
med utanlandske namn faktisk er i stand til å 
utføre ein jobb på linje med godt kvalifiserte jobb-
søkjarar med majoritetsbakgrunn. Barrierane 
minoritetskandidatane møter, kan ikkje forklarast 
med elles relevante faktorar som språk, utan-
landsk utdanning eller svakare arbeidserfaring. 
Søknadene frå personane med minoritetsbak-
grunn signaliserer at dei er fødde og oppvaksne i 
Noreg, eller kom til landet i ung alder. Resultata 
tyder dermed på at norskfødde med innvandrarfo-
reldre kan ha problem med å bli inkluderte i den 
norske arbeidsmarknaden.

Andre aktivitetar på likestillingsområdet

Likestillingsutvalet, som blei oppnemnt for å greie 
ut norsk likestillingspolitikk med utgangspunkt i 
livsløp, etnisitet og klasse, fekk i oktober 2010 ei 
presisering av mandatet sitt om å greie ut dei eksis-
terande institusjonelle og organisatoriske ram-
mene for likestillingsarbeid i offentleg regi på sen-
tralt, regionalt og lokalt nivå. Utvalet la fram innstil-
linga si i NOU 2011: 18 Struktur for likestilling 15. 
november 2011. Utgreiinga blei send på brei høy-
ring i desember 2011. Likestillingsutvalet leverte 
den andre utgreiinga si i september 2012. Departe-
mentet vil vurdere forslaga dels i det vidare lovar-
beidet sitt, dels i ei stortingsmelding i 2013.

Stemmerettskomiteen har vore ein arbeidande 
komité sidan 2010 og har hatt fire årlege møte/
samlingar. Stemmerettsjubileet er organisert etter 
sektorprinsippet med BLD som nav og sekretari-
atsansvarleg. Komiteen har oppmoda fylkeskom-
munane om å opprette jubileumskomitear, og per i 
dag har dei fleste fylke slike, som også skal bru-
kast om att under grunnlovsjubileet. 

Det er sett av 0,55 mill. kroner årleg til oppføl-
ging av ein toårig avtale for perioden 2011–2012 
mellom departementet og FOKUS – Forum for 
Kvinner og Utviklingsspørsmål om samarbeid i 
kvinne- og likestillingsspørsmål nasjonalt og i 
saker retta mot FN. Samarbeidet omfattar gjen-
nomføring av ein årleg kontaktkonferanse for dia-
log mellom styresmakter og frivillige organisasjo-
nar om FN og kjønnslikestilling. Årets kontakt-
konferanse førebudde og drøfta hovudtemaet for 
møta i FNs kvinnekommisjon (CSW) i 2012 og 
innspel til FNs konferanse om berekraftig utvik-
ling – Rio + 20.

Internasjonalt

Departementet har vidareført deltakinga si i 
Embetsmannkomiteen for likestilling og oppgåver 
knytte til Ministerkomiteen for likestilling i Nor-
disk ministerråd (NMR). Spørsmålet om å utvide 
omgrepet likestilling i det nordiske samarbeidet 
til å omfatte fleire diskrimineringsgrunnlag enn 
kjønn og nedsett funksjonsevne, til dømes etnisi-
tet og seksuell orientering, blei omtalt i det norske 
formannskapsprogrammet og i sektorprogram-
met for likestilling. Spørsmålet har også vore oppe 
i Nordisk råd, som tilrår å sjå fleire diskrimine-
ringsgrunnlag i samanheng. Saka er no til intern 
utgreiing i NMR.

Retningslinjer for Europa-arbeidet i BLD er 
nedfelte i departementet sine Europaråds- og EU-
strategiar. Noreg deltek i EUs fleirårige hand-
lingsprogram PROGRESS og DAPHNE III for 
perioden 2007–2013. Sjå òg omtale under delmål 
4.1. Departementet finansierer ein likestillings- og 
ikkje-diskrimineringsråd ved Noregs delegasjon i 
Brussel. Ordninga med ein nasjonal ekspert på 
området likestilling mellom menn og kvinner blei 
ført vidare.

BLD tek del i Europarådets styringskomité for 
likestilling (CDEG) og i ekspertkomiteen for barn 
og familie (CS-SPFC). Europarådet vedtok i mai 
2011 ein konvensjon om å hindre og kjempe mot 
vald mot kvinner og vald i nære relasjonar. Depar-
tementet deltok aktivt i arbeidet med utforminga 
av konvensjonsteksten. Noreg signerte konven-
sjonen den 7. juli 2011. Ansvaret for å følgje opp 

konvensjonen blei lagt til CDEG. Det internasjo-
nale arbeidet er nærmare omtalt i del III i proposi-
sjonen.

Strategiar og tiltak for 2013

Regjeringa vil utarbeide ei stortingsmelding om 
likestilling mellom kjønna i eit livsløps-, etnisitets- 
og klasseperspektiv. Meldinga skal etter planen 
leggjast fram våren 2013, og vil først og fremst føl-
gje opp dei to utgreiingane frå Likestillingsutvalet: 
NOU 2011: 18 Struktur for likestilling og NOU 
2012: 15 Politikk for likestilling. 

Likestilling 2014 – regjeringas handlingsplan 
for likestilling mellom kjønna skal gjennomførast i 
perioden 2012–2014. BLD vil følgje opp dei 
enkelte tiltaka og sørgje for rapporteringar og eva-
lueringar undervegs. Til dette arbeidet inneheld 
handlingsplanen mellom anna eit sett indikatorar 
for å vurdere måloppnåinga på kvart enkelt felt 
som er omtalt.

Prosjektet Likestilte kommuner er eit tiltak i 
handlingsplanen som skal gjennomførast i perio-
den 2012–2014. Prosjektet skal utvikle eit eige 
program for likestilte kommunar gjennom auka 
kompetanse og innsats for ei integrering av like-
stillingsperspektivet i kommunal politikk og 
tenester. 

BLD gav i 2011 Fafo i oppdrag å undersøkje 
arbeidsforholda ved strippeklubbane i landet. 
Oppdraget er eit av tiltaka (nr. 76) som er omtalte 
i regjeringas handlingsplan Likestilling 2014, der 
det står at regjeringa vil undersøkje arbeidsmiljøet 
ved strippeklubbane og moglege samanhengar 
mellom stripping og prostitusjon eller menneske-
handel. Utgreiinga skal liggje føre i mars 2013. 
Departementet vil vurdere ytterlegare tiltak på 
bakgrunn av rapporten frå Fafo.

Departementet vil vidareføre arbeidet med å 
følgje opp St. meld. nr. 8 (2008–2009) Om menn, 
mannsroller og likestilling. Målsetjinga vil vere å få 
menn meir aktivt med i utviklinga av eit meir like-
stilt samfunn. Departementet vil gi driftstilskot til 
stiftinga Reform – ressurssenter for menn som eit 
ledd i dette arbeidet. BLD vil forlengje prosjekt-
løyvinga til tre regionale senter for likestilling og 
mangfald med eitt år. Dette gjeld Likestillingssen-
teret i Hamar, KUN – senter for kunnskap og like-
stilling i Steigen og Senter for likestilling i Kristi-
ansand. Dei tre regionale sentera skal følgje opp 
lokale og regionale verksemder gjennom rettlei-
ing, opplæring og erfaringsutveksling i arbeidet 
for å fremme likestilling.

Departementet ønskjer å byggje opp eit miljø 
som kan sjå kjønnslikestillingspolitiske tema i 
samanheng, kan stimulere til oppbygginga av eit 
nasjonalt kjernemiljø og kombinere kvalitet med 
kva som er relevant politisk og samfunnsmessig. 
Det skal derfor lysast ut 4 mill. kroner til danninga 
av eit forskingskonsortium på kjønnslikestillings-
feltet. Konsortiet vil ha eit fleirårig perspektiv.

Kunnskap om tidsbruk i eit familielivs- og 
kjønnslikestillingsperspektiv er viktig. Ein analyse 
av funna i SSBs tidsbruksundersøking frå 2010 
blei sett i gang hausten 2012 og skal vidareførast. 

Resultat av prosjekta i Noregs forskingsråds 
program Velferd, arbeidsliv og migrasjon (VAM) er 
av stor nytte for departementet. Sjå omtale av pro-
grammet under del III.

Stemmerettsjubileet 1913–2013

I 2013 ønskjer regjeringa å feire at det er hundre 
år sidan det blei innført allmenn stemmerett. 
Målet er ei feiring for og med alle, med særleg 
vekt på å synleggjere og engasjere rundt viktige 
verdiar som demokratiet vårt er tufta på: Stemme-
rett, likestilling, representasjon og deltaking. For 
å kunne gjennomføre ei omfattande feiring, fore-
slår regjeringa å styrkje satsinga på Stemmeretts-
jubileet med 8 mill. kroner i 2013.

Komiteen har ansvar for større, sektorovergri-
pande arrangement og tiltak på nasjonalt plan. 
Samstundes har han lagt vekt på å lage ei feiring 
basert på same lesten som framveksten av allmenn 
stemmerett, dvs. ei feiring basert på frivillig med-
verknad og dugnadsånd, og ei feiring med eit tyde-
leg lokalt og regionalt preg. Komiteen har også lagt 
vekt på å løfte fram bidrag frå frivillige lag og foren-
ingar, og dermed få til eit godt samspel mellom 
desse organisasjonane og offentlege styresmakter. 
Elles er også større institusjonar og stiftingar utfor-
dra, og spesielt kultursektoren er godt i gang. 
Målet er ei open og inkluderande feiring som speg-
lar befolkninga, med god deltaking frå alle. 

Det er planar om fire større arrangement i 
2013: Opningsførestilling 8. mars i Kilden Teater- 
og Konserthus, Stemmerettsveka 11.–20. juni, 
Demokratikampanjen i september 2013 og ein 
internasjonal konferanse i Oslo (14.–15. novem-
ber). I tillegg er det sett i verk ei rekkje mindre til-
tak. Dei nemnde arrangementa og tiltaka reflekte-
rer ei satsing mot heile befolkninga, og spesielt 
mot ungdom, inkludert innvandrarungdom. Det 
vil også bli gitt tilskot til andre nasjonale og lokale 
arrangement. 

Internasjonalt

Gender Equality Commission (GEC) har som 
mandat å arbeide for kjønnslikestilling internt i 
Europarådet og eksternt ved å gi råd og rettleiing 
til medlemslanda i Europarådet. Departementet 
vil delta på møta i dette arbeidet og kome med inn-
spel til dei dokumenta som blir utarbeidde av 
kommisjonen. Internasjonalt arbeid på dette 
området er nærmare omtalt i del III.

Tidlegare delmål 3.5: Eit familievennleg 
arbeidsliv

Rapporteringa tek utgangspunkt i delmåla som 
blei presenterte i Prop. 1 S (2010–2011). Delmålet 
er frå og med budsjettåret 2013 inkludert i delmål 
3.4 Likelønn mellom kvinner og menn. 

Resultatrapport 2011/2012

Det er eit mål å skape meir merksemd kring fami-
lie- og arbeidsliv i alle delar av landet og i heile 
arbeidslivet. Departementet har i 2010 og 2011 
arrangert fem konferansar om familievennleg 
arbeidsliv. Dei to konferansane i 2011 blei haldne i 
Kristiansand og Ålesund og bidrog til å spreie 
kunnskap og synleggjere gode lokale og nasjonale 
eksempel.

I 2011 støtta departementet saman med fylkes-
kommunane Nordland, Troms og Finnmark pro-
sjektet Ja takk, begge deler! som KUN – senter for 
kunnskap og likestilling gjennomførte. NHO, LO 
og KS deltok i referansegruppa for prosjektet. 
Prosjektet involverte tre verksemder: ei industri-
bedrift, eit hotell og ein kommune. Målet var å 
finne fram til tiltak for eit meir familievennleg 
arbeidsliv. Det viste seg at det kom fram mange 
forslag til små endringar som det var enkelt for 
verksemdene å gjennomføre. Endringane handla 
like mykje om arbeidsmiljø som familievennlege 
løysingar. Rapporten etter prosjektet peiker òg på 
at det i industrien er stor mistru til at det er mog-
leg å ha fedrar i redusert stilling i skiftarbeid. 
Sidan skilnaden mellom skiftarbeid og turnus 
ikkje lenger er så stor, oppmodar rapporten til å 
undersøkje dette nærmare. Eit anna funn var at 
leiarar er utsette for høge eigendefinerte krav til å 
vere fysisk til stades. Løysinga rapporten føreslår, 
er at leiarane delegerer arbeid og samarbeider 
seg imellom om oftare å vere til stades aleine og 
oftare gå heim tidleg. I kommunesektoren fann 
ein at det er vanskeleg for kommunen å sikre 
familievennlege løysingar og fleksibilitet når det 
ikkje finst nok arbeidskraft til å dekkje behovet for 

stillingar og heller ikkje bustader å tilby om det 
kjem arbeidskraft flyttande.

Departementet har gitt Reform – ressurssen-
ter for menn, Senter for likestilling ved Universite-
tet i Agder, Likestillingssenteret og KUN – senter 
for kunnskap og likestilling i oppdrag å utvikle 
standardiserte kurs for å styrkje kompetansen på 
fedrar og likestilt foreldreskap i offentleg teneste-
yting. Kursa er retta mot tilsette i kommunale 
tenester som helsestasjonar og introduksjonspro-
gram for nykomne innvandrarar. Arbeidet med å 
utvikle kursa starta opp i 2011 og hald fram i 2012. 

For å vidareutvikle den gode dialogen med 
partane i arbeidslivet har departementet oppretta 
ein møteplass for likestilling i arbeidslivet. Her 
kan partane i arbeidslivet og departementet sam-
arbeide om konkrete, praktiske tiltak for likestil-
ling.

Delmål 3.4: Likelønn mellom kvinner og menn

Resultatrapport 2011/2012

Våren 2011 blei Meld. St. 6 (2010–2011) Likestil-
ling for likelønn handsama av Stortinget, jf. Innst. 
299 S (2010–2011). Meldinga gav Stortinget høve 
til å drøfte regjeringa sitt arbeid for lønnsutjam-
ning mellom kvinner og menn i ein brei saman-
heng. Meldinga kastar lys over skiljet mellom ret-
ten til frie lønnsforhandlingar og plikta styresmak-
tene har til å verne mot diskriminering. Prinsippet 
om rett til frie lønnsforhandlingar står fast, og står 
ikkje i motsetnad til at regjeringa og styresmak-
tene må ta ansvar på eigne verkefelt. Meldinga 
klargjer og peiker ut politiske mål og konkrete til-
tak på område der styresmaktene har verkemid-
del og eit ansvar. Ein viktig konklusjon er at poli-
tikken for likestilling òg er ein politikk for å min-
ske lønnsgapet mellom kvinner og menn. 

For å jamne ut lønnsgapet legg regjeringa vekt 
på to verkefelt: korleis hindre lønnsdiskrimine-
ring, og korleis fremme like tilhøve for kvinner og 
menn i arbeidslivet.

Det første gjeld ei slagkraftig oppfølging av 
likelønn etter gjeldande rettsreglar, slik dei er 
nedfelte i likestillingslova. Forslag om nye reglar 
blei sende på høyring hausten 2012. Med desse 
forslaga vil regjeringa sikre at den enkelte 
arbeidsplassen fører lønnsstatistikk knytt til 
kjønn, og at arbeidsgivarar har plikt til å opplyse 
om lønn ved mistanke om lønnsdiskriminering. 
Denne lovendringa vil skape større openheit om 
lønn og lønnsdanning på arbeidsplassen, noko 
som er ein viktig føresetnad for effektivt likes-
lønnsarbeid.

Det andre verkefeltet dreier seg om korleis til-
høvet mellom familie- og arbeidsliv har innverk-
nad på lønna til kvinner. Her vil regjeringa hindre 
at tilsette får svekte vilkår og svakare lønnsutvik-
ling på grunn av foreldrepermisjon. Eit forslag om 
ein ny regel i likestillingslova blei sendt på høy-
ring i 2011 med frist 29. februar 2012. Forslaget 
har ein regel som slår fast at ein arbeidstakar som 
er eller har vore i foreldrepermisjon, har rett til å 
vende tilbake til den same eller ei tilsvarande stil-
ling, til å ta del i betringar i arbeidsvilkåra som 
arbeidstakaren elles ville hatt rett til under fråvæ-
ret, og til å fremme lønnskrav og bli vurdert i 
lønnsforhandlingane. Regjeringa la fram ein lov-
proposisjon, Prop. 126 L (2011–2012) i juni 2012. 

Kvinner taper i lønn når dei får barn og tek 
lange permisjonar. Regjeringa har derfor som mål 
at foreldra skal dele permisjonstida meir likt mel-
lom seg. Ei jamnare deling vil gi fedrane større fri-
dom til å vere heime med omsorgsarbeid og meir 
likskap i korleis foreldra innrettar seg i arbeidsli-
vet. Stortinget vedtok i 2012 ei klarare tredeling 
av foreldrepengeperioden. Endringane vert sett i 
kraft 1. juli 2013.

Regjeringa fekk brei tilslutning frå Stortinget 
til forslaga i meldinga og arbeider no med å setje i 
verk tiltaka for likelønn. 

Strategiar og tiltak for 2013

Regjeringa vil følgje opp og setje i verk tiltak som 
blei lagde fram i stortingsmeldinga Likestilling for 
likelønn.

Eit forslag om lovfesta rett til inntil ein time 
ammefri per dag med lønn frå arbeidsgivar har 
vore på offentleg høyring sommaren 2012. Formå-
let med forslaget er å leggje til rette for at kvinner 
kan gå tidlegare attende til arbeidet etter fødsel, 
og dermed stimulere til ei jamnare deling av forel-
drepermisjon og omsorgsoppgåver mellom far og 
mor. På bakgrunn av høyringsfråsegnene vil 
regjeringa vurdere om ein skal gå vidare med for-
slaget.

To forslag har vore på høyring og skal takast 
inn i lovproposisjonen om endringar i diskrimine-
ringslovgivinga i 2013. Det eine gjeld ei lovfesta 
plikt for arbeidsgivarar til å utarbeide lønnsstati-
stikk. Det vil bli sett krav til korleis statistikken 
skal utformast, slik at han skal bli eit godt verktøy 
i arbeidet for likelønn på den enkelte arbeidsplas-
sen. Det andre gjeld eit forslag om ei plikt for 
arbeidsgivarar til å opplyse om lønn ved mistanke 
om lønnsdiskriminering.

Kunnskap er nødvendig for at regjeringa kan 
utvikle strategiar og innretta politikken på eit 

effektivt sett. I 2012 var det lyst ut midlar til utgrei-
ing og analyse av lønns- og inntektsforskjellane 
mellom kvinner og menn. ISF fekk prosjektet. Det 
fins god statistikk over timelønna for alle tilsette i 
arbeidslivet, men ein veit mindre om omfanget av 
diskriminering og dei faktorane som i dag fører til 
at kvinner og menn fortsatt har ulik lønnsutvik-
ling. Analysen skal avsluttast i 2013.

Delmål 3.5: Gode og tilgjengelege tilbod til 
personar som er utsette for vald i nære 
relasjonar

Resultatrapport 2011/2012

Lov om kommunale krisesentertilbod (krisesen-
terlova), jf. Ot.prp. nr. 96 (2008–2009), blei sett i 
kraft 1. januar 2010. Frå 2011 blei statstilskotet til 
krisesentertilbodet innlemma i rammetilskotet til 
kommunane.

Det er bestemt at det skal lagast ei rettleiing 
om tryggleik i krisesentertilboda. Bufdir har fått 
ansvar for denne, jf. tildelingsbrev for 2012. 

Bufdir hadde i 2011 ansvar for å bidra til god 
kompetanse i krisesentertilboda, mellom anna 
gjennom å følgje opp og vidareføre kompetanse-
hevande tiltak i regi av Regionale ressurssentre 
om vold, traumatisk stress og selvmordsforebyg-
ging (RVTS). RVTS Øst fekk prosjektleiaransvar 
for kompetansetiltaket og gjennomførte ei sam-
ling for tilsette i krisesentertilboda med søkjelys 
på grunnleggjande tema i krisesenterarbeid. Som 
ein del av tiltaket arrangerte ressurssentera regio-
nale samlingar for krisesentertilboda i sine regio-
nar.

Bufdir arrangerte i 2011 ein konferanse om 
lokalt samarbeid på tvers av etatar. Målgruppa var 
kommunar og fylkesmenn. Temaa var krisesen-
terlova, individuell plan som samarbeidsverktøy 
og eksempel på konkrete samarbeidsmodellar i 
ulike kommunar. Konferansen samla omlag 90 
deltakarar.

Bufdir har framleis ansvar for at det blir ført 
statistikk over bruken av krisesentertilbodet.

Krava til incestsentera og valdtektssentera blei 
tydeleggjorde og presiserte i rundskriv Q-22/
2012 med retningslinjer for statstilskot til incest-
sentera og valdtektssentera. Bufdir gir årlege til-
skot og set vilkår for drifta til Landsdekkende tele-
fon for incest- og seksuelt misbrukte. Bufdir gir 
også årleg driftstilskot til stiftinga Fellesskap mot 
seksuelle overgrep, som er ein paraply- og interes-
seorganisasjon for senter mot incest og seksuelle 
overgrep. Bufdir gir vidare tilskot til andre valds-
førebyggjande tiltak.

Kjelde: Tala for 2008–2011 er utarbeidde av Sentio Research AS.

1 Personar med innvandrarbakgrunn er personar som er fødde i utlandet eller har to utanlandske foreldre.
Kjelde: Tala for 2008–2011 er utarbeidde av Sentio Research AS.

* Tala for 2009–2011 gjeld berre førstegongs telefonkontakt.
Kjelde: Tala for 2009– 2011 er utarbeidde av Sentio Research AS.

Tabell 3.14 Krisesentera. Talet på tilsette fordelt på kvinner og menn i perioden 2007–2011. I tillegg kjem 
tilsette som berre arbeider i tilbodet for menn.

Tilsette 2007 2008 2009 2010 2011

Kvinner 383 416 478 492 544

Menn 10 10 18 17 31

I alt 393 426 496 509 575

Tabell 3.15 Aktiviteten ved krisesentera 2007–2011

2007 2008 2009 2010 2011

Talet på registrerte krisetelefonar 13 796 12 008 12 357 14 533 14 564

Talet på dagvitjingar 7 640 7 310 7 546 8 154 8 566

Talet på bebuarar

- kvinner 1 790 1 742 1 869 2 038 1 895

- barn 1 420 1 506 1 734 1994 1 725

- menn 7 4 9 37 79

Gjennomsnittleg opphaldstid på  
krisesentera for bebuarar (talet på 
døgn), av desse for 28 30 30 29 28

- bebuarar utan 
innvandrarbakgrunn1 24 22 22 24 22

- bebuarar med innvandrarbakgrunn 34 36 36 35 32

- bebuarar med etnisk  
minoritetsbakrunn (i %) 58 59 61 63 62

Tabell 3.16 Incestsentra. Talet på brukarar og tilsette fordelt på kvinner og menn i perioden 2007-2011

2007 2008 2009 2010 2011

Førstegongs kontakt  
med incestutsette*

Kvinner 1 462 1 569 1 039 1 104 930 

Menn 501 574 337 445 354

I alt 1 963 2 143 1 376 1 549 1 284

Tilsette

Kvinner 104 131 120 126 133

Menn 10 16 18 13 17

I alt 114 147 138 139 150

For å bidra til at menn får eit betre tilbod, finansi-
erte BLD etableringa av ein eigen nettstad for 
gutar og menn utsette for seksuelle overgrep, 
utsattmann.no, i 2010. Det blei gitt tilskot til vidare 
drift i 2011 og 2012. Departementet har også 
støtta eit prosjekt i regi av Kyrkjas ressurssenter 
mot vald og seksuelle overgrep med formål om å 
gi utsette gutar og menn eit betre tilbod. 

BLD har ansvaret for gjennomføringa av ei 
rekkje tiltak i handlingsplanen mot vald i nære 
relasjonar, Vendepunkt (2008–2011). I 2011 starta 
arbeidet med ein ny mellombels handlingsplan, 
som blei ferdigstilt ved sist årsskifte.

Nasjonalt kunnskapssenter om vold og trauma-
tisk stress (NKVTS) blei i oppdragsbrev frå depar-
tementet i 2011 bede om å vidareføre forsking om 
vald mot personar med nedsett funksjonsevne, 
mellom anna ved å utarbeide ein kunnskapsstatus 
om vald og overgrep mot utviklingshemma og ta 
initiativ til forskingsprosjekt for å avdekkje man-
gelfull kunnskap. Arbeidet er ført vidare i 2012. I 
tillegg har forskinga på vald i nære relasjonar i inn-
vandrarfamiliar og omfangsundersøkinga om vald 
i nære relasjonar blitt vidareført i 2011.

Helse Sør-Aust fekk i 2011 tilskot til å utar-
beide retningslinjer for førebygging, varsling og 
oppfølging av overgrep mot vaksne menneske 
med utviklingshemming, til bruk i førstelinjetene-
sta. Prosjektet er ikkje avslutta. 

Dei regionale ressurssentera om vald, trauma-
tisk stress og sjølvmordsførebygging (RVTS) er 
ein viktig samarbeidsinstans for krisetiltaka. 
RVTS Sør har utarbeidd ein rapport om psykisk 
sjuke og rusmisbrukande kvinner som brukarar 
av krisesentertilbodet. Departementet distribu-
erte denne rapporten til alle kommunane i Noreg i 
2011, med tilråding om å ta han i bruk. 

Bufdir har i 2011 utvikla eit kurs i kommunika-
sjon og konflikthandtering for elevar i vidaregå-
ande skole. Kurset er sett saman på bakgrunn av 
dei erfaringane representantar frå faglærarar, sko-
lehelseteneste og familievern gjorde gjennom pro-
sjektet i 2010. 

Regjeringa arbeider for å etablere eit lands-
dekkjande hjelpe- og behandlingstilbod til valdsut-
øvarar. Den private stiftinga Alternativ til vold 
(ATV) har ei viktig rolle i dette arbeidet. BLD har 
i 2011 og 2012 gitt tilskot til ATV til drift av eta-
blerte ATV-kontor. I tillegg er det opna for å gi til-
skot til etablering av nye kontor. Ordninga inne-
ber at ATV har ansvar for å inngå samarbeidsavta-
ler om etablering og drift av ATV-kontor med 
aktuelle vertskommunar.

Det har vore avvik frå dei opphavlege planane 
for etablering av ATV-kontor, jf. mellom anna 

omtale i Prop. 19 S (2011–2012) og Prop. 111 S 
(2011–2012). Departementet har derfor gått gjen-
nom etableringsplanane saman med ATV. Statu-
sen per i dag er at det etablert ni ATV-kontor. Kon-
tora gir primært tilbod til valdsutøvarar i ti kom-
munar, som ATV har inngått samarbeidsavtale 
med. ATV er i dialog med Bergen kommune og 
med ei samanslutning av kommunar på Nedre 
Romerike om etablering av to nye ATV-kontor. 
Departementet vil støtte desse etableringane der-
som ATV når fram til ein avtale med dei aktuelle 
kommunane. Ein legg til grunn ei samfinansiering 
der kommunane dekkjer 50 prosent av etable-
rings- og driftskostnadene.

Alle familievernkontora gir høg prioritet til 
arbeid med valdsoffer, valdsutøvarar og barn som 
er ramma, direkte eller indirekte, av vald. Fleire 
familievernkontor nyttar metoden Tryggare barn-
dom, som legg vekt på tryggleik for barna. Mange 
familievernkontor gir tilbod om sinnemeistrings-
samtaler. Ved familievernkontoret i Molde blir det 
gitt undervising og tilbod om kurs/opplæring i 
sinnemeistring til andre familievernkontor og 
samarbeidspartnarar.

Familievernkontoret Drammen-Kongsberg 
har delteke i Drammensprosjektet, som er eit 
lokalt samarbeidsprosjekt for å avdekkje og hin-
dre vald i nære relasjonar. Prosjektet har gitt auka 
tverrfagleg samarbeid rundt enkeltfamiliar.

Familievernkontora samarbeider med ATV, 
der ATV-kontor er etablerte, for å gi eit heilskap-
leg tilbod til familiar der vald er eit alvorleg pro-
blem. ATV og Barne-, ungdoms- og familieetaten/
familievernet har mellom anna samarbeidd om å 
utvikle eit tilbod til valdsutøvarar i Finnmark. Pro-
sjektet Kunnskap om vold – familievernets arbeid 
med vold i nære relasjoner i Finnmark i 2009–
2011 er avslutta. Prosjektet har styrkt det faglege 
nettverket og gitt kompetanseheving til tilsette 
ved familievernkontora i Finnmark.

Det er hovudsakleg menn som utøver alvorleg 
vald i nære relasjonar, og menn sit derfor med 
nøkkelen til å motverke vald mot kvinner. Depar-
tementet har derfor engasjert menn i kampen mot 
vald i nære relasjonar, mellom anna gjennom hald-
ningskampanjen Fotball mot vold, som var eit sam-
arbeid mellom BLD og Reform – ressurssenter for 
menn.

Krisesentera tok i 2011 imot kvinner som er 
offer for menneskehandel, og som ønskjer å kome 
ut av prostitusjon. Dei fleste fekk plass formidla 
gjennom Rosa-prosjektet i regi av krisesentersekre-
tariatet. Problemet er at mange kvinner bur for 
lenge ved sentera. Det er framleis mangel på alter-
native bustader. Nokre kvinner fekk plass i Lauras 

Hus, drive av Bymisjonen i Oslo. Dette tiltaket er 
samfinansiert av Justis- og beredskapsdeparte-
mentet, Barne-, likestillings- og inkluderingsde-
partementet, Helse- og omsorgsdepartementet 
ved Helsedirektoratet og Arbeidsdepartementet 
ved NAV.

Departementet varsla i Prop 1 S (2011–2012) 
at delar av løyvinga under kap. 840, post 70 skulle 
nyttast til driftstilskot til Landsforeningen for sek-
suelt misbrukte (Blålys). I juni 2012 trekte styret i 
Blålys seg frå alle verv. Organisasjonen har ikkje 
søkt om statleg tilskot for 2012.

Strategiar og tiltak for 2013

For å nå målet om gode og tilgjengelege tilbod til 
personar som er utsette for vald i nære relasjonar, 
skal departementet setje i verk og utvikle vidare ei 
rekkje tiltak. 

I tillegg til støtte til hjelpetiltak for utsette er 
utviklinga av hjelpetilbod til valdsutøvarar eit vik-
tig tiltak for å kjempe mot vald i nære relasjonar. 
Departementet vil halde fram arbeidet med å 
engasjere menn i arbeidet mot vald i nære relasjo-
nar. 

Bufdir skal ha ansvaret for at det blir laga 
eigen statistikk om krisesentertilbodet også i 
2013. Departementet tek òg sikte på rapportering 
av enkelte nøkkeltal i KOSTRA-skjema 7 (perso-
nell og verksemd i kommunale sosiale tenester). 
Lova om kommunale krisesentertilbod skal evalu-
erast.

Betre tilgang til incestsentera for alle aktuelle 
brukargrupper, inkludert personar med nedsett 
funksjonsevne og personar med innvandrarbak-
grunn, er eit viktig mål. Tilbodet til gutar og 
menn som er utsette for incest og seksuelle over-
grep, skal framleis vere eit prioritert område. Til-
bodet til barn vil òg bli vurdert i denne saman-
hengen.

Regjeringa vil leggje fram ei stortingsmelding 
om vald i nære relasjonar. Handlingsplanen vil 
vere ei oppfølging av stortingsmeldinga, og BLD 
vil ha ansvaret for gjennomføringa av ei rekkje til-
tak. Dette inneber å arbeide vidare med hald-
ningsskapande arbeid og utvikle hjelpetilboda til 
utsette ytterlegare. Departementet har også 
ansvar for tiltak i handlingsplanen mot valdtekt.

RVTS-ane har spela ei viktig rolle når det gjeld 
kompetanseheving, informasjon, rettleiing og eta-
blering av nettverk innan det kommunale krise-
sentertilbodet og i incestsentera. Denne funksjo-
nen blir vidareført også i 2013.

I 2013 vil NKVTS arbeide vidare med oppdra-
get om å initiere prosjekt om vald i nære relasjo-

nar i innvandrarfamiliar. Resultata frå desse for-
skingsprosjekta vil gå inn i arbeidet med den 
vidare utviklinga av hjelpetilbodet til kvinner og 
menn som er utsette for vald i nære relasjonar. 

Arbeidet med å styrkje hjelpe- og behandlings-
tilbodet til valdsutøvarar vil bli vidareført i 2013. 
Alternativ til vold (ATV) arbeider for å etablere 
nye ATV-kontor i Bergen og på Nedre Romerike. 
Departementet vil støtte desse etableringane der-
som ATV når fram til avtaler med dei aktuelle 
kommunane (jf. omtale i resultatrapport 2011/
2012).

Den avgrensa geografiske spreiinga av ATV-
kontora gjer at familievernkontora vil vere det 
mest tilgjengelege hjelpe- og behandlingstilbodet 
til valdsutøvarar i dei aller fleste kommunar. ATV 
vil vere ein viktig samarbeidspartnar for familie-
vernkontora. Departementet vil bruke erfarin-
gane frå mellom anna finnmarksprosjektet, jf. 
resultatrapporten, i det vidare arbeidet med å styr-
kje tilbodet til valdsutøvarar. Departementet vil 
bidra til å styrkje Barne-, ungdoms- og familieeta-
ten og familievernet sin kompetanse på å gi tilbod 
til denne gruppa.

I regjeringas handlingsplan mot menneske-
handel er eit sentralt tiltak å syte for trygge busta-
der for personar som er utsette for menneskehan-
del, og som søkjer om ein refleksjonsperiode for å 
bestemme seg for om dei vil vitne mot bakmenn i 
ei mogleg straffesak. Dei fleste dette gjeld, blir 
utnytta til prostitusjon. Dei kommunale krisesen-
tera tek gjennom ROSA-prosjektet, som får økono-
misk støtte frå Justisdepartementet, hand om dei 
med akutt behov for vern. Mange av desse har 
meir langsiktige behov for tett oppfølging og ein 
annen type bustad inntil opphaldsstatusen deira er 
avklara. Lauras Hus, som blir driven av Bymisjo-
nen i Oslo ved Nadheim-senteret, er eit døme på 
eit slikt alternativt tiltak. Tiltaket blir førebels 
finansiert i eit samarbeid mellom ulike departe-
ment og direktorat. I 2013 skal aktuelle departe-
ment vurdere behovet for alternative bustader og 
korleis desse skal finansierast. Ein skal sjå dette i 
samanheng med dei ulike ordningane for asylsø-
kjarar fordi mange av ofra for menneskehandel 
vekslar mellom refleksjons- og asylstatus. Jf. tiltak 
17, 18 og 19 i regjeringa sin handlingsplan.

Departementet ønskjer å styrkje familiever-
nets utviklingsarbeid og tilbod til valdsutsette 
barn og familiane deira, inkludert tiltak som sam-
talegrupper og samtale-/behandlingstilbod til 
valdsutsette barn. Utviklingsarbeidet kan byggje 
vidare på tiltak retta mot barn i prosjekt som 
Tryggare barndom, Barn som lever med vold i fami-
lien og andre tiltak i familievernet retta mot valds-

utsette barn. Ein bør leggje vekt på samarbeid 
med andre hjelpeinstansar som helse- og barne-
vern.

Erfaringane frå Regnbueprosjektet i familiever-
net skal spreiast og takast i bruk som haldnings-
skapande tiltak overfor innvandrarar, i arbeidet 
med å førebyggje tvangsekteskap og annan vald i 
nære relasjonar. 

Vald og overgrep mot utviklingshemma

I 2013 vil NKVTS vidareføre arbeidet med å samle 
eksisterande kunnskap nasjonalt og internasjonalt 
om vald og overgrep mot utviklingshemma. På 
bakgrunn av det som blir avdekt i kunnskapsopp-
summeringa, vil departementet vurdere å initiere 
ny forsking på området.

Samtidig har departementet gitt Oslo Univer-
sitetssjukehus tilskot til å utarbeide rutinar for 
førebygging, varsling og oppfølging av seksuelle, 
fysiske, psykiske, økonomiske og diskrimine-
rande overgrep mot vaksne menneske med utvi-
klingshemming. Arbeidet med rutinane vil bli ført 
vidare i 2013, og det endelege forslaget skal vere 
ferdig i januar 2013. For 2013 vil departementet 
setje av midlar til å prøve ut forslaget til rutinar for 
førebygging, varsling og oppfølging av overgrep 
mot utviklingshemma. Dette vil bli gjort i samar-
beid med aktuelle etatar og andre departement.

Tidlegare delmål 4.1: Utvikling og effektiv 
handheving av likestillings- og 
diskrimineringslovgivinga

Delmålet blei fjerna frå og med budsjettåret 2012. 
Rapporteringa tek utgangspunkt i delmåla som 
blei presenterte i Prop. 1 S (2010–2011).

Resultatrapport 2011/2012

Departementet arbeider vidare med endringar i 
diskrimineringslovgivinga. Eigne lover for dei 
ulike diskrimineringsgrunnlaga vil framleis gi 
dei beste rammene for likestillingsarbeidet, 
framfor å samle alle grunnlaga i éi lov, slik det er 
føreslått i NOU 2009:14 Eit heilskapleg diskrimine-
ringsvern.

I november 2011 la Likestillingsutvalet fram 
utgreiinga NOU 2011: 18 Struktur for likestilling, 
som òg inneheldt forslag til lovendringar og struk-
turelle endringar. Utgreiinga har vore på brei høy-
ring. Departementet vil vurdere desse forslaga i 
samanheng med diskrimineringslovgivinga og i ei 
stortingsmelding om kjønnslikestilling.

Delmål 4.1: Gode verkemiddel mot 
diskriminering på grunnlag av kjønn,  
seksuell orientering, etnisitet og nedsett 
funksjonsevne

Resultatrapport 2011/2012

Arbeid mot diskriminering på grunn av kjønn og 
nedsett funksjonsevne

Regjeringas handlingsplan for likestilling mellom 
kjønna, Likestilling 2014, er omtalt under delmål 
3.3. Regjeringas handlingsplan Norge universelt 
utformet 2025 er omtalt under delmål 4.2. 

Inga diskriminering på grunn av seksuell orientering 
og kjønnsidentitet

Departementet arbeider med ei ny lov om forbod 
mot diskriminering på grunn av seksuell oriente-
ring og kjønnsidentitet.

Regjeringas handlingsplan Betre livskvalitet 
blant lesbiske, homofile, bifile og transpersonar 
(2009–2012) forpliktar åtte departement til å 
gjennomføre 64 tiltak i planperioden. Planen er ei 
tydeleggjering av staten sitt ansvar overfor lhbt-
gruppene på ei rekkje område. Det er eit mål at 
ulike tilbod skal utviklast og tilpassast for å dekkje 
behov i dei aktuelle gruppene. For BLD er hand-
lingsplanen eit godt verktøy for å koordinere og 
styrkje politikken overfor lhbt-personar.

I 2011 blei LHBT-senteret etablert som oppføl-
ging av handlingsplanen Betre livskvalitet blant 
lesbiske, homofile, bifile og transpersonar. LHBT-
senteret er ein del av Barne-, ungdoms- og familie-
direktoratet og inngår i dei nye likestillingsoppgå-
vene til direktoratet. Senteret skal vere eit knute-
punkt for kunnskap og formidling av spørsmål 
som vedkjem livssituasjonen til lhbt-personar, 
vere pådrivar og rådgivar overfor offentlege sty-
resmakter og tenesteutøvarar og synleggjere kva 
behov lhbt-personar har. LHBT-senteret bistår 
BLD i internasjonalt arbeid på lhbt-området. I 
2011 har senteret delteke i det europeiske nettver-
ket Governmental LGBT Focal Points og held fram 
med oppgåva i 2012. Senteret delteke på fleire 
relevante internasjonale konferansar. LHBT-
senteret representerer eit nybrotsarbeid på verd-
basis, der berre Nederland har ein tilsvarande 
statleg institusjon. Per 1. januar 2012 var senteret i 
tilnærma full drift.

Bufdir fordelte i 2011 midlar til 31 prosjekt og 
tiltak som kan bidra til betre livskvalitet for lhbt-per-
sonar. Det er prioritert prosjekt som er retta mot

– lhbt-personar og haldningsarbeid i bedrifter og 
arbeidsliv

– fleire diskrimineringsgrunnlag
– lhbt-ungdom, eldre lhbt-personar og lhbt-per-

sonar i idrettsmiljø

Aktiv innsats mot etnisk diskriminering

Eit av hovudmåla med Handlingsplan for å fremme 
likestilling og hindre etnisk diskriminering (2009–
2012) er å bidra til ei god implementering av dei 
nye aktivitets- og rapporteringspliktene i diskrimi-
neringslova og i diskriminerings- og tilgjengelova. 
Eit anna hovudmål for handlingsplanen er å auke 
kunnskapen om arten av, omfanget av og årsa-
kene til diskriminering for å kunne setje i verk 
meir treffsikre tiltak.

Planen inneheld 66 tiltak. Av desse var 64 til-
tak sette i gang eller gjennomførte ved utgangen 
av 2011. Det kan mellom anna nemnast at Likestil-
lings- og diskrimineringsombodet (LDO) i 2011 
fekk midlar til eit prosjekt om likeverdige offent-
lege tenester, og at det er oppretta eit forum for 
likestillingsdata mellom databrukarar og SSB for 
å få ei meir heilskapleg og systematisk tilnærming 
til innhenting av data som kan kaste lys over like-
stilling og diskriminering på ulike grunnlag. 

FAFO og ISF har gjennomført ei undersøking 
som viser at sannsynet for å bli kalla inn til jobbin-
tervju er redusert for søkjarar med utanlandsk 
klingande namn, jf. omtale under delmål 3.3. Det 
er utvikla statistikkindikatorar som viser utvik-
linga i prosentvis del tilsette innvandrarar i bedrif-
ter etter kjønn og landbakgrunn. Det er gjennom-
ført pilotprosjekt for å få fram gode eksempel på 
arbeid som kan motverke diskriminering, og det 
er halde kurs om aktivitets- og rapporteringsplikta 
for fylkesmennene. 

Internasjonalt samarbeid på samlivs-, likestillings- og 
likebehandlingsområdet

Noreg har i 2011 fremma kjønnsperspektivet og 
likebehandling på ulike diskrimineringsgrunnlag i 
FN og andre faste organ for internasjonalt samar-
beid. 

FN-samarbeidet 

Departementet deltok i arbeidet i tredje komité 
under FNs generalforsamling, som omhandlar 
familiepolitikk, barn og unge, likestilling mellom 
kjønna, etnisk likestilling og personar med ned-
sett funksjonsevne. 

I februar 2011 blei Noreg eksaminert av FNs 
rasediskrimineringskomité (CERD). Komiteen 
sine tilrådingar til Noreg blei offentleggjorde i 
mars same året og distribuerte til alle relevante 
partar. Komiteen er positiv til at Noreg har teke 
fleire steg i kampen mot rasisme, og nemner mel-
lom anna regjeringas handlingplan for å fremme 
likestilling og hindre etnisk diskriminering og 
lova om kommunale krisesentertilbod. Rapporten 
inneheld òg kritiske merknader, mellom anna til 
inkorporeringa av konvensjonen i norsk lov. 
Departementet arbeider med å følgje opp tilrådin-
gane frå CERD. Hausten 2011 har BLD hatt møte 
med Sametinget, Barneombodet, Likestillings- og 
diskrimineringsombodet, Norsk senter for men-
neskerettigheter og ei rekkje organisasjonar som 
representerer sivilt samfunn. Formålet med møta 
har vore å få innspel til korleis styresmaktene bør 
følgje opp tilrådingane frå rasediskrimineringsko-
miteen. Hausten 2012 blei det publisert ein status-
rapport om korleis komiteen sine tilrådingar blir 
følgde opp.

Departementet deltok i arbeidet med å følgje 
opp tilrådingar frå FNs medlemsland som blei 
mottekne under høyringa i FNs menneskeretts-
råd (Universial Periodic Review) i desember 2009. 
Noreg leverte ein midtvegsrapport om statusen 
for arbeidet med å følgje opp tilrådingane til FNs 
menneskerettsråd i juni 2012.

Noreg blei eksaminert av FNs kvinnediskrimi-
neringskomité (CEDAW) i februar 2012, og over-
vakingskomiteen la fram konkluderande merkna-
der i mars. Overvakingskomiteen er kritisk til 
Noregs kjønnsnøytrale lover og politikk, og anbe-
faler at prinsippet om likestilling mellom kvinner 
og menn blir innlemma i Grunnlova. Komiteen 
oppmodar Noreg til å ha ei meir heilskapleg lovgi-
ving som spesifikt rettar seg mot vald i nære rela-
sjonar. Vidare er komiteen oppteken av at det blir 
innført tiltak for å eliminere kjønnsstereotypiar og 
strukturelle barrierar i utdanningssystemet. Dette 
er berre nokre av anbefalingane frå overvakings-
komiteen.

BLD deltok våren 2012 på møta i FNs kvinne-
kommisjon (CSW) i New York, som er den fag-
lege møteplassen for fagstatsrådar, sivilt samfunn 
og FN-organa i kvinne- og likestillingsspørsmål.

Som fagdepartement for likestilling mellom 
kvinner og menn deltok BLD i 2012 på styremøte i 
UN Women i New York saman med Utanriksde-
partementet. Noreg har plass i UN Womens styre 
fram til 2014.

BLD deltok hausten 2012 som observatør på 
statspartsmøte for konvensjonen om rettane til 
menneske med nedsett funksjonsevne (CRPD) i 

New York. Vidare deltok BLD på møta til FNs 
sosialkommisjon.

Samarbeidet i Europarådet

Departementet deltek, saman med Arbeidsdepar-
tementet, i Den europeiske komiteen for sosial til-
høyrsle – Social Cohesion (CDCS) i Europarådet. 
Av større saker som komiteen har arbeidt fram, er 
ein revisjon av strategien for Social Cohesion og 
utarbeiding av ein eigen handlingsplan for imple-
mentering av strategien i medlemslanda, arbeidet 
med ein rekommandasjon om barnevennlege 
sosialtenester som blei vedteken av ministerkomi-
teen, og fleire rekommandasjonar og rettleiings-
materiell mellom anna knytt til tiltak mot fattig-
dom og mobilisering av sosialt ansvar i lokalsam-
funn.

Departementet har, gjennom CDCS, delteke 
aktivt i reformprosessen knytt til ny komitéstruk-
tur i Europarådet. Med dette som bakgrunn starta 
departementet med å utarbeide ein eigen europa-
rådsstrategi som skal vere retningsgivande for 
departementet sitt arbeid med europarådssaker. 
Strategien er no vedteken, og ein må sjå han i 
samanheng med departementet sitt arbeid i år.

BLD koordinerte eit samarbeid mellom Kunn-
skapsdepartementet og Utanriksdepartementet 
for å leggje til rette for eit høgnivåmøte om vald 
mot barn i skolen. Medarrangørar var Europarå-
det og FNs generalssekretær sin spesialrepresen-
tant for å førebyggje og kjempe mot alle former 
for vald mot barn. FNs spesialrepresentant har 
utvikla eit strategisk dokument til bruk i alle delar 
av verda for å førebyggje og kjempe mot vald mot 
barn i skolen og skolen som ein del av lokalsam-
funnet, bygd på konklusjonane frå møtet i Oslo.

Samarbeid i EU og EØS

Noreg tek del i det fleirårige rammeprogrammet 
DAPHNE III (2007–2013), EUs handlingsprogram 
om vald mot barn, ungdom og kvinner. BLD har 
ansvaret for å koordinere den norske deltakinga i 
programmet. Programmet blir avslutta i 2013. 
BLD følgjer opp dei utlysingane som kjem under 
PROGRESS-programmet, og har gitt Likestillings- 
og diskrimineringsombodet (LDO) i mandat å 
søkje støtte frå programmet. Noreg har fått pro-
sjektstøtte i 2012, og EU har informert om at nye 
prosjekt vil bli støtta i 2013. Programmet blir 
avslutta i 2013. Departementet har i 2012 vedteke 
ein ny EU/EØS-strategi. Den nye strategien er i 
tråd med regjeringas ønske om ein aktiv europa-
politikk, slik NOU 2012: 2 Utenfor og innenfor 

Norges avtaler med EU tek til orde for. Den norske 
likestillings- og ikkje-diskrimeringsråden har del-
teke i følgjande faste komitear og arbeidsgrupper 
i 2012: Kommisjonens rådgivande komité for like-
stilling mellom kvinner og menn; EUs høgnivå-
gruppe for ikkje-diskriminering (GEG); Kommi-
sjonens arbeidsgruppe for familie, likestilling og 
ikkje-diskriminering og EFTAs arbeidsgruppe for 
ungdom.

Noreg har delteke i fleire høyringar i Europa-
parlamentet med temaet kjønnsbalanse i styre for 
børsnoterte selskap. Noreg deltek aktivt i den 
europeiske debatten på dette området og i likestil-
lingsdebatten generelt.

Bilateralt samarbeid

Departementet gjekk i november 2011 inn i ei 
partnarskapsavtale med Estland sitt departement 
for sosiale saker (Ministry of Social Affairs) som 
programoperatør for integrering av kjønnslikestil-
ling (Mainstreaming Gender Equality and Promo-
ting Work-Life Balance). Programmet skal finansi-
erast av EØS-finansieringsmidlane. Programsøk-
naden frå Estland i 2012 gjeld mellom anna utjam-
ning av lønnsforskjellane mellom kvinner og 
menn i Estland og skal fremme kjønnslikestilling 
gjennom ulike tiltak. Departementet skal som 
donorprogrampartnar bidra med faglege råd, 
samstundes som programmet skal leggje til rette 
for styrkte bilaterale relasjonar mellom Estland og 
Noreg. 

Samarbeidsprosjektet på departementsnivå 
om kjønnslikestilling i Vietnam starta opp i 2010 
og blei ført vidare i 2011, med finansiering frå 
Utanriksdepartementet. Samarbeidet har saman-
heng med menneskerettsdialogen med Vietnam, 
der temaet i 2011 var kjønn og media. I 2011 blei 
det òg gjennomført opplæring av kvinnelege kan-
didatar til lokalval, Women can do it, på tre stader i 
Vietnam.

Strategiar og tiltak for 2013

Departementet vil leggje fram forslag til endrin-
gar i diskrimineringslovgivinga og ei ny lov om 
forbod mot diskriminering på grunn av seksuell 
orientering og kjønnsidentitet, jf. også omtale 
under delmål 4.1. 

Inga diskriminering på grunnlag av seksuell 
orientering

Regjeringa sin handlingsplan Betre livskvalitet 
blant lesbiske, homofile, bifile og transpersonar 

(2009–2012) blir avslutta i 2012, og ein vurderer å 
forlengje planarbeidet ut 2013. Det vil også bli vur-
dert om planarbeidet skal sluttevaluerast. LHBT-
senteret vil utarbeide ein FOU-plan for korleis 
kunnskapshola på lhbt-området kan dekkjast. 
LHBT-senteret er planlagt å vere ferdig etablert 
våren 2013.

Aktiv innsats mot etnisk diskriminering

Ved utgangen av 2011 var 64 av 66 tiltak i regjerin-
gas handlingsplan for å fremme likestilling og hin-
dre etnisk diskriminering (2009–2012) sette i 
gang. Handlingsplanen vil bli forlengd ut 2013, og 
det vil i den samanhengen bli gjort enkelte juste-
ringar i planen. Planen vil som tidlegare fokusere 
på å førebyggje diskriminering retta mot innvan-
drarar, samar og nasjonale minoritetar. Det vil bli 
vurdert om handlingsplanen skal sluttevaluerast.

FN-samarbeidet

Noreg sin 21. rapport om oppfølging av FN sin 
rasediskrimineringskomité (CERD) sine merkna-
der blir overlevert til overvakingskomiteen haus-
ten 2013. Målsetjinga er å sikre god gjennomfø-
ring av Noreg sine plikter etter FNs rasediskrimi-
neringskonvensjon. Antirasistisk Senter får i opp-
drag å utarbeide skuggerapporten. Ein midtvegs-
rapport om Noregs oppfølging av tilrådingane frå 
FNs kvinnediskrimineringskomité skal leverast til 
komiteen i 2014.

Samarbeidet i Europarådet

Departementet har i 2012 vedteke ein eigen stra-
tegiplan for europarådsarbeidet. Departementet 
finansierer ein nasjonal ekspert til Europarådet 
som følgjer opp Europarådets tilråding for å sikre 
lesbiske, homofile, bifile og transpersonar grunn-
leggjande rettar i medlemslanda. Prosjektet vil 
halde fram i 2013 gjennom målretta prosjekt i 
utvalde land. Departementet deltek i styringsko-
miteen for sosial tilhøyrsle og i styringskomiteens 
ekspertkomité, som handsamar rettar for per-
sonar med nedsett funksjonsevne. Departementet 
vil følgje arbeidet i den nye kommisjonen for 
kjønnslikestilling. Kommisjonen for kjønnslikestil-
ling (GEC) arbeider for like moglegheiter og like 
rettar for menn og kvinner og for å styrkje integre-
ring av kjønnslikestilling i medlemslanda og i 
Europarådet som institusjon. Kommisjonen er 
samansett av representantar frå 16 medlemsland, 
og er underlagt styringskomiteen for menneske-
rettar (CDDH). Den 5. rapporten om Noreg frå 

Den europeiske kommisjonen mot rasisme og 
intoleranse (ECRI) skal utarbeidast i 2013. 

Kommisjonen vil dei neste to åra fokusere på 
arbeidet mot vald mot kvinner i oppfølginga av 
konvensjonen mot vald mot kvinner, som kom på 
planen i 2011, og på retten til rettferdig rettargang 
for kvinner.

Samarbeidet i EU og EØS

Regjeringa la i 2012 fram ei melding for Stortinget 
om EØS-avtala og dei andre avtalene Noreg har
med EU. Meldinga viser kva regjeringa vil priori-
tere. Departementet vil arbeide for å realisere 
dette og tilpasse sin eigen EU/EØS-strategi der 
det er nødvendig. Ein vil mellom anna måtte vur-
dere korleis Noreg skal delta i dei nye EU-pro-
gramma for perioden 2014–2020 på BLD sitt 
område. Departementet tek i 2013 sikte på å vur-
dere korleis likestillings- og ikkje-diskriminerings-
råden har fungert.

Delmål 4.2: Gode verkemiddel for å fremme 
deltaking og likestilling for personar med 
nedsett funksjonsevne

Resultatrapport 2011/2012

Det er gitt driftstilskot til organisasjonar for funk-
sjonshemma, tilskot til ferie- og velferdstiltak for 
personar med nedsett funksjonsevne og tilskot til 
likemannsarbeid. Bufdir forvaltar ordninga, og 
midlane blir fordelte av ei eiga nemnd. Direktora-
tet har gått gjennom tilskotsordninga på oppdrag 
frå departementet. Med bakgrunn i denne gjen-
nomgåinga skal direktoratet kome med eit utkast 
til nytt regelverk.

Integrert likestillingsperspektiv for personar med 
nedsett funksjonsevne

Likestillings- og diskrimineringsombodet, som 
handhevar diskriminerings- og tilgjengelova, rap-
porterer at saksmengda til ombodet har auka som 
følgje av lova. Aktivitets- og rapporteringspliktene 
i diskriminerings- og tilgjengelova inngår i det pri-
oriterte formidlingsarbeidet til BLD på feltet.

Regjeringas handlingsplan for universell utfor-
ming og auka tilgjenge (2009–2013) blei lagd fram 
i 2009. Handlingsplanen skal støtte visjonen om at 
Noreg skal vere universelt utforma innan 2025. 
Planen skal mellom anna støtte implementeringa 
av diskriminerings- og tilgjengelova, ny plan- og 
bygningslov og anna lovgiving som handlar om 
universell utforming. Prioriterte innsatsområde i 

planen er bygg, uteområde/planlegging, trans-
port og IKT. Seksten departement er involverte 
med over to hundre tiltak i handlingsplanen. 

Tiltaka har ei varierande tidsramme frå eitt til 
fleire år. Fleire er større program som leverer 
resultat årleg. Tiltak innanfor mellom anna kom-
munalt utviklingsarbeid, informasjon, opplæring 
og utdanning, standardisering og indikatorutvik-
ling fekk støtte frå stimuleringsmidlar til hand-
lingsplanen i 2011. Fleire av desse blei gjennom-
førte med delfinansiering frå andre departement, 
til dømes Miljøverndepartementet, Kommunal- og 
regionaldepartementet, Nærings- og handelsde-
partementet og Kunnskapsdepartementet.

I 2011 finansierte BLD eit utviklingsprosjekt 
for verdsetjing av tiltak innan universell utfor-
ming. Prosjektet blei utført av Analyse & Strategi i 
samarbeid med andre konsulentfirma. Arbeidet 
konkluderte med at tiltaka har positiv verdi for 
befolkninga og i stor grad er samfunnsøkonomisk 
lønnsame. Det blei sett i verk ei ekstern evalue-
ring av fire sentrale tiltak og tiltaksområde i hand-
lingsplanen: standardisering, utdanning og opplæ-
ring, effekten av lovendringar og nasjonalt utvi-
klingsprogram for universell utforming i fylke og 
kommunar.

Noreg arrangerte ein internasjonal konferanse 
om universell utforming i juni 2012 i samarbeid 
med Nordisk ministerråd og Europarådet. Konfe-
ransen samla over 500 deltakarar frå 34 land i alle 
verdsdelar og var den første større konferansen 
om dette temaet i Europa. Evalueringa av konfe-
ransen var svært positiv, og ein vil arbeide syste-
matisk for å bruke dei faglege erfaringane vidare 
på feltet i Noreg. Deltasenteret vil bidra i planleg-
ginga av ein oppfølgingskonferanse i Sverige i 
2014.

IT Funk (2007–2013) er ei tverrgåande satsing 
knytt til personar med nedsett funksjonsevne og 
ny teknologi under Noregs forskingsråd. Satsinga 
består av eit tett samarbeid mellom næringsliv, 
FoU-miljø, brukarorganisasjonar og offentlege 
instansar. IT Funk blei evaluert vinteren/våren 
2012. 

Bufdir har sidan 2009 fått midlar til FoU-tiltak 
som skal betre situasjonen for personar med ned-
sett funksjonsevne. Midlane har mellom anna blitt 
nytta til finansiering av tidsskriftet Klar Tale, til 
basisfinansiering av Stiftelsen SOR (Samordnings-
rådet for arbeid for mennesker med utviklings-
hemming), til å gi auka kunnskap om funksjons-
hemmande barrierar gjennom dokumentasjon og 
utgreiing, til å greie ut levekårsutfordringar, til 
trainee-program, til prosjektet Familieveiviser, 
som skal bidra til eit betre tenestetilbod for fami-

liar med barn som har nedsett funksjonsevne, til 
informasjons- og utviklingsarbeid når det gjeld fri-
tid, og til publikasjon av rekruttering av personar 
med nedsett funksjonsevne til offentleg sektor.

Statens råd for likestilling av funksjonshemma, 
som har til oppgåve å gi råd mellom anna til depar-
tement og direktorat, sette i 2011 eit særleg søkje-
lys på sysselsetjing av personar med nedsett funk-
sjonsevne. Rådet deltok i Arbeidsdepartementets 
arbeid med å auke yrkesdeltakinga for personar 
med nedsett funksjonsevne. Arbeidsdepartemen-
tet fremma hausten 2012 Jobbstrategi for personer 
med nedsatt funksjonsevne som vedlegg til stats-
budsjettet for 2012. Mandatet til rådet gjekk ut i 
mars 2012. Departementet vil vurdere den framti-
dige rolla og funksjonen til rådet.

Eit viktig mål med informasjons- og utviklings-
programmet Mennesker med utviklingshemming 
skal heller ikke diskrimineres! er å skape nytt med-
vit om politikken for menneske med utviklings-
hemming som blei utforma i samband med 
ansvarsreforma i 1990-åra. Dette er følgt opp mel-
lom anna gjennom regionale konferansar for kom-
munar og organisasjonar. Viktige ledd i vidareut-
viklinga av politikken er Kunnskapsdepartemen-
tets Meld. St. 18 (2010–2011) og Arbeidsdeparte-
mentets jobbstrategi for personar med nedsett 
funksjonsevne, som blei lagt fram i statsbudsjettet 
for 2012. Arbeidsdepartementet la også fram 
Prop. 132 L (2010–2011) om politiattest for tilsette 
i bedrifter som tilbyr tiltaket varig tilrettelagt 
arbeid.

På oppdrag frå BLD har Bufdir i 2011 gått gjen-
nom strategiplanen for barn med nedsett funk-
sjonsevne og familiane deira og henta inn kunn-
skap om situasjonen for familiar som har barn 
med nedsett funksjonsevne. Det skal utarbeidast 
ei oversikt over målsetjingar, tiltak og prosessar 
på området barn med funksjonsnedsetjingar. 
Arbeidet er forankra i BLD. 

Departementet tek aktivt del i internasjonalt 
arbeid for å betre situasjonen til personar med 
nedsett funksjonsevne. Forutan i saker som 
direkte omhandlar personar med nedsett funk-
sjonsevne, arbeider departementet for å inkludere 
politikken for personar med nedsett funksjons-
evne i fleire samanhengar, mellom anna i UN 
Women. I 2011 stilte departementet ein medarbei-
dar til disposisjon for FNs spesialrapportør for 
personar med nedsett funksjonsevne. Norad og 
spesialrapportøren samarbeidde om den interna-
sjonale konferansen Inkludering av personer med 
funksjonsnedsettelser i internasjonalt utviklings-
samarbeid, arrangert i Oslo i 2011. BLD deltok på 
FNs generalforsamling under handsaminga av 

temaet personar med nedsett funksjonsevne. 
Noreg støtta resolusjonen på området, som mel-
lom anna vedtok å halde eit høgnivåmøte i saman-
heng med FNs generalforsamling i 2013. Temaet 
blir korleis personar med nedsett funksjonsevne 
kan inkluderast i utviklingsagendaen. BLD deltok 
som observatør under statspartsmøtet for konven-
sjonen om rettane til personar med nedsett funk-
sjonsevne, og departementet deltek også som 
observatør i møta til FNs sosialkommisjon.

Forumet for oppfølging av Europarådets hand-
lingsplan for personar med nedsett funksjonsevne 
hadde sitt siste møte i 2011. Handlingsplanen blir 
no følgd opp gjennom ein ekspertkomité under 
CDCS. 

BLD deltek som observatør i EUs høgnivå-
gruppe for personar med nedsett funksjonsevne.

I mai 2012 fremma regjeringa forslag om ratifi-
sering av FN-konvensjonen om rettane til men-
neske med nedsett funksjonsevne (CRPD) i Prop. 
106 S (2011–2012). 

Strategiar og tiltak for 2013

Handlingsplan for universell utforming og auka 
tilgjenge (2009–2013)

For å fremme deltaking og likestilling for per-
sonar med nedsett funksjonsevne støttar BLD opp 
under den vidare implementeringa av diskrimine-
rings- og tilgjengelova. Viktige verkemiddel på 
området er oppfølging av handlingsplanen for uni-
versell utforming og auka tilgjenge for 2009–2013, 
informasjons- og utviklingsprogrammet om poli-
tikken for personar med utviklingshemming og 
revideringa av ei samla oversikt over målsetjingar, 
tiltak og prosessar retta mot familiar med barn 
som har nedsett funksjonsevne.

Ein må sjå arbeidet med å fremme likestilling 
og hindre diskriminering av personar med nedsett 
funksjonsevne i alle aldersgrupper i samanheng 
med andre diskrimineringsgrunnlag som kjønn, 
seksuell legning og innvandrarbakgrunn. God 
kunnskap om levekåra og livssituasjonen til per-
sonar med nedsett funksjonsevne i alle aldrar er 
eit viktig underlag for utforminga av politikken. 
Arbeid med å utvikle verktøy for dokumentasjon 
av levekårsituasjonen vil bli sett i gang.

Målretta informasjons-, forskings- og utvi-
klingstiltak skal bidra til å betre levekår- og livssi-
tuasjonen for personar med nedsett funksjons-
evne.

Tilskot til kunnskapsutvikling skal stimulere 
til auka innsats i forskinga om levekår og livssitua-
sjonen til personar med nedsett funksjonsevne.

Regjeringas handlingsplan for universell utfor-
ming og auka tilgjenge for 2009–2013 skal støtte 
opp under implementeringa av diskriminerings- 
og tilgjengelova, ny plan- og bygningslov og anna 
ny lovgiving som handlar om universell utfor-
ming.

Regjeringa har ein visjon om at Noreg skal 
vere universelt utforma innan 2025. Visjonen skal 
ein nå gjennom ulike sektortilpassa verkemiddel. 
Ein nyttar tidfesta mål. Sentrale innsatsområde i 
planen er bygg, uteområde/planlegging, trans-
port og IKT. Ein raud tråd i planen er auka syssel-
setjing for personar med nedsett funksjonsevne.

Gjennom handlingsplanen skal departemen-
tet arbeide for at sektorstyresmaktene skal imple-
mentere universell utforming som standard i 
regelverk og praksis. Femten departement deltek 
med tiltak i planen. Det er knytt stimuleringsmid-
lar til planen. Desse blir nytta til prioriterte tiltak 
på tvers av sektorar. I 2013 blir stimuleringsmidlar 
nytta til å støtte tiltak i samarbeid med mellom 
anna Miljøverndepartementet, Kommunal- og 
regionaldepartementet og Kunnskapsdeparte-
mentet. Tilskot til Standard Norge til utvikling av 
standardar for universell utforming og Norsk 
designråd til kompetanseheving av designarar og 
Kommunesektorens interesse- og arbeidsgivaror-
ganisasjon (KS) vil bli førte vidare.

Ei ekstern evaluering av sentrale tiltaksom-
råde i handlingsplanen vil liggje føre våren 2013. 
Evalueringa vil danne grunnlag for å vurdere kor-
leis ein skal følgje opp regjeringas handlingsplan 
for å nå visjonen om eit universelt utforma Noreg i 
2025. I 2013 vil det også liggje føre betre statistikk 
og indikatorar som vil gi støtte til denne vurde-
ringa.

Deltasenteret er statens kompetansesenter for 
deltaking og tilgjenge. Visjonen til Deltasenteret 
er deltaking og tilgjenge for alle. Senterets arbeid 
er basert på at universell utforming, tilretteleg-
ging, teknologi og hjelpemiddel saman fører til 
auka deltaking og tilgjenge for menneske med 
nedsett funksjonsevne. Deltasenteret skal identifi-
sere funksjonshemmande barrierar og vise kor-
leis desse hindringane kan fjernast eller reduse-
rast.

Deltasenteret arbeider tett opp mot tiltaka i 
regjeringas handlingsplan for universell utfor-
ming og auka tilgjenge for 2009–2013. Det vil bli 
lagt vekt på å styrkje kompetansen i kommunane 
for å gjennomføre tiltak i tråd med intensjonane i 
handlingsplanen og lover på feltet.

Menneske med utviklingshemming

Menneske med utviklingshemming har rett til eit 
sjølvstendig liv og skal ha den same valfridommen 
som andre. BLD tek i samarbeid med fleire depar-
tement sikte på å fremme ei stortingsmelding om 
levekåra for mennesker med utviklingshemming i 
2013.

Strategiplanen for familiar som har barn med nedsett 
funksjonsevne

Departementet har i 2011/2012 gått gjennom stra-
tegiplanen for familiar som har barn med nedsett 
funksjonsevne. Departementet vil leggje fram ein 
rapport i 2013 om mål, strategiar og tiltak når det 
gjeld politikken for familiar som har barn med 
nedsett funksjonsevne.

Jobbstrategien for personer med nedsett 
funksjonsevne

BLD vil i 2013 bidra til jobbstrategien for unge 
med nedsett funksjonsevne mellom anna gjennom 
fleire av tiltaka i regjeringas handlingsplan for uni-
versell utforming og auka tilgjenge (2009–2013) 
og gjennom oppfølging av likestillings- og diskri-
mineringslovgivinga.

Statens råd for likestilling av funksjonshemma

Regjeringa vil i 2012 oppnemne eit nytt råd for 
likestilling av personar med nedsett funksjons-
evne. Rådet skal vere eit rådgivande organ for 
offentlege styresmakter, særleg departementa, og 
statsforvaltinga elles. Rådet skal gi rom for drøf-
ting mellom rådet sine medlemmer og offentlege 
organ og skal kunne ta initiativ og kome med råd 
om utforming og gjennomføring av politikken for 
å sikre likestilling av personar med nedsett funk-
sjonsevne på alle samfunnsområde. Rådet skal 
vidare peike på manglar og utfordringar knytte til 
tilgjengeleg dokumentasjon. 

Departementet har våren 2012 gitt ut eit nytt, 
revidert rundskriv om lov om råd eller anna repre-
sentasjonsordning i kommunar og fylkeskommu-
nar for menneske med nedsett funksjonsevne. 
Representasjonsordninga er viktig for å sikre god 
brukarmedverknad. Ordninga er derfor òg viktig 
for lokaldemokratiet. Gjennom eit godt funge-
rande råd kan ein sikre seg at verdifull erfarings-
kompetanse blir spela inn i tenesteutviklings- og 
planarbeidet i kommunen på ein systematisk 
måte, og medverke til at dei løysingane som blir 
valde, er så inkluderande som mogleg.

IT-funk

IT Funk avsluttast i 2012 i den forma det no er. 
Brukarforum blir vidareført, men knytt til Delta-
senteret (Bufdir).

CRPD og verjemålslova

Regjeringa vil jobbe vidare med å førebu iverkset-
ting av ny verjemålslov. Ein tek sikte på at lova kan 
tre i kraft 1. juli 2013. Regjeringa har føreslått å 
ratifisere FN-konvensjonen om rettane til men-
neske med nedsett funksjonsevne (CRPD), slik at 
Noreg blir bunde av konvensjonen med ein gong 
den nye verjemålslova er på plass. 

Støtte til organisasjonar

Bufdir har fått i oppdrag å leggje fram forslag til 
nytt regelverk for tilskot til organisasjonar for 
funksjonshemma. Det nye regelverket skal sikre 
meir objektivitet, klarleik og rettferd for organisa-
sjonane.

Avtala mellom regjeringa og FFO

BLD arbeider i 2012 med å revitalisere avtala mel-
lom regjeringa og Funksjonshemmedes Fellesor-
ganisasjon (FFO) om drøftingar om statsbudsjet-
tet når det gjeld aktuelle saker for personar med 
nedsett funksjonsevne. Formålet med avtala er å 
sikre at regjeringa i sitt arbeid med statsbudsjettet 
er godt kjend med dei særlege krava som per-
sonar med nedsett funksjonsevne har.

Internasjonalt

BLD vil følgje opp arbeidet i FN om rettane til per-
sonar med nedsett funksjonsevne. BLD deltek 
mellom anna i oppfølginga av konvensjonen om 
rettane for menneske med nedsett funksjonsevne, 
og BLD deltek som observatør i FNs kommisjon 
for sosial utvikling, som er eit organ under ECO-
SOC.

Noreg tek del som observatør i EUs høgnivå-
gruppe for personar med nedsett funksjonsevne. 
Departementet vil følgje opp det arbeidet EU gjer 
når det gjeld rettane til personar med nedsett 
funksjonsevne.

Noreg tek aktivt del i Europarådet sitt arbeid 
med rettane til personar med nedsett funksjons-
evne.

Arbeidet for likestilling og mot diskriminering 
i nordisk samanheng held fram, mellom anna 
gjennom det norske formannskapet i Nordisk 

ministerråd i 2012. Universell utforming er ei av 
satsingane under formannskapet. Det blir laga ein 
strategi for universell utforming for Nordisk 

ministerråd. Målsetjinga er at denne skal verke 
frå 2012/2013.

Nærmare om budsjettforslaget:

Utgifter under programkategori 11.10 fordelte på kapittel

Inntekter under programkategori 11.10 fordelte på kapittel

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

840 Krisetiltak 112 371 107 237 110 706 3,2

841 Samliv og konfliktløysing 30 800 33 179 28 676 -13,6

842 Familievern 345 126 349 026 369 745 5,9

843 Likestillings- og diskriminerings-
nemnda 2 290 3 409 4 519 32,6

844 Kontantstøtte 1 347 393 1 223 000 878 000 -28,2

845 Barnetrygd 14 883 109 15 030 000 14 985 000 -0,3

846 Forskings- og utgreiingsverksemd, 
tilskot mv. 66 683 72 338 81 787 13,1

847 Tiltak for personar med nedsett  
funksjonsevne 213 919 218 310 221 638 1,5

849 Likestillings- og diskriminerings-
ombodet 52 713 54 347 54 140 -0,4

Sum kategori 11.10 17 054 404 17 090 846 16 734 211 -2,1

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

3842 Familievern 6 119 595 615 3,4

3846 Forskings- og utgreiingsverksemd, 
tilskot mv. 500 517 3,4

Sum kategori 11.10 6 119 1 095 1 132 3,4

Utgifter under programkategori 11.10 fordelte på postgrupper

Kap. 840 Krisetiltak

Post 21 Spesielle driftsutgifter

Løyvinga vil bli nytta til å finansiere tiltak i hand-
lingsplanen mot vald i nære relasjonar, tiltak i 
handlingsplanen mot valdtekt og andre valdsføre-
byggjande tiltak. Løyvinga går mellom anna til å 
finansiere evalueringa av krisesenterlova. Det er 
foreslått flytta 2,5 mill kroner frå denne posten til 
kap 840 post 70 for å sikre korrekt postbruk. 

Departementet føreslår ei løyving på 3,4 mill. 
kroner under kap. 840, post 21. 

Post 61 Tilskot til incest- og valdtektssenter, 
overslagsløyving

Løyvinga dekkjer tilskot til tjue incestsenter og 
eitt valdtektssenter. Tilskotsordninga blir forvalta 
av Bufdir etter retningslinjer som departementet 
har gitt i rundskriv Q-22/2012. Det blei i 2011 
utbetalt 66,8 mill. kroner gjennom ordninga. 

Gjennom departementets rundskriv er det gitt 
rammer for ordninga: 

Mål

Målet med tilskotsordninga er å gi personar som 
er utsette for incest, seksuelle overgrep og vald-
tekt, eit tilbod om hjelp og støtte av god kvalitet og 
med godt tilgjenge, gjennom å sikre drifta av 
incest- og valdtektssentera. 

Kriterium for tildeling

Tilskot blir tildelte etter søknad. Rundskrivet frå 
BLD stiller nærmare krav til sentera som kan 
søkje tilskot.

Finansieringa er delt mellom stat og kom-
mune, slik at 20 prosent kommunalt tilskot, og 
eventuelt tilskot frå helseføretak eller fylkeskom-
mune, utløyser 80 prosent statleg tilskot. Statstil-
skotet er øyremerkt.

(i 1 000 kr)

Post-gr. Nemning Rekneskap 
2011

Saldert 
 budsjett 2012

Forslag 
 2013

Pst. endr. 
 12/13

01-23 Drift 302 335 303 915 310 967 2,3

50-59 Overføringar til andre stats-
rekneskapar 64 813 66 823 57 063 -14,6

60-69 Overføringar til kommunar 81 813 70 000 74 140 5,9

70-98 Overføringar til private 16 605 443 16 650 108 16 292 041 -2,2

Sum kategori 11.10 17 054 404 17 090 846 16 734 211 -2,1

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter 4 666 5 719 3 408

60 Tilskot til krisesenter 14 981

61 Tilskot til incest- og valdtektssenter,  
overslagsløyving 66 832 70 000 72 240

70 Tilskot til valdsførebyggjande tiltak mv.,  
kan nyttast under kap. 858 post 01 25 892 31 518 35 058

Sum kap. 0840 112 371 107 237 110 706

Oppfølging og kontroll

Incestsentera og valdtektssentera skal utarbeide 
årsrapport og statistikk for verksemda. Vertskom-
munen for det enkelte incestsenteret eller vald-
tektssenteret skal godkjenne budsjettet og har 
ansvar for økonomioppfølging.

Barne-, ungdoms- og familiedirektoratet og 
Riksrevisjonen kan setje i verk kontroll med at til-
skotsmidlane er nytta etter føresetnadene, jf. 
bevilgningsreglementet § 10 andre ledd.

Budsjettforslag 2013

Budsjettforslaget byggjer på ei vidareføring av til-
skotsordninga i 2013. Departementet føreslår ei 
løyving på 72,2 millionar kroner under kap. 840, 
post 61. 

Post 70 Tilskot til valdsførebyggjande tiltak 
mv., kan nyttast under kap. 858, post 01

Løyvinga dekkjer tilskot til ulike valdsførebyg-
gjande tiltak og tiltak for å auke kunnskapen på 
valdsfeltet. 

Løyvinga har vore nytta til å gi tilskot til stif-
tinga Alternativ til vold (ATV), som ledd i arbeidet 
for å etablere eit landsdekkjande hjelpe- og 
behandlingstilbod til valdsutøvarar. Det er gitt til-
skot til oppretting av nye og drift av eksisterande 
ATV-kontor. 

Løyvinga har dekt tilskot til Nasjonalt kunn-
skapssenter om vold og traumatisk stress 
(NKVTS) stiftinga Fellesskap mot seksuelle over-
grep (FMSO) og den landsdekkjande hjelpetele-
fonen for incest- og seksuelt misbrukte. Løyvinga 
har òg dekt tilskot til Kirkens Bymisjon for drift av 
Lauras Hus, som er eit tilbod til kvinner som er 
offer for menneskehandel. Det er gjort nærmare 
greie for aktivitetane som er nemnde ovanfor, i 
rapporteringa under delmål 3.6: Gode og tilgjenge-
lege tilbod til personar som er utsette for vald i nære 
relasjonar.

Departementet føreslår at det blir gitt tilskot til 
ATV, NKVTS, Hjelpetelefonen for incestutsette og 
Kirkens Bymisjon, (Lauras Hus) i 2013. 

Løyvinga dekkjer òg ei tilskotsordning til 
valdsførebyggjande tiltak og forsøks- og utvi-
klingstiltak. Ordninga blir forvalta av Bufdir. I 
2013 legg departementet opp til ei justering av mål 
og kriterium for tildeling for ordninga. Følgjande 
overordna rammer blir lagde til grunn:

Mål

Ordninga skal dekkje tilskot til frivillige organisa-
sjonar og andre aktørar som arbeider med å 
kjempe mot slik vald i nære relasjonar. Tilskots-
ordninga skal leggje til rette for at frivillige organi-
sasjonar og andre får høve til å bidra til debatt og 
haldningsendringar, skape deltaking og kunnskap 
på området.

Kriterium for tildeling

Tilskot skal mellom anna bidra til at ein når måla i 
regjeringas handlingsplanar mot vald i nære rela-
sjonar (inkludert handlingsplanen mot tvangsek-
teskap og kjønnslemlesting). 

Oppfølging og kontroll

Tilskotsmottakarar sender inn rekneskap og rap-
port som viser at midlane er brukte i samsvar med 
vilkåra for tildelinga. Barne-, ungdoms- og familie-
direktoratet kan setje i verk kontroll med at til-
skotsmidlane er nytta etter føresetnadene, jf. løy-
vingsreglementet § 10 andre ledd. 

Departementet vil gi nærmare retningslinjer 
for ordninga i eige rundskriv.

Budsjettforslag 2013

Det er føreslått å flytta 2,5 mill. kroner frå denne 
posten til kap 840, post 21 for å sikra korrekt post-
bruk. BLD føreslår ei løyving på 35,1 mill. kroner 
under kap. 840, post 70.

Kap. 841 Samliv og konfliktløysing

Post 21 Spesielle driftsutgifter, 
meklingsgodtgjersle, overslagsløyving

Posten omfattar godtgjersle til meklarar utanom 
familievernet, dekking av reiseutgifter til foreldra 
i særlege tilfelle og utgifter til tolk når slike utgif-
ter fell inn under refusjonsordninga for tolketene-
sta. Godtgjersle til meklarar utanom familievernet 
blir gitt etter tilsvarande satsar som for fri retts-
hjelp. Stortinget bestemmer satsen etter forslag 
frå Justis- og beredskapsdepartementet. Satsen er 
føreslått til 945 kroner per time frå 1. januar 2013. 
Ordninga blir forvalta av Bufdir.

Departementet føreslår ei løyving på 12,3 mill. 
kroner under kap. 841, post 21.

Post 22 Opplæring, forsking, utvikling mv. 

Posten omfattar midlar til opplæring av nye mekla-
rar og til kompetanseheving for meklarkorpset. 
Bufdir forvaltar midlar til opplæring av meklarar. 
Midlane under posten skal mellom anna nyttast til 
å følgje opp ei evaluering av meklingsordninga, til-
tak og utviklingsprosjekt knytte til saker med høgt 
konfliktnivå og økonomisk støtte til Domstoladmi-
nistrasjonen til kompetanseheving i barnelovsa-
ker med valds- og overgrepsproblematikk i dom-
stolane.

Departementet føreslår ei løyving på 4,9 mill. 
kroner under kap. 841, post 22.

Post 23 Refusjon av utgifter til  
DNA-analysar, overslagsløyving

Divisjon for rettsmedisin og rusmiddelforskning 
ved Nasjonalt folkehelseinstitutt utfører alle DNA-
analysar som er rekvirerte av domstolane og 
Arbeids- og velferdsdirektoratet ved fastsetjing av 
farskap, og departementet refunderer utgiftene 
dette medfører. Utgiftene til DNA-analysar følgjer 
direkte av reglane i barnelova om fastsetjing og 
endring av farskap.

BLD føreslår ei løyving på 6,9 mill. kroner 
under kap. 841, post 23.

Post 70 Tilskot til samlivstiltak, kan nyttast 
under kap. 858 post 01

Posten omfattar tilskot til lokale samlivskurs og 
utviklingstiltak. Løyvinga blir forvalta av Bufdir. I 
2013 legg departementet følgjande overordna 
rammer til grunn for ordninga: 

Mål

Den overordna målsetjinga med tilskota er å 
støtte opp om samlivet i parforhold. Midlane skal 
brukast til å styrkje samlivsforhold med sikte på å 
skape gode relasjonar og førebyggje familie- og 
samlivsoppløysing. 

Oppfølging og kontroll

Tilskotsmottakarar sender inn rekneskap og rap-
port som viser at midlane er brukte i samsvar med 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, meklingsgodtgjersle,  
overslagsløyving 11 652 14 261 12 332

22 Opplæring, forsking, utvikling mv. 5 731 4 861 4 861

23 Refusjon av utgifter til DNA-analysar,  
overslagsløyving 6 437 6 637 6 856

70 Tilskot til samlivstiltak, kan nyttast under  
kap. 858 post 01 4 127 4 479 4 627

71 Tiltak etter samlivsbrot for barn i konfliktfylte  
familiar 2 853 2 941

Sum kap. 0841 30 800 33 179 28 676

vilkåra for tildelinga. Barne-, ungdoms- og familie-
direktoratet kan setje i verk kontroll med at til-
skotsmidlane er nytta etter føresetnadene, jf. 
bevilgningsreglementet § 10 andre ledd. 

Departementet vil fastsetje nærmare retnings-
linjer for ordninga.

Budsjettforslag 2013

Departementet føreslår ei løyving på 4,6 mill. kro-
ner under kap. 841, post 70. 

Post 71 Tiltak etter samlivsbrot for barn i 
konfliktfylte familiar

Posten har vore nytta til eit prosjekt for å styrkje 
tilboda til barn som opplever sterke konfliktar i 
heimen i samband med samlivsbrot. Prosjektet 
har omfatta utprøving av samarbeidsrutinar, spesi-
elt mellom familievernkontor og kommunane. 
Prosjektperioden går ut 31. desember 2012. Pro-
sjektet har vore evaluert. Evalueringa visar posi-
tive resultat. 

BLD vil vidareføre tilbodet som er gitt gjen-
nom prosjektet som del av den faste verksemda til 
familievernet. Departementet føreslår derfor å 
flytte drøye 3 mill. kroner på posten til kap. 842, 
post 21 for 2013. 

Kap. 842 Familievern

Status for verksemda

Familievernet er ei spesialteneste som har familie-
relaterte problem som sitt fagfelt. Kjerneoppgå-
vene er behandling og rådgiving ved vanskar, kon-
fliktar eller kriser i familien og mekling etter § 26 i 
lov om ekteskap og § 51 i barnelova. Familievern-
kontora driv utoverretta verksemd om familieretta 
tema medrekna rettleiing, informasjon og under-
vising retta mot hjelpeapparat og publikum.

Post 01 Driftsutgifter, kan nyttast under  
post 70

Posten dekkjer lønn til faste stillingar, engasje-
ment, ekstrahjelp og godtgjersle, og utgifter til 
varer og tenester i det offentlege familievernet. 
Løyvinga omfattar også tilskot til oppgåvene dei 
offentlege familievernkontora utfører i samband 
med samlivstiltaket Hva med oss? (kap. 858 Barne-,
ungdoms- og familiedirektoratet, post 01), og 
dekkjer administrasjonsutgifter knytte til familie-
vernet ved regionkontora i Bufetat. Posten dekk-

jer òg tilskot til oppgåvene dei offentlege familie-
vernkontora har i samband med Pilotprosjekt Øst-
erdalen, som oppfølging av St. meld. nr. 34 (2008-
2009) Fra vernepliktig til veteran.

Departementet føreslår ei løyving på 214,9 
mill. kroner under kap. 842, post 01.

Post 21 Spesielle driftsutgifter

Posten dekkjer utgifter til forsking, utviklingsar-
beid og kompetanseheving i familievernet. Mid-
lane blir hovudsakleg forvalta av Bufdir, mellom 
anna til oppfølging av tiltak i Kompetanseplanen 
for familievernet, og til vidareføring av arbeidet 
med brukarretta kvalitetsutvikling i tenesta. Pos-
ten dekkjer òg utgifter til utviklingsoppgåvene dei 
offentlege familievernkontora har i samband med 
Pilotprosjekt Østerdalen, som oppfølging av St. 
meld. nr. 34 (2008–2009) Fra vernepliktig til vete-
ran. 

Det er føreslått å auke løyvinga med 9 mill. 
kroner. Drøye 3 mill. skal gå til vidareføring av til-
bodet gitt gjennom prosjekta som tidlegare blei 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter, kan nyttast under post 70 208 056 206 913 214 938

21 Spesielle driftsutgifter 6 593 7 130 16 403

70 Tilskot til kyrkja si familievernteneste mv.,  
kan nyttast under post 01 130 477 134 983 138 404

Sum kap. 0842 345 126 349 026 369 745

finansiert over kap 841 post 70. I tillegg er det 
foreslått ei styrking av familievernet sitt arbeid 
med valdsutsatte barn og oppfølgjing av Regnbue-
prosjektet. 

Departementet føreslår ei løyving på 16,4 mill. 
kroner under kap. 842, post 21.

Post 70 Tilskot til kyrkja si 
familievernteneste mv., kan nyttast  
under post 01

Midlane blir nytta til å finansiere drifta av dei kyr-
kjeleg eigde familievernkontora. Dei kyrkjeleg 

eigde familievernkontora får midlar til drifta ved 
tilskotsbrev frå Bufetat i samsvar med inngått 
avtale om drift av familievernkontor. Posten dekk-
jer også tilskot til oppgåvene dei kyrkjeleg eigde 
familievernkontora har i samband med samlivstil-
taket Hva med oss? (kap. 858 Barne-, ungdoms- og 
familiedirektoratet, post 01). 

Departementet føreslår ei løyving på 138,4 
mill. kroner under kap. 842, post 70.

Kap. 3842 Familievern

Post 01 Diverse inntekter

Inntektene skriv seg frå ulike prosjekt og tiltak. 
Kor store inntektene er, varierer frå år til år.

Kap. 843 Likestillings- og diskrimineringsnemnda

Status for verksemda

Likestillings- og diskrimineringsnemndas kompe-
tanse og oppgåver er regulerte i diskriminerings-
ombodslova med tilhøyrande forskrift. Nemnda 
handhevar reglar om diskriminering i desse 
lovene: likestillingslova, diskrimineringslova, dis-
kriminerings- og tilgjengelova, arbeidsmiljølova 
kap. 13 og bustadlovene. Nemnda er eit sjølvsten-
dig forvaltingsorgan som administrativt under-

lagt departementet. Departementet kan ikkje gi 
instruks om eller gjere om nemnda si utøving av 
styringsmakt i handsaming av enkeltsaker.

Nemnda er eit kollegialt organ med 12 med-
lemmer: éin leiar, éin nestleiar, seks ordinære/
faste medlemmer og fire varamedlemmer. Opp-
nemningstida for halvparten av medlemmene og 
varamedlemmene i nemnda gjekk ut 31. mars 
2012. Det er oppnemnt ny nestleiar, to nye faste 
medlemmer og to nye varamedlemmer. Eit fast 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 767 595 615

15 Refusjon av arbeidsmarkedstiltak 63

16 Refusjon av foreldrepengar 1 291

18 Refusjon av sykepengar 3 998

Sum kap. 3842 6 119 595 615

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 2 290 3 409 4 519

Sum kap. 0843 2 290 3 409 4 519

medlem held fram i vervet sitt. Vidare er det opp-
nemnt eit fast medlem for eit kortare tidsrom. På 
kvart møte deltek fem medlemmer. Nemnda har 
eit eige sekretariat som førebur møta, legg fram 
saker for nemnda, lagar utkast til vedtak etter råd-
slaging i nemnda og administrerer ordninga med 
tvangsfullmakt. Departementet har det adminis-
trative ansvaret for nemnda, med mellom anna til-
setjing i sekretariatet.

Alle saker i nemnda blir først handsama av 
Likestillings- og diskrimineringsombodet, som gir 
ei fråsegn i saka. I hastesaker kan ombodet gjere 
bindande vedtak etter diskrimineringsombods-
lova § 4. Da blir nemnda ordinær klageinstans.

Nemnda kan gjere vedtak eller gi fråsegn om 
at det ligg føre brot på dei lovene nemnda er sett 
til å handheve. Likestillings- og diskriminerings-
nemnda kan gi påbod om at det diskriminerande 
tilhøvet skal stansast eller rettast.

Nemnda fekk 53 nye saker til handsaming frå 
Likestillings- og diskrimineringsombodet i 2011. I 

underkant av tjue saker er saker etter diskrimine-
rings- og tilgjengelova. I underkant av ti saker 
gjaldt likestillingslova. Seks saker gjaldt diskrimi-
nering på grunnlag av alder. Fem saker gjaldt 
klage over at ombodet hadde avvist eller lagt bort 
saka. Nemnda hadde ti møte i 2011. Det blei hand-
sama til saman 50 femti saker i 2011. 

Post 01 Driftsutgifter

Posten dekkjer lønn til medarbeidarar og andre 
driftsutgifter for sekretariatet, dessutan godt-
gjersle og utgifter til nemndmedlemmer og even-
tuelle vitne og sakkunnige som blir kalla inn. 
Nemnda hadde tre faste stillingsheimlar per 1. juli 
2012. Departementet føreslår i 2013 å vidareføre 
løyvinga til Likestillings- og diskriminerings-
nemnda frå revidert nasjonalbudsjett 2012.

Departementet føreslår ei løyving på 4,5 mill. 
kroner under kap. 843, post 01.

Kap. 844 Kontantstøtte

Post 70 Tilskot, overslagsløyving

Mål og kriterium for tildeling

Kontantstøtteordninga er heimla i lov 26. juni 1998 
nr. 41 om kontantstøtte til småbarnsforeldre. 
Målet med ordninga og tildelingskriteria går fram 
av lova.

Oppfølging og kontroll

Kontantstøtteordninga blir forvalta av Arbeids- og 
velferdsdirektoratet, som er administrativt under-
lagt Arbeidsdepartementet. Det er etablert rutinar 
for samhandling mellom Arbeidsdepartementet 
og BLD om mellom anna årlege tildelingsbrev og 
etatsstyring generelt. Som ledd i resultatoppføl-
ging og økonomikontroll blir det halde etatssty-
ringsmøte og faglege kontaktmøte mellom dei 
nemnde departementa og Arbeids- og velferdsdi-
rektoratet. Sjå nærmare omtale av Arbeids- og vel-

ferdsetatens forvalting på BLDs ansvarsområde 
under delmål 3.1.

Budsjettforslag 2013

Budsjettforslaget byggjer på uendra stønadssatsar 
og prognosar for
– forventa tal på barn i kontantstøttealder (eitt-

åringar) basert på mellom anna den siste 
befolkningsframskrivinga til SSB

– forventa utvikling i bruken av kontantstøtte-
ordninga basert på statistikken til Arbeids- og 
velferdsdirektoratet

– måltal for kor mange nye eittåringar det vil vere 
i barnehage i 2012 og 2013, jf. omtale i Kunn-
skapsdepartementets Prop. 1 S (2012–2013) 
under kap. 231 Barnehagar

Forslag til satsar for 2013 står i tabell 3.18.
Departementet føreslår ei løyving på 878 mill. 

kroner under kap. 844, post 70.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

70 Tilskot, overslagsløyving 1 347 393 1 223 000 878 000

Sum kap. 0844 1 347 393 1 223 000 878 000

1 Saldert budsjett

Kap. 845 Barnetrygd

Post 70 Tilskot, overslagsløyving

Mål og kriterium for tildeling

Barnetrygda skal bidra til å dekkje utgifter til for-
sørging av barn og er heimla i lov 8. mars 2002 nr. 
4 om barnetrygd. Tildelingskriteria går fram av 
lova.

Oppfølging og kontroll

Barnetrygda blir forvalta av Arbeids- og velferds-
direktoratet, jf. tilsvarande punkt under kap. 844 
Kontantstøtte.

Budsjettforslag 2013

Budsjettforslaget byggjer på uendra stønadssatsar 
frå 2012 og prognosar for
– talet på barn med rett til barnetrygd og talet på 

stønadsmottakarar med rett til utvida stønad 
(barnetrygd for eitt barn meir enn det faktiske 
barnetalet)

– talet på småbarnstillegg for einslege forsørgja-
rar med barn 0–3 år

– talet på barn med finnmarks- og svalbardtillegg
– forventa utgifter til etterbetalingar

Prognosane byggjer mellom anna på den siste 
befolkningsframskrivinga til SSB.

Det er føreslått ei løyving på 14 985 mill. kro-
ner under kap. 845, post 70.

Tabell 3.17 Talet på barn med rett til stønad i 2011. Prognosar for 2012 og 2013 

Gjennomsnitt 
2011

Gjennomsnitt 
20121

Gjennomsnitt 
2013 

Eitt- og toåringar med kontantstøtte 36 641 30 800 19 100

Tabell 3.18 Forslag til satsar for kontantstøtte i 2013 (kroner)

Avtalt opphaldstid per veke Kontantstøtte i pro-
sent av full yting

Beløp per barn 
per månad

Beløp per barn 
per månad 

Barn i alderen 
13–18 månader

Barn i alderen 
19–23 månader

Ikkje bruk av barnehageplass 100 5 000 3 303

Til og med 19 timar 50 2 500 1 652

20 timar eller meir 0 0 0

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

70 Tilskot, overslagsløyving 14 883 109 15 030 000 14 985 000

Sum kap. 0845 14 883 109 15 030 000 14 985 000

* Saldert budsjett

* Saldert budsjett 2012
Kjelde: Arbeids- og velferdsdirektoratet. Tala for stønadsmottakarar etter kor mange barn dei får utbetalt barnetrygd for, er eksklu-
sive stønadsmottakarar som får ei ekstra barnetrygd (utvida stønad). Nokre av barna blir det utbetalt delt barnetrygd for; både mor 
og far får barnetrygd.

Utrekning av utgifter til barnetrygd basert på talet 
på barn, satsar mv. i tabellane ovanfor, vil gi eit 
noko lågare utgiftsnivå enn budsjettforslaget for 

2013. Avviket kjem av etterbetalingar. Etterbeta-
lingane vil venteleg liggje på om lag same nivå i 
2013 som i 2011 og 2012.

Tabell 3.19 Forslag til satsar for barnetrygd for 2013 (kroner)

Satsar per månad Satsar per år

Ordinær barnetrygd 970 11 640

Småbarnstillegg til einslege forsørgjarar med barn 0–3 år 660 7 920

Finnmarkstillegg for barn 0–18 år 320 3840

Svalbardtillegg for barn 0–18 år 320 3840

Tabell 3.20 Talet på barn med rett til barnetrygd i 2011. Prognosar for 2012 og 2013

Gjennomsnitt 
2011

Gjennomsnitt 
2012*

Gjennomsnitt 
2013

Barn med barnetrygd 1 109 063 1 119 544 1 117 277

Barn med finnmarkstillegg 20 506 20 336 19 900

Barn med svalbardtillegg 412 410 410

Tabell 3.21 Talet på stønadsmottakarar i 2011. Prognosar for 2012 og 2013

Gjennomsnitt 
2011

Gjennomsnitt 
2012*

Gjennomsnitt 
2013

Stønadsmottakarar med barnetrygd for 

- eitt barn 300 695 299 881 302 922

- to barn 250 521 252 450 252 377

- tre barn 83 070 84 571 83 685

- fire barn 13 427 13 841 13 526

- fem eller fleire barn 3 495 3 620 3 521

Sum stønadsmottakarar 651 208 654 363 656 031

Stønadsmottakarar med utvida stønad 131 516 134 704 132 490

Stønadsmottakarar med småbarnstillegg til einsleg  
forsørgjar 5 446 5 808 5 173

Kap. 846 Forskings- og utgreiingsverksemd, tilskot mv.

Post 21 Spesielle driftsutgifter, kan nyttast 
under post 50

Forskings- og utviklingsmidlane på denne posten 
blir i hovudsaka nytta til finansiering av større og 
mindre enkeltprosjekt av særleg relevans på 
områda samliv, likestilling og ikkje-diskrimine-
ring.

Det er mellom anna sett av midlar til gjennom-
føring av handlingsplanane Handlingsplan for å 
fremme likestilling og hindre etnisk diskriminering 
og Likestilling 2014. Posten dekkjer òg utgifter 
knytte til ei rådsstilling ved EU-delegasjonen i 
Brussel med ansvar for barne-, familie-, likestil-
lings- og ikkje-diskrimineringspolitikken.

Det er sett av midlar til danninga av eit for-
skingskonsortium på kjønnslikestillingsfeltet (jf. 
nærmare omtale under delmål 3.3 og under kap 
846, post 50). Posten er styrka med 4 mill. kroner 
til dette føremålet.

Løyvinga blir nytta til drift av LHBT-senteret, 
eit kunnskapssenter for seksuell orientering og 
kjønnsidentitet, som er ein del av Bufdir. 

Det er og sett av midlar til arbeidet med
100-års jubileet for allmenn røysterett i 2013. 
Departementet føreslår å auke løyvinga med 2 
mill. kroner til dette føremålet. Det blir og gitt til-
skot til jubileet under post 70.

Departementet føreslår ei løyving på 32,1 mill. 
kroner under kap. 846, post 21.

Post 50 Forsking, kan nyttast under post 21

Midlane skal nyttast til programmet Velferd, 
arbeidsliv og migrasjon i regi av Noregs forskings-
råd (NFR). BLD føreslår å flytte 4 mill. kroner til 
kap. 846, post 21 som følgje av at Kjønnsforskings-
programmet i regi av NFR er avslutta.

Departementet føreslår ei løyving på 2,9 mill. 
kroner under kap. 846, post 50. 

Post 60 Tilskot til likestillingsarbeid  
i kommunal sektor

Løyvinga er foreslått nytta til ei tilskotsordning 
som del av programmet Likestilte kommunar. Pro-
grammet inngår som eit tiltak i handlingsplanen 
Likestilling 2014.

Tilskotsordninga har følgjande overordna 
rammer:

Mål

Formålet med tilskotsordninga er å fremme tiltak 
som betre integrerer likestillingsperspektivet i 
politikk og tenesteyting i kommunane. Målet er 
effektiv lokal politikk som fremmar likestilling 
mellom kvinner og menn. Tilskotsordninga vil 
støtte opp under aktivitetsplikta kommunane har 
etter likestillings- og diskrimineringslovgivinga.

Kriterium for tildeling

Pilotkommunar over heile landet vil få tilskot til 
konkrete prosjekt for likestilling. Kommunane vil 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, kan nyttast under post 50 25 274 28 435 32 135

50 Forsking, kan nyttast under post 21 6 500 6 702 2 923

60 Tilskot til likestillingsarbeid i kommunal sektor 1 900

70 Tilskot 15 576 14 501 20 980

72 Tiltak for lesbiske og homofile 9 056 9 350 10 059

73 Tilskot til Likestillingssentre 5 468 5 638 5 824

79 Tilskot til internasjonalt familie- og  
likestillingsarbeid, kan overførast 4 809 7 712 7 966

Sum kap. 0846 66 683 72 338 81 787

også få rettleiing og kurs i prosjektperioden. Like-
stillingssenteret på Hamar leier gjennomføringa 
av programmet. Det skal etablerast ei referanse-
gruppe med deltakarar frå kommunal og statlege 
sektor som skal gi råd i prosessen. Likestillings-
senteret vil vurdere søknadene og skrive innstil-
lingar. BLD gjer vedtak om tilskot. Kommunane 
som blir valde ut, vil få ei fast tildeling kvart år. 
Programmet varer ut 2014.

Departementet vil utarbeide nærmare ret-
ningslinjer for ordninga.

Budsjettforslag 2013

BLD føreslår ei løyving på 1,9 mill. kroner under 
kap. 846, post 60.

Post 70 Tilskot

Løyvinga blir nytta til tiltak og prosjekt for å 
fremme kjønnslikestilling, og til tilskot til frivillige 
organisasjonar. 

Løyvinga har vore nytta til å gi driftstilskot 
(grunnfinansiering) til Reform – ressurssenter for 
menn. I tillegg er gitt tilskot til dei tre regionale 
sentera for likestilling og mangfald (KUN – senter 
for kunnskap og likestilling, Likestillingssenteret 
og Senter for likestilling ved Universitetet i 
Agder). Reform – ressurssenter for menn og Like-
stillingssenteret har òg motteke tilskot til prosjekt 
innafor ramma av regjeringas handlingsplan for 
likestilling, Likestilling 2014. 

Løyvinga har vidare vore nytta til å tilskot til 
Harry Benjamin ressurssenter og til ulike aktivite-
tar. Forum for Kvinner og Utviklingsspørsmål 
(FOKUS) har medverka til på departementets 
ansvarsområde. Det er gitt tilskot til prosjekt i regi 
av KILDEN Informasjonssenter for kjønnsforsk-
ning og til Ung innovasjonspris, som Trondheim 
kommune deler ut.

Departementet føreslår at dei nemnde organi-
sasjonane og prosjekta får støtte i 2013. Ein må 
likevel vurdere tilskot på bakgrunn av søknader 
frå dei aktuelle tilskotsmottakarane.

Det er gitt støtte til tiltak for å markere 100-års-
jubileet for innføring av allmenn røysterett (kvin-
nestemmeretten). Tre tilskotsmottakarar fekk 
støtte til tiltak i 2011 og 2012 (jf. omtale i Prop. 111 
S (2011–2012)). Dette gjeld Ungdomslaget Lysbø-
ens akademigruppe, Foreningen !Les og Den 
Nationale Scene. Departementet føreslår at støtta 
til desse aktivitetane blir ført vidare i jubileumså-
ret 2013. I 2012 blei det lyst ut tilskotsmidlar til 
lokale og nasjonale prosjekt som del av Stemme-
rettsjubileet. Departementet tildeler tilskot til pro-

sjekt på bakgrunn av innstilling frå komiteen som 
har ansvar for Stemmerettsjubileet. Departmentet 
legg opp til at Kilden teater- og konserthus i Kris-
tiansand får innvilga støtte til åpningsforestillinga 
for Stemmerettsjubileet. Departementet vil lyse ut 
tilskotsmidlar til lokale og nasjonale prosjekt også 
i 2013.

Føremålet med ordninga er å bidra til aktivite-
tar, tiltak og arrangement som inngår i feiringa. 
Ein ønskjer å skape auka engasjement rundt vik-
tige fellesverdiar vårt demokrati er tufta på: Stem-
merett, likestilling, representasjon og deltaking. 
Ein ønskjer eit breidt engasjement gjennom ulike 
lokale og nasjonale prosjekt. Det er derfor ikkje 
lagt begrensningar på kven som kan søkje. Tilskot 
blir gitt etter ei samla vurdering med utgangs-
punkt i mål og kriterium for tildeling. 

BLD kan setje i verk kontroll med at tilskots-
midlane vert nytta etter føresetnadene, jf. bevilg-
ningsreglementet § 10 andre ledd.

Ordninga med tilskot til familie- og likestil-
lingspolitiske organisasjonar blir forvalta av Buf-
dir etter retningslinjer som departementet gir i 
det årlege rundskrivet Q-1.

Mål

Formålet med tilskotsordninga er å sikre drift, 
bidra til mangfald og skape størrea aktivitet blant 
frivillige organisasjonar som arbeider med familie- 
og likestillingspolitikk. Med likestilling meiner ein 
i denne samanhengen likestilling mellom kjønna.

Tilskotsordninga skal leggje til rette for at fri-
villige organisasjonar får høve til å setje dagsorde-
nen, supplere og korrigere styresmaktene sitt 
familie- og likestillingspolitiske arbeidet, utvikle 
demokratiet, skape deltaking og bidra til kunn-
skap, debatt og haldningsendringar

Kriterium for tildeling

Det kan bli gitt tilskot til drift av frivillige organisa-
sjonar som har familie- og likestillingspolitisk 
arbeid som si kjerneverksemd, og som kan doku-
mentere dette med vedtekter, målsetjingar og 
planar.

Ein kan gi aktivitetstilskot til tiltak/prosjekt 
som kan skape merksemd, informasjon/kunn-
skap, debatt og haldningsendringar når det gjeld 
familie- og likestillingspolitiske spørsmål.

Oppfølging og kontroll

Tilskotsmottakarar sender inn rekneskap og rap-
port som viser at midlane er brukte i samsvar med 

vilkåra for tildelinga. Barne-, ungdoms- og familie-
direktoratet kan setje i verk kontroll med at til-
skotsmidlane vert nytta etter føresetnadene, jf. 
løyvingsreglementet § 10 andre ledd 

Det er gitt nærmare retningsliner i rundskriv 
Q-17/2012 frå BLD. Departementet legg til grunn 
at hovudtrekka i retningslinene blir førte vidare i 
2013.

Budsjettforslag 2013

Posten er føreslått auka med 6 mill. kroner til fei-
ring av Stemmerettsjubileet. Departementet føre-
slår ei løyving på knappe 21 mill. kroner under 
kap. 846, post 70.

Post 72 Tiltak for lesbiske og homofile

Løyvinga har blitt nytta til driftstilskot til lhbt-orga-
nisasjonane LLH, Skeiv ungdom, Skeiv verden og 
bladet BLIKK.

Midlar er òg delte ut gjennom ei tilskotsord-
ning til tidsavgrensa aktivitetar drivne av frivillige 
organisasjonar og andre som arbeider for å betre 
levekåra og livskvaliteten blant lesbiske, homofile, 
bifile og transpersonar. Nærmare retningslinjer 
for ordninga er gitte i rundskriv Q-3/2011 frå 
BLD. For 2013 føreslår departementet å utvide 
formålet for denne ordninga til også å omfatte 
driftstilskot til lhbt-organisasjonar og permanente 
aktivitetar for å betre levekåra og livskvaliteten 
blant lhbt-personar.

Departementet føreslår følgjande overordna 
rammer for ordninga:

Mål

Ordninga skal òg medverke til mangfald og 
skape auka aktivitet blant organisasjonar som 
arbeider innafor dette området. Det kan bli gitt 
driftstilskot og støtte til tidsavgrensa og perma-
nente aktivitetar. Det overordna målet er betre 
levekår og livskvalitet blant lesbiske, homofile, 
bifile og transpersoner. Tilskotsordninga skal 
gjere det lettare for lhbt-organisasjonar å drive 
interessepolitisk arbeid og gi service til eigne 
medlemmer. 

Kriterium for tildeling

Tilskotsordninga vil omfatte frivillige organisasjo-
nar og andre aktørar som arbeider for betre leve-
kår og livskvalitet blant lesbiske, homofile, bifile 
og transpersonar (lhbt). For organisasjonar som 
får driftstøtte vil det bli lagt vekt på at organisasjo-

nane er av og for lhbt-personer og arbeider for 
samfunnsmessig likestilling og deltaking for 
gruppa ho organiserar.

Tilskot til aktivitetsstøtte blir gitt etter ei samla 
vurdering med utgangspunkt i måla for ordninga.

Oppfølging og kontroll

Tilskotsmottakarar skal sende inn rekneskap og 
rapport som viser at midlane er brukte i samsvar 
med vilkåra for tildelinga. Departementet kan 
setje i verk kontroll med at tilskotsmidlane er 
nytta etter føresetnadene, jf. bevilgningsregle-
mentet § 10 andre ledd.

Departementet vil gi nærmare retningslinjer 
for ordninga i eit eige rundskriv.

Budsjettforslag 2013

Departementet føreslår ei løyving på 10,1 mill. 
kroner under kap. 846, post 72.

Post 73 Tilskot til likestillingssenter

Løyvinga har gått til delfinansiering av verksemda 
ved Likestillingssenteret, som blir drifta av stif-
tinga Kvinneuniversitetet i Hamar, og verksemda 
ved KUN – senter for kunnskap og likestilling, 
som blir drifta av stiftinga Kvinneuniversitetet i 
Nord.Sentra får og tilskot som regionale likestil-
lings- og mangfaldssentre, jf. kap. 846 post 70. 
Departementet føreslår at støtta til dei to sentera 
blir ført vidare i 2013.

Budsjettforslag 2013

Departementet føreslår ei løyving på 5,8 mill. kro-
ner under kap. 846, post 73.

Post 79 Tilskot til internasjonalt familie- og 
likestillingsarbeid, kan overførast

Noreg deltek i det fleirårige EU-programmet 
PROGRESS (2007–2013). Programmet inklude-
rer desse områda: sysselsetjing, sosialt vern og 
inkludering, arbeidsvilkår, arbeid mot diskrimine-
ring og for mangfald.

Løyvinga dekkjer ein del av kostnadene til 
Noregs deltaking. Programmet er forankra både i 
Arbeidsdepartementet og i BLD. Bidraga blir fast-
sette etter ein fordelingsnøkkel.

Likestillings- og diskrimineringsombodet 
(LDO) har i fleire år teke imot midlar frå PRO-
GRESS til prosjekt mellom anna om likeverdige 
offentlege tenester og om aktivitets- og rapporte-

ringspliktene for offentlege styresmakter som 
tenesteytarar.

Noreg deltek vidare i EU-handlingsprogram-
met for å førebyggje og kjempe mot vald mot 
barn, ungdom og kvinner og for å verne valdsof-
fer og risikogrupper (DAPHNE III 2007–2013). 
Det overordna målet for programmet er å med-
verke til å verne barn, ungdom og kvinner mot 
alle former for vald og å oppnå eit høgt nivå for 
helsevern, velferd og sosial utjamning. NKVTS 
har ansvaret for å leggje til rette for norske pro-
sjektsøknader til DAPHNE III. 

EU har lansert nye og reviderte program for 
perioden 2014–2020. Det nye programmet for ret-

tar og EU-borgarskap (Rights and Citizenship) vil 
avløyse det noverande DAPHNE III og delar av 
det noverande PROGRESS. Noreg deltek i Euro-
parådet sitt arbeid for å fremme likestilling og 
motverke diskriminering av lhbt-personar. Løy-
vinga dekkjer delar av kostnadane knytta til dette 
arbeidet. 

Budsjettforslag 2013

Departementet føreslår ei løyving på 8 mill. kro-
ner under kap. 846, post 79.

Kap. 3846 Forskings- og utgreiingsverksemd, tilskot mv.

Kap. 847 Tiltak for personar med nedsett funksjonsevne

Post 21 Spesielle driftsutgifter, kan nyttast 
under post 71

Løyvinga blir nytta til målretta informasjons-, for-
skings- og utviklingstiltak som bidreg til å betre 
situasjonen for personar med nedsett funksjons-
evne. Hovuddelen av løyving blir forvalta av Buf-
dir.

BLD føreslår ei løyving på 15,5 mill. kroner 
under kap. 847, post 21.

Post 50 Forsking

Prosjektet IT Funk i regi av Noregs forskingsråd 
blir avslutta i den forma det no har ved årsskiftet. 
Departementet føreslår å omprioritere dei fri-
gjorde midlane til arbeid med auka tilgjenge til 
informasjons- og kommunikasjonsteknologi i regi 
av Deltasenteret i Bufdir og til styrking av Bufdir 
sitt arbeid på kjønnslikestillingsfeltet. 

Posten er derfor avvikla og knappe 5,8 mill. 
kroner er flytta til kap. 847, post 21 og kap. 858, 
post 01. 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Prosjektinntekter 500 517

Sum kap. 3846 500 517

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, kan nyttast under post 71 31 636 26 550 15 515

50 Forsking 5 600 5 774

70 Tilskot til funksjonshemma sine organisasjonar 160 912 166 403 171 894

71 Tiltak for auka tilgjenge og universell utforming, 
kan overførast, kan nyttast under post 21 15 771 19 583 20 229

72 Tilskot 14 000

Sum kap. 0847 213 919 218 310 221 638

Post 70 Tilskot til funksjonshemma sine 
organisasjonar

Løyvinga går til tilskotsordninga for organisasjo-
nane for dei funksjonshemma.

Mål

Formålet med tilskotsordninga er å gi organisasjo-
nane for dei funksjonshemma betre høve til å 
drive interessepolitisk arbeid og yte service til 
medlemmene sine i form av mellom anna lokale 
velferdstiltak. I tillegg skal ordninga gi paraplyane 
Funksjonshemmedes fellesorganisasjon (FFO) og 
Samarbeidsforumet for funksjonshemmedes 
organisasjoner (SAFO) betre høve til å drive inter-
essepolitisk arbeid og yte service til medlemsor-
ganisasjonane. Tilskotsordninga skal også med-
verke til å styrkje organisasjonane når det gjeld 
sjølvhjelpsarbeid. Tilskotet skal bidra til å gi orga-
nisasjonane til dei funksjonshemma betre høve til 
å gjennomføre gode velferds-, fritids- og ferietiltak 
for personar med nedsett funksjonsevne.

Kriterium for tildeling

Søknadene blir vurderte etter desse kriteria:
– Organisasjonen må vere av og for personar 

med nedsett funksjonsevne, eller avpårørande 
til personar med nedsett funksjonsevne som 
har vanskeleg for å vareta eigne interesser.

– Organisasjonen må vere representativ for den 
gruppa av personar med nedsett funksjons-
evne han organiserer.

– Organisasjonen må vere ein interesseorganisa-
sjon som arbeider for samfunnsmessig likestil-
ling og deltaking for gruppa han organiserer.

– Organisasjonen må ha medlemmer frå heile 
landet.

– Organisasjonen må byggje på individuelt med-
lemskap og vere open for alle som høyrer til i 
den gruppa organisasjonen tek sikte på å repre-
sentere.

– Organisasjonen må vere demokratisk opp-
bygd.

– Organisasjonen må ha minst 250 medlemmer 
som oppfyller kriteria for berekning av med-
lemstilskot. Dette kravet gjeld ikkje for organi-
sasjonar som var godkjende som tilskotsrett-
komne og hadde tilskot per 31. desember 2004.

Alle kriteria må vere oppfylte.

Oppfølging og kontroll

Det er Fordelingsnemnda for tilskudd til funk-
sjonshemmedes organisasjoner som gjer vedtak 
om godkjenning som tilskotsrettkomen organisa-
sjon og vedtak om tilskot. Bufdir er sekretariat for 
nemnda og utarbeider forslag til vedtak.

Tilskotsmottakarar sender inn rekneskap og 
rapport som viser at midlane er brukte i samsvar 
med vilkåra for tildelinga. Barne-, ungdoms- og 
familiedirektoratet kan setje i verk kontroll med at 
tilskotsmidlane er nytta etter føresetnadene, jf. 
bevilgningsreglementet § 10 andre ledd.

Departementet har fastsett retningslinjer for 
ordninga. Bufdir har fått i oppdrag å leggje fram 
forslag til nytt regelverk for ordninga.

Budsjettforslag 2013

Departementet føreslår ei løyving på 171,9 mill. 
kroner under kap. 847 post 70.

Post 71 Tiltak for auka tilgjenge og 
universell utforming, kan nyttast under  
post 21, kan overførast

Løyvinga skal nyttast til målretta tiltak på tvers av 
sektorar i regjeringas handlingsplan for universell 
utforming og auka tilgjenge (2009–2013). Tiltaka 
skal mellom anna støtte opp under implemente-
ringa av diskriminerings- og tilgjengelova, ny plan- 
og bygningslov og anna ny lovgiving som handlar 
om universell utforming, mellom anna på områda 
utdanning, transport og IKT.

Gjennom handlingsplanen skal departemen-
tet arbeide for at sektorstyresmaktene skal imple-
mentere universell utforming som standard i 
regelverk og praksis. Femten departement deltek 
med tiltak i planen. 

I 2012 blei det gitt tilskot til Standard Noreg 
for utvikling av standardar for universell utfor-
ming, Norsk designråd for kompetanseheving av 
designarar og Kommunesektorens interesse- og 
arbeidsgivarorganisasjon (KS) til prosjekt for uni-
versell utforming i kommunesektoren. Departe-
mentet føreslår å føre desse tiltaka vidare i 2013.

I 2012 blei det lyst ut tilskotsmidlar til kompe-
tansehevings- og informasjonstiltak for universell 
utforming. Målet med tilskotsordninga er å auke 
kunnskapen om universell utforming. Aktuelle til-
tak vil til dømes vere fagkurs og andre informa-
sjonstiltak retta mot denne gruppa. Departemen-
tet kan iverksetje kontroll med at tilskotsmidlane 
nyttas etter føresetnadene, jf. bevilgningsregle-
mentet § 10 andre ledd.

Departementet føreslår at ordninga blir ført 
vidare i 2013. 

Ei ekstern evaluering av sentrale tiltaksom-
råde i handlingsplanen vil liggje føre våren 2013. 
Evalueringa vil danne grunnlag for å vurdere kor-
leis ein skal følgje opp handlingsplanen for å nå 
visjonen om eit universelt utforma Noreg i 2025. I 
denne samanhengen vil òg forvaltinga av dei aktu-
elle løyvingane bli vurdert.

Budsjettforslag 2013

Departementet føreslår ei løyving på 20,2 mill. 
kroner under kap. 847, post 71.

Post 72 Tilskot 

Som det går fram av Prop. 111 S (2011–2012), blei 
fleire generelle tiltak for personar med nedsett 
funksjonsevne posterte på kap. 847, post 21 i 2011. 
For å sikre rett postbruk blei det derfor oppretta 
ein ny post 72 under kap. 847 i 2012. 

Aktivitetar som fell inn under tilskotsordninga 
til organisasjonar for funksjonshemma under kap. 
847, post 70 vil ikkje vere aktuelle for den nye til-
skotsordninga.

Mål

Formålet med tilskotsordninga er å betre levekåra 
og livskvaliteten for personar med nedsett funk-
sjonsevne. 

Kriterium for tildeling

Tilskotsordninga vil omfatte frivillige organisasjo-
ner og andre aktørar som arbeider for personar 
med nedsett funksjonsevne.Ein kan gje støtte til 
tiltak som er retta inn mot å medverke til debatt 
og haldningsendringar, skape deltaking, generere 
og spreie kunnskap. Tiltak som er direkte retta 
inn mot å betre levekåra og livskvaliteten for per-
sonar med nedsett funksjonsevne, kan òg få støtte 
gjennom ordninga.

Tilskotsforvaltar kan iverksette kontroll med 
at tilskuddsmidlene nyttes etter forutsetningene, 
jf. bevilgningsreglementet § 10 andre ledd.

Departementet vil fastsetje nærmare retnings-
linjer for ordninga.

Budsjettforslag 2013

Departementet føreslår ei løyving på 14 mill. kro-
ner under kap. 847, post 72.

Kap. 849 Likestillings- og diskrimineringsombodet

Status og hovudoppgåver for verksemda 

Likestillings- og diskrimineringsombodet (LDO) 
er eit forvaltingsorgan med særskilde fullmakter, 
administrativt knytt til BLD. Likestillings- og dis-
krimineringsombodets formål og oppgåver går 
fram av diskrimineringsombodslova §§ 1 og 3.

Hovudoppgåva til LDO er å fremme likestilling 
og kjempe mot diskriminering uavhengig av mel-
lom anna kjønn, etnisitet, religion, funksjonsevne, 
seksuell orientering og alder. Ombodet hand-
hevar diskrimineringsforboda i lovverket, gir rett-
leiing og er ein pådrivar for likestilling og mang-
fald. Ei fråsegn frå ombodet er ikkje rettsleg bin-
dande. Ombodet kan likevel gjere bindande ved-
tak om å stanse diskriminerande handlingar der-

som eit slikt vedtak ikkje kan vente til 
Likestillings- og diskrimineringsnemnda kan 
handsame saka, jf. diskrimineringsombodslova 
§ 4.

LDO skal føre tilsyn med og handheve likestil-
lingslova, diskrimineringslova, diskriminerings- 
og tilgjengelova, arbeidsmiljølovas ikkje-diskrimi-
neringskapittel og diskrimineringsforboda i 
bustadlova. Ombodet skal vere eit alternativ til 
domstolshandsaming av saker om diskriminering 
og vere eit lågterskeltilbod som er lett tilgjengeleg 
for brukarane. 

I tillegg har LDO ansvar for å overvake at 
norsk rett samsvarer med FNs kvinnekonvensjon 
og rasediskrimineringskonvensjon. 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

50 Basisløyving 52 713 54 347 54 140

Sum kap. 0849 52 713 54 347 54 140

Resultatrapport og strategiar

Resultatrapport 2011/2012

Rapporteringa tek utgangspunkt i delmåla presen-
terte i Prop. 1 S (2010–2011).

Høg kvalitet i lovhandhevinga 

Korrekt og effektiv sakshandsaming 

Talet på handsama klagesaker

I 2011 registrerte LDO 1 488 rettleiingssaker og 
239 klagesaker. Totalt er dette 1 727 saker mot 1 
631 totalt i 2010. Talet på klagesaker er redusert 
med 62, medan talet på rettleiingssaker har auka 
med 158. Ei av årsakene er at LDO har endra 
praksis ved handsaming av førespurnader om 
mogleg ulovlege stillingsannonsar. Ombodet tek i 
større grad kontakt med arbeidsgivarar og infor-
merer om diskrimineringsforboda, utan å opne 
klagesak. Røynsla så langt er at arbeidsgivarane 
som oftast rettar opp annonsane etter påtrykk frå 
LDO.

Ombodet vil leggje vekt på god rettleiing, slik 
at førespurnader til LDO blir løyste før dei blir ei 
klagesak. Diskriminerande handlingar botnar ofte 
i mangel på kunnskap om lovverket. Rettleiing til 
arbeidsgivarar eller andre kan føre til at saker blir 
løysteløyst på ein enklare måte, og til endra prak-
sis. Reduksjonen i talet på klagesaker kombinert 
med auken i talet på rettleiingssaker i 2011 tyder 
på at ombodet til ein viss grad har lykkast med 
dette. 

Av dei 239 klagesakene LDO handsama i 2011, 
omhandla 15 saker fleire enn eitt diskriminerings-
grunnlag. Funksjonsevne (129 klager) og kjønn 
(58 klager) er dei grunnlaga ombodet fekk flest 
klager på i 2011, slik det òg har vore i tidlegare år. 

Ombodet handsama ferdig 261 klagesaker i 
2011. I desse sakene gav ombodet fråsegner i 212 
saker, 45 saker blei lagde bort, og fire saker blei 
avviste. Nokre saker blir lagde bort fordi dei er 
blitt løyste. I saker om manglande universell utfor-
ming er fleire saker blitt lagde bort fordi verk-
semda har retta opp forholda etter at ombodet har 
handsama saka.

Talet på saker som er handsama etter 
hasteparagrafen

Likestillings- og diskrimineringsnemnda kan gi 
pålegg om å rette opp eller stanse ein diskrimine-
rande praksis. Ombodet kan også i enkelte tilfelle 

fatte vedtak etter diskrimineringsombodslovas § 
4, jf. § 7. Formålet er å stanse ei diskriminerande 
handling eller ein diskriminerande praksis raskt. 

I 2011 er to saker handsama etter hastepara-
grafen. Sakene gjeld kjønnsdiskriminerande prak-
sis ved treningssenter.

Sakshandsamingstid

Det er eit mål at LDO skal gi personar som opple-
ver diskriminering, rask tilbakemelding og 
avgjerd ved klage. Formålet med opprettinga av 
eit ombod var òg at det skulle vere reelt domstols-
avlastande ved å sikre ei enklare og raskare hand-
saming.

Dei som vender seg til LDO gjennom e-post 
eller brev med spørsmål om rettleiing, får normalt 
svar etter nokre dagar, godt innanfor den forval-
tingsrettslege fristen på tre veker. For klagesaker 
er gjennomsnittleg sakshandsamingstid om lag 52 
veker. Dette er ein auke frå 2010. Forklaringane 
på at sakshandsaminga tek lang tid, er mellom 
anna at verksemda som er part i saka, ikkje sva-
rer, at mange saker blir liggjande i påvente av for-
skrifter osv. og at gamle saker trekkjer opp den 
gjennomsnittlege sakshandsamingstida. Over 
halvparten av sakene er ferdighandsama innan 12 
månader. Om lag 90 prosent av sakene er ferdig-
handsama innan 24 månader. 

Det å få gjort ferdig gamle saker vil naturleg 
nok auke sakshandsamingstida. I 2011 blei fleire 
saker frå 2007 og 2008 avslutta. 

I nokre tilfelle har LDO lagt saka på vent, slik 
at verksemda får sjansen til å rette opp manglane. 
I ei rekkje saker må ombodet minne verksemdene 
på saka fordi dei ikkje svarer på brev frå ombodet.

Den parten som ikkje er samd i ombodets frå-
segn i ei klagesak, kan bringe saka inn for Likestil-
lings- og diskrimineringsnemnda til overprøving. 
Ombodet bringa 53 saker til nemnda i 2011. Dette 
var saker som LDO hadde handsama ferdig i 
2008–2011. To av desse sakene gjaldt fråsegn om 
aktivitets- og rapporteringspliktene. Av dei 53 
sakene blei 32 bringa inn av klagaren, 15 av den 
innklaga, éi av begge partane og fem saker av 
Likestillings- og diskrimineringsombodet sjølv.

Nemnda fekk ikkje handsama ferdig alle desse 
sakene i 2011. Ho handsama 21 av sakene i 2011, 
medan 32 av dei framleis var under handsaming 
ved starten av 2012. Éi av sakene fall bort. Når det 
gjeld dei resterande 20 sakene, blei fråsegna frå 
LDO stadfesta i 18 av sakene, medan to av sakene 
blei gjorde om av nemnda.

Offensiv og synleg pådrivar for likestilling og mot 
diskriminering

Talet på saker som er tekne opp på eige initiativ

LDO kontrollerer òg likestillingsutgreiingane til 
verksemder på eige initiativ. I 2011 kontrollerte 
LDO fem slike utgreiingar. I tillegg er utgreiin-
gane til ni kommunar under arbeid. Vidare har 
LDO registrert tre klagesaker på eige initiativ. 

I tillegg tek LDO initiativ overfor styresmakter 
og andre for å fremme likestilling og hindre dis-
kriminerande praksis. Dette gjeld rettleiing av 
kommunar og andre verksemdert og dessutan 
dialog med verksemder der det gjennom media 
eller andre kanalar har kome fram at dei har hatt 
ein diskriminerande praksis. 

For å kunne vidareutvikle rettleiingsrolla si 
gjennomførte ombodet i 2011 ei brukarundersø-
king om korleis brukarane opplever tenesta. 

Informasjon og rettleiingsmateriell

I 2011 utarbeidde LDO Håndbok for tjenesteytere, 
likeverdige tjenester for alleel. Døme, tips og rettlei-
ingar er delvis knytte til helsesektoren, men er òg 
relevante for tilsette og leiarar i andre teneste-
ytande verksemder. Ombodet har òg gitt ut rettlei-
inga Sammen mot utelivsdiskriminering i samar-
beid med NHO. Utelivsrettleiinga har utelivsbran-
sjen og andre som driv restaurant og liknande 
som målgruppe. I tillegg har LDO brosjyren Si 
ifra og anna informasjonsmateriell. 

Det er framleis eit stor behov for kunnskap om 
korleis norske verksemder kan leggje til rette for 
likestilling og motarbeide diskriminering. Mange 
arbeidsgivarar har liten kjennskap til aktivitets- og 
rapporteringspliktene. Ein stor del av rettleiinga 
blir gitt i samband med rettleiing om aktivitets- og 
rapporteringspliktene og kontrollen av utgreiin-
gane frå kommunane i årsrapportane. 

I 2011 heldt LDO 127 foredrag og innlegg. 
Nettstaden til ombodet, ldo.no, hadde 58 855 
unike besøkande i 2011, ein auke på 13 prosent frå 
året før. LDO bruker sosiale medium meir aktivt.

Medieoppslag

LDO valde i 2011 å leggje enda større vekt på å 
setje dagsordenen sjølv ved innsal til redaksjo-
nane og ved kronikkar og innlegg. Innsal, kronik-
kar og innlegg har vore knytte både til prosjekt og 
satsingsområde i LDO, men òg til den aktuelle 
samfunnsdebatten. 

Konvensjonsarbeidet

Arbeidet med å profesjonalisere tilsynet med kon-
vensjonen heldt fram i 2011. LDO gav ut to rappor-
tar i 2011: Ombudets rapport til CERD og Ombu-
dets foreløpige rapport til CEDAW. 

Eit lågterskeltilbod som er lett tilgjengeleg for 
brukarane

Talet på registrerte og behandla rettleiingssaker 

Av dei 1 488 rettleiingssakene LDO handsama i 
2011, kom nærmare 1 350 via telefon eller e-post. 
Det var 37 personlege oppmøte hos LDO. Ni 
saker tok LDO opp på eige initiativ. Saker som 
omhandla kjønn og funksjonsevne, som dei to 
største kategoriane, utgjer 33 prosent og 28 pro-
sent. Mange saker er i kategorien ’anna eller 
fleire’. Dette er ofte saker som fell utanfor manda-
tet til Likestillings- og diskrimineringsombodet. 
Førespurnader om arbeidsliv utgjer meir enn 40 
prosent av sakene (623 av 1 488 saker).

For første gong berekna ombodet sakshandsa-
mingstida for rettleiingssakene i 2011. Av dei 1 
488 sakene som blei oppretta i 2011, var 1 129 
avslutta per 1. februar 2012. For å berekne kor 
lang tid det tek før ei sak er handsama, har ein 
nytta datoen for siste dokument i saka. Gjennom-
snittet for alle avslutta saker er 23,3 dagar. Det er 
variasjonar mellom sakstypane. Rettleiinga som 
blir gitt, er av svært ulik karakter, frå enkle fakta-
spørsmål til komplekse saker. 

For å kunne vidareutvikle rettleiingsrolla si 
gjennomførte LDO i 2011 ei brukarundersøking 
om korleis borgarane opplever denne tenesta. 
Resultata syner at brukarane er nøgde med mykje 
av det dei opplever hos LDO. Brukarane opplever 
å bli tekne godt imot når dei kontaktar LDO. Når 
det kjem til meir konkrete område, som LDO sitt 
arbeid med den enkelte saka, løysinga av saka og 
betringa av situasjonen for brukarane, får LDO 
ein noko lågare skår. Låg skår på desse områda 
kan handle både om forventningane til brukarane 
og om LDO si evne og høve til faktisk å gjere noko 
konkret med sakene. Det vil vere slik at LDO 
ikkje alltid kan hjelpe til i dei problemstillingane 
brukarane står overfor, anten av praktiske, lov-
messige, skjønnsmessige eller andre årsaker. 
LDO vil sjå på korleis brukaranes oppleving kan 
bli betre på desse områda.

Strategiar og tiltak for 2013

For å oppnå ei jamnare fordeling av makt og med-
verknad arbeider LDO for å sikre individets rett til 
informasjon om eigne plikter og rettar. Alle som 
blir diskriminerte, og som ønskjer hjelp, skal få 
prøvd saka si hos ombodet. Gjennom rettleiing, 
lovhandheving, kommunikasjon og kunnskaps-
spreiing vil LDO arbeide for å identifisere og hin-
dre barrierar mot likestilling i samfunnet. Ombo-
det skal medverke til at alle blir behandla likever-
dig, uansett kven dei er. 

Ombodet arbeider kontinuerleg med at både 
handsaming av klager og rettleiing av enkeltper-
sonar skal ha god kvalitet. Dette vil òg vere eit vik-
tig mål i 2013. LDO har vidare ei viktig rolle over-
for arbeidsgivarar og andre som kan førebyggje 
og hindre diskriminering og medverke til likestil-
ling. 

I 2013 vil LDO særleg satse på fire hovudom-
råde: 1) arbeidsliv (70 prosent av sakene ombodet 
får inn, er knytte til arbeidsliv), 2) likeverdige 
offentlege tenester (med vekt på skole og utdan-
ning), 3) eit samfunn for alle – diskriminerings- og 
tilgjengelova i praksis, og 4) aktiv bruk av konven-
sjonane i arbeidet for anti-diskriminering.

I mai fremma regjeringa forslag om ratifise-
ring av FN-konvensjonen om rettar til menneske 
med nedsett funksjonsevne (CRPD) i Prp. 106 S 
(2011-2012). Det er føreslått at LDO skal føre til-
syn med denne konvensjonen.

Nasjonalt dokumentasjonssenter for personar 
med nedsett funksjonsevne blei innlemma i LDO 
1. januar 2009, og LDO sitt budsjett blei samtidig 
styrkt med 7,9 mill. kroner. Departementet føre-
slår at dei hovudoppgåvene som blei lagde til LDO 
i samband med innlemminga av dokumentasjons-
senteret, blir flytta frå LDO til Bufdir frå 2013. 
Departementet føreslår i samband med dette å 
flytte 2 mill. kroner av styrkinga frå 2009 frå LDO 
til Bufdir i 2013. Departementet tek sikte på å 
flytte ytterlegare 2 mill. kroner i 2014.

Bufdir er eit fagdirektorat mellom anna på like-
stillings- og diskrimineringsområdet. Dokumenta-
sjon og analyse er ein viktig funksjon i direktora-
tet sitt arbeid og skal styrkjast. Departementet 
føreslår derfor at enkelte av dokumentasjonsopp-
gåvene blir overførte frå LDO til Bufdir.

LDO vil etter overføring framleis ha dokumen-
tasjonsoppgåver knytte til klager og rettleiing ved 
diskriminering av personar med nedsett funk-
sjonsevne.

Post 50 Basisløyving

Løyvinga skal dekkje lønn til dei tilsette og andre 
driftsutgifter. Departementet føreslår å redusere 
løyvinga med 2 mill. kroner som følgje av at opp-
gåver knytte til dokumentasjon av situasjonen for 
personar med nedsett funksjonsevne, blir flytta til 
Bufdir. Departementet føreslår etter dette ei løy-
ving på 54,1 mill. kroner.

Programkategori 11.20 Tiltak for barn og unge

Hovudinnhald og prioriteringar

Eit overordna mål for barne- og ungdomspolitik-
ken er å sikre at alle barn og unge har gode og 
trygge oppvekst- og levekår. Dette inneber at alle 
skal ha eit likeverdig tilbod og like moglegheiter. 
Sentralt står arbeid for å motverke marginalise-
ring, bidra til å jamne ut forskjellar i levekår og 
fremme medverknad og deltaking for barn og 
unge på ulike område i samfunnet.

Departementet har ansvar for utforminga og 
samordninga av den generelle barne- og ung-
domspolitikken. Politikkutforminga skjer i sam-
spel mellom ulike departement, andre statlege 
styresmakter, kommunesektoren og frivillige 
organisasjonar. Departementet forvaltar tilskots-
ordningar retta mot barn og unge, mellom anna ei 
ordning for barn, unge og familiar som er råka av 
fattigdomsproblem.

Departementet har ansvar for utviklinga av 
barnevern- og adopsjonspolitikken, etatsstyringa 
av det statlege barnevernet og forvaltinga av bar-
nevernlova og adopsjonslova. Departementet har 
òg ansvaret for Noregs oppfølging av FNs barne-
konvensjon om barnerettane.

Barne-, ungdoms- og familieetaten (Bufetat) 
forvaltar det statlege barnevernet. Hovudoppgåva 
til barnevernet er å sikre at barn og unge som 
lever under forhold som kan skade helsa og utvik-
linga deira, får nødvendig hjelp og omsorg til rett 
tid, og å bidra til at barn og unge får trygge opp-
vekstvilkår. Etaten har òg ulike oppgåver på adop-
sjonsfeltet, mellom anna handsamar han søknader 
om adopsjon. Han forvaltar òg tilskotsordningar 
og har ansvar for at Noreg følgjer opp EUs ung-
domsprogram, Aktiv ungdom. Bufetat består av 
Barne-, ungdoms- og familiedirektoratet (Bufdir) 
og fem regionale einingar. Sjå delmål 1.2 for ei 
nærmare omtale.

Talet på barn som får hjelp frå barnevernet, 
har auka over fleire år. Sjølv om kommunane har 
sett i verk førebyggjande tiltak og auka ressurs-
bruken i barnevernet, har saksmengda vakse ras-
kare enn talet på stillingar. I tillegg viser rapportar 
frå fylkesmennene sitt tilsyn at mange av kommu-
nane ikkje oppfyller alle lovkrava. For å sikre at 
alle utsette barn og unge får riktig hjelp til riktig 
tid, er det viktig å rette ein innsats mot sviktom-
råda. Regjeringa føreslår å styrkje det kommunale 
barnevernet med 205 mill. kroner 2013. Kommu-
nane skal kunne søkje om midlar til stillingar og 
kompetanse- og samhandlingstiltak. I tillegg skal 
tilsynet styrkast. Når dette kjem i tillegg til sat-
singa på 240 mill. kroner frå 2011 og ytterlegare 
50 mill kr i 2012, vil om lag 500 mill. kroner vere 
øyremerkte det kommunale barnevernet i 2013.

Fylkesnemndene for barnevern og sosiale 
saker har avgjerdsrett i saker etter barnevernlova, 
mellom anna saker om overtaking av omsorg og 
plassering av ungdom med alvorlege åtferdsvans-
kar. Løyvinga blei styrkt i 2012, og regjeringa føre-
slår å auke løyvinga til fylkesnemndene med 20 
mill. kroner i 2013. Auken skal nyttast til å hand-
same fleire saker gjennom å auke kapasiteten og å 
betre styringa, for med dette å redusere handsa-
mingstida i fylkesnemnda. Når det blir handsama 
fleire saker i fylkesnemndene fører dette med seg 
auka utgifter til fri rettshjelp, og regjeringa fore-
slår derfor å auke løyvinga til fri rettshjelp på Jus-
tis- og beredskapsdepartementet sitt budsjett med 
20 mill. kroner.

Barneombodet arbeider for at det skal takast 
nødvendig omsyn til barns behov, rettar og inter-
esser på alle område i samfunnet. Barneombodet 
følgjer med på at lovgivinga til vern om barns 
interesser blir følgd, og at norsk rett samsvarer 
med dei pliktene Noreg har etter FNs konvensjon 
om barnerettane.

Mål

For 2013 blir desse måla prioriterte:

Resultatrapport og strategiar 

Delmål 5.1: Høgt kunnskapsnivå og god 
kompetanse om barn og unges behov

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011). 

Godt samarbeid mellom ulike departement, mellom 
statlege og lokale styresmakter og med frivillig sektor 

Samarbeidet mellom departementa om ein gjen-
nomgåande politikk for barn og unge blei ført 
vidare gjennom ulike politiske forum, samarbeids-
grupper og arbeid med blant anna handlings-
planar, felles strategiar og forsøks- og utviklingsar-
beid. Publikasjonen Satsing på barn og ungdom, 
som gir eit oversyn over mål og innsatsområde i 
statsbudsjettet, kom ut i februar 2011.

Kåfjord kommune blei kåra til Årets barne- og 
ungdomskommune 2011. Kåringa skjedde på 
Barne- og ungdomskonferansen 2011.

BLD har hatt systematisk kontakt med frivil-
lige barne- og ungdomsorganisasjonar og ulike 
forskingsmiljø om ungdoms deltaking, medverk-
nad og frivillige engasjement. Mellom anna gjen-
nom møte og konferansar har departementet sti-
mulert til auka dialog og samspel mellom styres-
makter og frivillig sektor. Departementet har opp-

moda kommunar som departementet er i kontakt 
med, til å styrkje samarbeidet med barn, ungdom, 
foreldre og frivillig sektor. 

På bakgrunn av merknadene og tilrådingane 
frå FNs barnekomité (2010) har dei aktuelle 
departementa gitt ei framstilling av korleis dei har 
følgt opp dette i ein rapport som blei gjort offent-
leg i juni 2011. BLD har initiert ein dialog med 
aktuelle departement om eventuell ytterlegare 
oppfølging på ti av områda som er omtalte i tilrå-
dingane. Denne dialogen starta opp i 2011. Det 
har vore møte mellom barneombod, frivillige 
organisasjonar og politikarar frå aktuelle departe-
ment om oppfølginga. Hausten 2011 blei det 
arrangert eit dialogforum mellom ungdomsrepre-
sentantar frå fylka og Barne-, likestillings- og 
inkluderingsministeren. Dette har vore eit årleg 
arrangement sidan 2009. Tema i 2011 var barn og 
unges rett til deltaking og medverknad, rett til 
utdanning og rett til ikkje-diskriminering.

Arbeidet til Fylkesmannen i Troms med å 
implementere barnekonvensjonen i kommunane 
gjennom Sjumilssteget har halde fram i 2011. BLD 
har i 2011 òg gitt midlar til informasjon og rettlei-
ing til andre fylkesmannsembete om modellen.

Stimulere til målretta forsking, 
kompetanseoppbygging og erfaringsformidling

BLD har ført vidare samarbeidet med Noregs 
forskingsråd gjennom forskingsprogrammet Vel-

Hovudmål Delmål

5: Gode oppvekst- og levekår for barn og  
ungdom

5.1: Høgt kunnskapsnivå og god kompetanse  
om barn og ungdom

5.2: Deltaking og like moglegheiter for alle barn  
og unge 

5.3: Målretta tiltak mot fattigdom blant barn  
og unge

5.4: Makt og påverknad for barn og unge

6: Eit barnevern som gir barn og ungdom  
omsorg og vern slik at dei meistrar liva  
sine og utviklar evnene sine

6.1: Gode tiltak og høg kompetanse i statleg  
og kommunalt barnevern

6.2: Høg rettstryggleik for barn, unge og  
familiane deira

6.3: Heilskaplege og samordna tilbod og tenester

6.4: Auka kapasitet i det kommunale barnevernet

ferd, arbeidsliv og migrasjon (VAM). Det er òg gitt 
tilskot til ulike forskingsmiljø til oppdrag og 
undersøkingar. Departementet har ført vidare 
samarbeidet med Kulturdepartementet om Viritu-
elt senter for forskning på sivilsamfunn og frivillig 
sektor, for å sikre forsking på barn og unges frivil-
lige engasjement.

Samarbeidet med Statistisk sentralbyrå (SSB) 
om å utarbeide aktuell statistikk om barn og ung-
dom blei ført vidare. BLD har òg delfinansiert 
Barnebarometeret, der SSB har utarbeidd eit indi-
katorsett for barns miljø og helse. 

Trygg bruk av digitale medium

Departementet tok del i arbeidet i den tverrdepar-
tementale kontaktgruppa for å fremme interesser 
og behov barn og ungdom har i utviklinga av 
informasjonssamfunnet. BLD tok også del i opp-
følginga av EU-programmet Sikrare Internett 
(2009–2013) saman med aktuelle departement.

I 2011 blei midlane til tiltaksplanen Barn, unge 
og Internett i hovudsak nytta til utvikling av verk-
semda til Trygg bruk-senteret. Eit viktig område 
er samarbeid med Trygg bruk-nettverket. Gjen-
nom senteret er det bygt opp eit nettverk der 
departement, statlege etatar, forskingsinstitusjo-
nar, frivillige organisasjonar, bransjeorganisasjo-
nar og føretak arbeider saman om kunnskap, res-
sursar og informasjon om trygg bruk av teknologi 
for barn og ungdom. Tiltaksplanen og senteret 
blei koordinerte av Medietilsynet, som òg har 
utvikla nettsider til nytte for barn, foreldre og sko-
len (tryggbruk.no).

BLD gav i 2011 tilskot til organisasjonen Bar-
neVakten. 

Strategiar og tiltak for 2013

Godt samarbeid mellom ulike departement, mellom 
statlege og lokale styresmakter og med frivillig sektor 

BLD vil arbeide for at samarbeidet mellom ulike 
departement om ein gjennomgåande politikk for 
barn og ungdom blir ført vidare. Publikasjonen 
Satsing på barn og ungdom gir ei oversikt over mål 
og innsatsområde i statsbudsjettet, og syner 
bredda i regjeringa si innsats for barn og unge. 

Som ledd i arbeidet med å stimulere kommu-
nane til å auke satsinga på barn og ungdom har 
BLD sidan 2003 kåra Årets barne- og ungdomskom-
mune på Barne- og ungdomskonferansen, ein 
årleg konferanse for kommunetilsette, ungdom og 

politikarar frå heile landet. BLD tek sikte på å kåre 
ein ny kommune i 2013. Dialogen med kommu-
nane og fylkeskommunane blir òg ført vidare 
gjennom andre konferansar, samlingar og møte.

Frivillige barne- og ungdomsorganisasjonar 
spelar ei viktig rolle, både som ein arena for 
læring om demokrati og som tilbydarar av verdi-
fulle aktivitetstilbod for barn og unge. BLD vil òg i 
2013 stimulere til dialog og samspel mellom sty-
resmaktene og frivillig sektor. 

BLD har ansvaret for å fremme og koordinere 
arbeidet med ei betre gjennomføring av FNs kon-
vensjon om barnerettane. BLD har ein dialog med 
andre aktuelle departement, frivillige organisasjo-
nar og ungdom om dette arbeidet. 

Stimulere til målretta forsking, 
kompetanseoppbygging og erfaringsformidling

BLD ser det som viktig å stimulere til forsking, 
kompetansebygging og erfaringsformidling som 
ledd i arbeidet med å sikre ein god politikk for 
barn og ungdom. Samarbeidet med Noregs for-
skingsråd om forskingsprogrammet Velferd, 
arbeidsliv og migrasjon (2009–2018) blir ført 
vidare. 

Departementet vil òg føre vidare samarbeidet 
med Kulturdepartementet om Virituelt senter for 
forskning på sivilsamfunn og frivillig sektor, for å 
sikre forsking på barn og unges frivillige engasje-
ment, mellom anna innanfor barne- og ungdoms-
organisasjonane.

BLD vil i 2013 få ein ny publikasjon om ung-
dom og levekår, utarbeidd av Statistisk sentral-
byrå (SSB). I tillegg vil ein føre vidare samarbei-
det med SSB om statistikk når det gjeld barn og 
ungdom.

Trygg bruk av digitale medium

BLD tek del i den tverrdepartementale tiltakspla-
nen Barn, unge og Internett. Saman med andre 
aktuelle departement vil BLD føre vidare arbeidet 
med oppfølginga av EU-programmet Sikrare Inter-
nett (2009–2013).

Delmål 5.2: Deltaking og like moglegheiter for 
alle barn og unge

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011). 

Gode oppvekst- og levekår for barn og ungdom i større 
bysamfunn

BLD forvaltar tilskotsordninga Barne- og ung-
domstiltak i større bysamfunn, som i 2011 omfatta 
23 bykommunar. Innsatsen er todelt, med ei sat-
sing retta mot ungdom (ungdomstiltak) og ei sær-
skild satsing retta mot barn, unge og familiar som 
er råka av fattigdomsproblem (fattigdomstiltak). 
Satsinga retta mot ungdom utgjorde 17,5 mill. kro-
ner i 2011. Fattigdomssatsinga er nærmare omtalt 
under resultatrapporten for delmål 5.3: Målretta 
tiltak mot fattigdom blant barn og unge.

Midlane til ungdomstiltak er nytta til tiltak og 
prosjekt retta mot ungdom i alderen 12–25 år med 
særskilde behov og utsette ungdomsgrupper og 
ungdomsmiljø. Om lag 82 prosent av midlane blei 
fordelte mellom dei fire store byane Oslo, Bergen, 
Trondheim og Stavanger. Oslo fekk samla om lag 
50 prosent av midlane. Om lag 18 prosent blei for-
delte på dei resterande bykommunane etter søk-
nad. Det blei i 2011 gitt tilskot til 105 ungdomstil-
tak.

Departementet har òg teke del i arbeidet med 
Groruddalssatsinga. Det blei mellom anna sett av 
13 millionar kroner på kap. 857 Barne- og ung-
domstiltak, post 60 Barne- og ungdomstiltak i større 
bysamfunn, i 2011. Pengane var øyremerkte arbei-
det med Grorud fleirbrukshall. Arbeidet med hal-
len er forseinka som følgje av arkeologiske funn 
på tomta.

Informasjon til barn og ungdom

BLD har ført vidare støtta til nettportalen ung.no. 
Nettportalen har som målsetjing å vere ein samla 
informasjonskanal frå departementa til ungdom. I 
2011 har ung.no nådd ut til ein større del av mål-
gruppa enn tidlegare år, med om lag 3,7 mill. 
unike brukarar. 

Innsats mot vald, mobbing, rus, kriminalitet og 
diskriminering 

BLD har teke del i arbeidet med handlingsplanen 
Felles trygghet – felles ansvar, handlingsplan for å 
forebygge radikalisering og voldelig ekstremisme,
som blei lagt fram i desember 2010. BLD har òg 
ansvar for fleire tiltak i Gode krefter – kriminalitets-
forebyggende handlingsplan (2009). Utsette unge 
er ei viktig målgruppe for handlingsplanane. 

Gjennom tilskotsordninga Barne- og ungdoms-
tiltak i større bysamfunn er det gitt stønad til pro-
sjekt, ungdomsgrupper og organisasjonar som 
arbeider for å motverke vald, kriminalitet, rus, 

rasisme og diskriminering blant ungdom. Det er 
òg gitt stønad til strakstiltak for å løyse akutte pro-
blem i ungdomsmiljøa.

BLD var partnar i Manifest mot mobbing 
(2011–2014) og har arbeidd særskilt med mob-
bing i fritidsmiljøa. Partane hadde ein eigen kam-
panje om digital mobbing i 2011. BLD støtta for-
sking om mobbing og antisosial åtferd i 2011.

Gjennom tilskotsordninga Mangfold og inklu-
dering støttar BLD opp om lokale ungdomspro-
sjekt som legg vekt på mangfald, haldningar og 
nye former for deltaking, og på å motverke mob-
bing. 37 prosjekt fekk støtte i 2011.

Eit inkluderande oppvekstmiljø og like levekår for alle 
grupper barn og ungdom 

Departementet har ført vidare den særskilde inn-
satsen for ungdom som står utanfor opplæring og 
arbeidsliv gjennom Losprosjektet, som starta haus-
ten 2010. Gjennom prosjektet skal ungdom i alde-
ren 14 – 23 år få ein kontaktperson, ein los, som 
skal følgje dei opp og hjelpe dei med å gjere seg 
nytte av tilbod dei får i skolen eller av andre 
instansar. BLD samarbeider med Kunnskapsde-
partementet og Arbeidsdepartementet om pro-
sjektet. BLD har i 2011 sett i gang eit forskings-
prosjekt for å evaluere måloppnåinga i Losprosjek-
tet. 

BLD starta hausten 2011 opp Losprosjektet for 
rom i Oslo kommune for å styrkje oppfølginga av 
barn og familiane deira i den norske rombefolk-
ninga. Gjennom dette arbeidet følgjer departe-
mentet opp tiltak 10 i regjeringa sin Handlingsplan 
for å betre levekåra for rom i Oslo. 

Barn og ungdom med innvandrarbakgrunn er 
ei prioritert målgruppe i arbeidet for å betre opp-
vekst- og levekåra. Gjennom tilskotsordningane 
Barne- og ungdomstiltak i større bysamfunn og 
Mangfold og inkludering er det gitt stønad til ei 
rekkje aktivitetar og tiltak retta mot barn og unge 
i denne gruppa. 

Prisen Årets forbilde blei delt ut for sjuande 
gong til ein vaksen med innvandrarbakgrunn som 
har vist eit sterkt engasjement og gjort ein sær-
skild innsats for barn og unge. 

BLD fekk i 2011 ein rapport frå Ressurssenter 
om vald, traumatisk stress og sjølvmordsførebyg-
ging – region vest (RVTS Vest) om Religiøse grup-
per og brotprosessar– kompetansetiltak og rettleiing. 

BLD førte i 2011 vidare samarbeidet med 
Sametinget for å fremme utviklinga av tilbod i 
kommunane som skal styrkje samisk identitet og 
tilknyting for barn og ungdom i lokalsamfunnet. 
BLD har teke del i arbeidet med Handlingsplan for 

samiske språk, som blei lagd fram i 2009. Sametin-
get og BLD er samde om å halde konsultasjons-
møte i saker som gjeld samiske barn i barnever-
net. 

BLD har òg i 2011 støtta opp om arbeid retta 
mot barn og unge med nedsett funksjonsevne. 
Det har vore halvårlege kontaktmøte med Unge 
funksjonshemmede, og organisasjonen har fått 
driftstilskot til nasjonalt og internasjonalt arbeid. 
Ei eksempelsamling om korleis ein kan inkludere 
barn og unge med nedsett funksjonsevne i fritids-
aktivitetar, blei distribuert til alle landets kommu-
nar våren 2011. 

Arbeid med like høve for jenter og gutar blei 
følgt opp gjennom ulike tilskotsordningar, mellom 
anna Barne- og ungdomstiltak i større bysamfunn, 
og gjennom kontakt med organisasjonar og ung-
domsmiljø. Norsk institutt for forsking om opp-
vekst, velferd og aldring (NOVA) fekk i 2010 mid-
lar av BLD til eit forskingsprosjekt om ungdom, 
kjønn og likestilling i Norden. Forskingsprosjek-
tet blei fullført hausten 2011. Som ei oppfølging 
arrangerte NOVA på oppdrag frå BLD og Nordisk 
barne- og ungdomskomité eit nordisk ekspert-
seminar om temaet i 2012.

EUs ungdomsprogram Aktiv ungdom

Del III Internasjonalt arbeid inneheld ei eiga 
omtale av Aktiv ungdom. 

Strategiar og tiltak for 2013

Gode oppvekst- og levekår for barn og ungdom i  
større bysamfunn

Mange barn og unge veks opp i større byar og 
omlandskommunane deira. Sjølv om dei aller 
fleste barn og unge klarer seg bra, er delen som 
blir råka av dårlege oppvekst- og leveår, høgare i 
storbyane enn på landsbasis. Det er derfor behov 
for ei særskild satsing retta mot barn og unge i 
større byar. 

Tilskotsordninga Barne- og ungdomstiltak i 
større bysamfunn blir ført vidare og vil i 2013 
omfatte 23 bykommunar og 8 prioriterte bydelar i 
Oslo. Målet er å medverke til betre levekår og 
sosial inkludering. Sjå òg omtale under kap. 857 
Barne- og ungdomstiltak, post 60 Barne- og ung-
domstiltak i større bysamfunn.

Gjennom Grorudalssatsinga og Handlingspro-
gram Oslo Sør vil BLD framleis bidra til å styrkje 
og betre oppvekstvilkåra for barn og ungdom i 
området. 

Informasjon til barn og ungdom

Det er viktig for styresmaktene å leggje til rette 
for samla og lett tilgjengeleg informasjon til barn 
og unge. Nettstaden ung.no, som blir drifta av Buf-
dir, tilbyr ungdom mellom 14 og 20 år informasjon 
om det dei lurer på, og bidreg til å sikre barn og 
unges rettar og interesser på informasjons- og 
medieområdet. Ung.no skal vere den offentlege 
nettstaden offentlege instansar bruker for å nå ut 
til ungdom. Ung.no skal i budsjettperioden eta-
blere samarbeid med fleire offentlege etatar og 
nettstader for å sikre ungdom relevant informa-
sjon gjennom fleire kanalar.

Innsats mot vald, mobbing, rus, kriminalitet og 
diskriminering

Innsatsen for å motverke vald, mobbing, rus, kri-
minalitet, rasisme og diskriminering i barne- og 
ungdomsmiljøa blir ført vidare. Gjennom tilskots-
ordninga Barne- og ungdomstiltak i større bysam-
funn vil departementet òg i 2013 gi stønad til tiltak 
som har som mål å motverke vald, kriminalitet, 
rus, rasisme, diskriminering og andre negative 
trekk i ungdomsmiljøa. 

Manifest mot mobbing (2011–2014) er eit for-
pliktande samarbeid mellom regjeringa og sen-
trale aktørar i arbeidet mot mobbing. BLDs inn-
sats mot mobbing rettar seg særskilt mot dei 
organiserte fritidsmiljøa. BLD vil òg arbeide sær-
skilt mot mobbing og trakassering via digitale 
medium og mobbing relatert til kjønn.

BLD fører vidare samarbeidet med Helse- og 
omsorgsdepartementet, som har hovudansvaret 
for ruspolitikken, og andre departement om ein 
heilskapleg og samordna ruspolitikk. Meld. St. 30 
(2011–2012) Se meg! En helhetlig rusmiddelpoli-
tikk blei lagt fram i juni 2012. Meldinga legg mel-
lom anna vekt på å styrkje førebyggjande innsats 
retta mot barn og ungdom generelt og tiltak retta 
mot barn og unge som står i fare for å bli rusav-
hengige. Vidare legg ho vekt på situasjonen til dei 
pårørande.

BLD vil gjennom tilskotsordninga Mangfold og 
inkludering støtte opp om lokale ungdomsprosjekt 
som legg vekt på mangfald, haldningar og nye for-
mer for deltaking.

Eit inkluderande oppvekstmiljø og like levekår for alle 
grupper barn og ungdom 

BLD fører vidare den særskilde innsatsen retta 
mot ungdom som står i fare for å falle utanfor opp-
læring og arbeidsliv gjennom Losprosjektet. Målet 

med prosjektet er å betre tilknytinga til skole og 
arbeid blant særleg risikoutsette unge i alderen 
14–23 år. 15 kommunar deltek i arbeidet. BLD har 
sett i gang eit forskingsprosjekt for å evaluere 
måloppnåinga i Losprosjektet, og forskarane skal 
levere rapport til BLD i 2014. Resultata frå evalue-
ringa skal nyttast som grunnlag for å vurdere ei 
eventuell nasjonal spreiing av prosjektet.

Det er behov for å vidareutvikle kompetanse-
tiltak og rettleiing overfor menneske med trauma-
tiske opplevingar som følgje av brot med religiøse 
grupper.

Barn og ungdom med innvandrarbakgrunn er 
ei prioritert målgruppe i arbeidet med å sikre 
gode oppvekst- og levekår for alle. Verkemidla 
ligg særleg innanfor tilskotsordninga Barne- og 
ungdomstiltak i større bysamfunn, innanfor barne-
vernet, sjå omtale under delmål 6.1: Gode tiltak og 
høg kompetanse i statleg og kommunalt barnevern 
og gjennom forsking og utviklingsarbeid.

Departementet vil føre vidare samarbeidet 
med Sametinget for å fremme utviklinga av tilbod 
i kommunane for å styrkje samisk identitet og til-
høyrsle og sikre at rettane til barn og unge blir 
innarbeidde i kommunale planar.

BLD vil òg i 2013 bidra til å styrkje integrering 
og deltaking blant unge med nedsett funksjons-
evne mellom anna gjennom jamleg dialog med 
samanslutninga Unge funksjonshemmede. 

Målet om likeverd og like høve for jenter og 
gutar blir følgt opp mellom anna gjennom ulike til-
skotsordningar og gjennom kontakt og dialog 
med ungdomsmiljøa.

Delmål 5.3: Målretta tiltak mot fattigdom 
blant barn og unge

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011).

Den særskilde satsinga retta mot barn, ung-
dom og familiar som er råka av fattigdomspro-
blem, blei ført vidare i 2011 gjennom tilskotsord-
ninga Barne- og ungdomstiltak i større bysamfunn 
(storbyordninga). 36,5 mill. kroner blei fordelte på 
om lag 170 tiltak i dei 23 bykommunane og 7 prio-
riterte bydelane som er omfatta av ordninga. Det 
blei gitt støtte til tiltak som fremmer deltaking i 
ferie- og fritidstiltak for barn, ungdom og familiar 
råka av fattigdomsproblem, og til tiltak som kan 
fremme tilknyting til arbeidslivet for unge med lita 
eller manglande utdanning. Det blei òg gitt støtte 
til meir langsiktige tiltak som motverkar utstøy-

ting. Løyvinga blei auka med 5 mill. kroner i sam-
band med revidert nasjonalbudsjett (RNB) 2011. 
Denne auken blei nytta til å styrkje 52 ferietiltak 
sommaren 2011.

Ein evalueringsrapport frå 2010 om fattig-
domsinnsatsen innanfor tilskotsordninga i perio-
den 2003–2009 er følgt opp i åra etter. Rapporten 
omhandla tiltaka og måten ordninga blei forvalta 
på i byane/bydelane som er omfatta av ordninga. 
Eit oppfølgingspunkt i 2011 var å betre samhand-
linga mellom dei offentlege aktørane og frivillig 
sektor, for å nå dei sosialpolitiske målsetjingane 
som ligg til grunn for innsatsen mot fattigdom. 
Kommunane har i 2011 lyst ut midlane lokalt, og 
alle søknader om tilskot er lokalpolitisk forankra. 
Eit anna viktig oppfølgingspunkt har vore å styr-
kje kontrollen med måloppnåinga. Både i 2010 og 
2011 har rundskriv og rettleiing blitt justerte for 
betre å klargjere ansvaret for oppfølging og kon-
troll.

Strategiar og tiltak for 2013

Reduserte konsekvensar av fattigdom blant barn, 
ungdom og familiar i større bysamfunn

Ein stor del av barn og ungdom som lever i fami-
liar med vedvarande låg inntekt, bur i dei store 
byane.

Den særskilde satsinga retta mot barn, unge 
og familiar som er råka av fattigdomsproblem, 
gjennom tilskotsordninga Barne- og ungdomstiltak 
i større bysamfunn, blir ført vidare i 2013. 

BLDs tilskotsordning retta mot fattigdom i dei 
store byane inngår i regjeringas samla satsing mot 
barnefattigdom. Tilskotsordninga blir sett i 
samanheng med andre statlege tilskotsordningar 
og satsingar. Her kan ein særskilt vise til Arbeids-
departementets tilskotsordning Kompetanse og 
utviklingstiltak for å forebygge og redusere fattigdom 
blant barn, unge og barnefamilier som er i kontakt 
med sosialtjenesten. Det er eit mål at det skal bli 
enklare for søkjarane å få ei heilskapleg oversikt 
over ordningane. Arbeidsdepartementet gir i sin 
Prop. 1 S (2012–2013) ei samla oversikt over regje-
ringas innsats mot fattigdom.

Delmål 5.4: Makt og påverknad for barn  
og unge

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011). 

Brei deltaking frå barn og ungdom i dei frivillige barne- 
og ungdomsorganisasjonane 

BLD støttar det nasjonale og internasjonale 
arbeidet til dei frivillige barne- og ungdomsorga-
nisasjonane gjennom tilskotsordninga for nasjo-
nal og internasjonal grunnstønad. Midlane blir 
fordelte av Fordelingsutvalet. I 2011 var det ein 
auke i talet på organisasjonar som søkte om 
nasjonal grunnstønad. Det ble fordelt 87,3 mill. 
kroner i nasjonal grunnstønad til 82 organisasjo-
nar. Vidare blei det fordelt 3,5 mill. kroner i inter-
nasjonal grunnstønad til 28 organisasjonar. Ingen 
søknader om internasjonal grunnstønad fekk 
avslag i 2011.

Departementet arrangerte òg i 2011 den 
årlege kontaktkonferansen for dei frivillige barne- 
og ungdomsorganisasjonane. 

I tillegg fordelte Bufdir 10,7 mill. kroner i 
nasjonalt driftstilskot og 3,1 mill. kroner i interna-
sjonalt driftstilskot til LNU, Ungdom & Fritid og 
Unge funksjonshemmede.

Unges makt og deltaking

Hausten 2010 sette BLD ned eit offentleg utval 
som fekk i mandat å greie ut om unges makt og 
deltaking. Utgreiinga blei overlevert BLD i 
desember 2011. Utvalet fremmar forslag på 
ulike område. Eit hovudtema i utgreiinga er 
korleis dei fungerer, dei ordningane som skal 
sikre at ungdom får høve til å seie kva dei mei-
ner, at dei blir høyrde og representerte. Utgrei-
inga blei send på brei offentleg høyring med 
frist 7. mai 2012. 

BLD har i 2011 spreidd kunnskap om kor vik-
tig det er å involvere barn og ungdom i deira eige 
lokalmiljø. Òg i 2011 har BLD støtta ei samling for 
ungdomsråd eller ungdommens bystyre i dei stør-
ste byane. 

I 2011 har BLD vidareført oppfølginga av ulike 
forslag frå ei ekspertgruppe som blei nedsett for å 
greie ut om ungdom sine høve til eit positivt fri-
tidsmiljø og deltaking og innverknad lokalt. 

Strategiar og tiltak for 2013

Det er behov for eit kontinuerleg søkjelys på den 
retten barn og ungdom av begge kjønn har til del-
taking og innverknad i kvardagslivet og i sam-
funnsutviklinga. Departementet ønskjer å stimu-
lere til at enda fleire kommunar arbeider for brei 
medverknad frå barn og ungdom, slik at dette blir 
ein viktig og innarbeidd del av verksemda til kom-
munane. 

Brei deltaking frå barn og ungdom i dei frivillige barne- 
og ungdomsorganisasjonane

Dei frivillige barne- og ungdomsorganisasjonane 
er viktige aktørar i barne- og ungdomspolitikken. 
BLD vil føre vidare tilskotsordninga for dei frivil-
lige barne- og ungdomsorganisasjonane. Ord-
ninga omfattar grunnstønad både til nasjonalt og 
internasjonalt arbeid, jf. forskrifta om tilskot til fri-
villige barne- og ungdomsorganisasjonar. Målet er å 
bidra til eit levande og mangfaldig organisasjons-
liv for og med barn og unge.

Unges makt og deltaking

Departementet vil i 2013 halde fram å arbeide 
med forslag frå eit offentleg utval som har levert 
ei utgreiing om ungdoms makt og deltaking, 
NOU 2011: 20 Ungdom, makt og medvirkning.

Delmål 6.1: Gode tiltak og høg kompetanse i 
statleg og kommunalt barnevern

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011). 

Styrkje kapasiteten i det kommunale barnevernet

Alle kommunane har ei barnevernsteneste som er 
ansvarleg for å utføre dei oppgåvene som etter 
barnevernlova ikkje ligg hos eit statleg organ. 
Kommunal barnevernsteneste har mellom anna 
ansvar for å gjere undersøkingar, gjere vedtak om 
hjelpetiltak i heimen, førebu saker for fylkesnemn-
dene for barnevern og sosiale saker, følgje opp 
barn som er plasserte utanfor heimen, godkjenne 
fosterheim for det einskilde barnet, drive førebyg-
gjande arbeid og gjere akuttvedtak.

I 2011 var det 52 100 barn og unge som fekk 
tiltak frå barnevernet. Dette var 5 prosent fleire 
enn året før. Auken frå 2009 til 2010 var på 7 pro-
sent. Nær 2 300 fleire barn fekk tiltak i 2011 sam-
anlikna med året før. 

Talet på barn med tiltak i 2011 auka i alle 
aldersgruppene. Det er som i tidlegare år fleire 
gutar enn jenter i barnevernet; 28 650 gutar mot 
23 400 jenter tok imot tiltak i 2011. Blant dei barna 
som var nye i barnevernet i 2011, var 54 prosent 
gutar.

I 2011 starta barnevernet nær 35 100 under-
søkingar. Dette er 2 200 fleire enn året før og ein 
auke på 7 prosent frå 2010. Av alle meldingane 
som førte til at det blei starta undersøking, kom 

over halvparten frå følgjande fire av tjue moglege 
meldingsinstansar: foreldra (mor/far/føresette), 
skolen, barnevernstenesta og politiet/lensman-
nen. Meldingar frå barnehagar har auka med 24 
prosent frå 2010, men står likevel berre bak rundt 
5 prosent av meldingane som førte til undersø-
king.

Av barna som tok imot tiltak frå barnevernet i 
2011, var det 84 prosent som berre fekk hjelpetil-
tak. Talet på barn som fekk hjelpetiltak, auka med 
5 prosent frå året før. Talet på barn med omsorgs-
tiltak auka frå 2010 til 2011 med omlag 400. 
Omsorgstiltak utgjer likevel i dag berre 16 pro-
sent av tiltaka i barnevernet mot 29 prosent i 1993. 
Det er altså veksten i hjelpetiltak som i stor grad 
forklarer veksten i tiltak i barnevernet. Med hjel-
petiltak meiner ein både hjelpetiltak i regi av kom-
munen med eller utan statleg støtte og hjelpetiltak 
i statleg regi.

Det har over tid vore ein vekst i talet på under-
søkingar og barn i tiltak. Auken i talet på tilsette 
har ikkje halde følgje med den auka saksmengda i 
barnevernet. Omfattande dokumentasjon har vist 
at det er svikt i oppfølging av lovkrav innanfor bar-
nevernet. 

I 2010 auka regjeringa dei frie inntektene til 
kommunane og la til grunn at denne veksten mel-
lom anna la grunnlag for at den kommunale bar-
neverntenesta kunne styrkast med 400 årsverk. 
Veksten frå 2009 til 2010 blei berre på 110 årsverk. 

For å sikre at det vart satsa på utviklinga i bar-
nevernet i kommunane, blei det i 2011 og 2012 
øyremerka midlar til kommunalt barnevern. 
Regjeringa øyremerkte derfor 240 mill. kroner i 
2011 og ytterlegare 50 mill. kroner i 2012. Hovud-
delen av løyvinga har gått til nye stillingar, men 
kommunane har òg fått midlar til enkelte andre 
tiltak som styrkjer barnevernet lokalt, mellom 
anna kompetansetiltak. I 2011 vart det oppretta 
400 nye stillingar til det kommunale barnevernet. 
I 2012 vart desse 400 stillingane vidareført. I til-
legg vart det oppretta 70 nye stillingar. Målset-
tinga med øyremerkinga er å sikre at barn og 
unge som treng det, får hjelp av barnevernet. 
Auken sidan 2011 utgjer 470 stillingar som 
direkte følgje av regjeringas satsing. I tillegg opp-
retta kommunane 110 stillingar med sine frie inn-
tekter i 2010. Tall frå første halvår 2012 viser ei 
auke på totalt 733 stillingar sidan 2009, medrekna 
stillingar som kommunane har oppretta med sin 
frie inntekter. 

Rapportering frå kommunane viser at den 
negative utviklinga kan vere i ferd med å snu. Dei 
siste rapporteringane for 2011 viser ein nedgang i 
delen fristbrot. Fleire fosterbarn har tilsynsførar, 

og ein større del av barna har tiltaks- eller 
omsorgsplan. Samstundes er det framleis kommu-
nar som ikkje klarer å halde alle krava i barne-
vernlova, og det er framleis store skilnader mel-
lom kommunar. Statens helsetilsyn har oppsum-
mert funn frå det landsomfattande tilsynet med 
kommunalt barnevern i 2011. Oppsummeringa 
viser at fylkesmennene, som utførte tilsyna, peikte 
på brot på barnevernlova i 40 av dei kommunane 
som fylkesmennene var mest bekymra for, og som 
dei derfor plukka ut til tilsynet.

Kompetanse i barnevernet

Regjeringas satsing på det kommunale barnever-
net inneber òg ei satsing på auka kompetanse i 
barnevernstenesta. I 2011 fekk kommunane tildelt 
om lag 52 mill. kroner til tiltak for å styrkje kom-
petansen i sakshandsaminga og til fagleg kompe-
tanseheving mellom anna når det gjeld barn som 
blir utsette for vald i heimen, og einslege mindreå-
rige asylsøkjarar. Kompetansemidlane har òg blitt 
brukte til rettleiing av nyutdanna og nytilsette og 
til tiltak for å betre organiseringa av barnevernste-
nesta.

NOU 2009:8 Kompetanseutvikling i barnever-
net inneheld framlegg om kvalitetsutvikling av stu-
dium og studiemiljø, i lys av det framtidige kompe-
tanse- og kvalifiseringsbehovet i barnevernet. 
Ekspertutvalet viste mellom anna til behov for å 
styrkje det faglege innhaldet i grunnutdannin-
gane, og til kvalitetskrav til studieopplegg. Depar-
tementet hadde i 2011 tett samarbeid med Kunn-
skapsdepartementet om å følgje opp desse tilrå-
dingane i samarbeidet om stortingsmeldinga om 
utdanning for yrka i velferdsstaten. Departemen-
tet har òg hatt samarbeid med universitets- og 
høgskolesektoren og Nasjonalt råd for helse- og 
sosialfagsutdanning om tilrådingane. Utvalet tilrår 
å etablere ei turnusordning etter avslutta barne-
vernsutdanning. BLD har gitt midlar til eit for-
søksarbeid i Bærum kommune der nyutdanna og 
nytilsette får rettleiing det første året dei er tilsette 
i barnevernstenesta. Høgskolen i Oslo og Akers-
hus og Diakonhjemmet Høgskole deltek i prosjek-
tet og skal evaluere arbeidet.

BLD har gitt Bufdir i oppgåve å vere sekreta-
riat for eit samarbeidsorgan som består av repre-
sentantar for barnevernsstyresmaktene, praksis-
feltet, fag- og interesseorganisasjonar og utdan-
ningssektoren på barnevernsområdet. Samar-
beidsorganet skal bidra til å koordinere arbeidet 
med kompetanseutviklinga på barnevernsområ-
det. Det skal etablerast årlege utdanningskonfe-
ransar. 

Departementet har gitt stønad til eit treårig 
pilotprosjekt ved Høgskolen i Oslo og Akershus 
(2011–2013). Gjennom å utvikle eit målretta og 
systematisk rekrutteringsarbeid skal ein auke 
delen mannlege studentar og studentar med inn-
vandrarbakgrunn på barnevernspedagogutdan-
ninga ved høgskolen. For å sikre nasjonal forank-
ring av prosjektet har høgskolen oppnemnt ei 
nasjonal referansegruppe som følgjer prosjektet.

Tiltaka i det statlege barnevernet 

Ved utgangen av 2011 fekk 3 146 barn og unge eit 
tiltak frå det statlege barnevernet. Dette er ein 
auke på 5 prosent frå 2010. Figuren viser utvik-
linga i talet på opphaldsdagar i statlege tiltak frå 
2010 til 2011.

Figur 3.1 Talet på opphaldsdagar i 2010 og 2011

Samla sett var det 1,9 prosent fleire opphaldsda-
gar i statlege barnevernstiltak i 2011 enn i 2010. 
Dersom ein inkluderer forsterka fosterheim, er 
aukinga på 9,6 prosent.

Institusjon og fosterheim

Det er omsynet til kva det enkelte barnet treng 
som er avgjerande for val av tiltak. Derfor er det 
eit mål å auke delen stabile familieplasseringar. 
Nedgangen i bruk av institusjon til fordel for auka 
bruk av fosterheimar held fram. Talet på opp-
haldsdagar i institusjon blei redusert med 4,6 pro-
sent i 2011. Veksten i talet på opphaldsdagar var 
størst i kommunale fosterheimar med statleg for-
sterking, det vil seie fosterheimar som staten støt-
tar økonomisk. Frå 2010 til 2011 var det ein auke i 
opphaldsdagar på meir enn 26 prosent i dette tilta-
ket.

Bufetat har òg arbeidd med å redusere talet på 
barn under 12 år som bur i institusjon. I 2011 var 
det 24 prosent færre opphaldsdagar i institusjon 
for denne gruppa enn i 2010.

For å utnytte kapasiteten i dei statlege barne-
vernsinstitusjonane skal Bufetat prioritere plasse-
ringar i statlege framfor private institusjonar. 
Resultata frå 2011 viser at etaten lykkast med 
dette. Talet på opphaldsdagar i private institusjo-
nar blei redusert med 5 prosent. Det er no nesten 
like mange opphaldsdagar i statlege som i private 
institusjonar.

Ved kjøp frå private blir ideelle aktørar priori-
terte framfor andre private aktørar. I 2011 gjen-
nomførte Bufetat ei anskaffing med sikte på å 
utnytte dei ideelle organisasjonane sin kapasitet. 
Bufetat inngjekk avtaler med i alt 13 organisasjo-
nar.

Dei fem institusjonane som nyttar metoden 
MultifunC, er tilpassa unge med særs alvorlege 
åtferdsvanskar. Rekruttering av ungdommar til ei 
effektevaluering av denne behandlingsmodellen 
starta i 2009. Effektevalueringa blei i 2011 vidare-
ført av Regionalt kunnskapssenter for barn og 
unge Nord (RKBU Nord). I 2011 oppretta Bufetat 
to barnevernsinstitusjonar for ungdom med rus-
problem, kvar av dei med 3–5 plassar. Ei kurs-

pakke for å heve kompetansen om rus blant til-
sette i institusjonar er distribuert til alle institusjo-
nane. Utover dette har kurset om forskrifta om 
rettar i barnevernsinstitusjonar blitt revidert. 

Departementet har i 2011 motteke ein rapport 
på fosterheimsområdet frå ei arbeidsgruppe leidd 
av Bufdir. Departementet vurderer no dei ulike 
forslaga. Tilrådingane frå arbeidsgruppa vil vere 
eit viktig innspel til regjeringas arbeid med å styr-
kje og vidareutvikle fosterheimsomsorga.

Bufdir har styrkt arbeidet med å rekruttere 
nye fosterheimar og har mellom anna gjennom-
ført nasjonale rekrutteringskampanjar. I 2011 
rekrutterte Bufetat over 600 nye fosterheimar. 
Dette er ein auke på 3 prosent samanlikna med 
2010.

Hjelpetiltak i statleg regi

Bruken av hjelpetiltak i heimen har samla sett 
auka med 11 prosent frå 2010 til 2011, målt i talet 
på barn. Dette gjeld hjelpetiltak i statleg regi eller 
hjelpetiltak i regi av kommunen med statleg 
støtte. Bruken av Parental Management Training 
– Oregon (PMTO) auka med 10 prosent. Bruken 
av Multisystemisk terapi (MST) auka med 15 pro-
sent. Auken i bruken av desse tiltaka støttar opp 
under målet om auka bruk av tiltak baserte på 
kunnskap og forsking. Andre hjelpetiltak blei i 
perioden reduserte.

Einslege mindreårige asylsøkjarar

Bufetat region aust har hatt det mellombels nasjo-
nale koordinerings- og driftsansvaret for arbeidet 
med einslege, mindreårige asylsøkjarar under 15 
år. Sett i lys av svingingane i talet barn som kjem 
til landet vil departementet vurdere organiseringa 
av dette arbeidet framover. Ved siste årsskiftet blei 
det mellom anna bestemt å leggje ned omsorgs-
sentera ved Eidsvoll og Sandnessjøen (Søvik). 
Bufdir har utarbeidd Kompetanseplan 2011–2013 
for Bufetats arbeid med einslege mindreårige asyl-
søkjarar og flyktningar. Tiltak for å heve kompetan-
sen er gjennomførte på alle omsorgssentera. Det 
er mellom anna sendt ut informasjon til alle kom-
munar og fylkeskommunar der det bur einslege 
mindreårige i omsorgssentera, med oversikt over 
barnas rettar etter opplæringslova. For å sikre lik 
praksis i det faglege arbeidet på omsorgssentera 
skal ein utvikle ei felles fagleg plattform og lage 
retningslinjer for bruk av kartleggings- og oppføl-
gingsverktøy.

Kunnskapsutvikling i barnevernet

BLD og Bufdir arbeidde i 2011 med å styrkje 
kunnskapsgrunnlaget i barnevernet. Satsinga 
bygde på den langsiktige forskings- og utviklings-
strategien (2009–2012) frå departementet og 
direktoratet på området. Støtta til barnevernsfor-
sking blei vidareført. Samla sett var forskinga 
knytt til tema som mellom anna fosterheimsar-
beid, barn og unge med åtferdsproblem, bakgrun-
nen for at talet for barn i barnevernet aukar, barn 
og foreldres behov og problem, psykisk helse og 
barnevern, barns deltaking, barns rettar, barne-
vern i samisk kontekst og kvalitetssikring.

Nasjonalt kompetansenettverk for sped- og 
småbarns psykiske helse er ein del av Regionsen-
ter for barn og unges psykiske helse i aust og sør. 
Nettverket blir hovudsakleg finansiert av Helsedi-
rektoratet. BLD har frå 2006 støtta utviklingsar-
beid og forsking knytt til kompetansenettverket 
som er særleg relevant for barnevernet, frå og 
med 2009 gjennom driftstilskot. FoU-verksemda i 
nettverket gjaldt dei minste barna og metodar 
som styrkjer foreldres omsorgsevne. I andre regi-
onar blei forsking og utviklingsarbeid knytt til bar-
nevernet dekt gjennom Regionalt kunnskapssen-
ter for barn og unge (RKBU) i region nord og 
region vest og Barnevernets utviklingssenter i 
Midt-Noreg. 

Arbeid mot vald og overgrep

BLD vil styrkje arbeidet for at barn og unge som 
er offer for vald og overgrep i nære relasjonar, får 
tilbod om hjelp. Rambøll si evaluering av Alarmte-
lefonen i 2011 gav ei positiv vurdering av målopp-
nåinga i prosjektet. BLD har etter dette ført vidare 
Alarmtelefonen i 2012 og 2013 og vil gjere tilbodet 
permanent. Organisasjonsmessige endringar vil 
bli vurderte og eventuelt sette i verk frå 2014. 

Prosjektet Barn som lever med vald i familien
gav i 2011 ut ei fagbok på Universitetsforlaget. 
Fagboka er basert på erfaringar frå prosjektet 
(2004–2009). BLD tok del i arbeid med ny Hand-
lingsplan mot vold i nære relasjoner, som blei lagd 
fram i januar 2012. 

Departementet og Bufdir har følgt opp tiltaka 
som gjeld barn og unge i handlingsplanane mot 
kjønnslemlesting og tvangsekteskap. Når det 
gjeld tvangsekteskap, har Bufdir særskilt arbeidd 
med å etablere eit tilpassa tilbod om bustad i kvar 
region for unge under 18 år som blir utsette for 
vald og tvangsekteskap, og med å auke kompetan-
sen i barnevernet. Det er utarbeidd ein ny felles 
handlingsplan for tvangsekteskap og kjønnslem-

lesting som gjeld for 2012. Nærmare omtale av 
departementets arbeid mot tvangsekteskap og 
kjønnslemlesting er å finne under programkate-
gori 11.05 Integrering og mangfald, delmål 2.4 
Kjennskap til og oppslutning om lover og grunnleg-
gjande rettar og plikter.

Det er utarbeidd ein ny handlingsplan mot 
menneskehandel, Saman mot menneskehandel, 
som gjeld i 2011–2014. Departementet og Bufdir 
har følgt opp barnetiltaka i handlingsplanen, 
under tiltaket om å vidareutvikle omsorgstilbodet 
for barn som er utsette for menneskehandel.
Noreg held fram med samarbeidet i Austersjørå-
det (CBSS) og ekspertgruppa for utsette barn og 
unge (EGCC). Innsats mot overgrep og mennes-
kehandel står sentralt i arbeidet. I samband med 
at Noreg hadde leiarskapet i Austersjørådet i 
2010–2011, blei det i juni 2011 arrangert ein inter-
nasjonal konferanse om barn som er offer for 
menneskehandel: Trafficking in children. A crimi-
nal act calling for a child protection response. 

Utval som skal greie ut det biologiske prinsippet i 
barnevernet

Med bakgrunn i kongeleg resolusjon av 18. 
februar 2011 sette BLD ned eit utval som fekk i 
oppgåve å greie ut om det biologiske prinsippet i 
barnevernet. Utvalet har greidd ut vanskelege 
problemstillingar i arbeidet til barnevernet, som 
tersklar for overtaking av omsorg, tilbakeføring til 
foreldre og samvære når barnet er plassert utan-
for heimen, og dessutan kriterium for og evalue-
ring av tiltak for å betre omsorgskompetansen hos 
foreldre. Rapporten blei send på brei høyring 
våren 2012, og departementet vurderer korleis ein 
skal følgje opp rapporten.

Varetaking av den fleirkulturelle kompetansen i 
barnevernet

Som ein del av arbeidet med å følgje opp Hand-
lingsplan for å fremme likestilling og hindre etnisk 
diskriminering (2009–2012) har departementet 
gitt Norsk institutt for forsking om oppvekst, vel-
ferd og aldring (NOVA) i oppdrag å lage ei kunn-
skapsoversikt over forsking på etnisk diskrimine-
ring av barn og unge i Noreg. Rapporten blei lagd 
fram i mars 2011 og blir mellom anna følgd opp 
gjennom vidareutdanninga barnevern i eit minori-
tetsperspektiv.

Prosjektperioden for mentorordninga Natter-
galen gjekk ut i 2011. I Nattergalen har studentar 
ved barneverns- og sosialfagsutdanningane vore 

mentorar for barn mellom 8 til 12 år med minori-
tetsbakgrunn gjennom eitt skoleår. Til saman har 
400 barn hatt mentorar. Formåla med prosjektet 
var å styrkje det fleirkulturelle erfaringsgrunnla-
get i barnevernet og bidra til at fleire barn og 
unge med minoritetsbakgrunn fullfører vidaregå-
ande opplæring og held fram med høgare utdan-
ning. Ei rekkje utdanningsinstitusjonar har vore 
med i prosjektet. Evalueringa NOVA har gjort, 
viser gode resultat. BLD vil føre arbeidet vidare 
og har gitt Bufdir i oppgåve å leie arbeidet.

Utvikle tiltak for å identifisere rusproblem hos barn og 
unge og utvikle tilbod til barn av rusmisbrukande og 
psykisk sjuke foreldre

Som ledd i regjeringa si satsing for barn av psy-
kisk sjuke og rusmisbrukande foreldre blei inn-
satsen i 26 modellkommunar vidareført. Kommu-
nane utviklar tverretatlege modellar for tidleg 
intervensjon og einskapleg, systematisk oppføl-
ging av barn av psykisk sjuke og rusmisbrukande 
foreldre frå graviditet til skolealder. Prosjektet 
blir evaluert av Deloitte. Nøkkelresultat har vore 
auka merksemd på barna, kompetanseheving 
gjennom deltaking på nasjonale og regionale sam-
lingar, betre tverretatleg samarbeid i kommunen 
og auka merksemd på tiltaksutvikling. Kommu-
nane har nådd lenger i arbeidet med å kartleggje 
barn av psykisk sjuke og rusmisbrukande for-
eldre gjennom at fleire har teke i bruk ulike kart-
leggingsverktøy. Rapporteringa viser òg at kom-
munane har nådd lenger i å utvikle konkrete til-
tak i sitt arbeid med barna. Så langt er satsinga 
vellykka.

I 2010 tildelte departementet midlar til Bergen 
kommune for å greie ut ein modell for eit rusføre-
byggjande lågterskeltilbod til barn heilt ned i 
tiårsalderen. Tiltaket skulle bidra til auka kunn-
skap og kompetanse om rusarbeid i kommunen. 
Departementet vurderer utgreiinga som Bergen 
kommune leverte i 2011 i samarbeid med Helse- 
og omsorgsdepartementet, Justis- og beredskaps-
departementet og Kunnskapsdepartementet.

Skolegangen til barnevernsbarn

I samråd med Kunnskapsdepartementet arran-
gerte departementet i 2011 ei nasjonal brukarhøy-
ring om utfordringar i samband med skolegangen 
til barnevernsbarn. Ungdom og sentrale aktørar i 
Noreg deltok i høyringa. Departementa fekk fleire 
innspel som er dokumenterte i rapporten Barne-
vernsbarns skolegang, rapport Q-1184B. 

Utvikling av barnevernet

Evalueringa av forvaltingsreforma i barnevernet 
blei i hovudsaka gjennomført i 2011. Forskingsde-
len av evalueringa var konsentrert om fire 
område: samhandling og gjensidig påverknad 
mellom det statlege barnevernet og andre rele-
vante aktørar, institusjonstilbodet, fagleg og øko-
nomisk styring og oppgåve- og finansieringsansva-
ret i statleg og kommunalt barnevern. Ei for-
skingssamanstilling av rapportane med overordna 
analysar blei levert i juni 2012. Saman med innspel 
frå Barnevernpanelet og andre instansar bruker 
departementet forskingsevalueringa mellom anna 
i arbeidet med lovproposisjonen som regjeringa 
tek sikte på leggje fram i 2013. 

Barnevernpanelet blei sett ned av barne-, like-
stillings- og inkluderingsministeren. Panelet 
skulle gi konkrete tilrådingar og råd om korleis 
barnevernet kan utviklast til barnets beste. I dette 
låg det at panelet skulle komme med framlegg 
knytte til organisering, regelverk, kunnskapsbe-
hov og tiltak i barnevernet. Panelet leverte innstil-
linga si i september 2011. Tilrådingane vil vere eit 
viktig innspel til lovproposisjonen om barnever-
net, som regjeringa tek sikte på å leggje fram i 
2013. 

Arbeide for ei tydelegare ansvarsdeling mellom statleg,  
regionalt barnevern og kommunane 

Departementet har sendt på høyring forslag til 
endringar i tilhøva mellom stat og kommune. For-
slaga følgjer opp vurderingar frå evalueringa av 
barnevernsreforma og innspel frå andre aktørar 
på barnevernsfeltet, mellom anna Barnevernpane-
let. Departementet tek sikte på å leggje fram ein 
lovproposisjon for Stortinget i 2013.

Strategiar og tiltak for 2013

Førebyggjande tiltak og tidleg intervensjon

Regjeringa ønskjer framleis å styrkje det førebyg-
gjande arbeidet retta mot utsette barn, unge og 
familiane deira, slik at ein kan kome tidleg inn 
med gode tiltak og på den måten unngå problem-
utvikling. Det gjeld til dømes å støtte og utvikle til-
tak og metodar som kan betre omsorgsevna til for-
eldra, for å unngå plassering i fosterheim og på 
institusjon. Fleire tilrådingar blei framsett i 
NOU 2012: 5 Bedre beskyttelse av barns utvikling. 
Departementet vil vurdere tilrådingane i utred-
ninga når den har vore på høyring. Det er òg 
behov for at det i lokalmiljøa finst førebyggjande 

lågterskeltilbod for utsette familiar med små barn 
som er i ein vanskeleg livssituasjon. 

BLD fører vidare samarbeidet med Bufdir om 
tilrettelegging og utvikling av foreldrerettleiings-
program i kommunane og andre tiltak for utsette 
familiar og barn med særskilde behov. Ei evalue-
ring av foreldrerettleiingsprogrammet i regi av 
International Child Development Programme 
(ICDP) låg føre i 2011. Evalueringa viser at forel-
drerettleiing basert på ICDP er til god støtte for 
foreldre og gir betre relasjonar mellom barn og 
foreldre ved å redusere åtferdsproblem. Oppføl-
ginga på området held fram, mellom anna på bak-
grunn av resultata frå rapporten. 

I arbeidet med førebyggjande tiltak og tidleg 
intervensjon i utsette familiar har departementet 
samarbeidd med organisasjonar utanfor det 
offentlege. Departementet vil systematisere dette 
arbeidet og føreslår å etablere ei tilskotsordning 
for organisasjonar i barne- og ungdomsvernet. Jf. 
omtale under delmål 6.3: Heilskaplege og sam-
ordna tilbod og tenester, delmål 1.1: Effektiv organi-
sering og drift av departementet og postomtalen for 
kap. 854 post 71 Utvikling og opplysningsarbeid, 
o.a

Kunnskapsutvikling i barnevernet

I 2013 vil departementet arbeide vidare med å 
utvikle kunnskapsgrunnlaget på fleire område i 
barnevernet. Dette skal skje gjennom konkrete 
FoU-prosjekt. Eit av dei sentrale måla er å gjere 
tenestene meir kunnskapsbaserte. Satsinga vil 
byggje på Bufdir og BLDs nye langsiktige for-
skings- og utviklingsstrategi (2013–2016) på bar-
nevernsområdet som Bufdir no arbeider med å 
utvikle. 

For å styrkje kunnskapsutviklinga når det 
gjeld omsorgssvikt og skeivutvikling blant dei 
minste barna, gir departementet driftsstønad til 
sped- og småbarnsnettverket ved Regionsenter 
for barn og unges psykiske helse (RBUP) Aust og 
Sør. I region Midt skal ein etter planen slå saman 
utviklingssenteret i barnevernet og regionsente-
ret for barn og unges psykiske helse, til eit felles 
Regionalt kunnskapssenter for barn og unge 
(RKBU Midt) ved årsskiftet 2012/2013.

BLD vil halde fram arbeidet med å styrkje den 
fleirkulturelle kompetansen i barnevernet, blant 
anna gjennom finansiering av vidareutdanninga 
Barnevern i eit minoritetsperspektiv. Høgskolane i 
Finnmark, Lillehammer, Oslo og Telemark tilbyr 
utdanninga. 

BLD vil halde fram med å gi midlar til Natter-
galen for å styrkje minoritetsbarns tilknyting til 

skole og styrkje den fleirkulturelle kompetansen i 
barnevernet. 

Kommunalt barnevern

I NOU 2009: 8 Kompetanseutvikling i barnevernet
fremma Befring-utvalet fleire forslag for å styrkje 
både grunnutdanningane og kompetansen etter 
fullført grunnutdanning. Departementet vil:
– setje i gang eit arbeid med å etablere ei barne-

vernsleiarutdanning på mastergradsnivå
– styrkje arbeidet med å etablere eit rettleidd før-

steår i barnevernet, med midlar til profilering 
av innsatsen, jf. omtale under delmål 6.4: Auka 
kapasitet i det kommunale barnevernet

– styrkje eit samarbeidsorgan mellom praksisfel-
tet, universitets- og høgskolesektoren og bar-
nevernsstyresmaktene, som mellom anna skal 
arbeide med å arrangere årlege utdannings-
konferansar med desse aktørane

Høgskolen i Oslo og Akershus får framleis midlar 
for å auke talet på mannlege studentar og studen-
tar med minoritetsbakgrunn. 

Arbeid mot vald og overgrep

Departementet vil styrkje innsatsen for å førebyg-
gje og avdekkje vald og overgrep mot barn og 
unge, og for at dei som blir utsette for vald og 
overgrep, skal få god hjelp og behandling. Samar-
beidet om barn som treng hjelp, må bli betre. Ein 
vil utarbeide eit tverrdepartementalt dokument 
om vald mot barn og unge. Dokumentet skal 
omfatte vald og overgrep mot barn i og utanfor 
nære relasjonar. Arbeidet er forankra i BLD.

Eit av tiltaka som gjeld barn i regjeringas 
handlingsplan mot vald i nære relasjonar, er 
Alarmtelefonen for barn og unge i Kristiansand. 
Organisasjonsmessige endringar i tilbodet vil bli 
vurderte i 2013 og eventuelt sette i verk i 2014. 
Departementet vil òg i 2013 medverke til finansi-
eringa av Barnehus.

Departementet vil fremme ein ny handlings-
plan mot kjønnslemlesting og tvangsekteskap for 
perioden 2013–2016. BLD vil i samarbeid med 
andre departement og direktorat følgje opp og 
setje i verk dei barneretta tiltaka i handlingspla-
nen Saman mot menneskehandel (2011–2014). 
Dette gjeld mellom anna å innhente forskings-
basert kunnskap om situasjonen til mindreårige 
offer i Noreg, og å setje i gang arbeidet med å 
revidere rundskrivet Barnevernets ansvar for min-
dreårige som er utsette for menneskehandel.

Betre varetaking av barns utvikling 

Departementet vil i 2013 vurdere forslaga frå utva-
let som 6. februar 2012 la fram NOU 2012:5 Bedre 
beskyttelse av barns utvikling. Rapporten greier ut 
om det biologiske prinsippet i barnevernet. Han 
blei send på høyring i mai 2012. Tilrådingane frå 
utvalet vil inngå i regjeringas utvikling av barne-
vernet. 

Skolegangen til barnevernsbarn

I samarbeid med Kunnskapsdepartementet vil 
BLD halde fram arbeidet for å styrkje skolegan-
gen til barnevernsbarn, blant anna på bakgrunn 
av innspel frå den internasjonale forskarkonferan-
sen i 2013. 

Utvikle tiltak for å identifisere rusproblem hos barn og 
unge og utvikle tilbod til barn av rusmisbrukande og 
psykisk sjuke foreldre

Departementet fører vidare modellkommunepro-
sjektet (2007–2014), som skal fange opp barn av 
rusmisbrukande og psykisk sjuke foreldre. Pro-
sjektet blir evaluert hausten 2012. Evalueringa vil 
gi retning for den vidare innsatsen. 

Utvikle tiltaka i det statlege barnevernet

Departementet er oppteke av at kvaliteten på til-
taka i barnevernet blir god, slik at barn og familiar 
som treng det, får verksam hjelp. Det vil mellom 
anna seie at hjelpa må tilpassast ut frå behova til 
det enkelte barnet, og at hjelpa må vere tilgjenge-
leg for dei som treng det. 

Innsatsen for å rekruttere fleire fosterheimar 
vil halde fram i 2013, og departementet og direk-
toratet vil styrkje arbeidet med å skaffe ein foster-
heim til alle barn som treng det. Ein vil rette sær-
leg merksemd mot å rekruttere fleire fosterfami-
liar frå grupper som er underrepresenterte i dag, 
mellom anna minoritetsmiljø og lesbiske og 
homofile. Det treårige forskingsprogrammet Fos-
terhjem for barns behov er finansiert av Barne-, 
ungdoms- og familiedirektoratet. Programmet blir 
avslutta i 2013. Forskinga vil bli eit viktig innspel 
til vidare politikk- og praksisutvikling på foster-
heimsfeltet. 

Det statlege barnevernet arbeider for å diffe-
rensiere tilbodet til det beste for barn og unge. 
Gjennom eit kvalitetsutviklingsprogram arbei-
der Bufetat vidare for å styrkje kvaliteten i til-
bodet. 

Barnevern over landegrensene

Aukande globalisering og migrasjon gjer at stadig 
fleire barn og familiar med utanlandsk stats-
borgarskap har kontakt med barnevernet. Desse 
barnevernssakene kan vere særleg komplekse og 
utfordrande for dei lokale barnevernstenestene. 
BLD har derfor sett i verk eit arbeid med å lage ei 
rettleiing til kommunane når det gjeld denne 
typen barnevernssaker.

Gode omsorgstilbod til einslege mindreårige 
asylsøkjarar og flyktningar

For å nå målet om å busetje einslege mindreårige 
asylsøkjarar og flyktningar så raskt som mogleg 
og i gode omsorgstiltak, vil BLD føre vidare ord-
ninga med statsrefusjon for utgifter til kommunale 
barnevernstiltak for einslege mindreårige utover 
ein eigendel. Ordninga med eit særskilt tilskot til 
kommunane ved busetjing blir ført vidare.

Det vil bli sett i gang eit arbeid for å tydeleg-
gjere regelverk og praksis for barnetrygd for eins-
lege mindreårige flyktningar. 

Omsorgsreforma skal evaluerast i 2013. Resul-
tatet inngår i utviklinga av tilbodet til alle einslege 
mindreårige asylsøkjarar under 18 år.

Delmål 6.2: Høg rettstryggleik for barn,  
unge og familiane deira

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011). 

Barnevern

Stortinget vedtok våren 2011 endringar i barne-
vernlova i samsvar med lovforslag fremma i Prop. 
40 L (2010–2011) Endringer i barnevernloven 
(krav til politiattester mv.). Endringa går ut på at 
det skal leggjast fram meir omfattande politiat-
testar i barnevernet, i samsvar med reglane om 
barneomsorgsattestar i politiregisterlova. Endrin-
gane tredde i kraft 1. september 2011. Frå same 
dato blei endringar i forskrift om politiattest i hen-
hold til barnevernloven sett i kraft.

Heimelen for statleg tilsyn med kommunalt 
barnevern blei presisert i samsvar med føringar 
gitte i Meld. St. 7 (2009–2010) Gjennomgang av 
særlovshjemler for statlig tilsyn med kommunene. 
Endringane tok til å gjelde 15. april 2011.

Eit forslag til nye reglar i barnevernlova, om at 
barn som er utsette for menneskehandel, kan 

plasserast mellombels i institusjon utan samtykke, 
blei vedteke av Stortinget våren 2012 (Prop. 43 L 
(2011–2012) Endringer i barnevernloven). Dei nye 
reglane inneber at desse barna får eit særleg til-
rettelagt institusjonstilbod som gir nødvendig 
vern mot menneskehandel. Reglane blei sette i 
verk frå 1. august 2012.

Revidert forskrift om rettigheter og bruk av 
tvang under opphold i barnevernsinstitusjoner blei 
vedteken 15. november 2011 og sett i kraft 1. mars 
2012. Departementet har laga og sendt ut ret-
ningslinjer til forskrifta.

Departementet har hatt forslag om revisjon av 
forskrift om barnets talsperson i saker som skal 
behandlast i fylkesnemnda ute på høyring. Fråseg-
nene frå dei ulike instansane blir nå følgde opp i 
departementet.

Den 1. mai 2012 blei det sett i verk endringar i 
fosterheimsforskrifta og tilsynsforskrifta. Formå-
let med endringane er å presisere at det skal 
førast tilsyn med at samiske barns rett til å ta vare 
på eige språk og eigen kultur blir følgt opp i foster-
heimar og barnevernsinstitusjonar.

Departementet har sendt på høyring forslag til 
endringar i barnevernlova. Formålet med forslaga 
er å bidra til betre rettstryggleik for barna i barne-
vernet gjennom mellom anna å styrkje barnas rett 
til medverknad og å betre tilsynet med barn i fos-
terheimar. Departementet tar sikte på å leggje 
fram ein lovproposisjon for Stortinget i 2013. 

Etter barnevernlova skal kommunane gå gjen-
nom alle meldingar innan éi veke frå dei har teke 
imot dei. I 2011 blei 97,5 prosent av meldingane 
gjennomgåtte før det var gått ei veke. Det er om 
lag på same nivå som i 2010, trass i at talet på mel-
dingar auka i 2011.

Det skal ikkje gå meir enn tre månader, i sær-
lege tilfelle seks månader, frå ei undersøking er 
sett i gang, til ho er ferdig. Det var fristoversitjin-
gar i litt over 17 prosent av undersøkingssakene i 
2011. Dette er om lag på same nivå som i 2010. 
Det var store skilnader mellom kommunane og 
variasjonar frå fylke til fylke.

Om lag 53 prosent av dei avslutta undersøkin-
gane blei lagde bort i 2011. Dette er eitt prosent-
poeng høgare enn i 2010. Departementet følgjer 
utviklinga nøye. 

Effektivt og målretta tilsyn 

Fylkesmennene fører tilsyn med barnevernsinsti-
tusjonane og barnevernstenesta i kommunane. 
Statens helsetilsyn har det overordna faglege 
ansvaret. Fylkesmennene hadde i 2011 ei samla 
måloppnåing på om lag 87 prosent, jamfør dei lov-

krava som gjeld for individtilsyn i institusjonane. 
Til bruk i individtilsynet har Statens helsetilsyn 
utarbeidd ei rettleiing for samtaler med barn på 
institusjon. Rettleiinga skal bidra til at samtalane 
med barn får ein større plass i tilsynet, slik lova 
krev. 

Fylkesmennene har i ulik grad oppfylt lovkra-
vet om årleg systemrevisjon med barnevernsinsti-
tusjonane. Det blei gjennomført 69 systemrevisjo-
nar retta mot 181 institusjonar.

Statens helsetilsyn og fylkesmennene gjen-
nomførte i 2011 eit landsomfattande tilsyn med 
korleis barnevernstenestene i kommunane arbei-
der med undersøkingar og evalueringa av hjelpe-
tiltak til barn som bur heime. I tilsynet blei det 
også undersøkt om barna blir sikra rett til å med-
verke i si eiga sak. Totalt blei det gjennomført 66 
systemrevisjonar retta mot den kommunale bar-
nevernstenesta. Det landsomfattande tilsynet i 
2011 blir ført vidare i nye kommunar i 2012.

Rapporteringar frå kommunane til fylkesmen-
nene viste at kommunane per 31. desember 2011 
hadde tilsynsansvar for 7 736 barn i fosterheimar. 
Av desse hadde 90 prosent tilsynsførar. 60 prosent 
av desse barna fekk tilsyn i samsvar med lovkrava, 
noko som er på om lag same nivå som i 2010. 
Dette er ikkje i samsvar med dei krava som barne-
vernlova stiller. 

Adopsjon

Den 14. januar 2011 ratifiserte Noreg den revi-
derte europeiske konvensjonen av 27. november 
2008 om adopsjon av barn. Konvensjonen blei 
sett i kraft for Noreg 1. september 2011. Den revi-
derte konvensjonen har som formål å oppnå 
større rettseining mellom medlemsstatane på 
adopsjonsområdet. Eit hovudformål er å vedta 
sams prinsipp for adopsjon av barn, der det blir 
teke omsyn til kva som har skjedd på området dei 
siste tiåra. Ein ønskjer mellom anna å redusere 
dei problema som oppstår som følgje av ulik 
nasjonal lovgiving.

Talet på adopsjonar har dei siste åra gått ned, 
og ventetida for adoptivsøkjarar er aukande. Som 
følgje av dette har adopsjonsorganisasjonane sær-
lege utfordringar mellom anna til finansieringa av 
verksemda. Løyvinga til dei tre godkjende adop-
sjonsorganisasjonane auka med 0,8 mill. kroner i 
2011. 

Tilbodet om adopsjonsførebuande kurs for dei 
som søkjer om å adoptere eit barn for første gong, 
heldt fram i 2011.

Rettferdsvederlag

Det er eit mål med høgst eitt års sakshandsa-
mingstid i Bufdir for søknader om rettferdsveder-
lag frå tidlegare barneheims- og fosterheimsbarn 
(etter St. meld. nr. 24 (2004–2005)). Sakshandsa-
mingstida for saker etter St.meld. nr. 24 var gjen-
nomsnittleg åtte månader i 2011. Det har vore ein 
nedgang i talet på stortingsmelding 24-saker dei 
siste åra, medan det har vore ein auke i talet på dei 
andre rettferdssakene. Dei sakene som har auka, 
er også dei mest kompliserte og tidkrevjande 
sakene.

Strategiar og tiltak for 2013

Barnevern

Departementet har sendt på høyring forslag til ei 
rekkje endringar i barnevernlova.

Effektivt og målretta tilsyn

Departementet vurderer tilsynsførarordninga 
med sikte på å sørgje for eit meir effektivt tilsyn 
med barn i fosterheimar. Departementet vil òg 
vurdere om kravet om årleg systemrevisjon med 
barnevernsinstitusjonar skal erstattast med ei 
plikt til regelmessig å vurdere behovet for tilsyn 
med den einskilde institusjonen.

Barnesakkunnig kommisjon

Barnesakkunnig kommisjon (BSK) har vore i drift 
i tre år ved starten av 2013. Målet er å kvalitets-
sikre sakkunnige rapportar i barnevernet. Kom-
misjonen vil bli evaluert i 2013. Det vil frå 2013 bli 
oppnemnt ein kommisjonsleiar og kommisjons-
medlemmer for perioden 2013–2015.

Utdanningsprogram for barnevernsfaglegsakkunnige

BLD vil føre vidare støtta til Norsk Psykologfore-
ning til å arrangere utdanningsprogram for barne-
fagleg sakkunnige i saker etter barnevernlova og 
barnelova. Utdanningsprogrammet er toårig og er 
nyleg blitt fagleg oppdatert. 

Adopsjon

BLD legg vekt på å følgje Noregs plikter interna-
sjonalt på adopsjonsfeltet. Desse er nedfelte i FNs 
barnekonvensjon og i Haag-konvensjonen om 
vern av barn og samarbeid ved internasjonale 
adopsjonar. Det er viktig å sikre eit forsvarleg og 

effektivt tilsyn med dei tre godkjende organisasjo-
nane som er involverte ved adopsjon av barn frå 
utlandet. Organisasjonane skal på ein formålsten-
leg og effektiv måte vere i stand til å ta hand om 
dei særskilde omsyna som gjer seg gjeldande i 
arbeidet med å formidle adopsjon av barn frå 
utlandet. Talet på adopsjonar har dei siste åra gått 
ned, og ventetida for adoptivsøkjarar er aukande. 
Som følgje av dette har adopsjonsorganisasjonane 
særlege utfordringar knytte mellom anna til finan-
sieringa av verksemda. Departementet gir dei tre 
godkjende adopsjonsorganisasjonane ei drifts-
støtte og ei støtte til å drive generelt informasjons-
arbeid om internasjonal adopsjon. 

NOU 2009: 21 Adopsjon – til barnets beste inne-
held ei rekkje forslag, og fleire av forslaga inneber 
lovendringar. Adopsjonsutvalet føreslår i tillegg at 
heile lov- og regelverket om adopsjon blir gjen-
nomgått. Rapporten frå utvalet har vore ute på 
høyring, og fleirtalet av høyringsinstansane har 
slutta seg til at lovverket bør reviderast.

Som oppfølging av utgreiinga frå det regje-
ringsoppnemnde utvalet som ga si innstilling i 
oktober 2009, har regjeringa sett ned eit lovutval 
som skal utarbeide eit forslag om ei heilt ny adop-
sjonslov. 

Delmål 6.3: Heilskaplege og samordna tilbod 
og tenester

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011).

Følgje opp NOU 2009: 22 Det du gjør, gjør det helt – 
bedre samordning av tjenester for barn og unge

Departementet har i 2011 arbeidd med å følgje 
opp forslaga frå NOU 2009: 22 Det du gjør, gjør det 
helt (Flatø-utvalet). Arbeidet er gjort i samarbeid 
med andre aktuelle departement. Forslaga til 
utvalet er viktige innspel i departementets arbeid 
med å betre samarbeidet mellom ulike tenester 
for utsette barn og unge.

Vidareutvikling av samarbeidet med KS

BLD har i 2011 ført vidare samarbeidet med Kom-
munanes Sentralforbund (KS) om utvikling av 
barnevernsområdet. KS og BLD har utarbeidd og 
signert ei ny avtale om samarbeidet om barnever-
net. Avtala byggjer på ei felles forståing av at ei 
positiv utvikling på barnevernsområdet er avhen-

gig av ein heilskapleg barne- og ungdomspolitikk. 
Avtala framhevar at kommunane har eit hovudan-
svar for å sikre samanhengande og koordinerte 
tenester til utsette barn og unge. Partane legg 
vekt på at samarbeidet skal fremme gode, lokalt 
forankra løysingar. Som ledd i dette samarbeidet 
har departementet gitt tilskot til KS sitt effektivi-
seringsnettverk på barnevernsområdet.

Stønad til organisasjonar på barnevernsområdet

For å leggje til rette for fagleg dialog og brukar-
medverknad førte departementet vidare samar-
beidet med organisasjonar som gjer ein stor inn-
sats i arbeidet med utsette barn og unge. Depar-
tementet førte vidare den økonomiske stønaden 
til mellom anna Norsk Fosterhjemsforening, 
Landsforeningen for barnevernsbarn, Norsk Bar-
nevernsamband, Voksne for Barn, Norsk barne-
vernlederorganisasjon (NOBO), PAG-stiftelsen, 
som driv viktig førebyggjande arbeid retta mot 
barn av alkoholmisbrukande foreldre, og Røde 
Kors samtaletilbod for barn og ungdom – Kors på 
halsen.

Stønad til utsette familiar og til familiar som har barn 
med særskilde behov

Samarbeidet med Bufdir om tilrettelegging og 
utvikling av foreldrerettleiingsprogram i kommu-
nane blei ført vidare. Direktoratet har hovudan-
svaret for å følgje opp Program for foreldrerettlei-
ing. Målet er å få til ei god spreiing av tilbodet på 
landsbasis. Per 31. desember 2011 hadde om lag 
130 kommunar fått rettleiingskompetanse for for-
eldregrupper. Ei evaluering av foreldrerettleiings-
program baserte på metoden til International 
Child Development Program (ICDP), var ferdig 
sommaren 2011. Evalueringa viste at metoden gir 
god støtte for foreldre og betre relasjonar mellom 
barn og foreldre ved å redusere åtferdsproblem.

Departementet førte vidare den økonomiske 
støtta til Home-Start Familiekontakten Norge, ein 
frivillig organisasjon som tilbyr hjelp i kvardagen 
til familiar med barn under skolealder. Ein stor del 
av familiane er einslege foreldre og/eller minori-
tetsspråklege. Home-Start har i mange år hatt ein 
eigen innsats retta mot familiar med kronisk sjuke 
barn og barn med nedsett funksjonsevne. Frå 
2011 blei innsatsen integrert i resten av verk-
semda til Home-Start. Frå 2012 blei ansvaret for 
støtte og oppfølging av Home-Start Familiekon-
takten overført frå departementet til Barne-, ung-
doms- og familiedirektoratet. 

Strategiar og tiltak for 2013

Betre oppfølging av biologiske foreldre

BLD vidarefører støtta til arbeidet med å styrkje 
tilbodet til oppfølging av biologiske foreldre som 
mistar omsorga for barn. 

Vidareutvikle samarbeid med KS

BLD vil vidareføre samarbeidet med Kommuna-
nes Sentralforbund (KS) om utvikling av barne-
vernet. Samarbeidet byggjer på ei felles forståing 
av at ei positiv utvikling på barnevernsområdet er 
avhengig av ein heilskapleg barne- og ungdoms-
politikk. Kommunane har eit hovudansvar for å 
sikre samanhengande og koordinerte tenester til 
utsette barn og unge. Partane legg derfor vekt på 
at samarbeidet skal fremme gode, lokalt forankra 
løysingar. Utveksling av erfaring mellom kommu-
nar er verdifullt, og departementet tek sikte på å 
utvikle vidare samarbeidet med KS om effektivise-
ringsnettverk på barnevernsområdet.

Betre samordning av tenester for barn og unge

BLD arbeider for å sikre eit betre og meir sam-
ordna tilbod til utsette barn og unge. Som eit ledd 
i dette vurderer departementet korleis forslaga frå 
NOU 2009: 22 Det du gjør, gjør det helt – bedre sam-
ordning av tjenester for utsatte barn og unge (Flatø-
utvalet) skal følgjast opp. Dette skjer i samarbeid 
med andre aktuelle departement, og blir derfor 
sett i samanheng med mellom anna samhand-
lingsreforma på helseområdet.

Som ei oppfølging av samhandlingsreforma 
(St.meld. nr. 47 (2008–2009)) blir det utarbeidd 
ein felles strategi for aktuelle departement og 
direktorat for arbeid med barn og unges psykiske 
helse, inkludert barn som pårørande. Det pri-
mære målet med strategien er å fremme psykisk 
helse og førebyggje psykiske vanskar og lidingar 
hos barn og unge og å gi hjelp til dei som står i 
fare for eller allereie har utvikla psykiske vanskar. 
Helsedirektoratet leier arbeidet etter oppdrag frå 
Helse- og omsorgsdepartementet.

Stønad til organisasjonar på barnevernsområdet 

Brukar- og interesseorganisasjonar innanfor bar-
nevern og tilgrensande område har alltid vore ein 
viktig del av det samla tilbodet til utsette barn, 
unge og familiane deira. Organisasjonane har 
kunnskap, nettverk og arbeidsmetodar som utfyl-
ler dei andre aktørane på feltet. Det er òg eit gode 
i seg sjølv for utsette barn og unge at nokon kan 

representere deira interesser i politikkutforminga. 
Departementet ønskjer brukarmedverknad og at 
alle partane på barnevernsfeltet skal bli høyrde, 
og støttar og samarbeider med organisasjonar på 
feltet. Støtte til organisasjonane vil bli lyst ut gjen-
nom tilskotsordninga Tilskot til organisasjonar i 
barne- og ungdomsvernet. Jf. òg omtale under del-
mål 1.1: Effektiv organisering og drift av departe-
mentet, delmål 6.1: Gode tiltak og høg kompetanse i 
statleg og kommunalt barnevern, og postomtala 
under kap. 854, post 71 Utviklings- og opplysings-
arbeid o.a.

Barn som gjer kriminelle handlingar

Når mindreårige blir fengsla, er det viktig å sikre 
god oppfølging når dei blir sette fri. Regjeringa 
har derfor sendt på alminneleg høyring eit forslag 
om å gi barnevernstenesta ei plikt til å halde jam-
leg kontakt med kriminalomsorga og delta i plan-
legging og tilrettelegging av tiltak etter opphald i 
fengsel. I framlegget føreslår regjeringa òg at bar-
nevernstenesta skal ha plikt til å følgje opp alle 
under 18 år som er i fengsel, og at alle i denne 
gruppa skal kunne få tiltak etter barnevernlova 
når dei blir sette fri.

Eit tverretatleg team er under etablering ved 
den eine av sonings- og varetektseiningane for 
ungdommar som har gjort kriminelle handlingar. 
Det tverretatlege teamet skal sørgje for ei fleirfag-
leg tilnærming til barnas behov for sikre at rele-
vante forvaltingsstyresmakter følgjer opp den inn-
sette både under og etter opphaldet i eininga. Ein 
tilsett i Bufetat region vest vil inngå i teamet i ein 
toårig prøveperiode.

Delmål 6.4: Auka kapasitet i det kommunale 
barnevernet

Resultatrapport 2011/2012

Jf. omtale under delmål 6.1: Gode tiltak og god 
kompetanse i statleg og kommunalt barnevern, 6.2: 
Høg rettstryggleik for barn, unge og familiane deira
og 6.3: Heilskaplege og samordna tilbod og tenester.

Strategiar og tiltak for 2013

Styrkt kapasitet og kompetanse i det kommunale 
barnevernet

Det er nødvendig å byggje opp kompetanse og styr-
kje fagmiljøa i barnevernet. NOU 2009:8 Kompe-
tanseutvikling i barnevernet inneheld forslag om 
kvalitetsutvikling av studiar og studiemiljø i lys av 

barnevernets framtidige kompetanse- og kvalifise-
ringsbehov. Ekspertutvalet viste mellom anna til 
behov for å styrkje det faglege innhaldet i grunnut-
danningane og til kvalitetskrav til studieopplegg.

Eit høgare kompetansenivå i tenestene er òg vik-
tig for å rekruttere og halde på tilsette. Nytilsette i 
barnevernet treng god oppfølging og rettleiing for å 
kunne takle utfordringane arbeid i barnevernet fører 
med seg. NOU 2009: 8 Kompetanseutvikling i bar-
nevernet tilrår å etablere ei turnusordning i grunnut-
danningane i barnevernet. Regjeringa vil følgje opp 
denne tilrådinga gjennom å etablere eit rettleidd før-
steår i barnevernet, der erfarne kollegaer rettleier 
nyutdanna, nytilsette kollegaer. Satsinga på stillingar 
i kommunane gjer at tenestene blir betre rusta til å 
gje nyutdanna og nytilsette kvalifisert rettleiing. I 
2013 opprettar regjeringa eit vidareutdanningstilbod 
for å kvalifisere erfarne tilsette i det kommunale bar-
nevernet til å gi profesjonell rettleiing til nyutdanna 
og nytilsette kollegaer.

I 2012 har Bærum kommune i samarbeid med 
Diakonhjemmet høgskole og Høgskolen i Oslo og 
Akershus avslutta eit forsøk med rettleidd før-
steår. Høgskolane evaluerer innsatsen. Erfarin-
gane frå forsøket vil vere eit viktig grunnlag for 
det vidare arbeidet med eit rettleidd førsteår i bar-
nevernet.

Barnevernpanelet anbefaler å styrkje leiar-
kompetansen i barnevernet. Riksrevisjonen har 
gjennomført ei undersøking av det kommunale 
barnevernet og anbefaler mellom anna å styrkje 
kompetansen på leiing og internkontroll i kommu-
nane. I det landsomfattande tilsynet med barne-
vern som Statens helsetilsyn og fylkesmennene 
gjennomførte i 2011, blei det avdekt omfattande 
svikt i styringa og leiinga til kommunane. 

Talet på barn som får hjelp frå barnevernet, har 
auka kvart år over lang tid. Sjølv om kommunane 
har sett i verk førebyggjande tiltak og i betydeleg 
grad har auka ressursbruken i barnevernet, har 
veksten i saksmengda overgått veksten i talet på 
stillingar. I tillegg viser rapportar frå fylkesmenne-
nes tilsyn at det i mange av landets kommunar er 
problem med å oppfylle alle lovkrava. For å sikre at 
alle utsette barn og unge får riktig hjelp til riktig tid, 
er det viktig å rette ein innsats mot sviktområda. 

Dei viktigaste indikatorane som stadfestar 
behovet for auka kapasitet òg i tida framover, er 
knytte til oppfyllinga av lovkrav som skal sikre 
kvalitet og rettstryggleik for barna, ressurssitua-

sjonen når det gjeld saksmengde per stilling, og 
delen saker som blir lagd bort. Rapporteringar for 
2011 viser for første gong på mange år ei lita, men 
positiv utvikling i sentrale indikatorar. Delen 
fristoversitjingar i undersøkingssaker har gått 
noko ned. Delen barn og unge med tiltaksplan og 
omsorgsplan har auka, og delen barn i fosterheim 
med tilsynsførar har auka. Departementet legg til 
grunn at dette kan være en indikasjon på at sat-
singa har den ønskte effekten og er i ferd med å 
snu ei negativ utvikling

Halvårsrapporteringar frå kommunane viser 
samtidig at viktige lovkrav framleis ikkje er opp-
fylte, og at det framleis er store forskjellar kom-
munar imellom. Fylkesmennene, som har admi-
nistrert satsinga, har god kjennskap til situasjo-
nen i den enkelte kommunen. Statusrapportane 
deira viser òg at det framleis er behov for nye stil-
lingar. Det er mange kommunar med for låg kapa-
sitet til å handtere veksten i saker.

I 2010 auka regjeringa dei frie inntektene til 
kommunane og la til grunn at denne veksten mel-
lom anna la grunnlag for at den kommunale bar-
neverntenesta kunne styrkast med 400 årsverk. 
Veksten frå 2009 til 2010 blei berre på 110 årsverk. 
For å sikre at det vart satsa på utviklinga i barne-
vernet i kommunane, har det i 2011 og 2012 blitt 
øyremerka midlar til kommunalt barnevern. I 
2011 vart det oppretta 400 nye stillingar til det 
kommunale barnevernet. I 2012 vart desse 400 
stillingane vidareført. I tillegg vart det oppretta 70 
nye stillingar. Auken sidan 2011 utgjer 470 stillin-
gar som direkte følgje av regjeringas satsing. I til-
legg oppretta kommunane 110 stillingar med sine 
frie inntekter i 2010. Tall frå første halvår 2012 
viser ei auke på totalt 733 stillingar sidan 2009, 
medrekna stillingar som kommunane har opp-
retta med sine frie inntekter.

Det er framleis behov for ei styrking av det 
kommunale barnevernet. Regjeringa foreslår der-
for å styrkje det kommunale barnevernet med 
ytterlegare 205 mill. kroner i 2013. Kommunane 
skal kunne søke om midlar til stillingar og kompe-
tanse- og samhandlingstiltak. I tillegg vil tilsynet 
styrkast. Dette vil gi eit betre grunnlag for tilsyn 
med prioriterte område som kommunale foster-
heimar. Saman med satsinga på 240 mill. kroner 
frå 2011 og 50 mill. kroner frå 2012, vil om lag 500 
mill. kroner vere øyremerkte det kommunale 
barnevernet i 2013. 

Nærmare om budsjettforslaget

Utgifter under programkategori 11.20 fordelte på kapittel

Inntekter under programkategori 11.20 fordelte på kapittel

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

850 Barneombodet 13 555 13 672 13 625 -0,3

852 Adopsjonsstønad 11 828 15 358 15 865 3,3

853 Fylkesnemndene for barnevern og 
sosiale saker 132 730 137 448 162 500 18,2

854 Tiltak i barne- og ungdomsvernet 1 065 854 988 773 1 776 247 79,6

855 Statleg forvalting av barnevernet 5 488 969 5 321 704 5 557 187 4,4

856 Barnevernets omsorgssenter for 
einslege mindreårige asylsøkjarar 322 564 243 214 197 703 -18,7

857 Barne- og ungdomstiltak 207 686 219 034 222 525 1,6

858 Barne-, ungdoms- og familiedirekto-
ratet 264 506 268 570 275 615 2,6

859 EUs ungdomsprogram 9 360 7 422 7 702 3,8

Sum kategori 11.20 7 517 052 7 215 195 8 228 969 14,1

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

3850 Barneombodet 305

3853 Fylkesnemndene for barnevern og 
sosiale saker 1 205

3854 Tiltak i barne- og ungdomsvernet 107

3855 Statleg forvalting av barnevernet 1 014 303 930 439 945 243 1,6

3856 Barnevernets omsorgssenter for 
einslege mindreårige asylsøkjarar 194 900 173 160 104 874 -39,4

3858 Barne-, ungdoms- og familiedirekto-
ratet 11 160 433 433 0,0

3859 EUs ungdomsprogram 3 933 2 300 2 300 0,0

Sum kategori 11.20 1 225 913 1 106 332 1 052 850 -4,8

Utgifter under programkategori 11.20 fordelte på postgrupper

Kap. 850 Barneombodet

Status og hovudoppgåver for verksemda

Barneombodet er uavhengig, sjølvstendig og par-
tipolitisk nøytralt, oppretta gjennom lov 6. mars 
1981 nr. 5 om barneombod. Barneombodet si 
hovudoppgåve er omhandla i § 3 i lova, der det 
mellom anna går fram at Barneombodet har til 
oppgåve å fremme barns interesser overfor det 
offentlege og private og skal følgje med på utvik-
linga av barns oppvekstvilkår. Instruksen til Bar-
neombodet gir retningslinjer for Barneombodets 
arbeid. 

Barneombodet har inga formell avgjerdsmakt 
og handsamar derfor ikkje enkeltsaker etter for-
valtningslova. Ombodet har ikkje makt til å 
avgjere saker eller gjere om vedtak i forvaltinga. 
Barneombodet handhevar ingen lover, men har 
ansvar for heile det barnefaglege feltet. 

Resultatrapport og strategiar

Resultatrapport 2011/2012

Rapporteringa tek utgangspunkt i delmåla som 
blei presenterte i Prop.1 S (2010–2011).

Arbeide for å verkeleggjere rettane i 
barnekonvensjonen i Noreg

Merknader til Noreg frå barnerettskomitéen i FN

I 2011, som i 2010, har Barneombodet hatt som ei 
sentral oppgåve å følgje opp rapporteringa til FNs 
barnerettskomité i Genève. Dei avsluttande merk-
nadene frå komiteen blei publiserte i januar 2010.

Lovendringar for å sikre barns rettar

I 2011 har det kome fleire lovendringar og forslag 
til endringar som Barneombodet har vore pådri-
var for å få gjennomført:
– Regjeringa har fremma forslag om setebelte og 

sitjeplass for barn på skolebuss.
– Utlendingsforskrifta § 17-1a er endra slik at det 

beste for barnet vurderinga skal kome tydele-
gare fram i vedtak.

– Barn som treng hjelp frå fleire tenester, har rett 
til å få ein koordinator før dei får utarbeidd ein 
individuell plan. 

– Pasientrettslova § 7-6 blir ikkje endra slik at det 
skal leggjast stor vekt på det kommunale sjølv-
styret.

(i 1 000 kr)

Post-gr. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

01-23 Drift 6 009 273 5 830 673 6 106 594 4,7

30-49 Nybygg og anlegg 33 571 67 955 -100,0

50-59 Overføringer til andre  
statsrekneskapar 9 300 9 588 25 274 163,6

60-69 Overføringar til kommunar 1 278 589 1 067 250 1 841 601 72,6

70-98 Overføringar til private 186 319 239 729 255 500 6,6

Sum kategori 11.20 7 517 052 7 215 195 8 228 969 14,1

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 13 555 13 672 13 625

Sum kap. 0850 13 555 13 672 13 625

Arbeide for at dei generelle prinsippa i 
barnekonvensjonen blir sikra i Noreg 

Barn som tolk

Barneombodet ser store utfordringar på tolkefel-
tet i Noreg. Ombodet fryktar at delar av befolk-
ninga som ikkje beherskar norsk, får eit util-
strekkeleg tilbod frå det offentlege. Utilstrekke-
lege tolketenester råkar barn både ved at barn 
blir brukte som tolk, og ved at tolketenesta ikkje 
er god nok i saker der barn er involverte. Barne-
ombodet har fokusert på to tilhøve ein bør ta 
betre hand om. Det eine er korleis ein hindrar at 
barn blir brukte som tolk. Det andre er korleis 
ein sikrar god tilgang til tolk i saker som involve-
rer barn. 

Stemmerett for 16-åringar ved kommuneval

Barneombodet gjennomførte i 2011, saman med 
Landsrådet for Norges barne- og ungdomsorga-
nisasjoner (LNU), ein omfattande turné til dei 
fleste av forsøkskommunane for å motivere kom-
muneleiinga og ungdommane til å gjennomføre 
eit godt val. Der møtte Barneombodet ungdom 
og vaksne politikarar for å auke motivasjonen for 
val. Valdeltakinga blei svært høg blant 16–17-
åringane. Barneombodet arbeider no vidare for å 
sikre at prøveprosjektet blir til ei permanent ord-
ning. 

Ungdommens nasjonalforsamling

I 2011 har Barneombodet arbeidd for å sikre at 
prøveprosjektet med ei eiga nasjonalforsamling 
for barn og ungdom blir til ei permanent ordning. 
Det er sett ned ei arbeidsgruppe som har ansvar 
for å arrangere ungdommens nasjonalforsamling i 
regi av Stortinget i 2012. 

Barn og unge tek del i eiga sak

Etter råd frå Barneombodet oppretta Barne-, like-
stillings- og inkluderingsdepartementet hausten 
2011 eit barnepanel som deltok i arbeidet med å 
utnemne eit nytt barneombod. 

Barneombodet ytra òg i 2011 ønske om at 
barn skal få moglegheit til å delta i prosessane ved 
tilsetjing av lærarar ved skolane i landet. Dette for-
slaget har fått blanda mottaking, og ombodet 
arbeider vidare for å synleggjere kvifor det er 
naturleg at barn og unge blir sikra moglegheita til 
å påverke tilsetjinga av lærarar i skolen.

Arbeide for at barns sivile rettar blir sikra i Noreg

Trus- og livssynsfridom

2011 var året da Barneombodet fekk gjennomslag 
for kravet om at tuktomgrepet som del av oppse-
dinga skulle takast ut av Bibelen. I den nye bibel-
omsetjinga som kom i november 2011, er ordet 
tukt erstatta med andre ord fleire stader. Dette gir 
eit signal frå kyrkjeleg hald om at vald ikkje skal 
aksepterast i oppsedinga med grunngiving i Bibe-
len. 

Retten til informasjon

Etter den 22. juli 2011 var Barneombodet aktivt 
for å sikre at barn og unge fekk informasjon om 
det som hadde skjedd på ein veleigna måte. Bar-
neombodet brukte nettsidene og sosiale medium 
aktivt til å spreie råd om korleis ein skal snakke 
med barn om katastrofar. Det var mange som fekk 
nytte av råda frå ombodet. 

Arbeide for å sikre barns retter i familien og under 
alternativ omsorg

Alarmtelefonen for barn

Barneombodet har i fleire år arbeidd for at ord-
ninga med ein alarmtelefon for barn skal bli per-
manent, òg i 2011. På slutten av året blei det klart 
at alarmtelefonen no er etablert som eit perma-
nent tiltak. 

Betre undervising om vald og seksuelle overgrep i 
skolen

I april 2011 sende Barneombodet eit brev til 
Kunnskapsdepartementet og Helse- og omsorgs-
departementet der ombodet oppmoda til imple-
mentering av undervising om vald og seksuelle 
overgrep i læreplanane for skolen og barneha-
gane. Dette er no kome med som eit tiltak i hand-
lingsplanen mot vald for 2012.

Barn med foreldre i fengsel

I 2010 hadde Barneombodet ei ekspertgruppe 
med barn med foreldre i fengsel. Gruppa fekk 
kome på besøk til Oslo fengsel i 2011 for å inspi-
sere besøksrommet. Barna var ikkje fornøgde 
over rommet og teikna eit forslag til korleis det 
burde sjå ut. Det nye besøksrommet for barn i 
Oslo fengsel er laga etter modell frå teikningane 
til barna. 

Barn og samlivsbrot

I 2011 har Barneombodet arbeidd aktivt med pro-
sjektet Barnets stemme stilner i stormen – en bedre 
prosess for barn som opplever samlivsbrudd. Rap-
porten frå prosjektet blei publisert i mars 2012 og 
inneheld ei rekkje anbefalingar om korleis ein kan 
sikre at barnas syn kjem betre fram ved samlivs-
brot.

Barn under alternativ omsorg  
Arbeide for betre helse for barn

Barn på sjukehus var ein viktig del av Barneombo-
dets arbeid for betre helse for barn i 2011. Råda 
frå ekspertgruppa blei godt mottekne.

I 2011 gav Barneombodet innspel til ei stor-
tingsmelding om utdanning for velferdstenestene 
og innhaldet i framtidige utdanningar. I innspelet 
tok ombodet opp kor viktig det er at utdanningane 
i framtida inneheld god informasjon om både bar-
nekonvensjonen, opplysingsplikta til barnever-
net, kunnskap om vald og overgrep og samarbeid 
mellom dei ulike tenestene. Innhaldet i utdan-
ninga er viktig for å sikre at helsearbeidarar og 
barnevernsarbeidarar forstår kva forpliktingar dei 
er pålagde etter barnekonvensjonen. Ombodet 
har i dei siste åra vore spesielt oppteke av tannhel-
setenesta si meldeplikt til barnevernet og meiner 
å ha skapt auka merksemd omkring denne tene-
sta og kor viktig ho er når det gjeld å oppdage vald 
og overgrep mot barn.

Arbeide for betre tilgang til utdanning, fritid og 
kulturelle aktivitetar

Betre tilgang til tilpassa undervising og til eit godt 
skolemiljø

Barneombodet har i 2011 hatt tett kontakt med 
Kunnskapsdepartementet for å få til ei evaluering 
av korleis opplæringslova kapittel 9 a fungerer i 
praksis. Lovverket om arbeidsmiljø for barn i sko-
len er godt, men erfaring viser at praktiseringa av 
regelverket ikkje held mål. Barneombodet fekk 
for 2012 midlar frå Kunnskapsdepartementet til to 
og ei halv ny stilling for å intensivere arbeidet med 
det psykososiale skolemiljøet. Ombodet har no til-
sett to fagrådgivarar og éin medarbeidar i admi-
nistrasjonen i 60 prosent stilling.

Kunnskapsdepartementet føreslo i 2009 å 
delegere fullmakt til å utvise elevar for ein heil dag 
til lærarane. Barneombodet var kritisk til dette for-
slaget. I 2011 trekte departementet forslaget til-
bake. 

Betre kunst- og kulturtilbod for barn

Barneombodet har vore i kontakt med kulturmi-
nisteren og etterlyst at Kulturdepartementet syter 
for ein betre heilskapstanke og eit større over-
siktsbilete over kunst- og kulturområdet for barn 
og unge. Det har vore eit tilbakevendande tema 
gjennom arbeidet Barneombodet har gjort, og 
innspela Barneombodet har fått. Barneombodet 
gav i 2011 innspel til Enger-utvalet, som er sett 
ned for å gå gjennom kulturpolitikken i Noreg. 
Barneombodet ønskte eit sterkt barneperspektiv 
hos utvalet.

Arbeide for at barn får spesielle forsvarstiltak

Utlendingsfeltet

Gjennom året fekk Barneombodet fleire meldin-
gar om barn som blei buande i asylmottak i 
mange år, og som ikkje blei busette i kommunar 
fordi dei berre fekk avgrensa opphaldsløyve på 
bakgrunn av fare for kjønnslemlesting. Ombodet 
vende seg både til UDI, IMDi, Justisdepartemen-
tet og BLD om denne praksisen, og praksisen blei 
endra slik at desse barna og familiane deira no blir 
busette i kommunar. 

I 2010 sende Barneombodet brev til Forsvars-
departementet med kritiske merknader om delta-
kinga frå eit afghansk fotballag i Norway Cup. 
Ombodet meinte at tryggleiken til barna blei sett i 
fare mellom anna på grunn av måten Forsvaret 
handsama bilete av barna på.  

Ombodet har tidlegare gjort Justis- og 
beredskapsdepartementet merksam på saker 
der barn utan avklara ID slit med å få stats-
borgarskap. Statsborgarforskrifta er no endra 
slik at fleire barn med uavklara ID får norsk 
statsborgarskap.

Barneombodet har òg vore kritisk til at regje-
ringa har oppretta eit nytt omsorgssenter for eins-
lege mindreårige asylsøkjarar i Kabul.

Barn i konflikt med lova

Barneombodet har arbeidd aktivt for at tilhøva 
skal bli betre for barn i konflikt med lova. Stortin-
get vedtok i 2011 ein ny straffereaksjon kalla ung-
domsstraff. Samtidig blei det innført endringar i 
straffeprosesslova som skjerper vilkåra for bruk 
av arrest og varetekt overfor barn.

Det er likevel mange uavklara spørsmål når 
det gjeld barn i konflikt med lova. Blant desse er 
tidsperspektivet på opprettinga av eigne barne-
avdelingar, barnevernets rolle og retningslinjer 

for fengsel som har barn som innsette. Ombodet 
arbeider vidare med desse spørsmåla i 2012. 

Menneskehandel

I 2011 har Barneombodet delteke på den interna-
sjonale konferansen om menneskehandel med 
barn i regi av Austersjørådet og bidrege med inns-
pel til UNICEF Innocenti sin rapport Child Traffic-
king in the Nordic Countries: Rethinking strategies 
and national responses. Basert på førespurnader til 
kontoret gjennom fleire år har Barneombodet i 
2011 sett i gang eit arbeid for å sjå på ulike sider 
ved hjelpetilbodet til barn som kan vere offer for 
menneskehandel. Dette arbeidet, som mellom 
anna byggjer på innsyn i enkeltsaker, held fram i 
2012.

Arbeide for å vidareutvikle og styrkje det 
internasjonale engasjementet hos Barneombodet

Barneombodet engasjerte seg spesielt i spørsmå-
let om oppretting av barneombod i Armenia i 
2011. Ein delegasjon frå parlamentet var på studie-
besøk i Noreg, og Barneombodet var på gjenbe-
søk i Armenia for å informere om organisasjonen 
og diskutere moglege løysingar for ein armensk 
modell. Barneombodet tek ofte imot delegasjonar 
frå andre land som ønskjer informasjon om verk-
semda til ombodet. I 2011 tok Barneombodet, i til-
legg til Armenia, imot delegasjonar frå Kasakh-
stan, Georgia, Guatemala, Namibia, Tyskland, 
Japan, Danmark, Sverige, Russland, Vietnam, 
Litauen og Sør-Afrika. Barneombodet hadde òg 
besøk av fleire utanlandske journalistar og forska-

rar som ønskte å intervjue ombodet om ulike pro-
blemstillingar som opptek det. 

Strategiar og tiltak for 2013 

Barneombodet vil i 2013 arbeide for at barns ret-
tar på alle samfunnsområde blir varetekne. Barne-
ombodet vil særskilt arbeide for at styresmaktene 
rettar seg etter anbefalingane frå FNs komité for 
barns rettar. Ein vil òg arbeide for at Barne-
ombodet blir betre kjent i barnebefolkninga. Bar-
neombodet vil framleis setje søkjelyset på skole-
miljøet og arbeide aktivt med å følgje opp for-
betringsforslaga som ombodet kom med i 2012. 

Hovudstrategiane til Barneombodet vil vere: 
– høyringsutsegner ved lovendringar som har 

verknad for barn og unge
– direkte kommunikasjon med barn og unge og 

vidareformidling av deira synspunkt og anbefa-
lingar, og arbeid for å auke deltakinga frå barn 
og unge i samfunnet generelt 

– å gjere Barneombodet betre kjent blant barn 
og unge og hente inn deira synspunkt på kor-
leis barnsrettar blir varetekne i samfunnet 

– informasjonsverksemd om barns rettar gjen-
nom føredragsverksemd og i ulike medium 

– rådgiving og informasjon til personar som tek 
direkte kontakt med Barneombodet 

Post 01 Driftsutgifter

Løyvinga skal dekkje lønn til tilsette og andre 
driftsutgifter ved Barneombodet.

Departementet føreslår ei samla løyving på 
13,6 mill. kroner i 2013. 

Kap. 852 Adopsjonsstønad

Post 70 Tilskot til foreldre som adopterer 
barn frå utlandet, overslagsløyving

Stønad til adoptivforeldre som har adoptert barn frå 
utlandet

Stønaden til foreldre som adopterer barn frå utlan-
det, var i 2011 på 42 560 kroner per barn. Barne-, 

ungdoms- og familiedirektoratet (Bufdir), som for-
valtar stønadsordninga, tok imot 280 søknader om 
adopsjonsstønad, mot 344 søknader i 2010. 304 
adopsjonar er formidla i 2011.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

70 Tilskot til foreldre som adopterer barn frå utlandet, 
overslagsløyving 11 828 15 358 15 865

Sum kap. 0852 11 828 15 358 15 865

Om tildelinga av eingongsstønad

Eingongsstønad ved adopsjon av barn frå utlandet 
blei innført i 1992 for å motverke ei ujamn sosial 
fordeling av adopsjonar knytt til foreldras øko-
nomi på grunn av dei høge kostnadene ved adop-
sjon frå utlandet.

Stønaden blir ytt adoptivforeldre som på føre-
hand har fått samtykke av norske adopsjonssty-
resmakter til å adoptere barn frå utlandet. Adop-
sjonen må anten vere gjennomført i Noreg, eller 
han må vere gjennomført i utlandet og registrert i 
det sentrale adopsjonsregisteret i Bufdir. Direkto-
ratet skal ha motteke rette dokument frå opphavs-
landet til barnet før dei kan handsame søknaden. 
Eit vilkår for stønad er at adoptivforeldra faktisk 

var busette i Noreg da dei fekk barnet i si omsorg, 
og da adopsjonen blei gjennomført eller registrert 
her i Noreg. I spesielle tilfelle vil det på bakgrunn 
av forhold i opphavslandet ta lang tid å få adopsjo-
nen registrert i Noreg. Foreldra kan likevel få ein-
gongsstønad dersom barnet har kome til Noreg 
med sikte på adopsjon og adoptivforeldra faktisk 
var busette her i landet da dei fekk barnet i si 
omsorg.

Stønaden til foreldre som adopterer barn frå 
utlandet, er i 2012 på 43 880 kr per barn. I 2013 
aukar stønaden til 45 330 kr per barn, tilsvarande 
prisjustering. 

Departementet føreslår ei løyving på 15,9 mill. 
kroner i 2013.

Kap. 853 Fylkesnemndene for barnevern og sosiale saker

Status for verksemda

Fylkesnemndene for barnevern og sosiale saker 
har vedtaksrett i dei såkalla tvangssakene i barne-
vernlova, sosialtenestelova og smittevernlova. 
Over 90 prosent av sakene er saker etter barne-
vernlova. Resultatrapport, strategiar og tiltak for 
fylkesnemndene er omtalte i programkategori 
11.00 Administrasjon, under delmål 1.2: Effektiv 
organisering og drift av tilknytte verksemder.

Likestilling

Per desember 2011 var det 106 tilsette i fylkes-
nemndene. Av desse var 75 prosent kvinner. 36 av 
61 fylkesnemndsleiarar var kvinner.

Post 01 Driftsutgifter

Løyvinga dekkjer lønnsutgifter og andre driftsut-
gifter mellom anna knytte til opplæring, drift, leige 

av lokale og kjøp av varer og tenester i dei 12 fyl-
kesnemndene for barnevern og sosiale saker. Løy-
vinga dekkjer òg utgifter til lønn og andre driftsut-
gifter i sentraladministrasjonen for fylkesnemn-
dene. Om lag ein tredel av løyvinga på posten blir 
nytta til saksutgifter i nemndene.

BLD føreslår å auke løyvinga til fylkesnemn-
dene med 20 mill. kroner. Midlane skal nyttast til 
å styrkje sakshandsamingskapasiteten og den 
administrative styringa av verksemda. Målet med 
å auke løyvinga er å redusere restansane og saks-
handsamingstida.

Departementet viser òg til at regjeringa fore-
slår å auke løyvinga på kap. 470 post 70 Fri sakfør-
sel på Justis- og beredskapsdepartementets bud-
sjett med 20 mill. kroner.

Departementet føreslår ei løyving på 162,5 
mill. kroner i 2013. 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 132 730 137 448 162 500

Sum kap. 0853 132 730 137 448 162 500

Kap. 854 Tiltak i barne- og ungdomsvernet

Post 21 Spesielle driftsutgifter,  
kan nyttast under post 71 

Posten dekkjer utgifter til ulike førebyggjande til-
tak, mellom anna kjøp av tenester innanfor utvik-
ling og implementering av nye metodar i barne-
vernet, adopsjon, arbeid retta mot barn av rusmis-
brukande og psykisk sjuke, familieråd og 
liknande tiltak. Posten dekkjer òg kostnader til 
konferansar, tilsynsopplæring, informasjon, kom-
petanseutvikling i kommunane, anskaffingar på 
forskingsfeltet, refusjon av barnevernutgifter på 
Svalbard og internasjonale plikter. Posten blir òg 
nytta til drift av Barnesakkunnig kommisjon og 
Barnevernets tvisteløysingsnemnd. 

Departementet føreslår å redusere løyvinga 
med 0,6 mill. kroner som følgje av at enkelte tiltak 
blir avslutta i 2012. 

Departementet føreslår å flytte 15,4 mill. kro-
ner til kap. 854, post 50; 19,3 mill. kroner til kap. 
854, post 61; 11,2 mill. kroner til kap. 854, post 71 
og 0,5 mill. kroner til 857, post 21. Flyttinga påver-
kar ikkje bruken av midlane, men gjer postbruken 
korrekt.

Departementet føreslår å flytte 3,9 mill. kroner 
til kap. 855, post 01 til finansiering av tilrettelagde 
butilbod til unge under 18 år som er utsette for 
tvangsekteskap. Tilbodet er ein del av det statlege 
barnevernet og bør finansierast over driftskapit-
let. 

Regjeringa har satsa på å styrkje det kommu-
nale barnevernet kraftig. I samband med satsinga 

er det òg sett av midlar til kompetansehevande til-
tak, tilsyn og administrasjon av ordninga. Depar-
tementet føreslår å setje av 40 mill. kroner til 
dette. 

Departementet føreslår ei løyving på 70,8 mill. 
kroner i 2013.

Post 50 Forsking og utvikling

Løyvinga på posten blir nytta av Noregs forskings-
råd til forskingsprogrammet Velferd, arbeidsliv og 
migrasjon (VAM). Departementet føreslår å samle 
løyvinga til Noregs forskingsråd på barne- og ung-
domsfeltet til ein post. Departementet føreslår der-
for å flytte 4,6 mill kroner til posten frå kap. 857 
post 50. Løyvinga vil dekke både barnevernområ-
det og den generelle barne- og ungdomspolitikken.

Posten blir òg nytta til finansiering av ulike 
program og prosjekt som er utvikla i samarbeid 
mellom departementet og høgskolar og universi-
tet innanfor barnevernsutdanningane, mellom 
anna Nattergalen, rettleidd praksis av nyutdanna i 
barnevernet og vidareutdanning i eit kultursensi-
tivt barnevern.

Løyvinga dekkjer òg ei overføring til Sametin-
get for deira arbeid med barnevern. 

Departementet føreslår å flytte 15,4 mill. kro-
ner frå kap. 854, post 21 Spesielle driftsutgifter til 
posten. Flyttinga påverkar ikkje bruken av mid-
lane, men gjer postbruken korrekt.

Departementet føreslår ei løyving på 25,3 mill. 
kroner i 2013.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, kan nyttast under post 71 77 947 79 048 70 773

50 Forsking og utvikling 5 000 5 155 25 274

60 Kommunalt barnevern 231 813 290 460 464 755

61 Utvikling i kommunane 26 446

65 Refusjon av kommunale utgifter til barneverntiltak 
knytte til einslege mindreårige asylsøkjarar og 
flyktningar, overslagsløyving 714 113 539 000 1 100 000

71 Utvikling og opplysningsarbeid mv., kan nyttast 
under post 21 25 366 24 535 31 555

72 Tilskot til forsking og utvikling i barnevernet 11 615 50 575 57 444

Sum kap. 0854 1 065 854 988 773 1 776 247

Post 60 Tilskot til kommunalt barnevern

Mål

Løyvinga skal dekkje særskilt tilskot til kommu-
nane for å styrkje det kommunale barnevernet. 

Tildelingskriterium

Løyvinga blir fordelt av fylkesmennene etter søk-
nad frå kommunane. Hovuddelen av denne løy-
vinga skal gå til nye stillingar, men det vil òg vere 
mogleg å søkje om midlar til enkelte andre tiltak, 
til dømes kompetansetiltak, som styrkjer barne-
vernet lokalt.

Oppfølging og kontroll

Løyvingar og tilskot frå denne posten blir kontrol-
lerte gjennom kommunanes rapportering til 
fylkesmannen.

Budsjettforslag for 2013

Departementet føreslår å auke løyvinga med 165 
mill. kroner for å dekkje utgifter i kommunane til 
nye stillingar i barnevernet. For 2013 kan delar av 
midlane nyttast til kompetanse- og samhandlings-
tiltak i kommunane. Regjeringa føreset at fleire 
barn som treng hjelp kan få hjelp lokalt som følgje 
av den store satsinga på barnevernet gjennom 
øyremerking, samstundes som dei frie inntektene 
til kommunane er auka.

Departementet føreslår ei løyving på 464,8 
mill. kroner i 2013. 

Post 61 Utvikling i kommunane

Posten dekkjer tilskot til prosjekt og program i 
regi av kommunar og fylkeskommunar. Prisen til 
Årets barne- og ungdomskommune er òg løyvd over 
posten. Nokre mottakarar får ei øyremerkt løy-
ving i 2013.

Mål

Midlane skal nyttast til prosjekt og tiltak for å 
betre samarbeidet mellom dei enkelte aktørane 
og utvikle tenestene i barne- og ungdomsvernet. 
Løyvinga blir retta inn mot kommunar som driv 
utviklingsarbeid, førebyggjande arbeid og arbeid 
som skal hindre problemutvikling, ekskludering 
og marginalisering av barn og unge.

Kriterium for tildeling

Noka av løyvinga blir fordelt i tråd med avtaler 
som er inngått mellom departementet og aktuelle 
kommunar i oppfølginga av følgjande prosjekt; 
Kommunane i Losprosjektetet, Alarmtelefonen for 
barn og unge til Kristiansand kommune og til 
Kristiansand kommune for eit forsøk i akuttene-
sta. Tilskot til kommunane i modellkommunepro-
sjektet blir fordelte av Bufdir. 

Noko av løyvinga blir fordelt etter søknader frå 
kommunar og fylkeskommunar i tråd med utly-
sing av prosjektmidlar. Prosjektmidlar blir kunn-
gjort ut på nettstaden til departementet og/eller 
Bufdir. 

Oppfølging og kontroll

Departementet og direktoratet har ansvar for å 
følgje opp at tilskot til prosjekt blir nytta etter føre-
setnadane. Krava til rapportering er presiserte i 
det enkelte tilskotsbrevet.

Budsjettforslag 2013

Departementet føreslår å flytte 19,3 mill. kroner 
frå kap. 854, post 21; 1,9 mill. kroner frå kap. 854, 
post 71; 0,3 mill. kroner frå kap. 857, post 21 og 5 
mill. kroner frå kap. 857 post 71 til posten. Flyt-
tinga påverkar ikkje bruken av midlane, men gjer 
postbruken korrekt. Departementet føreslår ei 
samla løyving på 26,4 mill. kroner på posten.

Departementet føreslår ei løyving på 26,4 mill. 
kroner.

Post 65 Refusjon av kommunale utgifter  
til barnevernstiltak knytte til einslege 
mindreårige asylsøkjarar og flyktningar, 
overslagsløyving

Mål

Løyvinga skal dekkje statsrefusjon for kommu-
nale utgifter til barnevernstiltak. Mange bu- og 
omsorgstiltak for einslege mindreårige asylsøkja-
rar er kommunale tiltak som blir drifta av kom-
munane i samband med busetjing (til dømes 
bukollektiv). Bufetat har ansvaret for å gi rettlei-
ing til kommunane ved val av butiltak med meir. 
Dersom utgiftene til bu- og omsorgstiltak med 
stønad og oppfølging er høgare enn den kommu-
nale eigendelen, skal utgiftene refunderast av sta-
ten. Bufetat har ansvaret for å administrere refu-
sjonsordninga.

Kriterium for tildeling

Kommunane blir omfatta av ordninga dersom dei 
set i verk barnevernstiltak for einslege mindreå-
rige asylsøkjarar og flyktningar. Etter fullmakt frå 
BLD er det Bufetat som betaler ut refusjon til 
kommunane, jf. Rundskriv om statsrefusjon for 
kommunale barnevernsutgifter for enslige mindreå-
rige asylsøkere og flyktninger (Q-05/2004).

Oppfølging og kontroll

BLD har tilgang til å setje i verk kontroll med at 
midlane blir nytta etter føresetnadene for løy-
vinga, jf. bevilgningsreglementet § 10.

Budsjettforslag 2013

Det er føreslått å auke eigendelen frå 15 043 kro-
ner per månad i 2012 til 15 524 kroner per månad, 
tilsvarande prisjustering. Ein forventar at det blir 
utbetalt refusjon for om lag 1 715 barn i 2013, mot 
1 531 barn i 2012. Departementet føreslår ei samla 
løyving på 1 100 mill. kroner i 2013. Dette er ei 
nominell auke på 561 mill. kroner frå saldert bud-
sjett for 2012. Utgiftene på posten har auka svært 
mykje dei siste åra. Årsakene til dette er mellom 
anna at fleire barn er omfatta av ordninga, og at 
dei enkelte tiltaka kostar meir enn tidlegare. Eins-
lege mindreårige er ei svært heterogen gruppe 
barn, og tiltaka må tilpassast behovet til den 
enkelte. Bufdir, som forvaltar ordninga, har sett i 
gang arbeid med å utvikle rutinar for å få betre 
kontroll med refusjonsutbetalingane.

Departementet føreslår ei løyving på 1 100 
mill. kroner i 2013.

Post 71 Utvikling og opplysingsarbeid o.a., 
kan nyttast under post 21

Målet for løyvinga er eit betre barne- og ungdoms-
vern. Løyvinga på posten blir nytta til dei to til-
skotsordningane Tilskot til organisasjonar i barne- 
og ungdomsvernet og Tilskot til utviklings- og sam-
handlingsprosjekt i barne- og ungdomsvernet. I til-
legg får nokre enkeltmottakarar ei øyremerkt løy-
ving frå posten, sjå tabellen under. Prisen til Årets
forbilde blir òg tildelt frå posten. 

Tilskot til organisasjonar i barne- og 
ungdomsvernet

Mål

Ordninga skal stimulere brukar- og interesseorga-
nisasjonar til å engasjere seg og vise medansvar 

for utsette barn og unge og familiane deira. Ord-
ninga blir i hovudsaka retta inn mot organisasjo-
nar og aktørar som arbeider med spørsmål knytt 
til barne- og ungdomsvernet. 

Departementet vil innhente rapportar og 
annan dokumentasjon på at målet med tilskotet er 
nådd. 

Kriterium for tildeling

Det skal i handsaminga leggjast vekt på korleis 
organisasjonen gjennom sin arbeidsmåte, kunn-
skap og nettverk utfyller arbeidet til andre rele-
vante aktørar i barne- og ungdomsvernet. Det vil 
bli lagt vekt på om organisasjonane har landsdek-
kjande verkefelt. For brukarorganisasjonar vil 
legitimitet i eiga målgruppe vere eit viktig ele-
ment. 

Departementet vil utarbeide nærmare ret-
ningslinjer for ordninga.

Oppfølging og kontroll

Departementet har ansvar for å følgje opp at til-
skotsmidlar blir nytta etter føresetnadane. Til-
skotsmottakaren må sende inn rekneskap og rap-
port som viser at midlane er brukte i samsvar med 
vilkåra for tilskotet. Departementet vil vurdere 
evaluering av tilskotsordninga i samsvar med 
regelverk for økonomistyring i staten.  

Tilskot til utviklings- og samhandlingsprosjekt i 
barne- og ungdomsvernet

Mål

Målet for ordninga er å førebyggje problemutvik-
ling og medverke til at utsette barn og unge får 
betre hjelp gjennom kunnskapsutvikling, spreiing 
av informasjon og utprøving av modellar og sam-
handlingsprosjekt. Tiltaka skal byggje opp om dei 
måla og planane departementet har for utsette 
barn og unge, og bidra i den totale utviklinga.

Tilskotsordninga kan òg nyttast til tiltak innan-
for oppfølging av handlingsplanar på området. Det 
blir mellom anna gitt tilskot til tiltak i Handlings-
plan mot tvangsekteskap og kjønnslemlesting. Det 
kan vere aktuelt å lyse ut midlar til tiltak innanfor 
Handlingsplan mot vald i nære relasjonar. 

Departementet vil innhente rapportar og 
annan dokumentasjon på at målet med tiltaket er 
nådd. 

Kriterium for tildeling

Potensielle tilskotsmottakarar er organisasjonar 
som arbeider med eller har grenseflatar mot 
barne- og ungdomsvernet. Tiltak som får støtte 
skal vere eit supplement til styresmaktenes anna 
arbeid i utviklinga av eit betre barne- og ungdoms-
vern. 

Det vil bli lagt vekt på søkaren si erfaring, 
kompetanse og gjennomføringsevne. Det vil òg bli 
lagt vekt på søkaren sin generelle kjennskap til 
fagfeltet og kjennskap til aktuelle problemstillin-
gar i barne- og ungdomsvernet. 

Tiltak vil bli vurdert utifrå korleis tiltaket vil 
påverke innsatsen frå andre aktørar på same felt.

For tiltak i handlingsplanane som er nemnde 
over, vil det vere særskilde kriterium for tildeling. 
Desse vil bli kunngjorde for seg.

Oppfølging og kontroll

Departementet har ansvar for å følgje opp at til-
skotsmidlar blir nytta etter føresetnadane gjen-

nom rapportering og rekneskap. Departementet 
vil vurdere evaluering av tilskotsordninga i sam-
svar med regelverk for økonomistyring i staten.

Budsjettforslag 2013

Departementet føreslår å flytte 11,2 mill. kroner 
frå kap. 854, post 21 til denne posten. Departe-
mentet føreslår vidare å flytte 1,9 mill. kroner til 
kap. 854, post 61 frå denne posten. Flyttinga 
påverkar ikkje bruken av midlar, men gjer post-
bruken korrekt. Departementet føreslår vidare å 
flytte 0,7 mill. kroner til kap. 857, post 71 og 1,9 
mill. kroner til kap. 854, post 72. i samband med 
interne flyttingar. Vidare er posten foreslått redu-
sert med 0,5 mill. kroner i samband med at 
enkelte tiltak blir avsluta i 2012. 

Departementet føreslår ei løyving på 31,6 mill. 
kroner i 2013.

Tabell 3.22 Øyremerka mottakarar

Mottakar Formål

Kommunanes Sentralforbund (KS) Effektiviseringsnettverka i barnevernet og andre 
prosjekt utarbeidd i samarbeid med departementet 
på bakgrunn av samarbeidsavtala mellom KS og 
departementet

Norsk Psykologforening Støtte til sakkunnig opplæring

Barneeininga i Austersjøområdet Nasjonalt bidrag

Nasjonalt kunnskapssenter om vold og  
traumatisk stress

Driftsstønad

Regionsenter for barn og unges psykiske  
helse, Helse Aust og Sør

Driftsstønad til sped- og småbarnsnettverket 

Inoradopt Autorisert adopsjonsorganisasjon

Verdens barn Autorisert adopsjonsorganisasjon

Adopsjonsforum Autorisert adopsjonsorganisasjon

Psykisk helsevern Levanger Felles døgnbasert akuttilbod for Barne- og ung-
domspsykiatrien og Bufetat, og å utvikle ein felles 
utgreiingsmal for akuttsakar

Post 72 Tilskot til forsking og utvikling i 
barnevernet 

Størstedelen av løyvinga dekkjer departementets 
tilskot til Atferdssenteret. Midlane blir nytta til 
forsking og utvikling på nye metodar retta mot 
barn og unge med alvorlege åtferdsvanskar og 
implementering av desse. Senteret skal òg gjere 
kunnskapen tilgjengeleg for praksisfeltet. Atferds-
senteret har fått eit nasjonalt ansvar for dette. Til-
skotet blir forvalta av Bufdir i samarbeid med 
andre løyvande styresmakter, og Bufdir utarbei-
der eit felles tilskotsbrev. Tilskotsbrevet presise-
rer krava til resultat og rapportering.

Løyvinga dekkjer òg departementets tilskot til 
det noverande Barnevernets utviklingssenter i 
Midt-Noreg og dei regionale kunnskapssentera 
for barn og unge (RKBU Nord og RKBU Vest). 
RKBU har i oppgåve å utvikle, kvalitetssikre og 
forvalte vitskapleg, praksisnær og tverrfagleg 
kunnskap og kompetanse innanfor arbeid med 
barn og unges psykiske helse og barnevern. Dei 
skal òg leggje til rette for at slik kunnskap er til-
gjengelig. Bufdir forvaltar midlane på vegne av 
departementet, og Helsedirektoratet koordinerer 
arbeidet med tilskotsbrev. Barnevernets utvi-

klingssenter har berre barnevernet som mål-
gruppe. Ved årsskiftet 2012/2013 er det planar om 
å slå saman Barnevernets utviklingssenter i Midt-
Noreg med Regionsenter for barn og unges psy-
kiske helse i Midt-Noreg til eit samla Regionalt 
kunnskapssenter for barn og unge (RKBU Midt). 
Med den føresetnaden at samanslåinga blir sett i 
verk, vil tildelinga av midlar i 2013 gå til RKBU 
Midt.

Departementet føreslår å føre vidare flytting 
av 1,3 mill. kroner frå kap. 855, post 21, som er 
omtalt i revidert nasjonalbudsjett for 2012. Flyt-
tinga gjaldt manglande prisjustering da midlane 
blei flytta til kap. 854, post 72 i 2012.

Ved tidlegare samanslåingar av utviklingssen-
tera i barnevernet og regionsentera for barn og 
unges psykiske helse i region nord og vest har til-
skotet frå Barne-, likestillings- og inkluderingsde-
partementet blitt auka. Departementet er innstilt 
på å følgje same praksis for region midt. Departe-
mentet føreslår derfor å auke løyvinga på denne 
posten med 1,9 mill. kroner, mot ein tilsvarande 
reduksjon på kap. 854, post 71.

Departementet føreslår ei løyving på 57,4 mill. 
kroner i 2013.

Kap. 3854 Tiltak i barne- og ungdomsvernet

Kap. 855 Statleg forvalting av barnevernet

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

18 Refusjon av sykepengar 107

Sum kap. 3854 107

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter, kan nyttast under post 22 og post 60 3 482 469 3 433 510 3 685 960

21 Spesielle driftsutgifter 63 950 27 118 19 113

22 Kjøp av private barnevernstenester,  
kan nyttast under post 01 1 629 480 1 612 824 1 666 047

45 Større nyanskaffingar og vedlikehald,  
kan overførast 33 571 67 955

60 Tilskot til kommunane, kan nyttast under post 01 279 499 180 297 186 067

Sum kap. 0855 5 488 969 5 321 704 5 557 187

Post 01 Driftsutgifter, kan nyttast under  
post 22 og post 60

Posten omfattar mellom anna lønnsutgifter, utgif-
ter til leige og drift av lokale, utgifter til opplæring 
og andre utgifter til varer og tenester i det statlege 
regionale barnevernet. Posten dekkjer òg driftsut-
gifter ved statlege barnevernsinstitusjonar og drift 
av andre statlege barnevernstiltak. 

Departementet føreslår å flytte løyvinga på kap. 
855, post 45 til posten. 45-posten blei nytta til kjøp 
av bilar, innbu og utstyr til statlege barnevernsinsti-
tusjonar. Departementet meiner desse investerin-
gane er ein del av den regulære drifta av det stat-
lege barnevernet og ikkje investeringar av ein-
gongskarakter, og at det derfor er mest ryddig å 
nytte ein vanleg driftspost til slike innkjøp. Departe-
mentet føreslår å flytte 69,5 mill. kroner til posten. 

Departementet føreslår å flytte 3,9 mill. kroner til 
posten frå kap. 854, post 21 til finansiering av tilrette-
lagde butilbod til unge under 18 år som er utsette for 
tvangsekteskap. Tilbodet er ein del av det statlege 
barnevernet og bør finansierast over driftskapitlet. 

Eit forslag til nye reglar i barnevernlova om at 
barn som er utsette for menneskehandel, kan 
plasserast mellombels i institusjon utan samtykke, 
er vedteke av Stortinget. Departementet føreslår å 
auke løyvinga på posten med 1,5 mill. kroner til 
meirutgifter i 2013 som følgje av lovendringa. 
Departementet viser òg til omtale under kap. 572, 
post 60 Innbyggertilskudd for Kommunal- og regi-
onaldepartementet, der det er føreslått ein tilsva-
rande auke i løyvinga.

Stortinget vedtok i samband med revidert 
nasjonalbudsjett 2012 ein auke i løyvinga på pos-
ten med 50 mill. kroner. Regjeringa føreslår å føre 
vidare utgiftsnivået og føreslår derfor å auke løy-
vinga med 50 mill. kroner samanlikna med saldert 
budsjett for 2012. Dei samla budsjettrammane 
føreset gjennomføring av omstillingstiltak saman-
likna med revidert nasjonalbudsjett 2012. Etaten 
må leggje auka vekt på å redusere utgifter gjen-
nom effektiviseringstiltak. Dei administrative 
kostnadene skal reduserast. Regjeringa legg til 
grunn at det statlege barnevernet i liten grad skal 
finansiere ikkje-lovpålagte oppgåver. Delen barn 
med behov for plass i fosterheim har gjennom 
mange år auka meir enn for institusjon. Departe-
mentet føreset at denne utviklinga vil halde fram, 
sjølv om det er kommunane og fylkesnemnda som 
styrer inntak og val av tiltak i det statlege barne-
vernet. For å nytta ressursane best mogeleg er det 
er avgjerande å betre utnyttinga av kapasiteten i 
eige tiltaksapparat. I dette arbeidet skal det stat-
lige barnevernet framleis tilby tenester av høg 

kvalitet som er tilpassa barna sine behov. Høg kva-
litet betyr i denne samanheng òg god rettstryg-
gleik og medverknad for barn som må bli høyrt 
om sin eigen situasjon. Når barn blir høyrde om 
sin eigen situasjon, kan det vere med på å hindre 
utilsikta flyttingar i fosterheim og institusjon. 

Samla føreslår departementet ei løyving på 
posten på 3 686 mill. kroner i 2013.

Post 21 Spesielle driftsutgifter

Posten dekkjer i hovudsak utgifter til forsking, 
men òg utviklingstiltak, for å styrkje kvaliteten på 
barnevernets arbeid, slik at brukarane får eit 
betre tilbod.

Utvikling og drift av det nasjonale biblioteket 
for barnevern og familievern har vore løyvd over 
posten. Ettersom biblioteket no er permanent, 
føreslår departementet å flytte løyvinga til Bufdirs 
driftskapittel. Departementet føreslår å flytte 3,6 
mill. kroner til kap. 858, post 01. 

1,3 mill. kroner blei flytta til kap. 854, post 72 i 
samband med revidert nasjonalbudsjett for 2012. 
BLD føreslår å føre vidare denne flyttinga. Sjå 
omtale under kap. 854, post 72. 

Departementet føreslår å redusere posten 
med 4 mill. kroner for å finansiere prioriterte til-
tak i departementet. Midlane blei tidlegare nytta 
til ulike forskingsprosjekt i barnevernet. 

Departementet føreslår ei løyving på 19,1 mill. 
kroner i 2013.

Post 22 Kjøp av private barnevernstenester, 
kan nyttast under post 01

Posten dekkjer kjøp av private barnevernstiltak.
Departementet føreslår ei løyving på 1 666 

mill. kroner i 2013.

Post 45 Større nyanskaffingar og 
vedlikehald, kan overførast

Posten dekkjer større utstyrskjøp, mellom anna 
bilar til barnevernsinstitusjonar.

Departementet føreslår å flytte midlane som 
tidlegare har vore løyvde på posten, til kap. 855, 
post 01. Flyttinga inneber ikkje noka endring i 
bruken av midlane. Sjå omtale under kap. 855, 
post 01.

Post 60 Tilskot til kommunane, kan nyttast 
under post 01

Posten dekkjer overføringar til kommunane for 
refusjonar av utgifter som overstig satsen for kom-

munale eigendelar til forsterking av fosterheimar og 
nærmiljøbaserte tiltak. Refusjonane er regulerte i 
rundskriv om oppgåve- og ansvarsfordeling mellom 
kommunar og statlege barnevernsstyresmakter. 

Departementet føreslår ei løyving på 186,1 
mill. kroner i 2013.

Kap. 3855 Statleg forvalting av barnevernet

Post 01 Diverse inntekter

Størstedelen av inntektene på posten er eit resul-
tat av at kommunen skal dekkje ekstrautgifter 
som gjeld den einskilde bebuaren ved plassering i 
statlege tiltak, når utgiftene ikkje er knytte til til-
tak som er ein del av institusjonstilbodet. Dette er 
nærmare spesifisert i rundskriv Q-06/2007. I til-
legg blir tilfeldige inntekter rekneskapsførte på 
posten.

Inntektene vil vere lågare når ein nyttar min-
dre institusjon. Posten blei redusert i nysalde-
ringa i 2010 og 2011 og i revidert nasjonalbud-
sjett  for 2012 som følgje av sviktande inntekter, 
og utviklinga dei seinare åra viser at inntektskra-
vet på posten ikkje er nådd. Departementet føre-
slår derfor å redusere løyvinga på posten med 15 
mill. kroner tilsvarande det reduserte inntekts-
kravet frå revidert nasjonalbudsjett 2012. Depar-
tementet føreslår derfor ei løyving på 13,4 mill. 
kroner. 

Post 02 Barnetrygd

På posten er det budsjettert med barnetrygd for 
barn under omsorg av barnevernet. Utgifter mot-
svarande refusjonane blir rekneskapsførte på kap. 
855 Statleg forvalting av barnevernet.

Departementet føreslår ei løyving på 3,7 mill. 
kroner.

Post 60 Kommunale eigendelar

På posten er det budsjettert med kommunale 
eigendelar i samband med opphald i barneverns-
institusjonar, fosterheimar eller ved tiltak i hei-
men. Det blir føreslått å prisjustere kommunanes 
eigendelar for barn med tiltak i statleg barnevern 
frå inntil 35 390 kroner til inntil 36 523 kroner per 
barn per månad for tiltak i institusjon. For andre 
tiltak blir eigendelen prisjustert frå inntil 27 656 
kroner til inntil 28 541 kroner per barn per månad.

Departementet føreslår ei løyving på 928,1 
mill. kroner.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 20 127 27 497 13 404

02 Barnetrygd 3 488 3 585 3 703

15 Refusjon av arbeidstiltak 429

16 Refusjon av foreldrepengar 36 491

17 Refusjon lærlingar 74

18 Refusjon av sykepengar 99 588

60 Kommunale eigendelar 854 106 899 357 928 136

Sum kap. 3855 1 014 303 930 439 945 243

Barne-, likestillings- og inkluderingsdepartementet
Kap. 856 Barnevernets omsorgssenter for einslege mindreårige asylsøkjarar

Post 01 Driftsutgifter

Posten dekkjer utgifter til drift av omsorgssentera 
for barn og eventuelt til kjøp av plassar i private til-
tak. Han dekkjer òg utgifter til arbeidet med å 
busetje einslege mindreårige asylsøkjarar under 
15 år.

I saldert budsjett for 2012 dekte løyvinga 120 
plassar. Prognosane for talet på einslege mindre-
årige asylsøkjarar og flyktningar under 15 år tyder 
på at det i gjennomsnitt vil vere 70 barn i omsorgs-
sentera i 2013. Erfaringar viser at det er store svin-

gingar i framkomsttala og ein slik kapasitet gjer 
rom for svingingar i talet på barn i omsorgssentra 
gjennom året. Løyvinga for 2013 skal finansiere 89 
plassar. For å redusere talet på plassar og unngå 
at staten driftar fleire plassar enn nødvendig, føre-
slår regjeringa å leggje ned Skiptvedt omsorgs-
senter. Dette tilsvarar ei nedskalering av kapasite-
ten til 89 plassar. 

Departementet føreslår å redusere løyvinga 
reelt med 54,5 mill. kroner i 2013 og foreslår ei 
løyving på 197,7 mill. kroner i 2013.

Kap. 3856 Barnevernets omsorgssenter for einslege mindreårige asylsøkjarar

Post 04 Refusjon av ODA-godkjende utgifter

Nokre innanlandske utgifter knytte til mottak av 
asylsøkjarar og flyktningar kan godkjennast som 
offisiell utviklingshjelp etter statistikkdirektivet til 
OECD/DAC (Development Assistance Centre). 
Departementet føreslår at 104,874 mill. kroner av 
utgiftene på kap. 856, post 01 blir rapporterte inn 
som utviklingshjelp, jf. kap. 167 Flyktningstiltak i 

Norge godkjent som utviklingshjelp (ODA), post 
21 Spesielle driftsutgifter, på budsjettet til Utan-
riksdepartementet. Tilsvarande beløp blir ført 
som inntekt på denne posten.

Departementet ventar at det i gjennomsnitt vil 
vere 70 barn under barnevernets omsorg i 2013. 

Departementet føreslår ei løyving på 104,9 
mill. kroner.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 322 564 243 214 197 703

Sum kap. 0856 322 564 243 214 197 703

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 885

04 Refusjon av ODA-godkjende utgifter 178 858 173 160 104 874

16 Refusjon av foreldrepengar 4 631

17 Refusjon lærlingar 6

18 Refusjon av sykepengar 10 520

Sum kap. 3856 194 900 173 160 104 874

Barne-, likestillings- og inkluderingsdepartementet
Kap. 857 Barne- og ungdomstiltak

Post 21 Spesielle driftsutgifter, kan nyttast 
under post 71

Posten vil bli nytta til utgifter i samband med kon-
feransar, informasjonsmateriell, utgreiingar, for-
sking, statistikk og anna som inngår i arbeidet 
med å betre oppvekstmiljøet for barn og ungdom. 
Det vil òg bli brukt midlar frå posten til samlingar, 
forsking, evaluering og anna i samband med ei 
satsing på ungdom som står utanfor opplæring og 
arbeidsliv (Losprosjektet).

Departementet føreslår å flytte 0,5 mill. kroner 
til posten frå kap. 854, post 21; 0,3 mill. kroner til 
kap. 854, post 61 og 0,8 mill. kroner til kap. 857, 
post 71.

Departementet føreslår ei løyving på 7,6 mill. 
kroner.

Post 50 Forsking

Departementet føreslår å samle løyvinga til 
Noregs forskingsråd på barne- og ungdomsfeltet i 
éin post. Departementet føreslår derfor å flytte 
løyvinga på posten til kap. 854, post 50.

Post 60 Barne- og ungdomstiltak i større 
bysamfunn, kan overførast

Mål

Posten blir nytta til tilskotsordninga Barne- og 
ungdomstiltak i større bysamfunn. Formålet er å 
bidra til å betre oppvekst- og levekåra i 23 bykom-
munar: Oslo (og åtte prioriterte bydelar), Bergen, 
Trondheim, Stavanger, Kristiansand, Tromsø, 

Drammen, Skien, Fredrikstad, Sandnes, Sarps-
borg, Bodø, Sandefjord, Larvik, Ålesund, Arendal, 
Porsgrunn, Haugesund, Tønsberg, Halden, Moss, 
Hamar og Gjøvik. 

Tildelingskriterium

Løyvinga har barn og ungdom som målgruppe. 
Ordninga er delt i éi satsing retta mot utsette 
barne- og ungdomsgrupper og éi satsing retta mot 
barn, ungdom og familiar råka av fattigdomspro-
blem. Barn og ungdom med innvandrarbakgrunn 
står overfor særskilde utfordringar, og arbeid og 
innsats som fremmar integrering, er høgt priori-
tert.

Departementet kan òg ta initiativ til å støtte 
enkelte prioriterte område. I tråd med Soria 
Moria-erklæringa vil tiltak i Groruddalen få sær-
leg prioritet. Departementet har utarbeidd eit eige 
rundskriv som regulerer ordninga. 

Oppfølging og kontroll

Oppfølging og kontroll skjer gjennom rapportering 
og rekneskap frå kommunane til departementet.

Budsjettforslag 2013

I samband med handsaming av Innst. 375 S 
(2011–2012), jf. Prop. 111 S (2011–2012), vedtok 
Stortinget ein auke i løyvinga til tilskotsordninga 
for barne- og ungdomstiltak i større bysamfunn på 
5 mill. kroner. Løyvinga blei motsvart med ein til-
svarande reduksjon på budsjettet til Kulturdepar-
tementet.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, kan nyttast under post 71 12 712 7 847 7 556

50 Forsking 4 300 4 433

60 Barne- og ungdomstiltak i større bysamfunn,  
kan overførast 53 164 57 493 64 333

70 Barne- og ungdomsorganisasjonar 100 585 108 740 112 328

71 Utviklingsarbeid, kan nyttast under post 21 4 050 7 124 3 809

79 Tilskot til internasjonalt ungdomssamarbeid mv., 
kan overførast 32 875 33 397 34 499

Sum kap. 0857 207 686 219 034 222 525

Barne-, likestillings- og inkluderingsdepartementet
Departementet føreslår å flytte midlane per-
manent. Departementet føreslår derfor å auke løy-
vinga på posten med 5 mill. kroner mot ein reduk-
sjon av kap. 314, post 79 Ymse kultur- og sam-
funnsformål med 2,9 mill. kroner; kap. 315, post 
79 Ymse frivillighetsformål med 1,35 mill. kroner 
og kap. 320, post 79 Til disposisjon med 750 000 
kroner på Kulturdepartementets budsjett. 

Departementet foreslår ei løyving på 64,3 mill. 
kroner.

Post 70 Barne- og ungdomsorganisasjonar

Mål 

Formålet er å leggje til rette for barn og ungdoms 
deltaking i barne- og ungdomsorganisasjonane. 
Dei frivillige organisasjonane er viktige aktørar i 
ungdomspolitikken, dei er sosiale møteplassar for 
barn og unge, og dei bidreg til å skape trygge og 
inkluderande oppvekstmiljø. Tilskotet skal stimu-
lere organisasjonane til engasjement og medan-
svar og sikre organisasjonane som arena for med-
verknad og demokrati.

Kriterium for tildeling

Forskrift om tilskudd til frivillige barne- og ung-
domsorganisasjoner av 29. november 2007 med 
endringar av 15. september 2009 blei gjeldande frå 
tilskotsåret 2010. Midlane blir forvalta av eit eige 
fordelingsutval med sekretariat i Bufdir. BLD er 
klageinstans for vedtak gjorde av Fordelingsutva-
let.

Også midlar til tilskotsordninga Mangfold og 
inkludering inngår i posten. Ordninga blir forvalta 
av Landsrådet for Norges barne- og ungdomsor-
ganisasjoner (LNU) og har eigne retningslinjer. 

LNU, Ungdom & Fritid og Unge funksjons-
hemmede kan søkje om driftstilskot til sitt nasjo-
nale arbeid. Dette tilskotet blir forvalta av Bufdir. 

Institutt for samfunnsforsking får tilskot frå 
posten til forsking om barne- og ungdomsorgani-
sasjonar. 

Oppfølging og kontroll

Krav til revisjon, rapport og kontroll av nasjonal 
grunnstønad er regulert av Forskrift om tilskudd 
til frivillige barne- og ungdomsorganisasjoner og 
instruks for Fordelingsutvalet. Andre tilskot som 
blir ytte gjennom denne posten, blir kontrollerte 
gjennom rapportering og rekneskap. 

Budsjettforslag 2013

Departementet føreslår ei løyving på 112,3 mill. 
kroner i 2013.

Post 71 Utviklingsarbeid, kan nyttast under 
post 21

Posten blir nytta til å støtte utviklingsarbeid som 
kan gi auka kunnskap og bidra til å styrkje opp-
vekstmiljøet for barn og ungdom. Løyvinga blir òg 
retta inn mot tiltak som skal motverke marginali-
sering blant barn og unge og sikre gode og trygge 
oppvekstvilkår. 

Delar av løyvinga på posten er øyremerkt til-
skot til Ferie for alle i regi av Røde Kors. Departe-
mentet vil òg handsame søknadar om tilskot frå 
Ungdom mot vold, Oslo Røde kors og Organisa-
sjonen BarneVakten.

Oppfølging og kontroll

Løyvingar og tilskot frå denne posten blir kontrol-
lerte gjennom rapportering og rekneskap.

Budsjettforslag 2013

Departementet føreslår å flytte løyvinga på 5 mill. 
kroner, som går til Losprosjektet, til kap. 854, post 
61. Vidare føreslår departementet å flytte 0,8 mill. 
kroner frå kap. 854, post 21 til posten for å sikre 
korrekt postbruk.

Departementet føreslår òg å flytte 0,7 mill. kro-
ner frå kap. 854, post 71 til posten. 

Departementet føreslår ei løyving på 3,8 mill. 
kroner i 2013.

Post 79 Tilskot til internasjonalt 
ungdomssamarbeid, o.a. kan overførast

Mål

Posten skal dekkje tiltak som stimulerer til inter-
nasjonalt samarbeid på barne- og ungdomsområ-
det. Målgruppene er frivillige barne- og ungdoms-
organisasjonar, enkeltpersonar og grupper av 
barn og ungdom, institusjonar som arbeider med 
barn og ungdom, og offentlege styresmakter 
lokalt, regionalt og nasjonalt.

Hovuddelen av posten blir nytta til Noregs 
bidrag til deltaking i EU-programmet Aktiv Ung-
dom, og til delar av kostnadene som er knytte til 
deltaking i EU-programma Sikrare Internett og 
DAPHNE III, som alle varer fram til 31. desember 
2013. 

Barne-, likestillings- og inkluderingsdepartementet
Posten dekkjer òg Noregs bidrag til Det euro-
peiske ungdomsfond i Europarådet og Noregs 
kostnader i samband med tiltak i regi av partnar-
skapet mellom Europarådet og Europakommisjo-
nen. 

Posten skal dessutan dekkje kostnader i sam-
band med samarbeidet om barne- og ungdomspo-
litikk i nærområda, særleg samarbeidet innanfor 
rammene av Noregs deltaking i Barentsrådet, 
mellom anna tilskot til drift av informasjons- og 
rettleiingskontoret (BYCO) i Murmansk. Noreg 
har formannskapet i Barentsrådet frå 15. oktober 
2011 og to år framover. Departementet har i 
denne perioden ansvaret for arbeidsgruppa om 
samarbeid på barne- og ungdomsområdet. Posten 
skal mellom anna dekkje tilskot til eit fleirnasjo-
nalt samarbeid i Barentsregionen, som blir for-
valta av Barentssekretariatet, og til tiltak i sam-
band ned formannskapet i Barentsrådet.

Posten kan òg nyttast til departementets delta-
king i mellomstatleg samarbeid om generell 
barne- og ungdomspolitikk.

Vidare får dei frivillige barne- og ungdomsor-
ganisasjonane grunnstøtte til sitt internasjonale 
arbeid. Landsrådet for Norges barne- og ung-
domsorganisasjoner (LNU), Ungdom & Fritid og 
Unge funksjonshemmede kan søkje om tilskot til 
sitt internasjonale arbeid.

Tildelingskriterium

Bidraga for deltaking i dei ulike EU-programma 
blir fastsette etter ein fordelingsnøkkel nedfelt i 
EØS-avtala. Storleiken på bidraget til Det euro-
peiske ungdomsfond blir fastsett av Ministerkomi-
teen i Europarådet. Tilskot til samarbeidet i nær-
områda og anna internasjonalt samarbeid blir fast-
sett av departementet ut frå gjeldande avtaler og 
prinsipp. Tilskotet til dei frivillige barne- og ung-
domsorganisasjonane blir forvalta av Fordelings-

utvalet etter kriterium som er fastsette i eiga for-
skrift. Søknader frå LNU, Ungdom & Fritid og 
Unge funksjonshemmede om tilskot til internasjo-
nalt arbeid blir handsama av Bufdir. 

Oppfølging og kontroll

Europarådets ungdomsdirektorat og Europarå-
dets revisjonsstyre kontrollerer Det europeiske 
ungdomsfond. Revisjonsretten i EU og EUs 
internrevisjon kontrollerer bruken av budsjett-
midlar til dei programma Noreg deltek i. Tilskotet 
til ungdomssamarbeid i Barentsregionen blir for-
valta av Barentssekretariatet i Kirkenes. Tilskotet 
departementet gir, blir følgt opp ved kontroll av 
rapport og rekneskap.

Bufdir og Fordelingsutvalet har ansvaret for 
oppfølging og kontroll av tilskotet til LNU, Unge 
funksjonshemmede, Ungdom og Fritid og tilsko-
tet til dei frivillige barne- og ungdomsorganisasjo-
nane.

Budsjettforslag 2013

Hovuddelen av løyvinga blir nytta til dei pliktene 
Noreg har gjennom internasjonale avtaler, spesielt 
EØS-avtala. Løyvinga skal dekkje kostnader til 
EUs ungdomsprogram, Aktiv Ungdom, som går 
fram til 31. desember 2013. Kor stor løyvinga blir, 
er mellom anna avhengig av Europaparlamentets 
budsjettvedtak og storleiken på den delen EFTA/
EØS-landa skal dekkje, og av eurokursen. I tillegg 
skal løyvinga dekkje Noregs plikter overfor Euro-
parådet på det ungdomspolitiske området, ho skal 
dekkje kostnader i samband med gjennomføringa 
av avtaler om samarbeidet i nærområda og kostna-
der til departementets internasjonale engasje-
ment på barne- og ungdomsområdet. 

Departementet føreslår ei løyving på 34,5 mill. 
kroner.

Kap. 858 Barne-, ungdoms- og familiedirektoratet

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter, kan nyttast under kap. 855 post 01 212 168 209 063 224 474

21 Spesielle driftsutgifter 4 706 28 472 19 082

22 Reguleringspremie til KLP og fylkeskommunale 
pensjonskassar 47 632 31 035 32 059

Sum kap. 0858 264 506 268 570 275 615

Barne-, likestillings- og inkluderingsdepartementet
Status for verksemda

Barne-, ungdoms- og familieetaten (Bufetat) 
består av éi sentral eining – Barne-, ungdoms og 
familiedirektoratet (Bufdir) – og fem regionkon-
tor. Bufdir er etatsleiar for Bufetat. Regionkontora 
har underliggjande utøvande einingar innanfor 
barnevern og familievern. Regionkontora hand-
samar òg søknader om førehandssamtykke om 
utanlandsadopsjon og søknader om innan-
landsadopsjon. Bufdir har ansvaret for fagleg, øko-
nomisk og administrativ styring, koordinering og 
utvikling av Bufetat. Direktoratet handsamar kla-
ger på saker der regionane er første instans.

Hovudoppgåva til etaten er å gi barn, unge og 
familiar som treng hjelp og støtte, tiltak med høg 
og riktig kvalitet i heile landet.

Ansvarsområda for etaten omfattar òg tiltak 
under desse budsjettkapitla:
– kap. 821 Busetjing av flyktningar og tiltak for 

innvandrarar
– kap. 840 Krisetiltak
– kap. 841 Samliv og konfliktløysing
– kap. 842 Familievern
– kap. 846 Forskings- og utgreiingsverksemd, til-

skot o.a.
– kap. 847 Tiltak for personar med nedsett funk-

sjonsevne
– kap. 852 Adopsjonsstønad
– kap. 854 Tiltak i barne- og ungdomsvernet
– kap. 855 Statleg forvalting av barnevernet
– kap. 856 Barnevernets omsorgssenter for eins-

lege mindreårige asylsøkjarar
– kap. 857 Barne- og ungdomstiltak
– kap. 859 EUs ungdomsprogram

Post 01 Driftsutgifter, kan nyttast under  
kap. 855 post 01

Løyvinga dekkjer lønnsutgifter og andre driftsut-
gifter i Bufdir, mellom anna knytte til opplæring, 
leige og drift av lokale og kjøp av varer og tenes-
ter. 

Løyvinga dekkjer òg implementering og utvik-
ling av foreldrerettleiingsprogrammet basert på 
ICDP (International Child Development Pro-
gram).

Departementet føreslår å flytte 3 mill. kroner 
til posten for å styrkje direktoratets arbeid med 
kjønnslikestilling frå kap. 847, post 50 til posten. 
Sjå òg omtale under kap. 847, post 50. 

Departementet føreslår å flytte 2 mill. kroner 
frå kap. 849, post 50 til posten. Sjå omtale under 
kap. 849, post 50. 

Departementet føreslår å flytte løyvinga til 
drift av nasjonalt bibliotek for barnevern og fami-
lievern frå kap. 855, post 21 til posten. Sjå òg 
omtale under kap. 855, post 21.

Departementet føreslår ei løyving på 224,5 
mill. kroner.

Post 21 Spesielle driftsutgifter

Løyvinga dekkjer utgifter til forsking og utvi-
klingstiltak og utbetalingar av godtgjering for 
medlemmene i Fordelingsutvalet.

Delar av løyvinga skal dekkje utvikling av eit 
nytt fag- og rapporteringssystem for Bufetat 
(BIRK). Prosjektplanen tilseier at utgiftene til pro-
sjektet blir fordelte over ein periode fram til 2014. 
Løyvinga i 2102 til BIRK var på 24 mill. kroner. 
Departementet føreslår å redusere løyvinga til 
BIRK i 2013 med 10 mill. kroner. Løyvinga står i 
høve til forventa forbruk til prosjektet i 2013.

Departementet føreslår ei løyving på 19,1 mill. 
kroner i 2013.

Post 22 Reguleringspremie til KLP og 
fylkeskommunale pensjonskassar

Posten skal dekkje reguleringspremie til KLP og 
fylkeskommunale pensjonskassar. 

Departementet føreslår ei løyving på 32,1 mill. 
kroner i 2013.

Kap. 3858 Barne-, ungdoms- og familiedirektoratet

Post 01 Diverse inntekter

Inntektene skriv seg frå ulike prosjekt og tiltak. 
Inntektene er knytte til eigendelar i samband med 
deltaking i Hva med oss? og inntekter i samband 

med andre samlivstiltak. Kor store desse inntek-
tene er, varierer frå år til år.

Departementet føreslår ei løyving på 433 000 
kroner i 2013. 

Kap. 859 EUs ungdomsprogram

Post 01 Driftsutgifter, kan overførast

Posten dekkjer løn og utgifter til varer og tenester 
ved det nasjonale kontoret som forvaltar program-
met. Ein må sjå løyvinga i samanheng med kap. 
3859 EUs Ungdomsprogram, som omhandlar 
Europakommisjonens bidrag til drift av det nasjo-

nale kontoret og Eurodesk. Nettokostnaden på 
posten etter frådrag for inntektene under kap. 
3859 er Noregs nasjonale del av drifta av det nasjo-
nale kontoret for EU-programmet Aktiv Ungdom.

Departementet føreslår ei løyving på 7,7 mill. 
kroner i 2013.

Kap. 3859 EUs ungdomsprogram

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 6 854 433 433

15 Refusjon av arbeidstiltak 35

16 Refusjon av foreldrepengar 1 735

17 Refusjon lærlingar 74

18 Refusjon av sykepengar 2 462

Sum kap. 3858 11 160 433 433

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter, kan overførast 9 360 7 422 7 702

Sum kap. 0859 9 360 7 422 7 702

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Tilskot frå Europakommisjonen 3 593 2 300 2 300

16 Refusjon av foreldrepengar 303

18 Refusjon av sykepengar 37

Sum kap. 3859 3 933 2 300 2 300

Barne-, likestillings- og inkluderingsdepartementet
Post 01 Tilskot frå Europakommisjonen

Posten gjeld tilskot frå Europakommisjonen til 
drift av det nasjonale kontoret for gjennomføring 
av EUs ungdomsprogram, Aktiv ungdom. Pro-
gramkomiteen har vedteke at Europakommisjo-
nen skal gje eit tilskot på € 276.488 til det nasjo-
nale kontoret og € 38.904 til administrasjonen av 
Eurodesk i Noreg, til saman € 315.392. 

Bufdir skal utarbeide ein arbeidsplan for det 
nasjonale kontoret som skal godkjennast av depar-
tementet og Europakommisjonen. Departemen-
tet har ansvar for å kontrollere korleis det nasjo-
nale kontoret forvaltar den delen av programbud-
sjettet som tilkjem Noreg for nasjonal avgjerd av 
søknader om tilskot.

Barne-, likestillings- og inkluderingsdepartementet
Programkategori 11.30 Forbrukarpolitikken

Hovudinnhald og prioriteringar

Forbrukarpolitikken skal sikre forbrukarane ei 
sterk stilling i samfunnet og medverke til eit meir 
etisk og miljøforsvarleg forbruk.

Dei fleste forbrukarane i Noreg nyt godt av 
høg og aukande velstand og kjøpekraft. Vare- og 
tenestetilbodet blir stadig utvida og endra som føl-
gje av teknisk og økonomisk utvikling. Samtidig 
set miljøet grenser for ein vidare forbruksvekst. 
Dette stiller nye krav til både forbrukarane og for-
brukarpolitikken.

Kompleksiteten og mangfaldet som forbruka-
rane står overfor i marknaden, gjer at risikofor-
hold knytte til varer eller tenester blir vanskelege 
å få oversikt over. I dei seinare åra har det til 
dømes blitt utvikla nye bank-, finans- og forsi-
kringsprodukt som det ofte er vanskeleg for for-
brukarane å vurdere og velje imellom.

Det ligg store utfordringar i å sikre forbruka-
rane gode rettar og god informasjon når dei skal 
gjere val som har store konsekvensar for privat-
økonomien. Dette gjeld til dømes i samband med 
kjøp og sal av bustader. Ofte oppstår det konfliktar 
etter kjøp som kunne vore unngått om informa-
sjonsgrunnlaget hadde vore betre.

Regjeringa legg til grunn at trygge, velinfor-
merte og aktive forbrukarar er viktige for godt 
fungerande marknader. Det er i tida framover sær-
leg aktuelt å sjå på løysingar for nettbasert infor-
masjon i marknaden for daglegvarer. Forbru-
karemne i skolen blir fremma i form av lærings-
mål og undervisingsmateriell.

Mange som får gjeldsordning, har ikkje berre 
gjeldsproblem, men òg helseproblem og sosiale 
problem. Mange klarer ikkje å gjennomføre 
gjeldsordninga, og ein relativt stor del av dei som 
klarer det, får raskt nye gjeldsproblem. Ei utfor-
dring framover blir å sørgje for at denne gruppa 
får tilstrekkeleg støtte og oppfølging. Det er òg 
nødvendig å sjå på nye tiltak for å førebyggje 
gjeldsproblem. Mykje tyder på at unge vaksne i 
aukande grad får økonomiske problem. BLD vil 
derfor arbeide med tiltak retta spesielt mot denne 
gruppa.

Universell utforming inneber at produkt og 
tenester er utforma slik at flest mogleg kan nytte 

dei utan spesialløysingar. Forbrukarinformasjon 
må til dømes leggjast til rette for blinde og svak-
synte og for grupper som ikkje meistrar norsk.

Nivået på det materielle forbruket i Noreg 
medførar ei belasting på naturgrunnlaget. Det er 
nødvendig med kollektive tiltak dersom ein skal 
endre eller redusere delar av forbruket. Samtidig 
er det viktig at den enkelte forbrukar tenkjer 
igjennom og korrigerer forbruksvanane sine ut 
frå omsyn til miljøet. Eit vilkår for dette er at det 
finst tilgjengeleg informasjon som gjer det mogleg 
å gjere opplyste val.

Det same gjeld sosiale og etiske forhold knytte 
til produksjon, bruk og avhending av forbruks-
varar. Mange forbrukarar engasjerer seg når det 
kjem fram opplysningar om uakseptable forhold 
til dømes ved produksjon av varar som vi omgjer 
oss med til dagleg. Det er eit viktig prinsipp i alt 
forbrukarretta arbeid at forbrukarane har krav på 
openheit, ikkje berre om pris og kvalitet, men og 
om dei etiske standardane som ligg til grunn i pro-
duksjon av varer og tenester.

Regjeringa vil at etikk og samfunnsansvar i 
større grad skal bli teke omsyn til i samband med 
offentlege innkjøp. Ved å stille krav til tilbydarar 
om at varer skal vere tilverka under forsvarlege 
forhold, kan offentlege verksemder tene som føre-
bilete og medverke til større etterspurnad etter 
varer frå tilbydarane som oppfyller krava. Over tid 
kan dette medverke til eit betre tilbod av varer 
som er produserte under forsvarlege forhold, og 
til at det blir enklare for forbrukarane å velje slike 
varer.

Frivillige merkeordningar blir ofte nytta for å 
formidle standardisert og kvalitetssikra informa-
sjon om val som er gode for miljøet og medverkar 
til etisk forbruk. BLD vil medverke til å styrkje 
effekten av merkeordningane som forbrukarrett-
leiing.

Forbrukarorganisasjonane har ei viktig rolle i 
norsk forbrukarpolitikk. I tillegg til å uttrykkje 
interessene til forbrukarane overfor næringslivet 
medverkar dei til at det blir teke omsyn til forbru-
karane i samband med offentlege vedtak.

BLD har hovudansvaret for å fremme forbru-
karpolitikken til regjeringa. Departementet forval-
tar viktige forbrukarlover og har ansvar for fleire 

sjølvstendige institusjonar som varetek rettane og 
interessene til forbrukarane. Forbrukarpolitikken 
er elles prega av at ansvaret for viktige tiltak og 
regelverk er fordelt på mange departement og til-
synsorgan som ofte må samarbeide for å vareta 
omsynet til forbrukarane. 

Programkategori 11.30 Forbrukarpolitikken 
inneheld løyvingar til Forbrukarrådet, Forbru-
karombodet, Statens institutt for forbruksfor-
sking, Sekretariatet for Forbrukartvistutvalet og 
Marknadsrådet, Stiftelsen Miljømerking og for-
brukarpolitiske tiltak og internasjonalt samar-
beid. 

Forbrukarrådet er den største og mest vidfam-
nande reiskapen for å oppfylle måla for forbrukar-
politikken. Formålet til Forbrukarrådet er å 
arbeide for auka forbrukarinnverknad i samfun-
net, medverke til ei forbrukarvennleg utvikling og 
fremme tiltak som kan betre stillinga til forbruka-
rane.

Forbrukarombodet har som hovudoppgåve å 
føre tilsyn med at marknadsføringa og avtalevil-

kåra til næringsdrivande er i samsvar med mar-
knadsføringslova.

Statens institutt for forbruksforsking (SIFO) 
har som formål å drive forsking, utgreiing og test-
verksemd ut frå omsynet til forbrukarane. Institut-
tet medverkar med forskingsbasert kunnskap til 
styresmakter, politikarar, næringsliv, organisasjo-
nar og forbrukarar.

Forbrukartvistutvalet (FTU) avgjer mellom 
anna klagesaker i samband med forbrukarkjøp og 
handverkartenester når handsaminga til Forbru-
karrådet ikkje fører fram.

Marknadsrådet (MR) avgjer mellom anna 
saker etter marknadsføringslova når forhandlin-
gar mellom Forbrukarombodet og nærings-
drivande ikkje fører fram.

Stiftelsen Miljømerking i Noreg (Miljømer-
king) er oppretta for å forvalte Svana, den felles-
nordiske ordninga for positiv miljømerking av 
varer og tenester. Miljømerking er i tillegg ansvar-
leg organ i Noreg for miljømerkeordninga til EU 
(EU Ecolabel).

Mål

For 2013 blir desse måla prioriterte:

Hovudmål Delmål

7: Ei sterk stilling for forbrukarane 7.1: Gode rammevilkår og rettar for forbrukarane

7.2: God og effektiv sakshandsaming av tvistar på 
forbrukarområdet

7.3: Informerte og opplyste forbrukarar

7.4: Godt kunnskapsgrunnlag for forbrukar-
politikken

8: Eit etisk og miljøforsvarleg forbruk 8.1: Medvit og informasjon om etiske og miljø-
messige konsekvensar av forbruksval 

Resultatrapport og strategiar

Delmål 7.1: Gode rammevilkår og rettar for 
forbrukarane

Resultatrapport 2011/2012

7.1. Gode rammevilkår og rettar for forbrukarane

EU-kommisjonen la i 2008 fram eit forslag til eit 
nytt direktiv om forbrukarrettar. Forslaget viste 
seg å vere kontroversielt. Det blei mellom anna 
kritisert for å setje eit for lågt nivå på forbrukar-
vernet. Forslaget tok sikte på å erstatte dei gjel-
dande direktiva om fjernsal, dørsal, forbrukarkjøp 
og urimelege avtalevilkår. Forslaget la opp til total-
harmonisering av lovgivinga, det vil seie at EØS-
landa nasjonalt ikkje kan ha andre reglar enn 
direktivet innanfor områda dette gjeld for. 

I 2010 og 2011 blei det frå norsk side arbeidd 
med å sikre at direktivet ikkje skulle føre til at nor-
ske forbrukarrettar blir svekte.

Direktivet blei vedteke som Europaparla-
ments- og rådsdirektiv 2011/83/EU om forbru-
karrettar 25. oktober 2011. Som følgje av forhand-
lingar mellom Rådet og Parlamentet har direktivet 
eit vesentleg mindre verkeområde enn det opp-
havlege forslaget frå EU-kommisjonen la opp til. 
Dette er positivt sett frå ein norsk ståstad, fordi 
ein kan behalde større delar av norsk regelverk.

Kjøp av deltidsbruksrett, såkalla timeshare, og 
ulike former for ferieklubbar har vore eit vanske-
leg område for europeiske forbrukarar. I 2009 blei 
det vedteke eit nytt timeshare-direktiv i EU (direk-
tiv 2008/122/EF) som styrkjer forbrukarrettane. 
Direktivet gir eins reglar i alle EU- og EØS-landa. 
Medan det gamle direktivet berre gjaldt timesha-
reavtaler for meir enn tre år, omfattar det nye òg 
timeshareavtaler for mindre enn tre år, langtids-
ferieprodukt (såkalla ferieklubbar mv.), vidaresal 
og byte av timeshareprodukt. Seljarane får òg 
utvida plikt til å gi informasjon, og det skal nyttast 
standardskjema for å oppfylle opplysingskrava 
overfor forbrukarane. Angrefristen blir utvida frå 
10 til 14 dagar.

Etter at saka var på høyring i 2011, fremma 
regjeringa i januar 2012 eit lovforslag for å gjen-
nomføre direktivet i Noreg, jf. Prop. 57 L (2011–
2012) Lov om avtaler om deltidsbruksrett og lang-
tidsferieprodukter mv. Forslaget blei vedteke av 
Stortinget i mai 2012. Den nye lova tok til å gjelde 
1. juli 2012. Lova erstattar tidspartlova frå 1997.

Ei arbeidsgruppe med representantar frå Jus-
tis- og beredskapsdepartementet, Finansdeparte-
mentet, Arbeidsdepartementet og BLD vurderte i 
2011 om det er mogleg å etablere standardiserte 
livsopphaldssatsar for både gjeldsordning og 

utleggstrekk. Rapporten til arbeidsgruppa blei 
send på høyring i desember 2011. I denne blir det 
mellom anna føreslått å etablere nye standardi-
serte satsar for vaksne som svarer til dei gjel-
dande satsane for midlar til eige underhald som 
inngår i vurderinga av om ein person har evne til å 
betale barnebidrag. 

Tal frå inkassobransjen tyder på at unge 
vaksne i aukande grad er råka av økonomiske pro-
blem. BLD gjennomførte i 2011 ei kartlegging 
saman med Forbrukarombodet, Forbrukarrådet 
og SIFO av årsakene til betalingsproblem blant 
unge vaksne i alderen 18–25 år. Kartlegginga viste 
mellom anna at unge blir møtte av overveldande 
mengder kommersielle bodskap, at det er raskt 
og enkelt å få kreditt, og at unge forstår lite av 
breva frå inkassoselskapa. Resultata blei presen-
terte på konferansen Kjøp nå – betal senere i 
november 2011. Både representantar for 
finansnæringa, forskarar og andre samfunnsak-
tørar deltok og diskuterte tiltak som kan mot-
verke at betalingsproblem utviklar seg til alvor-
lege gjeldsproblem.

Ei ny marknadsføringslov blei sett i kraft 1. 
juni 2009. Prisforskriftene som hadde heimel i den 
tidlegare marknadsføringslova, er no under revi-
sjon. Eit utkast til ei ny, samla forskrift blei sendt 
på høyring i 2011. Den nye forskrifta skal med-
verke til meir fungerande marknader og gi forbru-
karane betre prisinformasjon. Etter utkastet vil 
næringsdrivande mellom anna få plikt til å leggje 
ut prislister på heimesidene sine.

Reglane i marknadsføringslova om telefonsal 
skal evaluerast i perioden fram til 2014. Formålet 
er å finne ut om reglane gir forbrukarane godt 
nok vern mot uønskt telefonsal. Som eit ledd i eva-
lueringa gjennomførte SIFO våren 2011 ei spørje-
undersøking blant forbrukarane om telefonsal. 
Undersøkinga viste at det er stor misnøye med 
telefonsal, både frå kommersielle aktørar og frivil-
lige organisasjonar. 

For å få til gode og balanserte standardar er 
det viktig med forbrukarinnverknad i standardise-
ringsarbeid. Samarbeidet mellom Forbrukarrå-
det, Standard Norge og BLD om eit fagråd og eit 
forbrukarsekretariat i Standard Norge, blei ført 
vidare i 2011. Dette medverkar til at forbrukarre-
presentantar deltek i fleire nasjonale og interna-
sjonale standardiseringsprosjekt.

Strategiar og tiltak for 2013

Pakkereiselova frå 1995 byggjer på pakkereisedi-
rektivet til EU frå 1990. Sidan da har det skjedd 
store endringar på reisemarknaden. Forbruka-

rane plukkar mellom anna sjølve ut reiseelementa 
ved bestilling på Internett. EU-kommisjonen har i 
fleire år arbeidd med forslag til eit nytt og oppda-
tert pakkereisedirektiv. Det er varsla at forslaget 
vil bli lagt fram tidleg i 2013. BLD vil følgje opp 
saka.

Marknadsføringslova skal mellom anna verne 
forbrukarane mot uønskt telefonsal. Som ein del 
av evalueringa fram til 2014 av om reglane i mar-
knadsføringslova om telefonsal og reservasjons-
ordninga fungerer tilfredsstillande (sjå nærmare 
omtale i rapportdelen), har BLD lagt opp til at det 
i 2013 skal gjennomførast undersøkingar blant for-
brukarane og aktørar som driv med slikt sal. SIFO 
vil hjelpe BLD i dette arbeidet. 

EU-kommisjonen la i oktober 2011 fram eit for-
slag til forordning om ei felles europeisk salslov 
(ESL). Forslaget byggjer på at det skal vere frivil-
lig for partane å velje ESL. I utgangspunktet vil 
ESL berre gjelde grensekryssande kontraktar, det 
vil seie at kjøparen og seljaren er knytte til ulike 
EØS-land. Kommisjonen føreslår at ESL skal 
gjelde både når kjøparen er forbrukar, og når kjø-
paren er ei lita eller mellomstor bedrift. ESL skal 
etter forslaget kunne nyttast ved avtaler om kjøp 
av ting, levering av digitale ytingar og tenesteavta-
ler knytte til desse to kontraktstypane. Justis- og 
beredskapsdepartementet er hovudansvarleg for 
å følgje opp saka. Oppfølginga av dei delane av for-
slaget som er relevante for forbrukarane, skjer i 
samarbeid med BLD. 

Europaparlaments- og rådsdirektiv 2011/83/
EU om forbrukarrettar (sjå òg omtale under rap-
portdelen) omfattar reglar om informasjonskrav 
ved forbrukarkontraktar, opplysingsplikt og 
angrerett ved fjernsal og sal utanfor fast utsals-
stad, regulering av risikoovergangen i forbrukar-
kjøp og enkelte andre forbrukarrettar. Sjølv om 
direktivet byggjer på totalharmonisering, er det 
høve til å gi avvikande reglar der direktivet uttryk-
keleg seier det. Direktivet vil venteleg bli teke inn 
i EØS-avtala hausten 2012, med atterhald om sam-
tykke frå Stortinget. I så fall må Noreg endre 
fleire lover, mellom anna angrerettlova. Oppføl-
ginga skjer i samarbeid mellom BLD og Justis- og 
beredskapsdepartementet.

Gjeldsordningslova skal hjelpe personar med 
alvorlege gjeldsproblem å få tilbake kontrollen 
med økonomien. Saksmengda etter gjeldsord-
ningslova har auka sterkt dei seinaste åra. Aldri 
har det vore opna fleire gjeldsordningssaker enn i 
2011. Talet på inkassosaker og betalingsmerkna-
dar hos unge vaksne har òg auka dei seinare åra.

Departementet vil i 2013 arbeide vidare med ei 
rekkje forslag som blei sende på høyring i 2008, 

og dessutan dei nyare forslaga som var på høyring 
vinteren 2011/2012. Dette gjeld mellom anna for-
slaget om å samordne livsopphaldssatsane for dei 
som har gjeldsordning, og dei som har lønnstrekk 
(sjå òg omtale under rapportdelen). Satsane har 
innverknad på kor mykje skyldnarane får behalde 
til eige underhald. Departementet vil òg vurdere 
om det skal opnast for at personar busette utanfor 
Noreg, skal kunne søkje om gjeldsordning frå lan-
det dei bur i.

BLD vil i 2013 arbeide vidare med førebyg-
gjande tiltak for å hindre at unge vaksne skal få 
betalingsproblem. Blant tiltaka som er aktuelle, er 
styrkt undervising i skolen og etablering av eit 
gjeldsregister (sjå òg omtale under rapportdelen). 

Arbeidet med å utforme nasjonale og interna-
sjonale standardar er ope for alle interessentar 
som ønskjer å delta. Næringslivet er ofte sterkt 
representert. Det er viktig å leggje til rette for at 
òg forbrukarinteressene blir varetekne i arbeidet, 
slik at det bli laga gode og balanserte standardar. 

Forbrukarsekretariatet i Standard Norge skal 
stimulere til forbrukardeltaking i standardiserings-
arbeidet. Sekretariatet er oppretta gjennom eit sam-
arbeid mellom BLD, Forbrukarrådet og Standard 
Norge. Sekretariatet har ei viktig rolle i opplæring 
og rettleiing for deltakarar i standardiseringsverk-
semd. Sekretariatet vil bli ført vidare i 2013.

Departementet gir eit tilskot til reisestønad til 
forbrukarrepresentantar i ulike standardiserings-
prosjekt. Formålet med ordninga er å stimulere til 
auka forbrukardeltaking i standardiseringspro-
sjekt. Reisestønad kan tildelast etter kriterium 
som er fastsette av Fagrådet for forbrukersaker i 
Standard Norge, der BLD, Forbrukarrådet, Direk-
toratet for samfunnssikkerhet og beredskap og 
Standard Norge deltek.

Delmål 7.2: God og effektiv sakshandsaming 
av tvistar på forbrukarområdet

Resultatrapport 2011/2012

Forbrukarrådet fekk i 2011 inn 5 200 klagesaker 
frå forbrukarar som var misnøgde med varer eller 
tenester dei hadde kjøpt. 75 prosent av desse 
sakene blei løyste av Forbrukarrådet. I snitt var 
handsamingstida for klagesakene på 105 dagar i 
fjerde kvartal 2011, mot 112 dagar i fjerde kvartal 
2010. Nedgangen kan ha samanheng med at For-
brukarrådet i 2011 tok i bruk eit nytt saks- og 
arkivsystem, og med at interne arbeidsprosessar 
blei endra. På grunn av overgangen til det nye 
saks- og arkivsystemet finst det ikkje samanlikn-
bare tal for heile 2011 og 2010.

Det kom i 2011 inn 1 302 saker til Forbrukar-
tvistutvalet (FTU), mot 1 214 i 2010. Sakene hadde 
i snitt ei handsamingstid på 84 dagar, mot 110 
dagar i 2010. Målet om ei gjennomsnittleg handsa-
mingstid på under seks månader blei dermed opp-
fylt.

Til Marknadsrådet kom det inn 19 saker, mot 
24 i 2010. Marknadsrådet gjorde vedtak i 12 saker. 
Sakene hadde i snitt ei handsamingstid på 34 
dagar, og målet om ei gjennomsnittleg handsa-
mingstid på under tre og ein halv månad blei der-
med oppfylt.

For å gjere det enklare å klage på kjøp i andre 
EU- eller EØS-land, har EU-kommisjonen i samar-
beid med nasjonale forbrukarorganisasjonar eta-
blert eit nettverk av forbrukarkontor (EEC Net) i 
dei fleste europeiske landa. Kontoret i Noreg 
(Forbrukar Europa) er lokalisert saman med For-
brukarrådet. Forbrukar Europa registrerte 1 982 
førespurnader i 2011. Av desse kom 1 451 frå for-
brukarar som ønskte hjelp i samband med klage. 
Resten (531) kom frå forbrukarar som ønskte 
informasjon. Dei fleste førespurnadene kom frå 
nordmenn. Frå 2010 til 2011 var auken i talet på 
førespurnader til Forbrukar Europa på 7,4 pro-
sent.

Utgreiinga frå utvalet som la fram NOU 
2010: 11 Nemndsbehandling av forbrukertvister
(om utanrettsleg tvisteløysning), var ute på høy-
ring våren 2011.

Strategiar og tiltak for 2013

Det er eit viktig forbrukarpolitisk mål å gi forbru-
karane tilgang til effektiv og rimeleg tvisteløysing. 
Forbrukarsaker handlar ofte om mindre beløp, og 
domstolshandsaming kan derfor vere uforholds-
messig kostbart og ressurskrevjande. Norske for-
brukarar handlar mykje i andre europeiske land, 
både ved netthandel og på reise. For tvistar der 
forbrukarane og den næringsdrivande held til i 
kvart sitt land, er det òg viktig å leggje til rette for 
utanrettsleg tvisteløysing.

EU-kommisjonen vedtok hausten 2011 forslag 
til eit nytt regelverk om alternativ tvisteløysing. 
Formålet er at alle land skal sørgje for at det finst 
tilbod om tvisteløysing ved kjøp av alle typar varer 
og tenester. Regelverket set minimumskrav til 
mellom anna kvaliteten på tvisteløysingsorgana. I 
tillegg skal EU-kommisjonen lage ei nettbasert 
ordning for løysing av tvistar over landegrensene, 
slik at til dømes ein forbrukar i Noreg kan bruke 
denne ordninga til å få sendt ei klage til rett tviste-
løysingsorgan i Tyskland. Forslaga, som BLD har 
hatt ute på høyring, er til handsaming i EU og kan 

bli vedtekne i løpet av 2012. Noreg og dei andre 
EFTA-landa kom våren 2012 med eit innspel for å 
sikre at det som blir vedteke, blir mest mogleg i 
samsvar med norske interesser.

BLD vil i 2013 vurdere forslag til eventuelle 
endringar i regelverket med formål å få til eit heil-
skapeleg og oppdatert system for løysing av for-
brukartvistar. Arbeidet vil vere ei oppfølging av til-
taka som blei føreslått i NOU 2010: 11 Nemnds-
behandling av forbrukertvister, og samstundes sjå 
på dei nye EU-reglane om alternativ tvisteløysing 
dersom dei blir tekne inn i EØS-avtala. 

BLD vil i tillegg følgje opp rekommandasjonen 
frå EU-kommisjonen om eit einskapleg system for 
klassifisering, rapportering og registrering av for-
brukarklager. Kommisjonen ønskjer at systemet 
skal takast i bruk av organ som handsamar for-
brukarklager. Det er mellom anna eit mål at syste-
met skal nyttast i samband med resultattavlene til 
EU-kommisjonen (Consumer Markets Score-
board). 

EU-kommisjonen arbeider òg med å greie ut 
kollektiv tvisteløysing, til dømes gruppesøksmål. 
Noreg sende i 2011 eit innspel til EU-kommisjo-
nen. Her blei det mellom anna gitt informasjon om 
den norske tvistelova, som opnar for gruppesøks-
mål. EU-kommisjonen vil venteleg presentere 
hovudprinsippa som skal gjelde for kollektiv tvis-
teløysing, og skissere vegen vidare ein gong i 
2012 eller 2013. BLD vil i samarbeid med Justis- 
og beredskapsdepartementet og Fornyings-, 
administrasjons- og kyrkjedepartementet følgje 
opp vidare initiativ frå EU på dette området i 2013. 

Viktige mål for Forbrukartvistutvalet (FTU) er 
at tilbodet om ei kostnadsfri og forenkla tvisteløy-
sing er allment kjent, at sakshandsaminga er rask 
og god, og at sentrale prinsipp om rettstryggleik 
blir tekne vare på. Sakene skal ha ei gjennomsnitt-
leg handsamingstid på under fem månader, rekna 
frå sakene kjem inn til sekretariatet for FTU. Ein 
grunnleggjande føresetnad for funksjonen til FTU 
som konfliktløysar og førebyggjande organ er at 
utvalet har tillit, og at organet blir oppfatta som 
uavhengig og nøytralt.

I saker for Marknadsrådet som gjeld klage på 
marknadsføring etter marknadsføringslova, er 
målet ei gjennomsnittleg handsamingstid på 
under tre og ein halv månad, rekna frå sakene 
kjem inn til sekretariatet for rådet. For saker som 
gjeld alkohol- og tobakksreklame, er det ikkje fast-
sett noko mål for handsamingstida. Sakene om 
alkoholreklame som har vore oppe hittil, har vore 
store og hatt omfattande innlegg frå begge sider. 
Ein må derfor rekne med noko lengre handsa-
mingstid for desse.

Delmål 7.3: Informerte og opplyste 
forbrukarar

Resultatrapport 2011/2012

Forbrukarrådet hadde i 2011 omfattande kontakt 
med forbrukarane gjennom om lag 75 000 telefon-
samtalar, 28 200 e-postar og 3,3 millionar besøk på 
forbrukarportalen (forbrukerrådet.no). Mange 
nytta òg den nettbaserte klagerettleiinga som finst 
på portalen. Forbrukarrådet venta på førehand å 
få om lag 120 000 telefonsamtalar og e-postar og 
om lag 3 millionar besøk på nettsidane. Utviklinga 
har i dei seinare åra gått i retning av at stadig 
fleire nyttar e-post og Internett i kontakten med 
Forbrukarrådet. Færre nyttar telefon.

Det har i dei seinare åra vore små endringar i 
kva forbrukarane vender seg til Forbrukarrådet 
om. Forbrukarrådet får framleis flest spørsmål 
knytte til kjøp av bil, husleige, handverkartenester 
og elektronikk.

I ei brukarundersøking i 3. kvartal 2011 svarte 
80 prosent at dei hadde eit godt eller svært godt 
totalinntrykk av telefontenesta til Forbrukarrådet. 
63 prosent svarte det same om e-posttenesta. 
Resultata låg klart over måla for desse tenestene, 
som var på høvesvis 75 og 60 prosent. Svært få 
svarte at dei var misnøgde med hjelpa dei fekk frå 
Forbrukarrådet.

Finansportalen (finansportalen.no) lanserte 
våren 2011 ei samanlikningsteneste for bil-, hus-, 
innbu- og reiseforsikring. Ved slutten av året 
hadde ti forsikringsselskap integrert seg i løy-
singa, slik at denne dekte over 90 prosent av 
marknaden for skadeforsikringar.

Trafikken på Finansportalen auka i 2011 sam-
anlikna med dei føregåande åra. Om lag 707 000 
besøkte portalen, mot 541 000 i 2010 og 694 000 i 
2009. I snitt var trafikken 14,5 prosent høgare i 
2011 enn i 2010 og 2009. Dette er i tråd med målet 
som var sett på førehand om at talet på besøkande 
skulle vise ein stigande tendens og liggje høgare 
enn snittet for dei føregåande åra. Sidan oppstar-
ten i 2008 har snittala for unike besøkande per 
veke auka frå 9 220 til 11 160.

Sidan lanseringa har prissamanlikningstenesta 
Sende Pengar Heim (SPH) hatt 67 777 sideopp-
slag med god gjennomsnittleg besøkstid. Mål-
gruppa til tenesta er dei 365 000 innvandrarane 
som jamleg sender pengar heim til opphavslandet. 
I 2011 fekk tenesta ein tilvekst på sju leverandørar. 
SPH-tenesta omfattar totalt 26 land og 14 leveran-
dørar. I januar 2012 blei tenesta sertifisert av 
Verdsbanken. Sertifiseringa inneber at portalen 
oppfyller krav om at opplysingane om gebyr, veks-

lingskursar og overføringstider skal vere lette å 
forstå og mest mogleg oppdaterte.

Forbrukarrådet gjennomførte i 2011 fleire 
informasjonskampanjar retta mot forbrukarane. 
Størst merksemd fekk truleg hormonsjekk-kam-
panjen. Som ein del av kampanjen lanserte For-
brukarrådet ein applikasjon for smarttelefon som 
forbrukarane kan nytte til å få informasjon om 
stoff i kosmetikk- og kroppspleieprodukt som kan 
verke hormonforstyrrande. Ved inngangen til 
2012 hadde over 100 000 lasta ned applikasjonen. 
Ved hjelp av applikasjonen var det gjort over ein 
million produktskanningar. Tala for nedlastingar 
og produktskanningar viser at det blant forbruka-
rane er stor interesse for informasjon om stoff 
som kan verke hormonforstyrrande.

I tråd med regjeringa sitt mål om å medverke 
til å vidareutvikle nøytrale informasjonsløysingar 
på Internett, er det laga ei utgreiing om ein mog-
leg informasjonsportal for kjøp av handverkarte-
nester på fast eigedom. Det er ikkje teke stilling til 
iverksetjinga. 

BLD vidareførte i 2011 arbeidet med å styrkje 
undervisinga i forbrukaremne, slik at elevane skal 
få betre grunnleggjande føresetnader for å 
meistre forbrukarrolla, anten det gjeld spørsmål 
om berekraft, reklame, digitale medium, person-
leg økonomi eller generelle forbrukarrettar og -
plikter.

BLD etablerte ei rådgivande gruppe for arbei-
det med forbrukarundervising. Viktige oppgåver 
for gruppa er å gi råd om tiltak og verkemiddel og 
identifisere samarbeidspartnarar som kan vere 
med på å styrkje arbeidet med forbrukaremne i 
lærarutdanninga og i skolen. 

I samarbeid med Høgskolen i Buskerud gjen-
nomførte BLD i 2011 ein studie av forbrukarkom-
petansen til elevane ved starten på det første året i 
den vidaregåande skolen. Studien bygde vidare på 
undersøkingar frå 1990-åra om både generell for-
brukarkompetanse og digital kompetanse. Viktige 
konklusjonar frå studien er at kunnskapane om 
bruk av IKT-verktøy har auka dei siste åra, og at 
det ikkje lenger er klare forskjellar mellom kunn-
skapane til gutar og jenter om personleg økonomi 
og forbrukarrettar. Særleg innanfor dei to siste 
områda er kunnskapane framleis ikkje gode nok. 
Funn av denne typen er viktige med tanke på kva 
slags tiltak som bør setjast i verk innanfor forbru-
karundervisinga.

Strategiar og tiltak for 2013

Informasjon er eit av dei viktigaste verkemidla i 
forbrukarpolitikken. Forbrukarane skal ha god og 

tilstrekkeleg informasjon om vare- og tenestetilbo-
det, og dei skal ha kunnskap om rettane og plik-
tene sine. Informasjon fremmar forbrukarmakt og 
gjer det mogleg for forbrukarane å ta velinfor-
merte og medvitne val. For det offentlege forbru-
karapparatet er det viktig å medverke til at forbru-
karane får slik informasjon.

Tenestene til Forbrukarrådet er det vikti-
gaste bidraget til den offentlege forbrukarinfor-
masjonen. Dagleg møter Forbrukarrådet forbru-
karar gjennom ulike kanalar: Forbrukarportalen 
(forbrukerrådet.no), Finansportalen (finansporta-
len.no), Forbrukar Europa (forbrukereuropa.no), 
Forbrukartelefonen 03737, e-post, klagenemn-
der, skriftleg kontakt, besøk på regionkontora og 
gjennom nærvære i media. I 2013 ventar Forbru-
karrådet å ha individuell kontakt med om lag 105 
000 forbrukarar gjennom e-post og Forbrukarte-
lefonen. Forbrukarrådet ventar òg å få om lag tre 
millionar unike besøk på nettsidene sine og om 
lag 10 000 mediesaker. Regionkontora vil spele ei 
viktig rolle i arbeidet med å informere forbruka-
rane om gjeldande rett og om viktige forbrukar-
politiske saker. Forbrukarrådet tek i 2013 sikte 
på å gjennomføre fleire informasjonskampanjar 
retta mot forbrukarane om aktuelle forbrukar-
spørsmål.

Gode kunnskapar om forbrukarrett blant selja-
rar kan sikre forbrukarane betre informasjon 
både før og etter kjøp og medverke til raskare kla-
gehandsaming. I tråd med dette vil Forbrukarrå-
det vidareføre samarbeidet med næringsliv og 
bransjeorganisasjonar for å informere om rettane 
til forbrukarane.

Undersøkingar gjennom mange år har vist at 
brukarane er godt nøgde med tenestene til For-
brukarrådet. Målet for 2013 er at Forbrukarrådet 
skal ha like mange nøgde brukarar som tidlegare.

Soria Moria II-erklæringa legg til grunn at 
trygge, velinformerte og aktive forbrukarar er 
viktig for godt fungerande marknader. Regjeringa 
vil i tråd med dette medverke til å vidareutvikle 
nøytrale informasjonskanalar på Internett. Det er i 
2013 særleg aktuelt å sjå nærmare på om det er 
mogleg å utvikle ein daglegvareportal. 

Regjeringa arbeider for at fleire forbrukarar 
skal inngå skriftlege kontraktar når dei kjøper 
handverkstenester. BLD har sidan 2009 kjøpt fri 
standardkontraktane til Standard Norge for hand-
verkstenester på bustader, slik at desse er blitt 
gratis og lettare tilgjengelege. Frikjøpet skal med-
verke til å redusere talet på tvistar mellom forbru-
karar og handverkarar/entreprenørar, redusere 
førekomsten av svart arbeid i byggebransjen, 
auke tryggleiken for forbrukarane og medverke 

til å auke tilliten til byggbransjen. Frikjøpet av 
standardkontraktane vil bli ført vidare i 2013.

Merkeordningar er eit stadig meir brukt ver-
kemiddel for å kommunisere enkle bodskap til 
forbrukarane. Ei undersøking frå SIFO viser at 
forbrukarar flest er tilfredse med merkeordnin-
gane på den norske marknaden. Samstundes viser 
undersøkinga at det er eit klart behov for betre 
informasjon om kva dei ulike merka tyder.

Forbrukarrådet har på oppdrag frå BLD og 
Helse- og omsorgsdepartementet sett i gang eit 
prosjekt om korleis forbrukarane kan få betre rett-
leiing om offentlege merke som blir nytta på nor-
ske forbruksvarer. Målet er å gi objektiv informa-
sjon om dei enkelte merka. Det blir lagt særleg 
vekt på nettbaserte informasjonsløysingar og ein 
god dialog med varehandelen for å betre informa-
sjonen på utsalsstadene.

Det er eit forbrukarpolitisk mål å styrkje 
undervisinga i forbrukaremne i skolen. Forbru-
karemna er tverrfaglege og skal gi elevane kunn-
skapar om berekraftig forbruk, digitale medium 
og generelt om forbrukarrettar og -plikter. For å 
motverke at unge skal få alvorlege gjeldsproble-
mer vil departementet i 2013 leggje særleg vekt på 
tiltak som kan heve kunnskapen og forståinga om 
personleg økonomi hos unge forbrukarar. Under-
visning i forbrukaremne skal gjera elevane i stand 
til å opptre som sjølvstendige og kritiske forbruka-
rar. Det er òg viktig å skape sunne og kritiske 
haldningar til reklame, slik at unge kan stå imot 
reklame som spelar på kjønnsroller og urealis-
tiske kroppsideal. Målgruppene for arbeidet er 
elevar, lærarstudentar og undervisarar.

Delmål 7.4: Godt kunnskapsgrunnlag for 
forbrukarpolitikken

Resultatrapport 2011/2012

Innanfor fagområda til SIFO blei det i 2011 sett i 
gang 10 nye prosjekt med ekstern finansiering. 
Det blei publisert 20 tidskriftsartiklar og 10 bokar-
tiklar. 

Fleire prosjekt på SIFO var i 2011 retta inn mot 
å dekkje langsiktige behov hos ulike styresmakter 
og forbrukarorganisasjonar. Instituttet arbeidde 
mellom anna med å vidareutvikle kvaliteten på og 
nytteverdien av referansebudsjettet (tidlegare 
standardbudsjettet) for forbruksutgifter. Referan-
sebudsjettet blir mellom anna ofte nytta ved fast-
setjing av bidragssatsar og av finansnæringa ved 
handsaming av lånesøknader. I 2011 blei det på 
oppdrag frå Husbanken arbeidd med å tilpasse 
referansebudsjettet til søkjarar av startlån.

Deltaking i og leiing av ulike internasjonale 
prosjekt har lenge vore eit satsingsområde for 
SIFO. I 2011 blei mellom anna det toårige EU-pro-
sjektet Obesity Governance, som SIFO hadde 
koordineringsansvar for, avslutta. I dette prosjek-
tet studerte ein public private partnerships, ein ny 
type regulering basert på samarbeid mellom pri-
vat og offentleg sektor for å førebyggje overvekt. 
Studien viste at mange europeiske land prøver å 
motverke overvekt gjennom informasjonskam-
panjar og merkeordningar, og at overvekt da mest 
blir eit individuelt problem. Eitt funn er at denne 
typen regulering som oftast baserer seg på tiltak 
som kan ramme skeivt og auke sosiale ulikskapar.

Delen prosjekt med ekstern finansiering var i 
2011 på 47 prosent, mot 41 prosent i 2010. For 
perioden 2012 til 2017 har SIFO som mål at 50 pro-
sent av inntektene skal kome frå eksterne pro-
sjekt.

Prosjekt finansierte av Forskingsrådet, 
utgjorde 30,5 prosent av totalbudsjettet, eller 63,5 
prosent om ein ser bort frå basisløyvinga frå 
departementet. Dette er om lag det same som i 
2010. Delen av prosjekta som var finansiert frå for-
skingsprogrammet til EU, var på 5,6 prosent, eller 
11,8 prosent om ein ser bort frå basisløyvinga. 
Dette er klart høgare enn i 2010. 

I tillegg til å drive med forsking skal SIFO 
etter vedtektene òg ha ei aktiv rolle i å gjere for-
skingsresultata kjende. I tråd med dette dreiv 
SIFO i 2011 med omfattande formidling av for-
skingsresultat gjennom foredrag, populærvitskap-
lege artiklar, kronikkar og ymse medieomtale. 
Instituttet deltok òg i og arrangerte seminar og 
konferansar om ulike forbrukartema. SIFO la 
gjennom dette grunnlag for at forskingsresultata 
kan kome til nytte som kunnskapsgrunnlag for 
forbrukarpolitiske prioriteringar og tiltak. 

Ut frå felles kunnskapsbehov samarbeider 
BLD, Forbrukarrådet, Forbrukarombodet og 
SIFO om å utvikle og gjennomføre undersøkingar 
med eit forbrukarpolitisk perspektiv. I 2011 blei 
det mellom anna publisert to studiar om bustad-
omsetnaden. Den eine studien fortel at særleg 
bustadkjøparar i stor grad kjenner seg usikre, at 
avgjerder om bustadkjøp ofte må fattast under 
tidspress – og iblant på grunnlag av mangelfull 
informasjon, og at det finst ein del uklare rolleopp-
fatningar av for eksempel rolla til meklaren og 
banken. Den andre studien fortel mellom anna at 
bustadkjøparar ofte har ei urealistisk oppfatning 
av ansvaret til meklaren ved for eksempel feil eller 
manglar knytte til bustaden.

Med utgangspunkt i desse studiane og ein 
etterfølgjande dialog mellom Forbrukarrådet, 

Forbrukarombodet og organisasjonane for takst-
folk, eigedomsmeklarar og eigedomsadvokatar 
blei det i 2011 formulert ein del punkt å arbeide 
vidare med for å leggje tilhøva betre til rette for 
forbrukarane på bustadmarknaden. Etter eit møte 
i november med barne-, likestillings- og inklude-
ringsministeren, har Forbrukerrådet ført dialog 
med dei nemnde bransjeorganisasjonane om tiltak 
for å få til ein tryggare og enklare bustadomset-
nad. Resultatet av dialogen skal føreliggje hausten 
2012. 

EU-kommisjonen har dei seinare åra lagt stor 
vekt på å undersøkje og dokumentere tilhøva for 
forbrukarane i den indre marknaden i EU. Ei brei 
spørjeundersøking (Consumer Markets Score-
board) som målte kor nøgde forbrukarane er med 
50 ulike vare- og tenestemarknader, blei gjennom-
ført i alle medlemslanda og i Noreg i 2010. Under-
søkinga viste at forbrukarane var minst nøgde 
med finansielle tenester, eigedomsmeklartenester 
og teletenester. Resultata for bransjane som skåra 
lågt, stemmer godt med klagesaksstatistikken til 
dei norske forbrukarstyresmaktene.

Ei anna europeisk undersøking, som blei 
publisert våren 2011, kartla kunnskapane, sjølvtil-
liten og åtferda til forbrukarane, summert opp i 
omgrepet consumer empowerment. Her viste det 
seg at norske forbrukarar skåra best i Europa på 
ei rekkje variablar om kunnskapar og dugleik. 
Norske forbrukarar er likevel ikkje blant dei mest 
prismedvetne, og det synest òg som dei er blant 
dei som les kontraktsvilkår minst.

Strategiar og tiltak for 2013

Ein aktiv forbrukarpolitikk føreset god kunnskap 
om tilhøva til forbrukarane.

Forskinga og testverksemda til SIFO skal 
både vere fagleg relevant og ha høg kvalitet. Dette 
er dei viktigaste elementa i strategiplanen for 
instituttet som er vedteken i 2012 av styret til 
SIFO.

Dei prioriterte områda til SIFO er hushalds-
økonomi og gjeld, forholdet mellom forbruk og 
miljø, maktforhold i verdikjeda, moglegheiter for 
forbrukarpåverknad og forbrukarkultur. På områ-
det forbrukarkultur er mat, tekstil og informa-
sjonsteknologi dei viktigaste temaa. Relevansen 
for forbrukarpolitikken og for kvardagslivet til for-
brukarane og hushalda er sentrale omsyn ved val 
av satsingsområde. SIFO har som mål å vere eit av 
dei leiande forskingsinstitutta i Europa innanfor 
desse prioriterte områda. SIFO vil styrkje den 
internasjonale profilen sin og dei internasjonale 
nettverka sine i 2013.

Referansebudsjettet til SIFO (tidlegare stan-
dardbudsjettet) har i over tjue år vore til stor nytte 
for både styresmakter, frivillige organisasjonar og 
hushald. SIFO vil i 2013 prioritere arbeid med å 
sikre kontinuitet og kvalitet i arbeidet med dette 
budsjettet.

EU-kommisjonen gjennomfører systematisk 
undersøkingar av tilhøva for forbrukarane i den 
indre marknaden i EU, både breie samanlikningar 
mellom ulike vare- og tenesteområde, studiar i 
enkeltmarknader og kartlegging av kunnskapane 
og haldningane til forbrukarane. Desse undersø-
kingane er nyttige mellom anna fordi dei gjer det 
mogleg å samanlikne ulike land. Noreg deltek via 
rammeprogrammet for forbrukarpolitikk i dei 
fleste av desse undersøkingane, og norske forbru-
karar skårar gjennomgåande høgt på kunnskapar 
og dugleik.

Det er eit mål både å dra nytte av kunnskapen 
som EU-kommisjonen skaffar fram på forbrukar-
området, og å supplere biletet med undersøkingar 
på nasjonalt nivå. BLD samarbeider med Forbru-
karrådet, Forbrukarombodet og SIFO om å initi-
ere og gjennomføre enkle undersøkingar av til-
høva for forbrukarane på ulike område, som – 
saman med undersøkingane til EU – kan tene som 
faktaunderlag for forbrukarpolitiske prioriteringar 
og tiltak. I tråd med demografiske utviklingstrekk, 
og mellom anna på bakgrunn av at ny teknologi 
pregar stadig fleire sider av kvardagen til forbru-
karane, er det i 2013 aktuelt å sjå nærmare på kva 
spesielle utfordringar dei eldre opplever som for-
brukarar.

Delmål 8.1: Medvit og informasjon om etiske 
og miljømessige konsekvensar av forbruksval

Resultatrapport 2011/2012

Stiftinga Miljømerking i Noreg (Miljømerking) opp-
daterer og produserer ny informasjon om miljø-
merkte produkt som er enkle og trygge miljø- og 
klimaval i kvardagen. BLD gav i 2011 økonomisk 
støtte til Miljømerking for å vidareutvikle og styrkje 
dei offisielle miljømerka Svana og EU Ecolabel (mil-
jømerket til EU). For å fremje gode miljøvanar hos 
nye generasjonar retta Miljømerking informasjons-
arbeidet særleg mot barn og deira omgivnader.

Det blei i 2011 gitt ut 76 nye norske lisensar og 
registreringar for Svana innanfor ulike produkt-
grupper. I tillegg blei fleire lisensar og registrerin-
gar utvida med nye produkt. Sidan fleire lisensar 
og registreringar gjekk ut som følgje av reviderte 
og skjerpte kriterium, blei nettoauken i lisensar 
og registreringar 40. Ved utgangen av 2011 var det 

totalt 594 gyldige lisensar og registreringar i 
Noreg, mot 554 ved utgangen av 2010.

Krava til miljømerkte varer og tenester blir 
reviderte og skjerpte kvart tredje til femte år. I 
2011 blei 9 kriteriedokument reviderte, mot 7 i 
2010. Ved slutten av 2011 fanst det gyldige kravs-
dokument for totalt 62 produktgrupper, som 
omfatta om lag 200 produkttypar.

For å få til miljøforbetring av varer og tenester 
er det òg viktig at lisensar og registreringar som 
går ut, blir fornya etter skjerpte krav. I 2011 blei 
totalt 32 lisensar og registreringar fornya.

For 2011 hadde Miljømerking som mål at over 
90 prosent av innbyggjarane skulle ha kjennskap 
til Svana. Ei undersøking synte at kjennskapen var 
på rundt 93 prosent. I ei tilsvarande undersøking i 
2010 var kjennskapen på 95 prosent.

For miljømerket til EU er målet at kjennska-
pen på sikt skal auke til 30 prosent. Ei undersø-
king synte at kjennskapen var på rundt 9 prosent i 
2011. I 2010 var kjennskapen på 11 prosent. Ned-
gangen kan ha samanheng med at merket fekk ny 
logo i 2010.

Ein visjon for Svana 2015 ble vedteken av dei 
nordiske miljøministrane i 2010. BLD deltok i 
2011 i ei nordisk gruppe som følgjer opp tiltaka i 
visjonen. Arbeidet skal bidra til at Svana forsterkar 
sin posisjon som det mest relevante miljømerket i 
Norden, samstundes som det blir utvikla samspel 
med andre miljøinformasjonssystem.

BLD har gjennom ulike verkemiddel arbeidd 
for å auke kunnskapen om og forståinga for kva 
eit berekraftig forbruk inneber. Departementet ga 
i 2011 støtte til vidareutvikling av nettstaden 
gronnhverdag.no. Denne nettstaden skal vere eit 
hjelpemiddel til personar som ønskjer å velje pro-
dukt ut frå etiske og miljømessige eigenskapar. 
Departementet støtta òg det bransjeretta prosjek-
tet Tekstilpanelet, som arbeider for at tekstilbran-
sjen i større grad skal ta etikk- og miljøomsyn i 
produksjonsverksemda si.

Elektronikkbransjen fekk støtte til å gjennom-
føre ei undersøking av mengda småeletronikk som 
finst i heimane til forbrukarane, og av kva som skal 
til for å motivere folk til å kaste småelektronikk på 
rett måte. Undersøkinga vart presentert i oktober 
2011 og peiker på at delen av batteriar og lyskjelder 
som ikkje vart leverte til resirkulering framleis er 
høg. Elektronikkbransjen er i gang med å mobili-
sera bransjen til å finna nye løysinger på problemet.

Høgskolen i Hedmark fekk i 2011 midlar frå 
BLD til å vere sekretariat for utdanningsprosjek-
tet PERL (Partnership for Education and Rese-
arch about Responsible Living). PERL er eit nett-
verk av lærarar og forskarar frå over 120 institu-

sjonar i 50 land som arbeider med til å utvikle 
kompetanse og undervising om berekraftig for-
bruk, sosial innovasjon og ansvarleg levesett. Pro-
sjektet har fått gode resultat i EU sine evaluerin-
gar. Nettverket arbeidde i 2011 særleg med å heve 
undervisingskompetansen for ansvarleg levesett 
og med å auke bruken av læremiddel om bere-
kraftig forbruk i norske utdanningsinstitusjonar.

BLD gav i 2011 økonomisk tilskot til prosjektet 
Delta2Kelvin for å utvikle tre samiske nettsider til 
ein blogg om klima og miljø. Dette skal gjere det 
mogleg for samisk ungdom å blogge om klima- og 
miljøsaker på sitt eige skriftspråk. Dei samiske 
sidene skal lanserast hausten 2012. Bloggen er del 
av eit større prosjekt som mellom anna omfattar 
ein dramaserie for ungdom om miljøproblem og 
berekraftig forbruk .

BLD støtta i 2011 ForMat-prosjektet, som er 
retta inn mot å redusere matsvinnet i samfunnet 
med 25 prosent innan 2015. I Noreg blir det kvart 
år kasta over 300 000 tonn mat som kunne vore 
eten. Matsvinn er slik både eit etisk problem og 
eit problem for miljøet. Mesteparten av maten 
som blir kasta, kjem frå private hushald. ForMat-
prosjektet blei starta i 2009 og initiert av NHO mat 
og drikke, daglegvarehandelen og næringsmid-
delindustrien. Prosjektet har mellom anna lukkast 
i å utvikle ein metodikk for kartlegging av mats-
vinn på tvers av sektorar og varegrupper.

Forbrukarombodet fører tilsyn med korleis 
næringslivet brukar påstandar knytte til miljø og 
etikk i marknadsføringa si. Ombodet registrerte 
at næringsdrivande stadig legg vekt på etikk og 
miljø i profileringa av verksemdene sine.

Opplærings- og rådgivingstilbodet som er opp-
retta for offentlege verksemder som ønskjer å 
stille sosiale krav i samband med innkjøp, blei 
vidareført i 2011. Direktoratet for forvaltning og 
IKT (Difi) har ansvaret for å vidareutvikle kompe-
tanse og verktøy på dette området. Det er utvikla 
konkrete verktøy som er tilgjengeleg på Difi sine 
nettsider. 

Strategiar og tiltak for 2013

BLD vil arbeide for å skape større medvit om 
miljø- og klimakonsekvensar av forbruksval og av 
det samla private forbruket. Tiltak skal mellom 
anna medverke til å skape større engasjement i 
samfunnet om løysingar som fører til eit meir 
berekraftig forbruksmønster. Berekraftig forbruk 
omfattar både dei etiske, sosiale og miljømessige 
konsekvensane av vareproduksjon og forbruk.

Den nordiske Svana og miljømerket til EU 
(EU Ecolabel) er dei offisielle miljømerka i Noreg. 

Desse merkeordningane blir nytta til å formidle 
standardisert og kvalitetssikra informasjon om 
produkt og tenester som er mellom dei minst mil-
jøskadelege på marknaden Stiftinga Miljømerking 
i Noreg (Miljømerking) vil halde fram med å 
spreie informasjon om miljømerkte produkt og 
tenester som enkle miljøval i kvardagen, jf. kap. 
862 post 70. Miljømerking har som mål at over 90 
prosent av innbyggjarane skal ha kjennskap til 
Svana. For miljømerket til EU er målet at kjenn-
skapen på sikt skal auke til 30 prosent.

For at forbrukarane skal få auka tilgang på 
etisk- og miljøansvarlege varer, må dei nærings-
drivande finne det lønnsamt å produsere og inves-
tere berekraftig. Det er òg viktig at nærings-
drivande gir forbrukarane betre innsyn i produk-
sjonshistoria til produkta dei lagar. Openheit om 
heile verdikjeda til dei næringsdrivande er ein vik-
tig føresetnad for at forbrukarane, ved medviten 
etterspurnad, skal kunne medverke til at nærings-
drivande endrar produktsortiment og produk-
sjonsmåtar. BLD vil støtte opp om enkelttiltak som 
bransjane sjølve set i verk for å auke engasjemen-
tet til næringslivet, og som medverkar til utvikling 
av fleire produkt som er tilverka etter høge etiske 
og miljørelaterte standardar.

Skolen er ein viktig arena for å skape forståing 
for etikk-, miljø-, ressurs- og klimaproblema og for 
å skape sunne haldningar til forbruk. Arbeidet 
med forbrukaremne i undervisinga tek opp tema 
knytte til dette.

I tillegg til informasjons- og haldningsarbeid 
for å endre forbruket i ei meir berekraftig retning 
er det behov for å utvikle kunnskap og metodar 
for å beskrive den samla miljøbelastinga frå det 
private forbruket på samfunnsnivå. Tidlegare 
anslag indikerer at effekten av betre teknologi og 
meir miljøtilpassa produkt, omtrent blir utlikna av 
auken i det materielle forbruket. Miljøbelastinga 
frå forbruket er derfor omtrent uendra. Eit mål er 
å bidra til å endra den samla miljøbelastinga frå 
forbruket.

Offentleg sektor har i kraft av å vere ein stor 
innkjøpar av varer og tenester, gode moglegheiter 
til å påverke marknaden. Derfor er det viktig å 
leggje til rette for at offentlege innkjøparar stiller 
miljømessige og sosiale krav i samband med inn-
kjøpa sine.

Departementet arbeider for at offentlege verk-
semder skal kunne stille sosiale krav i innkjøp der 
det er relevant. Direktoratet for forvaltning og 
IKT (Difi) har det operasjonelle ansvaret for å 
utvikle verktøy, styrkje kompetansen og hjelpe 
offentlege innkjøparar som ønskjer å stille slike 
krav. 

Nærmare om budsjettforslaget:

Utgifter under programkategori 11.30 fordelte på kapittel

Inntekter under programkategori 11.30 fordelte på kapittel

Utgifter under programkategori 11.30 fordelte på postgrupper

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

860 Forbrukarrådet 108 760 114 131 117 897 3,3

862 Positiv miljømerking 5 822 6 002 6 200 3,3

865 Forbrukarpolitiske tiltak og inter-
nasjonalt samarbeid 12 741 13 848 14 385 3,9

866 Statens institutt for forbruksforsking 27 041 27 879 28 799 3,3

867 Sekretariatet for Forbrukartvist-
utvalet og Marknadsrådet 7 410 7 913 8 199 3,6

868 Forbrukarombodet 23 160 21 927 23 703 8,1

Sum kategori 11.30 184 934 191 700 199 183 3,9

(i 1 000 kr)

Kap. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

3867 Sekretariatet for Forbrukartvist-
utvalet og Marknadsrådet 10

3868 Forbrukarombodet 1 968

Sum kategori 11.30 1 978

(i 1 000 kr)

Post-gr. Nemning Rekneskap 
2011

Saldert 
budsjett 2012

Forslag 
2013

Pst. endr. 
12/13

01-23 Drift 39 292 39 028 39 473 1,1

50-59 Overføringer til andre statsrekne-
skapar 135 801 142 010 146 696 3,3

70-98 Overføringar til private 9 841 10 662 13 014 22,1

Sum kategori 11.30 184 934 191 700 199 183 3,9

Kap. 860 Forbrukarrådet

Status for verksemda

Forbrukarrådet er ein uavhengig interesseorgani-
sasjon som skal kvalifisere forbrukarane og 
påverke styresmakter, organisasjonar og nærings-
drivande til å opptre meir forbrukarvennleg enn 
dei elles ville gjort. I tillegg skal Forbrukarrådet 
gi bistand til forbrukarar som har fått problem i 
samband med at dei har kjøpt ei vare eller teneste, 
og som til dømes treng hjelp til å fremme ei klage.

Forbrukarrådet er organisert som eit forval-
tingsorgan med særskilde fullmakter, eigne ved-
tekter og eit styre.

Dei ti regionkontora til Forbrukarrådet har 
ansvaret for lokale tenester til forbrukarane og 
har ein viktig funksjon som kontaktpunkt mot 
enkeltforbrukarar. Det forbrukarpolitiske arbei-
det blir leidd frå hovudkontoret i Oslo.

Post 50 Basisløyving

Posten dekkjer lønnsutgifter til faste medarbeida-
rar, godtgjering til medlemmene av styret, utgifter 
til kontordrift og politiske aktivitetar og husleige i 
Forbrukarrådet. Vidare dekkjer løyvinga kostna-
der med å greie ut aktuelle problemstillingar som 
er viktige for forbrukarane, og kostnader med å 
bringe prinsipielle spørsmål inn for domstolane 
for å få avklara kva som er gjeldande forbrukar-
rett. Forbrukarrådet vil nytte 200 000 kroner til å 
dekkje utgifter til drifta av eit forbrukersekretariat 
i Standard Norge (nærmare omtalt under delmål 
7.1). Løyvinga skal òg dekkje nasjonale utgifter i 

samband med deltakinga i European Consumer 
Centres-nettverket.

Som forvaltingsorgan med særskilde fullmak-
ter er Forbrukarrådet gitt fritak frå det statlege 
bruttobudsjetteringsprinsippet, jf. Bevilgningsre-
glementet § 3, fjerde ledd. Tilsetjingstilhøva til dei 
tilsette er regulerte i tenestemannslova. Forbru-
karrådet leverer årsrapport til departementet, jf. 
Bestemmelser om økonomistyring i staten § 1.5.1.

Departementet føreslår ei løyving på 105,7 
mill. kroner.

Post 51 Marknadsportalar

Posten dekkjer kostnadene til ordinær drift og 
utvikling av Finansportalen og Tannhelseporta-
len.

Finansportalen, som blei opna i januar 2008, 
skal gjere det enklare for forbrukarane å saman-
likne dei mange og ulike produkta som finst på 
marknadene for sparing, lån og forsikring, og 
medverke til betre konkurranse innanfor 
finansnæringa.

Etter førespurnad frå Helse- og omsorgsdepar-
tementet har Forbrukarrådet teke på seg å eta-
blere og drifte ein marknadsportal for tannhelse-
tenester. Tannhelseportalen, som skal lanserast i 
oktober 2012, skal gjere det enklare for forbruka-
rane å få oversikt over prisane på ulike tannhelse-
tenester.

Departementet føreslår ei løyving på 12,2 mill. 
kroner på posten. 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

50 Basisløyving 99 203 102 278 105 653

51 Marknadsportalar 9 557 11 853 12 244

Sum kap. 0860 108 760 114 131 117 897

Kap. 862 Positiv miljømerking

Status for verksemda

Formålet med miljømerking er å stimulere til meir 
miljøtilpassa produktutvikling og mindre miljøbe-
lastande forbruk. Dette skal ein oppnå gjennom å 
utvikle kriterium for miljømerking av varer og 
tenester, godkjenne produkt og rettleie forbruka-
rar og innkjøparar.

Stiftinga Miljømerking i Noreg (Miljømer-
king) er oppretta for å forvalte Svana, den felles-
nordiske ordninga for frivillig positiv miljømer-
king av varer og tenester. Miljømerking er òg 
ansvarleg organ i Noreg for miljømerkeordninga 
til EU (EU Ecolabel).

Miljømerking blir leidd av eit styre som består 
av representantar oppnemnde av BLD, miljøvern-
styresmaktene, Næringslivets Hovedorganisa-
sjon, Virke (tidlegare Handels- og servicenærin-
gens hovedorganisasjon), LO, Forbrukarrådet, 
handelskjedene og miljøorganisasjonane.

Miljømerking fekk i 2011 om lag 5,8 mill. kro-
ner i statleg driftsstøtte frå BLD. Av desse blei om 
lag 1,1 mill. kroner nytta til å dekkje kostnader 
som følgjer av rolla som ansvarleg organ i Noreg 
for EU Ecolabel. I tillegg fekk Miljømerking litt 
over 1 mill. kroner i støtte frå Miljøverndeparte-
mentet. Dei samla inntektene var på om lag 28,9 
mill. kroner. Hovuddelen av desse var knytte til 
lisensiering av Svana.

Miljømerking hadde per 1. mars 2012 27 til-
sette. Av desse var 19 kvinner.

Post 70 Driftstilskot til offentleg stiftelse for 
positiv miljømerking

Posten dekkjer tilskot til administrasjon av den 
nordiske miljømerkeordninga og utgifter som føl-
gjer av rolla som norsk ansvarleg organ for miljø-
merkeordninga til EU.

BLD føreslår ei løyving på 6,2 mill. kroner på 
posten.

Kap. 865 Forbrukarpolitiske tiltak og internasjonalt samarbeid

Post 21 Spesielle driftsutgifter,  
kan overførast

Midlane på posten blir nytta til å finansiere pro-
sjekt, utgreiingar og informasjonstiltak som har 
særleg relevans for forbrukarområdet. Posten er 

føreslått redusert med 2 mill. kroner, og desse 
midlane er føreslått overførte til ny post 70, sjå 
nærmare omtale nedanfor.

Posten skal finansiere utgiftene til arbeidet 
Direktoratet for forvalting og IKT (Difi) skal 
utføre med sosiale og etiske krav i offentlege 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

70 Driftstilskot til offentleg stiftelse for positiv  
miljømerking 5 822 6 002 6 200

Sum kap. 0862 5 822 6 002 6 200

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

21 Spesielle driftsutgifter, kan overførast 8 722 9 188 7 571

70 Tilskot 2 000

79 Rammeprogrammet til EU om forbrukarpolitikk, 
kan overførast 4 019 4 660 4 814

Sum kap. 0865 12 741 13 848 14 385

anskaffingar. Det er sett av 1 mill. kroner til dette 
området i 2013.

Midlar vil òg bli nytta til arbeidet med å styrkje 
undervisinga i forbrukaremne i skolen. Departe-
mentet har utvikla eit samarbeid med Høgskolen i 
Hedmark (HIHM), som leier ei rådgivande 
gruppe for arbeidet med forbrukarundervising. 
Departementet føreslår å setja av 150 000 kroner 
til dette tiltaket i 2013. 

Departementet samarbeider med Forbrukar-
rådet om å greie ut og utvikle nøytrale informa-
sjonskanalar på Internett. Departementet vil i 
2013 setje av midlar til å greie ut ei løysing for 
informasjon om daglegvarar på nettet.

Løyvinga på posten vil dekkje utgifter til fri-
kjøp av standardkontraktane frå Standard Online 
for handverkstenester på bustader.

Løyvinga vil òg bli nytta å finansiere nasjonale 
og internasjonale marknadsundersøkingar for å 
skaffe kunnskap om behova for tiltak som kan 
gjere marknaden tryggare og enklare for forbru-
karane. Departementet samarbeider med SIFO, 
Forbrukarrådet og Forbrukarombodet om å utvi-
kle og gjennomføre slike undersøkingar, og 
Noreg tek del i EU-kommisjonen sitt arbeid for å 
overvake og dokumentere situasjonen for forbru-
karane. Posten dekkjer òg utgifter til ei stilling i 
EU-kommisjonen knytt til marknadsundersøkin-
gar (Consumer Scoreboard etc.). 

Departementet føreslår ei løyving på 7,6 mill. 
kroner. 

Post 70 Tilskot 

Midlane på posten vil bli nytta til tiltak og enkelt-
prosjekt som bidreg til å fremje måla for regje-
ringa sin forbrukarpolitikk. Posten er nyoppretta 
for å sørgje for korrekt postbruk. Posten er bud-
sjettert med 2 mill. kroner, og midlane er føreslått 
flytta frå post 21.

Midlar vil bli brukte til å finansiere drifta av 
forbrukarsekretariatet i Standard Norge (nær-
mare omtalt i kategoriomtala). Departementet 
føreslår å setje av 500 000 kroner til dette arbeidet 

i 2013. Til samarbeidet med Skolemagasinet om 
formidling av forbrukaremne til lærarar føreslår 
departementet å setja av 300 000 kroner. Samar-
beidet skal evaluerast i 2013.

Ut over dette vil midlane på bli nytta til å finan-
siere eksterne prosjekt etter søknad.

Målet med tilskotsordninga er å bidra til å sti-
mulere interessa for forbrukarpolitiske problem-
stillingar og løysingar på aktuelle forbrukarpoli-
tiske utfordringar. Ordninga skal leggje til rette 
for at frivillige og ideelle organisasjonar og andre 
aktørar kan supplere det offentlege forbrukarpoli-
tiske arbeidet. Departementet vil òg kunne gi til-
skot til næringslivet, særleg om det kan visast til 
medfinansiering frå næringslivet eller andre sam-
arbeidspartnarar.

Krav som stillast for tildeling av tilskot er at til-
taket må ha relevante mål, skal ha ei klar tidsav-
grensing og ein realistisk plan for gjennomføring 
og måloppnåing.

 Midlane blir lyste ut på departementet si hei-
meside (www.bld.dep.no). 

Departementet føreslår ei løyving på 2 mill. 
kroner.

Post 79 Rammeprogrammet til EU om 
forbrukarpolitikk, kan overførast

Posten skal dekkje kontingentkostnadene ved del-
taking i Rammeprogrammet til EU for forbrukar-
politikk. Den nåverande programperioden løp til 
2014. Storleiken på dei årlege bidraga til EU-kom-
misjonen varierar med den årlege aktiviteten 
under programmet og det endelege EØS-budsjet-
tet, utviklinga i BNP, og svingingane i eurokursen. 

Posten skal og dekkje departementet sin del 
av kontingentutgifta til IDABC/ISA-programmet 
(Telematic Interchange of Data), der Fornyings-, 
administrasjonsadministrasjons- og kyrkjedepar-
tementet dekkjer 50 prosent av utgiftene, medan 
10 andre departement dekkjer dei resterande 50 
prosentane med like delar. 

Departementet føreslår ei løyving på 4,8 mill. 
kroner.

Kap. 866 Statens institutt for forbruksforsking

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

50 Basisløyving 27 041 27 879 28 799

Sum kap. 0866 27 041 27 879 28 799

Status for verksemda

Statens institutt for forbruksforsking (SIFO) har 
til formål å drive forsking, utgreiing og testverk-
semd ut frå omsynet til forbrukarane si stilling og 
rolle i samfunnet. Instituttet medverkar med for-
skingsbasert kunnskap til styresmakter, politika-
rar, næringsliv, organisasjonar og forbrukarar.

SIFO er organisert som eit forvaltingsorgan 
med særskilde fullmakter, eigne vedtekter og eit 
styre. Drifta er finansiert med ei basisløyving over 
statsbudsjettet og med prosjektinntekter. Institut-
tet utfører prosjekt med finansiering frå statlege 
verksemder, Noregs forskingsråd, EU, næringsli-
vet og ulike organisasjonar.

Driftsinntektene til SIFO var i 2011 på vel 50,8 
mill. kroner, mot 45,8 mill. kroner i 2010. Av desse 
var 27,1 mill. kroner basisløyving frå BLD. Resten, 
23,7 mill. kroner, var inntekter frå ulike eksterne 
oppdrag. I 2010 var basisløyvinga frå BLD på 26,5 
mill. kroner og inntektene frå eksterne prosjekt-
oppdrag på 19,3 mill. kroner.

I ei evaluering av SIFO som Forskingsrådet 
gjennomførte i 2006, blei det mellom anna konklu-
dert med at det innan nokre år burde gjerast ei 
separat og inngåande vurdering av om laboratorie-
verksemda ved instituttet bør bestå.

BLD sette i 2011 i verk ei ekstern evaluering 
av testverksemda. Oppdraget blei gitt til Oxford 

Research. I rapporten deira, som kom i desember 
2011, blei det konkludert med at ein anten bør 
søkje å overføre og integrere laboratoriet i ein 
annan organisasjon eller – om dette ikkje lèt seg 
gjere – leggje det ned. Departementet har, i dialog 
med styret til SIFO, initiert eit prosjekt som skal 
vurdere om utstyr og kompetanse eventuelt kan 
utnyttast innanfor ein ny modell, der testverk-
semda blir knytt til eksterne interessentar. Når 
dette prosjektet er avslutta, vil departementet, i 
samråd med styret, trekkje dei endelege konklu-
sjonane.

Post 50 Basisløyving

Basisløyvinga omfattar fire hovudelement: løyving 
til grunnfinansiering av instituttet, løyving til for-
valtingsrelaterte oppgåver, løyving til strategisk 
kompetanseutvikling og løyving til laboratorie- og 
testverksemda til instituttet.

Som forvaltingsorgan med særskilde fullmak-
ter er SIFO gitt fritak frå det statlege bruttobud-
sjetteringsprinsippet, jf. Bevilgningsreglementet § 
3, fjerde ledd. Tilsetjingstilhøva for dei tilsette er 
regulerte i lov om statens tenestemenn. SIFO 
leverer årsrapport til departementet, jf. Bestem-
melser om økonomistyring i staten § 1.5.1. 

Departementet føreslår ei løyving på 28,8 mill. 
kroner på posten.

Kap. 867 Sekretariatet for Forbrukartvistutvalet og Marknadsrådet

Status for verksemda

Sekretariatet for Forbrukartvistutvalet (FTU) og 
Marknadsrådet har i oppgåve å førebu saker som 
skal avgjerast i FTU og Marknadsrådet. Førebu-
inga av sakene for FTU legg beslag på størstede-
len av ressursane.

Forbrukartvistutvalet, som består av ein leiar, 
tre nestleiarar og ti medlemmer, handsamar tvis-
tar om forbrukarkjøp, handverkartenester og 
angrerett mellom næringsdrivande og forbrukar 
eller mellom private partar. Vedtaka er bindande 
for partane og får verknad som ein dom, med min-
dre saka blir bringa inn for tingretten. Ein tvist 

som forbrukaren ønskjer å bringe inn for FTU, må 
først ha vore handsama ved eit av regionkontora 
til Forbrukarrådet.

Marknadsrådet, som består av ein leiar, ein 
nestleiar og sju medlemmer med personlege vara-
representantar, handsamar hovudsakleg saker om 
marknadsføring som blir lagde fram gjennom For-
brukarombodet. I tillegg er Marknadsrådet klage-
instans for saker om brot på merkeføresegnene i 
tobakkskadelova og reklameforbodet i denne lova 
og i alkohollova. Marknadsrådet er òg klageinstans 
for vedtak som Statens medieforvaltning har gjort i 
medhald av kringkastingslova § 3-1 tredje ledd om 
reklame for livssyn eller politiske bodskap.

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 7 410 7 913 8 199

Sum kap. 0867 7 410 7 913 8 199

Post 01 Driftsutgifter

Posten dekkjer utgifter til lønn for faste medarbei-
darar og andre driftsutgifter ved Sekretariatet for 
Forbrukartvistutvalet og Marknadsrådet. Posten 

dekkjer òg godtgjersle og utgifter til medlem-
mene i Forbrukartvistutvalet og Marknadsrådet.

Departementet føreslår ei løyving på 8,2 mill. 
kroner på posten.

Kap. 3867 Sekretariatet for Forbrukartvistutvalet og Marknadsrådet

Kap. 868 Forbrukarombodet

Status og hovudoppgåver for verksemda

Hovudmålet til Forbrukarombodet er å redusere 
førekomsten av lovstridig marknadsføring og å 
betre vernet for forbrukarar i standardkontraktar.

Forbrukarombodet førar tilsyn med at mar-
knadsføringa og avtalevilkåra til næringsdrivande 
er i samsvar med marknadsføringslova. Forbru-
karombodet skal leggje vekt på å gjere verksemda 
kjend blant publikum og på å informere publikum 
og næringsdrivande om innhaldet i lova og om 
praksis.

Saker som Forbrukarombodet ikkje løyser 
gjennom frivillige ordningar, kan bringast inn for 
Marknadsrådet, som kan gjere forbodsvedtak mot 
aktuelle tiltak. Saman med forbodsvedtak skal det 
som hovudregel òg gjerast vedtak om tvangs-
mulkt som den næringsdrivande må betale der-
som vedtaket ikkje blir følgt. I tillegg kan det etter 
marknadsføringslova gjerast vedtak om gebyr for 
lovbrot som allereie har skjedd.

Forbrukarombodet handhevar forskrifter om 
fibermerking og vedlikehaldsmerking av tekstilar 

og fører tilsyn med reglar gitte i medhald av kring-
kastingslova og reglane fastsett i kap. 3 i finansav-
talelova. Forbrukarombodet er òg nasjonalt kon-
taktpunkt for e-handel etter e-handelslova. I tillegg 
har Forbrukarombodet ansvaret for å føre tilsyn 
med marknadsføring av alternativ behandling av 
sjukdom. Gjennom marknadsføringslova fører 
Forbrukarombodet også tilsyn med anna lovverk 
(til dømes angrerettlova og svartebørslova) som 
vernar forbrukarinteresser.

Forbrukarombodet arbeider for å betre vernet 
for unge forbrukarar i aldersgruppa 18–25 år. 
Ombodet jobbar i den samanhengen aktivt med å 
nå ut med informasjon til unge forbrukarar.

Vidare arbeider Forbrukarombodet interna-
sjonalt for å betre forbrukarvernet. Ombodet tek 
del i eit system der tilsynsmakter i alle dei euro-
peiske landa samarbeider i saker der det skjer 
ulovleg marknadsføring over landegrensene. I til-
legg er Forbrukarombodet aktiv i arbeidet i 
OECDs forbrukarkomité og ICPEN (Internatio-
nal Consumer Protection and Enforcement 
Network).

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

16 Refusjon av foreldrepengar 9

18 Refusjon av sykepengar 1

Sum kap. 3867 10

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Driftsutgifter 23 160 21 927 23 703

Sum kap. 0868 23 160 21 927 23 703

Resultatrapport og strategiar

Resultatrapport 2011/2012

Reduksjon av førekomsten av lovstridige 
marknadsføringsmetodar

Forbrukarombodet nytta i 2011 store ressursar på 
å redusere lovstridige marknadsføringsmetodar 
innanfor marknader som har stor økonomisk 
påverknad på forbrukarane, slik som finans, 
bustad og IKT.

På finansområdet forhandla Forbrukarombo-
det fram ei bransjenorm for kva opplysingar mar-
knadsføring av lån og kreditt til forbrukarar skal 
innehalde. Ombodet følgde opp bransjenorma 
med fleire kontrollaksjonar der ein avdekte og 
greip inn mot lovstridig marknadsføring av lån og 
kreditt . Fleire konkurransar knytte til marknads-
føring av kreditt blei òg stansa.

Som ein del av ombodets arbeid med bustad-
marknaden blei det i dialog med nettstaden 
Finn.no fastsett kva slags opplysingar som det er 
obligatorisk å gi i bustadannonsar. Forbrukarom-
bodets rettleiing for marknadsføring av eigedoms-
meklartenester blei òg publisert i oppdatert 
utgåve.

Innan IKT-marknaden korrigerte Forbru-
karombodet i 2011 prismarknadsføringa til ei 
rekkje selskap. Mellom anna fekk åtte mobilope-
ratørar på slutten av året pålegg frå ombodet om å 
opplyse betre om prisar og vilkår i marknadsfø-
ringa si. Ombodet har òg trekt opp grensene for 
korleis ein kan gi opplysingar om støtte for neste 
generasjon mobilnett (4G) i marknadsføring.

Marknadsrådet ila to selskap gebyr for å i strid 
med marknadsføringslova ha sendt ut reklame på 
e-post og SMS. Gebyra i dei to sakene var på 
100 000 og 150 000 kroner.

Forbrukarombodet arbeidde med prismar-
knadsføring og prismerking i 2011. God og riktig 
informasjon om pris er viktig for forbrukarane når 
dei skal velje mellom ulike varer og tenester. For-
brukarombodet gjennomførte i 2011 ei rekkje 
kontrollaksjonar om marknadsføring av sal i ulike 
bransjar. Aksjonane resulterte i mange saker der 
selskap i mellom anna møbel- og sportsbransjen 
blei bedne om å endre marknadsføringa si. Ombo-
det henta inn fleire skriftlege stadfestingar på at 
selskap ville innrette seg, og fatta tre vedtak om 
forbod med tvangsmulkt.

Ombodet stansa òg villeiande prismarknadsfø-
ring av nøkkelholsvarer i daglegvarebransjen. Alle 
dei store aktørane innretta seg etter å ha motteke 
brev frå Forbrukarombodet.

Det er viktig at næringsdrivande ikkje nyttar 
miljø- og etikkargumentasjon på feil eller villei-
ande måte i marknadsføringa. Forbrukarombodet 
stoppa i 2011 eit straumselskap som nytta villei-
ande miljøpåstandar i marknadsføring av straum. 
Ombodet hadde òg dialog med Posten, som lan-
serte klimanøytrale produkt i samsvar med For-
brukarombodets retningslinjer.

Forbrukarombodet får framleis mange klager 
frå forbrukarar som reagerer på uønskte opprin-
gingar frå telefonseljarar. Trass i innstramminga 
av regelverket i 2009 fekk Forbrukarombodet i 
2011 om lag 1 000 skriftlege klager på oppringing 
til forbrukarar som er reserverte mot telefonsal i 
Reservasjonsregisteret. Kor mange av desse 
sakene som er reelle regelverksbrot er ukjend, då 
ombodet ikkje har vurdert kvar enkelt klage sær-
skild. Klagetaler er same nivå som føregåande år, 
sjølv om Forbrukarombodet har nytta store res-
sursar på å gripe inn mot brot på regelverket og 
dialog med aktørar i bransjen om kva endringar 
dei må gjere for å unngå å bryte forbodet mot opp-
ringing til reserverte forbrukarar. 

Vernet for forbrukarar i standardkontraktar

Innan finansområdet blei det i 2011 gjennomført 
omfattande forhandlingar med bankanes kon-
traktsutval i Finansnæringens fellesorganisasjon 
(FNO) for å utarbeide nye standardkontraktar for 
bankkundar. Denne prosessen blir venteleg slutt-
ført i 2012.

Ombodet henta i 2011 inn kontraktar om opp-
føring av ny bustad frå dei største bustadbyggja-
rane og starta dialogen med desse om behovet for 
endringar i kontraktane for å gjere dei rimelege 
og balanserte. Arbeidet held fram i 2012.

For leige av hytte og feriebustad forhandla 
Forbrukarombodet i 2011 med den største hytte-
utleigaren om endringar i leigevilkåra. Prosessen 
blir sluttført i 2012. I tillegg har Forbrukarombo-
det delteke i to utval i regi av Standard Norge, i eit 
om arealberekning og i eit om handverkartenes-
ter.

Forbrukarombodet har i 2011 arbeidd mykje 
med trygg elektronisk handel. Som ledd i dette 
arbeidet har ombodet mellom anna inngått samar-
beid med selskap som leverer betalingstenester til 
norske nettbutikkar (kortinnløysarar).om at 
desse selskapa skal krevje at avtalevilkåra til nett-
butikkane er i tråd med Forbrukarombodets stan-
dardvilkår for sal av varer på Internett.

For å sikre trygg bruk av mobiltelefon som 
betalingsinstrument tok Forbrukarombodet i 
2011 initiativ overfor mobiloperatørane til å få til 

endringar i avtalevilkåra deira. Ombodet tok opp 
vilkår om ansvar for bruk, vilkår som pålegg abon-
nenten ansvar for misbruk, og vilkår om kostnads-
kontroll med operatørane. Arbeidet held fram i 
2012.

Vern av barn og unge som forbrukarar

Forbrukarombodet arbeidde i 2011 med eit pro-
sjekt om forbrukarutfordringar for gruppa unge 
vaksne mellom 18 og 25 år. I samband med dette 
laga ombodet ein rapport om unge vaksne og 
betalingsproblem som blei lagd fram på konferan-
sen Kjøp nå – betal senere i november 2011.

Ombodet lanserte Facebook-sida uLurt for 
unge forbrukarar og hadde tett samarbeid med 
ung.no om å formidle informasjon til denne 
gruppa.

Leverandørar av russeutstyr blei i 2011 
pålagde å endre praksis, slik at dei no tilbyr andre 
betalingsalternativ i tillegg til forskotsbetaling. 
Ombodet korrigerte òg marknadsføring av kreditt 
retta mot unge forbrukarar og utarbeidde ei rett-
leiing til bloggarar om merking av innlegg som 
inneheld marknadsføring.

Skulekontraktar har òg vore eit prioritert 
område. Her inngjekk Forbrukarombodet eit sam-
arbeid med Nasjonalt organ for kvalitet i utdan-
ninga (NOKUT) om å vurdere kontraktar til 
NOKUT-godkjende utdanningar. I tillegg blei rett-
leiinga for avtalevilkåra til privatskular oppdatert 
og nytta i forhandlingar med fleire skular om end-
ring i vilkåra deira.

Ulike problemstillingar rundt direkte kjøps-
oppmaningar og betaling i Internett-spel og appar 
for barn blei greidde ut, og er no gjenstand for 
vidare arbeid både nasjonalt, nordisk og i interna-
sjonale forum som ICPEN og OECD.

Arbeide internasjonalt for betre forbrukarvern

Forbrukarombodet deltok aktivt i det europeiske 
nettverket for organ tilsvarande ombodet i andre 
europeiske land (CPC) både i møte, saker og pro-
sjekt, mellom anna prosjekt om betre europeisk 
samarbeid for vern av forbrukarar på Internett.

EU-kommisjonen sitt forslag til direktiv om 
forbrukarrettar blei endra etter initiativ frå mel-
lom anna Forbrukarombodet, slik at dei mest 
negative konsekvensane av direktivet er unngått. 
Ombodet har òg uttalt seg kritisk til delar av kom-
misjonens forslag til harmonisering av den euro-
peiske kontraktsretten.

Forbrukarombodet har eit nært samarbeid 
med dei andre nordiske forbrukaromboda og del-

tek i eit verdsomspennande nettverk av organ til-
svarande ombodet (ICPEN) og i forbrukarkomi-
teen i OECD. I både ICPEN og OECD var Forbru-
karombodet i 2011 førande i arbeidet med å greie 
ut og kome med forslag til anbefalingar for å løyse 
problem rundt betaling for spel og andre innhald-
stenester på mobil og Internett.

Strategiar og tiltak for 2013

Redusere førekomsten av lovstridig marknadsføring 
og betre vern for forbrukarar i standardkontraktar

Forbrukarombodet vil i 2013 halde fram med å 
verne forbrukarar mot lovstridig marknadsføring 
på dei områda som har mest å seie økonomisk for 
forbrukarane.

Alle forbrukarar inngår avtaler om finansielle 
tenester, anten det er kreditt, lån, sparing, beta-
ling, forsikring eller anna. Dette er ofte store og 
viktige avtaler for den enkelte forbrukaren, og det 
er viktig at opplysingar som blir gitte i marknads-
føringa, er eigna til å gi eit riktig bilete av innhal-
det i og kostnadene ved tenestene. Forbrukarom-
bodet vil bidra til dette, mellom anna gjennom 
omfattande kontrollar med marknadsføringa av 
kreditt til forbrukarar. Ombodet vil særleg sjå på 
marknadsføring av kreditt på Facebook og i 
blogg, da desse marknadsføringskanalane er i 
sterk vekst og er viktige kanalar for unge vaksne.

Kjøp av bustad er ei stor investering for den 
enkelte forbrukaren. Forbrukarombodet vil 
arbeide vidare for at marknadsføringa av bustader 
gir god informasjon om til dømes alle kostnadene 
som kjøparen er forplikta til å betale, og at ho hel-
ler ikkje på annan måte er villeiande.

IKT-marknaden er òg eit område som har 
mykje å seie for forbrukarane sin økonomi med til 
dømes avtaler om breiband, telefoni og abonne-
ment på TV-kanalar. Prisstrukturane i mobiltelefo-
nibransjen er i stor endring no, og Forbrukarom-
bodet vil halde fram arbeidet med å gjere mar-
knadsføringa og prisinformasjonen betre og 
lettare tilgjengeleg for forbrukarane.

Som tidlegare vil Forbrukarombodet arbeide 
mykje med prismarknadsføring og prismerking. 
God og riktig informasjon om pris er viktig for for-
brukarane når dei skal velje mellom ulike varer og 
tenester. Ofte blir forbrukarane villeidde av 
usanne påstandar om sal, før-prisar og prisga-
rantiar, og Forbrukarombodet skal bidra til å 
avdekkje når slike påstandar ikkje er sanne. Pro-
blemet finn ein i dei fleste bransjar, og Forbru-
karombodet vil i 2013 prioritere nokre utvalde 
bransjar som er viktige for forbrukarane.

Forbrukarombodet held fram dialogen med 
bransjen om telefonsal og vil òg ta i bruk sanksjo-
nar når det er nødvendig.

Mange forbrukarar er plaga av spam, anten på 
e-post eller på SMS. Ein del av spammen på SMS 
er òg overtaksert, slik at mottakarane må betale 
for han. Forbrukarombodet grip inn med sanksjo-
nar i dei mest alvorlege sakene og vil i 2013 fort-
setje å handsame dei mange klagane på spam frå 
forbrukarar.

Ombodet har saman med dei nordiske forbru-
karomboda utarbeidd ei rettleiing for korleis mar-
knadsføring på Facebook og i andre sosiale 
medium skal skje for å vere i tråd med regelver-
ket. Dette vil bli følgt opp i 2013 for å unngå at for-
brukarar mellom anna får spam eller blir utsette 
for villeiande eller skjult marknadsføring.

Betre vernet for forbrukarar i standardkontraktar

Forbrukarombodet vil gjere ei vurdering av stan-
dardkontraktar på ulike livsområde, og da særleg 
kontraktar på område som er økonomisk viktige 
for forbrukarane. Generelt er det viktig at kon-
traktane er klare og balanserte, og at dei ikkje er 
urimelege. Ombodet vil mellom anna delta i inter-
nasjonalt samarbeid om dette.

Forbrukarombodet vil i 2013 halde fram med 
arbeid både nasjonalt og internasjonalt for å bidra 
til å gi forbrukarar betre rettar og større tryggleik 
ved kjøp av varer og tenester på mobil og Inter-
nett. For det første vil Forbrukarombodet søkje å 
få til endringar i avtalevilkåra til mobilopera-
tørane, slik at forbrukarar får den same trygglei-
ken ved bruk av mobil som betalingsmiddel som 
dei har ved bruk av bank- og kredittkort. For det 
andre vil ombodet halde fram med å få nettbutik-
kar til å ta i bruk avtalevilkår som er rimelege og 
balanserte.

Å kjøpe bustad er den største investeringa 
mange forbrukarar gjer i livet. Kontraktane som 
er nytta ved bustadbygging, har ikkje alltid regu-
lert forbrukarens rettar på ein god nok måte. For-
brukarombodet har dei siste to åra lagt ned store 
ressursar i å sjå til at kontraktane som blir nytta, 
ikkje er urimelege, og arbeidet må følgjast opp i 
2013.

Forbrukarombodet har òg dei siste åra 
arbeidd mykje med å sørgje for at privatskolar nyt-
tar rimelege og balanserte kontraktar. Ombodet 
samarbeider mellom anna med Nasjonalt organ 
for kvalitet i utdanninga (NOKUT) i dette arbei-
det, som vil halde fram i 2013. 

Betre vernet for sårbare forbrukargrupper

Visse grupper forbrukarar har behov for meir 
vern enn andre. Forbrukarombodet har dei to 
siste åra retta særskild merksemd mot marknads-
føring og kontraktar retta mot unge vaksne. For-
brukarombodet vil i 2013 halde fram arbeidet med 
forbrukarutfordringar for barn, unge vaksne, 
eldre eller andre grupper forbrukarar som lettare 
blir råka av villeiande marknadsføring eller har eit 
særleg behov for vern. Eit av måla er å arbeide for 
at sårbare forbrukarar ikkje skal få betalingspro-
blem. Ombodet vil halde fram å arbeide aktivt 
med å nå ut med informasjon til spesielle mål-
grupper, mellom anna ved bruk av sosiale 
medium. Forbrukarombodet vil særskilt arbeide 
for å hindre at barn og unge blir utsette for 
direkte kjøpsoppmaningar via SMS, telefon og i 
sosiale medium.

Arbeide internasjonalt for betre forbrukarvern

I EU er fleire direktiv om forbrukarvern under 
arbeid. Forbrukarombodet har vore kritisk til 
mykje av dette arbeidet, da det kan resultere i dår-
legare vilkår enn i dag for både norske forbruka-
rar og andre forbrukarar i EU . Forbrukarombo-
det har arbeidd tett med fleire departement og 
Forbrukarrådet for å påverke innhaldet i direk-
tiva, og dette held fram i 2013. 

Marknadsføringslova frå 2009 er delvis ei 
implementering av eit totalharmonisert euro-
peisk regelverk som forbyr urimeleg marknadsfø-
ring. Det er derfor viktig at Forbrukarombodet 
arbeider kontinuerleg med å påverke tolkinga av 
direktivet, slik at terskelen for kva som er villei-
ande eller urimeleg, ikkje vert sett lågare enn det 
vi ønskjer i Noreg.

Forbrukarombodet tek del i eit system der til-
synsmaktene i alle dei europeiske landa har ei 
plikt til å samarbeide i saker der det skjer ulovleg 
marknadsføring over landegrensene. Forbru-
karombodet skal nytte dette samarbeidet aktivt til 
å stoppe ulovleg marknadsføring eller urimelege 
vilkår i tilfelle der utanlandske selskap rettar seg 
til norske forbrukarar, og der norske selskap ret-
tar seg til forbrukarar i andre europeiske land. 

Forbrukarombodet vil òg i 2013 vere aktivt i 
samarbeidet mellom dei nordiske forbrukarom-
boda og i internasjonale forum som OECD, 
ICPEN og London Action Plan. 

Ombodet vil fortsetje å vere førande i arbeidet 
i OECD og ICPEN med å greie ut og kome med 
forslag til anbefalingar for å løyse problem rundt 
betaling for tenester med mobiltelefon.

Post 01 Driftsutgifter

Løyvinga skal dekkje lønn til tilsette og andre 
driftsutgifter ved Forbrukarombodet. Departe-
mentet foreslår å auke løyvinga med 1 mill. kroner 

til eingongsutgifter i samband med flytting til nye 
lokaler. 

Departementet føreslår ei samla løyving på 
23,7 mill. kroner.

Kap. 3868 Forbrukarombodet

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

01 Diverse inntekter 371

16 Refusjon av foreldrepengar 1 019

18 Refusjon av sykepengar 578

Sum kap. 3868 1 968

Programområde 28

Programkategori 28.50 Stønad ved fødsel og adopsjon

Mål

Regjeringas mål er ein foreldrepengeordning som 
støttar opp under dei overordna måla for likestil-
lingspolitikken. For å sikre ein samla framstilling 

av politikkområdet omtales derfor hovudpriorite-
ringane knytt til foreldrepengeordninga i innlei-
inga til programkategori 11.10 Tiltak for familie-, 
likestilling og ikkje-diskrimering. 

For 2013 blir følgjande mål prioriterte:

Resultatrapport og strategiar

Delmål 3.6: Ei foreldrepengeordning som 
bidreg til å fremme likestilt foreldreskap

Resultatrapport 2011/2012

Rapporteringa tek utgangspunkt i delmåla som 
blei presenterte i Prop. 1 S (2010–2011).

Fleire fedrar får rett til fedrekvote

Med verknad for fødslar og adopsjonar frå 1. juli 
2011 er fedrekvoten utvida med 2 veker til 12 
veker og stønadsperioden for foreldrepengar for-
lenga med 1 veke til 47 veker med 100 prosent 
lønnskompensasjon eller 57 veker med 80 prosent 
kompensasjon. Frå same tidspunkt har fedrar 
med eiga opptening fått rett til å ta ut foreldre-
pengar i same veketal som fedrekvoten når mor 
har varig uførepensjon. Det er rekna at opp til om 
lag 300 fedrar vil få rett til å ta ut foreldrepengar 
som følgje av denne endringa i lovverket. Begge 
endringane er venta å få sterkare verknad i 2013 
og full verknad først i 2015.

Ein del fedrar har mista retten til å ta ut fedre-
kvote fordi dei har søkt for seint om utsetjing av 
foreldrepengeperioden. Det heng mellom anna 
saman med mangelfull eller misvisande informa-
sjon om regelverket. Departementet har på denne 
bakgrunnen instruert Arbeids- og velferdsetaten 
om ei smidig handsaming av desse sakene innan-
for gjeldande regelverk, slik at flest mogleg fedrar 
får høve til å ta ut fedrekvoten. For å sikre at 

fedrane kjenner rettane sine og får informasjon 
om søknadsfristar, søknadsskjema mv., har NAV 
mellom anna lansert ei Facebook-side for foreldre-
pengar. NAV sender òg eit eige informasjonsbrev 
til fedrane om foreldrepengar.

Departementet har òg gitt NAV ei presisering 
av regelverket om aktivitetskravet til mor når far 
utset foreldrepengar som ikkje er fedrekvote. No 
blir det berre stilt aktivitetskrav til mor når far tek 
ut foreldrepengar, ikkje når han utset foreldre-
pengar. Endringa gjer det enklare for mor og far å 
dele permisjonstida meir likt og å kombinere 
foreldrepengeperioden med ulønt permisjon.

Omfanget av fedreuttak av foreldrepengar

Tabell 3.23 syner at 57 776 mødrer og 49 957 
fedrar avslutta ein periode med foreldrepengar i 
2011. Foreldra sin bruk av foreldrepengar har blitt 
meir oppstykkja enn før. Dette heng mellom anna 
saman med at foreldrepengeordninga blei gjort 
meir fleksibel i 2007. Foreldrepengane kan nyttast 
fram til barnet fyller tre år; ikkje alle fedrar og 
mødrer som avslutta ein periode med foreldre-
pengar i 2011, fekk barn i 2010 eller 2011.

Om ein ser på alle dagar med foreldrepengeut-
betalingar i 2011, blei 18,1 prosent av dagane 
tekne ut av fedrar og 81,9 prosent av dagane tekne 
ut av mødrer. Til samanlikning tok fedrar 15 pro-
sent av alle dagane med foreldrepengar i 2010. 
For fedrar til barn fødde før 1. juli 2009 var fedre-
kvoten seks veker. Nokre av fedrane som tok ut 
foreldrepengar i 2011, hadde derfor berre seks 

Hovudmål Delmål

3: Likestilling mellom kvinner og menn i  
familie-, arbeids- og samfunnsliv

3.6: Ei foreldrepengeordning som bidreg til å 
fremme likestilt foreldreskap

veker fedrekvote. Full verknad av at fedrekvoten 
er blitt utvida frå seks til ti veker, kan ventast først 
i 2013. 

At fedrane tek ut så liten del av alle dagane 
med foreldrepengar, må ein til dels sjå i saman-
heng med at rettane til fedrane i stor grad er 
bestemte av kva mor gjer før og etter fødselen. 
Mor må ha tent opp rett til foreldrepengar for at 
far skal ha rett til fedrekvote. For at far skal kunne 
ta ut foreldrepengar som ikkje er fedrekvote, må 
mor gå ut i arbeid, ta offentleg godkjend utdan-
ning på heiltid, ta offentleg godkjend utdanning i 
kombinasjon med arbeid som til saman gir heiltid, 
vere for sjuk til å ta seg av barnet eller vere inn-
lagd i helseinstitusjon.

Ulike undersøkingar (AFI-rapport 2/2008, 
NAV-rapport 2/2009) tyder på at også andre for-
hold enn utforminga av regelverket påverkar kor-
leis foreldra deler permisjonen mellom seg. Mel-
lom anna opplever ein del fedrar motstand frå 
arbeidsplassen om dei ønskjer å ta ut meir enn 
fedrekvoten. Foreldre legg også ofte større vekt 
på fars arbeidssituasjon enn på mors som grunn-

giving for ikkje å ta lengre permisjon. Foreldra 
sine haldningar elles spelar også inn.

Etter endringane i foreldrepengeordninga i 
2007 kan ein ikkje seie sikkert kor mange fedrar 
som tek ut meir enn fedrekvoten før det har gått 
tre år etter at barnet blei født. NAV har utarbeidd 
mellombels tal for fedrane til barn i perioden 1. 
juli–30. juni 2010. Etter om lag to år har 31,6 pro-
sent av fedrane som har nytta seg av foreldrepen-
gar, teke ut meir enn fedrekvoten, medan 12,7 pro-
sent har teke mindre enn fedrekvoten. For 
fedrane til barn fødde 1. juli 2008–30. juni 2009, 
var det om lag to år etter at barnet blei fødd, 29,7 
prosent av fedrane med foreldrepengar som 
hadde teke ut meir enn fedrekvoten, og 8,4 pro-
sent som hadde teke mindre enn fedrekvoten. Det 
er såleis ein auke i talet på fedrar som tek meir 
enn fedrekvoten. I same periode har òg delen 
fedrar som tek meir enn 16 veker foreldrepermi-
sjon, auka frå 10 til 20 prosent. At det òg er ein 
auke i talet på fedrar som tek ut mindre enn fedre-
kvoten, må ein sjå i samanheng med at fedrekvo-
ten blei utvida frå seks til ti veker for barn fødde 
etter 1. juli 2009. 

Tabell 3.23 Fødslar og bruk av foreldrepengeordninga i 2010 og 2011 

20101 2011 Endring 2010/2011

Talet på fødslar 60 608 59 417 1 191

Talet på levandefødde barn 61 422 60 220 1 202

Talet på kvinner som avslutta minst ein periode med  
foreldrepengar ved fødsel 57 957 57 776 -181

- av desse med 80 prosent lønnskompensasjon 33 373 29 622 -3 751

Talet på menn som avslutta minst ein periode med  
foreldrepengar ved fødsel 45 148 49 957 4 809

- av desse med permisjon i inntil 24 dagar 11 354 11 593 239

- av desse med permisjon i 25 dagar 1 684 2 407 723

- av desse med permisjon i 26–29 dagar 956 1 342 386

- av desse med permisjon i 30 dagar 10 971 1 988 -8 983

- av desse med permisjon i 31–39 dagar 1 862 2 966 1 104

- av desse med permisjon i 40–49 dagar 2342 3 695 1 353

- av desse med permisjon i 50 dagar 10 862 20 020 9 158

- av desse med permisjon i 51–59 dagar 1 119 1 389 270

- av desse med permisjon i 60 dagar 424 336 -88

- av desse med permisjon i 61 dagar eller meir 3 574 4 221 647

Gjennomsnittleg foreldrepengegrunnlag ved fødsel for 
kvinner (kr) 315 329 321 000 5 671

Gjennomsnittleg foreldrepengegrunnlag ved fødsel for 
menn (kr) 379 198 385 823 6 625

Talet på kvinner med gradert uttak av foreldrepengar 
ved fødsel 3 744 4 319 575

Talet på menn med gradert uttak av foreldrepengar  
ved fødsel 5 292 8 187 2 895

Talet på fødslar utanfor institusjon 169 172 3

Talet på kvinner med svangerskapspengar 3 468 3 691 223

- av desse sjølvstendig næringsdrivande 191 191 0

Talet på kvinner som avslutta minst ein periode med  
foreldrepengar ved adopsjon 422 390 -32

- av desse med 80 prosent lønnskompensasjon 238 218 -20

Talet på menn som avslutta minst ein periode med  
foreldrepengar ved adopsjon 339 380 41

- av desse med permisjon i inntil 24 dagar 96 105 9

- av desse med permisjon i 25 dagar 16 23 7

- av desse med permisjon i 26–29 dagar 8 17 9

- av desse med permisjon i 30 dagar 40 13 -27

- av desse med permisjon i 31–39 dagar 19 30 11

- av desse med permisjon i 40–49 dagar 21 32 11

- av desse med permisjon i 50 dagar 59 99 40

- av desse med permisjon i 51–59 dagar 7 10 3

- av desse med permisjon i 60 dagar 3 1 -2

- av desse med permisjon i 61 dagar eller meir 70 50 -20

Gjennomsnittleg foreldrepengegrunnlag ved adopsjon 
for kvinner (kr) 353 846 353 575 -271

Gjennomsnittleg foreldrepengegrunnlag ved adopsjon 
for menn (kr) 386 210 406 813 20 603

Talet på kvinner med gradert uttak av foreldrepengar 
ved adopsjon 85 100 15

Talet på menn med gradert uttak av foreldrepengar  
ved adopsjon 67 83 16

Talet på kvinner med eingongsstønad ved fødsel 11 294 10 177 -1 117

Talet på menn med eingongsstønad ved fødsel 18 30 12

Talet på kvinner med eingongsstønad ved adopsjon 1 1 0

Talet på menn med eingongsstønad ved adopsjon 0 0 0

Tabell 3.23 Fødslar og bruk av foreldrepengeordninga i 2010 og 2011 

20101 2011 Endring 2010/2011



176 Prop. 1 S 2012–2013
Barne-, likestillings- og inkluderingsdepartementet
1 Nokre av tala er endra i høve til Prop. 1 S (2011–2012).
Kjelde: SSB, Arbeids- og velferdsdirektoratet

Strategiar og tiltak for 2013

Det at fedrar deltek i omsorga for barnet det 
første leveåret, er viktig for tidleg å etablere god 
kontakt mellom far og barn. Auka fedreuttak av 
foreldrepengar kan òg skape eit godt grunnlag for 
foreldra si omsorgsdeling når barnet blir større, 
og legg grunnlag for auka yrkesaktivitet blant 
mødrer og for eit meir likestilt foreldreskap. 
Fedrekvoten er eit av dei viktigaste tiltaka for å 
auke fedrars uttak av foreldrepengar. Regjeringa 
føreslår derfor å auke fedrekvoten med to veker 
til 14 veker frå 1. juli 2013. Regjeringa føreslår 
samstundes å auke den totale stønadsperioden til-
svarande. Foreldrepengeperioden blir etter utvi-
dinga på 49 veker med 100 prosent lønnskompen-
sasjon eller 59 veker med 80 prosent.

I 2012 har Stortinget vedteke ei tydelegare tre-
deling av foreldrepengeperioden med like lange 
kvotar til kvar av foreldra og ein noko lengre valfri 
fellesdel. Dette vil understreke at foreldrepenge-
ordninga høyrer begge foreldra til, og at dei aktivt 
må ta stilling til korleis dei vil fordele fellesdelen 
mellom seg. Endringa vil såleis stimulere til ei 
meir likestilt deling av foreldrepermisjonen. End-
ringa blir innført med verknad for barn fødde 
1. juli 2013 eller seinare. Også utvidinga av fedre-
kvoten og den samla stønadsperioden vert føre-
slått innført frå same dato, sjå førre avsnitt. Det 
inneber at ei tredelt foreldrepengeordning vil tre i 
kraft med ein kvote til kvar av foreldra på 14 
veker. Perioden som er til valfri fordeling vil bli på 
18 veker viss foreldra har valt 100 prosent dek-
ning og 28 veker dersom foreldra har valt 80 pro-
sent dekning. 

Talet på menn med minst ein dag med foreldrepengar 
ved fødsel utan rett til fedrekvote (mor har hatt  
eingongsstønad) 1 240 1 185 -55

- av desse med permisjon i inntil 24 dagar 142 134 -8

- av desse med permisjon i 25 dagar 22 21 -1

- av desse med permisjon i 26–29 dagar 22 25 3

- av desse med permisjon i 30 dagar 34 32 -2

- av desse med permisjon i 31–39 dagar 79 85 6

- av desse med permisjon i 40–49 dagar 80 84 4

- av desse med permisjon i 50 dagar 28 37 9

- av desse med permisjon i 51–59 dagar 61 57 4

- av desse med permisjon i 60 dagar 14 16 2

- av desse med permisjon i 61 dagar eller meir 758 694 -64

Tabell 3.23 Fødslar og bruk av foreldrepengeordninga i 2010 og 2011 

20101 2011 Endring 2010/2011

Nærmare om budsjettforslaget

Kap. 2530 Foreldrepengar

Mål

Stønadene under dette kapitlet skal kompensere 
for bortfall av inntekt i samband med svanger-
skap, fødsel og adopsjon og sikre støtte til kvinner 
som ikkje har tent opp rett til foreldrepengar.

Tildelingskriterium

Tildelingskriterium er omtalte under dei enkelte 
budsjettpostane nedanfor.

Oppfølging og kontroll

Foreldrepengar blir forvalta av Arbeids- og vel-
ferdsetaten, jf. tilsvarande punkt under kap. 844 
Kontantstøtte.

Budsjettforslag 2013

Fedrekvoten er føreslått utvida med to veker til 14 
veker frå 1. juli 2013, gjennom ei tilsvarande for-
lenging av den totale foreldrepengeperioden. Til-
taket inneber ikkje meirutgifter i 2013. Heilårs-
verknaden er berekna til mellom 585 og 650 mill. 
kroner. Det er ikkje føreslått andre endringar i 
regelverket, heller ikkje i satsen for eingongs-
stønad ved fødsel og adopsjon. 

Berekningane byggjer mellom anna på den 
siste befolkningsframskrivinga til Statistisk sen-
tralbyrå. 

Departementet føreslår ei løyving på 18 063,2 
mill. kroner under kap. 2530, postane 70–73.

Post 70 Foreldrepengar ved fødsel, 
overslagsløyving

Foreldrepengar ved fødsel blir betalte ut etter 
reglane i folketrygdlova §§ 14-4 til 14-16. Det er eit 
vilkår for rett til foreldrepengar at stønadsmot-
takaren har vore yrkesaktiv med pensjonsgivande 
inntekt i minst seks av dei ti siste månadene før 
stønadsperioden tek til, jf. folketrygdlova § 14-6. 
Visse trygdeytingar, etterlønn, lønt utdannings-
permisjon og avtening av militær- og sivilteneste 
blir likestilte med yrkesaktivitet etter denne rege-
len og gir oppteningsrett til foreldrepengar. Inn-
tekt over seks gonger grunnbeløpet i folketrygda 
(6 G) gir ikkje grunnlag for foreldrepengar, jf. fol-
ketrygdlova § 14-7. Per 1. mai 2012 utgjer grunn-
beløpet 82 122 kroner.

Stønadsperioden ved fødsel er 47 veker med 
100 prosent lønnskompensasjon eller 57 veker 
med 80 prosent lønnskompensasjon, jf. folke-
trygdlova § 14-9. Tolv av desse vekene er øyre-
merkte far (fedrekvoten). Far har rett til fedre-
kvote i alle tilfelle der begge foreldra har tent opp 
rett til foreldrepengar. Sidan stønadsperioden 
med 100 prosent dekning er avgrensa til 47 veker, 
kan det maksimalt betalast ut 445 354 kroner per 
stønadstilfelle. Bortsett frå dei vekene som er 
øyremerkte til kvar av foreldra, kan foreldra dele 
stønadsperioden mellom seg i samsvar med 
reglane i folketrygdlova § 14-13.

Når berre far har rett til foreldrepengar, kan 
han ta ut inntil 38/48 veker dersom mor går ut i 
arbeid eller utdanning eller er for sjuk til å ta seg 
barnet, jf. folketrygdlova § 14-14. For barn fødde 
1. juli 2011 eller seinare, kan far ta ut inntil tolv 
veker med foreldrepengar utan at det blir stilt 

(i 1 000 kr)

Post Nemning Rekneskap 
2011

Saldert 
budsjett 2012

Forslag 
2013

70 Foreldrepengar ved fødsel, overslagsløyving 14 926 071 15 575 000 17 200 000

71 Eingongsstønad ved fødsel og adopsjon,  
overslagsløyving 364 182 354 700 358 200

72 Feriepengar av foreldrepengar, overslagsløyving 396 584 420 000 420 000

73 Foreldrepengar ved adopsjon, overslagsløyving 96 437 115 000 85 000

Sum kap. 2530 15 783 274 16 464 700 18 063 200



178 Prop. 1 S 2012–2013
Barne-, likestillings- og inkluderingsdepartementet
krav til mors aktivitet når mor har uførepensjon, jf. 
folketrygdlova § 14-14.

For barn fødde frå og med 1. juli 2013 er stø-
nadsperioden 49 veker med 100 prosent lønns-
kompensasjon eller 59 veker med 80 prosent 
lønnskompensasjon. For ein stønadsperiode på 49 
veker dekkjer folketrygda maksimalt 464 305 kro-
ner per stønadstilfelle. 

Når berre far har rett til foreldrepengar kan 
han for barn fødde 1. juli 2013 eller seinare ta ut 
inntil 40/50 veker dersom mor går ut i arbeid eller 
utdanning eller er for sjuk til å ta seg av barnet, jf. 
folketrygdlova § 14-14. For barn fødde 1. juli 2013 
eller seinare kan far ta ut inntil 14 veker med forel-
drepengar utan at det blir stilt krav til mor sin akti-
vitet når mor har uførepensjon, jf. folketrygdlova § 
14-14.

Tredeling av foreldrepengeperioden trer i 
kraft 1. juli 2013 og omfattar barn fødde denne 
datoen eller seinare. Tredeling inneber at kvar av 
foreldra har like lange øyremerkte periodar etter 
fødselen – mødrekvote og fedrekvote. Mødrekvo-
ten og fedrekvoten er på 14 veker. Fellesdelen i 
stønadsperioden er på 18/28 veker avhengig av 
kva dekningsgrad foreldra vel.

Foreldrepengar kan takast ut gradert i sam-
svar med skriftleg avtale med arbeidsgivar om del-
vis arbeid, jf. vilkåra i folketrygdlova § 14-16. Fol-
ketrygdlova § 14-11 gir også rett til å utsetje stø-
nadsperioden når den som tek imot foreldre-
pengar, er i arbeid på heiltid. Uttak av foreldrepen-
gar må vere avslutta seinast innan barnet fyller tre 
år.

Under post 70 høyrer også svangerskapspen-
gar som blir ytte i samsvar med vilkåra i folke-
trygdlova § 14-4.

Post 71 Eingongsstønad ved fødsel og 
adopsjon, overslagsløyving

Eingongsstønad ved fødsel og adopsjon blir ytt 
etter reglane i folketrygdlova § 14-17 til kvinner 

som ikkje har tent opp rett til foreldrepengar. Stø-
naden er på 35 263 kroner og er føreslått vidare-
ført med same beløpet frå 2012 til 2013. Ved fleir-
barnsfødslar og fleirbarnsadopsjonar blir det ytt 
éin eingongsstønad per barn.

Post 72 Feriepengar av foreldrepengar, 
overslagsløyving

Feriepengar av foreldrepengar blir ytte i samsvar 
med vilkåra i folketrygdlova § 14-8. Folketrygda 
yter feriepengar til arbeidstakarar med 10,2 pro-
sent av utbetalte foreldrepengar for dei første 12 
vekene av kvar stønadsperiode, alternativt for 15 
veker dersom det er valt 80 prosent lønnskompen-
sasjon.

Post 73 Foreldrepengar ved adopsjon, 
overslagsløyving

Foreldrepengar ved adopsjon blir ytte etter vilkåra 
i folketrygdlova §§ 14-5 til 14-16 ved adopsjon av 
barn under 15 år. Ved adopsjon er stønads-
perioden 44 veker med 100 prosent lønnskompen-
sasjon eller 54 veker ved 80 prosent lønnskompen-
sasjon, jf. folketrygdlova § 14-9. Fedrekvoten er på 
tolv veker. Sidan stønadsperioden med 100 pro-
sent dekning er avgrensa til 44 veker, kan det 
maksimalt betalast ut 416 927 kroner per stønads-
tilfelle. 

For omsorgsovertaking frå og med 1. juli 2013 
er stønadsperioden 46 veker med 100 prosent 
lønnskompensasjon eller 56 veker med 80 prosent 
lønnskompensasjon. For stønadsperiodar på 46 
veker dekkjer folketrygda maksimalt 435 878 kro-
ner per stønadstilfelle.

Tredeling av foreldrepengeperioden som trer i 
kraft 1. juli 2013, jf. omtale under post 70, omfattar 
og stønadsperioden ved adopsjon.

Sjå elles omtalen under post 70.

4  Likestilling i budsjettet og oppfølging av aktivitets- og 
rapporteringspliktene

Barne-, likestillings- og inkluderingsdepartemen-
tet (BLD) har ansvar for likestillings- og ikkje-dis-
krimineringsarbeid i og utanfor arbeidslivet. BLD 
har forvaltingsansvar for ei rekkje ikkje-diskrimi-
neringslover. Dette gjeld
– lov om likestilling mellom kjønna (likestillings-

lova)
– lov om forbod mot diskriminering på grunn av 

etnisitet, religion mv. (diskrimineringslova)
– lov om forbod mot diskriminering på grunn av 

nedsett funksjonsevne (diskriminerings- og til-
gjengelova)

– lov om arbeidsmiljø, arbeidstid og stillingsvern 
mv. (arbeidsmiljølova) kapittel 13, som gir for-
bod mot diskriminering i arbeidsforhold på 
grunn av alder, politisk syn, seksuell oriente-
ring, deltidsarbeid, førebels tilsetjing og med-
lemskap i arbeidstakarorganisasjonar

BLD arbeider aktivt, målretta og planfast for like-
stilling, både innanfor sine sektorar og gjennom 
pådrivaransvaret departementet har på feltet. 
Departementet fyller ansvaret sitt som pådrivar 
overfor andre departement, statlege verksemder, 
kommunal og privat sektor på ulike vis. Det er 
oppretta eit statssekretærutval for personar med 
nedsett funksjonsevne og koordineringsgrupper 
på administrativt nivå knytte til dei ulike diskrimi-
neringsgrunnlaga. Målet er å sjå til at likestillings-
perspektivet kjem inn i politikkutforminga.

Systematisk samarbeid med andre departe-
ment er viktig for å oppnå god samanheng og 
gjennomføring av likestillingspolitikken. BLD har 
koordineringsansvaret for fire sektorovergri-
pande handlingsplanar som skal fremme likestil-
ling og hindre diskriminering. 

Departementet finansierer fleire kompetanse- 
og ressurssenter som arbeider med rettleiing og 
informasjon. Deltasenteret arbeider med universell 
utforming og tilgjenge for personar med funk-
sjonsnedsetjingar. LHBT-senteret er eit nytt nasjo-
nalt senter som arbeider med spørsmål knytte til 
seksuell orientering og kjønnsidentitet. Etable-
ringa av senteret viser at styresmaktene ser kunn-

skap om lesbiske, homofile, bifile og transperso-
nars liv og levekår som eit statleg ansvar. Begge 
desse sentera er forankra i Barne-, ungdoms- og 
familiedirektoratet (Bufdir). Reform er ei politisk 
uavhengig stifting med økonomisk støtte frå 
departementet. Reform er eit ressurssenter for 
menn som arbeider for at menn skal inkluderast i 
likestillingsarbeidet, og at likestillingsarbeid skal 
inkludere menn. KILDEN er eit tenesteytande 
organ for norsk kjønnsforsking med ansvar for å 
formidle norsk kjønnsforsking i inn- og utland.

Departementet gir òg støtte til tre regionale 
senter for likestilling som har til oppgåve å spreie 
kunnskap og informasjon om likestillingsarbeid 
både til kommunar, fylkeskommunar, fylkesmenn 
og private verksemder.

Fagdialogen mellom departementet og Like-
stillings- og diskrimineringsombodet er eit viktig 
element i arbeidet med likestilling og likebehand-
ling.

Likestillingsutvalet, som hadde i mandat å 
greie ut norsk likestillingspolitikk med utgangs-
punkt i livsløp, etnisitet og klasse, leverte utgrei-
inga si til BLD i september 2012. Ei delutgreiing 
om likestillingsapparatet låg føre seinhaustes 
2011. 

Regjeringa vil utarbeide ei stortingsmelding 
om likestilling mellom kjønna i eit livsløps-, etnisi-
tets- og klasseperspektiv. Meldinga skal etter pla-
nen leggjast fram våren 2013. Ho vil først og 
fremst følgje opp dei to utgreiingane frå Likestil-
lingsutvalet. 

Departementet ser det som viktig at likestil-
lingspolitikken og tiltaka som følgjer av den, i 
størst mogleg grad blir gjennomførte innanfor 
ordinære system og ordinære tiltak. Denne 
mainstreamingspolitikken følgjer også av interna-
sjonale konvensjonar som Noreg har slutta seg til. 
BLD følgjer den internasjonale utviklinga nøye og 
er også ansvarleg for å rapportere om situasjonen 
i Noreg i ulike internasjonale forum. God informa-
sjon om tilhøva for likestilling på dei ulike grunn-
laga sikrar ein gjennom å hente inn statistikk og 
bestille forskings- og utgreiingsoppdrag.

Regjeringa har varsla ratifisering av FNs kon-
vensjon om rettane til menneske med nedsett 
funksjonsevne (CRPD). Departementet arbeider 
med oppfølginga av NOU 2009: 14 Et helhetlig dis-
krimineringsvern. Departementet arbeider òg 
med eit framlegg om endringar i likestillingslova, 
diskrimineringslova og diskriminerings- og til-
gjengelova og med ei ny lov om forbod mot diskri-
minering på grunn av seksuell orientering og 
kjønnsidentitet. 

4.1 Barne- og ungdomstiltak

Departementet bidreg til likeverd og likeverdige 
høve for jenter og gutar, mellom anna gjennom 
ulike tilskotsordningar og gjennom dialog og kon-
takt med ungdomsmiljø. Til dømes er likeverd og 
likeverdige høve for jenter og gutar eit kriterium i 
tilskotsordninga Barne- og ungdomstiltak i større 
bysamfunn, som rettar seg mot 23 bykommunar. 
Her blir det kvart år gitt støtte til fleire prosjekt 
som bidreg til å sikre dette. Temaet blir òg teke 
opp på konferansar. BLD arrangerer konferansar 
retta både mot barne- og ungdomsmiljøet og mot 
kommunesektoren. Kjønnsperspektivet er òg teke 
hand om i arbeid retta mot mobbing og trakasse-
ring blant barn og unge. Både jenter og gutar har 
rett til deltaking og innverknad i kvardagslivet og 
samfunnsutviklinga. Når det gjeld forsking, utvik-
ling av statistikk og anna innhenting av kunnskap 
om barn og unge, legg departementet vekt på å få 
informasjon om både jenter og gutar.

4.2  Barnevernet

Barnevernstenesta gir vern og omsorg til dei 
mest utsette barna og familiane deira, både barn 
som opplever omsorgssvikt, og barn som har 
alvorlege åtferdsproblem. Eit hovudmål for 
tenesta er å gi god og tilpassa hjelp, uavhengig av 
kjønn, landbakgrunn og opphaldsstatus, funk-
sjonsevne og seksuell orientering, og utan omsyn 
til kvar i landet barna bur. Tal frå barnevernssta-
tistikken til Statistisk sentralbyrå for 2011 viser at 
det framleis var fleire gutar enn jenter som tok 
imot tiltak av barnevernet. I 2011 var det rundt 55 
prosent gutar og 45 prosent jenter som fekk eit 
eller anna barnevernstiltak. Kjønnsfordelinga var 
om lag den same dersom ein ser på talet for barn 
som var nye i barnevernet, eller barn som tok 
imot barnevernstiltak per 31. desember 2011. 

Det var relativt små kjønnsskilnader både når 
det gjaldt talet på plasseringar i fosterheim og bar-

nevernsinstitusjonar og bruken av fleire typar 
hjelpetiltak. Det var ein tendens til at gutar oftare 
hadde hjelpetiltak som bustad med oppfølging, 
utdanning/arbeid og støttekontakt enn jenter. Dei 
tok òg oftare imot behandlingstilbod som MST 
(multisystemisk terapi) og PMTO (foreldreopplæ-
ring). Berre beredskapsheim og familieplasserin-
gar i ordinær fosterheim var tiltak som blei brukte 
litt oftare for jenter enn gutar i 2011.

BLD og Bufdir vil framleis i utviklinga av bar-
nevernstiltaka ta omsyn til tilrettelegging for 
begge kjønna der det er behov for det. For barne-
vernsinstitusjonane gjeld dette eksempelvis i 
arbeidet med internkontroll, kvalitetsarbeid og 
utviklinga av behandlingsmetodar.

Det er knytt særlege utfordringar til tilretteleg-
ging for begge kjønna i omsorgstilboda for eins-
lege mindreårige asylsøkjarar, jf. delmål 6.1: Gode 
tiltak og høg kompetanse i statleg og kommunalt 
barnevern. Det kjem mange fleire einslege min-
dreårige gutar enn jenter til landet. Om lag 87 pro-
sent var gutar i 2011.3 Det må takast omsyn til dei 
kulturelle forskjellane mellom jenter og gutar som 
desse barna er vande med.

4.3 Likestilling i 
innvandrarbefolkninga

Dei aller fleste innvandrarane i Noreg og dei 
norskfødde barna deira tek aktivt del i arbeidsliv 
og utdanning, er økonomisk sjølvstendige, snak-
kar norsk og deltek og bidreg på ulike arenaer i 
samfunnet. I nokre innvandrargrupper er det 
store skilnader på menn og kvinners deltaking i 
arbeidslivet. Menn har oftare røynsle frå yrkesli-
vet i opphavslandet, og kvinner står i større grad 
utanfor arbeidslivet i Noreg enn menn. Ei særleg 
utfordring er låg sysselsetjing i nokre grupper av 
kvinner med innvandrarbakgrunn. Mange kvin-
ner som ikkje tek del i arbeidslivet, er heimeve-
rande og blir økonomisk underhaldne av ein 
mann som er i arbeid. Dei er derfor ikkje i kontakt 
med NAV eller i gang med noka form for kvalifise-
ring, og ein må jobbe særskilt for å finne dei og 
motivere dei til å ta del i kvalifisering til arbeid. 
Regjeringa vil føre vidare og utvikle tiltak for å få 
fleire personar med innvandrarbakgrunn inn i 
arbeidslivet og unngå at personar med innvan-
drarbakgrunn fell ut av arbeidsmarknaden. Regje-
ringa vil særleg leggje vekt på at fleire kvinner 
med innvandrarbakgrunn får arbeid.

3 Barn plasserte i omsorgssenter eller private tiltak.

Regjeringa vil framleis rette stor merksemd 
mot introduksjonsordninga. Det er om lag like 
mange menn og kvinner som deltek i program-
met. Samstundes ser ein at kjønn og landbak-
grunn har mykje å seie for resultata i introduk-
sjonsprogrammet. Resultata er nærmare omtalte 
under delmål 2.3: Rask overgang til arbeid eller 
utdanning etter gjennomført introduksjonsprogram. 
Norskkunnskapar og deltaking i arbeidslivet er 
ein nøkkel til inkludering. Målet for opplæringa i 
norsk og samfunnskunnskap er at vaksne innvan-
drarar så snart som mogleg skal lære norsk, slik 
at dei kan ta del i yrkes- og samfunnslivet. Blant 
dei som fekk rett til opplæring i norsk og sam-
funnskunnskap i 2007, var det ingen nemneverdig 
skilnad mellom menn og kvinner når det gjaldt 
kven som fullførte opplæringa. Resultata er nær-
mare omtalte under delmål 2.2: God opplæring i 
norsk og samfunnskunnskap for vaksne innvandra-
rar. 

Ny sjanse prøver ut kvalifiseringsprogram, 
etter den same modellen som introduksjonspro-
grammet, for innvandrarar som over fleire år har 
mangla tilknyting til arbeidslivet. Innvandrarkvin-
ner som er heime med barn, og som ikkje får sosi-
alhjelp, har vore og er ei av målgruppene. Resul-
tata er omtalte under delmål 2.5: Høgare syssel-
setjing blant innvandrarar.

4.4 Forbrukarinformasjon og 
-kunnskap

Informasjon er eit av dei mest sentrale verkemidla 
i forbrukarpolitikken. God og tilstrekkeleg infor-
masjon om vare- og tenestetilbodet og kunnska-
par om gjeldande rettar og plikter er ein føreset-
nad for velfungerande marknader som er til gunst 
for forbrukarane.

Det er eit viktig mål for forbrukarpolitikken å 
medverke til å heve den generelle forbrukarkom-
petansen. I den grad det blir avdekt tydelege for-
skjellar i kompetansen mellom kvinner og menn, 
bør informasjonsverksemda leggjast til rette for å 
bøte på dette. Samstundes må det takast omsyn til 
at kvinner og menn kan ha ulike behov og interes-
ser. Det er også viktig å motverke at reklame spe-
lar på kjønnsroller eller medverkar til urealistiske 
kroppsideal for unge menn og kvinner.

BLD legg særleg vekt på å styrkje undervi-
singa i relevante forbrukaremne, slik at begge 
kjønna skal få betre grunnleggjande føresetnader 
for å meistre praktiske forhold i kvardagslivet 
knytte til forbruk, anten dei gjeld berekraft, 
reklame, digitale medium, personleg økonomi 

eller generelle forbrukarrettar og -plikter. Tiltak 
blir retta både mot elevar i grunnskolen og den 
vidaregåande skolen og mot lærarstudentar. 
Kjønnsroller og forbruk er også eit relevant tema. 
Foreldrepraten (foreldrepraten.no) er eit disku-
sjonsopplegg for foreldre der det mellom anna er 
lagt inn oppgåver som problematiserer at foreldre 
ser ut til å ha ulike vurderingar av forbruket til 
gutar og jenter.

Ei undersøking av økonomikunnskapane til 
kvinner og menn som OECD gjennomførte i 2012, 
synte at norske menn har klart betre kunnskapar 
om ulike spørsmål knytte til privatøkonomi, med-
rekna renteutrekning, enn norske kvinner. Kvin-
nene skåra likevel betre enn mennene på spørs-
mål knytte til økonomisk åtferd.

I samarbeid med SIFO og Høgskolen i Buske-
rud gjennomførte BLD i 2011 ein studie av forbru-
karkompetansen til elevane ved starten på det før-
ste året i den vidaregåande skolen. Studien indike-
rer kor godt elevane – både gutar og jenter – er 
rusta til å møte utfordringane som forbrukarar. 
Studien byggjer vidare på fleire undersøkingar frå 
1990-åra om både generell forbrukarkompetanse 
og digital kompetanse. Ein konklusjon er at kunn-
skapane om bruk av IKT-verktøy har auka dei 
siste ti åra. Gutane har framleis meir kunnskap 
enn jentene, men forspranget er blitt mindre. I 
spørsmål om personleg økonomi og forbrukarret-
tar er det ingen klare skilnader mellom gutane og 
jentene.

I 2011 blei det gjennomført ei undersøking av 
kva forhold nordmenn har til å byte bank, forsi-
kringsselskap, straum- og mobiloperatør. Under-
søkinga indikerer at portalane som dekkjer dette, 
ikkje er allment kjende. Bortsett frå at klart fleire 
menn enn kvinner hadde kjennskap til 
telepriser.no, var kjennskapen til portalane nokså 
likt fordelt mellom kjønna. Det var heller ikkje 
store forskjellar mellom delen menn og kvinner 
som faktisk hadde bytt leverandør. Resultata indi-
kerer at det ligg ei større utfordring i å gjere por-
talane kjende for fleire, enn i at dei spelar ei ulik 
rolle for menn og kvinner.

BLD og andre departement som forvaltar mer-
keordningar, undersøkte i 2011 omfanget, bruken 
og nytten av merkeordningane som er retta mot 
forbrukarane. Eit funn var at kvinner i større grad 
enn menn har ei meining om kva ulike merke rela-
terte til mat tyder, medan menn i større grad enn 
kvinner har ei oppfatning av energiklasse-merket. 
Jamt over såg det ut til at kvinner har betre kunn-
skapar om merkeordningane enn menn.

BLD vil arbeide vidare med informasjonstiltak 
som kan medverke til å styrkje effekten av ulike 

merkeordningar som verkemiddel for forbrukar-
rettleiing. I samband med dette vil ein vurdere 
ulike nettbaserte informasjonsløysingar og samar-
beid med varehandelen for å betre informasjonen 
på utsalsstader. Departementet vil også sjå nær-
mare på korleis innhaldet i ulike portalløysingar 
kan utviklast i takt med endringar i marknaden, 
slik at informasjonen blir til nytte for flest mogleg. 
I dette arbeidet bør det takast omsyn til at kvinner 
og menn i nokon grad har ulike interesser og 
behov.

Det finst lite forsking i Noreg på samanhengar 
mellom kjønn, forbruk og integrering. BLD støt-
tar eit forskingsprosjekt ved SIFO der det mellom 
anna blir vurdert om kjønnsroller i innvandrar-
familiar påverkar forbruksmønster og integrering 
av barn. Prosjektet skal avsluttast i 2012.

4.5 Betalingsproblem/gjeld

Tal frå analyseselskapet Experian viser at det per 
1. januar 2012 var registrert 214 299 dårlege beta-
larar i Noreg, forstått som personar med minst éin 
betalingsmerknad. Totalsummen for desse merk-
nadene var på 33,5 milliardar kroner.

Materialet viser at det i dei seinare åra har 
vore ein sterk auke i talet på dårlege betalarar. Frå 
2009 til 2012 auka talet på dårelege betalarar med 
om lag 35 000 personar. Menn er generelt dårle-
gare betalarar enn kvinner. 

Regjeringa ønskjer å motverke at folk skal få 
betalingsproblem som seinare kan utvikle seg til 
alvorlege gjeldsproblem. Sidan betalingsproblema 
i dei seinare åra òg har auka blant unge vaksne, vil 
BLD sjå nærmare på kva årsakene til betalings-
problema blant dei unge kan vere, og vurdere om 
det er nødvendig med tiltak retta spesielt mot 
denne gruppa. På oppdrag frå BLD vil SIFO i 2012 
gjennomføre ei kvantitativ undersøking for even-
tuelt å stadfeste funn frå ei kvalitativ undersøking i 
2011 om årsakene til betalingsproblema blant 
unge vaksne. I undersøkinga frå 2011 gav mange 
unge mellom anna uttrykk for at dei kjende seg 
som offer for marknadsføring av kreditt og ikkje 
hadde lært noko om farane ved lån til forbruk og 
kredittkort.

Innrettinga av eventuelle tiltak vil avhenge av 
kva årsakene til betalingsproblema viser seg å 
vere. I samband med utforminga av tiltak må det 
takast omsyn til om kjønn er ein relevant faktor.

4.6 Status i departementet og tilknytte 
verksemder for 2011

Likestillingslova § 1a, diskrimineringslova § 3a og 
diskriminerings- og tilgjengelova § 3 pålegg stat-
lege verksemder ei aktivitetsplikt. Statlege verk-
semder skal arbeide aktivt, målretta og planfast 
for å fremme likestilling og hindre diskriminering 
når det gjeld kjønn, funksjonsnedsetjingar og etni-
sitet, religion mv.

1 Månadsforteneste pr. heiltidsekvivalent. Gjennomsnitt for menn og kvinner. 

Tabell 4.1 Barne-, likestillings- og inkluderingsdepartementet (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 30 70 215 46 784 44 963

Departementsråd og ekspedisjonssjefar 50 50 6 84 916 86 194

Avdelingsdirektørar 38 62 29 59 356 58 275

Fagdirektørar 20 80 5 59 533 55 165

Prosjektleiar/utgreiingsleiar/spesialrådgivarar 0 100 10 52 344

Seniorrådgivarar 34 66 90 44 649 44 952

Rådgivarar 29 71 38 38 327 39 131

Førstekonsulentar og seniorkonsulentar 29 71 28 35 428 35 555

Konsulentar/sekretærar 0 100 9 31 894

1 Månadsforteneste pr. heiltidsekvivalent. Gjennomsnitt for menn og kvinner. 

Tabell 4.2 Barne-, likestillings- og inkluderingsdepartementet (kjønn, tilsette, permisjon, sjukefråvære) 
per 31.12. 2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 5 19 8 17 0 100 0,6 3,2

Tabell 4.3 Barne-, ungdoms- og familieetaten (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 34 66 5 257 33 926 34 711

Direktørar og avdelingsdirektørar 37 63 46 62 776 64 580

Seksjonssjefar og arkivleiarar 29 71 69 46 585 44 137

Leiarar av institusjonar, familievernkontor 42 58 204 47 591 46 963

Avdelingsleiarar i institusjonar 26 74 223 38 865 39 014

Fagstillingar profesjonsutdanning/masternivå 31 69 196 46 738 44 503

Seniorrådgivarar og prosjektleiarar 40 60 324 43 840 43 257

Rådgivarar 23 77 422 37 449 37 047

Fagstillingar høgskole lågare grad 33 67 2 227 32 976 33 156

Førstekonsulentar og seniorkonsulentar 17 83 309 34 589 33 941

Miljøarbeidarar 56 44 893 26 298 26 667

Kontorstillingar og sakshandsamarar lågare 
nivå 5 95 286 29 742 30 288

Andre stillingar hushald, drift, reinhald 22 78 58 28 132 26 939

Timelønn i verksemda 48 52 2 097 26 351 27 285

Tabell 4.4 Barne-, ungdoms- og familieetaten (kjønn, tilsette, permisjon, sjukefråvære) per 31.12. 2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 32 27 8,1 6,2 11 89 6,59 8,24



186 Prop. 1 S 2012–2013
Barne-, likestillings- og inkluderingsdepartementet
1Månadsforteneste pr. heiltidsekvivalent. Gjennomsnitt for menn og kvinner. 

1 Månadsforteneste pr. heiltidsekvivalent. Gjennomsnitt for menn og kvinner. 
2 Gjennomsnittet avvik noko frå tala som elles er oppførte i tabellen. Dette heng saman med at 12 av fylkesnemndsleiarane har eit 

tillegg i lønn fordi dei har ein tilleggsfunksjon som daglege leiarar i fylkesnemnda (7 menn og 5 kvinner). 

Tabell 4.5 Integrerings- og mangfaldsdirektoratet inkludert Kontaktutvalet mellom innvandrarbefolk-
ninga og myndigheitene (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 36,8 63,2 209 43 942 41 742

Direktør 100 0 1 97 417

Mellomleiing (stillingskode 1059/1060/1061) 44 56 36 57 303 57 988

Kategori 1 (st.kode 1364) 35 65 83 41 590 41 231

Kategori 2 (st.kode 1434) 35 65 84 37 636 36 999

Kategori 3 (st.kode 1408) 20 80 5 30 092 32 481

Tabell 4.6 Integrerings- og mangfaldsdirektoratet inkludert Kontaktutvalet mellom innvandrarbefolk-
ninga og myndigheitene (kjønn, lønn, stilling) per 31.12. 2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 1 7 12 23 7 93 2,3 4,0

Tabell 4.7 Fylkesnemndene for barnevern og sosiale saker (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 25 75 106 66 0632 46 3762

Direktør 100 1 76 558

Kategori 1 fylkesnemndsleiarar 41 59 61 64 950 64 950

Kategori 2 rådgivarar 100 2 42 180

Kategori 3 førstekonsulentar 100 15 32 744

Kategori 4 konsulentar 3,0 97 27 28 993 31 295

Tabell 4.8 Fylkesnemndene for barnevern og sosiale saker (kjønn, tilsette, permisjon, sjukefråvære)  
per 31.12. 2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 3,8 15 3,8 7,5 16,7 83,3 1,9 4,1

1 Månadsforteneste pr. heiltidsekvivalent. Gjennomsnitt for menn og kvinner. Eventuelt kvinners lønn i prosent av menns lønn. 

1 Månadsforteneste pr. heiltidsekvivalent. Gjennomsnitt for menn og kvinner. 

1 Delen kvinner og menn som nyttar seg av tilbodet.

Tabell 4.9 Forbrukarombodet (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 50 50 32 100 % 95,4 %

Toppleiing 0 100 1 100 %

Mellomleiing 80 20 5 49 196 53 183

Kategori 1 seniorrådgivarar 50 50 8 39 748 42 040

Kategori 2 rådgivarar 33 67 6 35 821 33 723

Kategori 3 førstekonsulentar 60 40 10 34 825 32 292

Kategori 4 konsulentar 0 100 2 0 33 798

Tabell 4.10 Forbrukarombodet (kjønn, tilsette, permisjon, sjukefråvære) per 31.12. 2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 50 50 0 0 19 81 2,7 1,4

Tabell 4.11  Barneombodet (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 37,5 62,5 16 46 569 38 749

Tabell 4.12 Barneombodet (kjønn, tilsette, permisjon, sjukefråvære) per 31.12. 2011

Deltid
Mellombels 

tilsette
Foreldre- 

permisjon
Legemeldt 

sjukefråvære Leiarutvikling1
Anna fagleg 

utvikling1

M % K % M % K % M % K % M % K % M % K % M % K %

Totalt i verksemda 0,0 20,0 16,7 0,0 0,0 0,0 1,5 4,4 16,7 10,0 100 90,0

1 Månadsforteneste pr. heiltidsekvivalent. Kvinners lønn i % av menns lønn.

1 Månadsforteneste pr. heiltidsekvivalent. Gjennomsnitt for menn og kvinner.

4.7 Barne-, likestillings- og 
inkluderingsdepartementet

BLD som arbeidsgivar har følgjande mål for perio-
den 2010–2013:
– Delen søkjarar frå underrepresenterte grupper 

skal aukast.
– Personar med innvandrarbakgrunn skal vere 

representerte i alle avdelingar.

– Personar med nedsett funksjonsevne skal vere 
representerte i alle avdelingar.

– Delen menn skal aukast til 40 prosent.
– Lokale og arbeidsverktøy skal vere universelt 

utforma.
– Medarbeidarar i senioralder skal ha minst like 

gode høve til jobbutvikling og kompetanse-
påfyll som andre medarbeidarar.

Tabell 4.13 Likestillings- og diskrimineringsombodet (kjønn, lønn, stilling) per 31.12. 2011

Kjønnsbalanse Lønn1

M % K % N M K

Totalt i verksemda 29 71 65 100 % 104,5 %

Toppleiing (ombod) 100 1 100 %

Mellomleiing, avdelingsleiarar, informasjonssjef, 
adm. sjef 40 60 5 100 % 102,3 %

Kategori 1 seniorrådgivarar (inkl. arkivleiar) 40 60 20 100 % 99,9 %

Kategori 2 rådgivarar 16 84 19 100 % 104,7 %

Kategori 3 førstekonsulentar 13 87 8 100 % 103,5 %

Kategori 4 konsulentar 100 1 100 %

Tabell 4.14  Likestillings- og diskrimineringsombodet (kjønn, tilsette, permisjon, sjukefråvære) per 31.12. 
2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 0 4,6 1,5 4,6 27,1 72,9 2,1 2,5

Tabell 4.15 Sekretariatet for Forbrukartvistutvalet og Marknadsrådet (kjønn, lønn, stilling)  
per 31.12. 2011

Kjønnsbalanse Lønn1

M % K % N M K

Totalt i verksemda 12 88 8,1 36 594 35 391

Tabell 4.16 Sekratariatet for Forbrukartvistutvalet og Marknadsrådet (kjønn, tilsette, permisjon,  
sjukefråvære) per 31.12. 2011

Deltid Mellombels tilsette Foreldrepermisjon Legemeldt sjukefråvære

M % K % M % K % M % K % M % K %

Totalt i verksemda 0 14 0 0 0 0 0 0

BLD som forvaltingsutøvar har desse måla for 
perioden 2010–2013:
– eit styrkt likestillingsperspektiv i Prop. 1 S for 

BLD
– eit integrert likestillingsperspektiv på ulike 

grunnlag i dialog med tilknytte verksemder
– eit samordna pådrivararbeid for integrering av 

eit likestillingsperspektiv på ulike grunnlag
– eit ikkje-diskrimineringsperspektiv ved kjøp av 

varer og tenester

Departementet har i fleire år hatt som mål å 
rekruttere fleire menn, særleg til avdelingar og 
stillingstypar der kvinnedelen er høg. Departe-
mentet har òg passa på å kalle inn kvalifiserte 
mannlege søkjarar til intervju. Det har vore ein 
auke i delen menn i BLD, frå 25 prosent i 2003 til 
30 prosent i 2011. Likevel har det vore ein ned-
gang delen mannlege søkjarar frå 2009 til 2011 
med 3,5 prosentpoeng. 

Når det gjeld rekruttering av personar med 
nedsett funksjonsevne, er regelen i BLD at mini-
mum éin søkjar skal kallast inn til intervju om han 
eller ho er kvalifisert. Det same prinsippet gjeld 
for personar med innvandrarbakgrunn. BLD er 
frå 2012 med i prøveprosjektet moderat kvotering 
av innvandrarar. Generelt ser det ut til at tiltaka til 
no ikkje har hatt stor effekt med sikte på å få fleire 
tilsette av desse underrepresenterte gruppene. 
BLD har derfor sett i gang med meir målretta pro-
filering overfor dei gruppene som er underrepre-
senterte, mellom anna med stillingsannonsar på 
nettstader for både unge funksjonshemma og inn-
vandrarungdom og med deltaking på aktuelle 
messer og konferansar. BLD har statistikk over 
kjønn, etnisitet og nedsett funksjonsevne for 
søkjarar dersom søkjarane oppgir dette i søkna-
dene sine. 

BLD deltek i trainee-ordninga for personar 
med nedsett funksjonsevne og har lagt opp til 
utvida bruk av støtteordningar som praksisplassar 
og lønnstilskot gjennom NAV i den nye IA-avtala. 

Den nærmaste leiaren skal ta opp med nytil-
sette om det er nødvendig med særleg tilretteleg-
ging. BLD har hatt seminar for leiarar og andre 
aktuelle medarbeidarar i mangfaldsleiing og vil på 
sikt vurdere ei ordning med språkleg mentor for 
nytilsette med innvandrarbakgrunn.

BLD har i arbeidsmiljøundersøkinga i 2011 
hatt med spørsmål som ser på likestilling og dis-
kriminering. Personalpolitikken til BLD er 
utforma med omsyn til ulike fasar i livet og nedfelt 
i personalpolitiske mål og satsingsområde i BLD 
2012–2015. Eitt satsingsområde framover er å 
styrkje kompetansen i individuelt tilpassa leiing.

Tabellen om tilstandsrapporten (kjønn, lønn, 
stilling) for BLD viser at det er skilnad i lønn mel-
lom kvinner og menn totalt i BLD. Menn tener 
meir enn kvinner samla sett. Forklaringa er først 
og fremst at det er få menn i dei lågast lønte stil-
lingskategoriane. Men innanfor kvar stillingskate-
gori er det små skilnader. I den grad ein kan 
snakke om skilnad på lønn, går det svakt i favør av 
kvinnene i dei største stillingsgruppene: rådgiva-
rar, seniorrådgivarar og avdelingsdirektørar.

Overtidsstatistikken for 2011 viser at det er 
kvinnene som arbeidar mest overtid: 79 prosent 
av overtidstimane er det kvinner som står for, 
medan dei utgjer 70 prosent av dei tilsette. 

BLD har laga ei felles rettleiing til utgreiings-
instruksen på dei ulike diskrimineringsgrunnlaga 
og eit eige rundskriv om tolkinga av § 9 Plikten til 
generell tilrettelegging (universell utforming). 
Rundskrivet er sendt til kommunane. 

BLD som innkjøpar stiller krav om universell 
utforming ved leige av hotell, lokale, møterom, 
festlokale og utarbeiding av publikasjonar. BLD 
arbeider for at interne nettstader skal vere univer-
selt utforma, og er ein pådrivar for at regjeringa.no
skal bli betre i så måte. 

BLD skal gå gjennom tilskotsordningane med 
sikte på å vurdere likestillingsperspektivet på 
ulike grunnlag.

4.8 Barne-, ungdoms- og familieetaten 
(Bufetat)

Likestillingsperspektivet i Bufetat er integrert 
som ein viktig del i fleire prosessar internt i verk-
semda, mellom anna i rekrutteringsarbeidet. 
Kvinnedelen er 66 prosent og mannsdelen 34 pro-
sent. Bufetat har ikkje sett i verk konkrete tiltak 
når det gjeld rekruttering av menn eller kvinner, 
og oppmodar alle om å søkje stillingar, uavhengig 
av kjønn.

Det er størst kvinnedel i alle stillingskategori-
ane i Bufetat bortsett frå i miljøarbeidarstillingar, 
der det er 56 prosent menn og 44 prosent kvinner. 
Det vil seie at Bufetat har flest kvinnelege leiarar 
på alle nivå i verksemda.

Bufetat har ei jamn lønnsfordeling mellom 
kvinner og menn innanfor dei ulike stillingskate-
goriane. På bakgrunn av at kjønnsfordelinga er 
jamn på både lønns- og leiarnivå, har ikkje Bufetat 
sett i verk tiltak på desse områda.

Bufetat følgjer dei sentrale føringane for å 
utforme stillingsannonsar slik at ein oppmodar 
alle uansett etnisk bakgrunn, kjønn og funksjons-
evne om å søkje ledige stillingar. I tillegg blir kva-

lifiserte søkjarar med innvandrarbakgrunn invi-
terte til intervju, og det blir nytta moderat kvote-
ring ved tilsetjing.

Deltasenteret har tidlegare gjennomført ei 
kartlegging av universell utforming i lokala til Buf-
dir i Oslo og Tønsberg. Det blei samstundes føre-
slått tiltak for drift, vedlikehald og utvikling i 
lokala. Fleire av tiltaka er allereie sette i verk. Eta-
ten vurderer å gjennomføre ei kartlegging av den 
universelle utforminga i alle lokala som Bufetat 
rår over. Dette er eit arbeid ein bør sjå i lys av den 
pålagde oppgåva etaten har i å lage årlege hand-
lingsplanar for universell utforming.

Strategi for auka etnisk mangfald i Bufetat frå 
2009 til 2012 definerer ulike mål og tiltak for å 
fremme likestilling og hindre diskriminering. 
Hovudmålet var at Bufetat skulle ha minst fem 
prosent tilsette med ikkje-vestleg innvandrarbak-
grunn innan 1. januar 2012. Strategien skal evalue-
rast i 2012.

Den treårige strategien nemner fleire tiltak, 
mellom anna ei trainee-ordning for ikkje-vestlege 
innvandrarar med sosialfagleg bakgrunn, der åtte 
traineear deltok, og ei støtteordning for utdanning 
for tilsette med ikkje-vestleg innvandrarbakgrunn 
som til dømes gjer det mogleg å ta treårig høg-
skoleutdanning som kvalifiserer for fagstillingar i 
barnevernet.

4.9 Integrerings- og 
mangfaldsdirektoratet (IMDi)

I tabell 4.5 ser ein at det er fleire kvinner enn 
menn tilsette i verksemda i 2011. Det er ikkje 
vesentlege skilnader i lønn mellom kvinner og 
menn når ein ser på dei ulike stillingskategoriane.

Eit av måla for personalpolitikken til IMDi er å 
fremme mangfald, særleg når det gjeld etnisitet, 
men også når det gjeld kjønn, seksuell oriente-
ring, funksjonsevne og alder. 

IMDi forlenga i april 2011 samarbeidsavtala 
med NAV om inkluderande arbeidsliv og laga mål- 
og aktivitetsplan for perioden ut 2013. IMDi har 
vedteke eigne delmål og tiltak på dei tre områda i 
IA-avtala.

Internt i IMDi er det mellom anna avtalefesta 
kjønnsnøytrale mål og kriterium for deltaking i 
alle stillingsgrupper, utval, prosjekt og anna 
arbeidsorganisering. Dette gjeld òg for kompetan-
seheving, rekrutteringsprosessar, lønnsfastset-
jing, permisjonsavgjerder og utviklings- og opp-
rykkshøve. 

Personar med innvandrarbakgrunn blir opp-
moda om å søkje ledige stillingar, og IMDi arbei-
der systematisk med rekruttering og oppfølging 
av nytilsette. IMDi tilbyr yrkestilpassa arbeids-
trening til 4–8 personar med ikkje-vestleg bak-
grunn. IMDi har hatt 4 personar på arbeids-
trening i 2011. IMDi legg til rette for ein IA-plass i 
lokala sine i Tollbugata i 2012. Målet er at 25 pro-
sent av dei tilsette i IMDi, inklusive personar i per-
misjon og tilsette i Kontaktutvalet mellom innvan-
drarbefolkninga og myndigheitene, skal ha inn-
vandrarbakgrunn. Av 209 tilsette per 31. desem-
ber 2011 hadde 62 innvandrarbakgrunn, tilsva-
rande 30 prosent. 25 prosent (8 av 32) av leiarane 
og 32 prosent (8 av 25) av dei nytilsette i IMDi har 
innvandrarbakgrunn.

Til utlyste stillingar der rekrutteringsproses-
sen blei avslutta innan 31. desember 2011, fekk 
IMDi inn 1 528 søknader. Av desse var 583 (38 
prosent) frå søkjarar med innvandrarbakgrunn.

IMDi gir utvida tenestefri med lønn til tilsette 
over 62 år med 14 dagar, som er maksimums-
grensa etter hovudtariffavtala. Livsfaseperspekti-
vet er innarbeidd i personalpolitikk og anna regel-
verk.

4.10 Fylkesnemndene for barnevern og 
sosiale saker

Tabell 4.7 viser at det av 106 tilsette i fylkesnemn-
dene for barnevern og sosiale saker var 25 pro-
sent menn og 75 prosent kvinner per 31. desem-
ber 2011. Hovudårsaka til denne ulike kjønnsfor-
delinga er at det er stor overvekt av kvinner i dei 
merkantile stillingsgruppene. Det er større 
kjønnsbalanse i stillingsgruppa for fylkesnemnds-
leiarar, men også her ser ein at det er ei overvekt 
av kvinner.

Alle fylkesnemndsleiarane har same lønna 
uansett kjønn, medan det er noko variasjon i lønn 
for konsulentar og førstekonsulentar.

Fylkesnemndene for barnevern og sosiale 
saker følgjer dei sentrale føringane for å utforme 
stillingsannonsar slik at ein oppmodar alle uansett 
etnisk bakgrunn, kjønn og funksjonsevne om å 
søkje ledige stillingar. I tillegg blir kvalifiserte 
søkjarar med innvandrarbakgrunn inviterte til 
intervju. 

Det er eit mål at alle lokale skal vere tilgjenge-
lege for alle.

4.11 Forbrukarombodet 

Forbrukarombodet arbeider for ei jamn kjønnsfor-
deling på alle nivå i verksemda. I 2011 har forde-
linga vore lik mellom kvinner og menn.

Det har ikkje vore utført overtidsarbeid i 2011. 
Forbrukarombodet har arbeidd for ei jamn 
kjønnsfordeling innanfor vidareutvikling og kom-
petanseheving. Ved utgangen av 2011 har Forbru-
karombodet éin tilsett i 50 prosent, to i 60 prosent 
og éin i 80 prosent stilling. Kjønnsfordelinga mel-
lom desse fire er lik mellom kvinner og menn.

Forbrukarombodet har i utlysningstekst for 
annonsering etter nye juristar oppmoda kandida-
tar med innvandrarbakgrunn om å søkje. Forbru-
karombodet har motteke søknader frå personar 
med innvandrarbakgrunn til stillingane. 

Forbrukarombodet har éin tilsett med innvan-
drarbakgrunn, noko som representerer om lag tre 
prosent av talet på tilsette. Det er same nivå som 
året før. 

Til grunn for avtala om inkluderande arbeids-
liv (IA) ligg ein politikk for helse, miljø og trygg-
leik (HMS). Forbrukarombodet inngjekk i 2011 ei 
ny IA-avtale som varer ut 2013, og oppdaterte 
samstundes HMS politikken.

Eit mål i IA-avtala er å rekruttere personar 
med redusert funksjonsevne. I utlysingsteksten 
for ledige stillingar frå Forbrukarombodet blir 
personar med behov for spesiell tilrettelegging 
oppmoda om å søkje. Desse søkjarane vil bli vur-
derte ut frå utdanning, erfaring, kvalifikasjonar og 
andre kriterium på lik linje med andre søkjarar. 
Det har ikkje meldt seg kvalifiserte søkjarar med 
redusert funksjonsevne til ledige stillingar i For-
brukarombodet i 2011.

Forbrukarombodet har i 2011 vedteke ein 
handlingsplan for universell utforming og auka til-
gjenge. Lokala til Forbrukarombodet er gjort til-
gjengelege for personar med nedsett funksjons-
evne i samband med denne planen og regelverket. 
Innan utgangen av 2012 vil Forbrukarombodet 
flytte til nye lokale, og krav til universell utforming 
av dei nye lokala har vore viktig.

Seniorpolitikk er utarbeidd og skal sikre at 
Forbrukarombodet tek vare på arbeidstakarar 
som er seksti år og eldre, og dekkjer dei behova 
denne gruppa måtte ha. I Forbrukarombodet blir 
det gjennomført årlege seniorsamtaler for 
arbeidstakarar over seksti år. Alle får tilbod om 
pensjonsførebuande kurs. Det vil også bli skildra 
eit livsfaseperspektiv som tek omsyn til ulike 
ønskje og behov avhengig av alder. Dette vil inngå 
i systematisk arbeid for å nå eit mål om forlenging 
av yrkesaktivitet etter fylte femti år.

4.12 Barneombodet

Barneombodet har eit personalpolitisk mål om å 
oppnå ei balansert alders- og kjønnssamansetjing 
og rekruttere personar med innvandrarbakgrunn. 
Personar med innvandrarbakgrunn blir oppmoda 
om å søkje ledige stillingar. Barneombodet har 
fleire kvinnelege enn mannlege tilsette, 37,5 pro-
sent menn mot 62,5 prosent kvinner. Ved rekrutte-
ring/tilsetjing har det vore lagt vekt på å få til ei 
jamnare kjønnsfordeling ved kontoret. To av dei 
tilsette i Barneombodet har innvandrarbakgrunn. 
Barneombodet har òg annonsert ei ledig stilling i 
ei samisk avis. Personar frå underrepresenterte 
grupper blir inviterte til intervju dersom dei er 
kvalifiserte for stillinga.

Barneombodet er etablert som ei IA-bedrift og 
har sett kor viktige enkelte av tiltaka i avtala er når 
det gjeld å få til ei systematisk og kontinuerleg 
oppfølging av dei av personalet som i periodar har 
redusert arbeidsevne. Sjukefråværet viser ein 
sterk og positiv nedgang.

Ved årsskiftet 2011–2012 flytta Barneombodet 
inn i nye kontorlokale. Det er her teke nødvendige 
omsyn til tilgjengelova, og dei nye lokala oppfyller 
alle lovkrava til universell utforming.

4.13 Likestillings- og 
diskrimineringsombodet (LDO)

Den overordna personalpolitikken til LDO har 
som mål å bidra til å realisere målet til ombodet 
om å vere ein synleg og tillitvekkjande samfunns-
aktør. Politikken omfattar desse delområda: 
rekruttering, lokal lønnspolitikk, kompetanseut-
vikling, livsfasepolitikk og arbeidsmiljø. Felles for 
alle punkta er mål om mangfald, eit inkluderande 
arbeidsliv og tilgjenge. LDO skal leggje til rette 
for at tilsette i alle livsfasar får ein god arbeidssitu-
asjon og utvikling gjennom heile yrkeskarrieren. 

LDOs stab skal spegle mangfaldet i befolk-
ninga gjennom
– jamn kjønnsfordeling i verksemda
– at minst 40 prosent av leiarane skal vere av 

kvart kjønn
– at minst 15 prosent skal ha innvandrarbak-

grunn
– at minst 10 prosent skal ha nedsett funksjons-

evne

LDO oppfyller dei to siste punkta. LDO bruker 
mangfaldserklæring i stillingsannonsar og nyttar 
målretta rekrutteringskanalar for å oppnå målet 
dei har sett. Dersom det er kvalifiserte søkjarar 

med innvandrarbakgrunn eller nedsett funksjons-
evne, skal minimum éin av kvar bli invitert til 
intervju.

LDO har mål om likelønn mellom kjønna i 
verksemda. I LDO har kvinner marginalt høgare 
lønn enn menn i alle stillingskategoriar, med 
unnatak av seniorrådgivarar. Alle stillingar i LDO 
skal kunne kombinerast med familieliv og 
omsorgsoppgåver. Det er lite bruk av overtid i 
LDO. 

Både menn og kvinner har fråvære knytt til 
barns sjukdom. LDO oppmodar mannlege tilsette 
om å ta større omsorgsansvar for barn og om å ta 
ut foreldrepermisjon ut over den fastsette kvoten 
for fedrar. To kvinner og éin mann hadde foreldre-
permisjon i 2011.

Tilsette i seniorsiktet skal få høve til karriere- 
og kompetanseutvikling på lik linje med yngre 
medarbeidarar. LDO praktiserer årleg seniorsam-
tale etter fylte 55 år for tilsette som ønskjer det. I 
samtala kan ein ta opp eventuelle ønske om end-
ring knytt til kompetansebehov, hospitering, til-
rettelegging mv. Alle seniorar kan få pensjons-
førebuande kurs for å få kunnskap om og oversikt 
over pensjonsrettane. Ei kvinne har delteke på eit 
slikt kurs i 2011. Ved årsskiftet var det åtte med-
arbeidarar (det vil seie 12 prosent) i aldersgruppa 
56 år og eldre.

Medarbeidarar som treng tilrettelegging, har 
fått det, anten det gjeld teknisk utstyr eller sjølve 
kontoret, eventuelt også etter bistand frå NAV. Til-
sette kan også få tilrettelagt arbeidstilhøva gjen-
nom ordninga med heimekontor. Som del av 
arbeidet med ein tilretteleggingsplan er det eta-
blert ei eiga tilretteleggingsordning med samtaler 
når ein byrjar i LDO, og undervegs i tilsetjingsfor-
holdet for å avdekkje individuelle behov.

Ein rutine for varsling av kritikkverdige til-
høve i LDO inngår som del av HMS-planen (vern 
mot trakassering). Sjå årsrapporten til Likestil-
lings- og diskrimineringsombodet for meir utfyl-
lande omtale av aktivitets- og rapporteringsplik-
tene.

4.14 Sekretariatet for 
Forbrukartvistutvalet og 
Marknadsrådet

Ved utlysing av stillingar oppmodar sekretariatet 
særskilt personar med innvandrarbakgrunn og/
eller nedsett funksjonsevne om å søkje. Per 1. 
januar 2012 var det éin tilsett i sekretariatet med 
innvandrarbakgrunn. Ingen tilsette hadde ned-
sett funksjonsevne.

For at ein betre skal nå ut til grupper med inn-
vandrarbakgrunn, er mykje av informasjonen på 
nettstadene til Forbrukartvistutvalet og Mar-
knadsrådet på engelsk.

Arbeidsplassane er godt fysisk utstyrte/tilret-
telagde for personar med nedsett funksjonsevne.

Inngangspartiet til lokala sekretariatet held til 
i, blei tilrettelagt for rullestolbrukarar i 2009. 

Sekretariatet har ikkje laga særskilde planar 
for å rekruttere personar med nedsett funksjons-
evne eller innvandrarbakgrunn. 

Dei tilsette i sekretariatet er i aldersgruppa 
24–57 år. Det er derfor ikkje aktuelt med sær-
skilde seniorpolitiske tiltak.

I dei 4 første månadene av 2011 hadde sekreta-
riatet 9 tilsette, fordelt på 6 kvinner og 3 menn. 
Alle hadde 100 prosent stilling, bortsett frå éin 
kvinneleg rådgivar, som hadde 80 prosent stilling. 
Frå mai og ut året hadde sekretariatet 8 tilsette, 
fordelt på 6 kvinner og 2 menn. Alle hadde 100 
prosent stilling, bortsett frå éin kvinneleg rådgi-
var, som hadde 80 prosent stilling fram til 25. sep-
tember, og 90 prosent stilling frå 26. september. 
Det er ikkje laga spesielle retningslinjer, planar 
eller liknande for likestillingsarbeidet.

Ein prøver å leggje arbeidsplassen til rette for 
småbarnsforeldre, mellom anna med tilbod om 
permisjon og ved at møte blir haldne i arbeidstida. 
Overtid blei ikkje brukt i 2011.

4.15 Andre kommentarar til omtala

Som nettobudsjetterte verksemder er Forbrukar-
rådet og SIFO ansvarlege for å rapportere i eigne 
årsrapportar.

5  Forsking og utvikling

God kunnskap og systematisk kunnskapsinnhen-
ting gir eit sikrare og nødvendig grunnlag for poli-
tiske og faglege avgjerder. Langsiktige løyvingar 
til programforsking i Noregs forskingsråd, samar-
beid med Statistisk sentralbyrå (SSB) om statis-
tikkutvikling og analysar, prosjektoppdrag til fag-
miljø i institutt-, universitets- og høgskolesektoren 
og støtte til kunnskaps- og kompetansesentera 
sikrar eit slikt grunnlag. I tillegg til å skaffe ny 
kunnskap kan dei same miljøa utføre oppdrag for 
departementet, som å utarbeide kunnskapsstatu-
sar, gjere utgreiingar, gjennomføre kartleggingar 
og handsame statistikk. På fleire av ansvarsom-
råda til departementet nyttar ein forsøk, utvi-
klingsarbeid og brukarundersøkingar for å forbe-
tre og reformere metodar og tenester. Forskings-
baserte evalueringar blir nytta for å undersøkje 
om tenester og ordningar treng fornying og foren-
kling. 

Noregs forskingsråd fekk i 2012 fleire løyvin-
gar over budsjettet til BLD. Frå 2010 tok departe-
menta i bruk ein felles målstruktur for løyvingane 
sine til Forskingsrådet. Løyvingane frå BLD er 
knytte til delmål 1.5: Styrkt forsking i tråd med 
kunnskapsbehovet til sektorane og forvaltinga.
Heile målstrukturen er omtalt i Prop. 1 S (2011–
2012) frå Kunnskapsdepartementet.

BLD har i ei årrekkje teke del i finansieringa 
av velferdsforskinga til Noregs forskingsråd. Frå 
2009 blei velferdsforskinga ført vidare i det nye 
programmet Velferd, arbeidsliv og migrasjon 
(2009–2018) (VAM). Det er no 39 prosjekt i VAM, 
og dei famnar eit breitt felt, mange disiplinar og 
samfunnsområde. Området inkludering og eksklu-
dering er sentralt i forskingsprosjekt, så som for-
sking på diskriminering i arbeidslivet, kjønnsdis-
kriminering, kva bustaden og nabolaget har å seie 
for integrering, kva integrering har å seie for om 
ein lykkast med returmigrasjon, haldningar og 
innvandring. Barn, familie og oppvekst er òg gjen-
nomgåande tema for forskinga. Det gjeld utanfor-
skap blant barn, problem med åtferd, tidleg inter-
vensjon og sosial mobilitet, helse og helseåtferd, 
fråfall blant unge i utdanning og arbeidsliv, 
omsorg for barn og arbeidsdeling i og utanfor hei-
men, feminisert migrasjon og kjønnslikestilling, 

fertilitetsval og familiepolitikk, tillit og barnever-
nets system. VAM er eit handlingsretta program, 
og målet er at forskinga skal gi kunnskap som kan 
brukast i utforminga av politikk og forvaltinga av 
offentlege ordningar. BLD vil støtte programmet 
VAM med 18,5 mill. kroner i 2013. 

BLD gir i 2012 midlar saman med andre depar-
tement til ein pilot for praksisretta forsking og 
utvikling for helse- og velferdstenestene. Satsinga 
rettar seg mot helse- og velferdstenestene og dei 
høgskolane og universiteta som har utdanningar 
for slike tenester. Eit mål er å auke kvaliteten i 
tenestene ved å få betre samanheng mellom for-
sking, utdanning, praksis og brukarane av dei 
ulike tenestene.

Departementet legg stor vekt på å underbyg-
gje politikk og tiltak som gjeld innvandrarar og 
barna deira, med god forskingsbasert kunnskap, 
pålitelege data, påliteleg statistikk, evaluering av 
verkemidla på området og utvikling av metodar 
for det praktiske arbeidet. Sentrale spørsmål for 
forsking og utvikling er kva konsekvensar inn-
vandring har for samfunnet, og kva moglegheiter 
og vanskar eit samfunn med aukande kulturelt, 
religiøst og etnisk mangfald møter. Det er særs 
viktig å dokumentere og forstå innvandrarar sin 
veg inn i samfunnet. Det blir jamleg produsert sta-
tistikk om inn- og utvandring, innvandringsgrun-
nar, overgang til statsborgarskap, innvandrarar i 
Noreg, sysselsetjing og arbeidsløyse blant innvan-
drarane, nye innvandrarar og deltaking i introduk-
sjonsprogram, innvandrarar si deltaking i val, 
haldningar til innvandring og innvandrarar, sekun-
dærflytting og deltaking i arbeid blant flyktningar 
og deltaking i arbeid og utdanning blant unge 
med innvandrarbakgrunn. Samarbeidet med SSB 
om utvikling og vedlikehald av statistikk og analy-
sar om migrasjon, integrering og levekår blant 
innvandrarar blir ført vidare i 2013.

Departementet vil arbeide for å få fram fleire 
analysar som samanliknar integreringa av innvan-
drarar i Noreg med situasjonen i andre land, og 
støttar eit utviklingsprosjekt som skal finne fram 
til sentrale indikatorar for å måle integreringa av 
innvandrarar mellom land innanfor ramma av 
arbeidet til migrasjonsgruppa i OECD. Departe-

mentet vil i 2013 halde fram med å bidra til rappor-
teringa til OECDs publikasjon International 
Migration Outlook. Departementet bidreg òg til eit 
nordisk prosjekt som samanliknar integreringa av 
innvandrargrupper frå same opphavsland i dei 
skandinaviske landa over tid med vekt på delta-
king i utdanning og i arbeidsmarknaden. Prosjek-
tet kjem med resultat i 2013.

BLD ser det som viktig å støtte forsking som 
kan bidra til å sikre betre kunnskap om barn og 
ungdoms oppvekst- og levekår. Det blir gitt midlar 
til forskingsprogrammet VAM, til ulike forskings-
miljø til oppdrag og undersøkingar. Eit av for-
skingsprosjekta evaluerer metodar og resultat i 
Losprosjektet, som blir gjennomført i utvalde kom-
munar. Målgruppa for prosjektet er ungdom mel-
lom 14 og 23 år som står i fare for å falle utanfor 
skole og arbeid. Sluttrapport frå prosjektet skal 
liggje føre i 2014.

Statistisk sentralbyrå (SSB) kom i 2007 med 
ein publikasjon i serien Statistiske analyser, om 
ungdoms levekår. Det er no behov for ein ny, opp-
datert versjon. Prosjektet skal gi ein analyse av 
levekår blant ungdom og vaksne i aldersgruppa 
16–30 år, med særleg vekt på marginalisert og 
ekskludert ungdom og utstøytande prosessar på 
ulike levekårsområde. Rapporten vil bli publisert 
våren 2013. 

Departementet legg stor vekt på å utvikle eit 
barnevern bygt på kunnskap. Satsinga på målretta 
FoU-arbeid med praksisrelatert forsking, utvik-
ling av tiltak bygde på kunnskap, kunnskapssprei-
ing og implementering, er grunnsteinen i eit 
kunnskapsbasert barnevern. Kunnskap frå for-
sking skal nyttast for å sikre gode og individtil-

passa tenester til barn, unge og familiane deira. I 
dei siste åra er det satsa på bruk av tiltak som 
gjennom forsking kan dokumentere positive 
effektar for enkelte målgrupper innanfor barne-
vernet. Dette gjeld spesielt behandlingsmetodar i 
nærmiljøet for barn og unge med alvorlege 
åtferdsproblem. Ein langsiktig forskings- og utvi-
klingsstrategi på barnevernsfeltet for perioden 
2009–2012 ligg til grunn for satsinga. Det vil bli 
utvikla ein ny FoU-strategi med oppstart frå 2013. 
Målet med ein slik strategi er å utvikle og styrkje 
forskingsmiljø gjennom systematisk satsing på å 
hente inn, bruke og setje i verk forsking for å 
utvikle tenestene vidare. Forskinga skal med-
verke til at barnevernstiltaka fungerer etter mål-
setjingane og gir barna eit betre liv.

God dokumentasjon om stillinga til forbruka-
rane er ein føresetnad for ein aktiv forbrukarpoli-
tikk. Det meste av investeringane til BLD i FoU på 
forbrukarområdet skjer gjennom ei basisløyving 
til Statens institutt for forbruksforsking (SIFO). 
SIFO har i tillegg eigne prosjektinntekter. SIFO 
skal følgje med på åtferda til forbrukarane og 
utviklinga i ulike forbrukarmarknader og skal for-
midle kunnskap av relevans for den forbrukarpoli-
tiske debatten. SIFO har ei sentral rolle for å få 
fram, forvalte og formidle slik kunnskap. SIFO 
har i 2012 vedteke ein ny strategiplan. Viktige 
tema i 2013 vil vere hushaldsøkonomi og gjeld, til-
høvet mellom forbruk og miljø, makttilhøve i ver-
dikjeda, forbrukarpåverknad og forbrukarkultur. 
Innan temaet forbrukarkultur skal det leggjast 
mest vekt på mat, tekstil og informasjons-
teknologi.

6  Internasjonalt arbeid

6.1 Innleiing

Departementet har utarbeidd nye strategiar for 
arbeidet mot Europarådet og EU/EØS. Desse 
strategiane er meinte som kunnskapsdokument 
for medarbeidarane i departementet og relevante 
underliggjande etatar. Strategiane skal òg vere ein 
hjelp i prioriteringa av arbeidet mot desse to orga-
nisasjonane. BLD skal kunne sjå aktivitetane i 
desse to organisasjonane i samanheng. 

BLD har utarbeidd desse måla for det interna-
sjonale arbeidet:
1. BLD skal ta hand om nasjonale interesser i all 

si deltaking i internasjonale aktivitetar.
2. BLD skal vere ein kompetent og pårekneleg 

aktør og samarbeidspartnar i internasjonal 
verksemd.

3. BLD skal delta i aktuelle internasjonale forum 
basert på relevans for sektorpolitikken og res-
sursmessig kapasitet.

4. BLD skal følgje opp internasjonale forpliktin-
gar/avtaler og ta initiativ til anna relevant inter-
nasjonalt samarbeid utifrå kva som kan tene 
den nasjonale politikkutviklinga.

6.2 Samarbeid i ulike institusjonar

6.2.1 Nordisk ministerråd og anna nordisk 
samarbeid

Noreg har hatt formannskapet i Nordisk minister-
råd i 2012. Den nordiske velferdsmodellen har 
vore hovudtemaet i formannskapet. Barne-, like-
stillings- og inkluderingsministeren har delteke i 
to ministerråd, Ministerrådet for likestilling og 
Ministerrådet for sosial- og helsepolitikk. 

Under det norske formannskapet i 2012 var 
det fireårige samarbeidsprogrammet Likestilling 
skaper eit berekraftig samfunn for perioden 2011–
2014 inne i sitt andre år. Det norske formannska-
pet har lagt vekt på dei to tverrgåande hovudprio-
riteringane integrering av eit kjønns- og likestil-
lingsperspektiv og aktiv deltaking av menn/gutar. 
Gjennom formannskapsåret er det sett i gang vik-
tige aktivitetar, mellom anna ein nordisk konfe-
ranse om menn, likestilling og livskvalitet i Oslo 

og ein likestillingskonferanse som tematiserer 
utfordringar knytte til samiske menn og likestil-
ling. 

BLD deltok på FNs konferanse om berekraftig 
utvikling i Rio de Janeiro, Rio + 20. Som eit ledd i 
Nordisk ministerråds satsing på arbeidet for ei 
berekraftig utvikling finansierte ministerrådet eit 
seminar om likestilling og berekraftig utvikling, 
Gender Equality is Sustainability. Det norske for-
mannskapet leidde opplegget for seminaret i sam-
arbeid med Sverige, Danmark og Finland. Målet 
var å understreke at likestilling mellom kvinner 
og menn og sosial inkludering er ein viktig føre-
setnad for eit berekraftig samfunn. Dette blei mel-
lom anna klargjort med eksempel frå den nor-
diske velferdsmodellen. Sosial og økonomisk dis-
kriminering er framleis ei hindring for å fremme 
økonomisk vekst og utvikling i store delar av 
verda. Det var stor semje om at likestilling er ein 
føresetnad for utvikling, og på seminaret blei det 
diskutert strategiar for korleis landa best kan 
sikre at både kvinner og menn blir integrerte i 
arbeidet for berekraftig utvikling. BLD følgjer opp 
som fagdepartement med sluttdokumentet + 20 
Rio på områda likestilling og ikkje-diskriminering, 
barn og ungdom og forbrukarspørsmål. 

BLD har i formannskapsåret reist ein disku-
sjon i Nordisk ministerråd om ein meir systema-
tisk og samla nordisk politikk for mangfald, slik at 
ein kan sjå dei ulike diskrimineringsgrunnlaga i 
samanheng. 

Nordisk institutt for kunnskap om kjønn 
(NIKK) blei avvikla som ein sjølvstendig nordisk 
institusjon frå og med 1. januar 2012. Funksjo-
nane, mellom anna innsamling, samanstilling og 
formidling av nasjonal forsking, politikk og prak-
sis på likestillingsområdet har blitt vidareført inn-
anfor ei anna organisatorisk ramme.

Ministerrådet for sosial- og helsepolitikk 
(MRS) har eitt årleg ministermøte. Embetsmanns-
komiteen på helse- og sosialområdet (EK-S) har 
tre til fire møte per år. EK-S førebur saker og føl-
gjer opp vedtak i MR-S. BLD er, saman med 
Arbeidsdepartementet og Helse- og omsorgsde-
partementet, medlem i EK-S. Utsette barn og 
unge og barnevern er del av komiteens ansvars-

felt. MR-S har under det norske formannskapet i 
2012 fokusert særleg på tiltak innanfor helse, 
arbeid og foreldre-/barnområdet. 

MR-S arbeider i 2012 med å utarbeide ein ny 
strategi på sosial- og helseområdet. Strategien 
skal fokusere på fire mål som tek sikte på å styrkje 
ei berekraftig velferd og helse i Norden. Ein legg 
opp til at strategien blir endeleg vedteken i 2013. 

Nordisk ministerråds strategi for barn og 
unge i Norden frå 2010 utgjer grunnlaget for den 
samla aktiviteten Ministerrådet driv overfor barn 
og unge. Ansvaret dei ulike sektorane har for å 
sikre eit barne- og ungdomsperspektiv, er under-
streka i strategien. Med bakgrunn i strategien 
utarbeider Nordisk barne- og ungdomskomité 
(NORDBUK) ein handlingsplan. I NORDBUKs 
handlingsplan for perioden 2010–2013 er det mel-
lom anna lagt vekt på å styrkje arbeidet på tvers av 
sektorane og inkludere globaliseringsperspektivet 
i arbeidet. I 2012 har NORDBUK arbeidd særleg 
med problemstillingar knytte til barn og unge og 
velferdsstaten, blant anna med ungdom utanfor 
arbeid og utdanning, ungdom og likestilling og 
ungdom og demokrati. NORDBUK rapporterer til 
dei nordiske samarbeidsministrane om arbeidet i 
dei ulike sektorane.

NORDBUK arbeider i hovudsaka med å leggje 
til rette for eigenorganisering og nordisk samar-
beid mellom unge, stimulere til nye metodar for at 
unge skal kunne delta og ha innverknad i demo-
kratiske prosessar, kulturelt mangfald, menneske-
rettar, internasjonalt samarbeid og koordinering 
av barne- og ungdomsforsking. NORDBUK har ei 
støtteordning til ungdomsarbeid retta mot organi-
sasjonar og ungdomsmiljø. Målet med denne ord-
ninga er å styrkje barn og unges deltaking i aktivi-
tetar som dreier seg om kulturelle, politiske og 
sosiale spørsmål i Norden. BLD representerer 
Noreg i komiteen.

På forbrukarområdet er samarbeidet på ufor-
melt plan gjennom Embetsmannsgruppa for nor-
disk samarbeid på forbrukarområdet (Nord-
Kons). Samarbeidet i NordKons er konsentrert 
om informasjons- og erfaringsutveksling.

Dei nordiske forbrukarministrane fastsette i 
2010 eit samarbeidsprogram for det uformelle 
samarbeidet på forbrukarområdet for perioden 
2010–2013. Av programmet går det mellom anna 
fram at landa vil samarbeide om å sikre eit godt 
forbrukarvern og ha dialog om forbrukarpolitiske 
forslag som blir drøfta i EU.

Departementet deltek òg i eit nordisk-estisk 
samarbeid om forbrukarundervising. Det er utvi-
kla eit måldokument for oppfølging av OECDs 
rekommandasjon på forbrukarundervising 

(TemaNord 2010: 567). Strategien blir følgd opp 
mellom anna med konferansar for lærarar og 
utdanningsbyråkratar i Norden og Estland.

Frå 1968 har det vore eit nordisk samarbeid 
om felles statsborgarreglar for nordiske borgarar. 
Det er gjort avtale om gjennomføring av visse 
avgjerder om statsborgarrett for nordiske borga-
rar frå eit anna nordisk land. Avtala er revidert og 
underteikna, men er enno ikkje sett i kraft. Kvart 
år er det nordiske embetsmannsmøte om stats-
borgarskap der BLD deltek. 

Nordisk samrådsgruppe på høgt nivå for flykt-
ningspørsmål (NSHF) er eit forum der landa ufor-
melt drøftar problemstillingar på asyl-, flyktning- 
og migrasjonsområdet. Samarbeidet går i hovud-
saka på spørsmål knytte til utlendingsregelverket, 
men har også oppe tema på integreringsområdet. 
NSHF har to møte i året, eit embetsmøte om 
våren og eit kombinert ministermøte/embets-
møte om hausten. Det er Justis- og beredskapsde-
partementet som koordinerer Noregs deltaking i 
NSHF, men BLD og IMDi deltek når spørsmål 
knytte til integrering er på dagsordenen.

Det eksisterer også eit uformelt nordisk sam-
arbeid på lågare nivå om integreringspolitikk. Frå 
norsk side er det Integrerings- og mangfaldsdirek-
toratet (IMDi) som skjøttar dette samarbeidet.

Det ble i 2012 arrangert ein større internasjo-
nal konferanse om universell utforming i Noreg 
med NMR som ein av fleire samarbeidspartnarar. 
Ei oppfølging av denne konferansen vil bli arran-
gert i Sverige i 2014. 

Det er nedsett ei nordisk arbeidsgruppe som 
skal utarbeide forslag til ein strategi for universell 
utforming i NMR. Forslaget vil bli behandla i 
NMRs avgjerdsorgan i 2012. Det er Deltasenteret 
som leier arbeidsgruppa, med fagleg og adminis-
trativ bistand frå NHV i Göteborg. 

6.2.2 Barentsregionen/
nordområdepolitikken

Noreg har formannskapet i Barentsrådet frå 15. 
oktober 2011 fram til hausten 2013. Hovudpunkta 
i programmet for formannskapet vil vere
– berekraftig næringsutvikling i ein Barentsre-

gion rik på ressursar
– ei miljø- og klimavennleg utvikling basert på 

kunnskap
– barentsinnbyggjaren, ein regional identitet – 

den menneskelege dimensjonen

Barentsrådets arbeidsgruppe på det ungdomspoli-
tiske området har mellom anna etablert eit kontor 
for informasjon og rettleiing (Barents Youth Coor-

dination Office – BYCO) i Murmansk. Kontoret er 
finansiert i fellesskap av Russland, Finland, Sve-
rige og Noreg. Hovudoppgåvene til kontoret er å 
formidle kontakt mellom organisasjonar og ung-
domsgrupper i regionen, informere om høva til å 
finansiere felles prosjekt, aktivitetar og utvekslin-
gar mellom landa og vere til hjelp ved gjennomfø-
ringa av prosjekt og aktivitetar, spesielt med 
omsyn til visumsøknader. Kontoret er årleg invol-
vert i om lag tretti prosjekt og tiltak. Ei god utvik-
ling i Barentsregionen avheng av at barn og unge 
blir verande i regionen. Ei viktig oppgåve for 
departementet vil vere å arbeide for å bidra til 
dette. 

Kontoret har medverka til at EUs ungdoms-
program kan nyttast til samarbeidsprosjekt i 
Barentsregionen, og har god kontakt med infor-
masjonskontora til Nordisk ministerråd. Kontoret 
spelar ei vesentleg rolle i folk-til-folk-samarbeidet
blant barn og unge i regionen. Det har mykje å 
seie for norske styresmakter og aktørar innan den 
frivillige sektoren når det gjeld kontakt med dei 
russiske regionane og forståing av russisk kultur 
og sosiale forhold. Ei viktig oppgåve for departe-
mentet i formannskapet for arbeidsgruppa vil vere 
å setje i verk ei samanslåing med regionrådets 
arbeidsgruppe på ungdomsområdet. Departemen-
tets tildeling til finansiering av fleirnasjonale tiltak 
og prosjekt på barne- og ungdomsområdet, som 
blir forvalta av Barentssekretariatet, har vist seg å 
vere eit vellykka tiltak for å fremme mellomfolke-
leg samarbeid. Ordninga blir ført vidare i 2013.

Departementet er med i Barentsrådets 
arbeidsgruppe for helse og sosiale saker og 
Barents Helseprogram, som vurderer prosjektsøk-
nader på helse-, sosial- og barneområdet i Nord-
vest-Russland. Programmet for utsette barn og 
unge (Children and Youth at Risk in the Barents 
region – CYAR) er eit delprogram under Barents 
Helseprogram som blei vedteke i 2008 av Barents-
rådets arbeidsgruppe for helse og sosiale saker. 
Dei fire hovudaktivitetane i CYAR-prosjektet er:
– utvikling av ei situasjonsoversikt over utsette 

barn og unge i Barentsregionen
– utveksling av ekspertkunnskap ved hjelp av 

årlege ekspertkonferansar
– kompetansedeling på utvalde metodar og pro-

gram med dokumentert effekt, ved hjelp av 
opplæringskurs og seminar for fagfolk som 
arbeider med målgruppene

– informasjon og nettverksbygging ved etable-
ring av ein funksjonell og regelmessig oppda-
tert nettstad

Noreg har formannskapet for dette programmet i 
2012, og Bufetat region nord vil ta seg av dette på 
vegne av departementet. Bufetat region nord rap-
porterer til Barne-, ungdoms- og familiedirektora-
tet og departementet om oppfølginga av dette pro-
grammet. Delprogrammet CYAR blir avslutta i 
2012. Departementet vil saman med andre aktu-
elle departement føre vidare Barentssamarbeidet 
om utsette barn og unge frå 2013 i eit nytt CYAR 
II-program.

6.2.3 Austersjøsamarbeidet

På det generelle barne- og ungdomspolitiske 
området har arbeidsgruppa vedteke å leggje ned 
informasjonssekretariatet i Kiel. Arbeidsgruppa 
for ungdomspolitisk samarbeid vil truleg også bli 
lagt ned frå januar 2013.

Medlemslanda i Austersjørådet skal halde 
fram med samarbeid og aktivitetar knytte til 
utsette barn og unge. Noreg deltek i Expert group 
for cooperation on children at risk (EGCC), som 
òg har ein eigen nettstad, childcentre.info. Det er 
utarbeidd ein plan for prioriteringar i arbeidet for 
perioden 2011–2013. Formålet med samarbeidet 
er å dele kunnskap om politikk og tiltak og setje i 
verk målretta tiltak innanfor tre prioriterte 
område: vern mot all seksuell utnytting av barn, 
vern av barn mot alle former for seksuelle over-
grep og vald og dessutan rettar for barn og unge i 
institusjon. Noreg har mellom anna finansiert og 
utvikla eit opplegg for tilsyn med institusjonar for 
barn og unge. Dette vil bli ført vidare som kurs-
opplegg i enkelte av medlemslanda. Barn som er 
utsette for overgrep generelt og menneskehandel 
spesielt, inngår som viktige tema i EGCCs arbeid.

6.2.4 Europarådet

I samarbeidet i Europarådet har Noreg dels retts-
lege forpliktingar som følgje av Europarådets kon-
vensjonar, deriblant landrapporteringar, dels poli-
tiske forpliktingar gjennom deltaking i Europarå-
dets arbeid generelt og resolusjons- og konven-
sjonsarbeid spesielt. Mellom anna koordinerer 
BLD Noregs kontakt mot Europarådets kommi-
sjon mot rasisme og intoleranse (ECRI).

Etter vedtak i Europarådets ministerkomité i 
2011 er komitéstrukturane endra, og talet på 
komitear er kraftig redusert. Reformarbeidet tok 
sikte på å betre effektiviteten, få større kontroll 
med utgiftsveksten og strømlinjeforme organisa-
sjonen i samsvar med prioriterte aktivitetar. No 
blir det lagt større vekt på direkte og understøt-
tande aktivitetar som er knytte til Den europeiske 

menneskerettskonvensjonen, som Noreg har rati-
fisert. 
Dei ulike komiteane og aktivitetane er fordelte og 
lagde inn i tre ulike søyler:
1. Human Rights
2. Rule of Law
3. Democracy 

Det er no 15 styringskomitear og 6 under-
komitear/ekspertkomitear. 

Europarådet er ein viktig menneskerettsorga-
nisasjon. Temaa og aktivitetane til mange av orga-
nisasjonen rører ved sentrale politikkområde i 
BLD, mellom anna barne- og ungdomspolitikk, 
familiepolitikk, likestillings- og diskriminerings-
politikk, lhbt-politikk, integreringspolitikk, valds-
problematikk, sosial tilhøyrsle, personar med ned-
sett funksjonsevne og statsborgarskap. Departe-
mentet har i 2012 vedteke ein ny strategiplan for 
arbeid med europarådssaker og deltaking i komi-
tear. Ein må sjå planen i samanheng med ein til-
svarande plan for EU/EØS-arbeidet for å få meir 
heilskap i departementets Europa-arbeid. 

BLD deltek i samarbeid med Arbeidsdeparte-
mentet og Helse- og omsorgsdepartementet i den 
europeiske styringskomiteen for sosial tilhøyrsle 
(Social Cohesion – CDCS). BLD har leidd arbei-
det i komiteen dei to siste åra. Sentrale tema i 
komiteen har mellom anna vore kampen mot fat-
tigdom, sosial ulikskap, sosial mobilitet og diskri-
mineringsspørsmål. Det er utvikla instrument i 
form av rekommandasjonar og guidelines. Vidare 
er det implementert prosjekt på fleire av desse 
områda. Komiteen er vidareført og har fått utvida 
sitt mandat frå 2012. I tillegg til sosialpolitiske 
saker og familie- og barnepolitikk skal komiteen 
mellom anna handsame delar av helsepolitikken 
og leggje større vekt på migrasjons-, integrerings- 
og diskrimineringsspørsmål og rettane til perso-
nar med nedsett funksjonsevne. For å følgje opp 
den europeiske handlingsplanen for å sikre ret-
tane til personar med nedsett funksjonsevne er 
det oppretta ein underkomité under CDCS med 
representantar frå alle medlemslanda. Bufdir 
representerer Noreg. Ministerkomiteen vil i 2012 
opprette ein ny adhockomité under CDCS som 
skal ta føre seg integreringsspørsmål med vekt på 
språkopplæring som integreringsfaktor. BLD vil 
melde interesse for å delta i ein slik komité. Frå 
2012 er det vedteke å etablere ein ekspertkomité 
for å utarbeide ei anbefaling om språkopplæring 
for vaksne innvandrarar. 

BLD deltek i den nye Kommisjonen for 
kjønnslikestilling, Gender Equality Commission 
(GEC), som blei oppretta i januar 2012. Kommisjo-

nen erstattar den tidlegare styringskomiteen for 
kjønnslikestilling. Kommisjonen skal sjå til at 
kjønnsperspektivet er med i alle aktivitetar i Euro-
parådet, og vere eit rådgivande organ for andre 
komitear i Europarådet innanfor kjønnslikestil-
ling. Samtidig skal kommisjonen hjelpe medlems-
statane i Europarådet med råd og kunnskapsmate-
riale. Det er også lagt inn i mandatet at kommisjo-
nen skal samarbeide med EU og FN, andre inter-
nasjonale aktørar og sivilt samfunn innan kjønns-
likestillingsfeltet. Komiteen skal mellom anna 
arbeide med spørsmål knytte til menneskehandel, 
vald mot kvinner og vald i nære relasjonar og 
kvinners rettar generelt.

Komitéstrukturen på ungdomsområdet vil bli 
oppretthalden, og prinsippet om samstyre mellom 
dei nasjonale departementa og barne- og ung-
domsorganisasjonane (co-management) blir stå-
ande. Departementet deltek i styringskomiteen 
for ungdomspolitikk. Eit viktig instrument for 
utviklinga av Europarådets ungdomspolitikk er 
dei to ungdomssentera i Strasbourg og Budapest 
og dessutan Det europeiske ungdomsfondet, som 
støttar prosjekt drivne av og for ungdom i regi av 
deira organisasjonar. I dei siste åra er det utvikla 
eit samarbeid mellom Europarådet og Europa-
kommisjonen om enkelte spørsmål innanfor ung-
domspolitikken. Det er særleg lagt vekt på å utvi-
kle betre kunnskap om ungdom og samarbeid om 
leiarutdanning. Eit anna viktig tiltak er etableringa 
av European Knowledge Centre, som er under 
oppbygging med data frå ei rekkje europeiske 
land. Departementet prioriterer å bidra med leve-
ring av data til dette senteret og har etablert eit 
samarbeid med Norsk institutt for forsking om 
oppvekst, velferd og aldring (NOVA) om dette. 

Samarbeidet om statsborgarskap i Europarå-
det er ein del av justissamarbeidet under The 
European Committee on Legal Co-operation 
(CDCJ). Justis- og beredskapsdepartementet har 
koordineringsansvaret, og BLD deltek etter 
behov. Europarådskonvensjonen av 6. november 
1997 om statsborgarskap, som Noreg har under-
teikna, blei ratifisert 4. juni 2009 og blei sett i kraft 
1. oktober 2009. Konvensjonen samlar, supplerer 
og utdjupar dei internasjonale konvensjonane om 
statsborgarskap og har mellom anna som mål å 
fastsetje visse internasjonale prinsipp og standar-
dar på området.

6.2.5 EU/EØS

BLD har på eigne fagområde ansvar for imple-
mentering av EØS-relevant regelverk, EØS-finan-
sieringsordningane og saker gjennom ESAs over-

vaking av EØS-avtala. BLD bidreg også i program-
samarbeid og politikk- og regelverksutvikling i 
EU.

Regelverk

På forbrukarområdet er det ei stadig meir omfat-
tande harmonisering av regelverket. Det meste av 
norsk forbrukarlovgiving er påverka av EØS-
regelverket og vil bli ytterlegare påverka fram-
over. Nytt direktiv om forbrukarrettar blei ved-
teke i 2011. Målet er å gjennomføre direktivet i 
norsk rett i 2013. 

Forslag til eit revidert direktiv om pakkereiser 
vil bli lagt fram tidleg i 2013. I 2011 la EU-kommi-
sjonen fram forslag til regelverk som gjeld forbru-
kartvistar: om alternativ tvisteløysing og nettba-
sert tvisteløysing for forbrukartvistar. Det er 
venta at EU-kommisjonen vil leggje fram initiativ 
som gjeld kollektive tvistemål i 2012. I 2011 la EU-
kommisjonen fram forslag til forordning om ei fel-
les europeisk salslov, som det skal vere opp til par-
tane sjølve om dei skal nytte. I tillegg er det varsla 
ei gjennomgåing av ulike problemstillingar knytte 
til direktivet om urimeleg handelspraksis og 
direktivet om samanliknande og villeiande 
reklame, og ein vil sjå nærmare på problemet med 
såkalla kataloghaiar/fakturasvindel. Alle desse 
initiativa vil krevje stor innsats frå departementet 
for å medverke og påverke i prosessane med mål 
om å sikre eit best mogleg resultat sett frå norsk 
side. 

Programsamarbeid

BLD deltek i desse EU-programma:
– Aktiv ungdom 
– Sikrare Internett
– Programmet for forbrukarpolitikk
– PROGRESS
– DAPHNE III

EUs ungdomsprogram, Aktiv ungdom, er ein vik-
tig reiskap for at barn og ungdom skal kunne ta 
del i internasjonalt samarbeid og påverke interna-
sjonale, nasjonale og lokale styresmakter. Pro-
grammet verkar for perioden 2007–2013 og er der-
med i sitt siste år. Målgruppa er ungdom mellom 
13 og 30 år og dei som jobbar med ungdom. 
Barne-, ungdoms- og familiedirektoratet skal, som 
nasjonalt kontor for dette EU-programmet, halde 
ved lag det høge nivået på informasjonsarbeidet 
og opplæringa av brukarar av programmet også i 
2013. Ungdom med særskilde behov er den vikti-
gaste målgruppa. Dei største delprogramma gjeld 

utveksling av ungdomsgrupper og deltaking i 
volontørtenesta. 

Noreg deltek i rammeprogrammet for forbru-
karpolitikk i perioden 2007–2013. Under program-
met deltek Noreg mellom anna i samarbeid om 
handheving av forbrukarregelverk over lande-
grensene (CPC) og ECC-net, eit nettverk av nasjo-
nale kontor som hjelper forbrukarar ved kjøp over 
landegrensene, særleg med informasjon og tviste-
løysing. 

PROGRESS (2007–2013) er ei samanslåing 
og vidareføring av dei fire EU-programma om 
sosial ekskludering, ikkje-diskriminering, syssel-
setjing og kjønnslikestilling. PROGRESS skal gi 
finansiell støtte til aktivitetar som kan bidra til 
gjennomføringa av EUs mål innan dei sysselset-
jings- og sosialpolitiske områda. Arbeidsdeparte-
mentet har koordineringsansvaret for program-
met og samarbeider med BLD om aktivitetar som 
gjeld BLD sitt fagområde. 

Noreg deltek i Europakommisjonens program 
for utveksling av erfaringar om kjønnslikestilling 
for 2011–2012. BLD koordinerer Noregs deltaking 
i dette programmet, som er finansiert under 
PROGRESS. 

BLD er partnar for sosialdepartementet i Est-
land i eit program som skal medverke til å minske 
lønnsgapet mellom menn og kvinner og skape ein 
betre balanse mellom arbeid og familieliv. 

DAPHNE III (2007–2013) har som mål å føre-
byggje og nedkjempe alle former for vald mot 
barn, ungdom og kvinner, inkludert seksuell 
utnytting og menneskehandel, innanfor både det 
offentlege og det private. BLD koordinerer 
Noregs deltaking i DAPHNE III. 

EU-kommisjonen har vedteke forslag til nye 
program for perioden 2014–2020. Fleire av desse 
er viktige for fagområda til BLD, og arbeidet fram 
mot deltaking i dei nye programma vil starte i 
2012 og fortsetje i 2013. Program det vil vere aktu-
elt å delta i, er:

Erasmus for All, som samlar alle noverande 
program for utdanning, opplæring, ungdom og 
idrett, Forbrukarprogrammet, som i store trekk er 
ei vidareføring av dagens program, og Rettighets-
program, eit nytt program om rettar og EU-borgar-
skap og ei vidareføring av DAPHNE III og dei 
delane av PROGRESS som gjeld ikkje-diskrimine-
ring og likestilling (mellom anna kjønnslikestil-
ling).

Finansieringsordningar EØS

EØS og Noregs finansielle ordningar er etablerte 
for å gjennomføre EFTA/EØS-landas bidrag til 

sosial og økonomisk likestilling i Europa. Ord-
ninga omfattar 15 medlemsland i EU. Ordninga 
har to delar, éin der Noreg, Island og Liechten-
stein deltek, og éin der berre Noreg er med. Ord-
ninga gjeld for fem år om gongen. Perioden vi no 
er inne i, gjeld frå 2009 til 2014.

Ordninga byggjer på bilaterale avtaler mellom 
EFTA/EØS-landa og Noreg på den eine sida og 
mottakarlanda på den andre sida. Det er fastsett 
12 innsatsområde og 32 programområde. Dette er 
programområda som er aktuelle for BLD: fond for 
ikkje-statlege organisasjonar, utsette barn og 
unge, kjønnslikestilling, kapasitetsbygging og 
samarbeid mellom offentlege institusjonar og 
kjønnsbasert vald. 

Politikkutvikling

BLD bidreg også til politikk- og regelverksutvik-
ling innan EU, mellom anna gjennom deltaking i 
EUs rådgivande komité for likestilling og tilhøy-
rande adhocgrupper i tilknyting til komiteen, og i 
desse gruppene på EU- og EFTA-nivå:
– EUs høgnivågruppe for ikkje-diskriminering
– EUs høgnivågruppe for personar med nedsett 

funksjonsevne
– EFTAs arbeidsgruppe for likestilling og ikkje-

diskriminering
– EFTAs arbeidsgruppe for forbrukarsaker

Noreg arbeider aktivt med å få plass som observa-
tør i EUs høgnivågruppe for likestilling mellom 
kvinner og menn. 

Utviklinga av EUs integreringspolitikk er i dag 
basert på ikkje-rettslege tiltak og ikkje-bindande 
harmonisering av politikken til medlemslanda. 
Med Lisboa-traktaten er det likevel introdusert 
ein heimel som opnar for at fellesskapsorgana kan 
etablere tiltak og insentiv på feltet. Politikk som 
blir utvikla i EU, påverkar Noreg, og det er viktig 
å samarbeide med EU også på integreringsområ-
det. 

Drøftingar rundt integreringspolitikk baserer 
seg på eit felles rammeverk for integrering som 
medlemslanda slutta seg til i 2005. Rammeverket 
set opp ei rekkje grunnprinsipp som er retningsgi-
vande for politikkutviklinga i medlemslanda. 
Utviklinga av politikken på feltet skjer i stor grad 
via erfarings- og informasjonsutveksling og via 
samarbeid om metodar for utvikling av integre-
ringspolitikk. I 2011 utvikla kommisjonen ramme-
verket for integrering med ein ny agenda for inte-
grering. Den nye agendaen legg vekt på utvikling 
av modular for integrering, som medlemslanda 
kan ta i bruk i sitt nasjonale integreringsarbeid, og 

utvikling av felles indikatorar for å kunne måle 
resultat av landas integreringspolitikk. Noreg har, 
som einaste ikkje-medlemsland, observatørstatus 
i EU-landas nettverk for integrering, National 
Contact Points on Integration (NCP). Nettverket 
har møte ca. fire gonger i året og er ein arena for 
informasjonsutveksling mellom landa. Noreg har 
gitt innspel til arbeidet med å utvikle modular for 
integrering. Noreg deltek også aktivt i arbeidet 
med å utvikle indikatorar, mellom anna gjennom 
deltaking i ekspertseminar og innspel på NCP-
møta.

Noreg har delteke på alle EU sine minister-
konferansar om integrering. Den siste, og fjerde, 
ministerkonferansen om integrering var i april 
2010 i Zaragoza, Spania.

Consumer Policy Network er eit kontakt- og 
diskusjonsorgan på høgt nivå mellom Kommisjo-
nen og embetsverket for forbrukarpolitikk i EØS-
landa. Kommisjonen bruker nettverket mellom 
anna til å diskutere/sondere forslag til nye initia-
tiv og til å drøfte aktivitetar som er i gang. Det at 
Noreg deltek i denne gruppa, opnar for informa-
sjon og medverknad til politikkutforminga på fag-
området. Noreg deltek også i ekspertgruppa knytt 
til Kommisjonens arbeid med ulike forbrukar- og 
marknadsundersøkingar, inkludert Consumer 
Markets Scoreboard (resultattavla for forbrukar-
marknader). Deltaking i dei ulike gruppene og 
aktivitetane under forbrukarprogrammet er vik-
tig for å sikre tilgang til informasjon og medverk-
nad på politikkområdet.

Det er etablert eit nytt rammeverk for ung-
domspolitikken til EU for åra 2010–2018. Vedtaket 
inneber at EU legg vekt på ein sterkare tverrsek-
toriell struktur i arbeidet sitt, som byggjer på å 
skape fleire høve for ungdom, skape betre tilgang 
og deltaking og fremme solidaritet. Rammeverket 
tek for seg områda utdanning og opplæring, 
arbeid, kreativitet og entreprenørskap, deltaking, 
helse og idrett, frivillig arbeid, sosial inkludering 
og ungdommen og verda. Det er lagt vekt på at 
ungdomspolitikken i EU og medlemslanda skal 
vere kunnskapsbasert. Gjennomføringa av fram-
legget skal byggje på den opne samordningsmeto-
den. Noreg vil, innanfor ramma av EØS-avtala, 
bidra til oppfølging av meldinga til Europakommi-
sjonen. 

I EU-strategien Europa 2020 er det fremma 
forslag om ulike flaggskip som skal bidra til gjen-
nomføringa av strategien. To av dei, Youth on the 
move og An agenda for new skills and jobs, er sær-
leg viktige for det ungdomspolitiske området. Det 
er lagt opp til at ungdomsprogrammet og ramme-
verket for framtidig ungdomspolitikk skal bidra til 

gjennomføring av dei måla som er sette i strate-
gien Europa 2020.

Anna

EFTAs overvakingsorgan (ESA) har hausten 2012 
opna sak mot Noreg for EFTA-domstolen. Saka 
gjeld rett til barnetrygd i tilfelle der foreldre ikkje 
bur saman. Dette er ei sak BLD vil følgje opp.

BLD har som i tidlegare år hatt tett kontakt 
med Noregs EU-delegasjon i Brussel, og spesielt 
med
– konkurranseråden, som er finansiert av Forny-

ings-, administrasjons- og kyrkjedepartemen-
tet, men som også arbeider ein del med forbru-
karsaker

– utdanningsråden, som er finansiert av Kunn-
skapsdepartementet, men som også arbeider 
ein del med barne- og ungdomspolitikk

– migrasjonsråden, som er finansiert av Kunn-
skapsdepartementet, men som også arbeider 
ein del på BLDs integrasjonspolitiske område

– likestillings- og ikkje-diskrimineringsråden, 
som er finansiert av BLD og berre arbeider 
med BLDs politikkområde

I 2012 har BLD også delteke i gjensidig erfarings-
utveksling («best practice»-seminar) i regi av EU-
kommisjonen omkring temaet Women on Boards, 
med Danmark og Storbritannia som partnarar. 
Noreg var vertskap for seminaret, som blei halde i 
Oslo. Noreg var òg vertskap for eit seminar i Oslo 
om Public policies on combating discrimination 
and fostering diversity in education. 

6.2.6 FN

Noreg er rettsleg forplikta til å implementere ret-
tane som er nedfelte i FN-konvensjonane som sta-
ten har slutta seg til, og til å rapportere på imple-
menteringa kvart fjerde år. BLD har det nasjonale 
koordineringsansvaret for implementeringa av 
Noregs forpliktingar som følgjer av
– FN-konvensjonen om barnets rettar
– FN-konvensjonen mot alle former for diskrimi-

nering av kvinner 
– FN-konvensjonen mot alle former for rasedis-

kriminering
– FN-konvensjonen om rettar for personar med 

nedsett funksjonsevne (som er føreslått ratifi-
sert i 2013)

Noreg jobbar systematisk med å følgje opp kon-
vensjonane.

BLD har ansvar for å fremme og koordinere 
arbeidet med ei betre overvaking av gjennomfø-
ringa av FNs konvensjon om barnerettane. På 
bakgrunn av Noregs fjerde rapport til FN om opp-
følging av barnekonvensjonen har Noreg i 2010 
motteke avsluttande merknader frå FNs barneko-
mité. BLD har sett i gang eit systematisk arbeid 
for å gå gjennom merknadene og tilrådingane. 
Det er etablert eit samarbeid både med relevante 
departement og frivillige organisasjonar om opp-
følginga. Barnekomiteen har bede om at Noreg 
leverer sin femte rapport om oppfølging av barne-
konvensjonen i 2016.

På bakgrunn av Noregs åttande rapport til FN 
om oppfølginga av FNs kvinnediskriminerings-
konvensjon og eksaminasjon i 2012 har Noreg 
motteke avsluttande merknader frå FNs kvinne-
diskrimineringskomité. Det er etablert eit samar-
beid både med relevante departement og frivillige 
organisasjonar om oppfølginga, og dette arbeidet 
vil halde fram i 2013. Kvinnediskrimineringskomi-
teen har bede om ein midtvegsrapport i 2014 og 
om at Noreg leverer sin niande rapport om oppføl-
ging av kvinnediskrimineringskonvensjonen i 
2016.

I 2011 blei Noreg eksaminert av FNs rasedis-
krimineringskomité på bakgrunn av sin 19./20. 
rapport til komiteen. I 2012 la BLD fram ein sta-
tusrapport om arbeidet med å følgje opp anbefalin-
gane som det fekk frå FNs rasediskrimineringsko-
mité i mars 2011. Noregs neste rapport til rasedis-
krimineringskomiteen skal leverast i 2013. 

Noreg fekk i 2010 avsluttande merknader frå 
FNs barnekomité og la i 2011 fram ein statusrap-
port om oppfølginga av dei. Noregs femte rapport 
om oppfølginga av barnekonvensjonen skal leve-
rast til FN i 2016.

I tillegg har BLD fagansvar for å bidra til 
implementering av og rapportering på FN-konven-
sjonen om sivile og politiske rettar, som blir koor-
dinert av Justis- og beredskapsdepartementet, og 
FN-konvensjonen om økonomiske, sosiale og kul-
turelle rettar, som blir koordinert av Utanriksde-
partementet. I tillegg bidreg BLD til Universal 
Periodic Review (UPR)-prosessen under FNs 
menneskerettsråd.

BLD deltek også i dei årlege møta i tredje 
komité i generalforsamlinga i FN, som dekkjer 
menneskerettsspørsmål knytte til likestilling og 
diskriminering på grunnlag av kjønn, etnisitet, 
nedsett funksjonsevne, seksuell orientering, barn 
mv. BLD har også oppfølgingsansvar for sentrale 
resolusjonar som er vedtekne i tredje komité eller 
i FNs tryggingsråd.

BLD deltek på dei årlege møta i FNs kvinne-
kommisjon, som er den politiske møteplassen for 
fagstatsrådar, sivilt samfunn og FN-organa. 
Avhengig av temaa for møta deltek departementet 
i FNs komité for økonomiske og sosiale spørsmål 
under FNs generalforsamling på dei årlege høgni-
våmøta. Vidare deltek BLD i FNs sosialkommi-
sjon, som arbeider med politikken for personar 
med nedsett funksjonsevne, når temaa på dagsor-
denen tilseier det.

I 2012 deltok Noreg på FNs konferanse om 
berekraftig utvikling, Rio + 20, i Rio de Janeiro. 
Utanriksdepartementet koordinerte Noregs inn-
spel til konferansen med bidrag frå Miljødeparte-
mentet, BLD, Finansdepartementet, Fiskeridepar-
tementet, Landbruksdepartementet og Olje- og 
energidepartementet.

Som fagdepartement for likestilling mellom 
kvinner og menn bidreg BLD til styremøta i UN 
Women. Noregs innspel til desse møta blir koordi-
nerte av Utanriksdepartementet i den perioden 
Noreg har plass i styret, frå 2011 til 2014.

BLD deltok på eit side-arrangement om vald 
mot barn i skolen i tilknyting til FNs menneske-
rettsråd sin sesjon i Genève i mars 2012. Arrange-
mentet, som var i regi av Noreg og FN, baserte 
seg på eit høgnivåmøte om same temaet i Oslo i 
2011 der BLD koordinerte førebuing og gjennom-
føring i samarbeid med FN og Europarådet. Det 
er utarbeidd ein rapport frå høgnivåmøtet. FN har 
på dette grunnlaget utvikla strategiar og tiltak til 
bruk internasjonalt.

FNs høgkommissariat for flyktningar (UNHCR)

Working Group on Resettlement (WGR) blei opp-
retta i 1995 av ti gjenbusetjingsland som da hadde 
årlege kvotar med overføringsflyktningar: USA, 
Canada, Australia, New Zealand, Finland, Sverige, 
Noreg, Danmark, Sveits og Nederland. Arbeids-
gruppa for gjenbusetjing har normalt møte i 
Genève to til tre gonger i året. Frå 1995 har det 
også vore eit årleg møte mellom UNHCR og frivil-
lige organisasjonar som er involverte i dette arbei-
det, Annual Tripartite Consultations on Resettle-
ment (ATCR). I starten var møta i WGR og ATCR 
åtskilde, men no går dei faglege diskusjonane 
hovudsakleg føre seg i eit samla forum. Formann-
skapet går på omgang. Australia tok over for-
mannskapet i juli 2011. Integrerings- og mang-
faldsdirektoratet deltek i WGR og ATCR, i tillegg 
deltek BLD på møte når integreringsspørsmål står 
på dagsordenen. Justis- og politidepartementet er 
hovudkontakt mot UNHCR når det gjeld gjenbu-
setjing av flyktningar.

6.2.7 Andre internasjonale forum

OECD

BLD deltek i sentrale forskingsprosjekt innanfor 
OECD, mellom anna International Futures Pro-
gramme: The Future of the Family to 2030.

Departementet deltek i OECDs komité for for-
brukarsaker. Evaluering og revisjon av retnings-
linjene frå 1999 om elektronisk handel starta i 
2010 og skal sluttførast i 2015. Temaa for dette 
arbeidet i 2012 og 2013 er forbrukarvern ved beta-
ling via mobiltelefon og Internett, forbrukarvern 
ved kjøp av digitale produkt og ved deltaking i 
sosiale nettverk på Internett. Komiteen har utvikla 
ei verktøykasse for utvikling av forbrukarpolitikk 
som er brukt på området kommunikasjonstenes-
ter. Bruk av undersøkingar og data om forbrukar-
klager i politikkutvikling er òg eit sentralt tema. 
Miljø, forbrukarundervising og forbrukarunder-
søkingar er døme på andre tema komiteen arbei-
der med.

Forsking og analysar som relevante internasjo-
nale organisasjonar og forum gjennomfører, er 
nyttige for Noreg. Det er av særleg interesse å 
kunne samanlikne situasjonen for innvandrarar og 
barna deira i Noreg med situasjonen for tilsva-
rande grupper i land med ein tilnærma lik innvan-
dringspolitikk, eit liknande datagrunnlag og inn-
vandrarar frå dei same opphavslanda.

Working party on migration er ein underko-
mité til Komiteen for arbeid og sosiale spørsmål. 
Hovudoppgåvene til komiteen er å analysere 
utviklinga av migrasjonsstraumar, å analysere 
utviklinga av OECD-landas politikk for internasjo-
nal migrasjon og integrering av innvandrarar og å 
bidra til å utvikle samanliknbar internasjonal sta-
tistikk. 

OECD har dei siste åra sett migrasjon høgt på 
dagsordenen og prøver i auka grad å kople arbei-
det på migrasjonsfeltet nært saman med andre 
relevante fagområde, særleg utdanning, arbeids-
marknad, økonomi og utvikling. Gjennom arbei-
det opp mot OECD får Noreg kunnskap om poli-
tikken i andre land og resultata av politikken og 
dessutan innspel på norsk innvandrings- og inte-
greringspolitikk. Ein meirverdi ved deltaking i 
migrasjonskomiteen er at også land utanfor 
Europa er medlemmer av OECD. Departementet 
vil i 2013 halde fram med å delta i OECDs migra-
sjonsgruppe og bidra til rapporteringa til OECDs 
publikasjon International Migration Outlook. 

Global Forum on Migration and Development 
(GFMD)

GFMD er ein internasjonal, frivillig og open kon-
sultasjonsprosess om politikk og praksis når det 
gjeld migrasjon og utvikling. Forumet blei lansert 
i Brussel i juli i 2007 og er ei oppfølging av dialo-
gen i generalforsamlinga i FN om migrasjon og 
utvikling i New York i september 2006. Forumet 
er uformelt og ikkje-bindande. Det har hatt fem 
møte der det har samla meir enn 150 regjeringar 
og internasjonale og frivillige organisasjonar. Til-
knytinga til FN er sikra ved FNs spesialrepresen-
tant for internasjonal migrasjon og utvikling, og 
ved at konklusjonane frå diskusjonane blir for-
midla til FNs generalsekretær. Det skal vere ein 
dialog på høgt nivå om migrasjon og utvikling 
under FNs generalforsamling i 2013. Fram til da 
vil det bli halde årlege møte. Utanriksdepartemen-
tet er knutepunkt i Noreg for arbeidet mot 
GFMD.

Metropolis

Metropolis er eit internasjonalt nettverk og forum 
mellom forskarar og brukarar omkring migrasjon, 
integrasjon av innvandrarar og etniske relasjonar. 
Forumet sitt mål er å vere ein møteplass for for-
skarar og brukarar og å oppmuntre til politikkre-
levant forsking og forskingsformidling om migra-
sjon, integrasjon av innvandrarar og etniske rela-
sjonar.

Vel 20 land er med i forumet, som har eit styre 
der Noreg deltek. Forumet arbeider gjennom ein 
årleg konferanse der mellom 700 og 1 000 perso-

nar tek del. Konferansane går på omgang mellom 
deltakarane. Den neste internasjonale Metropo-
lis-konferansen blir arrangert i Tampere, Finland 
9.–13. september 2013. 

Transatlantic Council on Migration

Noreg har frå 2008 teke del i Transatlantic Coun-
cil on Migration, eit uformelt forum for diskusjo-
nar om migrasjon mellom forskarar og politikarar 
frå Europa og Nord-Amerika. Rådet er drifta av 
Migration Policy Institute i Washington og arrange-
rer møte og seminar med ulike tema i tillegg til at 
det utarbeider ei rekkje notat og rapportar om 
ulike tema. Deltaking i rådet skjer i samarbeid 
med Justis- og beredskapsdepartementet. Andre 
departement blir inviterte med ut frå temaa for 
møta.

Intergovernmental Consultations on Migration, 
Asylum and Refugees (IGC)

IGC er eit uformelt forum for gjensidig informa-
sjonsutveksling om migrasjon og integrering mel-
lom styresmaktene i for tida 17 land. FNs høgkom-
missariat for flyktningar (UNHCR), International 
Organization for Migration (IOM) og EU-kommi-
sjonen deltek også. I IGC utvekslar ein informa-
sjon og byggjer opp kompetanse om asyl- og flykt-
ningpolitikk og om statsborgarskap og andre 
spørsmål som gjeld integrering, mellom anna kva-
lifisering av og språkopplæring for innvandrarar. 
Det er Justis- og beredskapsdepartementet som 
har koordineringsansvaret for deltaking i foru-
met.

7  Omtale av miljøprofilen i budsjettet

7.1 Forbrukarområdet

7.1.1 Miljøutfordringar

Både forbruksvolum og forbruksmønster i sam-
funnet har innverknad på miljøet, medrekna kli-
maet. Miljø-, ressurs- og klimabelastinga frå for-
bruket i Noreg er høgare enn det som svarer til eit 
berekraftig nivå i global målestokk.

Omgrepet berekraftig forbruk tek opp i seg 
omsynet til både natur, ressursgrunnlag, helse, 
etikk og rettvis fordeling. Miljøutfordringa knytt 
til forbruk handlar om å tilpasse forbruksmønste-
ret og det samla ressursforbruket i samfunnet til 
det naturen kan tole.

Det er òg viktig å skape ei felles forståing av 
kva eit berekraftig forbruk inneber i praksis. Eit 
endra forbruksmønster og eit redusert samla res-
sursforbruk vil krevje endringar i både haldnin-
gar, åtferd og livsstil, så vel som i teknologi og 
økonomisk politikk. Det er eit problem at miljø-
gevinstane ved teknologiforbetringar blir meir 
enn oppetne av veksten i det totale forbruket.

Regjeringas strategi for ei berekraftig utvik-
ling framhevar behovet for å endre produksjons- 
og forbruksmønstera. I forbrukarpolitikken er det 
eit mål å medverke til eit meir berekraftig for-
bruksmønster gjennom kunnskapsformidling og 
haldningspåverknad.

For at forbrukarane skal kunne ta etiske og 
miljøtilpassa kjøpsval må det finnast lett tilgjenge-
leg, påliteleg og tilstrekkeleg informasjon om 
etikk- og miljøaspekta ved produkta. Det er vidare 
viktig med større innsyn i og kunnskap om pro-
duksjonshistoria til produkta gjennom openheit i 
heile verdikjeda. Styresmaktene må også leggje 
rammer for og gi insentiv til næringsdrivande i ei 
meir berekraftig retning.

7.1.2 Mål

Det viktigaste verkemiddelet under ansvarsområ-
det til BLD når det gjeld berekraftig forbruk, er 
informasjon til forbrukarane. Informasjon om mil-
jømessige, etiske og sosiale aspekt knytte til varer 
og tenester, gjer det mogleg for forbrukarane å 

velje produkt som gir minst mogleg belasting på 
miljøet. Medvitne, aktive og godt organiserte for-
brukarar kan gjennom sin etterspurnad påverke 
næringsdrivande til i større grad å leggje omsyn 
til berekraft til grunn for investeringar og produk-
sjon.
BLD følgjer ein todelt strategi som går ut på 
– å leggje til rette, forenkle og standardisere 

informasjon om miljømessige og etiske aspekt 
ved forbruket

– å styrkje kunnskapen og engasjementet til for-
brukarane på spørsmål knytte til berekraftig 
forbruk i vid forståing

Informasjon om miljømessige og etiske aspekt 
ved varer og tenester kan formidlast gjennom til 
dømes nettbasert informasjon, produkttestar, 
marknadsføring frå næringslivet, undervising om 
forbrukstema i skolen og positiv miljømerking. I 
miljømerkinga blir den relevante informasjonen 
samanfatta i eit symbol (Svana eller EUs miljø-
merke) som gir eit enkelt signal til forbrukaren. 
Det er eit særleg mål å vidareutvikle og styrkje dei 
eksisterande offisielle miljømerka, slik at dei kan 
få enda større gjennomslag i marknaden.

7.1.3 Rapport 2011

Arbeidet med miljømerkeordningane Svana og 
EUs miljømerke (tidlegare kalla Blomen) blei 
vidareført i 2011. BLD løyvde i tillegg særskilde 
midlar til profilering av dei offisielle miljømerka. 
93 prosent av forbrukarane kjenner no igjen Sva-
nemerket. Dette er ein liten nedgang frå åra før, 
men talet er framleis svært høgt. 

Departementet gav i 2011 økonomisk støtte til 
Grønn Hverdag for å vidareutvikle nettstaden 
gronnhverdag.no. Nettstaden inneheld mellom 
anna informasjon om etiske problemstillingar i 
globale leverandørkjeder og ei oversikt over kvar 
ein får kjøpt etiske og miljøvennlege forbruksva-
rer.

BLD gav i 2011 støtte til to miljøretta bransjei-
nitiativ, eitt for elektronikkbransjen og eitt for tek-
stilbransjen. Elektronikkbransjens sitt initiativ har 
som mål å auke innsamlinga av småelektronikk 

frå hushald. Tekstilbransjen sitt initiativ vil setje 
søkjelyset på korleis produsentane kan tilverke 
miljøvenlege produkt. Begge initiativa har lykkast 
i å skape oppslutning om temaa blant relevante 
aktørar. 

I undervisinga i forbrukaremne i skolen er det 
viktig å fremme kunnskap om korleis forbruk inn-
verkar på miljø og klima, og korleis forbrukarane 
og hushalda kan opptre miljøbevisst. BLD gav i 
2011 til dømes støtte til eit breitt, internasjonalt 
nettverk for undervisarar og forskarar (PERL), 
som mellom anna utviklar undervisingsmateriell 
og utvekslar kompetanse om berekraftig forbruk 
og livsstil.

7.1.4 Tiltak

Departementet vil arbeide for å skape større med-
vit om miljø- og klimakonsekvensar av forbruksval 
og av det samla private forbruket. Departementet 
vil óg medverke til å konkretisere kva eit berekraf-
tig forbruk vil seie i praksis. 

BLD vil støtte opp om arbeidet med å vidareut-
vikle frivillig positiv miljømerking (Svana og EUs 
miljømerke) som verktøy for eit meir berekraftig 
forbruksmønster. Målet er at talet på miljømerkte 
produkt på den norske marknaden aukar, og at 
forbrukarar i større grad spør etter slike produkt. 

Det er viktig at næringsdrivande ikkje nyttar 
miljø- og etikkargumentasjon på ukorrekt eller vil-
leiande måte i marknadsføringa si. Forbrukarom-
bodet, som forvaltar marknadsføringslova, arbei-
der for at forbrukarane skal få riktig og relevant 
informasjon også om etiske og miljømessige for-
hold ved varer og tenester. 

7.2 Barn og unge

7.2.1 Miljøutfordringar

Tilrettelegging og sikring av areal og miljø for leik 
og aktivitet for barn og unge i byar og på tettsta-
der er viktig. Særleg når utbygging skjer som for-
tetting av allereie etablerte bustadområde, må 
kommunane ved planlegging og utbygging ta nød-
vendige omsyn for å sikre barn og unge eit godt 
oppvekstmiljø, jf. krav i plan- og bygningslova. 
Utvikling av arenaer og metodar for deltaking og 
innverknad mellom anna gjennom barne- og ung-
domsråd og frivillige barne- og ungdomsorganisa-

sjonar er ei viktig oppgåve for alle kommunar og 
fylkeskommunar for at barn og unge skal kunne 
delta i utforminga av oppvekstmiljøet.

7.2.2 Rapport og resultat

BLD har gjennom tilskot til frivillige barne- og 
ungdomsorganisasjonar stimulert til aktivitet i 
organisasjonar som har kultur- og miljøengasje-
ment som aktivitet. BLD har òg delteke i Miljø-
verndepartementets arbeid med oppfølging av 
Rikspolitiske retningslinjer for å styrke barn og 
unges interesser i planleggingen (RPR). Eit fleirtal 
av kommunane og fylkeskommunane driv eit sys-
tematisk arbeid for deltaking og innverknad frå 
barn og ungdom. Mange barn og unge tek del 
gjennom tilrettelagde prosessar i kommunar og 
fylke og har høve til å medverke med synspunkt 
på utviklinga av oppvekstmiljøet.

7.2.3 Mål for arbeidet

BLD vil gjennom arbeidet med å fremme barn og 
unges rettar, deltaking og innverknad bidra til at 
det blir lagt stor vekt på det fysiske oppvekstmil-
jøet for barn og unge i regional og kommunal 
planlegging.
Viktige mål for BLD er:
– at alle kommunane og fylkeskommunane utvi-

klar gode og varierte oppvekstmiljø
– at kommunane gjer ei samla vurdering av opp-

vekstmiljøet for barn og unge for å innarbeide 
mål og tiltak i planarbeidet sitt

– at alle barn og unge har høve til å delta for å 
kunne påverke utviklinga av nærmiljøet

7.2.4 Tiltak

BLD vil medverke til at det blir lagt vekt på barn 
og unges oppvekstmiljø i regional og kommunal 
planlegging. Departementet vil føre vidare arbei-
det med å fremme barn og unges rettar, deltaking 
og innverknad, mellom anna gjennom FN-konven-
sjonen om barnerettane, gjennom støtte til frivil-
lige barne- og ungdomsorganisasjonar og gjen-
nom å stimulere til idé- og erfaringsutveksling 
mellom kommunar. Kommunen som blir kåra til 
Årets barne- og ungdomskommune, skal vere sær-
skilt god på å gi barn og ungdom reell innverknad 
på oppvekstmiljøet.

8  Mål for inkludering av innvandrarbefolkninga

8.1 Forord

Barne-, likestillings- og inkluderingsdepartemen-
tet (BLD) har eit overordna ansvar for å samordne 
regjeringas integreringspolitikk. Alle departe-
menta har eit sjølvstendig ansvar for å sikre inn-
vandrarar like moglegheiter, rettar og plikter på 
sitt sektorområde. Skole og arbeidsmarknad er 
eksempel på viktige arenaer for integrering som 
ligg under andre departement enn BLD. Eit godt 
kunnskapsgrunnlag er ein føresetnad for at BLD 
skal kunne handsame samordningsrolla på ein 
god måte, men òg for at sektordepartementa skal 
kunne handsame sitt sektoransvar. 

Mål for inkludering av innvandrarbefolkninga4

er eit viktig verktøy for regjeringa når det gjeld å 
samordne integreringspolitikken. Måla blei intro-
duserte i statsbudsjettet for 2006. Det blir rappor-
tert på måla og indikatorane kvart år i statsbud-
sjettet, både i fagproposisjonen frå det ansvarlege 
departementet og samla hos BLD. Regjeringa rap-
porterer årleg på 17 mål som omfattar ansvarsom-
råda til åtte departement. Formålet med ordninga 
er å måle effektar av integreringspolitikken over 
tid på dei ulike samfunnsområda og å tydeleggjere 
for det enkelte sektororganet kva ansvar det har 
overfor innvandrarbefolkninga. Kvart mål har éin 
eller fleire indikatorar. Desse skal gi informasjon 
om utviklinga mot målet. Dei ansvarlege departe-
menta rapporterer, i tråd med prinsippet om sek-
toransvar, årleg på måloppnåinga i sine eigne bud-
sjettproposisjonar. Dette er det åttande året på rad 
at det blir rapportert på måla. 

Rapporteringa på Mål for inkludering gjer oss 
eit bilete av utviklinga på integreringsfeltet. Samti-
dig er det viktig å vere merksam på at rapporte-
ringa ikkje gir eit fullstendig bilete av tilstanden, 
og at det kan vere fleire årsaker til at situasjonen 
endrar seg i positiv eller negativ retning. Innvan-
drarar er ei mangearta gruppe. Det er folk som 

kjem frå EØS-land for å ta arbeid, andre kjem 
grunna krig og forfølging i heimlandet, og nokon 
kjem for å sameinast med familie som bur i 
Noreg. Dei er gamle og unge, nokon har budd i 
Noreg i kort tid, andre i mange år. Dette er alle 
sentrale faktorar som forklarer endringar i 
måloppnåing. 

På mange av indikatorane som ein rapporterer 
på i Mål for inkludering, har det berre vore ei lita 
utvikling i de sju åra ordninga har eksistert. Det 
kan derfor vere grunn til å sjå på om dei er godt 
eigna til å syne resultata av regjeringas integre-
ringspolitikk. BLD har starta arbeidet med å sjå 
på korleis ordninga kan bli betre.

Rapporteringa frå dei ansvarlege departe-
menta syner mellom anna desse hovudtrekka (sjå 
den vidare rapporteringa for fleire detaljar):
– I perioden fjerde kvartal 2010 til fjerde kvartal 

2011 auka sysselsetjingsraten blant innvan-
drarar frå 61,6 til 62,8 prosent. Sysselsetjinga 
har auka med 32 000 innvandrarar frå 2010 til 
2011.

– Nedgangen i delen med låg inntekt for perso-
nar frå Asia, Afrika, Latin-Amerika og Aust-
Europa har halde fram i siste treårsperiode 
(2008–2010). Nedgangen i delen innvandrarar 
med låg inntekt dei seinare åra har skjedd sam-
tidig som delen i befolkninga som heilskap har 
vore relativt stabil.

– Delen barn med innvandrarbakgrunn i hus-
hald med låg inntekt har gått ned i siste treårs-
periode (2008–2010). Ettersom innvandrarbe-
folkninga aukar, auka likevel talet på barn med 
innvandrarbakgrunn i husstandar med låg inn-
tekt noko. 

– Delen av tilsette i det statlege tariffområdet 
som har innvandrarbakgrunn, har samla sett 
auka frå 2010 til 2011. Privat sektor har teke 
imot mange arbeidsinnvandrarar og hadde i 
2011 ein mykje høgare innvandrardel enn det 
statlege tariffområdet.

– Frå 2010 til 2011 auka talet på barn med mino-
ritetsspråkleg bakgrunn i barnehage med 
3 301. Ved utgangen av 2011 hadde om lag 73 
prosent av alle minoritetsspråklege barn i 
aldersgruppa frå eitt til fem år barnehageplass. 

4 Innvandrarbefolkninga inkluderer her innvandrarar, det vil 
seie personar som er fødde i utlandet av to utanlandsfødde 
foreldre, og som på eit tidspunkt har innvandra til Noreg, 
og; norskfødde med innvandrarforeldre, det vil seie per-
sonar som er fødde i Noreg, men har to foreldre som er 
innvandrarar.

På same tidspunkt hadde om lag 90 prosent av 
alle barna i aldersgruppa barnehageplass.

– Resultata frå dei nasjonale prøvene viser at inn-
vandrarar har den største delen elevar med dei 
svakaste prestasjonane, deretter følgjer norsk-
fødde med innvandrarforeldre. Totalt sett har 
avstanden mellom elevgruppa som heilskap og 
elevar med innvandrarbakgrunn blitt større i 
lesing.

– Det har vore ei positiv utvikling i delen norsk-
fødde med innvandrarforeldre som fullfører 
vidaregåande opplæring, og delen er no om lag 
lik med befolkninga totalt.

– Det har vore ein betydeleg framgang frå 2006 
til 2011 i den delen som kjem til landet som 13- 
og 16-åringar, og som fullfører og består vidare-
gåande opplæring når dei er 20–30 år.

– Delen som har gått opp til og bestått avslut-
tande prøve i norsk, har gått ned i siste periode. 
Resultata for personar med innreiseår 2006 ligg 
nærmare resultata for innreiseåra 2001 og 
2002. 

– Det har vore ein auke i delen barnevernstil-
sette med innvandrarbakgrunn dei siste åra, 
frå 4,7 prosent i 2007 til 6,2 prosent i 2011. 

– Innvandrarar hadde generelt lågare dødsratar 
enn den resterande delen av befolkninga i 
begge tidsperiodane 1990–1999 og 2000–2009, 
med unnatak av menn og kvinner frå Pakistan 
og kvinner frå Afrika i første periode. 

– Det har vore ei jamn stigning i tilsette i politi- 
og påtalemakta med innvandrarbakgrunn dei 
siste åra, frå 2 prosent i 2005 til 3,6 prosent i 
2011.

8.2 Samla oversikt over måla og 
ansvarleg departement

8.2.1 Arbeid og velferd 
(Arbeidsdepartementet)

– Innvandrarar og norskfødde med innvandrar-
foreldre får i aukande grad tilknyting til 
arbeidsmarknaden, kontrollert for forholda i 
arbeidsmarknaden.

– Delen innvandrarar med vedvarande låginn-
tekt skal minke ned mot nivået for befolkninga 
generelt.

8.2.2 Staten som arbeidsgivar 
 (Fornyings-, administrasjons- og 
kyrkjedepartementet og 
Barne-, likestillings- og 
inkluderingsdepartementet)

– Delen personar med innvandrarbakgrunn 
blant tilsette i staten skal auke.

8.2.3 Utdanning og oppvekst 
(Kunnskapsdepartementet)

– Talet på barn med innvandrarbakgrunn som 
går i barnehage aukar. 

– Medverke til å få fleire førskolelærarar med 
innvandrarbakgrunn.

– Barn og unge med innvandrarbakgrunn skal 
meistre norsk språk så tidleg som mogleg i 
skolegangen for å sikre eit godt læringsutbyte.

– Delen norskfødde med innvandrarforeldre 
som fullfører vidaregåande opplæring skal til-
svare delen for befolkninga totalt.

– Delen innvandrarar som kom til landet i ung-
domsskole- eller vidaregåande alder, og som 
fullfører vidaregåande opplæring, skal auke.

– Delen tilsette i grunnskolen og vidaregåande 
opplæring med innvandrarbakgrunn skal auke.

8.2.4 Språk og barnevern  
(Barne-, likestillings- og 
inkluderingsdepartementet)

– Vaksne innvandrarar skal lære tilstrekkeleg 
norsk til å fungere i samfunnet i løpet av dei før-
ste fem åra dei bur i landet.

– Medverke til å auke delen tilsette med innvan-
drarbakgrunn i barnevernstenesta.

8.2.5 Helse og omsorg (Helse- og 
omsorgsdepartementet)

– Helseforskjellane mellom etniske grupper skal 
reduserast.

8.2.6 Politi, kriminalomsorg og rettsvesen 
(Justis- og beredskapsdepartementet)

– Ein skal sikte mot ein auke i delen tilsette med 
innvandrarbakgrunn i politi- og påtalemakta og 
i kriminalomsorga.

– Ein skal arbeide for å auke delen lekdommarar 
med innvandrarbakgrunn.

8.2.7 Bustad og val (Kommunal- og 
regionaldepartementet)

– Innvandrarar skal sikrast trygge butilhøve og 
unngå utstøyting i bustadmarknadene.

– Delen personar med innvandrarbakgrunn og 
stemmerett som deltek ved kommunestyreval, 
fylkestingsval og stortingsval skal tilsvareval-
oppslutninga samla.

8.2.8 Kultur og media 
(Kulturdepartementet)

– Auka deltaking og auka del aktive utøvarar 
med innvandrarbakgrunn innan kultur- og 
mediesektoren.

8.3 Arbeid og velferd

8.3.1 Mål

Innvandrarar og norskfødde med innvandrarforel-
dre får i aukande grad tilknyting til arbeidsmark-
naden, kontrollert for forholda i arbeidsmarkna-
den.

Indikatorar

– Delen sysselsette innvandrarar
– Delen tiltaksdeltakarar som er innvandrarar, 

samanlikna med delen innvandrarar blant 
registrerte ledige

– Delen arbeidsledige norskfødde med innvan-
drarforeldre, samanlikna med innvandrarar og 
befolkninga totalt

– Delen sysselsette norskfødde med innvandrar-
foreldre, samanlikna med innvandrarar og 
befolkninga totalt

– Delen sysselsette innvandrarar med heiltids-
stilling

– Delen sysselsette innvandrarar med deltidsstil-
ling

Regjeringa har som mål å få fleire personar med 
innvandrarbakgrunn i arbeid. Fram til våren 2009 
var situasjonen på arbeidsmarknaden prega av ein 
nedgangskonjunktur både i Noreg og internasjo-
nalt, og arbeidsløysa steig raskt ein periode. Sidan 
sommaren 2009 har det vore vekst i norsk øko-
nomi, og talet på sysselsette har auka. Etter som-
maren 2008 har likevel delen av befolkninga 15–74 
år som er sysselsett, blitt redusert frå 72,4 til 69,5 
prosent (per mai 2012). Noko av nedgangen i sys-
selsetjingsraten må ein sjå i samanheng med at 

det er blitt ein større del eldre blant personar i 
arbeidsdyktig alder. Noreg er eit av OECD-landa 
med høgast sysselsetjingsrate. Det er viktig å 
utnytte veksten i sysselsetjinga til å redusere 
arbeidsløysa blant innvandrarar, jf. resultatområde 
2, delmål 1 i Prop. 1 S (2012–2013) for Arbeidsde-
partementet. 

Status 

I perioden fjerde kvartal 2010 til fjerde kvartal 
2011 auka sysselsetjingsraten blant innvandrarar 
frå 61,6 til 62,8 prosent. Sysselsetjinga har auka 
med 32 000 innvandrarar frå 2010 til 2011. Det er 
personar med bakgrunn frå EU-land i Aust-
Europa som har opplevt den største auken i talet 
på sysselsette frå fjerde kvartal 2010 til fjerde 
kvartal 2011. Blant sysselsette innvandrarar jobba 
71,4 prosent heiltid per fjerde kvartal 2011, 
medan 28,6 prosent jobba deltid. I befolkninga i 
alt var 72,4 prosent registrerte med heiltidsar-
beid, medan 27,6 prosent arbeidde deltid. Indika-
torane er nærmare omtalte under resultatområde 
2 i Prop. 1 S (2012–2013) for Arbeidsdepartemen-
tet.

Nedgangen i arbeidsløysa blant innvandrarar 
har i store trekk følgt utviklinga i samla arbeids-
løyse. Frå fjerde kvartal 2010 til fjerde kvartal 
2011 gjekk arbeidsløysa for innvandrarar ned frå 
7,1 til 6,1 prosent. Arbeidsløysa i denne gruppa 
blir påverka av konjunkturar i noko sterkare grad 
enn for alle arbeidstakarar, da innvandrarar i 
større omfang arbeider i konjunkturutsette bran-
sjar. Arbeidsløyseprosenten for innvandrarar er 
vel tre gonger så høg som for befolkninga i alt. 
Personar frå EU-land i Aust-Europa har hatt den 
største nedgangen i arbeidsløyse det siste året. 

Ved utgangen av mai 2012 utgjorde innvandra-
rane 43,1 prosent av dei ordinære tiltaksdeltaka-
rane (kjelde: SSB). Til samanlikning utgjorde dei 
33,3 prosent av alle registrerte arbeidsledige. 
Arbeidsløysa blant norskfødde med innvandrar-
foreldre har hatt ein noko mindre nedgang enn 
arbeidsløysa for innvandrarar generelt når ein ser 
på tala per fjerde kvartal 2011. Norskfødde med 
innvandrarforeldre har framleis lågare arbeids-
løyse enn innvandrarar, men høgare arbeidsløyse 
enn befolkninga i alt. Delen sysselsette norsk-
fødde med innvandrarforeldre er lågare enn for 
innvandrarar og har lege stabilt frå 2010 til 2011. 
At sysselsetjingsraten for denne gruppa er lågare 
enn for innvandrarar, må ein sjå i samanheng med 
at mange norskfødde med innvandrarforeldre er 
unge og går på skole. 

Kjelde: SSB

8.3.2 Mål

Delen innvandrarar med vedvarande låg inntekt 
skal minke ned mot nivået for befolkninga gene-
relt.

Indikatorar

– Delen innvandrarar med vedvarande låg inn-
tekt samanlikna med befolkninga sett under 
eitt

– Delen barn under 18 år med innvandrarbak-
grunn som lever i husstandar med vedvarande 
låg inntekt, samanlikna med alle barn

Innvandrarar, og særleg innvandrarar med land-
bakgrunn frå Asia, Afrika, Latin-Amerika og Aust-
Europa, er overrepresenterte i fleire typiske låg-
inntektsgrupper, slik som unge, einslege, einslege 
forsørgjarar, par med små barn og familiar med 
tre eller fleire barn. Dette må ein sjå i lys av at 
delen i inntektsgivande arbeid blant innvandrarar 
frå Asia, Afrika og Latin-Amerika er vesentleg 
lågare enn for befolkninga elles. Det er òg store 
skilnader i låg inntekt etter innvandringsland, 
migrasjonsårsak og butid.

Status

Sidan første periode med måling av vedvarande 
låginntekt5 (1997–1999), auka delen innvandra-
rar og norskfødde med innvandrarforeldre med 
vedvarande låginntekt fram til treårsperioden 

2003–2005. For perioden 2004–2006 var det ein 
nedgang i delen med låginntekt i desse grup-
pene, særleg for personar frå Asia, Afrika, Latin-
Amerika og Aust-Europa. Nedgangen har halde 
ved, òg i siste treårsperiode (2008–2010). Målt ut 
frå 50 prosent av medianinntekta (OECD-skala), 
var 16 prosent av alle innvandrarar og norsk-
fødde med innvandrarforeldre registrerte med 
vedvarande låginntekt i treårsperioden 2008–
2010, medan delen for personar med landbak-
grunn frå Asia, Afrika, Latin-Amerika og Aust-
Europa var 18 prosent. Tilsvarande del målt ved 
60 prosent av medianinntekta (EU-skala), var 
høvesvis 25 og 29 prosent. Delen med vedva-
rande låginntekt i befolkninga som heilskap i 
perioden 2008–2010 var 3,3 prosent (OECD-
skala) og 7,9 prosent (EU-skala). Nedgangen i 
delen innvandrarar med låginntekt dei seinare 
åra har skjedd samtidig som delen i befolkninga 
som heilskap har vore relativt stabil. Da personar 
med innvandrarbakgrunn utgjer ein større del av 
befolkninga, aukar likevel talet på innvandrarar 
med låg inntekt.

Delen innvandrarar med låginntekt fell med 
aukande butid. For innvandrarar med ei butid i 
Noreg på tre år hadde 40 prosent låginntekt i peri-
oden 2008–2010. Delen med låginntekt fall til 26 
prosent for dei med butid på mellom fire og ni år 
og til 19 prosent for alle som hadde budd i landet i 

Tabell 8.1 Indikatorar for arbeidsløyse, sysselsetjing og tiltaksdeltaking blant innvandrarar. Prosent

Indikator 4. kvartal 2010 4. kvartal 2011

M K T M K T

Delen sysselsette innvandrarar 65,8 57,1 61,6 67,6 57,6 62,8

Delen tiltaksdeltakarar som er innvandrarar 41,5 43,8

Delen innvandrarar blant registrerte ledige 30,3 32,0

Delen arbeidsledige norskfødde med innvandrarforeldre 4,9 4,3

Delen arbeidsledige innvandrarar 7,1 6,1

Delen arbeidsledige i befolkninga totalt 2,7 2,6

Delen sysselsette norskfødde med innvandrarforeldre 53 53

Delen sysselsette i befolkninga totalt 69,1 69,1

Delen sysselsette innvandrarar med heiltidsstilling 78,5 58,7 69,7 81 59 71,4

Delen sysselsette innvandrarar med deltidsstilling 21,6 41,3 30,3 18,9 41 28,6

5 Vedvarande låginntekt er her definert som gjennomsnitts-
inntekt i ein treårsperiode under høvesvis 50 og 60  prosent 
av medianinntekta.

10 år eller meir. Blant innvandrarar med landbak-
grunn frå mellom anna Tyrkia, Pakistan, Afgha-

nistan, Irak og Somalia har ein høg del låg inntekt 
sjølv etter ti års butid i landet.

Figur 8.1 Personar med vedvarande låginntekt (OECD-definisjon). Prosent

Kjelde: SSB

Figur 8.2 Personar med vedvarande låginntekt (EU-definisjon). Prosent

Kjelde:  SSB

Barn med innvandrarbakgrunn er overrepresen-
terte i låginntektsgruppa. Dette har samanheng 
med ein kombinasjon av svak tilknyting til arbeids-
marknaden hos foreldra og barnerike familiar. Om 

lag fire av ti barn i hushald med låginntekt har inn-
vandrarbakgrunn. Delen barn med innvandrarbak-
grunn i hushald med låginntekt har gått ned i siste 
treårsperiode (2008–2010). I treårsperioden 2008–

2010 levde 25 prosent av barn under 18 år med inn-
vandrarbakgrunn i husstandar med vedvarande 
låginntekt målt ved OECD-skala. Dette motsvarer 
om lag 24 000 barn, omtrent same tal som i føregå-
ande treårsperiode. Målt ved EU-skala levde 34 
prosent av barn med innvandrarbakgrunn i hus-
standar med låginntekt. Dette motsvarer om lag 
32 800 barn. Ettersom innvandrarbefolkninga 

aukar, auka likevel talet på barn med innvandrar-
bakgrunn i husstandar med låginntekt noko. 
Delen barn i familiar med bakgrunn frå Asia, 
Afrika, Latin-Amerika og Aust-Europa i husstandar 
med låginntekt er enda noko høgare. Tilsvarande 
tal for barn i alle husstandar var til samanlikning 
høvesvis 4,9 og 7,7 prosent med vedvarande låg-
inntekt i same periode.

Figur 8.3 Barn under 18 år som lever i husstandar med vedvarande låginntekt (OECD-definisjon). Prosent

Kjelde: SSB

Figur 8.4 Barn under 18 år som lever i husstandar med vedvarande låginntekt (EU-definisjon). Prosent

Kjelde: SSB

Ein noko høgare del menn enn kvinner blant inn-
vandrarbefolkninga har vedvarande låginntekt. 

Dette gjeld for begge målemetodane for låginn-
tekt. I befolkninga under eitt har ein noko høgare 

del kvinner med låginntekt når grensa for låginn-
tekt blir sett til 60 prosent av medianinntekta (EU-
skala), medan det er ein marginalt høgare del av 
mennene som har låginntekt, målt ut frå 50 pro-
sent av medianinntekta (OECD-skala).

Låg inntekt heng i stor grad saman med man-
glande eller lita tilknyting til arbeidsmarknaden. 
Delen personar som høyrer til ein husstand utan 
inntektsgivande arbeid, er høgare i innvandrarbe-
folkninga, og spesielt blant innvandrarar frå Asia, 
Afrika og Latin-Amerika, enn i befolkninga som 
heilskap. Sjå rapportering på målet om tilknyting 
til arbeidsmarknaden.

Regjeringa la hausten 2011 fram Meld. St. 30 
(2010–2011) Fordelingsmeldingen. Meldinga pre-
senterer regjeringas politikk for å redusere øko-
nomiske og sosiale skilnader og førebyggje fattig-
dom. Regjeringa har sett i verk målretta tiltak mot 
fattigdom. Sentrale innsatsområde i handlingspla-
nen mot fattigdom er tiltak for at det skal vere 
mogleg for alle å kome i arbeid, tiltak for at alle 
barn og unge skal kunne delta og utvikle seg, og 
tiltak for å betre levekåra for dei mest vanskeleg-
stilte. Innvandrarar og barn i innvandrarhusstan-
dar er viktige målgrupper. Sjå omtale av innsatsen 
mot fattigdom i Prop. 1 S (2012–2013) for Arbeids-
departementet.

8.4 Staten som arbeidsgivar

8.4.1 Mål

Delen personar med innvandrarbakgrunn blant 
dei tilsette i staten skal auke.

Indikatorar

– Delen personar med bakgrunn frå Asia, Afrika, 
Sør- og Mellom-Amerika, Oseania unnateke 
Australia og New Zealand og Europa utanom 
EU/EØS tilsette i statsadministrasjonen

– Delen personar med innvandrarbakgrunn til-
sette i statleg heileigde verksemder

Staten som arbeidsgivar har eit særleg ansvar for 
å gå føre som eit godt døme ved å auke delen av 
dei tilsette i staten som har innvandrarbakgrunn. 
Regjeringa ønskjer å leggje til rette for større 
mangfald i forvaltinga. Det er også viktig for sta-
ten sin legitimitet at forvaltinga så langt som mog-
leg speglar mangfaldet i befolkninga. Elles viser 
ein til Prop. 1 S (2012–2013), kap. 1500 for Forny-
ings-, administrasjons- og kyrkjedepartementet. 

Status

Statsadministrasjonen, eller det statlege tariffområ-
det, omfattar departementa og dei underliggjande 
etatane. Delen tilsette i det statlege tariffområdet 
som har innvandrarbakgrunn, har samla sett auka 
frå 2010 til 2011, og var per 1. oktober 2011 på 8,2 
prosent. Dette omfattar både landgruppe 1 og 2.6

Auken er om lag som tidlegare år, men noko 
lågare. Delen tilsette med bakgrunn frå landgruppe 
2 har auka frå 3,8 til 4,0 på same tid. På Kunnskaps-
departementets område var per 1. oktober 2011 
delen av tilsette som har innvandrarbakgrunn frå 
landgruppe 2, 7 prosent, medan det berre var 0,9 
prosent på Forsvarsdepartementets område som 
hadde slik bakgrunn. I universitets- og høgskole-
sektoren er det mange forskarar og stipendiatar 
med bakgrunn frå landgruppe 2. På Justisdeparte-
mentets område var det 2,9 prosent som hadde inn-
vandrarbakgrunn frå landgruppe 2. Skilnadene 
mellom departementsområda er mellom anna 
knytte til ulikskapar mellom departementsområda 
når det gjeld kvalifikasjonskrava i verksemdene og 
tilgangen på søkjarar med naudsynte kvalifikasjo-
nar, og variasjonar når det gjeld utdannings- og 
yrkesval. Men det er også klare skilnader mellom 
verksemdene når det gjeld prioritering av mang-
faldsrekruttering i personalarbeidet. 

Det er viktig at verksemdene arbeider godt for 
å ta i bruk den kompetansen som finst blant inn-
vandrarar, og at verksemdene har ei brei tilnær-
ming når dei rekrutterer. Mange verksemder er 
komne langt med å ta mangfaldsrekruttering fullt 
inn i det strategiske personalarbeidet, men det er 
store variasjonar mellom verksemdene her. 

I arbeidslivet som heilskap har delen med 
innvandrarbakgrunn auka mykje gjennom 2000-
åra. Privat sektor har teke imot mange arbeids-
innvandrarar og hadde med nær 13 prosent i 
2011 ein mykje høgare innvandrardel enn det 
statlege tariffområdet, der innvandrardelen som 
nemnt var på noko over 8 prosent. I privat sektor 
er det mange fleire jobbar som ikkje krev noka 
fagopplæring. I statleg sektor trengst høgare 
utdanning til om lag to tredelar av stillingane. 
Den store tilstrøyminga av arbeidsinnvandrarar 
til mellom anna byggje- og anleggsverksemd gjer 
at innvandrardelen i arbeidslivet som heilskap i 
2000-åra har auka meir enn innvandrardelen i det 
statlege tariffområdet. 

6 Landgruppe 1: EU/EFTA-land, Nord-Amerika, Australia og 
New Zealand. Landgruppe 2: Europa utanom EU/EFTA, 
Asia (inkl. Tyrkia), Afrika, Sør- og Mellom-Amerika og Ose-
ania utanom Australia og New Zealand.

Kjelde: SSB

Kjelde: SSB

Kjelde: SSB

Kjelde: SSB

Av dei 32 394 tilsette i dei heileigde statlege føre-
taka hadde 2 962 innvandrarbakgrunn i 4. kvartal 
2011. Dette er ein auke frå 9 prosent i 4. kvartal 
2010 til 9,1 prosent i 4. kvartal 2011. Som det går 
fram av tabellen under, har delen tilsette med inn-
vandrarbakgrunn i dei heileigde verksemdene 
auka med 3,4 prosentpoeng sidan 2004. 

* Statsforvaltinga er avgrensa til den institusjonelle sektoren statsforvaltinga. Dette omfattar mellom anna departement, direkto-
rat, tilsyn, Forsvaret, politi og rettsstell og andre verksemder som hovudsakleg er finansierte og kontrollerte av staten. Eksem-
pel på verksemder i den sistnemnde gruppa er helseføretak, universitet og høgskolar.

Kjelde: SSB, registerbasert sysselsetjingsstatistikk

8.5 Utdanning og oppvekst

8.5.1 Mål

Talet på barn med innvandrarbakgrunn som går i 
barnehagar, aukar.

Indikator

– Delen minoritetsspråklege barn i barnehage 
samanlikna med delen barn i barnehage samla

Minoritetsspråklege barn kan ha særskilde språk-
lege utfordringar fordi dei lærer seg både mors-

Tabell 8.2 Departementsområda med høgast del 
av dei tilsette med bakgrunn frå landgruppe 2, 
4. kvartal 2010 og 4. kvartal 2011. Prosent

Departement 2010 2011

Kunnskapsdepartementet 6,8 7,0

Helse- og omsorgsdepartementet 5,4 6,2

Arbeidsdepartementet 4,4 4,4

Kommunal- og regionaldeparte-
mentet 4,2 4,4

Tabell 8.3 Departementsområda med høgast del 
av dei tilsette med bakgrunn frå landgruppe 2 
(menn), 1. oktober 2011. Prosent

Departement 2011

Kunnskapsdepartementet 8,2

Barne-, likestillings- og inklude-
ringsdepartementet 6,5

Helse- og omsorgsdepartementet 6,5

Tabell 8.4 Departementsområda med høgast del 
av dei tilsette med bakgrunn frå landgruppe 2 
(kvinner), 1. oktober 2011. Prosent

Departement 2011

Kunnskapsdepartementet 8,2

Helse- og omsorgsdepartementet 6,5

Barne-, likestillings- og inklude-
ringsdepartementet 6,5

Tabell 8.5 Departementsområda med lågast del 
av dei tilsette med bakgrunn frå landgruppe 2, 4.  
kvartal 2010 og 4. kvartal 2011. Prosent

Departement 2010 2011

Forsvarsdepartementet 0,9 0,9

Fiskeri- og kystdepartementet 2,3 1,8

Utanriksdepartementet 1,8 1,9

Tabell 8.6 Tilsette med innvandrarbakgrunn i statsforvaltinga* og i heileigde statlege føretak. Prosent

2004 2006 2008 2010 2011
Kvinner 

(2011)
Menn 
(2011)

Statleg forvalting 6,5 7,0 8,1 8,9 9,2 5,4 3,8

- av dette helseføretak 8,3 8,9 9,6 10,5 10,9 7,4 3,6

Heileigde statlege føretak 5,7 6,2 8,0 9,0 9,1 3,3 5,9

målet sitt og norsk. Språkleg forståing opnar for 
sosiale fellesskap, og barnehagen er derfor ein 
viktig integrerings- og språkopplæringsarena for 
minoritetsspråklege barn i førskolealder. Målretta 
språkstimuleringstiltak i førskolealder kan bidra 
til ein betre skolestart for barn som ikkje har 
norsk som morsmål, og vil på lengre sikt kunne 
auke barnas deltaking på alle samfunnsarenaer. 
Sjå Prop. 1 S (2012–2013) for Kunnskapsdeparte-
mentet, Del II, 4 programkategori 07.30 Mål: Alle 
barn skal få delta aktivt i eit inkluderande felles-
skap og Del III, 7 Ressursar i barnehagesektoren.

Status

I 2011 var det 30 508 barn med minoritetsspråkleg 
bakgrunn i barnehage. Dette er ein auke på 3 301 
minoritetsspråklege barn sidan 2010. 

Ved utgangen av 2011 hadde om lag 72 prosent 
av alle minoritetsspråklege barn i aldersgruppa 
frå eitt til fem år barnehageplass. På same tids-
punkt hadde om lag 90 prosent av alle barn i 
aldersgruppa barnehageplass.

Kjelde: SSB

Det har vore ein auke i talet på minoritetsspråk-
lege barn i barnehage dei seinare åra. Frå 2008 til 
2009 auka delen av minoritetsspråklege barn i bar-
nehage med 4 prosentpoeng, frå 67 til 71 prosent. 
Den tilsvarande delen var 54 prosent for 2005. 
Sidan 2009 har veksten flata noko ut. For femårin-
gar var delen minoritetsspråklege barn med plass 
i barnehage 96 prosent og for fireåringar 95 pro-
sent i 2011, noko som er ein auke frå året før. Talet 
for deltaking i barnehage for alle barn i desse 
aldersgruppene er 97 prosent. Delen minoritets-
språklege barn i alderen frå eitt til to år i barne-
hage er framleis låg (37 og 59 prosent, mot høves-
vis 71 og 88 prosent av alle eitt- og toåringane), 
men delen er aukande samanlikna med i 2010, 
med ein vekst på 3 prosentpoeng i kvar alders-
gruppe.

8.5.2 Mål

Barn og unge med innvandrarbakgrunn skal 
meistre norsk språk så tidleg som mogleg i skole-
gangen for å sikre eit godt læringsutbyte. 

Indikatorar

– Delen barn og unge med innvandrarbakgrunn 
som får særskild norskopplæring

– Resultat frå nasjonale prøver i lesing og 
rekning på 5. og 8. trinn for barn med innvan-
drarbakgrunn, samanlikna med elevgruppa 
som heilskap

Status

Av i alt 614 413 elevar i grunnskolen i skoleåret 
2011–2012 fekk 43 991 elevar særskild norskopp-
læring. Det motsvarte 7,2 prosent av elevane, jf. 
tabellen under. Den delen av elevane som får sær-
skild norskopplæring, har auka jamt sidan 2005–
2006, men har ikkje endra seg det siste året. 
Auken er ei naturleg følgje av auken i innvandring 
i denne perioden. Spesielt er det innvandring frå 
andre europeiske land som har auka. Delen som 
får særskild norskopplæring, er minkande med 
stigande klassesteg, frå 9 prosent av elevane på 1. 
steget til 5 prosent av elevane på 10. steget. Dette 
indikerer at mange av elevane går over til den 

Tabell 8.7 Delen minoritetsspråklege barn i barnehage og delen barn i barnehage av befolkninga totalt 
2008–2011. Prosent

2008 2009 2010 2011

Minoritets-
språklege barn

Barn 
totalt

Minoritets-
språklege barn

Barn 
totalt

Minoritets-
språklege barn

Barn 
totalt

Minoritets-
språklege barn

Barn 
totalt

1-åringar 30 66 33 69 34 70 37 71

2-åringar 48 84 55 86 56 87 59 88

3-åringar 76 94 81 95 84 95 84 95

4-åringar 91 96 92 97 92 97 95 97

5-åringar 93 97 95 97 94 97 96 97

1–5 år 67 87 71 89 71 89 73 90

ordinære læreplanen i norsk ein eller annan gong 
i grunnskolen, da talet på elevar med innvandrar-
bakgrunn er jamt fordelt på dei ulike stega. 

Kjelde: Grunnskolens informasjonssystem (GSI)

Som tabellen under viser, fekk om lag 60 prosent 
av elevane med innvandrarbakgrunn i grunnsko-
len særskild norskopplæring i skoleåret 2011–
2012. Denne delen har minka sidan 2008–2009. 
Nedgangen i den delen av elevar med innvandrar-
bakgrunn som får særskild norskopplæring, kan 
vere relatert til ei endring i elevsamansetjinga. 
Det har dei siste åra vore relativt sett størst auke 
av innvandrarar i aldersgruppa 6–15 år frå Aust-
Europa. Andre årsaker kan også spele inn. Fleire 
foreldre sender barna sine i barnehage enn tidle-
gare.7 Fleire skolar har òg teke i bruk den nye 
læreplanen i grunnleggjande norsk med kartleg-
gingsverktøy i den særskilde norskopplæringa. 
Læreplanen i grunnleggjande norsk er ein valfri 
overgangsplan som berre skal nyttast til elevane 
er i stand til å følgje opplæringa etter den ordi-
nære læreplanen i norsk. Eit viktig mål med 
denne planen er at elevane skal utvikle norsk-
språkleg dugleik så raskt som mogleg. I 2011–
2012 har 40 prosent av elevane særskild norskopp-
læring etter den nye læreplanen. Dei andre får 
opplæring etter tilpassing i den ordinære lærepla-
nen i norsk (Rambøll 2011).

Kjelde: GSI og SSB

Nasjonale prøver i lesing, rekning og engelsk 
blir gjennomførte for alle elevane på 5. og 8. ste-
get (og på 9. steget i lesing og rekning frå 2010). 
Elevane skal fordelast på tre og fem nivå for 
høvesvis 5. og 8. steget. Nivåa set ein etter kor-
leis elevane fordeler seg på nasjonalt nivå. Det 
skjer med andre ord ei standardisering der ein 
fast del av elevane skal liggje innanfor gitte delar. 
Meistringsnivå 1 motsvarer eit lågt meistrings-
nivå, ca. 25 prosent av elevane på 5. steget skal 
liggje på dette nivået. For 8. steget skal ca. 30 
prosent av elevane liggje på meistringsnivå 1 og 
2. 

Resultata frå prøvene viser at innvandrarar har 
den største delen elevar med dei svakaste prestasjo-
nane, deretter følgjer norskfødde med innvandrar-
foreldre. Elevgruppa som heilskap har den største 
delen elevar på høgaste meistringsnivå og langt 
færre enn dei med innvandrarbakgrunn på lågaste 
meistringsnivå. Ulikskapen mellom elevar med inn-
vandrarbakgrunn og elevgruppa som heilskap er 
større på 8. steget enn han er på 5. steget, og større 
i lesing enn i rekning. Totalt sett har avstanden mel-
lom elevgruppa som heilskap og elevar med innvan-
drarbakgrunn blitt større i lesing på begge stega, da 
ein større del elevar med innvandrarbakgrunn ligg 
på dei lågaste meistringsnivåa i 2011 samanlikna 
med 2010. Avstanden aukar mest for 5. steget, 
medan det for 8. steget berre er avstanden mellom 
elevgruppa som heilskap og norskfødde med inn-
vandrarforeldre som aukar noko. I rekning aukar 
avstanden svakt for begge stega. 

Det er vel dokumentert at språket og den 
sosiale bakgrunnen til elevane har mykje å seie 
for ulikskap i læringsutbytte mellom majoritets- 
og minoritetselevar (sjå for eksempel Opheim 
mfl. 2010). Ein del av prestasjonsforskjellane 

Tabell 8.8 Elevar som får særskild norskopplæring 
i grunnskolen. Vist i tal og prosentdel av det 
totale elevtalet i grunnskolen

Skoleår Prosentdel Tal

2005–2006 6,0 37 556

2006–2007 6,5 40 152

2007–2008 6,5 40 017

2008–2009 6,7 41 024

2009–2010 6,8 41 674

2010–2011 7,2 44 080

2011–2012 7,2 43 991

7 95 prosent av alle minoritetsspråklege femåringar deltok i 
barnehage i 2011 (SSB).)

Tabell 8.9 Delen elevar som får særskild norsk-
opplæring av elevar med innvandrarbakgrunn. 
Prosent

Skoleår Del

2005–2006 75

2006–2007 71

2007–2008 71

2008–2009 73

2009–2010 69

2010–2011 63

2011–2012 60

mellom elevar med innvandrarbakgrunn (inn-
vandrarar og norskfødde med innvandrarforel-
dre) og elevar med norsk bakgrunn reflekterer 
at elevar med innvandrarbakgrunn i gjennom-
snitt har foreldre med lågare utdanning og inn-
tekt enn gjennomsnittet av elevar med norsk 
bakgrunn. 

Figur 8.5 Fordelinga av elevane på tre meistrings-
nivå på dei nasjonale prøvene i lesing på 5. steget 
etter innvandrarbakgrunn i 2010 og 2011. Prosent

Figur 8.6 Fordelinga av elevane på tre meistrings-
nivå på dei nasjonale prøvene i rekning på 5. ste-
get etter innvandrarbakgrunn i 2010 og 2011.  
Prosent

Kjelde:  SSB

Figurane over viser at ein større del av innvandra-
relevane presterer på det lågaste nivået i lesing i 
2011 samanlikna med 2010, medan endringa for 
elevgruppa som heilskap ikkje er tilsvarande. I 
rekning endrar ikkje delen av elevgruppa som heil-
skap på lågaste nivå seg, medan delen innvandrarar 
på lågaste nivå aukar med eitt prosentpoeng.

Figur 8.7 Fordelinga av elevane på fem meist-
ringsnivå på dei nasjonale prøvene i lesing på  
8. steget etter innvandringsbakgrunn i 2010 og 
2011. Prosent

Figur 8.8 Fordelinga av elevane på fem meist-
ringsnivå på dei nasjonale prøvene i rekning på  
8. steget etter innvandringsbakgrunn i 2010 og 
2011. Prosent

Kjelde: SSB

0 %

10 %

20 %

30 %

40 %

50 %

60 %

70 %

80 %

90 %

100 %

2009 2010 2011 2009 2010 2011 2009 2010 2011

Nivå 1 Nivå 2 Nivå 3

Lesing 5. steget

Norskfødde med 
innvandrarforeldre

Innvandrarar Alle elevar

0 %

10 %

20 %

30 %

40 %

50 %

60 %

70 %

80 %

90 %

100 %

2009 2010 2011 2009 2010 2011 2009 2010 2011

Nivå 1 Nivå 2 Nivå 3

Rekning 5. steget

Norskfødde med 
innvandrarforeldre

Innvandrarar Alle elevar

0 %

10 %

20 %

30 %

40 %

50 %

60 %

70 %

80 %

90 %

100 %

20
09

20
10

20
11

20
09

20
10

20
11

20
09

20
10

20
11

20
09

20
10

20
11

20
09

20
10

20
11

Nivå 1 Nivå 2 Nivå 3 Nivå 4 Nivå 5

Lesing 8. steget

Norskfødde med 
innvandrarforeldre

Innvandrarar Alle elevar

0 %

10 %

20 %

30 %

40 %

50 %

60 %

70 %

80 %

90 %

100 %

20
09

20
10

20
11

20
09

20
10

20
11

20
09

20
10

20
11

20
09

20
10

20
11

20
09

20
10

20
11

Nivå 1 Nivå 2 Nivå 3 Nivå 4 Nivå 5

Rekning 8. steget

Norskfødde med 
innvandrarforeldre

Innvandrarar Alle elevar



2012–2013 Prop. 1 S 217
Barne-, likestillings- og inkluderingsdepartementet
Figurane over viser at for lesing er det ein svakt 
høgare del av norskfødde med innvandrarforeldre 
som presterer på nivå 1 og 2 i 2011 enn i 2010, 
medan delen av elevgruppa som heilskap og delen 
innvandrarar på dessa nivåa går ned. For rekning 
er det ein svak auke i den delen av norskfødde 
med innvandrarforeldre som presterer på nivå 1 
og 2, medan elevgruppa som heilskap og delen 
innvandrarar på dessa nivåa går svakt ned.

Ein kan ikkje ut ifrå indikatorane seie at målet 
er nådd. Resultata i lesing tyder på at det står att 
eit stykke arbeid før ein har nådd målet. 

8.5.3 Mål

Delen norskfødde med innvandrarforeldre som 
fullfører vidaregåande opplæring skal tilsvare 
delen for befolkninga totalt.

Indikatorar

– Delen norskfødde med innvandrarforeldre 
med direkte overgang frå grunnskole til vidare-
gåande opplæring, samanlikna med årskullet 
som heilskap.

– Delen norskfødde med innvandrarforeldre 
som oppnår full yrkes- eller studiekompetanse 

i løpet av fem år etter avslutta grunnskole, 
samanlikna med årskullet som heilskap

Regjeringa har som mål at flest mogleg fullfører 
vidaregåande opplæring, da dette minkar sannsy-
net for fattigdom og marginalisering seinare i 
livet.

Status

Det har vore ei positiv utvikling, og delen norsk-
fødde med innvandrarbakgrunn som fullfører 
vidaregåande opplæring, er om lag lik med befolk-
ninga totalt

Tabellen under viser at for dei siste to åra går 
norskfødde med innvandrarforeldre i større grad 
direkte over i vidaregåande opplæring enn elev-
gruppa som heilskap. Ein del vaksne innvandrarar 
deltek i grunnskoleopplæringa og blir talde med i 
populasjonen som har avslutta grunnskole der-
som dei har fått sluttvurdering i eit fag på 10. ste-
get, sjølv om dei ikkje er ferdige med opplæringa. 
Dersom ein avgrensar statistikken til dei som fyl-
ler 16 år i skoleåret 2010–2011, blir tala for innvan-
drarar endra for direkte overgang til vidaregåande 
frå 78 til 86 prosent.

1 SSB har ikkje tal på delen innvandrarar for 2005–2006. 
Kjelde: SSB

Tabellen nedanfor viser at forskjellen mellom 
norskfødde med innvandrarforeldre og befolk-
ninga totalt i kor mange som består vidaregåande 

i løpet av fem år, er redusert med to prosentpoeng 
frå i fjor. 

Tabell 8.10 Direkte overgang frå grunnskole til vidaregåande opplæring. Delen av innvandrarar1,  
norskfødde med innvandrarforeldre og elevgruppa som heilskap. Prosent

Avslutta grunnskole Innvandrarar
Norskfødde med 

innvandrarforeldre Alle elevar

2005–2006 97 97

2006–2007 83 97 96

2007–2008 80 96 96

2008–2009 80 96 97

2009–2010 77 97 96

2010–2011 78 98 97

Kjelde:  SSB

8.5.4 Mål

Delen innvandrarar som kom til landet i ungdoms-
skole- eller vidaregåande alder, og som fullfører 
vidaregåande opplæring, skal auke.

Indikator

– Delen innvandrarar som kom til landet som 13- 
og 16-åringar og fullfører og består vidaregå-
ande opplæring innan dei fyller 30 år

Status

Dei fleste elevane i grunnskolen som har innvan-
dra, har kome hit etter skolestart. På grunn av 
manglande innsamling av informasjon om kva for 
skolegang dei har frå før, er det vanskeleg å seie i 
kor stor grad dei har mista grunnskoleopplæring. 
Ungdommar som kjem til Noreg etter å ha fylt 16 
år, har rett til grunnskoleopplæring for vaksne. 

Det har totalt sett vore ein betydeleg framgang 
frå 2006 til 2011 i den delen som kjem til landet 
som 13- og 16-åringar, og som fullfører og består 
vidaregåande opplæring når dei er 20–30 år. 
Nokon eintydig trend i utviklinga dei siste tre åra 
er det derimot vanskeleg å finne. Indikatoren 
viser framleis at ein stor del av denne elevgruppa 
bruker lengre enn normert tid på å fullføre og 
bestå vidaregåande opplæring, og at alderen når 
dei kjem til landet, og kjønn har mykje å seie for 
om dei fullfører og består vidaregåande opplæ-
ring.

Kjelde: SSB

Den delen av dei som kom til Noreg da dei var 13 
år og fullfører og består vidaregåande opplæring, 
og som er mellom 20 og 30 år i 2010 (1 837 perso-
nar), har sidan 2008 lege på rundt 50 prosent (sjå 
tabellen over), men det siste året har denne delen 
auka med 3 prosentpoeng. Ein stor del av desse 
elevane fullfører vidaregåande opplæring på meir 
enn normert tid. Medan 50 prosent av dei som er 
20–21 år i 2011, har fullført og bestått vidaregå-
ande opplæring, har 70 prosent av dei som er 29–
30 år, fullført og bestått. Av dei som kom til landet 
som 13-åringar, er det fleire jenter enn gutar som 
har bestått vidaregåande opplæring (høvesvis 61 
og 44 prosent). I 2010 var delane jenter og gutar 
høvesvis 60 og 41 prosent (kjelde: SSB).

Av dei som kom til Noreg da dei var 16 år, og 
som er mellom 20 og 30 i 2011 (2 444 personar), 
har i alt 38 prosent fullført og bestått vidaregå-
ande opplæring (tabellen over). Dette er ein svak 

Tabell 8.11 Delen som avslutta grunnskolen våren 2000-2006, som fullførte og bestod vidaregåande 
opplæring i løpet av fem år 

Fullført og bestått

Avslutta grunnskole
Norskfødde med inn-

vandrarforeldre Alle elevar

1999–2000 64 69

2001–2002 66 67

2003–2004 66 67

2004–2005 66 69

2005–2006 67 68

Tabell 8.12 Gjennomsnittleg del innvandrarar 
som kom til Noreg da dei var 13 og 16 år, og som 
har fullført og bestått vidaregåande opplæring i 
alderen 20–30 år. Prosent 

Alder da dei kom til Noreg

20–30 år 13 år 16 år

2006 39 26

2007 46 32

2008 50 30

2009 51 39

2010 49 37

2011 52 38

oppgang frå i fjor. Berre 27 prosent av dei som var 
20–21 år i 2011, har fullført og bestått vidaregå-
ande opplæring, medan 40 prosent av dei som var 
29–30 år, har bestått vidaregåande opplæring. 
Også blant dei som kom til Noreg som 16-åringar, 
er det stor forskjell mellom gutar og jenter. I gjen-
nomsnitt har 46 prosent av jentene og 32 prosent 
av gutane fullført og bestått innan dei er 30 år. For 
2010 var dei tilsvarande tala for jenter og gutar 44 
og 31 prosent (kjelde: SSB).

8.5.5 Mål

Delen tilsette i grunnskolen og vidaregåande opp-
læring med innvandrarbakgrunn skal auke.

Indikatorar

– Delen med innvandrarbakgrunn som går på 
utdanningar som fører til lærarkompetanse

– Delen med innvandrarbakgrunn tilsett innan 
undervising

Den viktigaste ressursen i grunnopplæringa er 
menneska som jobbar der. Kompetente tilsette er 
den viktigaste føresetnaden for god kvalitet og 
sosial utjamning i heile utdanningssystemet. Det 
er behov for fleire lærarar med innvandrarbak-
grunn i skolen, slik at dei kan verke som positive 
rollemodellar for elevane. Samtidig kan desse 
lærarane bidra med viktig kultur- og språkkompe-
tanse. Vidare er det viktig å heve kompetansen til 
fleire med innvandrarbakgrunn som allereie 
arbeider i skolen.

Status

I tråd med målsetjinga tyder indikatorane på at 
delen tilsette med innvandrarbakgrunn i grunn-
skolar og vidaregåande skolar har auka, men at 
auken er svak.

Kjelde: SSB

Tabellen over viser at 6,2 prosent av dei som gjekk 
på utdanningar som førte til lærarkompetanse i 
2011 (allmennlærarutdanning, førskolelærarut-
danning, fagskolelærarutdanning, master lektor-
utdanning og praktisk-pedagogisk utdanning), 
hadde innvandrarbakgrunn. Studentar med inn-
vandrarbakgrunn frå Asia, Afrika, Sør- og Mellom-
Amerika, Oseania unneteke Australia og New Zea-
land og Europa utanom EU/EØS (landgruppe 2), 
utgjer 4,1 prosent av alle som går på utdanningar 
som fører til lærarkompetanse. 

Tabellen under viser at 4,6 prosent av under-
visingspersonalet i kommunale grunnskolar 
hadde innvandrarbakgrunn i 2011, slik som året 
før. I fylkeskommunal vidaregåande opplæring 
har delen tilsette med innvandrarbakgrunn auka 
jamt dei siste seks åra, og ligg no på 5,2 prosent. 
Blant dei tilsette med innvandrarbakgrunn er det 
ei hovudvekt av innvandrarar frå andre euro-
peiske land både for grunnskole og vidaregåande 
opplæring, høvesvis 2,8 og 3,6 prosent av alle til-
sette.

Tabell 8.13 Delen med innvandrarbakgrunn, totalt og fordelt på kjønn, av dei som går på utdanningar 
som fører til lærarkompetanse. Prosent

2006 2007 2008 2009 2010 2011

Innvandrarbakgrunn 4,0 5,0 5,9 6,1 6,2 6,2

Menn totalt 26,5 25,8 25,1 25,2 25,7 25,9

- av dei menn med innvandrarbakgrunn 4,3 5,7 6,5 6,7 6,3 6,5

Kvinner totalt 73,5 74,2 74,9 74,8 74,3 74,1

- av dei kvinner med innvandrarbakgrunn 3,9 4,8 5,7 5,9 6,1 6,1

Talet på personar totalt 19 496 19 600 19 624 20 690 22 114 22 495

Tala inkluderer både hovud- og biarbeidsforhold. 
* Frå og med 2009 er også lærarar som ikkje har oppgitt utdanning, inkluderte i tala for grunnskolen, tilsvarande som i tala for 

vidaregåande opplæring, og desse tala kan derfor ikkje samanliknast med tidlegare tal.
Kjelde: SSB

8.6 Språk og barnevern

8.6.1 Mål

Vaksne innvandrarar skal lære tilstrekkeleg norsk 
til å fungere i samfunnet innan dei fem første åra 
dei bur i landet.

Indikator

– Delen vaksne innvandrarar med fem års butid i 
Noreg som har gått opp til og stått til avslut-
tande prøve i norsk

Status

Ved utgangen av 2011 hadde 19 347 vaksne inn-
vandrarar fem års butid i Noreg. Talet inkluderer 

ikkje personar som hadde norsk statsborgarskap 
da dei kom til landet.8

29,3 prosent av vaksne innvandrarar med fem 
års butid hadde gått opp til avsluttande skriftleg 
prøve i norsk og 22,8 prosent hadde gått opp til 
avsluttande munnleg prøve ved utgangen av 2011. 
16,5 prosent av vaksne innvandrarar med fem års 
butid hadde bestått skriftleg prøve, og 20,4 pro-
sent hadde bestått munnleg prøve ved utgangen 
av 2011. 

Tabellen nedanfor viser utviklinga for vaksne 
innvandrarar med fem års butid i Noreg som har 
gått opp til anten Norskprøve 2 eller Norskprøve 3. 

Figur 8.9 Innvandrarar 16 år og eldre som har gått opp til og bestått avsluttande prøve i norsk fem år 
etter at dei kom til landet

Tabell 8.14 Delen med innvandrarbakgrunn blant undervisingspersonalet i kommunale grunnskolar og 
fylkeskommunal vidaregåande opplæring

2006 2007 2008 2009 2010 2011

Kommunale grunnskolar 3,7 3,4 3,5 4,3* 4,6* 4,6*

Fylkeskommunal vidaregåande opplæring 3,9 4,0 4,5 4,8 5,0 5,2

8 Grunnlag for utrekninga: I 2006 var det 28 953 innvandra-
rar med alder 16 år eller eldre som kom til landet for første 
gong. Av desse utvandra 9 410, og 153 døydde før utgangen 
av 2011. 43 personar hadde norsk statsborgarskap da dei 
kom til landet. Kjelde: SSB.

Figuren viser at dei som kom til Noreg i 2006, og 
som framleis budde i landet ved utgangen av 2011, 
i langt mindre grad enn dei som kom i 2003–2005, 
har gått opp til og bestått avsluttande prøve i 
norsk. Resultata for personar med innreiseår 2006 
ligg nærmare resultata for innreiseåra 2001 og 
2002. Resultatnedgangen frå innreiseåra 2003–
2005 til 2006 heng truleg saman med aukande 
arbeidsinnvandring frå Sentral- og Aust-Europa 
etter utvidinga av EU i 2004 og 2007. Statistikk frå 
SSB viser at frå og med 2006 er arbeid registrert 
som innvandringsgrunn for fleirtalet av dei som 
kom til landet. Arbeidsinnvandrarar frå EØS/
EFTA-land har verken rett eller plikt til norskopp-
læring, medan arbeidsinnvandrarar frå land utan-
for EØS/EFTA-området har plikt, men ikkje rett 
til gratis opplæring. Det er få av dei med plikt som 
vel å delta i opplæring. Undersøkingar syner at 
arbeidsinnvandrarar i liten grad kan norsk.9 

Det er ei utfordring at eit klart fleirtal av dei 
som kom til landet i 2006, ikkje kan dokumentere 
kunnskapar i norsk fem år etter. Mangelfulle 
norskkunnskapar kan ha negativ innverknad på 
den enkeltes deltaking i arbeid og utdanning og i 
samfunnet elles. Departementet har signalisert at 
målet er at fleire skal gå opp til og bestå avslut-
tande prøve. I 2013 blir det derfor innført obligato-
riske avsluttande prøver i norsk og samfunns-
kunnskap for alle som er omfatta av rett og plikt til 
opplæring i norsk og samfunnskunnskap etter 
introduksjonslova. Sjå Prop. 1 S (2012–2013) for 
Barne-, likestillings- og inkluderingsdepartemen-
tet Programkategori 11.05, delmål 2.2. 

8.6.2 Mål

Medverke til å auke delen tilsette med innvandrar-
bakgrunn i barnevernstenesta.

8.6.3 Indikatorar

– Delen studentar med innvandrarbakgrunn 
under utdanning for å bli barnevernspedagog

– Delen kvinner og menn med innvandrarbak-
grunn under utdanning for å bli barnevernspe-
dagog og tilsette med innvandrarbakgrunn 
som arbeider i barnevernstenesta

– Delen kvinner og menn med innvandrarbak-
grunn som arbeider i barnevernstenesta

Barnevernstenesta skal nå ut til alle familiar, barn 
og unge og gi formålstenleg hjelp tilpassa behovet 
til den enkelte. Hjelpa skal vere basert på oppda-
tert kunnskap. Å auke delen tilsette med innvan-
drarbakgrunn i barnevernstenesta er eit ledd i 
arbeidet med å auke den fleirkulturelle kompetan-
sen i barnevernet. Mangfald blant dei tilsette kan 
føre til betre forståing av barn, unge og familiar 
med minoritetsbakgrunn som barnevernet er i 
kontakt med. Barne-, likestillings- og inklude-
ringsdepartementet har fått tilbakemeldingar om 
at skepsisen til barnevernet kan vere sterkare i 
minoritetsmiljøa enn elles i befolkninga. Dette er 
uheldig, da også desse gruppene har behov for 
hjelp og støtte frå barnvernet. Å auke delen til-
sette med innvandrarbakgrunn i barnevernste-
nesta kan medverke til å gi arbeidet større legiti-
mitet.

Status

Delen studentar med innvandrarbakgrunn under 
utdanning for å bli barnevernspedagog har dei 
siste åra vore relativt jamn (4,8 prosent i 2007, 5,2 
prosent i 2008 og 5 prosent i 2011).

Det har vore ein auke i delen barnevernstil-
sette med innvandrarbakgrunn dei siste åra (frå 
4,7 prosent i 2007 til 6,2 prosent i 2011). 

Høgskolen i Oslo og Akershus (HiOA) gjen-
nomfører no eit treårig pilotprosjekt for å auke 
delen menn og studentar med minoritetsbak-
grunn til barnevernspedagogutdanninga ved 
HiOA. Prosjektet starta i 2011 og vil bli avslutta 
ved utgangen av 2013. 

Per 1. oktober 2011 hadde 118 av dei 2 332 stu-
dentane på barnevernspedagogutdanningane 
(sosionomutdanninga er ikkje inkludert her) inn-
vandrarbakgrunn. Studentane med innvandrar-
bakgrunn utgjer dermed 5 prosent av alle studen-
tane på faget. 

Av studentane under utdanning for å bli barne-
vernspedagog med innvandrarbakgrunn var 75,4 
prosent kvinner og 24,6 prosent menn.

Ved utgangen av 2011 var det til saman 15 113 
tilsette i barnevernstenesta. Av desse hadde 938 
(6,2 prosent) innvandrarbakgrunn, og om lag 
halvparten (430) av dei var menn. 

Av dei tilsette med innvandrarbakgrunn har 
3,6 prosent bakgrunn frå Europa utanom EU/
EFTA, Asia (inkludert Tyrkia), Afrika, Sør- og 
Mellom-Amerika og Oseania utanom Australia og 
New Zealand (landgruppe 2) og 2,6 prosent bak-
grunn frå EU/EFTA-land, Nord-Amerika, Austra-
lia og New Zealand (landgruppe 1). 

9 IMDi: Godt no(rs)k – om språk og integrering. IMDi-rap-
port 1-2008: Vi blir … Om arbeidsinnvandring fra Polen og 
Baltikum.

8.7 Helse og omsorg

8.7.1 Mål

Helseforskjellane mellom etniske grupper skal 
reduserast.

Indikator

– Dødsraten for kvinner og menn med innvan-
drarbakgrunn i aldersgruppa 25– 64 år, saman-
likna med dødsraten i befolkninga generelt

Denne rapporteringa er forskjellig på tre punkt i 
forhold til tidlegare rapportar på same tema. For 
det første omfattar indikatoren no også norsk-
fødde med innvandrarforeldre. For det andre blir 
ikkje, som tidlegare, ein bestemt kohort følgd 
over ein tidsperiode, men alle personar og døds-
fall i alderen 25–64 år over ein gitt tidsperiode er 
tekne med. Dette fører til at gruppa i gjennomsnitt 
er yngre enn i tidlegare rapportar, og det kan der-
for gi noko forskjellig resultat frå tidlegare tal. 
Med denne metoden er ikkje utflytting eit like 
stort problem som tidlegare. Den tredje forskjel-
len er at det no rapporterast for to tiårige tids-
periodar: 1990–1999 og 2000–2009.

Datamaterialet er basert på det sentrale folke-
registeret (DSF) og inkluderer heile befolkninga i 
Noreg i perioden 1990–2009. Inndelinga i innvan-
drargrupper er gjort i tråd med standardgruppe-
ringa til Statistisk sentralbyrå.

Eit problem i analysar av dødsratar etter føde-
land er at ein større del av innvandrarane saman-
likna med etnisk norske flyttar ut av Noreg i perio-
den ein undersøkjer. Dersom det er forskjell i van-
helse for dei som utvandrar, og dei som blir 
buande i Noreg, vil dette påverke resultata. Inn-

vandrarbefolkninga er generelt yngre enn den 
resterande befolkninga med ein særleg stor del 
mellom 25 og 50 år. Mange av dei gruppene som 
har innvandra dei siste åra, er dermed framleis 
unge, og få har rokke å bli såpass gamle at dei dør. 
Pakistan og Vietnam er valde ut som eigne grup-
per da dei har vore to store grupper heilt sidan 
1970- og 1980-åra og personar herifrå derfor har 
rokke å bli gamle og har store nok dødsratetal. 
Alle desse atterhalda gjer at tala må tolkast med 
varsemd.

Status

Innvandrarar hadde generelt lågare dødsratar enn 
den resterande delen av befolkninga i begge tids-
periodane 1990–1999 og 2000–2009, med unnatak 
av menn og kvinner frå Pakistan og kvinner frå 
Afrika i første periode. Menn frå Pakistan var den 
gruppa med den høgaste dødsraten i 1990-åra, 
men denne raten fall ned på nivået til norske 
menn i 2000-åra. 

Innvandrarar frå Vietnam og Rest-Asia (Rest-
Asia = Asia unnateke Vietnam og Pakistan) hadde 
den lågaste dødsraten både i 1990-åra og i 2000-
åra, både for menn og for kvinner. 

I begge periodane skilde pakistanske kvinner 
seg ut blant kvinnene med høg dødsrate; dei 
hadde om lag 17 prosent høgare dødsrate enn nor-
ske kvinner i siste periode og 67 prosent høgare 
dødsrate enn vietnamesiske kvinner. 

Alle innvandrargrupper og resten av befolk-
ninga hadde lågare dødsrate i 2000-åra enn i 1990-
åra. For dei fleste var det ein signifikant nedgang, 
men for innvandrarar frå Vietnam, som allereie 
hadde eit lågt nivå i 1990-åra, var nedgangen ikkje 
statistisk signifikant. Også menn frå Afrika hadde 
ein ikkje-signifikant nedgang.

Tabell 8.15 Dødsrate, etter fødeland, 25-64 år

1990–99 2000–09

Talet på 
døde

Dødsrate 
(MR)

Insidensrate 
ratio (IRR)

Talet på 
døde

Dødsrate 
(MR)

Insidensrate 
ratio (IRR)

P-verdi for trend 
mellom periodane

Menn

 Noreg 40576 390,4 1,00 37692 300,3 1,00 < 0.001*

 Vest-Europa 957 346,0 0,89* 1139 273,5 0,91* < 0.001*

 Aust-Europa 214 371,3 0,95 372 247,6 0,82* < 0.001*

  Pakistan 142 437,7 1,12 188 308,6 1,03 0.004*

  Vietnam 62 318,1 0,81 88 249,9 0,83 0.223

 Rest-Asia 249 302,3 0,77* 385 193,1 0,64* < 0.001*

* Signifikant på nivå 0.05
Kjelde: Det sentrale folkeregisteret (DSF), tala er omarbeidde av Folkehelseinstituttet.

Det kan vere fleire årsaker til at ikkje-innvandra-
rar er blant dei med høgast dødsrate dødelegheiti 
analysane. Éi mogleg årsak er at det er ein såkalla 
healthy worker ef fect, som går ut på at det er dei 
friskaste og sterkaste innvandrarane som kjem til 
Noreg. Denne teorien blir styrkt ved at innvan-
drargruppene har lågare dødsrate dødelegheit 
enn det som gjeld landa dei utvandrar frå. 

Ei anna forklaring kan vere relatert til skeiv-
skapar i datamaterialet. Ein stor del av dei som er 
fødde utanfor Noreg, forlèt landet ein gong i opp-
følgingsperioden. Dersom desse utflyttarane er 
sjukare enn dei som er igjen, vil dei som er igjen, 
ha ein lågare dødsrate enn dei totalt sett ville hatt 
dersom alle hadde vore til stades. Det ligg ikkje 
føre informasjon om helsestatusen til dei som 
utvandrar.

8.8 Politi, kriminalomsorg og 
rettsvesen

8.8.1 Mål

Ein skal sikte mot ein auke i delen tilsette med 
innvandrarbakgrunn i politi- og påtalemakta og i 
kriminalomsorga.

Indikatorar

– Delen tilsette med innvandrarbakgrunn innan-
for politi- og påtalemakta.

– Delen tilsette med innvandrarbakgrunn innan-
for retts- og fengselsvesenet.

Status

I 2011 hadde 3,6 prosent av dei tilsette i politi- og 
påtalemakta innvandrarbakgrunn, mot 3,4 prosent 
i 2010. Dette utgjorde 588 personar i 2011. Av 
desse var 259 menn og 329 kvinner. 220 av dei 
hadde bakgrunn frå Asia, 70 frå Afrika, medan 157 
hadde bakgrunn frå Aust-Europa. Som det går 
fram av tabellen under, har det vore ei jamn stig-
ning i talet på tilsette med innvandrarbakgrunn 
sidan 2005.

 Afrika 133 348,8 0,89 269 299,0 1,00 0.333

Kvinner

 Noreg 21690 207,6 1,00 22740 181,8 1,00 < 0.001*

 Vest-Europa 636 200,8 0,97 574 140,6 0,77* < 0.001*

 Aust-Europa 116 210,4 1,01 191 147,3 0,81* 0.003*

 Pakistan 58 285,9 1,38* 97 213,1 1,17 0.083

  Vietnam 24 139,4 0,67* 42 127,5 0,70* 0.745

 Rest-Asia 126 181,6 0,87 258 130,7 0,72* 0.003*

 Afrika 61 354,0 1,70* 88 173,5 0,95 < 0.001*

Tabell 8.15 Dødsrate, etter fødeland, 25-64 år

1990–99 2000–09

Talet på 
døde

Dødsrate 
(MR)

Insidensrate 
ratio (IRR)

Talet på 
døde

Dødsrate 
(MR)

Insidensrate 
ratio (IRR)

P-verdi for trend 
mellom periodane

Kjelde: SSB

I 2011 hadde 3,3 prosent av dei tilsette i retts- og 
fengselsvesenet innvandrarbakgrunn, mot 2,9 
prosent i 2010. Dette utgjorde 237 personar. Av 
desse var 118 menn og 119 kvinner. 75 av dei 
hadde bakgrunn frå Asia, 27 frå Afrika, medan 53 

hadde bakgrunn frå Aust-Europa. Det har vore ei 
jamn stigning sidan 2006, da 1,9 prosent av dei til-
sette i retts- og fengselsvesenet hadde innvandrar-
bakgrunn.

Kjelde: SSB

Rekruttering til politiyrket skjer gjennom Politi-
høgskolen (PHS). PHS har drive aktivt og syste-
matisk rekrutteringsarbeid retta mot søkjarar 
med minoritetsbakgrunn gjennom fleire år. Tabel-
len under syner tal for søkjarar til bachelorutdan-
ninga og studentar med minoritetsbakgrunn som 

er tekne opp til utdanninga. I 2012 var det 94 
søkjarar som har opplyst at dei har minoritetsbak-
grunn, og av desse er det teke opp 29 studentar, 
16 menn og 13 kvinner. Det er ein oppgang i delen 
av det totale opptaket frå 3,5 prosent i 2011 til 4,0 
prosent i 2012.

Tabell 8.16 Tilsette i politi- og påtalemakta med innvandrarbakgrunn. Prosent og absolutte tal

År Prosent Tal Menn Kvinner

4. kvartal 2005 2 299 124 175

4. kvartal 2006 2,2 334 134 200

4. kvartal 2007 2,6 398 155 243

4. kvartal 2008 2,8 437 183 254

4. kvartal 2009 3,3 520 221 299

4. kvartal 2010 3,4 553 241 312

4. kvartal 2011 3,6 588 259 329

Tabell 8.17 Tilsette i retts- og fengselsvesenet med innvandrarbakgrunn. Prosent og absolutte tal

År Prosent Tal Menn Kvinner

4. kvartal 2005 2,2 144 62 82

4. kvartal 2006 1,9 122 57 65

4. kvartal 2007 2,1 130 61 69

4. kvartal 2008 2,4 151 79 72

4. kvartal 2009 2,7 180 87 93

4. kvartal 2010 2,9 191 92 99

4. kvartal 2011 3,3 237 118 119

Kjelde: Politihøgskolen (Høgskolen har bede søkjarar sjølve opplyse om dei har minoritetsbakgrunn. Dei som har kryssa av for 
minoritetsbakgrunn, er tekne med i rapporteringa.)

I 2011 blei det teke opp 209 aspirantar til Fengsels-
skolen. I dette opptaket var det 17 aspirantar med 
fleirspråkleg bakgrunn utover engelsk. Desse 
utgjorde 8,1 prosent av dei rekrutterte aspiran-
tane. I det ordinære opptaket for 2012 blei det 
teke opp 158 aspirantar. Av desse var det åtte aspi-
rantar med fleirspråkleg bakgrunn utover 
engelsk, noko som utgjorde 5,2 prosent av dei 
rekrutterte. Det var ein nedgang på 2,9 prosentpo-
eng frå opptaket for 2011.

Kriminalomsorgas utdanningssenter (KRUS) 
gjennomførte i 2011 eit informasjons- og rekrutte-
ringsarbeid for å få ei større og breiare søkjar-
masse til Fengselsskolen, med sikte på å få fleire 
studentar med annan etnisk og kulturell bak-
grunn. Dette arbeidet gjekk føre seg anten i eigen 
regi eller i samarbeid med lokale fengselseiningar. 
KRUS deltok på dei fleste større utdanningsmes-
sene i dei store byane i landet. 

8.8.2 Mål

Ein skal arbeide for å auke delen lekdommarar 
med innvandrarbakgrunn. 

Indikator 

– Delen lekdommarar med innvandrarbakgrunn

Status

Det er lovfesta at lekdommarutvala skal ha ei allsi-
dig samansetjing, slik at utvala på best mogleg vis 
representerer alle delar av befolkninga, sjå Prop. 1 
S (2011–2012) for Justis- og beredskapsdeparte-
mentet, programkategori 06.20 Rettsvesen. I lek-

dommarutvala som gjeld for perioden 1. mai 2008 
til 1. januar 2013, har 3,7 prosent av lekdomma-
rane innvandrarbakgrunn. Av desse har 1,8 pro-
sent bakgrunn frå land utanfor Europa og Nord-
Amerika. Dette er ein auke frå perioden 2004–
2008, da dei tilsvarande prosenttala var høvesvis 
2,8 og 1.

8.9 Bustad og val

8.9.1 Mål

Innvandrarar skal sikrast trygge butilhøve og 
unngå utstøyting i bustadmarknadene.

Indikatorar

– Delen innvandrarar som får statleg bustøtte
– Delen bustadlause med fødeland utanfor 

Europa og Nord-Amerika

Regjeringa har som mål at alle skal bu trygt og 
godt, noko som er ein viktig føresetnad for inklu-
dering og deltaking i samfunnet. Gode og trygge 
buforhold legg til rette for gode oppvekstvilkår for 
barn og ungdom, samtidig som det gir vaksne eit 
viktig fundament for å delta aktivti samfunnslivet 
elles. Derfor er regjeringa oppteken av at innvan-
drarar blir sikra trygge butilhøve og ikkje blir 
utstøytte i bustadmarknadene. 

Status

Innvandrarar er ikkje ei spesifikk målgruppe i 
bustøtta. Bustøtta er ei ordning som gir rett til 
støtte for husstandar med låge inntekter og høge 

Tabell 8.18 Søkjarar med minoritetsbakgrunn til bachelorutdanninga ved Politihøgskolen. Absolutte tal

År
Talet på 

søkjarar totalt
Talet på søkjarar med 

minoritetsbakgrunn
Studentar med minoritets-

bakgrunn som er tekne opp Menn Kvinner

2005 2 265 88 7

2006 1 965 79 9 6 3

2007 1 889 105 29 22 7

2008 1 990 134 29 23 6

2009 2 851 88 30 24 6

2010 3 220 93 22 19 3

2011 2 760 131 23 17 6

2012  3442  94 29 16 13

buutgifter. Frå 1. juli 2009 blei eit nytt regelverk 
for ordninga sett i kraft. Som følgje av dei nye 
reglane har talet på mottakarar auka med 23 pro-
sent frå 126 100 i 2008 til 155 500 i 2011.

Delen innvandrarar som får statleg bustøtte, 
har auka frå 18 til 25 prosent i perioden 2006 til 

2011. Norskfødde med innvandrarforeldre utgjer 
ein svært liten del av bustøttemottakarane. 

Resultata tyder på at i dei lågaste inntektsgrup-
pene har innvandrarar større problem med å dek-
kje jamlege buutgifter enn befolkninga generelt. 

Kjelde: SSB og Husbanken

Kjelde: Dyb, E. og K. Johannessen (2009): Bostedsløse i Norge – en kartlegging. NIBR-rapport 2009:7.

Kartlegginga omfattar berre dei som er i kontakt 
med hjelpeapparatet. Det vil derfor alltid vere ein 
del mørketal i kartleggingar av bustadlause.

Kartlegginga av bustadlause10 i 2008 syner at 
fire av fem bustadlause er fødde i Noreg, 7 pro-

sent i Afrika og 5 prosent i Asia/Oseania. Vidare 
syner kartlegginga at det er store forskjellar mel-
lom kommunar og kommunegrupper. I Oslo er 18 
prosent av dei bustadlause frå Afrika, medan 8 
prosent er fødde i Asia/Oseania. Tala frå 2008 
varierer lite frå tidlegare kartleggingar. Det er 
planlagt ei ny kartlegging hausten 2012.

Ein viser elles til Prop. 1 S (2012–2013) for 
Kommunal- og regionaldepartementet, hovudmål 
2.

8.9.2 Mål

Delen personar med innvandrarbakgrunn og 
stemmerett som deltek ved kommunestyreval, fyl-

Tabell 8.19 Husstandar som fekk statleg bustøtte, og delen av mottakarane som har innvandrarbak-
grunn, 2006–2011

Husstandar som fekk 
bustøtte (tal)

Delen 
innvandrarar (%)

Delen norskfødde med 
innvandrarforeldre (%)

2006 121 600 18 0,2

2007 129 700 19 0,2

2008 126 100 20 0,2

2009 136 700 21 0,3

2010 149 700 23 0,4

2011 155 500 25 0,5

Tabell 8.20 Bustadlause etter fødeland, 1996, 2003, 2005 og 2008

Bustadlause 1996 2003 2005 2008

Talet på bustadlause i Noreg totalt 6 200 5 200 5 500 6 100

Delen med Noreg som fødeland 82 86 82 81

Delen med fødeland i Norden, Vest-
Europa, Nord-Amerika og Australia 3 2 3 2

Delen med fødeland i resten av Europa 1 1 2 2

Delen med fødeland utanfor Europa og 
Nord-Amerika 13 10 13 13

10 Ved kartlegging av bustadløyse er denne definisjonen 
brukt: Ein person er bustadlaus når han eller ho manglar 
eigen eigd eller leigd bustad og er i ein av følgjande situa-
sjonar:
- Personen manglar tak over hovudet komande natt.
- Personen er vist til akutt eller mellombels overnatting.
- Personen er under kriminalomsorga eller på ein institu-

sjon og skal skrivast ut innan to månader og har ikkje eit 
butilbod.

- Personen bur mellombels hos venner, kjende eller slekt-
ningar.

kestingsval og stortingsval skal tilsvare valopp-
slutninga samla.

Indikatorar 

– Delen innvandrarar som stemte ved siste lokal-
val, samanlikna med valoppslutninga totalt 

– Delen innvandrarar som stemte ved siste stor-
tingsval, samanlikna med valoppslutninga 
totalt 

Regjeringa har som mål at flest mogleg deltek ved 
politiske val. Dette gjeld alle med stemmerett, 
med og utan innvandrarbakgrunn. For at eit 
representativt demokrati skal fungere slik det er 
tenkt, er det viktig at ikkje valoppslutninga blir for 
låg. Samstundes som borgarane ved å stemme 
aukar innverknaden sin over sin eigen kvardag, 
medverkar deltaking ved val til å gjere borgarane 
ansvarlege og medvitne.

Status

Valdeltakinga varierer sterkt mellom dei ulike inn-
vandrargruppene. Ei undersøking frå SSB syner 
at 43 prosent av innvandrarane med norsk stats-
borgarskap, det vil seie innvandrarar og norsk-
fødde med innvandrarforeldre, nytta stemmeret-
ten ved valet i 2011. Blant utanlandske statsborga-
rar med stemmerett deltok berre 32 prosent. Den 
generelle valdeltakinga var på 64,2 prosent ved 
kommunestyrevalet og 59,9 prosent ved fylkes-
tingsvalet.

Det er lågast deltaking blant dei med stemme-
rett som kjem frå ikkje-EU/EØS-land i Europa, 
medan valdeltakinga er høgast blant dei med bak-
grunn frå Nord-Amerika og EU-/EØS-land. 

Samanlikna med lokalvala i 2003 og 2007, var 
det totalt sett ein moderat auke i deltakinga ved 
valet i 2011. Innvandrarar og norskfødde med inn-
vandrarforeldre med afrikansk bakgrunn har 
høgare valdeltaking enn dei med bakgrunn frå 
Europa sett under eitt, medan innvandrarar frå 
Balkan har særleg låg deltaking. Innvandrarar frå 
Sri Lanka har den høgaste deltakinga utanfor 
Europa, følgde av innvandrar frå Pakistan og 
Somalia. Blant utanlandske statsborgarar har dei 
frå Nederland og Somalia høgast deltaking. 
Samanlikna med valet i 2007 er det dei med bak-
grunn frå Marokko og Somalia som har størst 
auke i valdeltakinga, medan nedgangen er størst 
blant dei med bakgrunn frå Russland. 

Generelt er valdeltakinga høgast blant kvinner 
og blant dei med lengst butid i Noreg. Dei med ei 
butid på over 30 år, hadde ei deltaking på 58 pro-

sent ved valet i 2011. Ved valet i 2007 auka delta-
kinga gradvis med auka butid. Ved det siste valet 
hadde dei som har budd i landet i inntil 10 år, 
høgare deltaking enn dei som har budd her mel-
lom 10 og 19 år.

Som i 2007 hadde kvinner noko høgare valdel-
taking enn menn i lokalvalet i 2011. 6 prosentpo-
eng fleire kvinner enn menn deltek blant dei med 
bakgrunn frå EU-/EØS-land og frå Sør-Amerika. 
Dette biletet er ikkje likt overalt. Blant dei med 
bakgrunn frå Oseania er det for eksempel 14 pro-
sentpoeng fleire menn enn kvinner som deltek. 
Når det gjeld enkeltland, er det størst forskjell 
blant dei med bakgrunn frå Thailand. Her deltek 
31 prosentpoeng fleire kvinner enn menn. Blant 
dei med bakgrunn frå Russland deltek 16 prosent-
poeng fleire kvinner enn menn, medan menn med 
bakgrunn frå Irak og Bosnia- Hercegovina har 
høvesvis 10 og 8 prosentpoeng høgare deltaking 
enn kvinner frå same område.

8.10 Kultur og media

8.10.1 Mål

Auka deltaking og auka del aktive utøvarar med 
innvandrarbakgrunn innan kultur- og mediesekto-
ren.

Indikatorar

– Delen arbeidstakarar med innvandrarbak-
grunn innan kultur- og mediesektoren

– Delen statleg oppnemnde styremedlemmer 
med innvandrarbakgrunn i teater- og orkester-
institusjonar

– Delen norske skjønnlitterære boktitlar forfatta 
av personar med innvandrarbakgrunn innkjøpt 
av Norsk kulturråd

Regjeringa vil synleggjere det fleirkulturelle per-
spektivet på alle felt i kulturlivet og medverke til å 
skape betre møteplassar mellom majoritets- og 
minoritetskulturar.

Det er eit mål i kulturpolitikken å sikre at alle 
får tilgang til kunst- og kulturopplevingar og å syte 
for at høvet til å ytre seg gjennom kunst og kultur 
ikkje skal vere avhengig av geografi og sosiale 
skiljeliner. Det er viktig at dei etablerte kulturor-
ganisasjonane blir reelt fleirkulturelle, både i 
kunstuttrykk og repertoarval, og at kunstnarar 
med innvandrarbakgrunn får plass. 

Regjeringa la i 2011 fram Meld. St. 10 (2011–
2012) Kultur, inkludering og deltaking. Målet er 
ein inkluderande kultursektor der alle har like 

moglegheiter til å delta, uavhengig av sosioøkono-
misk, kulturell eller religiøs bakgrunn eller funk-
sjonsevne. 

Regjeringa vil stimulere til mangfald og kvali-
tet i norske medium. Dette er nødvendig for at 
media skal kunne tilby truverdig informasjon som 
dekkjer behova til alle grupper i samfunnet vårt. 
Noreg er eit fleirkulturelt samfunn. Det er derfor 
viktig at media varetek behova til minoritetane.

Status

Arbeidstakarar med innvandrarbakgrunn utgjer 
7,5 prosent av alle arbeidstakarar innan kultur- og 
mediesektoren. 4,2 prosent er kvinner og 3,3 pro-
sent menn. Resultata syner ein liten auke frå 2010, 
da arbeidstakarar med innvandrarbakgrunn innan 
kultur- og mediesektoren utgjorde 7,3 prosent.

Kjelde: Registerbasert sysselsetjingsstatistikk, SSB

Av dei 171 statleg oppnemnde styremedlemmene 
i teaterinstitusjonane og symfoniorkestera har 28 
styremedlemmer innvandrarbakgrunn. Dette 
utgjer 16,4 prosent. Rapporteringa femner om 
scenekunstinstitusjonar (teater, opera, ballett) og 
orkesterselskap med fast årleg tilskot frå Kultur-
departementet. 

I 2011 omfatta innkjøpsordninga for norsk 
skjønnlitteratur for vaksne 232 titlar. Seks av tit-
lane var skrivne av innvandrarar. Innkjøpsord-
ninga for norsk skjønnlitteratur for barn og unge 
omfatta 137 titlar totalt, 9 skrivne av innvandrarar 
(kjelde: Norsk Kulturråd).

Tabell 8.21 Arbeidstakarar med innvandrarbakgrunn i kultur- og mediesektoren, 2011. Absolutte tal og 
prosent

Sektor Arbeidstakarar med innvandrarbakgrunn

Arbeids-
takarar totaltTotalt Kvinner Menn Pst.

Pst. 
kvinner

Pst. 
menn

Film og video 305 138 167 8,0 45 55 3 809

Radio og fjernsyn 259 128 131 4,2 49 51 6 164

Sjølvstendig kunstnarleg verksemd 397 193 204 10,2 49 51 3 877

Drift av lokale knytt til kunstnarleg 
verksemd 78 36 42 9,2 46 54 847

Bibliotek og arkiv 289 210 79 7,4 73 27 3 923

Museum, vern av historiske stader  
og bygningar 351 233 118 9,7 66 34 3 613

9  Standardiserte nøkkeltal for nettobudsjetterte verksemder

I tilknyting til budsjettproposisjonen for 2013 er 
det sett opp tre standardtabellar med følgjande 
nøkkeltal for Likestillings- og diskrimineringsom-
bodet, Forbrukarrådet og SIFO:

Tabell 1. Utgifter og inntekter etter art: Formå-
let med tabellen er å vise brutto utgifter og inntek-
ter for verksemda basert på kontantprinsippet og 
artsinndelt etter dei prinsippa som gjeld for dei 
bruttobudsjetterte verksemdene.

Tabell 2. Inntekter etter inntektskjelde: Dei 
fleste nettobudsjetterte verksemdene har fleire 
inntektskjelder, og formålet med tabell 2 er å gi ei 
oversikt over dei ulike kjeldene. 

Tabell 3. Verksemdas kontantbehaldningar per 
31. desember med spesifikasjon av dei formåla kon-
tantbehaldningane skal nyttast til: Formålet med 
tabellen er å vise dei totale overføringane til neste 
budsjettår og samansetjinga av overføringane.

9.1 Likestillings- og 
diskrimineringsombodet

Tabell 9.1 Utgifter og inntekter etter art

Rekneskap Budsjett

Beløp i NOK 2009 2010 31.12.2011 2012

Utgiftsart

Driftsutgifter

Lønnsutgifter 28 392 529 32 427 614 37 686 237 41 982 000

Varer og tenester 23 778 687 21 566 732 18 721 939 14 390 905

Sum driftsutgifter 52 171 216 53 994 346 56 408 176 56 372 905

 

Investeringsutgifter

Investeringar, større utstyrsinnkjøp og  
vedlikehald 0 0 900 520 0

Sum utgifter til større utstyrsinnkjøp og  
vedlikehald 0 0 900 520 0

 

Overføringar frå verksemda

Utbetalingar til andre statlege rekneskapar 0 0 0 0

Utbetalingar til andre verksemder 0 0 0 0

Sum overføringar frå verksemda 0 0 0 0

Finansielle aktivitetar

Kjøp av aksjar og partar 0 0 0 0

Andre finansielle utgifter 0 0 0 0

Sum finansielle aktivitetar 0 0 0 0

 

Sum utgifter 52 171 216 53 994 346 57 308 696 56 372 905

Inntektsart

Driftsinntekter

Inntekter frå sal av varer og tenester 0 0 0 0

Inntekter frå avgifter, gebyr og lisensar 0 0 0 0

Refusjonar 2 248 115 1 304 095 975 513 960 000

Andre driftsinntekter 3 000 0 0 0

Sum driftsinntekter 2 251 115 1 304 095 975 513 960 000

 

Inntekter frå investeringar

Sal av varige driftsmidlar 0 0 0 0

Sum investeringsinntekter 0 0 0 0

 

Overføringar til verksemda

Inntekter frå statlege løyvingar 49 109 000 51 228 000 52 713 000 54 347 000

Andre innbetalingar 1 942 467 2 813 092 1 509 596 2 340 000

Sum overføringar til verksemda 51 051 467 54 041 092 54 222 596 56 687 000

 

Finansielle aktivitetar

Innbetaling frå sal av aksjar og partar 0 0 0 0

Andre finansielle innbetalingar 0 0 0 0

Sum finansielle aktivitetar 0 0 0 0

Sum inntekter 53 302 582 55 345 187 55 198 109 56 687 000

Netto endring i kontantbehaldninga 1 131 366 1 350 841 -2 110 587 314 095

Tabell 9.1 Utgifter og inntekter etter art

Rekneskap Budsjett

Beløp i NOK 2009 2010 31.12.2011 2012

Tabell 9.2 Inntekter etter inntektskjelde

Inntektskjelde Rekneskap Budsjett

Beløp i NOK 2009 2010 2011 2012

Løyvingar til finansiering av  
statsoppdraget

Løyvingar frå fagdepartementet 49 109 000 51 228 000 52 713 000 54 347 000

Løyvingar frå andre departement 0 0 0 0

Løyvingar frå andre statlege forvaltings-
organ 0 0 0 0

Tildelingar frå Noregs forskingsråd 0 0 0 0

Sum løyvingar til statsoppdraget 49 109 000 51 228 000 52 713 000 54 347 000

 

Offentlege og private bidrag 

Bidrag frå kommunar og fylkes-
kommunar 0 0 0 0

Bidrag frå private 3 000 0 0 0

Tildelingar frå internasjonale  
organisasjonar 0 0 0 0

Sum bidrag 3 000 0 0 0

 

Oppdragsinntekter mv.

Oppdrag frå statlege verksemder 700 000 2 748 190 1 415 586 440 000

Oppdrag frå kommunale og fylkes-
kommunale verksemder 0 0 0 0

Oppdrag frå private 1 242 467 0 0 0

Andre inntekter og tidsavgrensingar 2 248 115 1 368 997 1 069 523 2 860 000

Sum oppdragsinntekter mv. 4 190 582 4 117 187 2 485 109 2 340 000

Sum inntekter 53 302 582 55 345 187 55 198 109 56 687 000

Tabell 9.3 Verksemdas kontantbehaldningar per 31. desember med spesifikasjon av dei formåla  
kontantbehaldningane skal nyttast til

Balansedag 31. desember 2009 2010 2011 Endring

Beløp i NOK 2010–2011

Kontantbehaldning

Behaldning på oppgjerskonto i  
Noregs Bank 6 837 701 8 188 542 6 077 955 -2 110 587

Behaldning på andre bankkonti 0 0 0 0

Andre kontantbehaldningar 0 0 0 0

Sum kontantar og kontantekvivalentar 6 837 701 8 188 542 6 077 955 -2 110 587

 

Avsetjingar til dekking av oppståtte  
kostnader som forfell i neste budsjettår

Feriepengar mv. 2 672 597 2 909 217 3 198 314 289 097

Skattetrekk og offentlege avgifter 2 814 505 3 182 992 2 666 801 -516 191

Gjeld til leverandørar 0 0 422 955 422 955

Gjeld til oppdragsgivarar 1 342 467 1 206 600 -1 186 840 -2 393 440

Anna gjeld som forfell i neste budsjettår 0 0 1 736 767 1 736 767

Sum til dekking av oppståtte kostnader som 
forfell i neste budsjettår 6 829 569 7 298 809 6 837 997 -460 812

 

Avsetjingar til dekking av planlagde tiltak 
der kostnadene heilt eller delvis vil bli dekte 
i framtidige budsjettår

Prosjekt finansierte av Noregs forskings-
råd 0 0 0 0

Større fleirårige investeringsprosjekt som 
er sette i gang, og som er finansierte av 
grunnløyvinga frå fagdepartementet 0 0 0 0

Konkrete, ikkje fullførte prosjekt som er 
sette i gang, og som er finansierte av 
grunnløyvinga frå fagdepartementet 0 0 0 0

Andre avsetjingar til vedtekne formål som 
ikkje er sette i gang 0 0 0 0

Konkrete, ikkje fullførte prosjekt som er 
sette i gang, og som er finansierte av løy-
vingar frå andre departement 0 0 0 0

Sum avsetjingar til planlagde tiltak i  
framtidige budsjettår 0 0 0 0

9.2 Forbrukarrådet

Andre avsetjingar

Avsetjingar til andre formål / ikkje  
spesifiserte formål 0 0 -760 042 -760 042

Fri verksemdskapital 8 132 889 733 0 -889 733

Sum andre avsetjingar 8 132 889 733 -760 042 -1 649 775

 

Langsiktig gjeld (netto)

Langsiktig forplikting knytt til  
anleggsmidlar 0 0 0 0

Anna langsiktig gjeld 0 0 0 0

Sum langsiktig gjeld 0 0 0 0

Sum netto gjeld og forpliktingar 6 837 701 8 188 542 6 077 955 -2 110 587

Tabell 9.3 Verksemdas kontantbehaldningar per 31. desember med spesifikasjon av dei formåla  
kontantbehaldningane skal nyttast til

Balansedag 31. desember 2009 2010 2011 Endring

Beløp i NOK 2010–2011

Tabell 9.4 Utgifter og inntekter etter art

Rekneskap Budsjett

Beløp i NOK 2009 2010 31.12.2011 2012

Utgiftsart

Driftsutgifter

Lønnsutgifter 73 705 931 68 434 270 82 900 035 87 064 100

Varer og tenester 35 816 080 50 102 677 40 246 256 35 620 900

Sum driftsutgifter 109 522 011 118 536 947 123 146 291 122 685 000

 

Investeringsutgifter

Investeringar, større utstyrsinnkjøp og  
vedlikehald 0 0 19 407 493 0

Sum utgifter til større utstyrsinnkjøp og  
vedlikehald 0 0 19 407 493 0

 

Overføringar frå verksemda

Utbetalingar til andre statlege rekneskapar 0 0 0 0

Utbetalingar til andre verksemder 0 0 387 000 387 000

Sum overføringar frå verksemda 0 0 387 000 387 000

Finansielle aktivitetar

Kjøp av aksjar og partar 0 0 0 0

Andre finansielle utgifter 40 940 18 560 5 993 5 000

Sum finansielle aktivitetar 40 940 18 560 5 993 5 000

Sum utgifter 109 562 951 118 555 507 142 946 778 123 077 000

 

Inntektsart

Driftsinntekter

Inntekter frå sal av varer og tenester 5 249 570 1 208 580 1 149 472 1 000 000

Inntekter frå avgifter, gebyr og lisensar 0 0 0 0

Refusjonar 2 905 590 3 282 040 3 969 634 3 500 000

Andre driftsinntekter 1 566 190 -165 230 196 944 0

Sum driftsinntekter 9 721 350 4 325 390 5 316 051 4 500 000

 

Inntekter frå investeringar

Sal av varige driftsmidlar 0 0 0 0

Sum investeringsinntekter 0 0 0 0

 

Overføringar til verksemda

Inntekter frå statlege løyvingar 104 137 000 106 927 500 127 085 834 114 131 000

Andre innbetalingar 5 591 380 5 158 590 4 535 765 4 812 000

Sum overføringar til verksemda 109 728 380 112 086 090 131 621 600 118 943 000

 

Finansielle aktivitetar

Innbetaling frå sal av aksjar og partar 0 0 0 0

Andre finansielle innbetalingar 7 530 420 1 593 0

Sum finansielle aktivitetar 7 530 420 1 593 0

Sum inntekter 119 457 260 116 411 900 136 939 243 123 443 000

Netto endring i kontantbehaldninga 9 894 309 -2 143 607 -6 007 535 366 000

Tabell 9.4 Utgifter og inntekter etter art

Rekneskap Budsjett

Beløp i NOK 2009 2010 31.12.2011 2012

Tabell 9.5 Inntekter etter inntektskjelde

Inntektskjelde Rekneskap Budsjett

Beløp i NOK  2009  2010 2011 2012

Løyvingar til finansiering av statsoppdraget

Løyvingar frå fagdepartementet 104 137 000 106 927 500 129 976 438 116 286 000

Løyvingar frå andre departement 0 0 0 0

Løyvingar frå andre statlege forvaltings-
organ 0 0 0 0

Tildelingar frå Noregs forskingsråd 0 0 0 0

Sum løyvingar til statsoppdraget 104 137 000 106 927 500 129 976 438 116 286 000

 

Offentlege og private bidrag 

Bidrag frå kommunar og fylkeskommunar 0 0 76 240 0

Bidrag frå private 0 0 0 0

Tildelingar frå internasjonale  
organisasjonar 0 0 1 497 399 1 710 000

Sum bidrag 0 0 1 573 639 1 710 000

Oppdragsinntekter mv.

Oppdrag frå statlege verksemder 5 576 120 5 041 930 0 0

Oppdrag frå kommunale og fylkes-
kommunale verksemder 0 100 000 0 0

Oppdrag frå private 0 0 0 0

Refusjonar 2 905 590 3 282 040 3 969 634 3 500 000

Andre inntekter og tidsavgrensingar 6 838 550 1 060 430 1 419 532 1 947 000

Sum oppdragsinntekter mv. 15 320 260 9 484 400 5 389 166 5 447 000

Sum inntekter 119 457 260 116 411 900 136 939 243 123 443 000

Tabell 9.6 Verksemdas kontantbehaldningar per 31. desember med spesifikasjon av dei formåla  
kontantbehaldningane skal nyttast til

Balansedag 31. desember 2009 2010 2011 Endring

Beløp i NOK 2010 – 2011

Kontantbehaldning

Behaldning på oppgjerskonto i Noregs 
Bank 22 376 530 20 135 380 16 544 732 -3 590 648

Behaldning på andre bankkonti -43 400 54 118 -2 362 770 -2 416 888

Andre kontantbehaldningar 0 0 0 0

Sum kontantar og kontantekvivalentar 22 333 130 20 189 498 14 181 963 -6 007 535

 

Avsetjingar til dekking av oppståtte  
kostnader som forfell i neste budsjettår

Feriepengar mv. 5 661 163 6 119 750 6 859 687 739 937

Skattetrekk og offentlege avgifter 610 240 4 969 140 5 511 978 542 838

Gjeld til leverandørar 5 663 330 1 163 009 1 555 476 392 467

Gjeld til oppdragsgivarar 3 662 720 1 047 960 1 276 873 228 913

Anna gjeld som forfell i neste budsjettår 1 054 020 655 900 2 179 989 1 524 089

Sum til dekking av oppståtte kostnader som  
forfell i neste budsjettår 16 651 473 13 955 759 17 384 003 3 428 244

 

Avsetjingar til dekking av planlagde tiltak 
der kostnadene heilt eller delvis vil bli dekte i  
framtidige budsjettår

Prosjekt finansierte av Noregs forskings-
råd 0 0 0 0

Større, fleirårige investeringsprosjekt som 
er sette i gang, og som er finansierte av 
grunnløyvinga frå fagdepartementet 0 0 0 0

Konkrete, ikkje fullførte prosjekt som er 
sette i gang, og som er finansierte av 
grunnløyvinga frå fagdepartementet 659 340 0 0 0

Andre avsetjingar til vedtekne føremål som 
ikkje er sette i gang 0 0 0 0

Konkrete, ikkje fullførte prosjekt som er 
sette i gang, og som er finansierte av løy-
vingar frå andre departement 0 0 0 0

Sum avsetjingar til planlagde tiltak i  
framtidige budsjettår 659 340 0 0 0

9.3 Statens institutt for 
forbruksforsking

Andre avsetjingar

Avsetjingar til andre formål / ikkje  
spesifiserte formål 294 211 1 394 649 -1 536 786 -2 931 435

Fri verksemdskapital 4 838 331 4 949 315 -1 555 029 -6 504 344

SUM andre avsetjingar 5 132 542 6 343 964 -3 091 816 -9 435 779

 

Langsiktig gjeld (netto)

Langsiktig forplikting knytt til anleggsmid-
lar 0 0 0 0

Anna langsiktig gjeld -110 225 -110 225 -110 225 0

Sum langsiktig gjeld -110 225 -110 225 -110 225 0

Sum netto gjeld og forpliktingar 22 333 130 20 189 498 14 181 963 -6 007 535

Tabell 9.6 Verksemdas kontantbehaldningar per 31. desember med spesifikasjon av dei formåla  
kontantbehaldningane skal nyttast til

Balansedag 31. desember 2009 2010 2011 Endring

Beløp i NOK 2010 – 2011

Tabell 9.7 Utgifter og inntekter etter art

Rekneskap Budsjett

 Beløp i NOK 2008 2009 31.12.2011 2012

Utgiftsart

Driftsutgifter

Lønnsutgifter 27 153 961 28 040 062 28 560 960 33 800 000

Varer og tenester 26 023 056 29 020 150 20 925 745 14 550 000

Sum driftsutgifter 53 177 017 57 060 212 49 486 705 48 350 000

 

Investeringsutgifter

Investeringar, større utstyrsinnkjøp og  
vedlikehald 0 0 0 0

Sum utgifter til større utstyrsinnkjøp og  
vedlikehald 0 0 0 0

 

Overføringar frå verksemda

Utbetalingar til andre statlege rekneskapar 0 0 0 16 673 000

Utbetalingar til andre verksemder 0 0 0 0

Sum overføringar frå verksemda 0 0 0  16 673 000

Finansielle aktivitetar

Kjøp av aksjar og partar 0 0 0 0

Andre finansielle utgifter 0 0 0 0

Sum finansielle aktivitetar 0 0 0 0

Sum utgifter 53 177 017 57 060 212 49 486 705 65 023 000

Inntektsart

Driftsinntekter

Inntekter frå sal av varer og tenester 0 0 0 0

Inntekter frå avgifter, gebyr og lisensar 0 0 0 0

Refusjonar 642 000 696 000 1 092 857 1 000 000

Andre driftsinntekter 0 0 0 0

Sum driftsinntekter 642 000 696 000 1 092 857 1 000 000

 

Inntekter frå investeringar

Sal av varige driftsmidlar 0 0 0 0

Sum investeringsinntekter 0 0 0 0

 

Overføringar til verksemda

Inntekter frå statlege løyvingar 25 660 000 26 481 000 27 041 000 50 599 770

Andre innbetalingar 28 557 816 30 703 181 25 580 330 14 423 230

Sum overføringar til verksemda 54 217 816 57 184 181 52 621 330 65 023 000

 

Finansielle aktivitetar

Innbetaling frå sal av aksjar og partar 0 0 0 0

Andre finansielle innbetalingar 0 0 0 0

Sum finansielle aktivitetar 0 0 0 0

Sum inntekter 54 859 816 57 880 181 53 714 187 66 023 000

Netto endring i kontantbehaldninga 1 682 799 819 969 4 227 482 1 000 000

Tabell 9.7 Utgifter og inntekter etter art

Rekneskap Budsjett

 Beløp i NOK 2008 2009 31.12.2011 2012

Tabell 9.8 Inntekter etter inntektskjelde

Inntektskjelde Rekneskap Budsjett

Beløp i NOK 2009 2010 2011 2012

Løyvingar til finansiering av  
statsoppdraget

Løyvingar frå fagdepartementet 25 660 000 26 481 000 27 041 000 27 879 000

Løyvingar frå andre departement 0 0 0 0

Løyvingar frå andre statlege forvaltings-
organ 0 0 0 0

Tildelingar frå Noregs forskingsråd 14 996 467 20 878 163 16 894 100 22 720 770

Sum løyvingar til statsoppdraget 40 656 467 47 359 163 43 935 100 50 599 770

 

Offentlege og private bidrag 

Bidrag frå kommunar og fylkes-
kommunar 0 0 0 0

Bidrag frå private 9 821 138 8 289 859 7 334 569 6 923 230

Tildelingar frå internasjonale  
organisasjonar 4 380 329 1 535 159 1 351 661 4 500 000

Sum bidrag 14 201 467 9 825 018 8 686 230 11 423 230

 

Oppdragsinntekter mv.

Oppdrag frå statlege verksemder 0 0 0 2 000 000

Oppdrag frå kommunale og  
fylkeskommunale verksemder 0 0 0 0

Oppdrag frå private 0 0 0 2 000 000

Andre inntekter og tidsavgrensingar 1 882 696 000 1 092 857  0

Sum oppdragsinntekter mv. 1 882 696 000 1 092 857 4 000 000

Sum inntekter 54 859 816 57 880 181 53 714 187 66 023 000

Tabell 9.9 Verksemdas kontantbehaldningar per 31. desember med spesifikasjon av dei formåla  
kontantbehaldningane skal nyttast til

Balansedag 31. desember 2009 2010 2011 Endring

Beløp i NOK 2010–2011

Kontantbehaldning

Behaldning på oppgjerskonto i Noregs 
Bank 6 656 960 9 621 944 17 277 785 7 655 841

Behaldning på andre bankkonti 5 573 374 3 428 358 0 -3 428 358

Andre kontantbehaldningar 0 0 0 0

Sum kontantar og kontantekvivalentar 12 230 334 13 050 303 17 277 785 4 227 482

 

Avsetjingar til dekking av oppståtte kost-
nader som forfell i neste budsjettår

Feriepengar mv. 2 341 103 2 657 665 2 757 965 100 300

Skattetrekk og offentlege avgifter 2 156 707 2 787 641 2 155 015 -632 626

Gjeld til leverandørar 592 631 2 622 000 123 -2 621 877

Gjeld til oppdragsgivarar 0 0 0 0

Anna gjeld som forfell i neste bud-
sjettår 864 618 -2 255 270 1 969 530 4 224 800

Sum til dekking av oppståtte kostnader 
som forfell i neste budsjettår 5 955 059 5 812 036 6 882 633 1 070 597

 

Avsetjingar til dekking av planlagde til-
tak der kostnadene heilt eller delvis vil 
bli dekte i framtidige budsjettår

Prosjekt finansierte av Noregs for-
skingsråd 0 0 0 0

Større, fleirårige investeringsprosjekt 
som er sette i gang, og som er finansi-
erte av grunnløyvinga frå fagdeparte-
mentet 0 0 0 0

Konkrete, ikkje fullførte prosjekt som 
er sette i gang, og som er finansierte av 
grunnløyvinga frå fagdepartementet 0 0 1 250 000 1 250 000

Andre avsetjingar til vedtekne formål 
som ikkje er sette i gang 0 0 0 0

Konkrete, ikkje fullførte prosjekt som 
er sette i gang, og som er finansierte av 
løyvingar frå andre departement 0 0 0 0

Sum avsetjingar til planlagde tiltak i 
framtidige budsjettår 0 0 1 250 000 1 250 000

Andre avsetjingar

Avsetjingar til andre formål / ikkje spe-
sifiserte formål 0 0 0 0

Fri verksemdskapital 6 275 275 7 238 267 9 145 152 1 906 885

Sum andre avsetjingar 6 275 275 7 238 267 9 145 152 1 906 885

 

Langsiktig gjeld (netto)

Langsiktig forplikting knytt til anleggs-
midlar 0 0 0 0

Anna langsiktig gjeld 0 0 0 0

Sum langsiktig gjeld 0 0 0 0

Sum netto gjeld og forpliktingar 12 230 334 13 050 303 17 277 785 4 227 482

Tabell 9.9 Verksemdas kontantbehaldningar per 31. desember med spesifikasjon av dei formåla  
kontantbehaldningane skal nyttast til

Balansedag 31. desember 2009 2010 2011 Endring

Beløp i NOK 2010–2011

Barne-, likestillings- og inkluderingsdepartementet

t i l r å r :

I Prop. 1 S (2012–2013) om statsbudsjettet for år 2013 blir dei forslag til vedtak førde opp som er 
nemnde i eit framlagt forslag.

Forslag
Under Barne-, likestillings- og inkluderingsdepartementet blir i Prop. 1 S (2012–2013)

statsbudsjettet for budsjettåret 2013 dei forslag til vedtak som følgjer førde opp:

Kapitla 800–868, 2530, 3821, 3822, 3842, 3846, 3855, 3856, 3858, 3859

I

Utgifter:

Kap. Post Kroner Kroner

800 Barne-, likestillings og inkluderingsdepartementet

01 Driftsutgifter 156 459 000

21 Spesielle driftsutgifter 12 173 000 168 632 000

820 Integrerings- og mangfaldsdirektoratet

01 Driftsutgifter 179 187 000 179 187 000

821 Busetjing av flyktningar og tiltak for innvandrarar

21 Spesielle driftsutgifter, kunnskapsutvikling,  
kan overførast 46 273 000

45 Større utstyrsanskaffingar og vedlikehald,  
kan overførast 10 500 000

50 Noregs forskingsråd 6 390 000

60 Integreringstilskot, kan overførast 5 090 852 000

61 Særskilt tilskot ved busetjing av einslege mindreårige 
flyktningar, overslagsløyving 314 268 000

62 Kommunale innvandrartiltak 172 823 000

70 Busetjingsordninga og integreringstilskot,  
oppfølging 1 860 000

71 Tilskot til innvandrarorganisasjonar og anna frivillig 
verksemd 51 094 000

72 Statsautorisasjonsordninga for tolkar m.m. 2 523 000

73 Tilskot 2 253 000 5 698 836 000

822 Opplæring i norsk og samfunnskunnskap for vaksne 
innvandrarar

21 Spesielle driftsutgifter, opplæring i norsk og  
samfunnskunnskap, kan overførast 28 092 000

22 Norskprøver for vaksne innvandrarar 12 933 000

60 Tilskot til opplæring i norsk og samfunnskunnskap for 
vaksne innvandrarar 1 648 676 000 1 689 701 000

823 Kontaktutvalet mellom innvandrarar og myndigheitene

01 Driftsutgifter 6 644 000 6 644 000

840 Krisetiltak

21 Spesielle driftsutgifter 3 408 000

61 Tilskot til incest- og valdtektssenter,  
overslagsløyving 72 240 000

70 Tilskot til valdsførebyggjande tiltak mv.,  
kan nyttast under kap. 858 post 01 35 058 000 110 706 000

841 Samliv og konfliktløysing

21 Spesielle driftsutgifter, meklingsgodtgjersle,  
overslagsløyving 12 332 000

22 Opplæring, forsking, utvikling mv. 4 861 000

23 Refusjon av utgifter til DNA-analysar,  
overslagsløyving 6 856 000

70 Tilskot til samlivstiltak, kan nyttast under  
kap. 858 post 01 4 627 000 28 676 000

842 Familievern

01 Driftsutgifter, kan nyttast under post 70 214 938 000

21 Spesielle driftsutgifter 16 403 000

70 Tilskot til kyrkja si familievernteneste mv.,  
kan nyttast under post 01 138 404 000 369 745 000

843 Likestillings- og diskrimineringsnemnda

01 Driftsutgifter 4 519 000 4 519 000

844 Kontantstøtte

70 Tilskot, overslagsløyving 878 000 000 878 000 000

845 Barnetrygd

70 Tilskot, overslagsløyving 14 985 000 000 14 985 000 000

846 Forskings- og utgreiingsverksemd, tilskot mv.

21 Spesielle driftsutgifter, kan nyttast under post 50 32 135 000

50 Forsking, kan nyttast under post 21 2 923 000

60 Tilskot til likestillingsarbeid i kommunal sektor 1 900 000

70 Tilskot 20 980 000

72 Tiltak for lesbiske og homofile 10 059 000

73 Tilskot til Likestillingssentre 5 824 000

79 Tilskot til internasjonalt familie- og likestillingsarbeid, 
kan overførast 7 966 000 81 787 000

847 Tiltak for personar med nedsett funksjonsevne

21 Spesielle driftsutgifter, kan nyttast under post 71 15 515 000

Kap. Post Kroner Kroner

70 Tilskot til funksjonshemma sine organisasjonar 171 894 000

71 Tiltak for auka tilgjenge og universell utforming,  
kan overførast, kan nyttast under post 21 20 229 000

72 Tilskot 14 000 000 221 638 000

849 Likestillings- og diskrimineringsombodet

50 Basisløyving 54 140 000 54 140 000

850 Barneombodet

01 Driftsutgifter 13 625 000 13 625 000

852 Adopsjonsstønad

70 Tilskot til foreldre som adopterer barn frå utlandet, 
overslagsløyving 15 865 000 15 865 000

853 Fylkesnemndene for barnevern og sosiale saker

01 Driftsutgifter 162 500 000 162 500 000

854 Tiltak i barne- og ungdomsvernet

21 Spesielle driftsutgifter, kan nyttast under post 71 70 773 000

50 Forsking og utvikling 25 274 000

60 Kommunalt barnevern 464 755 000

61 Utvikling i kommunane 26 446 000

65 Refusjon av kommunale utgifter til barneverntiltak 
knytte til einslege mindreårige asylsøkjarar og  
flyktningar, overslagsløyving 1 100 000 000

71 Utvikling og opplysningsarbeid mv., kan nyttast under 
post 21 31 555 000

72 Tilskot til forsking og utvikling i barnevernet 57 444 000 1 776 247 000

855 Statleg forvalting av barnevernet

01 Driftsutgifter, kan nyttast under post 22 og post 60 3 685 960 000

21 Spesielle driftsutgifter 19 113 000

22 Kjøp av private barnevernstenester, kan nyttast under 
post 01 1 666 047 000

60 Tilskot til kommunane, kan nyttast under post 01 186 067 000 5 557 187 000

856 Barnevernets omsorgssenter for einslege mindreårige 
asylsøkjarar

01 Driftsutgifter 197 703 000 197 703 000

857 Barne- og ungdomstiltak

21 Spesielle driftsutgifter, kan nyttast under post 71 7 556 000

60 Barne- og ungdomstiltak i større bysamfunn, 
kan overførast 64 333 000

70 Barne- og ungdomsorganisasjonar 112 328 000

Kap. Post Kroner Kroner

71 Utviklingsarbeid, kan nyttast under post 21 3 809 000

79 Tilskot til internasjonalt ungdomssamarbeid mv.,  
kan overførast 34 499 000 222 525 000

858 Barne-, ungdoms- og familiedirektoratet

01 Driftsutgifter, kan nyttast under kap. 855 post 01 224 474 000

21 Spesielle driftsutgifter 19 082 000

22 Reguleringspremie til KLP og fylkeskommunale  
pensjonskassar 32 059 000 275 615 000

859 EUs ungdomsprogram

01 Driftsutgifter, kan overførast 7 702 000 7 702 000

860 Forbrukarrådet

50 Basisløyving 105 653 000

51 Marknadsportalar 12 244 000 117 897 000

862 Positiv miljømerking

70 Driftstilskot til offentleg stiftelse for positiv  
miljømerking 6 200 000 6 200 000

865 Forbrukarpolitiske tiltak og internasjonalt  
samarbeid

21 Spesielle driftsutgifter, kan overførast 7 571 000

70 Tilskot 2 000 000

79 Rammeprogrammet til EU om forbrukarpolitikk,  
kan overførast 4 814 000 14 385 000

866 Statens institutt for forbruksforsking

50 Basisløyving 28 799 000 28 799 000

867 Sekretariatet for Forbrukartvistutvalet og  
Marknadsrådet

01 Driftsutgifter 8 199 000 8 199 000

868 Forbrukarombodet

01 Driftsutgifter 23 703 000 23 703 000

2530 Foreldrepengar

70 Foreldrepengar ved fødsel, overslagsløyving 17 200 000 000

71 Eingongsstønad ved fødsel og adopsjon,  
overslagsløyving 358 200 000

72 Feriepengar av foreldrepengar, overslagsløyving 420 000 000

73 Foreldrepengar ved adopsjon, overslagsløyving 85 000 000 18 063 200 000

Sum Utgifter 50 968 563 000

Sum departementets utgifter 50 968 563 000

Kap. Post Kroner Kroner

Inntekter:

Kap. Post Kroner Kroner

3821 Busetjing av flyktningar og tiltak for innvandrarar

01 Integreringstilskot for overføringsflyktningar,  
ODA-godkjende utgifter 87 472 000

02 Særskilt tilskot ved busetjing av einslege mindreårige 
flyktningar, ODA-godkjende utgifter 19 024 000 106 496 000

3822 Opplæring i norsk og samfunnskunnskap for vaksne 
innvandrarar

01 Norskopplæring i mottak, ODA-godkjende utgifter 96 567 000 96 567 000

3842 Familievern

01 Diverse inntekter 615 000 615 000

3846 Forskings- og utgreiingsverksemd, tilskot mv.

01 Prosjektinntekter 517 000 517 000

3855 Statleg forvalting av barnevernet

01 Diverse inntekter 13 404 000

02 Barnetrygd 3 703 000

60 Kommunale eigendelar 928 136 000 945 243 000

3856 Barnevernets omsorgssenter for einslege mindre-
årige asylsøkjarar

04 Refusjon av ODA-godkjende utgifter 104 874 000 104 874 000

3858 Barne-, ungdoms- og familiedirektoratet

01 Diverse inntekter 433 000 433 000

3859 EUs ungdomsprogram

01 Tilskot frå Europakommisjonen 2 300 000 2 300 000

Sum Inntekter 1 257 045 000

Sum departementets inntekter 1 257 045 000

Fullmakter til å overskride gitte løyvingar:

II

Stortinget samtykkjer i at Barne-, likestillings- og inkluderingsdepartementet i 2013 kan:

Andre fullmakter

III

Satsar for barnetrygd

Stortinget samtykkjer i at Arbeids- og velferdsdi-
rektoratet for 2013 i medhald av lov av 8. mars 
2002 nr. 4 om barnetrygd § 10 kan utbetale barne-
trygd med 11 640 kroner per barn per år.

Einslege forsørgjarar som fyller vilkåra for rett 
til utvida stønad etter barnetrygdlova og full over-
gangsstønad etter folketrygdlova, og som har 
barn i alderen 0-3 år har rett til eit småbarnstillegg 
på 7 920 kroner per år. Dette tillegget gjeld per 
einsleg forsørgjar, uavhengig av kor mange barn i 
alderen 0-3 år vedkommande faktisk forsørgjer.

Stønadsmottakarar busette i Finnmark og 
Nord-Troms (Karlsøy, Kvænangen, Kåfjord, Lyn-
gen, Nordreisa, Skjervøy og Storfjord) får eit til-
legg i barnetrygda på 3 840 kroner per barn per 
år, det såkalla finnmarkstillegget.

Finnmarkstillegget skal òg utbetalast for barn 
i fosterheim eller barnevernsinstitusjon i dei aktu-
elle kommunane.

Stønadsmottakarar busette på Svalbard får eit 
tillegg i barnetrygda på 3 840 kroner per barn per 
år, det såkalla svalbardtillegget.

IV

Satsar for kontantstøtte

Stortinget samtykkjer i at Arbeids- og velferdsdirektoratet for 2013 i medhald av lov 26. juni 1998 nr. 41 
om kontantstøtte til småbarnsforeldre § 7 kan utbetale kontantstøtte med desse beløpa:

overskride løyvinga på mot tilsvarande meirinntekter under

kap. 820 post 01 kap. 3820 post 01

kap. 823 post 01 kap. 3823 post 01

kap. 842 post 01 kap. 3842 post 01

kap. 855 post 01 kap. 3855 postane 01, 02 og 60

kap. 856 post 01 kap. 3856 post 01

kap. 858 post 01 kap. 3858 post 01

kap. 859 post 01 kap. 3859 post 01

kap. 868 post 01 kap. 3868 post 01

Avtalt opphaldstid i barnehage per veke
Kontantstøtte i 

prosent av full sats

Kontantstøtte per barn i 
alderen 13-18 månader i 

kroner per månad

Kontantstøtte per barn i 
alderen 19-23 månader i 

kroner per månad

Ikkje bruk av barnehageplass 100 5 000 3 303

Til og med 19 timar 50 2 500 1 652

20 timar eller meir 0 0 0

For adopterte barn kan det utbetalast kontant-
støtte med høg sats dei første seks månadane 
etter at stønadsperioden for fulle foreldrepengar 

er utløpt, jf. kontantstøtteloven § 10. Dei neste fem 
månadane kan det utbetalast kontantstøtte med 
låg sats.

V

Sats for eingongsstønad ved fødsel og adopsjon

Stortinget samtykkjer i at Arbeids- og velferdsdirektoratet for 2013 i medhald av lov 28. februar 1997 nr. 
19 om folketrygd § 14-17 kan utbetale:

Eingongsstønad ved fødsel og adopsjon 35 263 kroner per barn

